
ᐱᖓᔪᐊᓐᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 70 
 

ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 
 

 

ᖁᑉᐱᕐᓂᓖᑦ 3972ᒥᒃ 4073ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 

ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᑖᒻ 

ᓴᒻᒧᖅᑐᖅ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᐃᓴᑭ ᓲᔪᖅ, 

ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑕ ᐃᒥᓕᐊᓐᓄ 

ᕿᓐᖑᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᒃᓴᒃᑯᑦ ᓄᓇᕘᒥᐅᖃᑎᒃᑲ, 

ᒪᓕᒐᓕᐅᖅᑏᑦ, ᒥᓂᔅᑕᐃᑦ, ᐳᓛᖅᓯᒪᔪᓪᓗ, 

ᑐᓐᖓᓱᑦᑎᐊᕆᑦᑎ ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᖅᑎ 

ᑕᓯᐅᔭᔾᔪᐊᒻᒧᑦ, ᒥᔅᑕ ᐋᓚᓐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓄᓇᕗᒻᒥᐅᑦ ᐅᓐᓄᓴᒃᑰᖅᐸᒃᑲ. ᐅᖃᖅᑏ, 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕋᒪ 

ᑲᑎᒪᔾᔪᑎᒃᓴᑎᓐᓄᑦ 19-ᒨᑲᐅᑎᒋᔪᒪᓪᓗᖓ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ 

ᑲᑎᒪᔾᔪᑎᒃᓴᖅ 19-ᒨᑲᐅᑎᒋᔪᒪᓪᓗᓂ. 

ᐋᒃᑳᖅᑐᖃᖅᐹ? ᐊᒃᑳᖅᑐᖃᓐᖏᒻᒪᑦ ᑲᑎᒪᔾᔪᑎᒃᓴᖅ 

19-ᒨᑲᐅᑎᒋᓂᐊᓕᖅᐳᒍᑦ. 

 

19. ᑲᑎᒪᑐᐃᓐᓇᑐᐃᕆᐊᓕᓐᓂᒃ ᒪᓕᒐᔅᓴᓂᒃ 

ᐊᓯᖏᓐᓄᓪᓗ ᑲᑎᒪᔾᔪᑎᖃᓪᓗᑎᒃ. ᒪᓕᒐᔅᓴᖅ 19, 

26, 27, 28, 30, 31, 32, 33, 34, 35, 38, 41, 

42 ᐊᒻᒪᓗ 43, ᒥᔅᑕ ᒥᑭᓐᖑᐊᖅ 

ᐃᒃᓯᕙᐅᑕᐅᓂᐊᖅᑐᖅ.  

 

ᐃᓘᓐᓇᖏᑦ ᑲᑎᒪᔩᑦ ᐃᒃᓯᕚᖏᓐᓇᖁᓂᐊᖅᐸᒃᑲ 

ᑲᑎᒪᑐᐃᓐᓇᖅᑐᓅᑲᐅᑎᒋᓂᐊᕋᑦᑕ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᐅᑉᓗᒃᑯᑦ 

ᓄᓇᕗᒻᒥᐅᑕᐃᑦ. (ᑐᓵᔨᑎᒍᑦ) ᑲᑎᒪᑐᐃᓐᓇᕆᐊᓐᓂᒃ 

ᐱᒋᐊᖁᕙᕋ ᑲᑎᒪᑐᐃᓐᓇᓪᓗᑕ ᐅᑯᓂᖓ 

ᑲᑎᒪᔾᔪᑎᒃᓴᖃᖅᑐᒍᑦ. ᒪᓕᒐᔅᓴᐃᑦ 19, 26, 27, 

30, 32, 33, 34, 35, 41 ᐊᒻᒪᓗ 43. 

ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᔪᒪᔪᒍᑦ ᒪᓕᒐᔅᓴᖅ 34, ᕿᒥᕐᕈᓇᒍᒪᔭᕗᑦ 

ᐱᓕᕆᕝᕕᐅᑉ ᐊᑐᕈᒫᖅᑕᖏᑦ ᐊᐅᓚᔾᔪᑎᓄᑦ 

ᐊᑐᕈᒫᖅᑐᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᑦ ᐱᓕᕆᕝᕕᖓ ᐱᓕᕆᓗᒍ, 

ᐊᒻᒪᓗ ᐱᔭᕇᖅᐸᑦ ᓄᓇᕗᒻᒥ ᓯᓚᑦᑐᖅᓴᕝᕕᒃᑯᑦ 

ᐱᔭᕇᒻᒥᒃᐸᑕ, ᐊᐅᓚᑦᑎᔨᒃᑯᑦ ᐊᒻᒪᓗᑦᑕᐅᖅ 

ᐊᕙᑎᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᑦ, ᐊᒻᒪ 

ᐃᓱᓕᔾᔪᑎᒋᓗᒍ ᒪᓕᒐᓕᐅᖅᑏᑦ ᑲᑎᒪᔨᖏᑕ 

ᐊᑐᕈᒫᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖏᖅᐱᕼᐄ ᑖᓐᓇ 

ᒪᓕᒐᔅᓴᖅ 34 ᐱᓕᕆᐊᕆᖅᑳᕈᒪᑉᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᐊᐱᕆᔪᒪᔭᕋ 

ᒥᓂᔅᑕᖓ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᓂᒃ 

ᓵᖓᓃᖃᑎᖃᕈᒪᒻᒪᖔᑦ? ᒥᓂᔅᑕ ᐃᐊᓪ-ᑲᓇᔪᖅ? 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᐄ, ᓇᑯᒻᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 

ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐃᓯᖅᑎᑕᐅᔪᓐᓇᖁᓪᓗᒌᑦ ᐊᐱᖅᓱᖅᑕᐅᕝᕕᒻᒧᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ 

ᐃᑎᖅᑎᑦᑑᓗᐊᕋᕕᒋᑦ.  

 

ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ 

ᓇᓗᓇᐃᔭᖅᑑᓪᓗᐊᕋᕕᒋᒃ ᑖᒃᑯᐊ 

ᐃᖅᑲᓇᐃᔭᖅᑎᑦᑎᑦ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᕙᖓ ᓴᐅᒥᖓᓃᑦᑐᖅ ᑐᖏᓕᕋ 

ᓯᐅᕆ ᕋᐅ, ᐊᒻᒪᓗ ᑕᓕᖅᐱᒐᓃᑦᑐᖅ ᑖᓐᓇ 

ᑐᖏᓕᒃᑲᓐᓂᕋ ᐃᖏᕐᕋᔪᓕᕆᔨᒃᑯᓐᓄᑦ, ᔮᓐ ᕼᐋᑭᓐᔅ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑲᔪᕼᐃᒋᐊᓐᓂᐊᓕᕋᑉᑕ. ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖏᕐᕋᔪᓕᕆᔨᒃᑯᓐᓂᑦ, ᐃᖏᕐᕋᔪᓕᕆᓂᒻᒧᑦ 

ᖃᑉᓗᓈᑎᑐᑦ K-6. ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑐ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ, ᑐᓐᖓᓱᒋᑦ 

ᒥᓂᔅᑐ ᐃᐊᓪ-ᑲᓇᔪᖅ ᐊᒻᒪᓗ ᒥᔅᑕ ᕼᐋᑭᓐᔅ ᐊᒻᒪ ᒥᔅ 

ᐅᕉ.  

 

ᐅᓇ ᐊᐱᖅᑯᑎᒋᐊᕋᓱᐊᓚᐅᖅᑕᕋᓄᑦ 

ᐅᑎᑲᐃᓐᓇᕈᒪᔪᖓ, ᒪᑉᐱᒐᖅ 200-ᒥ, 2016-17 

ᓯᕗᓪᓕᐅᖁᔭᐅᓯᒪᓚᐅᖅᑐᐃᑦ. ᐋᒻ, ᐱᖓᔪᐊᑦ 

ᖁᓕᖓᓂᑦ ᖃᐅᔨᓴᕈᑎᖃᓚᐅᒻᒪᑕᒎᖅ 

ᐱᐅᓯᕚᓪᓕᕈᑎᓂᒃ ᐊᒻᒪᓗ ᑖᒪᒃᑯᐊ ᒥᑦᑕᕝᕖᑦ 

ᒥᔾᔪᑎᒋᒐᓱᐊᕈᑎᒃᓴᖏᖅᑲᐃ ᐃᑲᔪᕈᑎᑦᓴᖏᓐᓄᑦ. 

ᒪᐃ 2016-ᖑᑎᓪᓗᒍ ᓈᕝ ᑲᓇᑕᑯᒎᖅ ᐅᖃᓚᐅᒻᒪᑕ 

ᑖᒃᑯᐊ ᐱᓯᒪᔭᐅᓂᐊᓕᓐᓂᖏᓐᓂᒃ. ᑖᓐᓇ 

ᐊᐱᖅᑯᑎᒋᒋᐊᓚᐅᕋᒃᑯᑦ ᐋᒻ, ᑭᓯᐊᓂ 

ᐅᑕᖅᑭᖁᔭᐅᓚᐅᕋᒪ ᐊᐱᕆᒃᑲᓐᓂᕋᓱᐊᖅᑐᖓ ᑖᓐᓇ 

ᖃᓄᐃᓕᖓᒻᒪᖔᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒫᓐᓇ ᖃᐅᔨᓴᖅᑕᐅᓯᒪᑐᐃᓐᓇᖅᑐᑦ 

ᑕᐃᒃᑯᓂᖓ ᐊᑎᓕᓐᓂ Feasibility Study. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ. ᐊᒻᒪᓗ ᐅᓇ ᖃᓄᖅ 

ᑐᑭᖃᕐᒪᖔᖅ, ᓈᕝ ᑲᓇᑕᑯᒡᒎᖅ ᓲᕐᓗ 

ᐱᔭᔅᓴᕆᓂᐊᓕᖅᑕᖓ assume responsibility 

ᑕᐃᒪᐃᓕᖓᑎᓪᓗᒍ, ᓄᓇᕗᑦ ᒥᑦᑕᕐᕕᓕᕆᔨᒃᑯᓐᓄᑦ 

ᓲᕐᓗ ᑎᒍᒥᐊᖅᑕᐅᒍᓐᓃᑲᐃᓐᓇᑐᐃᓐᓇᖅᑑᖅ? 

ᑕᐃᒫᒃ ᑐᑭᓯᕙᕋ? ᐅᑯᐊ ᑭᒻᒥᕈᑦ, ᐸᓐᓂᖅᑑᖅ 

ᐊᒻᒪᓗ ᕿᑭᖅᑕᕐᔪᐊᖅ 

ᑕᐃᒪᐃᑦᑐᑖᕈᔾᔭᐅᒐᓱᑉᐸᓪᓚᐃᒐᓗᐊᕐᖓᑕ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ.  

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᒥ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒍᓯᒻᒪᑕ ᑕᒪᒃᑯᓂᖓ 

ᐸᐃᑉᐹᑦ ᑎᑎᕋᖅᑕᐅᕙᓪᓕᐊᓂᖏᓐᓄᑦ ᑲᒪᖃᑦᑕᕐᒪᑦ 

ᐊᒻᒪ ᔫᓂ 22, 2017-ᒥᑦ ᐊᐅᓚᒃᑐᓐᓇᓐᖏᓐᓇᑦᑎᒍ 

ᑕᐃᓐᓇ ᐅᓪᓗᖅ ᑎᑭᑉᐸ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒪᑦᑕᐅᖅ 

ᐊᓯᐊᓅᕐᒥᓗᖓ ᑕᒪᒃᑯᐊ ᐃᖏᕐᕋᔪᑏᑦ, ᐃᓛᒃ 

ᐊᖁᑦᑐᖅᓯᐅᑏᖅᑲᐃ ᐱᓗᐊᖅᑐᒥ, ᖃᐅᔨᒪᒐᑦᑎᒍ 

ᐊᑲᓂᐊᓗᒃ ᐱᓇᓱᐊᖅᑕᐅᓲᖑᒻᒪᑕ 

ᐅᑕᖅᑭᑯᑖᖃᑦᑕᖅᓱᑎᒃ. 

 

ᐃᓱᒪᒋᔭᐅᒐᓱᐊᖅᓯᒪᒻᒪᖔᖅ ᐊᐱᖅᓱᖃᑦᑕᖅᓯᒪᒐᒪ, 

ᓲᕐᓗᖃᐃ ᑕᐃᒃᑯᐊ ᐊᖁᑦᑐᖅᓯᐅᑏᑦ, 

ᐊᖁᑦᑐᖅᓯᐅᑎᒋᔭᐅᑲᐃᓐᓇᕐᓂᐊᖅᑐᑦ 

ᐃᓱᓕᒃᕕᖃᓲᖑᒻᒪᑕ, ᓲᕐᓗ ᑕᖅᑮ ᐱᖓᓱᑦ, 

ᐅᕝᕙᓘᓐᓃᑦ ᐱᖓᓲᔪᖅᑐᑦ ᐊᓂᒍᑐᐊᖅᐸᑕ 

ᐊᑐᕈᔅᓴᐅᒍᓐᓃᓕᖅᓱᑎᒃ. ᓲᕐᓗ ᑕᐃᑯᖓ 

ᐊᓪᓚᕝᕕᖓᓄᑦ ᑕᐃᒪᐃᑦᑐᒥᒃ 

ᐱᑖᕆᐊᖅᑐᕋᓱᐊᒃᑲᓐᓂᕆᐊᖃᑦᑕᖅᑯ ᓲᕐᓗ ᑕᐃᓐᓇ 

ᐃᓱᓕᒍᑕᐅᒻᒪᑦ, ᑭᓯᐊᓂ ᐊᑯᓂᐊᓗᒃ 

ᐅᑕᖅᑭᒋᐊᖃᒃᑲᓐᓂᓯᑐᐃᓐᓇᑕᖅᑯᒃ.  

 

ᑕᐃᒫᒃ ᐅᑎᖅᑕᑐᐃᓐᓇᕆᐊᑐᓂᐊᓐᖏᒻᒪᑕ 

ᓄᓇᕗᒻᒥᐅᑦ, ᐃᒻᒪᖄᖃᐃ ᑕᐃᓐᓇ 

ᐊᖁᑦᑐᖅᓯᐅᑎᒋᔭᐅᑲᐃᓐᓇᕐᓂᐊᖅᑐᖅ 

ᑎᑭᒐᓱᐊᕐᓂᖓᓂᑦ ᐅᑕᖅᑭᑎᓪᓗᒋᑦ, ᐃᒻᒪᖄ 

ᒪᑐᐃᖓᑎᑐᐃᓐᓇᕐᓗᒍ ᐃᓱᓕᒃᕕᖃᓐᖏᓪᓗᒍ. 

ᑕᐃᒪᐃᓕᖓᒍᓐᓇᕋᔭᓐᖏᒃᑲᓗᐊᖅᑳ, ᑖᓐᓇ ᓄᑖᖅ 

ᑕᐃᒃᑯᐊ ᐊᖁᑦᑐᖅᓯᐅᑎᓕᕆᔾᔪᑏᑦ 

ᐋᖅᑭᑕᐅᕙᓪᓕᐊᓂᐊᖅᑎᓪᓗᒋ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᐃᓕᐅᕈᓐᓇᕋᔭᓐᖏᑦᑐᒍᑦ, 

ᐊᖏᖃᑎᒌᒍᑎᓂᑦ ᐊᑎᓕᐅᖃᑦᑕᕋᑦᑕ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖏᓐᓂᒃ ᐊᒻᒪᓗᑦᑕᐅᖅ ᑕᐃᒃᑯᐊ  

ᑕᖅᑭᓄᑦ ᐱᖓᓱᑦ ᐃᓗᐊᓂ ᑕᐃᒃᑯᐊ ᑐᓴᒐᒃᓴᖏᑦ 

ᐱᔭᐅᔭᕌᖓᒥ ᑕᖅᑭᓂᑦ ᐱᖓᓱᓂᑦ ᐅᑕᖅᑭᑎᑕᐅᓲᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᓐᓂᐊᓕᖅᑯᑦ ᓄᓇᕗᑦᒥᐅᑦ ᑕᒪᔅᓱᒪᓐᖓᑦ.  

 

ᐅᓇ ᑭᖑᓪᓕᖅᐹᕆᕙᓪᓕᐊᓕᕐᓗᒍ, ᒪᑉᐱᒐᖅ 215-

ᒥᑦ ᑕᐃᓐᓇ ᐃᖃᓗᐃᑦ ᒥᑦᑕᕐᕕᖓᑕ ᒥᔅᓵᓄᑦ ᑖᓐᓇ 

P3 ᓴᓇᔨᐅᔪᑦ ᑕᒪᒃᑯᓂᖓ ᑳᓐᑐᕌᒃᑯᑎᒍᑦ 

ᒪᓕᒋᐊᓕᓐᓂᑦ ᐱᑕᖃᖅᑎᑕᐅᒻᒪᑕ, ᐊᒻᒪᓗ ᐃᓄᐃᑦ 

ᐃᖅᑲᓇᐃᔭᕐᓂᖏᓐᓄᑦ ᐱᓕᒻᒪᒃᓴᐅᑎᖏᓐᓄᑦ, 

ᑳᓐᑐᕌᒃᑕᐅᒍᑎᓄᓪᓗ.  

 

ᐅᓂᒃᑳᓕᐅᖃᑦᑕᓂᐊᕐᓂᕋᖅᑑᔮᓚᐅᖅᓯᒪᒐᓗᐊᕐᒪᑦ 

ᒥᓂᔅᑕ ᑕᒪᓐᓇ ᖃᓄᐃᓕᖓᓕᕋᓗᐊᕐᒪᖔᖅ, ᑭᓯᐊᓂ 

ᑕᑯᓚᐅᖅᓯᒪᓐᖏᓐᓇᑦᑕ. ᐃᒻᒪᖄ ᐅᓂᒃᑳᕈᓐᓇᖅᑲ 

ᖃᓄᐃᓕᖓᓕᕐᒪᖔᖅ? ᐊᕐᕌᓂ 

ᐊᐱᖅᓱᖃᑦᑕᔪᒐᓗᐊᕋᒃᑯ ᑕᒪᓐᓇ, ᓱᓕ 

ᓴᖅᑭᓚᐅᖅᓯᒪᓐᖏᒻᒪᑕ ᑕᕝᕗᖓ 

ᒪᓕᒐᓕᐅᕐᕕᑎᓐᓄᑦ 

ᐅᓂᒃᑳᓕᐅᖃᑦᑕᓚᖓᔪᕐᔫᔮᓚᐅᖅᓯᒪᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᓂᒃᑳᑦ 

ᐊᑐᐃᓐᓇᐅᔪᑦ, ᑭᓯᐊᓂ ᕿᒥᕐᕈᓇᖅᑳᕆᐊᖃᕋᑦᑎᒍ 

ᐊᓪᓚᕝᕕᑦᑕ ᐃᓗᐊᓂ ᓴᖅᑭᑕᐅᓚᐅᓐᖏᓐᓂᖓᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᑭᐊᕐᖓᐃ 

ᑕᕝᕗᖓ ᓴᖅᑭᑕᐅᒍᒫᕐᓂᐊᖅᑲ 

ᒪᓕᒐᓕᐅᕐᕕᑦᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓐᖏᑦᑐᒍ 

ᒫᓐᓇᐅᓂᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᑖᓐᓇ 

ᓈᒻᒪᓈᖅᓯᒪᕙᓗᒻᒪᑦ ᒥᑦᑕᕐᕕᐅᑉ 

ᒪᑐᐃᓐᓇᐅᒐᓱᐊᕐᓂᐊᕐᓂᖓ, ᑕᕝᕙᓂ 

ᐊᐅᔭᕆᓂᐊᖅᑕᑎᓐᓂ ᑖᓐᓇ 

ᑕᐃᒪᐃᓕᖓᐃᓐᓇᖅᑐᖃᐃ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐊᐃ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐋᒡᒌᔅᓯ 9, 2017-

ᒥ ᒪᑐᐃᕈᒫᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᓪᓗ ᑕᐃᒃᑯᐊ ᐃᓄᐃᑦ 

ᐃᖅᑲᓇᐃᔭᕈᑎᖏᓐᓄᑦ ᐱᓕᒻᒪᒃᓴᐅᑎᖏᓐᓄᓪᓗ 

ᑲᓐᑐᓛᒃᓯᒪᓂᖏᓐᓄᓪᓗ ᐅᓂᒃᑳᑦ ᐱᕕᖃᓕᑐᐊᖅᐸᑦ 

ᓴᖅᑭᑕᐅᖁᑐᐃᓐᓇᖅᑐᒋᑦ, ᑖᓐᓇ 

ᐅᖃᐅᓯᕆᑐᐃᓐᓇᓕᖅᑲᕋ ᐃᓱᓕᑉᐳᖓ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᐅᖃᐅᓯᑐᐃᓐᓇᐅᒻᒪᑦ. 

ᐊᑎᖁᑎᒃᑲ ᒪᓕᒃᖢᒋᑦ ᖃᑉᓗᓈᑎᑑᖓᔪᓂᑦ K-6-

ᒦᑦᑐᒍᑦ. ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᕝᕙᓂ 

ᑕᑯᓐᖏᑐᐃᓐᓇᖃᕋᓗᑭᐊᖅ ᐃᓛ, ᐅᓇ 

ᐊᐱᖅᑯᑎᒋᖃᑦᑕᖅᓯᒪᒐᒃᑯ ᐃᓪᓗᐃᑦ ᐃᓗᐊᓂ ᐄ 

ᑖᒃᑯᓄᖓ ᐃᖏᕐᕋᔪᓕᕆᔨᒃᑯᓐᓄᑦ.  

ᒪᑯᐊ ᐅᓪᓗᒥᐅᔪᑦ ᐆᕚᕆᐊᓖᑦ ᐅᖄᓚᐅᑦ, 

ᐆᕚᕆᐊᓖᑦ ᑕᐃᒃᑯᐊ ᐊᑐᖅᑕᐅᕐᔪᐊᖅᐸᓚᐅᖅᑐᑦ 

ᐊᑐᖅᑕᐅᔪᓐᓃᐸᓪᓕᐊᑐᐃᓐᓇᕐᖓᑕ ᐅᓪᓗᒥᐅᔪᖅ. 

ᒪᑯᐊ ᐊᑐᖅᑕᐅᓕᖅᐸᓪᓕᐊᑐᐃᓐᓇᖔᖅᑐᑎᑦ VHF 

ᐊᒻᒪ CB-ᖑᓂᕋᖅᑕᐅᔪᑦ ᑕᒪᒃᑯᐊ. 

ᓄᓇᑦᑎᓐᓂᓖᓪᓛᒃ 

ᐊᑐᓪᓚᕆᓕᖅᐸᓪᓕᐊᓕᑕᐃᓐᓇᕋᑦᑎᒍ 

ᐅᒥᐊᓕᒫᑦᑎᐊᖑᖅᑰᖅᑐᕐᓗ 

ᑕᐃᒪᐃᑦᑐᓖᓐᓇᐅᖃᑦᑕᓕᖅᑐᑎᑦ ᐊᐅᔭᒃᑯᓗᐊᕌᓗᒃ 

ᐊᑐᖅᑕᐅᓗᐊᓐᖑᐊᕐᖓᑦ ᑕᒪᓐᓇ. 

 

ᑭᓯᐊᓂ ᑕᐃᒃᑯᐊ ᑎᑭᖅᑲᑎᔪᓐᓃᖃᑦᑕᕐᖓᑕ 

ᐱᓗᐊᖅᑐᒥᑦ ᑕᒫᓂ ᓄᓇᑐᔪᕐᒥᐅᑕᐅᓗᑕ 

ᓄᓇᑐᔪᐊᓘᒻᒪ ᑕᒪᓐᓇ ᓄᓇᒋᔭᕗᑦ ᑕᐃᒃᑯᐊ 

ᑎᑭᐅᑎᔪᓐᓇᐃᓕᖃᑦᑕᕐᖓᑕ ᐊᓯᕙᖅᑏᑦ 

ᑎᑭᖅᑲᔭᕋᓗᐊᖏᓐᓄᑦ, ᓄᓇᓕᓐᓄᑦ 

ᑎᑭᐅᑎᔪᓐᓇᐃᓕᖃᑦᑕᕐᖓᑕ 

ᐅᖓᓯᓗᐊᖅᑐᒦᓕᕋᐃᒻᒪᑕ ᐅᕝᕙᓘᓐᓃᑦ 

ᓄᓇᑐᓗᐊᖅᑐᑦ ᓇᓛᓃᓕᕋᐃᒻᒪᑕ. 

 

ᑕᐃᒪ ᓄᓇᑦᑎᓐᓂᓕ ᐊᑕᐅᓯᑯᓗᒻᒥᑦ 

ᐃᑲᔪᖅᓰᔾᔪᑎᒥᑦ ᑕᒪᒃᑯᓄᖓ ᑕᐃᒪᐃᑦᑐᓄᑦ ᐅᒥᐊᒧᑦ 

ᐅᖄᓚᐅᑎᕋᓛᓄᑦ ᐊᑐᖅᑕᐅᕙᑦᑐᓄᑦ ᑕᐃᓐᓇ 

ᐊᔅᓱᐊᓗᒃ ᐊᑑᑎᖃᖃᑦᑕᕐᖓᑦ ᓄᓇᑦᑎᓐᓂ ᓄᓇᓖᑦ 

ᑖᒃᑯᐊ ᑭᒡᒐᑐᖅᑕᒃᑲ ᑕᒪᑐᒥᖓ 

ᐃᓱᒫᓗᒍᑎᖃᖃᑦᑕᖅᓯᒪᓕᕐᖓᑕ ᐊᑕᐅᓯᐅᓐᖏᑦᑐᒥᑦ 

ᓄᓇᓕᓐᓂᑦ ᖃᓂᒋᔮᓂ ᑕᐃᒪᐃᑦᑐᓂᑦ 

ᐋᖅᑭᔅᓯᔪᖃᒃᑲᓐᓂᕈᓐᓇᕐᒪᖔᖅ ᑕᐃᒃᑯᓄᖓ 

ᐅᖄᓚᐅᑎᕋᓛᓄᑦ ᐃᑲᔪᖅᓰᔾᔪᑎᓂᒃ? ᑕᒪᓐᓇᖃᐃ 

ᐃᓱᒪᒋᔭᐅᓯᒪᓐᖏᑦᑎᐊᖅᑲ ᐅᓪᓗᒥᒧᑦ ᑎᑭᑦᑐᒍ? 

ᖁᔭᓐᓇᒦᒃ, ᐃᔅᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑕᖅ. ᒪᒥᐊᓇᐅᒐᓗᐊᖅ ᑕᒪᓐᓇ 

ᐱᓕᕆᐊᕆᓐᖏᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᐃᒪ ᑕᒪᓐᓇ 

ᑐᓴᐅᒪᖃᑦᑕᐅᑎᔭᕆᐊᖃᕐᓂᖅ ᐱᔾᔪᑎᓪᓗᒍ ᓄᓇᓖ  

ᑖᒃᑯᐊ ᐃᓱᒫᓗᒍᑎᖃᖃᑦᑕᖅᓯᒪᓪᓚᕆᒻᒪᑕᐃᓛᒃ  

ᑕᒪᑐᒥᖓ. ᓇᐅᒃᑯᓪᓕᑭᐊᖓᐃ ᑕᒪᓐᓇ 

ᑐᔅᓯᕌᕆᔪᓐᓇᖅᑲᕗᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᓯᐊᕈᐃ. 

ᖁᔭᓐᓇᒦᒃ, ᐃᑦᓯᕙᐅᑕᖅ. ᑖᓐᓇ 

ᑐᑭᓯᒐᓱᐊᕈᓐᓇᖅᑕᕗᑦ ᑖᑦᓱᒧᖓ ᒪᓕᒐᓕᐅᖅᑎᒧᑦ 

ᐊᐱᖅᑯᑎᒋᔭᖓ ᒐᕙᒪᓕᕆᔨᒃᑯᓐᓄᓪᓘᓐᓃᑦ 

ᐊᐱᖅᓲᑎᒋᓗᒍ. ᖁᔭᓐᓇᒦᒃ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᖅ ᐃᖏᕐᕋᔪᓕᕆᓂᕐᓗ. 

ᐃᖏᕐᕋᔪᓕᕆᓂᕐᒧᑦ K-6 ᐊᑎᖁᑎᒃᑲ ᒪᓕᒡᓗᒋᑦ 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ 

ᒥᓂᔅᑕ. ᐅᓐᓄᓴᒃᑯᑦ ᓄᓇᕗᒻᒥᐅᖑᖃᑎᕗᑦ ᑕᐃᒃᑯᐊ 

ᑕᐅᑐᒃᑐᑦ ᐊᒻᒪᓗ ᑐᓵᔪᑦ.  

 

ᒥᓂᔅᑕ ᐊᐱᖅᑯᑕᐅᓚᐅᖅᑐᑦ ᐃᓚᖏᓐᓂᐅᒐᓗᐊᖅ 

ᑐᑭᓯᒋᐊᒃᑲᓐᓂᕈᒪᒧᑦ. ᐅᑎᖅᑎᓚᐅᑲᓐᓂᐊᕋᒃᑭᑦ 

ᐃᒃᓯᕙᐅᑖᖅ ᐱᕕᖃᖅᑎᒃᑯᕕᓐᖓ. ᐃᒃᑯᐊ ᒥᔅᑕ 

ᔪᐊᓇᓯᐅᑉ ᐊᐱᖅᓲᑎᒋᖅᑲᐅᔭᖏᓐᓄᑦ ᓈᕝ ᑲᓇᑕ, 

ᑲᓇᑕᒥ ᐃᖏᕐᕋᔪᓕᕆᓂᕐᒧᑦ ᐊᐅᓚᑦᓯᔨᐅᖅᑰᕐᖤᕐᒪᑕ. 

ᐅᓂᒃᑳᖅᑕᖃᖅᑰᔨᖃᑦᑕᕐᒪᑦ 

ᐊᐅᓚᑦᑎᔨᐅᓂᐊᓕᖅᑐᒡᒎᖅ ᐅᑉᕙᓗᑭᐊᖅ 

ᐱᓕᕆᔨᐅᓂᐊᓕᖅᑐᑦ ᓄᑖᒥᒃ ᐊᔾᔨᒋᓐᖏᑕᖓᓂᒃ 

ᓴᖅᑭᖅᑐᖃᕐᒫᑦ ᑕᐃᒪᐃᓕᖃᑦᑕᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᓐᓇ ᑐᑭᓯᓐᓇᑦᓯᐊᕐᓂᐊᕐᒪᑦ 

ᑐᖏᓕᒃᑲᓐᓂᕋᓄᑦ ᒥᔅᑕ ᕼᐋᑭᓐᔅᒧᑦ ᑭᐅᔭᐅᖁᓪᓗᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐋᑭᓐᔅ. 

 

Hᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᑲᓇᑕᒥ ᐊᐅᓚᔪᓐᓇᐅᑎᓕᕆᔨᒃᑯᑦ 

ᖃᖓᑕᓲᓕᕆᓂᓕᒫᕐᒧᑦ ᒐᕙᒪᒃᑯᓐᓄᑦ ᐱᔭᐅᔪᑦ 

ᒪᑯᓄᖓ ᒥᑦᑕᖅᑐᕈᑎᓄᓪᓗ ᒪᑯᐊ ᑕᒻᒪᕇᒃᑯᑏᑦ 

ᒪᑯᐊᓗ ᑕᑯᓐᓈᕈᑏᑦ ᑕᒪᖏᑦ ᑕᒻᒪᕇᒃᑯᑎᓕᒫᖏᑦ 

ᑲᒪᒋᔭᖃᕐᒪᑕ 25-ᓂᖃᐃ ᐊᕐᕌᒍᓂᒃ ᑕᐃᒪᐃᓕᖅᑐᑦ.  

 

ᑕᐃᒪᓕ ᐃᒪᐃᓕᐅᕋᓱᖃᑦᑕᖅᓯᒪᒐᑦᑕ ᐱᓕᕆᐊᑦ 

ᓄᓇᓕᖁᑎᑦᑎᓐᓄᑦ ᒥᑦᑕᖅᑐᕈᑎᓂᒃ 

ᐋᖅᑭᑦᓯᖁᓪᓗᒋᑦ ᐃᒪᓐᓇ ᑲᔪᓯᑦᓯᐊᖃᑦᑕᖅᓯᒪᒻᒪᑦ 

ᒪᕐᕈᐃᓈᓐᓂᒃ ᐱᓯᒪᔪᑦ ᑕᐃᑯᐊ ᑐᐊᕕᕆᔭᑦ 

ᓯᕗᓪᓕᐅᑎᑕᒥᓂᓪᓗ ᓇᖕᒥᓂᖅ ᐋᖅᑭᑦᓱᐃᖃᑦᑕᕐᒪᑕ 

ᑖᒃᑯᐊ ᖃᖓᑕᓲᖁᑎᖏᓐᓂᒃ 

ᐱᓕᕆᖃᑎᖃᓪᓗᐊᑕᕐᖢᑎᒃ ᓈᕝ ᑲᓇᑕ 

ᓇᖕᒥᓂᕆᔭᐅᒻᒪᑦ ᓯᕗᓪᓕᐅᑎᑕᖏᓪᓕ 

ᐊᔾᔨᒌᓐᖏᒻᒪᒋᑦ ᒐᕙᒪᒃᑯᑦ ᓯᕗᓪᓕᐅᑎᑕᖏᓐᓂ 

ᑎᑎᕋᐅᔭᖅᑎᑐᐃᓐᓇᐅᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᐃᓄᒃ. 

 

ᐃᓄᒃ: ᑕᑉᕙᓃᓐᓂᑎᓐᓂ ᓄᓇᕗᑦ airports, 

ᓄᓇᕗᒻᒥ ᒥᑦᑕᕐᕕᓕᕆᔩᑦ. ᐱᓕᕆᔨᖃᓚᐅᕈᓗᐊᕋᑦᓯ 

ᒥᑦᑎᒪᑕᓕᒻᒥ ᖃᑦᑎᒻᒪᕆᓐᓂᒃᑭᐊᖅ ᐃᒻᒪᖃ 

ᐱᖓᓱᓂᒃ? ᓇᐅᒡᓕ. ᒪᑐᓚᐅᖅᑕᓯᓂᒃᑯᐊ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊᖏᓛᖅ 

ᐱᓕᕆᐊᕆᔭᐅᕙᓪᓕᐊᔫᒐᓗᐊᑦ ᓱᓕ. ᑕᐃᓐᓇ 

ᐃᓚᖓ ᓴᖅᑭᒃᑲᓐᓂᔾᔮᖏᑦᑕᕗᑦ ᐊᑕᐅᓯᖅ 

ᑕᐃᒃᑯᓄᖓ ᓈᕝ ᑭᓱᓂᒃᑯᐊ, ᑭᓲᓚᐅᖅᑐᓂᒃᑯᐊ. 

ᑕᐃᒃᑯᓄᖓ CARS-ᖑᓂᕋᖅᑕᐅᔪᓄᑦ ᐊᑕᓚᐅᕐᒪᑦ 

ᐱᓕᕆᐊᕆᒍᓐᓃᕋᑦᑎᒍ ᐃᓚᖓᓪᓗ 

ᑕᑉᕙᐅᔪᓐᓃᑳᓪᓚᓚᐅᕐᓂᖓᓄᑦ ᐅᒡᒍᓇᖅᑑᒐᓗᐊᖅ 

ᑖᓐᓇ ᐱᓕᕆᐊᖑᕙᓪᓕᐊᓂᐊᖅᑐᖅ ᐊᒻᒪ 

ᖃᐅᔨᒪᔪᒍᑦ ᓱᓕ ᐅᒃᑯᐃᖔᖅᑐᖃᕆᐊᖃᕐᓂᐊᖅᑐᖅ 

ᐊᑕᐅᓯᒃᑲᓂᕐᒥᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕉᖅ 

ᓴᖅᑭᒃᑲᓐᓂᔾᔭᖏᑦᑐᖅ. ᑭᓱᒥᒃ ᑭᖑᑉᕕᕐᓂᐊᖅᐱᓯᐅᒃ 

ᓄᓇᕗᑦ ᒐᕙᒪᒃᑯᑦ ᐅᖃᖅᓯᒪᒻᒪᑕ ᐃᖅᑲᓇᐃᔮᒥᒎᖅ 

ᐱᑕᖃᕈᓐᓃᖅᐸᑦ ᑭᖑᑉᕖᖃᑦᑕᕐᓂᐊᖅᑐᓯ 

ᑕᐃᒃᑯᓄᖓ ᓴᐃᒻᒪᖅᑎᑕᐅᓯᒪᔪᓄᑦ, 

ᓯᐊᒻᒪᑦᑎᑉᕕᐅᓯᒪᔪᓄᑦ ᑭᓱᒥᒃ ᑭᖑᑉᕕᕐᓂᐊᖅᐱᓯᐅᒃ 

ᑭᓱᓕᕆᔨᒥᒃ?  

 

ᐊᒻᒪᓗ ᐱᓕᕆᐊᖑᕙᓪᓕᐊᓂᐊᖅᑐᕉᖅ ᑕᐃᓐᓇ 

ᐃᓅᔪᓐᓃᑳᓪᓚᓚᐅᖅᓯᒪᔪᖅ that was two years 

ago, ᖃᖓᓕ ᐱᓕᕆᐊᖑᓂᐊᕐᒪᑦ? ᐊᕐᕌᒎᒃ ᒪᕐᕉᒃ 

ᐃᓄᖃᕈᓐᓃᖅᑐᖅ, ᖃᖔᓗᓪᓕᑭᐊᖅ ᑕᐃᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐱᔭᕆᐊᑐᔫᖅᑰᕐᒪᑦ ᑕᐃᒫᒃ 

ᐊᖅᑯᑎᖃᖅᑎᓪᓗᑕ ᑭᓯᐊᓂ 

ᑐᑭᓯᓇᕆᐊᒃᑲᓂᕐᓂᐊᕐᖓᑦ ᑐᖏᓕᕋᓄᑦ 

ᑭᐅᔭᐅᖁᓪᓗᒍ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐅᕉ. 

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᑎᒍᒥᐊᓐᖏᓇᑦᑎᒍ ᐅᑎᕐᕕᒋᓂᐊᖅᐸᕗᑦ 

ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ, ᐅᖃᐅᔾᔭᐅᔪᓐᓇᖅᐳᖓᖃᐃ 

ᖃᓄᐃᒻᒪᑦ ᐱᑕᖃᖏᑦᑎᐊᒻᒪᕆᒻᒫᓐ? ᑕᐃᒪᓐᖓᓄᓇ 

ᐃᓐᓄᓚᐅᖅᓯᒪᒻᒪᑦ, ᐃᓄᖃᕈᓐᓃᓚᐅᖅᓯᒪᒻᒪᓐ 

ᐊᐱᖅᓲᑎᒋᔭᕋ. ᖃᓄᐃᒻᒪᑦ 

ᐱᓯᒪᖏᑦᑎᐊᒻᒪᕆᓕᖅᐱᓯᐅᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐅᕙᓂ 

ᑐᓴᒐᔅᓴᑦᑎᓐᓃᑎᖏᓐᓇᑦᑎᒍᑦ ᐊᖅᑯᑎᒋᓗᑎᒃ 

ᒪᓕᒐᓕᐅᖅᑎᓄᑦ ᑐᓴᖅᑎᑦᑎᒋᐊᕈᓐᓇᓐᓂᐊᖅᑐᒍᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒪᕐᕉᓐᓂᒃ 

ᐊᐱᕆᖅᑲᐅᒐᒪ ᐊᑕᐅᑦᑎᒃᑯᑦ, ᑖᒃᑯᐊ ᑕᒪᒻᒥᒃ 

ᑐᓴᖅᑎᑕᐅᒋᐊᕈᓐᓇᓐᓂᐊᕋᑦᑕᒎᖅ ᑖᒃᑯᓐᓄᖓ 

ᒪᕐᕉᓐᓄᑦ ᑕᒪᒃᑮᓐᓄᑦ. ᖃᖓᒃᑯᑦ 

ᑐᓴᕈᓐᓇᖅᓯᓂᐊᖅᑰᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓇᒡᒐᔾᔭᐅᒥ ᑐᓴᖅᑎᑦᑎᓂᐊᖅᐳᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᓂᕆᐅᓐᓂᐊᖅᑐᐋᓗᕗᒍᑦ.  

 

ᐊᒻᒪᑦᑕᐅᖅ ᑕᐃᓐᓇ ᐊᐱᖅᑯᑎᒋᔭᐅᖅᑲᐅᔪᖅ, ᐊᒻᒪᓗ 

ᐃᓕᓐᓄᑦ ᒥᓂᔅᑐ ᐊᐱᖅᑯᑎᒋᓚᐅᖅᑕᕋ 

ᖃᖓᑦᑎᐊᒃᑯᑦ ᑕᐃᒃᑯᐊ ᐊᖅᑯᔾᔪᑏᑦ. ᐊᕐᕌᒍᓪᓗ 

ᐅᖓᑖᓄᑦ ᐅᑕᖅᑭᖃᑦᑕᖅᑐᒍᑦ ᓱᓇᕝᕙ 

ᑐᓴᐅᒪᓐᓂᖏᑦᑐᑎᑦ. ᐃᖅᑲᐃᓯᓚᐅᕋᒃᑭ ᑕᐃᒪ 

ᓄᓇᓕᓐᓂᓕ ᐊᕐᕌᒍᓪᓗ ᐅᖓᑖᓄᓪᓗ 

ᐅᑕᖅᑭᓚᐅᖅᐸᒃᖢᑕᐅᒐᑦᑕ ᐱᑦᑎᐊᖅᓯᒪᔫᒐᓗᐊᓄᑦ. 

ᐃᓐᓇ ᐅᖃᐅᓯᕆᖅᑲᐅᔭᐃᑦ 

ᑐᓴᑦᑎᐊᕈᒪᔭᑯᓗᐊᐱᒋᖅᑰᖅᑕᕋ 

ᐊᐱᖅᑯᑎᒋᒃᑲᓐᓂᕈᒪᔭᕋ. 

 

ᐅᖃᖅᑰᔨᖅᑲᐅᒐᕕᓐ ᑕᒻᒪᑐᐃᓐᓇᕆᐊᖃᖅᑐᖓ 

ᖃᐅᔨᒪᔪᖓ ᑐᑭᓯᖅᑰᔨᖅᑲᐅᒐᒃᑭᓐ ᑕᒪᓐᓇᒎᖅ 

ᐱᓕᕆᔾᔪᑎᓂᒃ ᐱᒍᔅᓯ ᐱᓕᕆᕝᕕᓯ, ᑕᒪᒃᑯᓄᖓ 

ᓚᐃᓴᓐᓯᓄᑦ ᐊᔪᖏᔾᔪᑎᓄᑦ ᐱᒍᔅᓯ ᑕᖅᑭᑦ ᐱᖓᓱᑦ 

ᐅᖓᑖᓅᖏᑦᑐᖅ ᐅᑕᖅᑭᖃᑦᑕᓕᓛᖅᑐᑦ. 

ᐃᒪᐄᓕᖅᑲᐅᕖᑦ? ᐅᕝᕙᓗᑭᐊᖅ 

ᑕᐃᒪᐃᓕᖁᔭᑯᓗᐊᐱᒋᕙᒋᑦ 

ᑕᐃᒪᐃᓕᓇᓱᒋᖅᑲᐅᕙᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᐄ, ᑕᐃᑲᓂ 

ᓄᑖᓂᒃ ᖃᕆᑕᐅᔭᓕᕆᔾᔪᑎᖃᓕᕈᑦᑕ ᑕᐃᒫᒃ 

ᓂᕆᐅᑦᑐᒪᔪᒍᑦ ᖁᓚᓐᓇᖏᑦᑐᖅ 

ᐱᔭᕆᐊᑭᓐᓂᖅᓴᐅᓕᓛᒻᒪᑦ.  

 

ᐊᒻᒪᑦᑕᐅᖅ ᑖᓐᓇ ᓇᓗᓇᐃᒃᑲᓐᓂᓪᓗᒍ, ᒥᑦᑎᒪᑕᓕᒃ 

ᓄᓇᓕᖏᓐᓄᑦ municipality-ᑯᓐᓄᑦ ᐊᐅᓚᑕᐅᒻᒪᑦ 

ᑕᐃᓐᓇ ᐊᖁᑦᑐᖅᓯᐅᑎᓕᕆᔨᖓᑦ. 

ᑐᓴᐅᒪᑎᑕᐅᓪᓗᖓ ᑕᐃᒃᑯᐊ ᐱᖓᓱᐊᖅᑎᖅ 

ᐊᓯᔾᔨᕇᓕᖅᑐᐃᑦ ᑕᕝᕙᓂ ᐊᕐᕌᒍᒋᔭᑦᑎᓐᓂ 

ᐃᖅᑲᓇᐃᔭᖅᑎᖏᑦ ᓄᖅᑲᖅᑐᖃᖃᑦᑕᖅᑎᓪᓗᒍ 

ᐃᓚᖓᓐᓂᒃ 

ᐸᐃᑉᐹᓕᕆᖏᑦᑐᒥᓂᐅᔪᖃᓐᓂᓚᐅᖅᓯᒪᒻᒪᑦ.  

ᑕᒪᓐᓇ ᐅᒡᒍᓐᓇᖅᑑᒐᓗᐊᖅ 

ᑕᑕᑦᑎᐊᓐᓂᖃᑦᑕᖅᑎᓐᓇᒋᑦ ᐊᑎᖏᑦ ᑕᐃᒫᑦᑎᐊᖅ 

ᐱᓯᒪᔭᕆᐊᖃᖃᑦᑕᒻᒪᑕ ᑕᐃᒃᑯᐊᓗ birth 

certificate-ᖑᓂᕋᖅᑕᐅᔪᐃᑦ ᐃᓛᓐᓂ 

ᐱᑕᖃᖅᐸᓐᓇᑎᒃ ᐊᒻᒪᓗ ᐅᓪᓗᒥᐅᔪᖅ 

ᖃᕆᑕᐅᔭᒃᑯᑦ ᓱᑲᑦᑐᒃᑯᓪᓗ 

ᐊᐅᓪᓚᖅᑎᑕᐅᖃᑦᑕᖏᒻᒪᑕ, ᑎᑎᖅᑲᓐᓂᐊᕕᒃᑯᑎᒍᑦ 

ᑕᒪᐅᖓ ᐊᐅᓪᓚᖅᑎᑕᐅᖃᑦᑕᓐᓂᖏᓄᑦ ᐊᒻᒪ 

ᐅᑎᖅᑎᐋᓗᓕᕆᓪᓗᒋᑦ ᑎᑎᖅᑲᓐᓂᐊᕕᒃᑯᑎᒍᑦ.  

 

ᑕᒪᓐᓇ ᑕᐃᒪᐃᒻᒪᑦ ᑕᐃᑲᓂ ᓄᑖᓂᒃ 

ᐱᑕᖃᐅᓕᕈᑦᑕ ᖃᕆᑕᐅᔭᒃᑯᑦ ᐅᓪᓗᔅᓴᐃᓐᓇᖅ 

ᐱᓕᕆᐊᖑᖃᑦᑕᕈᓐᓇᖅᓯᔪᒫᖅᑑᒐᓗᐊᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᑦᑎᒪᑕᓕᒻᒥᐅᑕᐅᒍᓗᐊᖅᖢᖓ 

ᑐᓴᐅᒪᓂᖅᓴᐅᓐᓂᕋᕕᑦ ᐱᖓᓱᐃᖅᓱᖅᖢᓂᒎᖅ 

ᐃᖅᑲᓇᐃᔭᖅᑎᒥᒃ ᐊᓯᔾᔨᖅᑐᖃᓕᒻᒪᑦ. 

ᑕᐃᒪᓐᓇᐅᓇᓱᒋᖏᑦᑎᐊᖅᑕᕋ 

ᐊᖏᖃᑎᒋᖏᑦᑎᐊᕆᒃᑭᑦ ᑭᓯᐊᓂ 

ᒥᑦᑎᒪᑕᓕᒻᒥᐅᑕᐅᒐᒪ ᐃᓕᓐᓂᒃ 

ᑐᓴᐅᒪᖏᓐᓂᖅᓴᐅᔪᒃᓴᐅᔪᖓ ᓱᖁᑕᐅᓐᖏᑦᑐᖅ.  

 

ᑭᓯᐊᓂ ᒥᑦᑎᒪᑕᓕᑐᐊᖑᖏᒻᒪᑦ, ᐅᖃᓚᐅᒻᒥᒐᒪ 

ᑕᐃᒪ ᐃᓕᓐᓄᑦ ᐊᐱᖅᓱᖅᖢᖓ ᐅᕙᓂ ᐃᒡᓘᑉ 

ᐃᓗᐊᓂ, ᓄᓇᓕᓕᒫᓂ ᑕᐃᒪᓐᓇ ᑐᓴᐅᒪᔪᒍᑦ, 

ᒥᑦᑎᒪᑕᓕᒻᒥᑑᖏᑦᑐᖅ. ᐊᒻᒪ ᐅᖃᐅᓯᕆᖃᑦᑕᒻᒥᔭᕗᑦ 

ᐊᖅᑭᑦᑎᐊᖅᓯᒪᔫᒐᓗᐊᑦ ᐊᑯᓂᐋᓗᒃ 

ᐅᑕᖅᑭᖃᑦᑕᖅᑐᑦ. ᐊᖅᑭᑦᑎᐊᖅᓯᒪᔫᒐᓗᐊᑦ 

ᐅᖃᐅᔾᔭᐅᖤᕋᑎᓪᓗ ᐅᓇ 

ᐱᔭᕇᖅᓯᒪᓐᖏᓗᐊᓚᐅᒻᒪᑦ ᐅᕝᕚᓘᓐᓃᑦ ᐆᒥᖓ 

ᐃᓚᑰᔪᔾᔨᒐᑦᑕ, ᐃᒪᐃᓕᔭᐅᑦᖤᕋᑎᓪᓗ 

ᐅᑕᖅᑭᔫᔭᖅᑐᑦ ᑕᐅᕗᖓ. ᖁᕕᐊᓱᒃᑐᖓ 

ᐅᓪᓗᐃᓐᓇᕉᖅ ᐱᓕᕆᐊᖑᖃᑦᑕᓕᓛᖅᑐᐊᓐᓅᒻᒪᑕ.  

ᑭᓱᑭᐊᕐᖏᓐᓇ ᒫᓐᓇ ᐃᓗᐊᓐᖏᓕᐅᕈᑎᐅᓘᕙᐃ? 

ᑭᓱᒧᓪᓖᒃᑯᐊ ᒫᓐᓇ ᑕᒪᑐᒥᖓ ᐱᓕᕆᔪᑦ 

ᒥᑦᑎᒪᑕᓕᒻᒥ, ᐃᑉᐱᐊᕐᔪᒻᒥ, ᑰᒑᕐᔪᒻᒥ, ᓇᓂᓕᒫᖅ 

ᑭᓱ ᐃᓗᐊᓐᖏᓕᐅᕈᑎᐊᓘᕙ? ᑭᓱᑐᐃᓐᓇᐃᑦ 

ᑕᑕᑎᕆᐊᓖᑦ ᐱᔭᕇᖅᓯᒪᑦᑎᐊᖅᑎᓪᓗᒋᑦ 

ᐊᑯᓂᐊᓗᒃ ᐅᑕᖅᑭᖃᑦᑕᖅᐱᑕ ᖃᓄᐃᒻᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᒃ ᑕᑯᑐᒥ. ᑕᒪᒃᑯᐊᖏᓛᖅ 

ᐊᑐᖅᑕᐅᔪᐃᑦ ᑕᒫᓂ, ᑕᐃᒪᓐᖓᓂᐊᓗᒃ 1980 

ᐱᓕᕆᔪᑎᖏᓐᓂᑦ ᐱᓯᒪᒻᒪᑕ 

ᓱᒃᑲᐃᓪᓕᕈᑕᐅᖃᑦᑕᖅᑐᖅ, ᐊᒻᒪ 

ᑎᑎᖅᑲᕐᓂᐊᕐᕕᒃᑯᑎᒍᑦ 

ᐊᐅᓪᓚᖅᑎᑦᑎᕈᓘᔭᕆᐊᖃᑭᑕᑦᑐᑎᒃ ᑕᐃᒫᒃ 

ᐱᔾᔪᑎᒋᓪᓗᒍ ᑕᒡᒐ ᐊᒃᓱᕈᐊᖃᓚᐅᖅᑯᒍᑦ ᓄᑖᓂᒃ 

ᓴᖅᑭᑦᑎᕆᔪᒪᓕᖅᓱᑕ, ᐊᖏᓚᐅᖅᑐᓯᓗ. ᖁᔭᓐᓇᒦᒃ, 

ᑕᒪᑐᒥᖓ ᑲᔪᓯᒋᐊᕈᓐᓇᓚᐅᕋᑦᑕ. ᓂᕆᐅᑉᐳᒍᑦ 

ᑕᐃᑲᓂ ᐃᓘᓐᓇᖏᑦ ᓄᓇᓖᑦ ᓄᑖᒥ ᐋᖅᑭᒃᓯᒪᔪᒥᒃ 

2018 ᐱᓕᕆᐊᖃᕐᕕᖃᕈᓐᓇᖅᓯᓛᕐᓂᖏᓐᓂᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᓂᕆᐅᖃᑕᐅᑦᑎᐊᕆᕗᒍᑦ. 2018 

ᑭᓱᑯᑦᑎᐊᓂ? 2018 ᓄᓐᖑᐊᓂ? ᐱᒋᐊᕐᓂᖓᓂᑦ? 

ᕿᑎᐊᓂ? ᖃᖓ ᓂᕆᐅᒍᓐᓇᕐᓂᐊᖅᐱᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᑕᐃᑲᓂ 

ᑭᓯᐊᓂ ᐃᓱᓕᒃᐸᓪᓕᐊᓕᖅᐸᑦ 2018. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐃᓄᒃ.  

 

ᐃᓄᒃ: ᑐᑭᓯᓚᐅᕐᒥᓚᖓ, ᖃᓄᐃᒻᒪᑦ ᐊᑯᓂᐊᓗᒃ 

ᑕᒪᓐᓇ ᐋᖅᑭᒃᑕᐅᓇᓱᓐᓂᐊᕐᒪᖔᖅ? ᑮᓇᐅᔭᖅ 

ᐊᖏᓚᐅᖅᑲᒻᒥᓐᖏᑕᕗᑦ,  

ᐊᖏᓚᐅᖅᑲᒻᒥᐊᓗᓐᖏᑕᕗᑦ. ᖃᓄᐃᒻᒪᑦ 2018 

ᓄᓐᖑᐊᓅᕐᓂᐊᖅᐸ, ᐊᕐᕌᒎ ᒪᕐᕈᑲᓵᓐᓂᒃ? 

ᐱᔭᕆᐊᑐᓗᐊᕐᓂᐊᓗᖏᓐᓅᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᔪᕐᔪᐊᕌᓗᒻᒪᑦ 

ᐱᓕᕆᔪᑎ, ᑎᑎᕋᐅᔭᖅᑕᐅᔭᕆᐊᖃᑦᑕᕋᔭᖅᑯᖅ, 

ᐆᑦᑐᕋᖅᑕᐅᒋᐊᖃᑦᑕᓕᕆᔭᕆᓪᓗᓂ, ᐊᒻᒪᓗ 

ᓄᓇᓕᓐᓄᑦ ᐋᖅᑭᑎᖅᑕᐅᒋᐊᖃᑦᑕᕋᔭᖅᑯᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᕕᖔ 

ᑮᓇᐅᔭᓂᒃ ᐊᖏᓚᐅᖅᑐᒍᑦ ᖃᐅᔨᒪᓐᖏᑦᑎᐊᖅᓱᑕ 

ᑭᓱᑖᕈᑎᒋᓂᐊᕐᒪᖔᑦᑎᒍ? ᑕᐃᒪᓐᓇ ᐅᖃᖅᐲ? 

ᖃᐅᔨᒪᑐᐃᓐᓇᖅᖢᑕ ᐱᓕᕆᔪᑎᒋᓂᐊᖅᑕᕋᓗᐊᕗᑦ 

ᐃᒪᐃᑦᑐᓄᑦ, ᑭᓯᐊᓂ ᖃᐅᔨᒪᓐᖏᑦᑎᐊᖅᑐᒍᑦ 

ᖃᓄᖅ ᐊᔪᓐᖏᓐᓂᕆᓂᐊᖅᑕᖏᓐᓂᑦ, 

ᐊᔪᕐᓂᕆᓂᐊᖅᑕᖏᓐᓂᓪᓗ, 

ᐃᓗᐊᓐᖏᔪᑎᔅᓴᖏᓐᓂᓘᓐᓃᑦ. 

ᖃᐅᔨᒋᐊᖅᓯᒪᓐᖏᑦᑎᐊᖅᑕᑦᑎᓐᓂ 

ᓂᐅᕕᖅᑐᕕᓂᐅᕕᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᒥᔅ ᐅᕉ 

ᑭᐅᑎᓐᖑᓱᒃᑲᒃᑯ ᑖᔅᓱᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐅᕉ.  

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᕋᓴᐅᔭᕗᑦ ᐴᖅᑲᒐᑐᐃᓐᓇᐅᖏᒻᒪ ᓂᐅᕕᐊᔅᓴᐅᓲᖅ 

ᓂᐅᕕᕐᕕᒻᒥ, ᖃᓄᖅ ᓴᓇᔭᐅᒋᐊᖃᕐᒪᖔᖅ 

ᓇᓗᓇᐃᖅᑐᐃᒋᐊᖃᑦᑕᖅᑯᒍ, 

ᑭᓱᓕᕆᔪᑕᐅᒍᓐᓇᕆᐊᖃᕐᒪᖔᖅ, ᐊᒻᒪᓗ 

ᐊᑭᑦᑐᕌᔅᓴᐅᑎᓕᕆᕋᑦᑎᒍ ᓂᐅᕕᐊᔅᓴᐅᑎᓕᕋᑦᑎᒍᓗ  

ᑕᐃᒪᐃᔪᒐᑦᑎᒍ. ᓴᓇᔭᐅᓕᖅᑯᖅ ᑕᐃᒪ, ᑕᐃᒫᒃ 

ᓴᓇᔭᐅᖁᔪᒐᑦᑎᒍ ᐋᖅᑭᑎᖅᑕᐅᓗᓂ. 

ᖃᐅᔨᒪᓐᖏᓂᕐᒨᔪᓐᖏᑐᕐᓕ ᑭᓱᒥᑦ ᐱᔪᒪᒻᒪᖔᑦᑕ, 

ᖃᓄᖅ ᐋᖅᑭᖅᑕᐅᖁᒋᐊᖃᕐᒪᖔᑦᑎᒍ 

ᓇᓗᓇᐃᕆᐊᖃᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓴᓇᔭᐅᔭᕆᐊᖃᕐᒪᑕᒎᖅ ᐱᑕᖃᓐᖏᑦᑐᒥᒃ, 

ᐅᖃᐅᑎᑐᐃᓐᓇᖅᑐᓯᐅᒃ ᐃᒪᐃᑦᑐᓂᒃ 

ᐱᔪᒪᒐᓗᐊᖅᑐᒍ, ᐅᖃᐅᑎᓪᓗᓯᐅᓪᓗ ᑭᓇᑐᐃᓐᓇᖅ 

ᓚᐃᓴᑖᕈᒪᑉᐸᑦ ᐅᓪᓗᐃᓐᓇᖅ 

ᐱᑖᖃᑦᑕᕈᓐᓇᖅᓯᖁᔭᕗᑦ. ᑕᒪᒃᑯᐊ 

ᐱᔪᒪᔭᕆᓚᐅᖅᑕᕗᑦ ᒥᓂᔅᑐᓗ ᐅᖃᖅᑲᐅᑎᓪᓗᒍ 

ᑕᕝᕙᓐᖓᑲᐅᑎᒋ 

ᐱᓕᕆᐊᖑᔪᓐᓇᖅᓯᓛᓐᓂᐊᓐᓂᕋᖅᑕᐅᑎᓪᓗᒋᑦ. 

 

ᐃᓱᒪᖃᖅᐱᑕ ᑮᓇᐅᔭᑦ ᑖᒃᑯᐊ ᓈᒻᒪᓐᓂᐊᖅᑐᑦ 

ᖃᐅᔨᒪᔪᖓ ᓴᖅᑭᓚᐅᓐᖏᑦᑐᖅ ᓱᓕ, ᑭᓯᐊᓂ 

ᖃᔅᓰᖅᓱᖅᖢᓂᑭᐊᖅ ᑖᓐᓇ ᑮᓇᐅᔭᓂᒃ 

ᐱᔪᒪᒃᑲᓐᓂᖃᑦᑕᖅᓯᒪᒐᔅᓯ ᑖᔅᓱᒧᖓ. 

ᐃᓚᐅᓕᖅᑎᓪᓗᖓᓕ ᐃᒻᒪᖄ ᐱᖓᓱᐃᖅᓱᓕᖅᑐᖅ 

ᑮᓇᐅᔭᓂᒃ ᐱᔪᒪᒃᑲᓐᓂᖅᐸᒃᖢᓯ, 

ᐱᔪᒪᒃᑲᓐᓂᖅᐸᒃᖢᓯ. ᓈᒻᒪᒋᓕᕋᓗᐊᖅᐱᓯᐅᒃ 

ᑖᒃᑯᐊ? ᖁᔭᓐᓇᒦᒃ, ᐃᓯᒃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᐄ, ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᐱᓕᕆᖃᑎᒋᔪᒐᑦᑎᒍᑦ 

ᒐᕙᒪᓕᕆᔨᒃᑯᑦ ᑕᒪᑐᒥᖓ, ᐄ, ᓂᕆᐅᑦᓯᐊᖅᑐᒍᑦ 

ᐱᓕᕆᐊᒋᒋᐊᖃᓐᓂᐊᖅᑕᖏᓐᓂᒃ ᑕᐃᒫᒃ 

ᐅᖃᐅᑎᓯᒪᔭᑦᑎᓐᓂᒃ ᓇᒻᒪᓈᖅᑐᒥᒃ 

ᐊᑐᓕᕋᔭᕆᐊᖏᓐᓂᒃ ᐊᒻᒪᑦᑕᐅᖅ ᐃᒃᓯᕙᐅᑖᖅ,  

ᑕᒪᓐᓇ ᓂᕆᐅᒋᑦᓯᐊᖅᑕᕗᑦ ᑲᔪᓯᑦᑎᐊᓛᓐᓂᖓᓂᒃ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᖏᕐᕋᔪᓕᕆᔨᒃᑯᑦ, ᐊᑎᖁᑎᒃᑲ ᒪᓕᒃᖢᒋᑦ ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑑ ᐃᖅᑲᓇᐃᔭᖅᑎᑦᑎᓪᓗ. 

ᐊᐱᖅᑯᑎᒑ ᐊᔾᔨᑐᐃᓐᓇᐸᓗᖓ ᒥᔅᑐ ᐃᓄᒃ 

ᐊᐱᖅᓱᕈᑎᒋᕋᑖᖅᑕᖓᓂ. 

 

ᒪᑉᐱᒐᖓ 200-ᒥ ᐱᓕᕆᐊᔅᓴᓄᑦ ᐸᓐᓇᐅᑎᔅᓯᓐᓂ 

ᑕᓪᓕᒪᖓ ᐋᖅᑭᓐᖑᐊᖅ, ᕿᒥᕐᕈᓗᒋᑦ ᐸᓐᓇᐃᓂᒻᒧᑦ 

ᐱᓕᕆᔨᖏᑦ ᕿᒥᕐᕈᓗᒋᑦ ᐊᔪᓐᖏᓐᓂᖏᑦ 

ᐃᖏᕐᕋᔪᓕᕆᓂᒻᒧᑦ ᐊᑐᐊᒐᓕᕆᓂᒻᒧᓪᓗ 

ᐸᓐᓇᓂᒻᒧᓪᓗ ᐱᓕᕆᕕᖏᑦ ᖃᐅᔨᒐᓱᓪᓗᓯ 

ᐃᖅᑲᓇᐃᔭᖅᑎᑖᕆᐊᖃᓐᓂᖏᑦ. ᐅᖅᓱᖅᑑᒻᒥ 

ᐃᖅᑲᓇᐃᔭᖅᑎᖃᒻᒪᑦ ᒪᕐᕉᓐᓂᒃ, 

ᒪᕐᕉᒋᐊᖃᔪᒐᓗᐊᒻᒪᑎᒃ ᐊᑕᐅᓯᑐᐃᓐᓇᐅᓕᒻᒪᑦ. 

ᑕᐃᒃᑯᐊ ᐃᓐᓄᑦᑕᐅᒃᑲᓐᓂᓐᓂᐊᖅᑳᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇᐃᓛᒃ ᐱᔭᕇᖅᓯᒪᓚᐅᖅᑑᒐᓗᐊᖅ 

ᑎᓯᒻᐸ 2016-ᒥ, ᑭᓯᐊᓂ ᐃᓚᖓᒡᒎᖅ 

ᐱᓇᓱᐊᕈᓯᒋᓚᐅᖅᑕᑦᑎᓐᓂ ᓄᖅᑲᓵᓚᐅᒻᒪᑦ. ᑕᒪᓐᓇ 

ᓱᓕ ᑲᔪᓯᑎᒃᑲᓐᓂᕆᐊᖃᕈᒫᖅᑐᖅ ᐃᖅᑲᓇᐃᔮᔅᓴᖅ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᑐᑭᓯᕗᖔ 

ᐃᖅᑲᓇᐃᔭᖅᑎᖃᓐᖏᑲᐃᓐᓇᖅᑐᖅ ᒫᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): ᐄ, 

ᓱᓕᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᑕᐃᒪᓕ ᖃᖓ ᓂᕆᐅᑉᐱᓯ 

ᐃᖅᑲᓇᐃᔭᖅᑎᑖᓐᓂᐊᕆᐊᔅᓴᓛᕆᐊᔅᓴᖅ. ᖃᐅᑉᐹᑦ, 

ᐱᓇᓱᐊᕈᓯᐅᓛᖅᑐᒦ, ᑕᖅᑭᐅᓛᖅᑐᒥ, ᖃᖓᑭᐊᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): ᐄ, 

ᓇᓚᐅᑦᑖᕈᑎᑖᕈᒪᒐᓗᐊᒻᒥᔪᖓᑦᑕᐅᖅ ᐊᖅᓴᕈᓗᒻᒥ 

ᑭᓯᐊᓂ ᖃᐅᔨᒪᓐᖏᓐᓇᒪᑦᑕᐅᖅ, 

ᑕᐃᑰᓇᕆᐊᖃᓐᓂᐊᒻᒥᒻᒪᑦ 

ᐃᖅᑲᓇᐃᔮᖅᑕᕋᓱᐊᕈᓯᐅᕙᑦᑐᒥᒃ 

ᒪᓕᑐᐃᓐᓇᓐᓂᐊᒻᒥᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᑦᑕᐅᖅ ᐃᖏᕐᕋᔪᓕᕆᔨᒃᑯᓐᓂ 

ᓄᓇᓯᐅᑎᓕᕆᔨᒃᑯᓐᓂ, ᓄᓇᓯᐅᑎᓂᒃ 

ᖃᐅᔨᓴᖅᑎᑕᖃᕋᓗᐊᓐᓂᒻᒪᑦ ᐊᐅᓛᓐᓂᕐᖓᑦ 

ᑕᐃᓐᓇ, ᐃᖅᑲᓇᐃᔮᖓ ᐃᓐᓄᑦᑕᐅᒃᑲᓂᓛᕆᕚ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓂ 

215, ᓯᕗᓪᓕᐅᖁᔭᐅᓯᒪᔪᐃᑦ 2016-17-ᒥ 

ᐅᖃᖅᓯᒪᒻᒪᑦ “ᖃᐅᔨᓴᓪᓗᒋᑦ P-3 

ᑲᑐᔾᔨᖃᑎᒌᓐᓂᒃᑯᑦ ᒪᓕᑦᑎᐊᕋᓗᐊᒻᒪᖔᑕ 

ᑕᐃᒃᑯᓂᖓᓕᒪᖅ ᒪᓕᑦᑕᐅᔭᕆᐊᓕᒥᓂᓐᓂᒃ 

ᓴᓇᔭᐅᓂᖓᓄᑦ ᐊᐅᓚᑕᐅᓂᖓᓄᓪᓗ ᐃᖃᓗᐃᑦ 

ᒥᑉᕕᐅᑉ...” 

ᐱᖃᓯᐅᑎᓗᒋᑦ, ᓱᒻᒪᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᖏᓐᓂᒃ ᐅᓂᒃᑳᓕᐊᒥᓂᖏᑦ 

ᐊᑯᓂᐊᓗᒃ ᓴᖅᑭᖅᑕᐅᒐᓱᑦᓯᒪᓕᕐᒪᖔᑕ. ᑕᖅᑭᑕᒫᑦ 

ᐅᓂᒃᑳᓕᐊᒥᓂᖅᑕᖃᖅᐸᒃᑲᓗᐊᖅᑎᓪᓗᒍ 

ᐅᖃᐅᓯᖃᖅᑐᓂ ᐃᓄᓐᓂᒃ ᐃᓕᓐᓂᐊᑎᑦᑎᓂᕐᒥᒃ 

ᐃᖅᑲᓇᐃᔭᖅᑎᑦᑎᓂᕐᒥᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᕋᑖᑦᑎᐊᖅᑲᐅᔭᕗᑦ 

ᐅᓪᓛᖅ. ᑕᐃᒫᑦᓴᐃᓐᓇᓪᓗᐊᖅ 

ᐊᐱᕆᔪᖃᖅᑲᐅᒻᒥᔪᖅ ᑭᐅᖅᑲᐅᔪᖓ ᐅᓂᒃᑳᑦ 

ᐱᔭᕇᖅᓯᒪᓕᖅᑐᐃᑦ ᐊᒻᒪᓗ ᑕᐃᒫᒃ 

ᕿᒥᕐᕈᐊᑦᓯᐊᓚᐅᕐᓗᑎᒍ ᐊᓪᓚᑉᕕᑦᑎᓐᓂ 

ᒪᓕᒐᓕᐅᕐᕕᖕᒧᑦ ᓴᖅᑭᕈᓐᓇᓛᕐᒥᔭᕗᑦ.  

 

ᐃᒃᓯᕙᐅᑕᖅ: ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᓱᒻᒪᑦ ᐊᑯᓂᐊᓗᓕᖅᑲ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᕗᒻᒥ 

ᓇᖕᒥᓂᖃᖅᑏᑦ ᐃᑲᔪᖅᑏᑦ ᐃᖅᑲᓇᐃᔭᖅᑎᖏᑦ 

ᐃᓛᒃᑯᑦ ᐅᓂᒃᑳᓕᐊᒥᓂᕐᓂᒃ ᕿᒥᕐᕈᐊᕆᐊᖃᕐᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᑎᖁᑎᒃᑲ ᒪᓕᓪᓗᒋᑦ. ᒥᔅ 

ᐊᕐᓇᒃᑲᖅ. ᐊᐃᑉᐹᓂ ᐊᐱᖅᓱᕈᓐᓇᖅᓯᔪᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᐅᓪᓗᒥ ᐅᓪᓗᖅ ᓄᑖᖅ. 

ᐅᓐᓄᓴᒃᑯᑦ. ᐊᐱᕆᒍᒪᑐᐃᓐᓇᕋᒃᑭᑦ ᒪᕐᕉᓐᓂᒃ. 

ᐊᖅᑯᑎᓕᐅᕐᓂᐅᓴᔪᒥᒃ. ᓯᕗᓪᓕᕐᐹᖅ ᐊᐱᖅᑯᑎᒐ 

ᖃᓄᖅ ᑕᒪᒃᑯᐊ ᐊᖅᑯᑎᓕᐅᕐᓂᐅᕙᑦᑐᐃᑦ 

ᑐᓂᔭᐅᖃᑦᑕᖅᑲᑦ ᑳᓐᑐᓚᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᖃᐃᖅᓯᑲᐃᓐᓇᕐᓂᐊᕋᒪ 

ᒥᔅ ᕙᓚᐃᒃ, ᒥᔅ ᐅᕉ ᑭᐅᖁᓂᐊᖅᑕᕋ ᑖᑦᓱᒥᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐅᕉ. 

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᕐᕌᒍᑕᒫᖅ ᑎᑎᖅᑲᒥᒃ ᓴᖅᑮᓲᖑᔪᒍᑦ ᑐᒃᓯᕋᐅᑎᓂᒃ. 

ᑕᐃᒪ ᑕᑕᑎᕆᔭᕆᐊᖃᑦᑕᖅᑯᑦ ᑐᑦᓯᕋᐅᑎᓂᒃ 

ᕿᒥᕐᕈᐊᑦᑕᓕᖅᑲᕗᑦ ᑕᐃᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᓕᕆᔨᖓ ᐅᖃᐅᔾᔨᒍᓐᓇᖅᑲ ᖃᓄᖅ 

ᐋᖅᑭᑎᖅᑕᐅᓲᖑᒻᒪᖔᑕ ᓂᕈᐊᕐᓂᐊᖅᑕᓯ 

ᑮᓇᐅᔭᖃᖅᑎᓂᐊᖅᑕᓯ ᑮᓇᐅᔭᖃᖅᑎᔮᓐᖏᑕᓯᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑕᒪᒃᑯᐊ 

ᕿᒥᕐᕈᔭᐅᖃᑦᑕᖅᑐᑦ ᐅᑯᐊ ᒪᓕᑦᑐᑎᒍ ᖃᓄᖅ 

ᑖᓐᓇ ᑐᒃᓯᕋᐅᑎ ᓴᖅᑭᖅᑕᐅᔭᕆᐊᓕᓐᓂ 

ᐅᖃᐅᓯᖃᑦᑎᐊᖅᓯᒪᒻᒪᖔᖅ ᓄᓇᓕᐅᓪᓗ 

ᐊᔪᓐᖏᓐᓂᖓᓂᒃ ᐱᓕᕆᔪᓐᓇᕐᓂᖓᓂᒃ ᑖᑦᓱᒥᖓ, 

ᖃᓄᑎᒋᓗ ᓄᓇᓕᒃ ᐃᑲᔪᖅᓰᒍᓐᓇᕐᒪᖔᖅ ᑖᑦᓱᒥᖓ 

ᐱᓕᕆᔾᔪᑎᖏᓐᓄᑦ ᐊᒻᒪᓗ ᓄᓇᖏᓐᓂ 

ᐃᖅᑲᓇᐃᔭᖅᑎᖏᓐᓂᒃ ᐊᒻᒪᑦᑕᐅᖅ 

ᐱᓕᕆᔾᔪᑎᖏᓐᓂᒃ ᓄᓇᓕᐅᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᖏᑦ ᐃᓱᓕᑦᑕᕐᕕᖃᐅᕆᕚᑦ ᓄᓇᓕᓐᓅᑦ, 

ᐃᓱᓕᑉᕕᖃᖅᑐᖅ ᖃᐅᔨᒪᔭᕋᓗᐊᕋ ᐃᓗᓐᓇᖏᓐᓄᑦ 

ᓄᓇᓖᑦ ᐃᓛᒃᑯᑦ ᐃᓱᓕᑦᑕᕐᕕᖃᖅᑎᑕᐅᕚᑦ 

ᐱᒍᓐᓇᖅᑕᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ $300,000-ᒦᑦᑐᖅ 

ᑭᓯᐊᓂ ᕿᒥᕐᕈᔭᕗᑦ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᔨᓯ ᐅᖃᐅᔾᔨᒍᓐᓇᖅᑲᑦ ᐅᕙᑦᑎᓐᓂᒃ 

ᑎᑎᖅᑲᒥᒃ ᐃᖃᓗᐃᑦ 

ᓄᓇᓕᐸᐅᔭᒃᑯᖏᓐᓅᖅᓯᓂᕐᒪᖔᑦᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᐊ-

ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑎᑎᖅᑲᐃᑦ 

ᒫᓐᓇ ᐃᓄᒃᑎᑑᓕᖅᑕᐅᔪᐃᑦ 

ᐊᐅᓪᓚᑎᖅᑕᐅᓂᐅᓴᓪᓗᑎᒃ ᓄᓇᓕᓕᒫᑦᑎᐊᓄᑦ 

ᐃᖃᓗᐃᑦ ᐱᖃᑕᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᐃᑦ ᓄᓇᓕᐸᐅᔭᒃᑯᖏᓐᓄᑦᑕᐅᖅ ᑎᑎᖅᑲᒥᒃ 

ᐊᐅᓪᓚᑎᑦᓯᔪᒋᕕᓯ ᑭᖑᓪᓕᕐᒥ? ᑕᐃᒃᑯᐊ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐃᑦ 

ᐅᓂᒃᑳᓕᐊᖏᓐᓂ 2016-2017 $1.5 ᒥᓂᐊᓐ 

ᐅᖓᑎᑦᑎᐊᖓᓂ ᑐᓂᐅᖅᑲᓐᓂᔪᒐᔅᓯ. ᑖᒃᑯᐊ  

ᐃᖃᓗᐃᑦ ᓄᓇᓕᐸᐅᔭᐅᒃᑯᖏᑦ 

ᑎᑎᖅᑕᐅᓯᒪᖃᓯᐅᑎᒐᑎᑦ. ᐊᐱᕆᕗᖓᓕ 

ᓯᑎᒃᑯᓐᓄ, ᓄᓇᓕᐸᐅᔭᒃᑯᖏᓐᓄᑦᑕᐅ 

ᐊᐅᓚᑎᑦᑎᓚᐅᖅᓯᒪᒋᕕᓯ ᐊᒻᒪ 

ᑭᐅᔭᐅᓚᐅᖅᓯᒪᕕᓯ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᓕᒫᑦᑎᐊᓄ 

ᐊᐅᓪᓚᑎᑦᑎᓱᒋᓲᖑᔪᖓ. 

ᖃᐅᔨᒋᐊᒃᑲᓐᓂᕈᓐᓇᖅᑐᖓ ᐃᖃᓗᐃᑦ 

ᐱᓐᓂᕐᒪᖔᑕ. ᐃᓛᒃ ᐊᐅᓪᓚᑎᑦᑎᓯᒪᓱᒋᔪᖓᑦᑕᐅ 

ᐃᖃᓗᓐᓄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑭᐅᔭᐅᓐᖏᒐᐃᒍᔅᓯᓕ ᓄᓇᓕᓐᓂ ᐃᖅᑲᓇᐃᔭᖅᑎᓯ 

ᖃᐅᔨᒋᐊᒃᑲᓐᓂᓲᖑᕙ ᐊᐱᕆᓗᓯ 

ᑎᑎᕋᕐᕕᒋᓚᐅᖅᓯᒪᒐᔅᓯ 

ᑭᐅᔭᐅᓚᐅᖅᓯᒪᓐᖏᓇᑦᑖᓚᔪᓂ? ᑭᒃᑯᓪᓕ 

ᑕᐃᒪᐃᑦᑐᓂᑦ ᑕᒪᑐᒥᖓ ᑲᒪᔨᐅᕙ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᓘᖃᑦᑕᖅᑰᖏᑦᑐᒍ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒻᒪᖄ ᐃᓛᓐᓂᒃᑯᑦ ᑭᐅᔭᐅᓐᖏᑦᑕᕌᖓᔅᓯ 

ᐃᖅᑲᓇᐃᔭᖅᑎᑭᔅᓴᓂᕐᒧᖅᑲᐃ ᑕᐃᒪᓐᓇ, ᑕᐃᒪᓐᓇ, 

ᐱᐅᔪᐊᓐᓄᒻᒥ ᐃᑲᔪᖅᑎᔾᔪᑎᒥᑦ 

ᐋᒥᑦᑎᑦᑎᑐᐃᓐᓇᕆᐊᖃᕐᒪᑕ ᐃᒻᒪᖔ ᑖᒃᑯᐊ 

ᖃᐅᔨᒋᐊᑐᐃᓐᓇᕐᓗᓯ ᖃᓄᐃᒻᒪ ᑭᐅᓐᖏᒻᒪᖔᑕ?  

ᐊᒻᒪ ᑐᓴᒐᒃᓴᒃᑲᓂᕐᓂᑦ ᐱᔪᒪᒐᓗᐊᖅᑐᖓ 

ᖃᓄᐃᒻᒪᑦ ᑎᑎᕋᖃᓯᐅᔾᔭᐅᓯᒪᓐᖏᒻᒪᖔᑕ 

ᑎᑎᕋᐅᓯᐊᖅᑐᕕᓂᕐᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓇᒍᓐᓇᖅᑐᒍᑦ 

ᖃᓄᐃᓘᕈᓐᓇᕐᒪᖔᑦᑕ ᑕᖅᑲᒃᑯᓄᖓ ᓄᓇᓕᓐᓄᑦ 

ᑐᓴᒃᑲᓐᓂᕆᐊᒃᓴᖅ ᑭᐅᓐᖏᑦᑕᕌᖓᑕ. ᑭᓯᐊᓂᓕ 

ᖃᐅᔨᒋᐊᒃᑲᓐᓂᖃᑦᑕᕈᓐᓇᕐᒥᔪᒍᑦ ᐃᓚᒋᖅᑰᖅᑕᖓ 

ᐃᓕᓐᓂᐊᑎᑦᑎᓂᕐᒧᑦ ᓄᓇᓕᓐᓂᑦ 

ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑎᒋᔭᖓ 

ᐃᓕᓐᓂᐊᖅᑎᑦᑎᓕᕌᖓᑦᑕ 

ᐃᓕᓴᐃᖃᑦᑕᓯᐅᖃᑦᑕᖁᒡᓗᒋᑦ. ᑖᓐᓇ 

ᐅᖃᐅᓯᕆᔭᐅᔪᓐᓇᕐᒪᖔᑕ ᓄᓇᓕᓐᓂᑦ 

ᐸᕐᓇᐃᓂᕐᒧᑦ. ᐄ, ᑕᐃᒪᐃᓘᕈᓐᓇᑦᑎᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ 

ᐃᒃᓯᕙᐅᑕᖅ. ᐊᓕᐊᓇᐃᑦ ᑭᐅᔪᐊᓐᓅᒐᕕᑦ ᐊᒃᓱᐊᓗᒃ 

ᐱᐅᒋᔭᕋ ᑖᓐᓇ ᑕᐃᒪᐃᖁᓇᖅ.  

 

ᐊᒻᒪᓗ ᐃᓚᖓ ᐊᑕᐅᓯᒃᑲᓂᕐᒧᑦ ᐊᐱᕆᓚᖓ 

ᐊᖅᑯᓯᐅᕐᓂᕐᒧᑦ ᐃᓚᖓ ᑕᐃᓐᓇ 

ᑕᒻᒪᑐᐃᓐᓇᕆᐊᖃᖅᑐᖓ ᐃᓱᒪᒋᑐᐃᓐᓇᖅᑕᕋ 

ᑖᒃᑯᐊ ᓴᓇᔭᐅᓚᐅᕐᒪᑦ ᑕᐃᓐᓇ ᐃᖃᓗᐃᑦ ᑰᖓᓄᑦ 

ᑕᐃᓐᓇ ᒥᕐᖑᐃᓯᕐᕕᒃ ᓴᓇᔭᐅᑦᑎᐊᖅᑐᓪᓚᓚᐅᕐᒪᑦ 

ᐊᖅᑯᓯᐅᑦᓯᐊᖅᖢᑎᒃ ᑭᓯᐊᓂ ᐊᔾᔨᒋᓐᖏᑕᖏᑦ 

ᖃᐅᔨᒪᒐᓗᐊᖅᑐᖓ ᐱᓕᕆᐊᖃᓐᖏᑦᑐᓯ 

ᒥᕐᖑᐃᖅᓯᕐᕕᒻᒥᑦ ᖃᐅᔨᒪᒐᓗᐊᖅᑐᖓ. ᐃᒻᒪᖄ 

ᐃᓛᓐᓂᒃᑯᑦ ᐊᖅᑯᓯᐅᖃᑦᑕᕐᒪᑕ ᓄᓇᓖᑦ ᓯᓚᑖᓄᑦ 

ᓲᕐᓗ ᓄᓇᓕᕋᓛᓄᑦ ᐊᐅᓪᓚᕐᕕᒻᒧᑦ ᓲᕐᓗ. ᐃᓄᐃᑦ 

ᐃᓕᖅᑯᓯᖓᓄᑦ ᐊᑐᕆᐊᖅᑐᖅᖢᑎᒃ ᑕᐃᒪᓐᓇ 

ᐊᑦᑐᐊᓂᖃᕐᒪᑦ. ᐱᕙᓪᓕᐊᑎᑦᑎᓂᕐᒧᑦ 

ᒥᕐᖑᐃᖅᓯᕐᕕᒻᒥᑦ. ᑮᓇᐅᔭᐃᑦ ᑲᑎᑕᐅᔪᓐᓇᓐᖏᓛᑦ 

ᑖᒃᑯᐊ ᑮᓇᐅᔭᐃᑦ ᐱᕙᓪᓕᐊᑎᑦᑎᔾᔪᑕᐅᓂᐊᕐᓗᑎ 

ᒥᕐᖑᐃᖅᓯᕐᕕᒻᒥᑦ.  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᐃᓪᓗ ᑖᒃᑯᐊ ᐊᑐᖅᑕᐅᔪᓐᓇᕐᓗᑎᑦ. 

ᐊᖅᑯᓯᐅᕈᑕᐅᓗᑎᒃ ᑕᐃᑯᖓ. ᐱᓕᕆᐊᕆᔭᐅᔪᖅ 

ᑖᓐᓇ ᐊᕗᖓᐅᔨᒃᑲᓐᓂᐊᕐᔪᑯᓗᓐᓂᐊᕐᒪᑦ. 

ᑮᓇᐅᔭᖅᑖᖅᑐᐃᓐᓇᖏᓪᓗᓂ ᑖᑦᓱᒧᖓᑐᐊᑯᓗᒃ 

ᐃᓱᒪᒋᔭᒃᓯᓐᓂᑦ ᐃᓱᒪᒃᓴᖅᓯᐅᕈᑎᒃᓴᒥᑦ ᑐᓂᕗᖓ, 

ᑐᓂᓯᕗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ). ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᕼᐋᑭᓐᔅ 

ᑭᐅᑎᓐᓂᐊᖅᐸᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ. 

 

Hᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᖅᑯᓯᐅᕐᓂᖅ ᑖᓐᓇ ᓄᓇᓕᐅᑉ ᐱᔪᒪᔭᖏᑦ 

ᒪᓕᒃᑕᐅᒡᓗᑎᒃ ᓴᓇᔭᐅᓲᑦ. ᒪᓕᒐᐃᑦ ᓴᓇᒡᓗᒋᑦ 

ᐊᓯᖏᓪᓗ ᑮᓇᐅᔭᐃᓪᓗ ᐊᑐᖅᑕᐅᓂᐊᖅᑎᓪᓗᒍ 

ᑖᓐᓇ ᑮᓇᐅᔭᖅᑖᕋᓱᒃᑎᒡᓗᒋᑦ ᑎᑎᕈᑎᐅᑉ 

ᖁᕝᕙᓯᑦᑑᒐᔭᖅᑐᑦ ᑕᐃᒪᐃᓐᓇᐃᓕᖓᑎᒡᓗᒍ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒻᒪᖄ ᐱᓕᕆᕕᒃᓯᖃᐃ 

ᐃᓱᒪᔅᓴᖅᓯᐅᕈᑎᖃᕈᓐᓇᓐᖏᓚᑦ? ᐃᒻᒪᖄ 

ᑕᐃᒪᐃᓕᐅᕆᐅᖅᑐᓯ ᓄᓇᓕᓐᓂ ᐅᖃᐅᔾᔨᖃᑦᑕᕐᓗᓯ 

ᖃᓄᖅ ᐃᑲᔪᖅᓯᖃᑦᑕᕐᓗᓯ ᓄᓇᓕᓐᓂ, 

ᐅᖃᐅᔾᔨᒋᐊᖃᑦᑕᕐᓗᓯᓗ, ᐃᒪᐃᓕᐅᕈᒪᕕᓰ, ᐃᒪᓐᓇ 

ᐃᓱᒪᔅᓴᖅᓯᐅᖅᓯᒪᕕᓰ ᑮᓇᐅᔭᑦ 

ᐊᑐᖅᑕᐅᑦᑎᐊᑲᓐᓂᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᕐᕕᐅᒐᔪᒃᑲᑦᑕ 

ᒪᐃᔭᐃᑦ ᑲᑎᒪᑎᓪᓗᒋᑦ, ᐊᓯᖏᓪᓗ ᑲᑎᒪᑎᓪᓗᒋᑦ 

ᐅᐸᒃᑕᕗᑦ. ᑕᐃᒪᓐᓇᐃᒐᔪᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᓐᖔᕐᓗᖓ ᒫᓐᓇ. ᒥᑦᑕᕐᕕᒃ ᑖᓐᓇ 

ᐃᖃᓗᓐᓂ ᐊᑐᖅᑕᕗᑦ ᐅᓂᒃᑳᕈᓐᓈᖅᐲᑦ 

ᖃᓄᐃᓕᐅᖅᑕᐅᓛᕐᒪᖔᖅ ᑕᐃᓐᓇ 

ᐊᑐᖅᑕᐅᔪᓐᓂᖅᐹᑦ ᓄᑖᖅ ᐅᑕᖅᑭᕕᒃ ᓴᓇᔭᐅᔪᖅ 

ᑕᐃᓐᓇ ᐊᑐᖅᑕᐅᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᕼᐋᑭᓐᔅ 

ᑭᐅᑎᓐᓂᐊᖅᐸᕋ ᑖᔅᓱᒥᖓ ᐊᐱᖅᑯᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ. 

 

Hᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑐᓪᓕᐊ, ᐱᖓᔪᐊᓗ ᑕᐃᒃᑯᐊ 

ᖃᖓᑕᓲᓕᕆᔨᓂᑦ ᐊᑐᖅᑕᐅᓂᐊᖅᑐᑦ ᐃᒡᓗᕐᔪᐊᖅ 

ᑖᓐᓇ ᑕᐃᑲᓃᑦᑕᕆᐊᖃᕐᒪᑦ, ᐱᒻᒪᕆᐅᒻᒪᑦ, 

ᓇᓃᓐᓂᖓ ᒪᓕᒃᖢᒍ ᑭᖑᕐᕕᖅᑕᐅᔪᓐᓇᖏᒻᒪᑦ 

ᐊᓯᐊᒍᑦ ᓴᓇᔪᖃᒃᑲᓐᓂᕈᓐᓇᖏᒻᒪᑦ ᓄᓇᒥ 

ᑕᐅᕙᓃᒻᒪᑦ ᐱᒻᒪᕆᐅᕗᖅ ᐊᑐᖅᑕᐅᔭᕆᐊᖃᖅᑐᖅ 

ᒥᑦᑕᕐᕕᓕᕆᔨᒃᑯᓐᓄᑦ. ᐅᕝᕙᓘᓐᓃᑦ ᐊᓯᔾᔨᖅᑕᐅᓗᓂ 

ᒥᑦᑕᕐᕕᓕᕆᔨᒃᑯᓐᓄᑦ ᐊᕐᕌᒍᓂᑦ ᑕᓪᓕᒪᓂᑦ ᖁᓕᓄᑦ 

ᐊᑐᖅᑕᐅᓗᓂ, ᓯᕕᑐᔪᒧᓪᓕ ᒥᑦᑕᕐᕕᐅᑉ ᐊᓯᐊᓄᑦ 

ᐊᑐᖅᑕᐅᓇᓱᒃᑯᓂ ᒪᓕᒃᑲᔭᓐᖏᒻᒪᑦ ᓄᓇᐅᑉ 

ᐊᑐᖅᑕᐅᓂᖓᓄᑦ ᐊᑲᐅᒐᔭᓐᖏᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᑦ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᓯ ᐅᓂᒃᑳᕈᓐᓇᖅᑮ ᒪᑉᐱᒐᖅ 216, 2018-

19 ᒪᑉᐱᒐᖓᓂᑦ ᑕᐃᒃᑯᓂᖓ ᓂᐅᕐᕈᑎ, 

ᑮᓇᐅᔭᓕᐅᕋᓱᐊᕐᓂᕐᒧᑦ ᐱᓕᕆᐊᖃᖅᑎᓪᓗᓯ. 

ᖃᓄᖅ ᑐᑭᖃᖅᐸ ᑮᓇᐅᔭᓕᐅᕋᓱᐊᕐᓂᖅ? 

ᐱᕙᓪᓕᐊᑎᑦᑎᓂᐊᖅᐱᓯ ᑭᓱᒥᒃ 

ᑮᓇᐅᔭᓕᐅᕋᓱᐊᕈᑎᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐋᑭᓐᔅ 

ᑭᐅᓂᐊᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕼᐋᑭᓐᔅ.  

 

Hᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᒥ ᐊᑐᖅᑐᐊᖃᑦᑕᕋᑦᑕ, ᒥᑦᑕᕐᕕᒻᒥ 

ᓄᓇᕗᑦᓕᒫᖃᑦᑕᕋᑦᑕ ᓄᓇᒥ ᐊᑐᖅᑐᐊᖃᑦᑕᕋᑦᑕ. 

ᓲᕐᓗ ᑭᒡᒍᓯᕆᕋᑖᖅᑕᒪ ᐃᓚᖏᑦ ᒥᑦᑕᕐᕕᒻᒥ 

ᐊᑐᖅᑕᐅᓂᐊᖅᑐᑦ ᓄᓇᐃᑦ ᐊᑐᖅᑕᐅᖃᑦᑕᖅᑐᑦ 

ᐱᐅᓂᖅᐹᒃᑯᑦ ᓴᓇᔪᑕᐅᓪᓗᑎᒃ, 

ᐊᓪᓚᕝᕕᓕᐅᕈᑕᐅᓪᓗᑎ, 

ᖃᖓᑕᓲᒃᑯᕕᓕᐅᕈᔾᔭᐅᓪᓗᑎ, ᖃᖓᑕᓲᓄᑦ 

ᓇᔪᒐᓕᐊᕆᔭᐅᓪᓗᑎ ᐊᒻᒪ 

ᐅᓯᑲᖅᑕᖅᑕᐅᓂᐊᖅᑐᓄᑦ ᓇᔪᒐᕆᔭᐅᓪᓗᑎᒃ 

ᓚᐃᓴᖃᕆᐊᖃᕐᒪᑕ ᐅᖄᓚᐅᑏᑦ, ᓴᖅᑭᔮᖅᑎᑦᑎᔪᑏᑦ 

ᐊᑑᑎᖃᑦᑎᐊᓂᖅᓴᐅᒍᓐᓇᖅᑑᒐᓗᐊᖅ ᒫᓐᓇ 

ᐊᑐᖅᑕᐅᓂᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. ᑐᓵᔨᓂᑦ ᐃᑉᐱᒍᓱᑦᑎᐊᕐᓗᓯ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᐱᓕᕆᐊᔅᓴᐃᑦ ᑕᒪᒃᑯᐊ ᒥᑦᑕᕐᕕᓐᓂ 

ᖃᖓᑕᓲᓕᕆᔩᑦ ᑮᔅᓯᒪᑦᑎᐊᕆᐊᖃᕐᓗᑎᒃ, 

ᒥᑦᑕᕐᕕᐅᑉ ᓄᓇᖁᑎᐊᑕ ᐃᓗᐊᓂ. ᓲᕐᓗ 

ᐆᑦᑑᑎᒋᓗᒍ ᖃᖓᑕᓲᓄᑦ, ᖃᖓᑕᓲᒃᑯᕕᓕᐅᕈᑎ  

ᓴᓇᓚᐅᕐᓗᑎ ᐊᑐᖅᑐᐊᖅᑎᑦᑎᔪᓐᓇᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐋᑭᓐᔅ 

ᑭᐅᓂᐊᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐋᑭᓐᔅ. 

 

Hᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᕌᒐᔅᓴᕗᑦ ᑖᓐᓇ ᓴᐳᒻᒥᓗᑎᒍ ᒥᑦᑕᕐᕕᓕᕆᓂᕐᒧᑦ, 

ᖃᖓᑕᓲᓕᕆᓂᕐᒧᑦ ᐊᑐᖅᑕᐅᓂᐊᕐᒪᑦ. 

ᐊᑐᖅᑕᐅᓗᓂᓗ ᑕᐃᑯᖓ 

ᑕᐃᒪᓐᓇᐃᓕᐅᕈᓐᓇᕋᔭᖅᐸᓪᓚᐃᔪᖅ. ᓯᕕᑭᑦᑐᒧᑦ 

ᐊᑐᖅᑕᐅᒐᔭᖅᑐᖃᐃ. ᖃᖓᑕᓲᓕᕆᔨ ᓴᓇᒍᓂ 

ᐊᑯᓂᐅᓂᖅᓴᖅ ᓴᓇᒐᔭᖅᑐᖅ ᐊᑐᖅᑕᐅᓂᐊᖅᑐᒥᑦ, 

ᑕᐃᒃᑯᐊ ᐊᑐᖅᑕᐅᖏᓐᓇᕋᔭᕐᒪᑦ. 

ᓯᕗᓪᓕᐅᔾᔭᐅᓯᒪᔪᖅ ᑕᐃᒪᓐᓇᐃᓕᖓᑎᓪᓗᒍ 

ᐅᕙᑦᑎᓐᓄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᑯᐊᓕᑭᐊᖅ ᐆᑦᑑᑎᖃᕐᓗᖓ ᑖᓐᓇ 

ᑐᓴᕈᒪᑐᐃᓐᓇᖅᑐᖓ ᓄᑖᕐᒥᒃ ᒥᑦᑕᕐᕕᖕᒥ 

ᐅᑕᖅᑭᕕᒃᑕᖃᓕᖅᐸᑦ. 

 

ᐃᒪᐃᓐᓂᐸᓪᓕ ᕿᒥᕐᕈᓇᑲᐃᓐᓇᕐᓚᕗᑦ, 

ᓂᐅᕕᖅᑎᒃᑯᑦ, ᐋᒃᑎᒃ ᕙᓐᓱᔅᓗ ᓂᕿᓂᒃ 

ᑎᑭᓴᐃᖃᑦᑕᕐᒪᑕ ᐅᓄᖅᑐᐊᓗᓐᓂᒃ ᐅᓯᖃᑦᑕᕐᒪᑕ 

ᖃᖓᑕᓲᖅ ᓵᑕᖅᑕᐅᓯᒪᔪᖅ ᓴᓇᔪᒪᓐᓂᖅᐸᑕ 

ᓯᕐᓗᐊᕐᒥ ᓂᕿᖁᑎᖏᑦ, ᓯᕐᓗᐊᒃᓴᖓᓂᒃ, 

ᐆᑦᑑᑎᒋᓗᒍ ᑕᐃᒪᓐᓇᐃᑦᑐᒦᒃ ᑕᐅᑐᒃᑲᔭᖅᐱᓰ 

ᓴᓇᔨᖃᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕈᓇᒃᑕᐅᒐᔭᖅᑐᖅ 

ᑎᑎᕋᖅᑎ ᓯᕗᓪᓕᐅᔾᔭᐅᒐᔭᓐᖏᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᕆᔪᒪᓪᓗᖓ ᑕᐃᒃᑯᐊ ᐃᑯᒻᒪᐃᑦ 

ᒥᑦᑕᖅᑐᓕᖅᑎᓪᓗᒋᑦ ᖃᒥᑦᑕᓪᓛᖃᑦᑕᖅᑐᑦ ᑕᐃᒃᑯᐊ, 

ᐅᓂᒃᑳᕈᑎᒋᑲᐃᓐᓇᕈᕕᐅᒃ ᑖᓐᓇ 

ᖃᓄᐃᓕᐅᕈᑕᐅᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐋᑭᓐᔅ 

ᑭᐅᑎᓐᓂᐊᖅᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐋᑭᓐᔅ. 

 

Hᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᕗᖔᓗᒃ ᑕᑯᒃᓴᐅᖃᑦᑕᕐᒪᑦ ᖃᒥᑦᑕᓪᓛᔪᖅ 

ᓯᒡᔭᒧᑦ ᑎᑭᖃᑦᑕᕐᒪᑦ ᐃᒪᕐᒥᐅᑕᓕᕆᔨᒃᑯᓐᓄᑦ 

ᐊᑲᐅᓐᖏᓪᓕᐅᕈᑕᐅᖃᑦᑕᕐᒪᑦ ᐊᖏᓂᕐᐹᖑᔪᖅ 

ᐊᑲᐅᓐᖏᓪᓕᐅᕈᑎ ᑖᑦᓱᒧᖓ. ᐅᒥᐊᕐᔪᐊᒃᑯᑦ 

ᑕᐃᒃᑯᐊ ᐅᓯᖏᐊᕐᕕᒃᓴᖅ ᑕᐃᑯᖓ ᑎᑭᑎᒋᓂᐊᕐᒪᑦ 

ᐅᒥᐊᕐᔪᐊᒧᑦ, ᐅᒥᐊᕐᔪᐊᓄᑦ 

ᐅᓯᖏᐊᕐᕕᐅᖃᑦᑕᖅᑐᓄᑦ ᐋᖅᑭᒋᐊᕈᑎᒃᓴᓂᒃ 

ᐱᑕᖃᕐᓚᖅᑰᖅᑐᒐᓗᐊᖅ ᑖᑦᓱᒧᖓ 

ᐋᖅᑭᒍᓐᓇᖅᑰᖅᑑᒐᓗᐊᖅ ᑭᓯᐊᓂ ᒫᓐᓇ 

ᐊᑲᐅᓐᖏᓪᓕᐅᕈᑕᐅᓪᓚᒃᑐᖅ ᐊᒃᓱᕉᑕᐅᔪᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᒪᓕᒡᖢᒋᑦ. 

ᑐᖏᓕᕆᓕᖅᑖᓂ ᐃᓕᑕᕆᓂᐊᖅᐸᒋᑦ, ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 

ᐃᒃᐸᕼᐊᖅ ᐊᐱᖅᑯᑎᒋᓐᓂᐊᕐᖢᒋᑦ ᐃᓱᒪᒃᑰᕋᒃᑭᑦ 

ᐊᐱᖁᑎᒃᒪᓪᓗᒋᑦ. ᑕᐃᑲᓂ ᑰᒑᕐᔪᒻᒥ ᐅᓇ 

ᖃᑉᓗᓈᑑᕐᓗᒍ GLO ᐊᔾᔨᓕᐅᕈᑎᖃᕐᒪᑦ 

ᐊᑐᒐᖃᑦᑕᒃᑐᒃᓴᓂᒃ ᐃᓄᓐᓄᑦ ᑕᐃᒃᑯᓄᓐᖓ 

ᐃᖏᕐᕋᔫᑎᑖᕋᓱᐊᖅᑐᓄᓪᓗᓐᓃᑦ ᐅᑉᕙᓗᓐᓃᑦ 

ᐊᓯᐊᓄᑦ. ᑕᐃᒃᑯᐊᓪᓕ ᑕᑉᑯᓄᖓ ᑲᓇᑕ 

ᐊᓯᐊᓄᓐᖓᐅᓂᐊᕐᖢᓂ 

ᐊᔾᔨᓐᖑᐊᖃᖃᑦᑕᕆᐊᖃᖃᑦᑕᕐᒪᑕ passport-ᒥᒃ 

ᑕᐃᒍᖅᑕᐅᔪᒥᒃ. ᑖᒻᓇ 

ᑕᐅᑐᓐᓇᑦᑎᐊᖏᓐᓂᖓᓄᓪᓗᑭᐊᖅ 

ᐊᖏᕙᓪᓛᕐᓂᖓᓄᓪᓗᑭᐊᖅ ᐊᔪᕐᓇᖅᑑᔭᐅᕐᒪᑦ. 

ᑖᓐᓇᓕ, ᖃᑯᒍᓕᑭᐊᖅ ᑕᑉᓱᒧᖓ ᐊᔪᓐᖏᑦᑐᒥᒃ 

ᓄᑖᖑᓂᖅᓴᐅᔪᒥᒃ ᑎᑭᑉᕕᐅᓇᔭᕈᓐᓇᖅᐸ ᑰᒑᕐᔪᒻᒥ. 

ᑖᑉᓱᒥᖓ ᑐᑭᓯᒋᐊᕈᒪᓪᓗᖓ ᐊᐱᖅᑯᑎᖃᖅᐳᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 

ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. ᑖᒃᑯᐊ ᒐᕙᒪᓕᕆᔩᑦ 

ᓄᓇᓕᖕᓂ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᐅᖏᒻᒪᑕ ᑖᒃᑯᓄᖓ Premier 

ᐊᓪᓚᑉᕕᖓᓂ Executive and 

Intergovernmental Affairs ᐊᒻᒪ ᑕᒫᓂ 

ᐃᒃᓯᕚᓚᖓᓪᓗᓂ ᐅᐊᑦᓯᐊᕈᖃᐃ 

ᐃᑦᓯᕚᓕᖅᐸᓪᓗᓐᓃᑦ ᐊᐱᕆᔭᐅᔪᓐᓇᖅᑐᖅ 

ᐱᓕᕆᔨᖏᑦ ᐊᔾᔨᓕᐅᕈᑎᓂᒃ ᑲᒪᓲᖑᖅᑰᕐᒪᑕ. 

ᐅᕙᒍᓪᓕ ᐱᓕᕆᑎᑉᐸᑦᑕᕗᑦ 

ᐊᖁᑦᑐᖅᓯᐅᑎᓕᕆᔾᔪᑎᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ): 

ᐱᕙᓪᓕᐊᔪᓕᕆᔨᒃᑯᑦ ᐃᕐᕋᔾᔪᑎᓕᕆᔨᒃᑯᑦ, 

ᐃᖏᕐᕋᔾᔪᑎᓕᒋᔨᒃᑯᑦ. ᑲᑎᒃᖢᒋᑦ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᑦ ᓂᕈᐊᕈᑕᐅᓂᐊᖅᑐᑦ. 

$28,462,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): K-3-ᒧᑦ ᐅᑎᕐᓗᒍ 

ᒪᑉᐱᒐᐃᑦ. ᒥᔅᑕ ᐃᓄᒃ. 

ᐃᓄᒃ: ᐃᓛᒃ ᐊᖏᖅᑕᐅᔪᒪᒐᓗᐊᕋᒪ 

ᐅᑎᓚᐅᑲᒍᒪᒡᓗᖓ K-5-ᒧᑦ ᒪᑦᑎᑐᒐᖓ K-5. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᕼᐃ ᐅᑎᕈᒪᒻᒪᑦ 

K-5-ᒧᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖅᑐᑦ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑕᐅᓯᕐᒥᑦ 

ᑕᕝᕙᓂ ᐊᐱᖅᑯᑎᔅᓴᖃᕈᒪᒡᓗᖓ K-5-ᒦᒐᔭᖅᑰᒻᒪᑦ. 

ᑕᐃᓐᓇ ᐃᒃᓯᕙᐅᑕᖅ ᐃᕝᕕᑦ ᐊᐱᖅᓲᑎᒋᓚᐅᖅᑕᐃᑦ 

ᐊᖏᖃᑎᒌᒍᑦ ᑕᐃᓐᓇ DPA ᖃᓪᓗᓈᑎᑐᑦ. 

Development Partnership Agreement. 

ᖃᐅᔨᒪᒡᓗᖓ ᐱᑕᖃᕈᓐᓃᕐᓂᕋᖅᓯᒪᔭᓯ ᐊᒻᒪ 

ᖃᐅᔨᒪᒡᓗᖓ ᐅᖃᖃᑦᑕᖅᓯᒪᒐᔅᓯ ᓄᑖᒥᒎᖅ 

ᓴᖅᑭᑦᑎᕙᒡᓕᐊᔪᓯ, ᓴᖅᑭᑦᑎᔭᕆᐊᑭᑦᑐᑯᓘᓕᖅᑐᓯ. 

ᐃᓗᓕᖏᓐᓂ ᐅᖃᐅᔾᔭᐅᒐᓛᒍᒪᒐᓗᐊᕋᒪ ᑭᓱᓂᑦ 

ᑕᐃᓐᓇ ᐃᓗᓕᖃᖅᐸ ᐊᔾᔨᒋᓐᖏᑕᖏᓐᓂᒡᓘᓐᓃᑦ 

ᐃᓕᔅᓯ ᑖᓐᓇ ᐱᓕᕆᐊᕆᒐᒃᓯᐅᒃ. ᐃᓚᖏᓐᓂ 

ᐅᖃᐅᔾᔭᐅᒐᓛᒍᒪᒃᖤᕋᓗᐊᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐱᓕᕆᔨᑦᑕ ᐃᓚᖓ 

ᑭᖑᕝᕕᐅᑎᑦᓯᒍᓐᓇᖏᓐᓇᒪ ᐅᓪᓗᒥ ᑕᒪᓐᓇ 

ᐱᕙᓪᓕᐊᔪᓕᕆᓂᖅ ᐱᔭᕇᓚᐅᕐᓂᑎᓐᓄᑦ 

ᖃᐃᖅᑯᔨᓚᐅᓐᖏᓐᓇᒪ ᒪᒥᐊᑉᐳᖓ. ᑭᓯᐊᓂ 

ᐅᖃᕈᓐᓇᖅᑐᖓ ᑖᑦᓱᒧᖓ ᒪᓕᒐᓕᐅᖅᑎᓄᑦ 

ᐃᓘᓐᓇᓯᓐᓄᑦ ᑐᓴᖅᑎᑦᑎᒍᓐᓇᕋᔭᖅᑐᒍᑦ 

ᑎᑎᖅᑲᒃᑯᑎᒍᑦ ᑭᖑᓂᑦᑎᓐᓂ. ᖁᔭᓐᓇᒦᒃ, 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. Your Deputy 

Minister ᑖᔅᓱᒥᖓ ᐱᓕᕆᖃᑕᐅᓐᖏᒻᒪ?  

ᐅᕝᕙᓘᓐᓃᑦ ᐃᕝᕕᑦ ᑐᓴᐅᒪᓐᖏᑦᑎᐊᒻᒪᕆᒃᑲᕕᑦ 

ᐃᓗᓕᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: 

ᖃᐅᑕᒫᖅᓯᐅᑎᓂᑦ ᐱᓕᕆᓐᖏᓐᓇᒪ ᐃᑦᓯᕙᐅᑕᖅ. 

ᑖᒃᑯᓄᖓ ᐋᖅᑭᒃᓱᐃᔪᓄᑦ 

ᐱᓕᕆᑕᐅᓐᖏᑦᓯᐊᒻᒪᕆᑦᑐᖓ ᒫᓐᓇ 

ᑐᓴᕆᐊᕈᓐᓇᕋᓗᐊᖅᑐᒍᑦ. ᑕᐃᓐᓇ 

ᐅᕙᓃᖃᑕᐅᓚᐅᖅᑐᖅ ᒫᓐᓇ ᐅᕙᓃᓐᖏᒻᒪᑦ 

ᓇᒡᒐᔾᔭᐅᒥ ᑐᓴᖅᑎᑦᑎᒌᕈᓐᓇᕐᓂᐊᕋᓗᐊᖅᑐᒍᑦ. 

ᖁᔭᓐᓇᒦᒃ, ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓴᔨᑎᒍᑦ): 

ᒥᓂᔅᑕᐅᓪᓗᑎᑦ ᑎᓕᓯᖃᑦᑕᓲᖑᓐᖏᓐᓇᕖᑦ? 

ᐃᓚᓐᖏᑦᑐᐃᓐᓇᐅᕕᓯᓖ ᑖᔅᓱᒧᖓ 

ᐊᖏᖃᑎᒌᒐᓲᑎᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᖃᓄᖅ ᐱᓕᕆᖃᑕᐅᒻᒪᖔᖅ 

ᑐᖏᓕᕋ ᒥᔅ ᐅᕉ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐅᕉ. 

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᓚᖓᒍᑦ ᐃᓚᐅᒐᓗᐊᖅᑎᒡᓗᖓ ᑕᐃᒃᑯᐊ 

ᐊᖏᕈᑏᑦ ᐃᓗᓕᖁᓘᔭᖏᓐᓂ 

ᖃᐅᔨᒪᑦᑎᐊᓐᖏᑦᑐᖓ ᐃᓛ ᑕᐃᓐᓇ  

ᐊᐱᖅᑯᑎᒋᔭᐃᑦ ᐱᓯᒪᓐᖏᓐᓇᒃᑯ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑐ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒥᓂᔅᑑᓪᓗᑎᑦ deputy minister ᑕᐃᒃᑯᓇᓐᖓᑦ 

ᐱᓕᕆᐊᖑᒻᒪᑦ ᓈᒻᒪᒋᑐᐃᓐᓇᕐᓂᐊᖅᑕᓯᓖ? 

ᐅᖃᕐᕕᖃᔾᔮᖏᑦᑐᓯ ᐃᓚᐅᓐᖏᓐᓇᔅᓯᒎᑦ, 

ᐃᓚᐅᓐᖏᓐᓇᔅᓯᒎᖅ. ᐅᖃᕇᕋᑖᕐᒪᑦ deputy 

minister ᑐᓴᐅᒪᔭᕋᓗᐊᓯᒎᖅ ᐃᓚᐅᓐᖏᑦᑐᓯᒎᖅ. 

ᐅᑎᖅᐸᑦ ᐃᓕᔅᓯᓐᓄᑦ ᐊᖏᑐᐃᓐᓇᕐᓂᐊᖅᑕᓯ 

ᐃᓚᐅᕝᕕᒋᓐᖏᓇᔅᓯᒃᑯ? ᐅᖃᕇᕋᑖᕋᔅᓯ 

ᐃᓚᐅᓐᖏᓐᓂᕋᖅᖢᓯᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑕᖅ. ᑖᓐᓇ ᑐᖏᓕᕐᒪ ᑭᐅᓂᐊᕐᒪᒍ, ᒥᔅ 

ᐅᕉ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᕉ. 

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓄᖅᑐᔾᔪᐊᒻᒪᕆᐋᓗᓐᓂᒃ ᐱᓕᕆᐊᖃᖃᑦᑕᕋᑦᑕ 

ᑖᓐᓇ ᓱᓕ ᐱᓕᕆᐊᕆᔭᐅᔪᖅ ᒫᓐᓇ ᐊᒻᒪᓗ 

ᕿᒥᕐᕈᓇᒃᑕᐅᔪᓐᓇᖅᓯᑉᐸᑦ 

ᐅᕙᓐᓄᐊᖅᑕᐅᖃᑦᑕᖅᑐᖅ ᐊᒻᒪᓗ 

ᕿᒥᕐᕈᓇᓚᐅᖅᖢᒍ ᑕᐃᒪ ᐱᔭᕇᕈᒃᑯ ᒥᓂᔅᑕᒧᑦ 

ᑐᓐᓂᖅᑯᑕᐅᓕᕋᔭᖅᑐᖅ ᑕᐃᒪᓐᓇ ᐋᖅᑭᒃᓯᒪᔪᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᐄ, ᖁᔭᓐᓇᒦᒃ. ᐊᔪᕆᖅᓲᑎᑦᑎᐊᕋᕕᖓ. 

ᐆᒥᖓᓕ ᐊᐱᕆᑐᐃᓐᓇᖅᑐᖓ. 

ᖃᐅᔨᒪᖏᑦᑎᐊᖅᐱᓯᒃ ᑕᕝᕚ ᑭᓱᑕᖃᒻᒪᖔᑦ ᑕᐃᑲᓂ 

ᐃᓗᐊᓂ ᒫᓐᓇᐅᔪᖅ ᒥᓂᔅᑕᐅᓪᓗᑎ ᐊᒻᒪᓗ 

ᑐᖓᓕᐅᓪᓗᓂ? ᑕᑯᓛᑐᐃᓐᓇᕋᓯᒃᑯᓪᓕᒎᖅ  

ᐱᔭᕇᓕᖅᐸᑦ, ᐃᓛᒃ ᓈᒻᒪᒃᓯᒃᐸᑦ. ᖃᖓᐅᓂᐊᖅᐸ 

ᑕᐃᒪ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᐄ, ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᑦᓱᒧᖓ ᑐᖏᓕᓐᓄᑦ ᒥᔅ ᐅᕉᒧᑦ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᕉ. 

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᐅᔨᒪᔪᖓ ᖄᖏᓐᓇᑯᓗᖏᓐᓂᒃ ᖃᐅᔨᒪᔪᖓ 

ᑭᓱᓂᒃ ᖃᓄᐃᓕᖓᒻᒪᖔᑦ ᑖᓐᓇ ᐊᖏᕈᑦ, ᑭᓯᐊᓂ 

ᐃᓗᓕᑯᓘᔭᖏᓐᓂᒃ ᐅᓪᓗᒥ 

ᐅᖃᐅᓯᖃᕈᓐᓇᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐊᑯᓂᑲᓪᓚᕈᓗᒃ ᑖᔅᓱᒥᖓ 

ᑐᓴᖃᑦᑕᓕᕋᑦᑕ ᐱᓕᕆᐊᖑᔪᕉᖅ ᑖᔅᓱᒥᖓᐃᓐᓇᖅ. 

ᖃᖓ ᑕᑯᓂᐊᖅᐸᕗᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᒫᓐᓇ ᖃᐅᔨᒪᓐᖏᑕᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑖ. 

ᐅᖃᖃᑦᑕᕋᑖᓚᐅᕋᓗᐊᖅᑐᓯ ᐱᔭᕇᓕᓐᓂᕋᖅᖢᓯᐅᒃ, 

ᖃᐅᔨᒪᔪᓐᓃᕆᓪᓗᓯᐅᒃ. ᖃᓄ? 

ᐱᔭᕇᓕᓐᓂᕋᖅᑰᔨᓚᐅᖅᖢᓯᓗ ᐊᑕᐅᓯᑯᓗᒻᒥᑦ 

ᐅᖃᐅᓯᖃᕋᓗᐊᖅᑐᒍᑦ. ᖃᐅᔨᒪᔪᓐᓃᕆᓪᓗᓯᐅᒡᓗ  

ᓇᓃᓕᒻᒪᖔᑦ. ᐊᐃᑦᑖ. ᓇᓗᓕᑦᑎᐋᕆᕗᖓᑦᑕᐅᖅ 

ᖃᐅᔨᒪᖏᒃᑯᔅᓯ ᐱᔭᕇᓕᓐᓂᕋᓚᐅᖅᑕᓯᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓯᕗᓕᖅᑏ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᓂᓪᓕᕈᓐᓇᖅᑎᑕᐅᒐᒪ, ᑭᐅᓇᓱᓐᓂᐊᕋᒃᑯᓗ ᑖᓐᓇ 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ. ᐱᔾᔪᐊᕌᓗᒻᒪᑦ 

ᐊᐱᖅᑯᑎᒋᔭᖓ.  

 

ᑖᒃᑯᐊ ᐊᖏᕈᑏᑦ ᒑᓯᓄᑦ ᑖᒃᓰᔭᐅᑎᓄᑦ 

ᐊᑐᖃᑦᑕᖅᑐᓐ ᔮᓐᓄᐊᕆᒥᓂᑦ ᑕᐃᒃᑯᐊᓗ ᐊᖏᕈᑏᑦ 

ᐊᓯᔾᔨᖅᑕᐅᓚᐅᒻᒪᑕ. ᐊᖏᕐᕈᑦ ᓯᕗᓪᓕᖅ 

ᐅᔭᕋᓐᓂᐊᕝᕕᓐᓄᑦ ᐊᐅᓚᔪᓄᑦ ᐃᓚᖃᓚᐅᒻᒪᑕ, 

ᒫᓐᓇ ᑎᑎᕋᖅᑕᐅᑦᑎᐊᒃᑲᓐᓂᕋᓱᒃᑐᖅ 

ᐃᓚᓕᐅᔾᔭᐅᓯᒪᓂᐊᖏᒻᒪᑕ ᑕᐃᒃᑯᐊ ᐅᔭᕋᓐᓂᐊᕝᕖᑦ 

ᐲᔭᐃᓕᖅᑐᑦ ᓄᓇᒥᒃ. ᑖᓐᓇ 

ᐊᓯᔾᔨᖅᑕᐅᓚᐅᖅᓯᒪᒻᒪᑕ ᔮᓐᓄᐊᕆᒥ. 

 

ᐅᔭᕋᓐᓂᐊᕝᕖᑦ ᐲᔭᐃᓕᕌᖓᑕ ᓄᓇᒥᓐᖔᖅᑐᓂᒃ, 

ᖄᖏᓐᓂᑯᓕᐅᖅᐸᓪᓕᐊᓕᓲᖑᒻᒪᑕ, ᑭᓯᐊᓂ 

ᐅᖅᓱᐋᓗᓐᓄᑦ ᑖᒃᓰᔭᐅᑏᑦ ᓱᓕ ᑕᐃᓐᓇ ᐊᑐᒻᒪᑦ. 

ᒪᑯᓄᖓ ᐊᖑᓇᓱᒃᑎᓄᓪᓕ ᐊᑐᒻᒪᑕ ᐊᒻᒪᓗ 

ᐅᔭᕋᒃᓴᖅᓯᐅᖅᑐᓄᑦ. ᑮᓇᐅᔭᓕᐅᖓ ᐊᒻᒪᓗ 

ᑮᓇᐅᔭᑦ ᐃᓕᔭᖏᑦ ᐃᓕᔭᐅᖃᑦᑕᒻᒪᑦ 

ᓴᕝᕙᖅᑕᐅᖃᑦᑕᒻᒪᑕ ᑭᓯᐊᓂ ᐅᔭᕋᓐᓂᐊᕝᕖᑦ 

ᓄᓇᒥᑦ ᐲᔭᐃᓕᕌᖓᒥᒃ ᑕᐃᒪ 

ᖄᖏᓐᓂᑯᓕᐅᖅᐸᓪᓕᐊᓕᓲᖑᕗᑦ. ᑕᐃᒪᐃᑦᑑᒻᒪᑦ 

ᑕᐃᓐᓇ ᐊᖏᕈᑦ ᐋᖅᑭᒋᐊᕈᒪᓕᓚᐅᖅᑕᕗᑦ 

ᐅᖅᓱᐋᓗᓐᓄᑦ ᑖᒃᓰᔭᐅᑏᑦ ᑕᐃᒃᑯᐊ 

ᐊᑐᖅᑕᐅᖃᑦᑕᒻᒥᒻᒪᑕ ᐊᖑᓇᓱᒃᑎᓄᑦ ᐊᒻᒪᓗ 

ᑕᐃᒃᑯᓄᖓ ᐅᑎᕝᕕᐅᔪᓐᓇᖅᑐᓂᒃ ᑖᒃᓰᔭᐅᑎᓂᒃ. 

ᑕᐃᒪᐃᖃᑦᑕᖅᓯᒪᔪᒍᑦ ᓄᓇᓕᓐᓄᑦ ᐃᓚᖏᓄᑦ. 

 

ᑭᓯᐊᓂ ᓯᕗᓪᓕᖅᐹᖅ 8-ᖑᔪᐃᑦ ᑕᐃᓐᓇ 

ᐊᑐᓚᐅᖅᑕᕗᑦ ᐊᖏᕈᑦ ᒪᓕᒋᐊᓕᓐᓂᒃ 

ᐃᓗᓕᖃᐅᓚᐅᒻᒪᑦ ᑕᐃᒪᐃᑦᑐᓂᒃ ᑲᒻᐸᓂᐅᔪᓂᒃ 

ᐊᖏᕈᑎᒥᒃ ᐊᑐᓚᐅᖅᑐᒥᒃ ᑎᒥᐅᔪᒥᒃ ᑭᖑᓂᑦᑎᓐᓂ. 

ᓄᓇᓖᑦ ᑕᐃᒃᑯᐊ ᐊᒃᑐᖅᑕᐅᔪᑦ 

ᐅᖃᓪᓚᖃᑎᒋᔭᐅᓂᐊᓚᐅᕐᒪᑕ ᐅᔭᕋᓐᓂᐊᕐᕕᓖᑦ  

ᐅᔭᕋᑦᓴᖅᓯᐅᕐᕕᐅᔪᓪᓗ ᒪᑯᐊᓗ  

ᐃᖅᑲᓇᐃᔭᖅᑎᑕᐅᓂᖏᑦ ᓄᓇᓕᖕᓃᓐᖔᖅᑐᑦ 

ᐱᖁᑎᕐᔪᐊᓂᒃ ᓴᓇᕙᓪᓕᐊᓂᖏᑦ.  

 

6-ᖑᔫᒐᓗᐊᓂᒃᑯᐊ ᑐᓐᖓᕕᒋᔭᐅᔪᑦ ᐊᖏᕈᑎᑦ 

ᐃᓗᓕᖏᓐᓃᑦᑐᑦ ᐊᓯᔾᔨᕈᒪᔭᕗᑦ 

ᐃᖅᑲᐅᒪᓗᐊᓐᖏᑕᒃᑲ. ᑭᓯᐊᓂᓕ 

ᐊᑐᑦᑎᐊᒃᑲᓐᕈᓐᓇᓂᐊᕐᒪᑕ ᑕᐃᒃᑯᐊ ᑮᓇᐅᔭᐃᑦ 

ᐃᑲᔫᑎᒋᔭᐅᖃᑦᑕᖅᑐᑦ ᐅᔭᕋᑦᓯᐅᖅᑎᓄᑦ. ᑕᐃᓐᓇ 

ᐅᑎᖅᑐᒃᓴᓐᖑᖅᑎᑦᑎᖃᑦᑕᕐᓂᖅ ᐊᓯᔾᔨᕆᐊᕈᒪᔭᕗᑦ 

ᑮᓇᐅᔭᓕᐅᕈᑎᒃᓴᓂᒃ ᐲᔭᐃᓕᕌᖓᑕ 

ᖄᖏᕐᓂᑯᓕᐅᓕᕐᓗᒋᓪᓗ ᑕᐃᒪᓐᓇ ᑭᐅᔪᓐᓇᖅᑐᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᕐᖢᒍ ᑖᓐᓇ ᓯᕗᓕᖅᑎ ᑭᐅᔪᓐᓇᕐᖓᑦ 

ᐅᑯᓇᓐᖓᑦ ᑭᐅᔭᐅᔪᓐᓇᖅᑐᒃᓴᐅᖅᑲᐅᔫᒐᓗᐊᖅ 

ᐅᑉᕙᓗᓐᓃᑦ ᑭᐅᓇᓱᒐᔭᖅᑕᕕᓂᕋᓗᐊᖓᓂᒃ. ᑖᓐᓇ 

ᒥᓂᔅᑕᕆᔭᐅᔪᖅ, ᒥᔅ ᐃᐊᓪ-ᑲᓇᔪᖅ ᐊᑕᐅᓯᐊᕐᓇᓂ 

ᐅᖃᖃᑦᑕᖅᓯᒪᖕᒪᑦ ᐊᖏᕈᑏᒡᒎᖅ ᑕᐃᒃᑯᐊ 

ᑎᑎᕋᖅᑕᐅᕙᓪᓕᐊᔪᑦ ᐊᒻᒪᓗ 

ᑮᓇᐅᔭᓕᕆᔨᒃᑯᓐᓅᔪᒃᓴᐅᔪᖅ ᐋᖅᑭᑦᓱᖅᑕᐅᔪᑦ 

ᑕᐃᒃᑯᐊ. ᐊᑕᐅᓯᐊᕐᓇᓂ ᑖᓐᓇ ᒥᓂᔅᑕ 

ᐅᖃᖃᑦᑕᖅᓯᒪᔪᖅ 

ᐱᔭᕇᖅᐸᓪᓕᐊᑦᑎᐊᓕᖅᑕᕗᓂᒃᑯᐊ. 

 

ᐊᑕᐅᓯᐊᕐᓇᓂ ᑖᓐᓇ ᒥᓂᔅᑕ ᐅᖃᖃᑦᑕᖅᓯᒪᔪᖅ 

ᐱᔭᕇᖅᐸᓪᓕᐊᑦᑎᐊᓕᖅᑕᕗᓂᒃᑯᐊ ᐊᖏᕈᑏᑦ, 

ᑎᑎᕋᖅᑕᐅᑦᑎᐊᕐᓂᖏ. ᑕᐃᒪ 

ᑭᐅᔭᐅᑐᐃᓐᓇᓕᖅᐳᖓ ᖃᖓ ᑕᑯᓛᕐᒪᖔᖅ 

ᓇᓗᔪᒡᒎᖅ. ᐅᓇ ᐊᐱᖅᑯᑎᑐᐊᕋ, ᑕᐃᒪ 

ᐊᑕᐅᓯᐊᕐᓇᓂ ᒥᓂᔅᑕ ᐅᖃᖅᓯᒪᕐᒪᑦ, 

ᐱᔭᕇᓕᒑᓕᖅᑕᕗᑦ, ᐅᓪᓗᓕᖅᑕᐅᔪᓐᓇᖅᐸᖃᐃ, 

ᐅᓪᓗᖅ, ᑕᖅᑭᓗᓐᓃᑦ ᐊᓂᒍᖅᐸᑦ ᑕᑯᓛᖅᐱᑎᒍ,  

ᑭᓯᐊᓂ ᐋᒪᐃᓚᑐᐊᕐᒪᑦ ᑕᐃᒪ ᐱᔭᕇᖅᐸᓪᓕᐊᓕᕐᒪᑦ 

ᖃᐅᔨᒪᓕᖅᑐᒃᓴᐅᕗᖅ ᖃᖓ ᑕᑯᔪᓐᓇᓛᕐᒪᒃᑎᒃᑯ. 

ᑖᓐᓇᖃᐃ ᑭᐅᔪᓐᓇᖏᒻᒪᒍᐊᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓈ ᐊᐱᖅᑯᑎᒋᖅᑲᐅᔭᐃᑦ 

ᐊᖏᕈᑏᑦ ᐃᓗᓕᖏᑦ ᑭᓲᒻᒪᑕ. ᑕᐃᒪᐃᑦᑐᒨᖓᔪᓂᒃ 

ᐱᓯᒪᓐᖏᑦᑐᒍᑦ ᐊᒻᒪᓗ ᖃᖓ ᐅᓪᓗᖅ ᖃᖓ 

ᐊᑐᐃᓐᓇᕈᓛᕐᒪᖔᖓᑦᑕ ᐅᓪᓗᖓ ᓇᓗᔭᕗᑦ, 

ᓇᓕᖅᑯᑖᕈᓐᓇᑐᐃᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᕈᓗᓂᐊᖅᑑᓚᒐᕕᑦ ᖃᖓᐅᓛᖅᐸ ᑕᐃᒪ? 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᐅᖃᕋᑖᕋᓗᐊᖅᑐᖓ ᐃᓚᖓᓂᒃ 

ᖃᐅᔨᒪᓐᖏᓐᓂᕋᖅᓱᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᐅᖅᑰᖏᑦᑑᒐᓗᐊᖅ. ᐅᖃᕋᓱᒃᖢᓯᓗ 

ᓂᕆᐅᓇᖅᑐᒥᒃ, ᐱᔭᕇᓕᖅᑐᒍᑦ, ᓴᖅᑭᑦᑕᕆᐊᕐᖠᔪᖅ 

ᐱᓕᕆᖃᑎᖃᖅᑐᒍᑦ. ᐃᓪᓗᐊᒍᓪᓗ 

ᓇᓗᓈᕿᓇᓱᒃᑐᓯ, ᓇᓗᓇᖅᑐᖅ ᖃᖓᐅᓛᕐᒪᖔᖅ.  

ᖃᓄᖅ ᓂᕆᐅᒋᔭᒃᓴᖃᕐᓂᐊᖅᐱᑕ ᓄᓇᕗᒻᒥᐅᑎᒍᑦ 

ᐅᑉᕙᓗᓐᓃᑦ ᑕᒪᑐᒥᖓ 

ᐊᒃᑐᖅᑕᐅᔾᔪᑎᖃᕐᓂᐊᖅᑐᑎᒍᑦ ᐱᔭᕇᓕᒑᖅᑯᔨ 

ᓂᕆᐅᓇᓚᐅᑲᒃᐸᒃᖢᓂ 

ᓇᓗᓇᖅᑎᑦᑎᐊᒻᒪᕆᒃᖢᓂᓗ. ᖃᓄᖅᑑᖅ?  

ᒐᕙᒪᒋᔭᑦᑎᓐᓄᑦ 

ᑕᐃᒪᐃᓕᐅᖅᑕᐅᖃᑦᑕᕆᐊᖃᖅᑰᖏᒃᑲᓗᐊᖅᑐᒍᑦ. 

ᓂᕆᐅᖕᓇᖏᑉᐸᑦ ᐅᖃᐅᔾᔭᐅᑦᑎᐊᒻᒪᕆᓚᐅᖅᑕ, 

ᓂᕆᐅᓐᖏᓚᐅᕆᑦᓯ, ᓂᕆᐅᓇᓐᖏᑉᐸᑦ ᐅᑉᕙᓗᓐᓃᑦ 

ᓱᓕᒍᑦᓯ ᓂᕆᐅᓇᕐᓂᕋᕐᓗᒍ ᐱᔭᕆᐊᑭᓕᕐᓂᕋᕐᓗᒍ, 

ᐅᖃᐅᔾᔭᐅᑦᑎᐊᒻᒪᕆᓚᐅᖅᑕ ᐊᕐᕌᒎᖅᑲᐃ, ᐊᕐᕌᒍ 

ᑕᒪᑐᒪᓂ ᐃᓗᐊᓂ ᓴᖅᑭᑦᑎᓂᐊᖅᑐᒍᑦ,  

ᐃᒪᓐᓇᑐᐃᓐᓇᕐᓗᓐᓃᑦ. 

ᓱᕙᓗᑭᐊᕆᔭᐅᓗᐊᕈᓗᖃᑦᑕᖏᓪᓗᑕᐅᒍᓗᐊᖅ.  

 

ᐃᒃᓯᕙᐅᑖᖅ, ᐅᓇ ᖃᓪᓗᓈᑦ ᐅᖃᐅᓯᖓ, 

“ᒫᓐᓇᒫᒃᑯᑦ”, ᐃᓄᒃᑎᑐᑦ ᓇᓗᒐᒃᑯᐊᓯᑦ, 

ᖃᖓᑦᑎᐊᖅ, ᑐᑭᖃᕈᓐᓇᕐᒪᑦ ᐅᕙᓐᓄᑦ 

ᖃᖓᑦᑎᐊᖅ ᑕᖅᑭᐅᓂᐊᖅᑐᒥ ᐊᓯᓐᓄᑦ 

ᑐᑭᖃᕈᓐᓇᕐᒪᑦ ᐅᑭᐊᑦᓵᖑᓛᖅᑐᖅ. ᑖᑦᓱᒥᖓ 

ᐅᖃᐅᓯᕐᒥᒃ ᒥᒃᖠᑲᓐᓂᐊᕐᔪᓂᖅᓴᒥᒃ ᐅᖃᕈᓐᓇᕐᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑐᑭᓕᕐᒪ ᑭᐅᓂᐊᕐᒪᒍ, ᒥᔅ ᐅᕉ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᕉ.  

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕇᕈᒪᓂᐊᖅᑕᕗᑦ, ᒐᕙᒪᐅᔪᓯ 

ᐃᓱᓕᓚᐅᓐᖏᓂᔅᓯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒃᑐᒍ 

(2), ᐃᓱᒪᖅᓱᕐᓂᐊᕋᒪ. ᒥᔅᑕ ᔪᐊᓇᓯ ᐃᓕᑕᕆᔪᒪᔭᕋ 

ᑖᓐᓇ ᒪᕐᕈᐊᖅᑎᖅᖢᒍ, ᐃᓛᒃ ᐃᓕᓴᕆᔮᓐᖏᑕᕋ 

ᒪᕐᕈᐊᖅᑎᖢᒍ ᐃᓕᓴᕆᓯᒪᓕᕇᕋᒃᑯ.  

 

K-3-ᒧᑦ ᐅᑎᕐᓂᐊᓕᖅᑐᒍᑦ. K-3, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᑲᑎᒪᓕᒫᕐᓗᒋᑦ ᐊᐅᓚᔾᔪᑏᑦ, ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ $71,495,000, ᐊᖏᖅᐱᓰ? 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖃᑎᒌᑉᐸᑦ ᑖᓐᓇ ᐱᔭᕇᕋᑦᑎᒍ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᒃᔪᑏᑦ, 

ᒥᔅ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ 

ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑏᑦ 

ᐊᐱᖅᑯᑎᔅᓴᖃᑦᑎᐊᖅᑐᐊᓘᖃᑦᑕᖅᑲᐅᒻᒪᑕ. 

ᐃᓗᓕᑯᓘᔭᖏᓐᓂᓪᓗ ᐱᓕᕆᐊᑦᑕ ᐃᓗᐊᓃᑦᑐᓂᒃ 

ᑐᑭᓯᔪᒪᒻᒪᑕ.  

 

ᐃᖅᑲᓇᐃᔭᖅᑎᒃᑲ, ᑐᖏᓕᕋ ᓯᐅᕆ ᕉ, ᒥᓂᔅᑕᐅᑉ 

ᑐᖏᓕᐊᑕ ᐃᑲᔪᖅᑎᖓ, ᕘᕐᓂ ᒪᑲᐃᓴᒃ, ᐊᒻᒪᓗ 

ᐃᓕᓯᒪᑲᐃᓐᓇᖅᑐᖅ ᒥᓂᔅᑕᐅᑉ ᑐᖏᓕᐊᑕ 

ᐃᑲᔪᖅᑎᐊ, ᒥᔅᑕ ᕼᐋᑭᓐᔅ, ᐊᒻᒪᓗ ᐊᓯᖏᑦ 

ᐱᓕᕆᖃᑦᑕᖅᑐᑦ ᑕᑯᔅᓴᐅᓐᖏᒃᑲᓗᐊᖅᑎᓪᓗᒋᑦ, 

ᐊᒻᒪᓗ ᐃᓄᒃᑎᑑᓕᕆᔩᑦ ᑐᓵᔩᓪᓗ ᖁᔭᒋᔪᒪᓪᓗᒋᑦ. 

 

ᖃᐅᔨᒪᓂᐊᖅᐳᓯ ᐃᓘᓐᓇᖏᑦ ᑕᐃᒃᑯᐊ 

ᑐᓴᐅᒪᔪᑎᓕᒫᑦ ᑭᒡᒍᑎᔅᓴᖃᖅᑐᐃᓐᓇᐅᖃᑦᑕᖏᑦᑐᑦ 

ᐃᓘᓐᓇᖏᑦ. ᑭᐳᒻᒥᒃ ᐊᖏᓂᖅᓴᐅᔪᒥ 

ᐊᑐᕆᐊᖃᖅᑐᒍᑦ ᑕᐃᒃᑯᐊ ᐸᐃᑉᐹᕌᓗᐃᑦ 

ᓈᔪᓐᓇᕐᓂᐊᕋᑦᑎᒃᑯ. ᑭᓯᐊᓂ ᑕᐃᒪᓐᓇ 

ᐱᔪᓐᓇᕐᓂᓕᒫᓐᓂ ᑭᐅᓇᓱᖃᑦᑕᖅᓯᒪᔪᖓ, 

ᑕᐃᒪᐃᑦᑑᒻᒪᑦ ᑐᓴᒐᒃᓴᑲᓐᓂᕐᓂᑦ 

ᓂᓪᓕᐅᑎᖃᒐᓛᑲᐃᓐᓇᕈᒪᔪᖓ ᐅᓪᓘ ᒪᕐᕉᒃ 

ᐊᐱᖅᓱᖅᑕᐅᑎᓪᓗᑕ ᐊᐱᖅᑯᑎᒋᔭᐅᖃᑦᑕᓚᐅᖅᑐᑦ.  

 

ᑎᓴᕐᒥᕐᒥ ᒥᔅᑕ ᒥᑭᓐᖑᐊᖅ ᐊᐱᖅᑯᑎᖃᓚᐅᕐᒪᑦ, 

ᖃᑦᑎᑦ ᐃᓚᐅᓚᐅᕐᒪᖔᖏᑦ ᓄᓇᕗᑦᒥ 

ᓇᒻᒥᓂᖃᖅᑐᓄᑦ ᐃᑲᔫᑎᑦ ᐃᓕᓐᓂᐊᓯᓐᓈᑦ 

ᑲᑎᒪᒃᔪᑎᒋᔭᐅᑎᓪᓗᒋᑦ, ᖃᒪᓂᑦᑐᐊᕐᒥ ᐱᓗᐊᕐᓗᒍ. 

ᐃᒃᓯᕙᐅᑖᖅ, ᐅᑯᐊ ᐃᖅᑲᓇᐃᔭᖅᑎᒃᑲ ᑖᒃᑯᓂᖓ 

ᐱᓯᒪᓕᕐᒪᑕ, ᑕᐃᒪ ᐅᖃᐅᓯᕆᓂᐊᓕᖅᐸᒃᑲ. 

 

ᐃᒃᓯᕙᐅᑖᖅ, ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑏᑦ 

7-ᓄᑦ ᓄᓇᓕᓐᓄ ᐳᓛᕆᐊᖅᓯᒪᔪᑦ ᐃᓚᓕᐅᒃᖢᒍ  

ᑭᓐᖓᐃᑦ, ᑲᖏᖅᖠᓂᖅ, ᒥᑦᑎᒪᑕᓕᒃ, ᐊᕐᕕᐊᑦ, 

ᖃᒪᓂᑦᑐᐊᖅ, ᐃᖃᓗᐃᑦ ᐊᒻᒪᓗ ᐃᖃᓗᑦᑑᑦᑎᐊᖅ. 

ᑲᑎᓕᒫᖅᑐᒋᑦ ᐃᖅᑲᓇᐃᔭᖅᑏᑦ 130 ᐃᓄᓐᓂᒃ 

ᑲᑎᒪᖃᑎᖃᓚᐅᖅᑐᑦ ᐊᒻᒪᓗ 

ᓇᒻᒥᓂᖃᖅᑐᓕᕆᔨᐅᔪᓂᒃ ᐊᒻᒪᓗ 85-ᓄᑦ ᓄᓇᕗᑦ 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᓂᒃ. ᖃᒪᓂᑦᑐᐊᕐᒥ  

ᑕᐃᒃᑯᐊ ᓄᓇᕗᑦᒥ ᓇᒻᒥᓂᖃᖅᑐᓂᑦ ᐃᑲᔫᑏᑦ 

ᖁᓕᓂᒃ ᑲᑎᒪᖃᑎᖃᓚᐅᖅᑐᑦ ᖁᓪᓕᒃᑯᓐᓂᑦ 

ᐃᖅᑲᓇᐃᔭᖅᑐᓂᑦ, ᐊᒻᒪ ᑖᒃᑯᐊ 

ᑲᑎᒪᖃᑎᖃᓚᐅᕐᒥᔪᑦ ᒪᕐᕉᓐᓂᒃ ᓇᒻᒥᓂᖃᖅᑑᓐᓂᒃ 

ᖃᒪᓂᑦᑐᐊᕐᒥ.  

 

ᕿᑎᖅᑰᕐᒥ ᐃᓗᓕᑯᓘᔭᖃᖅᑐᓂᒃ 

ᐅᖃᐅᓯᖃᕈᒪᓚᐅᕐᒪᑕ ᑐᒃᓯᕋᐅᑏᑦ 2016-17-ᒥᑦ 

ᐊᑐᖅᖢᒍ ᐃᓄᐃᑦ ᓂᕿᖏᑦ 

ᓯᐊᕐᒪᖅᑎᖅᑕᐅᓂᖏᓐᓄᑦ ᑐᕌᖓᔪᑦ. ᐃᒃᓯᕙᐅᑖᖅ, 

ᑕᐃᒃᑯᐊ ᓈᓴᖃᑦᑕᓐᖏᑕᕗᑦ ᑐᒃᓯᕋᐅᑏᑦ 

ᖃᐃᑕᐅᖃᑦᑕᖅᑐᑦ. ᐃᓄᐃᑦ ᓂᕿᖏᑕ 

ᓯᐊᒻᒪᖅᑎᖅᑕᐅᓂᖏᓐᓄᑦ ᐊᑐᐊᒐᑦ ᑕᐃᒃᑯᐊ 

ᐊᑎᖏᑦ ᐊᖏᖅᑕᐅᔪᑦ ᐊᑎᖏᑦ ᐱᖃᑦᑕᖅᑕᕗᑦ 

ᐅᓄᕐᓂᖏᓪᓗ ᖃᑦᑎᓂᒃ ᑮᓇᐅᔭᖅᑖᕐᒪᖔᖅ, 

ᑭᓱᓄᓪᓗ ᑮᓇᐅᔭᑦ ᐊᑐᖅᑕᐅᓂᐊᕐᒪᖔᖅ.  

 

ᐃᒃᓯᕙᐅᑖᖅ, ᖁᕕᐊᓱᒃᑐᖓ ᑐᓴᖅᑎᑦᑎᔪᒪᒐᒪ 

ᐃᓄᐃᑦ ᓂᕿᓐᓄᑦ ᓯᐊᒻᒪᖅᑎᖅᑕᐅᓂᖏᓐᓄᑦ 

2015-16 ᐅᓂᒃᑳᖏᑦ 

ᐃᑭᐊᖅᑭᕕᒃᑰᖅᑎᑕᐅᓯᒪᓕᖅᑐᑦ. ᑕᐃᒃᑯᐊ 

ᕿᒥᕐᕈᓇᒃᑕᐅᓂᐊᖅᐳᑦ ᐊᒻᒪᓗ ᐅᖃᕈᓐᓇᖅᑐᖓ 

ᐃᓗᓕᑯᓘᔭᖃᐅᖅᑐᑦ 2015-16-ᒧᑦ ᐊᑐᖅᑐᑦ, 

ᐊᒻᒪᓗ 25-ᓂᑦ ᐊᔾᔨᒌᓐᖏᑦᑐᓂᑦ 

ᑮᓇᐅᔭᖃᖅᑎᑦᑎᓚᐅᖅᑐᒍᑦ.  

 

ᐃᑉᐸᔅᓴᖅ ᑐᓴᖅᑎᑦᑎᔪᒪᓚᐅᕐᒥᔪᖓ 

ᐱᕙᓪᓕᐊᔪᓕᕆᓂᕐᒧᑦ ᐊᑦᑐᐃᓂᖓ 

ᐳᓚᕋᒃᑐᓕᕆᓂᒃᑯᑦ. ᐃᒃᓯᕙᐅᑖᖅ, ᓯᕗᓪᓕᖅᐹᖅ 

ᐱᓕᕆᐊᕗᑦ ᐃᓚᖃᓚᐅᖅᑐᖅ ᓄᓇᕗᒻᒥ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒃᑐᐃᓃᑦ 

ᐳᓚᕋᖅᑐᓕᕆᓂᖅ ᐱᔾᔪᑎᒋᓪᓗᒍ. ᑖᓐᓇ 

ᐱᔭᕇᖅᑕᐅᓯᒪᓕᖅᑐᖅ $105,600-ᑐᓚᐅᕐᖢᓂ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3992 

ᑐᒡᓕᐊ ᐱᓕᕆᐊᑦᑕ, ᐃᓚᖃᓚᐅᖅᑐᑦ ᑲᑎᓐᖓᔪᓂᒃ 

ᐳᓚᕋᖅᑐᓕᕆᓂᕐᒧᑦ ᑭᒡᓕᓯᓂᐊᕐᓃᑦ ᓈᓴᐅᑎᖏᓐᓂᒃ 

ᑕᒪᒃᑯᓂᖓ ᓄᐊᑦᑎᓂᐊᖅᑎᒪᓪᓗᑕ $230,000-ᓂᒃ 

ᐊᑐᐃᓐᓇᕈᐃᓯᒪᔪᒍᑦ ᐊᕐᕌᒎᓐᓄᑦ ᒪᕐᕉᓐᓄᑦ 

ᐊᑐᖅᑕᐅᓂᐊᖅᑑᓐᓂᒃ, ᑮᓇᐅᔭᖃᖅᑎᑕᐅᓗᑕ 80 

ᐳᓴᓐ ᑳᓐᓄᐊᒃᑯᓐᓄᑦ 20 ᐳᓴᓐ ᐅᕙᑦᑎᓐᓄᑦ.  

 

ᐊᒻᒪ ᐅᓪᓗᑐᐃᓐᓇᕐᒥ ᒥᔅᑕ ᒥᑭᓐᖑᐊᖅ 

ᐊᐱᖅᑯᑎᖃᓚᐅᕐᒪᑦ ᖃᓄᐃᓕᖓᓕᕐᒪᖔᖅ. ᑕᐃᓐᓇ 

ᖃᒪᓂ’ᑐᐊᕐᒥ ᐅᑕᖅᑭᕕᒃ ᑕᐃᓐᓇ ᑕᐅᑦᑐᖓ 

ᑎᑎᕋᐅᔭᒐᖓ ᐱᔭᕇᖅᑕᐅᓯᒪᓕᖅᑐᖅ 

ᑕᖅᑲᐅᖓᖅᑕᐅᓂᐊᖅᑐᖅ ᑳᓐᑐᓛᒃᓴᖅ ᑕᐃᓐᓇ 

ᐱᔭᕇᖅᑕᐅᕙᓪᓕᐊᓕᕐᖢᓂ ᑕᐃᓐᓇ ᐅᑕᖅᑭᕕᖕᒧᑦ 

ᐸᐃᑉᐹᑦ ᐊᖏᖅᑕᐅᑐᐊᖅᐸᑕ ᐅᕙᑦᑎᓐᓄᑦ 

ᑕᖅᑲᐅᖓᖅᑕᐅᓂᐊᖅᑐᖅ ᑳᓐᑐᓚᒃᓴᖅ. 2016-17 

ᐃᓱᓕᓕᖅᐸᑦ ᑕᐃᒃᑯᐊ ᐱᔭᕇᕐᓂᐊᕈᓐᓇᖅᑐᑦ. 

 

ᑕᑉᕙᐅᕗᑦ ᒪᑐᓯᔾᔪᑎᒃᑲ ᐅᖃᐅᓯᒃᓴᒃᑲ ᑭᓯᐊᓂ 

ᐅᖃᖅᑏ, ᐃᒃᓯᕙᐅᑖᖅ ᖁᔭᓐᓇᒦᕈᒪᒻᒥᔭᒋᑦ 2017-

18 ᕿᒥᕐᕈᓇᖅᑲᐅᒐᕕᒋᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐊᒻᒪᓗ ᐱᓕᕆᐊᒃᓴᖏᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐃᒃᓯᕙᐅᑕᕐᒧᑦ ᑐᓂᓯᓂᐊᖅᐳᑎᑦ 

ᐅᖃᐅᓯᕆᕋᑖᖅᑕᕕᑦ ᐊᔾᔨᖏᓐᓂᒃ. ᖁᔭᓐᓇᒦᒃ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ 

ᒪᓕᒐᓕᐅᕐᕕᖕᒥᑦ. (ᑐᓵᔨᑎᒍᑦ) 15 ᒥᓂᑦᒥᒃ 

ᓄᖅᑲᖓᑲᐃᓐᓇᓂᐊᖅᐳᒍᑦ. 

ᑲᔪᓯᒋᐊᓚᐅᓐᖏᓐᓂᖓᓂ ᓄᓇᕗᒻᒥ 

ᓯᓚᑦᑐᓴᕐᕕᒃᑯᓐᓄᑦ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 14:52ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 15:09ᒥ 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᓄᓇᕗᑦ ᓯᓚᑦᑐᖅᓴᕐᕕᒃ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᖅ 

ᒪᑐᐃᒃᑲᓐᓂᕈᒪᓕᖅᑕᕋ. ᑲᑎᒪᓂᑐᐃᓐᓇᕐᓂᒃᑯᑦ, 

ᒥᓂᔅᑕ ᐊᐱᕆᔪᒪᔭᕋ, ᒥᓂᔅᑕ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒧᑦ ᐃᖅᑲᓇᐃᔭᖅᑎᒥᓂᒃ 

ᓵᖓᓃᖃᑎᖃᕈᒪᒻᒪᖔᖅ? ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒃᓱᑦ, ᑕᒫᓃᖃᑎᖃᕈᒪᕗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑲᑎᒪᔩᑦ 

ᐊᖏᖅᐹᑦ ᒥᓂᔅᑕ ᐃᖅᑲᓇᐃᔭᖅᑎᖏᑦ ᑕᕝᕗᖓ 

ᐊᐱᖅᓱᖅᑕᐅᕕᒻᒨᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑕᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑦᑑᓪᓗᐊᕈᕕᒋᑦ.  

 

ᓇᓗᓇᐃᑦᓯᐊᕐᓂᐊᕐᒪᑕ, ᒥᓂᔅᑕ ᐃᖅᑲᓇᐃᔭᖅᑎᑎᑦ 

ᓇᓗᓇᐃᕐᔭᖅᑑᓪᓗᐊᕈᕕᒋᑦ. ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒫᓃᖃᑎᒋᔭᒃᑲ ᐅᓪᓗᒥ, ᑖᓐᓇ ᑕᓕᖅᐱᓐᓃᑦᑐᖅ 

ᐊᖓᔪᖅᑳᕆᔭᕗᑦ ᓄᓇᕗᑦ ᓯᓚᑦᑐᖅᓴᕐᕕᒻᒥ, ᔫ 

ᑯᓄᒃ. ᐊᒻᒪᓗ ᓴᐅᒥᓐᓃᑦᑐᖅ ᑖᓐᓇ ᐊᖓᔪᖅᑳᖅ 

ᑐᖏᓕᐊ, ᓯᓚᑦᑐᖅᓴᕐᕕᒻᒥᓗ ᐊᖓᔪᖅᑳᖑᓪᓗᓂ, 

ᐃᐅᕆᒃ ᑰᐊᕐᓄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑐᓐᖓᓱᑦᑎᐊᕐᓂᐊᖅᐳᓯ ᒪᓕᒐᓕᐅᕐᕕᒻᒥ. ᒥᓂᔅᑕ 

ᑲᔪᓯᒋᐊᖅᑑᓪᓗᐊᓕᖅᐳᑎᑦ ᐅᒃᑯᐊᕈᑎᓐᓂ. ᒥᔅᑐ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᒪᓕᒐᓕᐅᖅᑏᓪᓗ. ᐃᒃᓯᕙᐅᑖᖅ, 

ᖁᕕᐊᓱᑉᐳᖓ ᓴᖅᑭᑦᑎᔪᓐᓇᕋᒪ ᒪᓕᒐᓕᐅᖅᑎᓄᑦ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦᒥ ᓯᓚᑦᑐᖅᓴᕐᕕᒃ 2017-20 

ᑮᓇᐅᔭᖅᑐᕈᑎᔅᓴᖏᑦ, ᐸᕐᓇᐅᑎᖏᓪᓗ.  

 

ᒪᓕᒐᓕᐅᖅᑏᑦ ᑕᐃᒪ ᖃᐅᔨᒪᒻᒪᑕ ᑖᓐᓇ 

ᓯᕗᓪᓕᐅᑎᑕᕗᑦ ᓯᕗᒧᑦ ᐊᑉᓗᖅᑕ ᓇᒻᒥᓂᖅ 

ᐱᔪᓇᓂᕐᒥᑦ ᑕᒪᓐᓇ ᑕᐅᑐᒐᖃᑦᑎᐊᕐᖓᑦ 

ᐃᓕᓐᓂᐊᕐᓂᒃᑯᑦ, ᐱᓕᒻᒪᒃᓴᓂᒃᑯᓪᓗ, ᓄᓇᕗᑦᒥᓗ 

ᓯᓚᑦᑐᖅᓴᕐᕕᒃ ᐱᓕᕆᕕᒃᑕᖃᓪᓚᕆᒻᒪᑦ ᑖᒃᑯᐊ 

ᓯᕗᕙᕆᐊᖅᑎᓪᓗᒋᑦ ᓯᕗᓪᓕᐅᑎᑕᐅᔪᑦ.  

 

ᓯᓚᑦᑐᖅᓴᕐᕕᐅᑉ ᑮᓇᐅᔭᖏᑦ ᑲᑎᑦᑐᒋᑦ 2017-18-

ᒧᑦ $51,600,000-ᖑᕗᑦ, ᑖᓐᓇᓗ $6,100,000-

ᓂᑦ ᐅᓄᖅᓯᒋᐊᖅᑐᑎᒃ ᑕᕝᕙᓐᖓᑦ 2016-17-ᒥᑦ 

ᑮᓇᐅᔭᖅᑐᕈᑎᔅᓴᖏᓐᓂᑦ $45,500,000-ᓂᒃ. 

ᐅᓄᕐᓂᖅᓴᐃᑦ ᐅᓄᖅᓯᒋᐊᕈᑎᒧᑦ ᑖᒃᑯᓄᖓ 

ᓯᓚᑖᓃᓐᖓᖅᑐᑦ ᑮᓇᐅᔭᐃᑦ, ᑕᕝᕙᓂᓗ 

ᒪᓕᒐᕐᓂᐊᖅᑎᐅᓂᕐᒧᑦ ᐅᓄᖅᓯᒋᐊᕐᓂᕐᒧᑦ 

ᐃᓄᓕᕆᔨᐅᓂᕐᒧᑦ ᐃᓕᓐᓂᐊᖏᑦᑐᑯᓗᓐᓄᑦ ᓱᓕ 

ᐱᓕᕆᐊᒧᑦ, ᐊᒻᒪᓗ ᐃᖅᑲᓇᐃᔮᒃᑲᓐᓃᑦ, ᒪᑯᓄᖓ 

ᐃᓕᓐᓂᐊᖅᑎᓂᑦ ᐃᑲᔪᖅᓱᐃᓂᕐᒥᑦ, ᐱᔨᑦᑎᓂᕐᒥᑦ 

ᐱᖃᓯᐅᑎᓪᓗᒍ ᒐᕙᒪᑐᖃᒃᑯᓐᓂᑦ ᑮᓇᐅᔭᐃᑦ 

ᑖᔅᓱᒧᖓ ᐃᖃᓗᓐᓂᑦ ᐃᓐᓇᐃᑦ ᐃᓕᓐᓂᐊᕐᕕᖓᓄᑦ, 

ᐊᖏᕐᕋᖏᓐᓄᓪᓗ.  

 

ᑖᒃᑯᐊ ᓯᓚᑖᓂᑦ ᑮᓇᐅᔭᖃᖅᑎᑕᐅᕗᑦ $14 ᒥᓕᐊᓐ 

ᐊᕐᕌᒍᒧᑦ 2016-17-ᒧᑦ $12,200,000-

ᖑᓚᐅᖅᐳᖅ. ᓯᓚᑦᑐᖅᓴᕐᕕᒃ ᐱᓕᕆᐊᖃᓪᓚᕆᒻᒪᑕ 

ᓄᑖᓐᖑᖅᑎᑦᑎᒐᓱᑦᑐᑦ, ᐊᖏᓪᓕᕚᓪᓕᖅᑎᓪᓗᒋᓪᓗ 

ᑖᒃᑯᐊ ᑮᓇᐅᔭᖃᖅᑎᑦᑎᓂᕐᒧᑦ ᐊᖏᖃᑎᒌᒍᑎᑦ.  

 

ᓄᓇᕗᑦᒥ ᒐᕙᒪᒃᑯᓐᓂᑦ $37,600,000 

ᐅᓄᖅᓯᒋᐊᖅᓯᒪᒻᒪᑦ ᑕᕝᕙᓐᖓᑦ $34,400,000-ᒥᑦ. 

ᑖᒃᑯᐊ ᐊᒥᐊᒃᑯᖏᑦ ᓯᓚᑦᑐᖅᓴᕐᕕᐅᑉ ᑮᓇᐅᔭᑦ 

ᐃᓯᖃᑦᑕᖅᑐᑦ ᐃᓕᓐᓂᐊᕈᑎᓄᑦ ᐊᒻᒪᓗ 

ᐊᓯᖏᓐᓃᓐᖔᖅᑐᑦ $5,440,100.  
 

ᑲᑎᓐᓂᖏᑦ ᐃᖅᑲᓇᐃᔮᑦ ᐅᓄᖅᓯᒋᐊᕐᓂᐅᖅᐳᑦ 8-

ᓂᑦ ᑕᕝᕙᓐᖓᑦ 222.6 ᑕᕝᕗᖓ 230.6-ᒧᑦ. ᑖᓐᓇ 

ᓴᖅᑭᓯᒪᔪᖅ ᐅᓄᖅᓯᒋᐊᕐᓂᐊᖅᑐᓄᑦ ᐱᖓᓱᓄᑦ 

ᐃᖅᑲᓇᐃᔮᓂᑦ ᓴᖅᑭᑦᑐᓂᑦ ᓯᓚᑖᓂᒃ 

ᑮᓇᐅᔭᖃᖅᑎᑕᐅᔪᓂᑦ. ᐱᖓᓱᑦ ᐃᖅᑲᓇᐃᔮᑦ 

ᐃᓕᓐᓂᐊᖅᑏᑦ ᐱᔨᑦᑎᕋᖅᑕᐅᓂᖏᓐᓄᑦ ᐊᒻᒪᓗ 

ᒪᕐᕉᒃ ᐃᖅᑲᓇᐃᔮᒃ ᐃᓕᓴᐃᔨᓄ.  
 

ᐃᓕᓐᓂᐊᓕᓐᖏᑦᑐᓄᑦ ᐃᓕᓐᓂᐊᖅᑐᓕᕆᓂᖅ 
 

ᑕᕝᕙᓂ ᐃᓕᓐᓂᐊᓐᖏᑦᑐᑯᓗᓐᓄᑦ ᓱᓕ 2017-18-

ᒥᑦ ᓯᓚᑦᑐᖅᓴᕐᕕᒃ ᑮᓇᐅᔭᖃᖅᑎᑦᑎᓂᐊᖅᐳᖅ 

$1,300,000-ᓂᒃ ᑮᓇᐅᔭᖃᖅᑎᑦᑎᓂᖓ  

ᑲᔪᓯᑎᓐᓂᐊᕐᓗᒍ ᑖᓐᓇ ᐃᓕᓐᓂᐊᓐᖏᑦᑐᑯᓗᓐᓄᑦ 

ᓱᓕ ᐱᓕᕆᐊᖑᔪᖅ. ᑕᒪᓐᓇᓗ ᓈᒻᒪᒃᓯᔪᑎᓪᓗᓂ 

ᐊᓯᐅᔨᓂᕆᓚᐅᖅᑐᓂ ᑮᓇᐅᔭᓂᑦ ᑕᕝᕙᓐᖓᑦ 

ᒐᕙᒪᑐᖃᒃᑲᓐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓂᑦ 

ᑲᓇᑕᒥ, ᐃᓄᓕᕆᔨᑐᖃᒃᑯᓐᓂᓗ ᑖᒃᑯᐊ 

ᐃᓱᓕᓐᓂᖃᓚᐅᕐᒪᑕ 2016-17 ᓄᓐᖑᐊᓂ.  
 

ᑖᒃᑯᓄᖓ ᑮᓇᐅᔭᓄᑦ ᓯᓚᑦᑐᖅᓴᕐᕕᒃ 

ᐱᔭᕇᖅᑎᑦᑎᓇᓱᓐᓂᐊᖅᐳᖅ 17-ᓂᒃ 

ᐃᓕᓐᓂᐊᖅᑎᓂᒃ ᐸᐃᑉᐹᖅᑖᕐᓗᑎᒃ  

ᐃᓕᓐᓂᐊᖏᑦᑐᑯᓗᓐᓂᒃ ᓱᓕ ᐃᓕᓐᓂᐊᖅᑎᓂ ᐊᒻᒪᓗ 

ᐸᐃᑉᐹᖅᑖᖅᑎᑦᑎᓗᑎᒃ 150 ᐸᐃᕆᔨᓂᒃ ᑕᒫᓂ 

ᐊᕐᕌᒍᑦ ᑕᓪᓕᒪᐅᓂᐊᖅᑐᓂᒃ. ᑕᐃᒪᓐᓇᐃᓕᐅᕐᓗᑎᒃ 

ᒐᕙᒪᒃᑯᑦ ᓇᓗᓇᓐᖏᑎᐊᖅᑐᒥᒃ ᐱᓕᕆᓕᕐᒪᑕ 

ᐃᑲᔪᖅᑐᐃᓂᕐᒧᑦ ᓯᕗᒧᑦ ᐊᓪᓗᖅᑕ 

ᓯᕗᓪᓕᐅᑎᑕᖏᓐᓂᒃ ᐊᔭᐅᖅᑐᐃᓂᕐᒥᒃ 

ᐃᓕᓴᖅᓯᓂᕐᒥᓪᓗ ᐱᖕᒪᕆᐅᓂᖓᓂᒃ ᑖᒃᑯᐊ 

ᐃᓕᓐᓂᐊᖏᑦᑐᑯᓗᓐᓂᒃ ᓱᓕ ᐃᓕᓐᓂᐊᖅᑎᑦᑎᓂᕐᒥᒃ 

ᐱᕙᒌᔭᕈᑕᐅᓂᐊᖅᑐᓂᒃ ᓱᕈᓯᕐᓂᒃ ᐊᖓᔪᖅᑳᖑᔪᐃᑦ 

ᐱᒋᐊᑦᑎᐊᖁᓪᓗᒋᑦ ᐃᓅᓯᕐᒥ ᐃᓕᓐᓂᐊᕕᖕᒥᓗ.  
 

ᐊᕙᑎᓕᕆᓂᕐᒧᑦ ᐃᓕᓐᓂᐊᕈᑎᒃ 
 

ᑕᑉᕙᓂ ᐊᕙᑎᓕᕆᓂᕐᒧᑦ ᐱᓕᕆᐊᓂ. ᑕᐃᒪ 

ᓯᓚᑦᑐᖅᓴᕐᕕᒃ ᓯᕗᒧᐊᒃᐸᓪᓕᐊᑎᓪᓗᒍ 

ᐱᓕᕆᕙᓪᓕᐊᖏᓐᓇᕐᓂᐊᖅᑐᖅ ᓄᓇᓕᖕᓂ ᑕᒪᒃᑯᐊ 

ᐋᖅᑭᒍᑎᓇᓱᓪᓗᒋᑦ ᓄᓇᓕᖕᓂ ᐱᔭᕆᐊᓖᑦ. ᑕᐃᓐᓇ 

ᐊᔪᕆᖅᓲᔾᔭᐅᔾᔪᑎᒋᓯᒪᔭᖓ ᐱᓪᓗᒍ ᓇᓚᒃᑎᓂ 

ᓄᓇᓕᖕᓂ ᐱᔪᒪᔭᐅᔪᓂᒃ ᐊᕙᑎᓕᕆᓂᕐᒧᑦ 

ᐃᖅᑲᓇᐃᔭᕐᓂᕐᒥᒃ. 2017-18-ᖑᑎᓪᓗᒍ, 

ᕿᓂᕐᓂᐊᖅᐳᒍᑦ ᐊᖏᓪᓕᒋᐊᕋᓱᓪᓗᒍ ᑕᒪᓐᓇ 

ᐊᕙᑎᓕᕆᓂᕐᒧᑦ ᐃᖅᑲᓇᐃᔭᕐᓂᕐᒧᑦ 

ᐃᓕᓐᓂᐊᕐᕕᖕᒥ ᐱᓕᕆᖃᑎᒌᓐᓂᒃᑯᑦ 

ᑮᓇᐅᔭᖃᖅᑎᑦᑎᓂᒃᑯᑦ ᐊᒻᒪᓗ ᑖᓐᓇᓗ 

ᓴᖅᑭᔮᖅᑎᒻᒥᓗᒍ ᒥᑦᑎᒪᑕᓕᒻᒥ.  
 

ᐃᓄᓕᕆᔨᐅᓂᕐᒧᑦ ᐃᓕᓐᓂᐊᕈᑎᒃ 
 

ᐃᓄᓕᕆᔨᐅᓂᕐᒧᑦ, ᓯᓚᑦᑐᖅᓴᕐᕕᒃ 

ᑮᓇᐅᔭᖃᖅᑎᑦᑎᓂᐊᖅᐳᖅ 2017-18-ᒥ 

ᐅᖓᑖᓄᓪᓗ ᑕᒫᓂ ᐃᓄᓕᕆᔨᓐᖑᕋᓱᓐᓂᕐᒥᒃ 

ᐱᔭᕇᖅᑎᑦᑎᔪᓐᓇᓂᐊᕐᒪᑦ ᓈᖕᒪᑦᑐᓂᒃ 

ᐃᓕᓐᓂᐊᖅᑐᓂᒃ ᑖᓐᓇ ᐊᒃᑐᖅᓯᓯᒪᑦᓯᐊᖁᓪᓗᒍ 

ᐱᔨᑦᓯᕋᕐᓃᑦ ᑕᒪᒃᑯᓂᖓ ᐱᓕᕆᔾᔪᔾᔭᐅᖃᑦᑕᖅᑐᓄᑦ 

ᑕᒪᒃᑯᓄᖓ ᐃᓄᓕᕆᔨᒃᑯᓐᓂᒃ 

ᐱᑕᖃᕆᐊᖃᖃᑦᑕᖅᑐᓄᑦ ᑖᓐᓇ 

ᐃᓄᓕᕆᔨᓐᖑᖅᓴᐃᓂᕐᒧᑦ. 
 

ᒫᓐᓇ ᐃᓕᓐᓂᐊᖅᑎᑦᑎᖃᑦᑕᕐᒪᑕ ᐃᓄᓕᕆᔨᐅᓂᕐᒧᑦ 

ᑎᒍᔭᐅᓯᒪᔪᕕᓂᖕᓄᑦ ᐃᓄᓕᕆᔩᑦ ᐃᓕᓐᓂᐊᕕᖕᒥ 

ᐅᖃᓪᓚᐅᔾᔨᔪᐃᑦ ᐃᓅᓯᑦᑎᐊᕙᓕᕆᓂᕐᒧᑦ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎ ᐊᔪᓕᐅᑎᖃᖅᓯᒪᔪᓂᒃ 

ᐅᖃᓪᓚᐅᔾᔨᔩᑦ. ᑕᐃᒪᓐᓇᐃᓕᐅᕐᖢᑎᒃ ᑖᓐᓇ 

ᐱᒋᐊᖅᑎᑕᐅᔪᖅ, ᑕᐃᒪᓐᓇᐃᓕᐅᕐᖢᑎᒃ ᑖᓐᓇ 

ᐱᒋᐊᕈᑕᐅᔪᖅ ᐃᑲᔪᖅᑐᐃᓂᖅ ᐅᓄᖅᑐᓂᒃ ᓯᕗᒧᑦ 

ᐊᑉᓗᖅᑕᐅᑉ ᑐᕌᒐᖏᓐᓂᒃ ᐱᖃᓯᐅᑎᓪᓗᒋᑦ: 
 

 ᐃᑲᔪᖅᓱᕐᓗᑎᒃ ᐃᖅᑲᓇᐃᔭᖅᑏᑦ 

ᐱᓕᖕᒪᒃᓴᓂᖏᓐᓂ ᓴᖅᑭᑦᑎᓂᕐᒥᒃ 

ᐃᖅᑲᓇᐃᔮᕆᖃᑦᑕᖅᑕᑎᓐᓂᓪᓗ 

ᐱᓕᕆᖃᑎᒋᖃᑦᑕᑕᑦᑎᓐᓂᒃ; 

 ᑕᒪᒃᑯᐊᓗ ᐱᓕᖕᒪᒃᓯᒪᑦᑎᐊᖁᓪᓗᒋᑦ ᓄᓇᕗᒻᒧᑦ 

ᐊᑐᐃᓐᓇᐅᔪᑦ; 

 ᐱᓕᕆᖃᑎᒋᔭᕗᑦ ᐃᖅᑲᓇᐃᔭᖃᑎᒋᓗᒋᑦ 

ᓄᑖᓐᖑᕆᐊᕐᓗᒍ ᓴᓐᖓᖅᑎᒋᐊᕐᓗᒍᓗ ᑕᒪᓐᓇ 

ᐃᖕᒥᓃᖅᑕᐃᓕᒪᑎᑦᑎᓂᖅ; ᐊᒻᒪᓗ ᑭᖑᓪᓕᕐᐹᖅ 

 ᐃᓚᓕᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᑕᒪᓐᓇ ᐃᓕᓐᓂᐊᕈᑎᓂ ᐃᓗᓕᖏᓐᓂᓗ 

ᐃᓕᓐᓂᐊᕈᑏᑦ.  
 

ᐊᕐᕌᒍᐊᓂ 2017-18 ᑖᓐᓇ ᑮᓇᐅᔭᖅᑐᕐᓂᖓ 

ᐅᓄᖅᓯᒋᐊᖅᐸᑦ $1,400,384-ᓄᑦ. ᑖᒃᑯᐊ ᐊᑭᖏᑦ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ ᒪᕐᕉᒃᑲᓐᓃᓐᓂᒃ 

ᐃᖅᑲᓇᐃᔭᐃᓐᓇᑑᓐᓂᒃ ᐃᓕᓴᐃᔩᓐᓂᒃ ᐊᒻᒪᓗ 

ᐊᑭᓖᔾᔪᑎᒋᓗᒍ ᐊᖏᓪᓕᒋᐊᕈᑎᒋᔭᖓ 

ᐃᓕᓐᓂᐊᖅᑎᑦᑎᔨᑦᑕ. ᓯᕗᒧᐊᒃᐸᓪᓕᐊᓗᒍ, ᑖᓐᓇ 

ᐃᓚᓐᖓᐃᓂᐊᖅᐳᖅ $1,220,884-ᓄᑦ ᐊᕐᕌᒍᑕᒫᑦ 

ᑮᓇᐅᔭᖃᖅᑎᑕᐅᒍᑎᒥᒃ ᑖᒃᑯᐊ ᐊᑕᐅᓯᕐᖢᐊᑎᒃ 

ᑮᓇᐅᔭᖅᑐᕐᓂᕆᓚᐅᖅᑕᖏᓐᓄᑦ 

ᐊᖏᓪᓕᒋᐊᕐᓂᕆᔭᑦᑕ ᑖᒃᑯᐊ 

ᐊᑐᕈᓐᓃᖅᐸᓪᓕᐊᔪᓄᑦ. 
 

ᓄᓇᕗᒻᒥ ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑎᒃ 
 

ᑕᑉᕙᓂ ᓄᓇᕗᒻᒥ ᒪᓕᒐᕐᓂᐊᕐᓂᓕᕆᓂᕐᒧᑦ 2017-

18-ᖑᑎᓪᓗᒍ ᓯᓚᑦᑐᖅᓴᕐᕕᒃ 

ᐃᓕᓐᓂᐊᖅᑎᑦᑎᓂᐊᖅᐳᖅ 

ᒪᓕᒐᕐᓂᐊᕐᓂᓕᕆᓂᕐᒥᒃ. ᓯᕗᓪᓕᐅᑎᑕᐅᓪᓗᓂ 

ᓴᖅᑭᑦᑐᖅ ᐱᔭᒃᓴᑎᓐᓂ. ᑖᒃᑯᐊ ᐊᑐᕐᖢᒋᑦ ᐃᓗᓕᖓ 

23 ᓄᓇᕗᑦ ᓄᓇᑖᕈᑎᖏᑕ ᐊᖏᖃᑎᒌᒍᑎᖏᓐᓂ, 

ᓯᓚᑦᑐᖅᓴᕐᕕᒃ ᐊᒃᓱᕈᕐᓂᐊᖅᐳᑦ ᑖᒃᑯᐊ ᓄᓇᕗᒻᒥ 

ᐃᓄᐃᑦ ᓯᕗᓪᓕᐅᔾᔭᐅᖁᓪᓗᒋᑦ ᑕᑉᕘᓇ 

ᐊᓯᓕᒫᖏᓐᓂᓗ ᐃᓕᓐᓂᐊᖅᑎᑦᑎᔾᔪᑎᑎᑦ. ᑖᓐᓇ 

ᒪᓕᒐᕐᓂᐊᕐᓂᕐᒧᑦ ᐸᐃᑉᐹᑖᕋᓱᓐᓂᒃ 

ᓯᓚᑦᑐᓴᕐᕕᔾᔪᐊᓂ ᓵᔅᑳᑦᓯᕗᐊᒧᑦ ᓄᓇᕗᒻᒥᐅᓂᒃ 

ᐊᑐᐃᓐᓇᖃᕐᕕᐅᑦᑎᐊᓂᐊᕐᒪᑦ ᐃᓕᓐᓂᐊᕈᓐᓇᕐᓂᖅ 

ᐊᒻᒪᓗ ᐱᓕᕆᖃᑎᒋᑦᑎᐊᕐᓗᒋᑦ ᑕᒫᓂ 

ᒪᓕᒐᕐᓂᐊᕐᓂᕐᒥᒃ.  
 

ᓄᓇᕗᒻᒥ ᒪᓕᒐᕐᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᖅ 

ᓴᓇᔭᐅᓯᒪᒻᒪᑦ ᐅᑭᐅᓄᑦ ᑎᓴᒪᓄᑦ ᐱᓕᕆᐊᖑᓗᓂ,  

ᓯᕗᓪᓕᕐᐹᖅ ᐊᕐᕌᒍᐊᓂ ᑐᕌᖓᓂᐊᕐᒪᑦ ᑖᒃᑯᐊ 

ᐃᓕᓐᓂᐊᖅᑏᑦ ᐱᑎᑕᐅᑦᑎᐊᖁᓪᓗᒋᑦ 

ᐱᓕᖕᒪᒃᓯᒪᓂᕐᒥᒃ ᖃᐅᔨᒪᓂᕐᒥᓪᓗ ᑖᓐᓇ 

ᑭᖑᓂᖓᒍᑦ ᒪᓕᖕᓂᐊᖅᑐᑦ ᐅᑭᐅᑦ ᐱᖓᓱᑦ 

ᐃᓕᓐᓂᐊᒻᒪᕆᓐᓂᕆᓂᐊᖅᑕᖏᑦ. ᑖᓐᓇ ᑕᐅᑐᒐᖓ 

ᐱᓕᕆᐊᖑᔪᖅ ᑖᒃᑯᓄᖓ ᐃᓕᓐᓂᐊᖅᑏᑦ 

ᑐᑭᓯᐅᒫᖁᓪᓗᒋᑦ ᕿᒥᕐᕈᐊᖁᓪᓗᒋᑦ 

ᐊᑐᓕᖅᑎᑦᑎᓗᑎ ᐊᒻᒪᓗ ᒪᓕᒐᕐᓂᐊᓂᕐᒥᑦ 

ᖃᓄᖅᑑᕈᓐᓇᕐᓗᑎᑦ, ᐊᐅᓚᓂᖏᓐᓂᓪᓗ. ᑖᓐᓇ 

ᐊᑐᐃᓐᓇᐅᕕᐅᓂᐊᕐᒪᑦ ᐃᓕᓐᓂᐊᖅᑎᓄᑦ  

ᕿᓂᕈᓐᓇᖁᓪᓗᒋᑦ ᑕᒪᕐᒥᒃ ᐃᓕᖅᑯᓯᑐᖃᒃᑯᑦ 

ᐊᒻᒪᓗ ᖃᓪᓗᓈᓂ ᑕᐅᑐᒃᑕᐅᓂᖓ ᐱᖁᔭᐅᑉ, 

ᐊᒻᒪᓗ ᐃᓱᒪᔅᓴᖅᓯᐅᕈᑎᒋᓗᒋᑦ ᑕᒪᕐᒥᒃ ᑕᒫᓂ 

ᐃᓅᖃᑎᒌᓐᓂᑎᓐᓂ.  
 

ᓄᓇᕗᑦᒥ ᓯᓚᑦᑐᖅᓴᕐᕕᒃ ᐊᒻᒪᓗ 

ᓯᓚᑦᑐᖅᓴᕐᕕᔪᐊᖓ ᓴᔅᑳᑦᓯᐅᐊᓐᒥ 25-ᓂᑦ 

ᐃᓄᖃᕐᓗᒍ ᐱᓇᓱᒃᑐᓂᑦ ᐊᖏᕐᓂᐊᖅᐳᑦ, 

ᐱᒋᐊᕐᓗᑎᑦ ᓯᑎᐱᕆ 2017. 
 

ᓯᕗᒧᐊᖅᐸᓪᓕᐊᓂᖅ 
 

ᑲᔪᓯᒋᐊᕐᓗᑕ 2016-17 ᓯᓚᑦᑐᖅᓴᕐᑯᒃ ᑖᒃᑯᓂᖓ 

ᐃᓕᓐᓂᐊᕈᑕᐅᖏᓐᓇᓲᓂᒃ 

ᐱᑕᖃᖅᑎᑏᓐᓇᓂᐊᖅᑐᖅ, ᐃᓕᓴᐃᔨᕈᕆᐅᖅᓴᓂᕐᒧᑦ 

ᐃᓕᓴᔪᑦ, ᐊᒻᒪᑦᑕᐅᖅ ᐋᓐᓂᐊᓲᖅᑎᕈᕆᐅᖅᓴᔪᑦ, 

ᐊᕙᑎᓕᕆᔨᕈᕆᐅᖅᓴᔪᑦ ᐊᒻᒪᓗ ᐱᖅᑯᓯᓕᕆᓂᕐᒥᑦ 

ᐃᓕᓴᑎᑦᑎᔪᑦ ᐱᖅᑯᓯᓕᕆᕕᒻᒥ, ᐅᖁᒪᐃᑦᑐᓂᒃ 

ᓄᓇᓯᐅᑎᓂᑦ ᐊᖁᒋᐅᖅᓴᓂᖅ, ᐊᒻᒪᓗ 

ᓴᓇᔨᕈᕆᐅᖅᓴᓃᑦ. ᐃᓚᖃᕐᓗᑎᒃ, ᒪᑯᓂᖓ 

ᓇᓗᓇᐃᖅᓯᓂᖅ, ᐊᐅᓪᓛᖅᑕᐅᓗᓂ ᕿᔪᓕᕆᓃᑦ, 

ᕿᔪᓕᕆᓂᕐᒥᑦ ᐃᓕᓐᓂᐊᐸᑦᑐᐃᑦ ᐃᖃᓗᓐᓂ 

ᑲᖏᖅᖠᓂᕐᒧᑦ ᐊᐅᓪᓛᖅᑕᐅᖔᕐᓗᓂ. 

ᓴᓇᔨᕈᕆᐅᖅᓴᔪᓕᒫᑦᑎᐊᑦ ᓴᓇᑐᓕᔅᓴᕕᒻᒧᑦ 

ᐊᐅᓪᓛᖅᑕᐅᓗᑎᒃ. ᐃᓄᐃᑦ ᐅᖃᐅᓯᖏᓐᓂᑦ 

ᐃᓕᓐᓂᐊᑎᑦᑎᓃᑦ ᐊᒻᒪᓗᑦᑕᐅᖅ ᓴᕕᕋᔭᓕᕆᓂᕐᒥᑦ 

ᑕᑯᒥᓇᖅᑐᓕᐅᕋᓱᓐᓂᕐᒥᑦ ᐃᓕᓴᖃᑦᑕᖅᑐᐃᑦ, 

ᐊᓪᓚᕕᒻᒥᓪᓗ ᐊᐅᓚᑦᑎᓂᕐᒥᑦ ᐃᓕᓴᖃᑦᑕᖅᑐᑦ. 

ᑲᔪᓰᓐᓇᓂᐊᖅᑐᑦ, ᐃᓕᓐᓂᐊᖅᓯᒪᔭᒥᓂᒃ 

ᖁᕝᕙᑎᑦᑎᕚᓪᓕᕋᓱᓐᓂᕐᒥᑦ ᑖᓐᓇ ᐱᖃᑕᐅᓗᓂ 

ᖁᑦᑎᓐᓂᓕᒃᑖᕈᑕᐅᒐᓱᑉᐸᑦᑐᖅ 12, ᐊᒻᒪᑦᑕᐅᖅ 

ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᖃᑦᑕᖅᑐᐃᑦ, ᐊᒻᒪ 

ᐃᖅᑲᓇᐃᔮᓄᑦ ᐊᑐᐃᓐᓇᕈᕆᐅᖅᓴᓗᑎᒃ 

ᐱᓕᒻᒪᒃᓴᖅᑕᐅᖃᑦᑕᖅᑐᐃᑦ.  
 

ᓯᓚᑦᑐᖅᓴᕐᕕᒃ ᓯᕗᒧᑦ ᑕᑯᓐᓈᕆᐊᖅᑎᓪᓗᒍ 

ᐃᓱᒪᖃᕆᐊᖃᕐᖓᑦ ᓯᕗᓂᑐᖃᑦᑎᓐᓄᑦ 

ᒐᕙᒪᒃᑯᓂᐅᓐᖏᑦᑐᖅ, ᓄᓇᕗᑦ 

ᒐᕙᒪᒃᑯᓂᐅᓐᖏᑦᑐᖅ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3995 

ᑮᓇᐅᔭᖅᓯᐊᓂᕐᒥᑦ, ᑮᓇᐅᔭᒧᑦ 

ᐊᒥᒐᖅᓯᓂᕆᖃᑦᑕᑕᑦᑎᓐᓂᒃ 

ᐃᑲᔫᑎᒋᒐᔭᖅᑕᖏᓐᓄᑦ.  
 

ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ ᐱᔭᕇᓕᕐᓗᖓ. 

ᒪᓕᒐᓕᐅᖅᑏᑦ ᖃᐅᔨᒪᖁᔭᒃᑲ ᓯᕗᒧᑦ 

ᐸᕐᓇᓐᓂᖃᓪᓗᐊᑲᓪᓚᑲᑦᑕ ᒫᓐᓇ 2017-18-

ᖑᑎᓪᓗᒍ, ᓯᓚᑦᑐᖅᓴᕐᕕᒻᒥ ᑖᓐᓇ ᐱᓕᕆᓂᐅᔪᖅ 

ᐱᑕᖃᕆᐊᖃᓪᓚᕆᒻᒪᑦ ᒐᕙᒪᒃᑯᑦ ᑐᕌᒐᕆᓯᒪᔭᖏᑦ 

ᑎᑭᐅᑎᒐᓱᓐᓂᐊᕐᓗᒋᑦ, ᐊᒻᒪᑦᑕᐅᖅ  

ᓯᕗᓂᑐᖃᑦᑎᓐᓄᑦ 

ᐱᒡᒐᓇᖅᑐᖅᓯᐅᕐᓂᐅᖃᑦᑕᖅᓯᒪᔪᖅ ᓄᓇᕗᑦᒥ. 

ᐃᓕᓐᓂᐊᖅᑐᓕᕆᓂᖅ ᓯᕗᒧᑦ ᐊᑉᓗᖅᑕᐅᑉ 

ᓯᕗᓪᓕᐅᑎᓂᖅᐹᕆᒻᒪᒍ, ᑕᐃᒫᒃ ᑕᕝᕙ ᑕᒪᓐᓇ 

ᐱᔾᔪᑎᒋᓪᓗᒍ ᐅᖃᐅᓯᕆᖅᑲᐅᕙᒃᑲ ᑕᐃᒃᑯᐊ.  

 

ᐃᒃᓯᕙᐅᑖᖅ, ᖁᕕᐊᓱᓐᓂᐊᖅᑐᖓ ᐊᐱᖅᑯᑎᓂᑦ 

ᖃᓄᐃᑦᑐᑐᐃᓐᓇᕐᓂᑦ ᑭᐅᒐᓱᒋᐊᔅᓴᖅ, 

ᒪᓕᒐᓕᐅᖅᑎᓄᑦ ᐊᐱᖅᑯᑎᔅᓴᐅᔪᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᖓ ᑲᑎᒪᔨᕋᓛᑦ ᒪᑐᐃᖅᓯᒍᑎᔅᓴᓂᑦ 

ᐅᖃᐅᓯᔅᓴᖃᕆᕙ? ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓐᖓᓱᒋᑦ 

ᒥᓂᔅᑕ ᖁᐊᓴ, ᒥᔅᑕ ᑯᓄᒃ ᐊᒻᒪᓗ ᒥᔅᑕ ᑯᐊᓅᕐ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᓄᑦ ᐃᒃᓯᕙᐅᑕᐅᓪᓗᖓ 

ᒐᕙᒪᒃᑯᑦ ᑮᓇᐅᔭᖅᑑᑎᖏᓐᓂᒃ 

ᐊᐅᓚᔾᔪᑎᖏᓐᓂᓪᓗ ᕿᒥᕐᕈᖃᑦᑕᖅᑎᓪᓗᑕ, 

ᖁᕕᐊᓱᑉᐳᖓ ᒪᑐᐃᖅᓯᔪᑎᖃᖅᑎᑕᐅᒐᒪ 

ᐃᓱᒪᔅᓴᖅᓯᐅᕈᑎᖃᖅᐸᓪᓕᐊᑎᓪᓗᑕ ᑕᒃᑯᓇᓐᖓᑦ 

ᓄᓇᕗᑦᒥ ᓯᓚᑦᑐᖅᓴᕐᕕᒃᑯᑦ 2017-18 

ᑮᓇᐅᔭᖅᑑᑎᔅᓴᖏᓐᓂᑦ.  

 

ᐃᑦᓯᕙᐅᑖᖅ, ᓯᓚᑦᑐᖅᓴᕐᕕᐅᑉ ᑮᓇᐅᔭᖅᑑᑎᔅᓴᖏᑦ 

ᑲᑎᓪᓗᖏᑦ ᐃᓗᓕᖃᐅᕐᒪᑕ ᑐᓐᖓᕕᐅᔪᔅᓴᓂᒃ 

ᑮᓇᐅᔭᓂᑦ ᓄᓇᕗᑦ ᒐᕙᒪᖏᓐᓂ, 

ᓯᓚᑖᓂᓐᖔᖅᑐᓂᒃ ᐊᖏᕈᑎᑎᒎᖓᔪᓂᑦ 

ᑮᓇᐅᔭᖃᖅᑎᑦᑎᓂᒃᑯᑦ, ᐊᒻᒪ ᑮᓇᐅᔭᖅᑖᕈᑕᐅᔪᑦ 

ᐊᓯᖏᓐᓂᑦ ᓲᕐᓗ ᐃᓕᓐᓂᐊᕐᕕᓄᑦ ᐃᓯᕈᑏᑦ 

ᐊᑭᖏᑦ. ᓄᓇᕗᑦ ᒐᕙᒪᖓᑕ ᐃᑲᔫᑎᒋᓂᐊᖅᑕᖏᑦ 

ᓯᓚᑦᑐᖅᓴᕐᕕᒻᒧᑦ ᐊᕐᕌᒍᐊᓄᑦ 2017-18 ᑕᒫᓃᒻᒪᑕ 

$37,600,000. ᑲᑎᒪᔨᕋᓛᑦ ᐅᔾᔨᕈᓱᒃᑐᑦ 

ᓯᓚᑦᑐᖅᓴᕐᕕᐅᑉ ᑮᓇᐅᔭᖅᑑᑎᔅᓴᖏᑦ  

ᑲᑎᒪᓕᒫᖅᓱᒋᑦ ᐊᕐᕌᒎᓂᐊᖅᑐᒥ 2017-18 

ᓇᓚᐅᑦᑖᖅᑕᐅᓯᒪᒻᒪᑕ 

ᐅᖓᑖᓃᕌᕐᔪᓐᓂᐊᕐᓂᖏᓐᓂᑦ $51,600,000.  

ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᒥᓂᔅᑕᒥᒃ ᐊᒻᒪᓗ 

ᓯᓚᑦᑐᓴᕐᕕᖕᒥ ᐊᐅᓚᑦᓯᔨᐅᔪᓂᒃ 

ᑮᓇᐅᔭᖅᑖᒃᑲᓐᓂᕋᓱᐊᖅᑎᓪᓗᒋᑦ ᐊᓯᖏᓐᓂᒃ 

ᓯᓚᑖᓃᓐᖔᖅᑐᓂᒃ 2017-2018 ᐊᕐᕌᒎᐊᓄᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᑦᑐᑦ 

ᓯᓚᑦᑐᓴᕐᕕᒃᑯᑦ ᐱᓕᕆᖃᑎᖃᑦᓯᐊᖅᓯᓂᖏᓐᓂᒃ  

ᒪᕐᕉᓐᓂᒃ ᐃᑲᔪᖅᑎᒋᔭᐅᔫᓐᓂᒃ 

ᑮᓇᐅᔭᖅᑖᒃᑲᓐᓂᕋᓱᐊᖅᑎᓪᓗᒋᑦ ᒐᕙᒪᑐᖃᒃᑯᑦ 

ᑮᓇᐅᔭᖁᑎᖏᓐᓂᒃ ᓴᓇᕕᔾᔪᐊᓕᕆᓂᕐᒧᑦ 

ᐃᓕᓐᓂᐊᖅᑎᑦᓯᔾᔪᑎᓂᒃ ᐅᑭᐅᖅᑕᖅᑐᓕᒫᒥ 

ᐊᕕᑦᑐᖅᓯᒪᓂᐅᔪᓂ. ᐋᖅᑭᑦᓯᒪᔾᔪᑏᑦ 

ᓄᑖᑦᓴᔭᓅᖓᔪᑦ ᐱᓕᖕᒪᒃᓴᓂᕐᒧᓪᓗ ᑐᑭᒧᐊᒍᑎᐅᑉ 

ᐊᑖᒍᑦ PFIT-ᖑᓂᕋᖅᑕᐅᔪᖅ. ᑲᑎᒪᔩᑦ 

ᕿᓚᓈᕈᑎᖃᖅᐳᑦ ᑐᓴᕈᒥᓇᖅᑐᒥᒃ 

ᑐᓴᖅᑎᑕᐅᓛᕐᓂᕐᒥᓂᒃ ᒫᓐᓇᒫᒃ ᓯᕗᓂᒃᓴᒥᒃ ᑕᒪᓐᓇ 

ᑲᔪᓯᕙᓪᓕᐊᑎᑕᐅᓯᒪᔪᖅ ᐱᔾᔪᑎᒋᓪᓗᒍ.  
 

ᐃᒃᓯᕙᐅᑖᖅ, ᓄᓇᕗᑦ ᓯᓚᑦᑐᓴᕐᕕᒃ ᐱᖕᒪᕆᒻᒥᒃ 

ᐱᓕᕆᐊᒃᓴᖃᕐᒪᑕ ᐸᕐᓇᐃᕙᓪᓕᐊᓗᓂ 

ᐱᓕᖕᒪᒃᓴᐃᑎᑦᓯᖃᑦᑕᕐᓗᑎᒃ ᐊᒻᒪ ᐃᓕᓐᓂᐊᑎᑦᓯᓗᑎᒃ 

ᓄᓇᕗᒻᒥᐅᓂᒃ ᐃᖅᑲᓇᐃᔭᖅᐸᓪᓕᐊᖁᓪᓗᒋᑦ. 

ᐃᓕᓐᓂᐊᕌᓂᒍᓐᓇᕐᓂᖅ ᐊᒻᒪ ᐱᓕᖕᒪᒃᓵᓂᒍᓐᓇᕐᓂᖅ 

ᓄᓇᓕᖕᓂ ᐊᒻᒪ ᐊᕕᑦᑐᖅᓯᒪᓂᐅᔪᓂ 

ᐃᑲᔪᖅᓱᐃᑐᐃᓐᓇᓐᖏᓚᖅ ᑮᓇᐅᔭᓕᐅᕐᕕᑦᑎᓐᓂᒃ 

ᐊᒻᒪᓗ ᐱᐅᓯᕚᓪᓕᖅᑎᑦᓯᓂᕐᒥᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᑭᓯᐊᓂᑦᑕᐅᖅ ᐃᑲᔫᑎᔪᖅ 

ᑕᒪᒃᑯᐊ ᐱᔨᑦᓯᕋᐅᑏᑦ ᓴᖅᑭᐅᒪᑎᑕᐅᔪᑦ 

ᓇᓕᒧᒋᔭᐅᔭᖏᓐᓂᒃ ᓴᖅᑭᑎᑦᓯᖃᑦᑕᕐᒪᑕ ᓄᓇᕗᑦ 

ᑭᖑᒻᒫᒋᔭᖏᑦᑕ ᑲᑎᒪᔩᑦ ᐅᖃᖅᓯᒪᔪᑦ ᐃᓚᖏᓐᓂᒃ 

ᐃᓱᒫᓘᑎᒥᓂᒃ. ᑕᒪᒃᑯᐊ ᐱᓕᖕᒪᒃᓴᕈᑕᐅᒍᒪᔪᑦ 

ᑐᒃᓯᕋᖅᑕᐅᔪᑦ ᓄᓇᓕᓐᓃᖏᓐᓇᕈᓐᓇᖏᒻᒪᑕ 

ᐃᓐᓇᕐᓄᑦ ᐃᓕᓐᓂᐊᕕᖕᒥ. ᑕᐃᒫᑦᓴᐃᓐᓇᖅ 

ᐃᓕᑕᕆᔭᐅᓯᒪᔪᑦ ᐃᓕᓐᓂᐊᖃᑕᐅᒐᔭᖅᑐᑦ ᐊᒥᓲᓂᖏᑦ 

ᓇᓗᓇᐃᖅᑕᐅᖅᑳᖅᓯᒪᔭᕆᐊᖃᖃᑦᑕᕐᒪᑕ 

ᓇᓪᓕᐊᓐᓄᑐᐃᓐᓇᖅ ᐃᓕᓐᓂᐊᕈᑎᓄᑦ 

ᓴᖅᑭᑎᑕᐅᒍᓐᓇᖁᓪᓗᒍ ᑮᓇᐅᔭᓂᒃ ᐊᑐᕐᓂᖓ 

ᐃᓱᒪᒋᔭᐅᓗᓂ. ᑲᑎᒪᔩᑦ ᑎᓕᐅᕆᕗᑦ ᓯᓚᑦᑐᓴᕐᕕᒃ 

ᐱᓕᕆᖃᑎᖃᕋᓱᐊᖅᑎᓪᓗᒍ ᑮᓇᐅᔭᖅᑖᕋᓱᐊᕐᓂᕐᒥᒃ. 

ᐃᓕᓐᓂᐊᑎᑦᓯᔾᔪᑎᒃᓴᖅᑖᕐᓗᑎᒃ ᐃᓕᓐᓂᐊᕈᑎᓂᒃ 

ᐊᔪᕈᓐᓃᑎᑦᓯᓂᐊᕐᒪᑕ ᓄᓇᕗᒻᒥᐅᓂᒃ 

ᐃᖅᑲᓇᐃᔭᕈᓐᓇᖅᓯᓗᑎᒃ ᓲᕐᓗ ᐃᓐᓇᒻᒪᕆᓐᓄᑦ 

ᐸᖅᑭᔨᐅᓂᕐᒧᑦ, ᐳᓚᕋᖅᑐᓕᕆᓂᕐᒧᑦ, ᓴᓇᔨᐅᓂᕐᒧᑦ, 

ᐅᖁᒪᐃᑦᑐᖅᓯᐅᑎᓂᒃ ᐃᖏᕐᕋᔾᔪᑎᓂᒃ ᐊᖁᒍᓐᓇᓂᕐᒧᑦ 

ᐃᓕᓴᕆᔭᐅᔾᔪᑎᑖᕐᓗᓂ ᐊᒻᒪ ᐊᕙᑎᓕᕆᔨᐅᓂᕐᒧᑦ.  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3996 

ᑲᑎᒪᔨᕋᓛᑦ ᖁᔭᓕᔪᑦ ᑖᒃᑯᐊ ᓯᓚᑦᑐᓴᕐᕕᒃ 

ᐆᑦᑑᑎᖃᕈᒪᓂᖏᓐᓂᒃ ᐊᔾᔨᐅᖏᑦᑐᒃᑰᖅᑐᓂᒃ 

ᓴᖅᑮᕙᓪᓕᐊᖃᑦᑕᖅᑎᓪᓗᒋᑦ ᐃᓕᓐᓂᐊᕈᑎᓂᒃ ᓲᕐᓗ 

ᐅᖓᓯᑦᑐᒥᒃ ᐃᓕᓐᓂᐊᕈᓐᓇᕐᓂᖅ ᐊᒻᒪ 

ᓵᓐᖓᐅᑎᓗᑎᒃ ᐃᓕᓐᓂᐊᖅᑎᑕᐅᔪᓐᓇᓂᕐᒥᒃ. 

ᒥᓂᔅᑕ ᓯᕗᕋᓐᓃᑎᓪᓗᒍ ᑲᑎᒪᔨᕋᓛᑦ ᕿᒥᕐᕈᑎᓪᓗᒋ 

ᓄᓇᕗᑦ ᓯᓚᑦᑐᓴᕐᕕᐅᑉ 2017-18-ᒥ 

ᑮᓇᐅᔭᖅᑑᑎᒃᓴᖏᓐᓂᒃ ᐊᒻᒪᓗ ᐱᓕᕆᐊᒃᓴᓄᑦ  

ᐸᕐᓇᐅᑎᖏᓐᓂᒃ, ᑲᑎᒪᔩᑦ ᖁᔭᓕᓚᐅᖅᑐᑦ 

ᐅᓪᓗᒥᒨᖓᔪᓂᒃ ᑐᓴᖅᑎᑕᐅᓚᐅᕐᓂᕐᒥᓂᒃ ᐱᓪᓗᒋᑦ 

ᑖᒃᑯᐊ ᐊᑐᖅᑕᐅᔪᑦ ᓯᑰᑉ ᒥᑦᓵᓄᑦ 

ᖃᐅᔨᓴᖅᑕᐅᓂᐊᕐᓂᕆᔭᐅᕙᑦᑐᑦ SMART ICE-

ᖑᓂᕋᖅᑕᖅ. ᒫᓐᓇᐅᔪᖅ ᐱᓕᕆᐊᕆᔭᐅᔪᓂ 

ᑕᐃᒃᑯᑎᒎᓇ ᓄᓇᕗᒻᒥ ᖃᐅᔨᓴᖅᑏᑦ ᑎᒥᖓᒍᑦ.  

 

ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᓯᓚᑦᑐᓴᕐᕕᒃ 

ᑕᐅᑐᒐᖃᕈᒪᑎᓪᓗᒋᑦ 

ᐃᓕᓐᓂᐊᕐᓂᐊᓕᓵᖅᑐᓕᕆᓂᕐᒥᒃ ᐃᓄᓕᕆᓂᕐᒥᒃ 

ᐊᒻᒪᓗ ᒪᓕᒐᓕᕆᓂᕐᒥᒃ ᐃᓕᓐᓂᐊᖅᑐᖃᕐᓂᐊᕐᒪᑦ 

2017-18 ᐊᕐᕌᒍᐊᓂ. ᐃᓕᓐᓂᐊᕐᓂᐊᓕᓵᖅᑐᓄᑦ 

ᐃᓕᓐᓂᐊᕈᑏᑦ ᐱᓗᐊᖅᑐᒥ ᐱᖕᒪᕆᐅᔪᒃᑯᑦ 

ᐸᖕᓇᖅᐸᓪᓕᐊᑎᑦᓯᓲᖑᕗᑦ ᓱᕈᓯᓛᓂᒃ ᐃᓅᓯᓕᒫᒧᑦ 

ᐃᓕᑉᐸᓪᓕᐊᔪᓐᓇᕐᓂᕐᒥᒃ. ᐃᑲᔫᑎᔪᓐᓇᖅᑐᑦ 

ᐋᖅᑭᑦᓱᐃᓗᑎᒃ ᐃᓅᓯᑦᑎᐊᕆᑦᑐᒧᑦ ᐊᒻᒪᓗ 

ᖃᓄᐃᓐᖏᓯᐊᖅᑐᒧᓪᓗ ᓯᕗᓂᒃᓴᓕᐅᕆᓗᓂ. 

ᐃᓄᓕᕆᔨᐅᓂᕐᒧᑦ ᐃᓕᓐᓂᐊᕈᑕᐅᔪᖅ 

ᐱᓕᒻᒪᒃᓴᐃᓲᖑᒋᕗᖅ ᐃᑲᔫᑎᒍᓐᓇᖅᑐᓂᑦ 

ᐃᓅᓯᓕᕆᔨᓂᑦ ᐊᔪᓕᕈᑎᖃᖅᑐᓄᑦ ᐊᒻᒪ 

ᐅᐃᕆᓯᒪᓗᐊᖅᑐᓂ ᐃᑲᔪᖅᓱᐃᒐᓱᐊᕈᑎᓄᑦ, ᐊᒻᒪᓗ 

ᐋᖅᑭᒃᓱᐃᓇᓱᐊᖅᑎᓪᓗᒋᑦ ᑕᒪᒃᑯᓂᖓ 

ᐋᓐᓂᖅᑎᕆᖃᑦᑕᐅᑎᔪᓂᒃ ᐃᓚᒌᓂᒃ ᐊᒻᒪᓗ 

ᐃᓱᒪᓕᕆᓂᖅ ᐊᒻᒪᓗ ᐃᑲᔪᖅᓱᐃᓂᖅ ᐃᓄᓐᓂᒃ, 

ᐃᓚᒌᑦ ᐊᒻᒪᓗ ᓄᓇᓕᐅᔪᑦ ᖃᓄᐃᓐᖏᓐᓂᖅᓴᒧᑦ 

ᓯᕗᓂᔅᓴᓕᐅᕋᓱᐊᖅᑎᓪᓗᒋᑦ. 
 

ᐃᑦᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. 

ᓂᕆᐅᑉᐳᖓᓗ ᑲᑎᒪᔩᑦ ᐊᑐᓂ 

ᐊᐱᖅᓲᑎᔅᓴᖃᕐᓂᐊᕐᒪᑕ, ᐅᖃᐅᓯᔅᓴᖃᕐᓗᑎᓪᓗ 

ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑲᔪᓯᒋᐊᓚᐅᓐᖏᓂᑦᑎᓐᓂ, ᐃᖅᑲᐃᑎᒋᐊᕈᒪᔭᒃᑲ 

ᒪᓕᒐᓕᐅᖅᑏᑦ ᐅᑯᓂᖓ ᐊᒻᒪᓗ ᒪᓕᒐᓕᐅᖅᑏᑦ 

ᐅᖃᐅᑎᒍᒪᔭᒃᑲ ᖃᖓᑐᐃᓐᓇᒃᑯᑦ 

ᐊᐱᖅᑯᑎᖃᕋᐃᒍᔅᓯ ᓇᓗᓇᐃᖅᓯᖁᔨᓗᓯ 

ᒪᑉᐱᒐᖏᑎᒍᑦ ᕿᒥᕐᕈᓕᖅᑎᓪᓗᑎᒍ M-3-ᒥ.  

ᐊᑎᖁᑎᖃᕈᓐᓃᕋᒪ, ᐊᐱᖅᑯᑎᔅᓴᖃᑐᐃᓐᓇᖅᑐᓄᑦ. 

ᒪᑉᐱᒐᖏᑎᒍᑦ ᕿᒥᕐᕈᓐᖑᓱᓕᕋᑦᑎᒍ ᑖᒃᑯᐊ 

ᐱᒋᐊᕐᓗᑕ ᒪᑉᐱᒐᖓ M-3. ᒥᔅᑕ ᕋᒻᐴᑦ.  
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᓴᓂᑭᓗᐊᕐᒥ ᐅᖃᐅᓯᖃᑲᐃᓐᓇᕈᒪᒐᒪ, 

ᑖᓐᓇ ᐊᑐᖅᑐᐊᖅᑎᑦᑎᓂᕐᒥᑦ ᐊᐱᖅᑯᑎᖃᕐᓂᐊᕋᒪ, 

ᒥᓂᔅᑕᒧᑦ ᑭᐅᔭᐅᒍᒪᑦᑕᕋᓗᐊᖅᑯᖓ. ᒫᓐᓇ ᑕᐃᒪ 

ᓄᓇᕗᑦᒥ ᓯᓚᑦᑐᖅᓴᕐᕕᒃᑯᑦ ᓴᓂᑭᓗᐊᕐᒥ 

ᐊᑐᖅᑐᐊᖃᑦᑕᕐᖓᑕ ᐃᓕᓐᓂᐊᑎᑦᑎᕕᔅᓴᓂᒃ, 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ. ᑐᑭᓯᓯᒪᒐᒪ 

ᑕᓪᓕᒪᓄᑦ ᐊᕐᕌᒍᓄᑦ ᐊᑐᖅᑐᐊᕐᓂᐊᓚᐅᖅᓯᒪᒻᒪᑕ, 

ᐊᒻᒪᓗ ᐃᓱᓕᓛᓕᖅᑐᓂ ᐊᕐᕌᒍ. ᒥᓂᔅᑕ 

ᐅᓪᓗᒥᒨᖓᔪᓂᑦ ᓇᓗᓇᐃᖅᑐᐃᒍᓐᓇᖅᑳ ᓄᓇᕗᑦᒥ 

ᓯᓚᑦᑐᖅᓴᕐᕕᒃᑯᑦ ᓄᑖᒥᒃ ᐊᑯᓂᐅᓂᖅᓴᒧᑦ 

ᐊᑐᖅᑐᐊᕐᓂᕆᓂᐊᖅᑕᒥᓂᒃ ᐋᖅᑭᑎᕆᓯᒪᓕᕐᒪᖔᑕ 

ᓴᓂᑭᓗᐊᕐᒥ ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᖃᐅᔨᒋᐊᒃᑲᓐᓂᕈᒪᒻᒪᑦ. ᒫᓐᓇ ᑕᕝᕙ 

ᑲᒪᒋᓇᓱᐊᖅᑕᕗᑦ ᑖᓐᓇ ᐊᐱᖅᑯᑎᒋᔭᖓ. 

(ᑐᓵᔨᑎᒍᑦ) ᒫᓐᓇ ᐱᓕᕆᐊᕆᔭᕗᑦ ᑕᒪᓐᓇ 

ᐊᐱᖅᑯᑎᖓ. ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ 

ᑖᓐᓇ ᐊᑐᖅᑐᐊᕈᑎᖓ ᐃᓱᓕᒃᕕᔅᓴᖃᕐᖓᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ.  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᑖᓐᓇ ᓄᖑᕕᔅᓴᓕᒃ ᓄᕕᐱᕆ 2017. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᒪ ᐃᓕᓴᕕᒃᑯᑦ 

ᐊᑐᖅᑐᐊᑎᑦᑎᑲᓐᓂᕈᒪᔮᓛᖅᐸᓚᐃᓐᖏᒻᒪᑕ 

ᐊᑐᕈᒪᓛᖅᐸᓪᓚᐃᓕᕐᖓᒍ, ᑕᐃᓐᓇ  

ᐊᑐᖅᑐᐊᖅᑕᐅᔪᖅ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᐅᕙᑦᑎᓐᓄᑦ ᐱᓕᕆᕕᖓ ᓯᓚᑦᑐᖅᓴᕐᕕᒻᒧᑦ 

ᐊᖏᖃᑎᒌᒍᑎᓕᐅᒃᑲᓐᓂᕋᓱᐊᕈᓐᓇᕋᔭᕐᒪᖔᑕ 

ᐃᓕᓐᓂᐊᖃᑦᑕᖅᑐᐃᑦ 

ᓄᖅᑲᑲᐃᓐᓇᕆᐊᖃᓛᓐᖏᒻᒪᑕ ᓴᓂᑭᓗᐊᕐᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᒋᔭᐅᔪᖅ ᓄᓇᕗᑦᒥ ᓯᓚᑦᑐᖅᓴᕐᕕᑯᓐᓄᑦ, ᒥᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᓪᓗ ᑕᐃᓐᓇ ᒪᓕᒐᓕᐅᖅᑎᐅᖃᑎᒐ 

ᑕᒪᑐᒥᖓ ᑐᑭᓯᕚᓪᓕᖅᑎᑦᑎᒥᒻᒪᑦ. ᑕᐃᒪᐃᓛᒃ 

ᒫᓐᓇᒧᑦ ᑎᑭᖢᒍ ᑖᒃᑯᐊ ᐃᓕᓴᖅᓯᕖᑦ, 

ᐃᓕᓴᖅᓯᕕᒻᒥᐅᑕᐃᑦ ᐅᖃᓪᓚᖃᑎᒋᔭᕗᑦ ᓱᓕ. 

ᐆᑦᑐᒃᑲᓐᓂᕈᒪᒐᓗᐊᖅᑐᒍᑦ ᐅᑭᐅᒃᑲᓂᕐᓄᑦ 

ᐱᖓᓱᓄᑦ, ᐊᒻᒪᓗ ᑐᓴᖅᓯᒪᓐᖏᑦᖢᑕ ᒪᓐᓇᒧᑦ 

ᑎᑭᖢᒍ ᐃᓱᒫᓘᑎᒋᔭᖏᓐᓂᒃ, ᑭᓯᐊᓂ ᑖᓐᓇ 

ᐅᖃᖅᑲᐅᑎᓪᓗᖓ ᒫᓐᓇ ᓱᓕ ᑖᓐᓇ 

ᐅᖃᓪᓚᖃᑎᒋᐅᔭᕋᑦᑎᒍ. 

 

ᐊᒻᒪᓗ ᓇᓗᓇᓐᖏᑦᑐᖅ ᑖᒃᑯᐊ ᐊᑐᖃᑦᑕᖅᑕᕗᑦ 

ᐋᖅᑭᓱᒃᑲᓐᓂᕆᐊᖃᕐᓂᐊᑐᔅᓴᐅᒻᒪᑦ require 

upgrade ᓲᕐᓗ, ᑕᐃᒪᓐᓇᐃᒻᒪᑦ ᒫᓐᓇᒧᑦ ᑎᑭᑦᑐᒍ 

ᑖᒃᑯᐊ ᐅᖃᓪᓚᖃᑎᒋᔭᕗᑦ. ᑕᐅᑐᒐᓱᑉᐳᒍᓂᓛᒃ 

ᐅᑭᐅᒃᑲᓐᓂᕐᓄᑦ ᐱᖓᓱᓄᑦ, ᑭᓯᐊᓂ 

ᑕᐃᒪᐃᓐᓇᐃᓕᖓᕗᒍᑦ ᑕᕝᕙ ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᓄᓇᕗᒻᒥ 

ᓯᓚᑦᑐᖅᓴᕐᕕᒃ, ᒪᑉᐱᒐᖅ M3-ᒦᑦᑐᒍ, ᓇᓗᓇᐃᖅᑐ 

NI1-ᒧᑦ ᓇᓗᓇᐃᖅᑐᐃᑲᓐᓂᖅᓯᒪᒻᒥᔪᑦ NI4-ᒧᑦ. 

ᐊᑎᖁᑎᒃᑲ ᒪᓕᑐᐃᓐᓇᕐᓗᒋᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ 

ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ.  

 

ᑖᒃᑯᓇᓂ ᑐᓐᖓᕕᖃᕐᓗᖓ ᐊᐱᕆᑲᐃᓐᓇᕈᒪᒐᒃᑭᑦ, 

ᐃᓛᒃ ᑐᑭᓯᒋᐊᑲᐃᓐᓇᕈᒪᔪᖓ ᑐᓐᖓᕕᒋᓗᒍ 

ᐱᒋᐊᕈᑎᒋᖅᑲᐅᔭᑎᑦ. ᑕᕝᕙᓂ ᐅᖃᓪᓚᒃᓯᒪᒐᕕᑦ 

ᒪᑉᐱᖅᑐᒐᖓᓂᑦ 4-ᒥᒃ, ᒪᑯᐊᒎᖅ 

ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᑦ 

ᑲᔪᓯᕙᓪᓕᐊᖏᓐᓇᕐᓂᐊᕐᒪᑕ, 

ᐃᓕᓐᓂᐊᕈᑕᐅᒐᔪᑦᑐᓪᓗ, ᐃᓚᒋᔭᐅᓪᓗᓂ 

ᐅᖁᒪᐃᑦᑐᓄᑦ ᐊᖁᓐᓂᕐᒧᑦ.  

 

ᐆᒥᖓ ᐊᐱᕆᖅᑳᓚᐅᕐᓚᒍ ᐱᑕᖃᖅᑰᕐᒥᒐᔅᓯ ᑕᐃᒪ 

ᐅᔭᕋᕐᓂᐊᕐᓂᕐᒧᑦ ᐃᓕᓐᓂᐊᕐᓂᖅ ᐱᑕᖃᕐᒥᒻᒪᑦ, 

ᐅᕙᓂ ᓇᓂᓪᓚᑦᑖᖅ ᑕᑯᔪᓐᓇᐃᓪᓕᐅᖅᑲᓪᓗᒍ, 

ᐅᖃᐅᓯᕆᖅᑲᐅᒻᒪᖔᖅᐱᐅᓪᓘᓐᓃᑦ ᖃᐅᔨᓇᖓ. 

ᑖᔅᓱᒧᖓᐅᓇ ᐃᓚᒋᔭᐅᖃᓯᐅᑎᔭᓯ ᐅᕝᕙᓘᓐᓃᑦ 

ᐃᒻᒥᒃᑯᑦᑎᐊᒻᒪᕆᒃ.  

 

ᐅᔭᕋᕐᓂᐊᕐᓂᕐᒧᑦ ᐃᓕᓐᓂᐊᕐᓂᖅ ᑭᓱᓂᑭᐊᖅ 

ᐃᓗᓕᖃᕐᒪᖔᖅ ᖃᐅᔨᒪᓪᓚᑦᑖᓐᖏᓐᓇᒪ. 

ᑕᕝᕙᓃᖃᑕᐅᕙ ᐅᖁᒪᐃᑦᑑᑎᓄᑦ ᐊᖁᓕᒻᒪᖅᓴᓄᑦ? 

ᐃᒪᓐᓇᖃᐃ ᐊᐱᕆᖅᑳᓐᖑᐊᖦᖤᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. ᐄ, 

ᑕᕝᕙᓃᓛᒃ ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕈᓰᑦ, ᓲᕐᓗ 

ᐅᑯᐊ ᐃᓚᒋᔭᐅᔪᐃᑦ ᓴᓇᓂᕐᒥ ᐸᕐᓇᐃᓂᕐᒥ ᐊᒻᒪᓗ 

ᓄᓇᓯᐅᑎᐸᐅᔭᐃᑦ ᓄᖅᑲᖅᑕᐅᑎᖏᑦ ᐊᒻᒪᓗ Class 

1, Class 2, Class 3 ᐊᖁᖅᑐᖅᓯᐅᑎᔅᓴᒧᑦ 

ᐃᓕᓐᓂᐊᕐᓂᖅ, ᐅᖃᒪᐃᑦᑐᓂᒃ ᐊᖁᕈᓐᓇᓂᕐᒧᑦ 

ᐃᓕᓐᓂᐊᕈᑎᒃ, ᓴᓇᔨᐅᓂᐊᓕᕐᓂᕐᒧᑦ  

ᐃᓕᓐᓂᐊᕐᓂᖅ. ᑕᕝᕘᓇ ᑕᕝᕙ ᐃᓚᒋᔭᐅᔪᐃᑦ 

ᑕᕝᕙᓂ ᐅᔭᕋᕐᓂᐊᕐᓂᕐᒧᑦ ᐃᓕᓐᓂᐊᓂᐅᑉ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᖃᐅᔨᒪᓪᓗᑕ, ᐱᓗᐊᖅᑐᒥᒃ ᐅᖃᒪᐃᑦᑑᑎᓂᒃ 

ᐊᖁᓐᓂᕐᒧᑦ ᐃᓕᓐᓂᐊᕆᐊᕈᒪᔪᑦ ᖃᓪᓗᓈᑦ 

ᓄᓇᖓᓄᑦ  

ᐃᓕᓐᓂᐊᕆᐊᒐᔪᓐᓂᖅᓴᐅᖃᑦᑕᓚᐅᖅᓯᒪᒻᒪᑕ. ᒫᓐᓇ 

ᖃᓄᐃᓕᖓᓕᕐᒪᖔᖅ ᑖᓐᓇ 

ᖃᐅᔨᒪᓐᖏᑦᑎᐊᖅᖢᖓ, ᐊᒻᒪ ᖃᐅᔨᒪᓪᓗᖓ 

ᐅᔭᕋᑦᑕᕆᐊᖃᓕᖅᐸᓪᓕᐊᔪᖅ ᓄᓇᕗᑦ ᐃᓕᐊᓂ, 

ᑐᐃᓐᓇᕆᐊᓕᓪᓘᓐᓃᑦ, ᖃᒪᓂᑦᑐᐊᖅ ᑐᑭᓕᐅᑎᓗᒍ, 

ᒥᑦᑎᒪᑕᓕᒃ ᑐᑭᓕᐅᑎᓗᒍ. ᐃᓱᒪᖃᓚᐅᖅᓯᒪᓐᖏᓚᓰ 

ᓲᕐᓗ ᑖᒃᑯᓇᓂᓘᓐᓃᑦ ᓄᓇᓕᓐᓂ 

ᑕᐃᑯᓐᖓᖔᕋᔭᕆᐊᔅᓴᖅ, ᐱᓗᐊᖅᑐᒥᒃ 

ᐅᖁᒪᐃᑦᑐᓄᑦ ᐊᖁᔾᔪᑎᖃᕈᓐᓇᕐᓂᕐᒧᑦ 

ᐃᓕᓐᓂᐊᖅᑎᑦᑎᓂᕐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐃᓱᒪᒋᖃᑦᑕᖅᓯᒪᔭᕗᑦ ᓄᓇᓖᑦ ᑕᒪᒃᑯᐊ 

ᖃᓂᒋᔭᐅᓗᐊᖅᑐᑦ ᐅᔭᕋᓐᓂᐊᖅᑐᓂᒃ. ᑕᐃᒪ ᓲᕐᓗ 

ᑲᖏᖅᖠᓂᖅ ᑕᐅᑐᓪᓚᕆᒻᒥᒐᑦᑎᒍ Meadowbank 

ᐅᕙᓂ ᖃᓂᒋᔮᓂ ᐆᑦᑐᕐᓂᐊᕐᒪᑕᐃᓛᒃ 

ᑲᔪᓯᓂᐊᕐᒥᒻᒪᑦ.  

 

ᒪᑯᐊ ᐆᑦᑑᑏᑦ ᐊᖁᕆᐅᕐᓂᕐᒧᑦ, ᑕᐃᒪ ᓄᓇᓕᓐᓄᑦ 

ᓇᓕᐊᓐᓄᑐᐃᓐᓇᖅ ᑖᓐᓇ ᐃᓕᔭᐅᔪᓐᓇᕐᒪᑦ. 

ᒥᑦᑎᒪᑕᓕᒃ ᑕᐃᒪ ᐃᓱᒪᒋᔭᕗᑦ. 

 

ᐊᒻᒪᓗ ᓲᕐᓗ ᐅᑯᐊ (ᑐᓵᔨᑎᒍᑦ) ᓄᖅᑲᖅᑕᐅᑎᑦ, 

ᓄᓇᓯᐅᑎᐸᐅᔭᕐᓄᑦ ᑐᓐᖓᕕᖏᑦ (ᑐᓵᔨᒃᑰᖏᑦᑐᖅ) 

ᒪᑯᐊᐸᓗᐃᑦ ᓲᕐᓗ ᑲᖏᕐᖠᓂᕐᒥ ᑕᐃᓐᓇ 

ᐅᖃᐅᓯᕆᖅᑲᐅᒐᒃᑯ ᑖᒃᑯᐊ ᐆᒃᑐᖅᑕᐅᓂᐊᕐᒥᔪᑦ. 

 

ᐊᒻᒪᓗ ᕿᑎᕐᒥᐅᓂ ᓲᕐᓗ ᑕᐅᑐᓐᖑᐊᕈᑦᑎᒍ, 

ᑕᐃᑲᓂᓕ ᐃᓛᒃ ᑖᒃᑯᐊ ᓴᓇᖃᑎᒋᓗᑎᒍ Aurora 

College ᑖᑦᓱᒥᖓ ᓴᓇᖃᑎᒋᓂᐊᖅᑕᕗᑦ ᐊᒻᒪ 

ᓲᕐᓗ small engine repair ᐊᐅᓚᐅᑎᕋᓛᓂᒃ 

ᓴᓇᓂᖅ ᑕᓗᕐᔪᐊᓂ. 

 

ᐱᒋᐊᖃᑦᑕᖅᓯᒪᔭᕗᑦ ᒥᑦᑎᒪᑕᓕᒃ ᑕᐃᒪ 

ᐃᓱᒪᒋᓯᒪᒻᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐊᐱᕆᔪᓐᓇᕈᒃᑯ. ᐃᓛᒃ ᐅᖃᕋᕕᑦ ᒥᑦᑎᒪᑕᓕᒃ 

ᐃᓱᒪᒋᓯᒪᔭᓯᒎᖅ. ᖃᖓᑦᑎᐊᐸᓗᒃᑯᑦ 

ᐃᓱᒪᒋᑐᐃᓐᓇᕈᓐᓃᕐᓗᓯᐅᒃ ᑲᔪᓯᓪᓚᑦᑖᕐᓂᐊᖅᐱᓯᐅᒃ 

ᐃᓱᒪᒋᑐᐃᓐᓇᕈᓐᓃᕐᓂᐊᖅᑖᓐᓄᓰ. 

ᑲᔪᓯᑎᓐᓂᐊᖅᐱᓯᐅᒃ ᒥᑦᑎᒪᑕᓕᒻᒥ 

ᑕᐃᒪᐃᑦᑐᖅᑕᖃᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. ᑕᐃᒪ ᒫᓐᓇ ᐹᕕᓐᓛᓐ, ᓄᓗᔮᓐᓂ 

ᓴᓇᔪᑦ ᐹᕕᓐᓛᓐᑯᑦ ᒫᓐᓇ ᐅᖃᓪᓚᖃᑎᒋᐅᔭᖅᑕᕗᑦ 

ᓇᓕᐊᓪᓚᕆᓐᓂᒃ ᐃᓕᓐᓂᐊᖅᑎᑦᑎᒍᑦᑕ 

ᐊᑲᐅᓂᖅᓴᐅᒻᒪᖔᖅ ᐅᖃᓪᓚᖃᑎᒋᔭᕗᑦ ᒫᓐᓇ 

ᑖᒃᑯᐊ ᑐᓴᓚᐅᖅᑎᓪᓗᑕ ᐱᒋᐊᕐᓂᖓᓂ ᑖᓐᓇ 

ᓇᓗᓇᐃᑦᑎᐊᕋᔭᖅᑐᖅ. ᑐᑭᓯᓇᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᑕᒪᓐᓇ ᓇᓗᓇᐃᒃᑲᓐᓂᕋᕕᐅᒃ ᐊᐱᕆᔪᓐᓇᕐᓂᕈᒪ 

ᑭᐅᔪᓐᓇᕐᓂᕈᕕᑦ. ᖃᓄᑭᐊᖓᐃ ᐃᓱᒪᖃᖅᐱᑦ, 

ᖃᓄᖅ ᐊᑯᓂᐅᑎᒋᔪᖅ ᑕᒪᓐᓇ ᓲᕐᓗ 

ᐅᖃᖃᑎᒌᒐᓱᓐᓂᐊᖅᑲᑦ? ᐃᑲᓂ 

ᑐᑭᑖᖅᓯᒪᔪᒪᒃᖤᕋᓗᐊᖅᐳᒎᖅᓯᒪᕕᓰᑦ ᐅᓇᐅᓕᖅᐸᑦ,  

ᐅᑉᕙᓗᓐᓃᑦ open-ended ᐋᖅᑭᒃᑯᓂ ᑕᐃᒪ 

ᐊᖅᑭᓛᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐃᒃᓯᕙᐅᑕᓖᖏᓛᒃ. ᒫᓐᓇ ᐅᖃᓪᓚᖃᑎᒋᒐᑦᑎᒍ 

ᐃᓱᓪᓚᕆᑯᓗᐊᓂᒃ ᐅᖃᕈᓐᓇᖏᑦᑐᖓ ᓱᓕ ᒫᓐᓇ 

ᑭᓯᐊᓂ ᑖᓐᓇ ᓇᓗᓇᓐᖏᑦᑐᖅ ᑲᔪᓯᑦᑎᐊᓂᐊᖅᑐᖅ 

ᐊᒻᒪ ᒫᓐᓇ ᑲᔪᓯᑦᑎᐊᕐᒪᑦ 

ᐅᖃᕈᓐᓇᒻᒪᕆᐊᓐᓄᖏᒃᑲᓗᐊᖅᑐᖓ ᖃᑯᒍᒻᒪᕆᒃ  

ᐱᐊᓂᓪᓚᕆᓐᓂᐊᕐᒪᖔᖅ. ᓇᓗᓇᐃᓐᖏᑦᑐᖅ 

ᐱᐊᓂᒃᓵᓕᓂᐊᖅᑐᒃᓴᐅᔪᖅ.  

 

ᐊᒻᒪᓗ ᑕᐃᒃᑯᐊ similators-ᖑᓂᕋᖅᑕᒃᑲ, 

ᐅᑦᑐᕋᐅᑏᑦ ᑕᒫᓂ ᐅᑭᐊᑦᓵᖑᓂᐊᖅᑐᒥ 

ᑎᑭᓐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᖁᔭᓐᓇᒦᕈᒪᑐᐃᓐᓇᕐᖢᒍ ᐊᒻᒪᓗ ᑖᓐᓇ 

ᓯᓚᑦᑐᒃᓴᕐᕕᖕᒥᐅᑦ ᑮᓇᐅᔭᖅᑑᑎᒋᔪᒪᔭᖓ 

ᐊᖏᖅᑕᕋ. ᑕᐃᒪ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐅᖃᐅᓯᒃᓴᑐᐃᓐᓇᐅᖂᕐᒪᑦ. ᑕᑉᕙᓃᑦᑐᒍᑦ ᓄᓇᕗᑦ 

ᓯᓚᑦᑐᓴᕐᕕᖕᒥ. ᐊᑎᖁᑎᒃᑲ ᒪᓕᒃᖢᒋᑦ. ᒥᔅᑐ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑐᓐᖓᓱᓪᓕᑦ 

ᒥᓂᔅᑕᕗᑦ ᐃᑲᔪᖅᑎᒋᔭᐃᓪᓗ ᐊᖏᖅᑕᐅᓇᕆᒻᒪᓪᓗ 

ᑐᓱᒋᓪᓗᒍ.  

 

ᐆᒥᖓ ᖁᕕᐊᓱᑦᑐᖓ ᑖᒃᑯᐊ ᑮᓇᐅᔭᑦ $21.6 

ᒥᓕᐊᒥᒃ $45.5 ᒥᓕᐊᒧᑦ ᐊᕕᑦᑐᒐᐃᑦ 

ᐊᒡᓕᒋᐊᕐᐹᓪᓕᖕᓂᐊᕐᒪᑦ.  

 

ᐅᓇ ᐱᒋᐊᕈᑎᒋᒐᖕᓂ ᐅᖃᓕᒫᖅᑐᖓ, ᐆᒥᖓ 

ᐊᐱᕆᔪᒪᓪᓗᖓ, ᑖᓐᓇ ᐊᕙᑎᓕᕆᓂᖅ ᑕᐃᒃᑯᐊ 

ᖃᕆᑕᐅᔭᑦ ᐊᑐᒐᐅᖃᑦᑕᕐᓂᖓᓄᑦ 

ᐅᖃᑦᑎᐊᖅᐸᕋᓗᑭᐊᖅ ᐅᓇ ᖃᑉᓗᓈᑑᕐᓗᒍ  

ᑐᑭᓯᔭᒃᓴᕆᒐᓗᐊᖅᑎᓪᓗᒍ (ᑐᓵᔨᑎᒍᑦ) 

ᐊᕙᑎᓕᕆᓂᕐᒥᒃ ᐃᓕᓐᓂᐊᕈᑎᒃ (ᑐᓵᔨᒃᑰᖏᑦᑐᖅ), 

ᑖᓐᓇ ᓱᓇᒧᑦ ᑐᑭᓯᑎᑦᑎᑦᑎᐊᕈᓐᓇᕐᐹᑎᒍᑦ ᐅᕙᖓ 

ᑐᑭᓯᒃᑲᑦᓯᐊᕈᓐᓇᕐᐹᖓ ᒥᓂᔅᑕ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑕᒪᑦᑐᒥᖓ ᐊᐱᖅᑯᑎᖃᑦᑎᐊᕐᒪᑦ. 

ᑕᐃᒃᑯᐊ ᐊᕙᑎᓕᕆᓂᕐᒧᑦ ᐃᓕᓐᓂᐊᖃᑦᑕᖅᑐᐃᑦ 

ᑕᐃᒪ ᐅᓂᒃᑳᕌᕐᔪᓪᓗᖓ ᒫᓐᓇ ᐅᕙᓂ 

ᐃᓕᓴᖅᑕᐅᖃᑦᑕᖅᑐᑦ ᐃᖃᓗᓐᓂ ᐊᒻᒪᓗ ᑕᐃᒪ 

ᐃᖃᓗᑦᑑᑦᑎᐊᕐᒥ ᐊᒻᒪ ᑖᓐᓇ (ᑐᓵᔨᑎᒍᑦ) 

ᐊᕙᑎᓕᕆᓂᕐᒥᒃ ᐃᓕᓐᓂᐊᕈᑎᒃ (ᑐᓵᔨᒃᑰᖏᑦᑐᖅ) 

ᑖᓐᓇ ᑕᐃᑲᓂᑦᑕᐅᖅ ᑲᔪᓯᑎᒋᐊᕐᓂᐊᕐᒥᔭᕗᑦ ᓲᕐᓗ 

ᕿᑎᕐᒥᐅᓂ ᐊᒥᓲᓂᖅᓴᓂ ᐱᔪᓐᓇᕐᒪᖔᑦᑕ. 

 

ᑕᐃᒪ ᐊᔾᔨᒌᓐᖏᑦᑐᓂᒃ ᑕᐃᒃᑯᐊᖏᓛᒃ 

ᐃᓕᓐᓂᐊᖅᑎᑕᐅᖃᑦᑕᕐᒪᑕ ᓲᕐᓗ ᒪᒃᑯᐊ... 

ᒪᒥᐊᓇᖅ, ᐃᒃᓯᕙᐅᑖᖅ, ᑕᐃᒪ ᐊᔾᔨᒌᓐᖏᑦᑐᓂᒃ, 

ᐆᒪᔪᓕᕆᓂᕐᒧᑦ ᓯᕗᓪᓕᕐᐹᒥ ᐊᕙᑎᓕᕆᔨᐅᒻᒪᑕ 

ᒪᑯᐊ ᐊᕙᑎᕗᑦ ᐊᔾᔨᒌᓐᖏᑦᑐᓂᒃ ᓲᕐᓗ 

ᐊᔾᔨᒌᓐᖏᑦᑐᓂᒃ ᒪᓐᓇ ᐊᕙᑎᕗᑦ ᖃᓄᖅ 

ᐃᓕᓐᓂᐊᖅᑕᐅᒋᐊᖃᕐᒪᖔᑕ ᓲᕐᓗ 

ᖃᐅᔨᓴᕐᓂᕐᒧᓪᓗᓐᓃᑦ ᒪᑯᓄᖓ 

ᒥᕐᖑᐃᖅᓯᕐᕕᒃᑎᓐᓄᑦ. ᑕᒪᒃᑯᐊ 

ᐃᓕᓐᓂᐊᖅᑎᖃᑦᑕᖅᑕᕗᑦ 

ᒥᕐᖑᐃᖅᓯᕐᕕᓕᕆᔨᒃᑯᓐᓄᑦ ᓴᓇᖃᑦᑕᖅᑐᐃᑦ 

ᐱᐊᓂᒃᑳᖓᒥᒃ 

ᐃᓄᓕᕆᔨᑐᖃᒃᑯᓐᓄᐊᓚᐅᖅᐸᒃᖢᑎᓪᓗ. 

 

ᐊᒻᒪᓗ ᑕᒪᒃᑯᐊ ᐊᕙᑎᓕᕆᔨᓄᑦ ᒐᕙᒪᒃᑯᑦ ᐃᓗᓂᐊ 

ᓴᓇᓕᖃᑦᑕᕐᒪᑕ. ᐊᔾᔨᒌᓐᖏᑦᑐᓂᒃ ᓲᕐᓗ ᓄᓇᒧᓪᓗ 

ᓂᕐᔪᑎᓄᓪᓗ ᓯᓚᒧᓪᓗ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᖅᑎᑕᐅᖃᑦᑕᕐᒪᑕ ᐊᒻᒪᓗ ᐱᐊᓂᒃᑳᖓᑕ 

ᑕᐃᒪ ᓱᕐᓗ ᒥᕐᖑᐃᖅᓯᕐᕕᓕᕆᔨᒃᑯᓐᓄᑦ  

ᓴᓇᓕᖃᑦᑕᕐᖢᑎᓪᓗ ᐊᓯᖏᓐᓄᓪᓗ. ᑖᒃᑯᓂᖓ 

ᑭᐅᒃᖤᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᓐᓇ 

ᑕᐃᒃᑯᓄᖓ ᓄᓇᓕᖕᓄᑦ ᒥᑭᓂᖅᓴᓄᑦ 

ᐃᓕᓐᓂᐊᕐᓂᖅ ᐊᑐᒐᐅᓕᖅᐸᓪᓕᐊᓂᐊᖅᑐᒃᓴᐅᒋᕗᑦ. 

ᑖᓐᓇ ᑐᑭᓯᔪᒪᒋᓪᓗᒍ ᐊᐱᖅᑯᑎᒋᕙᕋ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᓐᓇ ᐃᓱᒪᒋᕙᓪᓕᐊᔭᕗᑦ ᐊᒡᓛᑦ ᓯᕗᓪᓕᕐᐹᖅ 

ᑖᓐᓇ ᓄᓇᓕᒃ ᒥᑭᓛᖑᐸᓗᒃᑐᖅ ᐃᓛᒃ 

ᒥᑭᓛᖑᓐᖏᑦᑑᒐᓗᐊᖅ ᑭᓯᐊᓂ ᓄᓇᓖᑦ 

ᕿᒥᕐᕈᐊᖅᐸᓪᓕᐊᓕᕋᑦᑎᒍ ᒥᑦᑎᒪᑕᓕᒃ ᑖᓐᓇ 

ᓯᕗᓪᓕᐅᑎᓐᓇᖢᒃᓱᑎᒍᑦ ᓄᓇᓖᑦ ᐊᓯᖏᓐᓂ 

ᕿᒥᕐᕈᐊᕈᓐᓇᓛᕐᒥᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 

ᒪ’ᓈᕋᒃᑯ ᑭᐅᔪᓐᓇᕐᒪᑦ ᑕᑉᓱᒧᖓ ᖁᕕᓱᐊᑉᐳᖓ.  

 

ᐅᕗᖓ ᐊᓯᐊᓄᓐᖓᕐᓗᖓᑦᑕᐅᖅ 

ᐅᒃᑯᐊᕈᑎᒋᔮᓃᑦᑐᖅᑕᐅᖅ ᑖᓐᓇ 

ᓯᕗᖕᒧᒃᐸᓪᓕᐊᓂᖅ ᐅᖃᓕᒫᖅᑕᖃᕐᒥᒻᒪᑦ ᐆᒥᖓ 

ᑐᑭᓯᔪᒪᓪᓗᖓ ᓯᕗᒻᒧᒃᐸᓪᓕᐊᓂᖅ 

ᐃᓱᒪᒋᔭᐅᑎᓪᓗᒍ. 

 

ᑕᐃᑉᑯᓂᖓᓪᓕ ᐃᓄᒃᑐᑦ ᐃᓕᓐᓂᐊᕈᑎᒃᓴᓂᒃ 

ᑎᑎᕋᖅᓯᒪᔪᓂᓪᓗᓐᓃᑦ ᐋᖅᑭᑦᑐᖃᖅᐸᓪᓕᐊᓕᖅᐸ 

ᐅᕝᕙᓗᓐᓃᑦ ᓯᕗᓂᒃᓴᒥ ᐃᓱᒪᒋᔭᐅᕙᓪᓕᐊᔪᖅ ᑖᒻᓇ 

ᓱᓕ. ᑖᑉᓱᒥᖓ ᑐᑭᓯᔪᒪᓪᓗᖓ ᐊᐱᖅᑯᑎᖃᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑕᓖᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓯᓚᑦᑐᓴᕐᕕᖕᒧᑦ 

ᒥᓂᔅᑑᔪᖅ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᕈᒃᑯ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖓᓂᒃ. ᐄᓛᒃ, ᓯᕗᒧᐊᒃᐸᓪᓕᐊᑎᓪᓗᑕ 

ᑕᑉᕘᓇ ᓯᓚᑦᑐᖅᓴᕐᕕᖕᒥ ᑐᓴᕈᑎᖓᒍᑦ ᑕᑉᕘᓇ 

ᑕᐃᒪᐃᓐᓇᐃᓕᖓᑦᖤᕋᑦᑕ ᐊᒻᒪ ᒪᑯᐊ 

ᐊᔾᔨᒌᓐᖏᑦᑐᑦ ᓲᕐᓗ ᑕᐅᑐᒃᑯᑦᑎᒍ ᒪᓐᓇ ᑕᒡᕙ 

2017-ᒥ ᐃᒻᒪᖃ ᑐᑭᓯᑦᑎᐊᕐᓂᕈᒪ ᐊᐱᖅᑯᑏᑦ 

ᑭᓯᐊᓂ ᐆᒥᖓ ᐅᖃᐅᓯᖃᕐᓂᐊᖅᐳᖓ 

ᐊᔾᔨᒌᓐᖏᑦᑐᓂᒃ ᓴᖅᑭᑦᑎᓯᒪᒐᑦᑕ ᓲᓪᓗ 

ᐅᖃᓕᒫᒐᒃᓴᓐᓂᒃ, ᒪᒃᑯᐊ ᖃᓄᖅ ᐃᓄᐃᑦ ᒥᒃᓵᓄᑦ 

ᕕᒻ ᕌᓯᖕ ᑎᑎᕋᖅᑕᕕᓂᖏᑦ. 

 

ᐊᒻᒪᓗ ᐊᔾᔨᒌᖏᑦᑐᓄᑯᐊ ᓴᖅᑭᑎᓐᓂᐊᖅᑕᕗᑦ 

2017-ᒥ. ᓲᓪᓗ ᖃᓪᓗᓇᐅᔮᔾᔪᒃᑯᒪ 

ᖃᓄᐃᒃᓴᖏᒃᑯᔅᓯ ᑐᓵᔨᖃᑦᑎᐊᕋᑦᑕ 

ᐅᑯᓂᖓᐅᒐᔭᖅᑐᖅ (ᑐᓵᔨᑎᒍᑦ) ᐃᓄᐃᑦ 

ᐅᓂᒃᑳᖅᑐᐊᖅᑐᖃᖏᑦ ᐊᒻᒪᓗᑦᑕᐅᖅ ᑭᒡᒐᖅᑐᐃᓂᖅ 

ᓲᓪᓗ ᑎᑎᕋᖅᑕᐅᓲᑦ ᐃᖅᑲᐅᒪᓗᒍ ᓕᐊ ᐊᒃᓵᔾᔪᒃ 

ᐅᑕᒃ ᔮᓐ ᒪᒃᑖᓄᓪᑦ ᑎᑎᕋᖅᑕᕕᓂᐊ 

(ᑐᓴᔨᒃᑰᕈᓐᓃᖅᑐᖅ) ᑐᖓᓕᕆᓐᖏᑕᕋ ᑖᓪᓇ, ᔮᓐ 

ᒪᒃᑖᓄᓪᑦᑕᐅᖅ ᐊᑎᖃᒻᒥᒻᒪᑦ ᒪᒃᑯᐊ ᐃᓄᐃᑦ 

ᐱᖅᑯᓯᖏᑦ, ᐃᓄᐃᑦ ᒪᓕᒐᖏᑦ, ᑎᕆᒍᓲᓰᑦ, 

ᐱᖁᔭᐃᑦ, ᒪᓕᒐᐃᑦ, ᓲᓪᓗ ᑕᒪᔾᔭ ᓴᖅᑭᓐᓂᐊᒻᒥᔭᕗᑦ 

ᐊᒻᒪᓗ (ᑐᓵᔨᑎᒍᑦ) ᐃᓄᓐᓂᒃ ᐃᓱᒪᖃᐅᓯᖃᓐᓂᖏᑦ 

ᓄᓇᔾᔪᐊᒻᒧᑦ. 

(ᑐᓵᔨᒃᑰᕈᓐᓃᖅᑐᖅ) 2017-ᒥ ᓴᖅᑭᓐᓂᐊᖅᑕᕗᑦ 

ᐊᒻᒪᓗ ᐊᓯᖏᑦᑕᐅᖅ (ᑐᓵᔨᑎᒍᑦ) ᐃᓄᐃᑦ 

ᐅᖃᐅᓯᖏᑦ ᐊᔾᔨᒌᖏᓐᓂᓪᓗ (ᑐᓵᔨᒃᑰᕈᓐᓃᖅᑐᖅ) 

ᐃᓄᐃᑦ ᐅᖃᐅᓯᖃᑎᒌᑦ, ᓇᓄᕋᓱᐊᓐᓂᖅ Hunting 

Polar bear ᐅᑭᐅᒃᑯᑦ. ᑖᒃᑯᐊ ᑕᕝᕙ 2017-ᒥ 

ᓴᖅᑭᓐᓂᐊᕈᒪᔭᕗᑦ. 2018-ᒥᑦᑕᐅᖅ ᐊᒻᒪ 7-

ᒪᕆᓐᓂᒃ ᓄᑖᓂᒃ ᓴᖅᑭᑦᑎᓕᒑᒻᒥᔪᒍᑦ ᑖᒃᑯᓇᓐᖓᑦ.  

 

ᑕᕝᕙᓗᑭᐊᖅ ᐊᐱᖅᑯᑎᒋᓵᖅᑕᖓ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᖅᑯᖓ ᐅᖃᐅᓯᕆᑦᑎᐊᒻᒪᒍ 

ᑕᐃᒪᓐᓇ ᑐᓴᕈᒪᔭᕋ, ᐅᓐᓄᒃ 

ᐊᓐᓄᓕᓐᖏᑕᐃᓐᓇᓪᓗᖓ ᕼᐃᓂᖕᓂᐊᓕᖅᑯᖓ, 

ᐊᓯᐊᓂᒡᓗ ᐅᖃᐅᕼᐃᒃᕼᐊᖃᖏᓪᓗᖓ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐅᖃᐅᕼᐃᒃᕼᐊᑐᐃᓐᓇᐅᒻᒪᑦ. ᓄᓇᕗᑦ 

ᕼᐃᓚᑦᑐᖅᕼᐊᕝᕕᒻᒧᑦ, ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑐ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᒋᐊᖅᑳᕈᒪᔪᖓ 

ᒪᑯᐊ ᐃᓚᖏᑦ ᖃᕋᓴᐅᔭᒃᑯᑦ ᐅᖓᓯᑦᑐᒥ 

ᐃᓕᓐᓂᐊᕈᓐᓇᓲᖑᔪᖃᒻᒪᑦ, ᑕᒪᓐᓇᓗ 

ᓴᖅᑭᔮᖅᑎᒐᓱᐊᒃᑲᓐᓂᕋᓱᐊᒃᑲᓐᓂᖅᓯᒪᑎᓪᓗᓯᐅᒃ 

ᐅᖃᕈᓐᓇᖅᐱᓰ ᖃᑦᓯᑦ ᒫᓐᓇᐅᔪᖅ ᑕᐃᒪᐃᑐᑎᒎᓇᖅ 

ᓲᓪᓗ Distance Learning Online ᖃᕋᓴᐅᔭᒃᑯᑦ 

ᐃᓕᓐᓂᐊᖅᑎᐅᕙᑦ ᓄᓇᕘᒥ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. ᑕᐃᒪ ᑕᒫᓂ ᐅᑭᐊᒃᓵᖑᔪᒦᓚᒃ 

2016-ᒥ ᑕᒫᓂ ᑖᒃᑯᐊ P.A.S.S. ᑕᐃᖃᑦᑕᖅᑕᕗᑦ 

ᑕᒪᒃᑯᐊ ᐃᓕᓐᓂᐊᕈᓯᒥᓂᒃ ᐱᐊᓂᓐᖏᐊᔾᔪᒃᑐᐃᑦ 

ᐃᓕᓐᓂᐊᒃᑲᓐᓂᕈᒪᔪᐃᑦ. 

 

ᑕᐃᑲᓐᖓᑦ 2016-ᒥ ᓴᑉᑕᒻᒪ 6-ᒥ, ᒫᓐᓇᒧᑦ ᑎᑭᖢᒍ 

34-ᖑᒻᒪᑕ ᑖᔅᓱᒥᖓ ᐱᒋᐊᖅᓯᒪᔪᐃᑦ ᓲᓪᓗ 

Distance Learning-ᓚᓵᖅᑕᖓᓂᒃ 

ᐊᑐᖃᑦᑕᒻᒥᔪᐃᑦ. 14-ᖑᓪᓗᑎᒃ ᑖᒃᑯᐊ ᓄᓇᓖᑦ 

ᐃᓚᒋᔭᐅᔪᑦ ᑖᔅᓱᒥᖓ ᐅᖃᖅᑲᐅᑎᓪᓗᖓ ᓴᑉᑕᒻᒪ 

6, 2016-ᒥᑦ ᐱᒋᐊᓚᐅᖅᑐᑦ. 

 

ᐊᒻᒪᓗ ᑕᐃᒪ ᑖᓐᓇᑦᑕᐅᖅ ᖃᓪᓗᓇᐅᔭᓪᓗᒍ 

ᐃᒪᓐᓇᐃᓕᖓᔪᖅ (ᑐᓵᔨᑎᒍᑦ) ᐃᓕᓐᓂᐊᕈᑏᑦ 

ᖁᕝᕙᓯᓐᓂᖅᓴᐃᑦ (ᑐᓵᔨᒃᑰᕈᓐᓃᖅᑐᖅ) 

ᐱᒋᐊᖅᑕᐅᓚᐅᒻᒥᔪᖅ. ᑖᓐᓇᓕ 20-2-ᓂᒃ  

ᐃᓕᓴᖅᑐᓂᒃ ᐃᓕᓴᕈᑕᐅᔪᖅ ᒫᓐᓇᒧᑦ ᑎᑭᖢᒍᐃᓛᒃ 

ᑖᒃᑯᐊ ᑕᐃᒪᓐᓇᐃᓕᖓᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᑖᒃᑯᑑᕚᓐ? ᐊᓯᖃᓐᖏᓛᑦ? 

ᓲᓪᓗ ᐊᓯᖏᓐᓂᒃ ᐃᓕᓐᓂᐊᕈᑎᓂᒃ ᐅᕝᕙᓗ 

ᑖᒃᑯᑑᕙᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᒧᑦ ᑎᑭᖢᒍ, ᐄ, ᑖᒃᑯᐊᑐᐊᖑᔪᑦ ᑭᓯᐊᓂ ᒫᓐᓇ 

ᐱᖓᓱᒃᑲᓐᓂᓐᓂᒃ ᕿᒥᕐᕈᐊᖅᑐᒍᑦ ᓱᓕ 

ᑖᒃᑯᓂᖓᐃᓛᒃ Distance Learning-ᒥᑦ 

ᐊᑐᕈᓐᓇᕐᓂᖓᓂᒃ ᐱᖓᓱᓂᒃ ᓱᓕ ᕿᓂᖅᑐᒍᑦ. 

ᑖᒃᑯᐊ ᒫᓐᓇᒧᑦ ᑎᑭᓪᖢᒍ ᑖᒃᑯᐊᑐᐊᖑᑲᓚᐅᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓱᓇᐅᕙᑭᐊᖅ 

ᑕᐃᒃᑯᐊ ᐱᖓᓱᑦ ᑕᐃᒪᐃᑦᑐᑦ, ᐅᖓᓯᑦᑐᒥ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑕᐅᒍᓐᓇᕋᔭᖅᑐᓂᒃ ᐃᓱᒪᒋᔭᖃᖅᑭᓯ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑯᐊᖑᔪᐃᑦ ᓲᕐᓗ, ᖃᓄᑭᐊᖅ ᐃᓄᒃᑎᑐᑦ 

ᑕᐃᔭᐅᑦᑎᐊᕋᔭᖅᑑᒐᓗᐊᖅ ᑭᓯᐊᓂ ᑐᓵᔨᑦᑕ 

ᓇᓗᓐᖏᑦᑎᐊᒥᒻᒪᒍ, social studies, 

ᓯᓚᑦᑐᖅᓴᕐᕕᑦᑎᓐᓂ ᐊᒻᒪᓗ ᑕᓐᓇᑦᑕᐅᖅ  

ᓈᓴᐅᓯᓕᕆᓂᖅ, ᓈᓴᐅᓯᓕᕆᓂᖅ 20-2, ᐊᒻᒪᓗ 

ᑖᓐᓇᑦᑕᐅᖅ ᖃᓪᓗᓇᐅᔭᕐᒥᓗᒍ science. 

ᕿᒥᕐᕈᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᑉᐱᒐᖏᓐᓂᒃ 

NAC-7 ᐅᖃᖅᓯᒪᒐᑦᓯ ᒫᑦᓯ 31, 2017-ᒧᑦ ᐃᓄᐃᑦ 

ᐃᖅᑲᓇᐃᔭᖅᑎᐅᓂᕐᒧᑦ ᑐᕌᕋᓱᐊᖅᑕᓯ 11-ᓂᒃ 

ᐃᖅᑲᓇᐃᔭᖅᑎᑖᕋᓱᐊᕈᒪᔪᓯ ᐅᓪᓗᒥᒧᑦ 

ᖃᓄᐃᓕᖓᕙ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓄᐃᑦ ᐃᖅᑲᓇᐃᔮᖏᑦ ᑖᑦᓱᒧᖓ ᑐᕌᖓᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᖁᓕᓪᓗ ᐊᑕᐅᓯᕐᓗ ᑖᓐᓇ 

ᓈᓴᐅᑎ ᑐᕌᕋᓱᐊᖅᑕᓯ ᑕᑉᕙᓂ ᑕᖅᑭᐅᑉ ᓄᓐᖑᐊᓂ 

ᑎᑭᐅᑎᓂᐊᖅᐱᓯᐅᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑐᑭᓯᑦᓯᐊᖏᐊᕐᔪᒃᑲᒫᓯᓪᓕ 

ᐃᒃᓯᕙᐅᑖᖅ. ᐊᐱᕆᒃᑲᓐᓂᐊᕐᔪᒍᓐᓇᕈᓂ ᑖᑦᓱᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ 

ᐊᐱᖅᑯᑏᑦ ᓇᓗᓇᐃᕆᐊᒃᑲᓐᓂᕈᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᒪᑉᐱᒐᖏᓐᓂ NAC-7 ᑖᓐᓇ 

ᐊᓪᓕᕐᐹᖓᓃᑦᑐᖅ ᒫᑦᓯ 31, 2017-ᒥ 11-ᓂᒎᖅ 

ᐃᖅᑲᓇᐃᔭᖅᑎᑖᕋᓱᐊᖅᑐᑦ ᐃᓄᓐᓂᒃ. ᑖᓐᓇ 

ᑐᕌᕋᓱᐊᖅᑕᓯ ᑎᑭᐅᑎᓂᐊᖅᐱᓯᐅᒃ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᒃᑯᐊ 11-ᐅᓂᕋᖅᓯᒪᔭᕗᑦ ᒫᓐᓇ 

ᑕᑕᑎᕆᐊᕐᓂᐊᖅᑕᕗᑦ ᑕᒪᕐᒥᒃ. ᓲᖃᐃᒪ ᐃᓄᓐᓂᒃ 

ᕿᓂᕐᓂᐊᕐᒥᒐᑦᑕ, ᐄ, ᑖᒃᑯᐊ ᑕᑕᑎᕋᓱᓐᓂᐊᖅᑕᕗᑦ 

ᐃᓛᒃ, ᑕᒪᕐᒥᒃ ᑕᒪᒃᑭᕋᓱᓐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᑕᑉᕙᓂ ᑕᖅᑭᒥ, ᒫᑦᓯ 31 

ᐃᓱᓕᓚᐅᓐᖏᓐᓂᖓᓃ 2017-ᒥ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ, ᑖᒃᑯᐊᓕ ᓯᓚᑦᑐᖅᓴᕐᕕᒃᑯᑦ ᐊᕐᕌᒍᕆᕙᑦᑕᖓ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4003 

ᔫᓂᓕᕌᖓᑦ ᐃᓱᖃᕐᕕᖃᕐᖓᑦ, ᒫᑦᓯᐅᖏᑦᑐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᑕᐃᒪᐃᒻᒫᑦ ᑐᑭᓯᕗᖓ ᔫᓂ 

30, 2017-ᒥ 11-ᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᑖᕋᓱᐊᕈᒪᓚᐅᖅᑕᓯ 

ᑎᑭᐅᑎᓂᐊᖅᑕᓯ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐃᒃᓯᕙᐅᑕᓖᒃ. ᐄ, ᑖᓐᓇ ᑕᑉᕙ ᑐᕌᒐᕆᓇᓱᑦᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᖁᔭᓐᓇᒦᓪᓗ ᒥᓂᔅᑕ. ᑕᐃᒪ 

ᐃᓕᓴᐃᔨᑦᓴᐅᓂᕐᒧᑦ ᐃᓕᓐᓂᐊᕈᑎᒥᒃ 

ᐊᐱᖅᓱᖃᑦᑕᖅᓯᒪᑎᓪᓗᖓ ᑕᑉᕗᖓ 

ᓵᓐᖓᑲᐃᓐᓇᕐᓂᐊᓕᕐᒥᒐᒪ ᖃᐅᔨᒪᒐᑦᑕ ᑖᓐᓇ 

ᕿᒥᕐᕈᓇᑦᑕᐅᓂᐊᖅᓯᒪᔪᖅ ᐊᒻᒪᓗ ᐅᖃᓚᐅᕋᕕᑦ 

ᒫᓐᓇᐅᔪᖅ 83-ᖑᔪᑦ ᐃᓕᓐᓂᐊᖅᑐᑦ. ᑖᒃᑯᐊ 

ᓯᑕᒪᓄᑦ ᐊᕐᕌᒍᓄᑦ ᐃᓕᓐᓂᐊᓲᖑᒻᒪᑕ. 

 

ᑕᑉᕙᓂᓗ ᐸᕐᓇᐅᑎᑦᓯᓐᓂ ᖃᐅᔨᒪᒐᑦᑎᒍ 

ᑮᓇᐅᔭᐃᑦ ᐊᑐᖅᑕᐅᕙᑦᑐᑦ ᑖᑦᓱᒧᖓ ᑲᑎᑦᓱᒋᑦ 

$2.961 ᐊᒻᒪᑦᑕᐅᖅ ᐊᓯᖓᒍᑦᑕᐅᖅ $2.851 ᓲᕐᓗ 

$5 ᒥᓕᐊᓐ ᐅᖓᑖᓃᒻᒪᑎᒃ. ᑖᒃᑯᐊ 

ᐃᓱᒪᒃᓴᖅᓯᐅᖅᓯᒪᓐᖏᓚᓯᓕᖃᐃ ᑕᐃᓐᓇ 

ᐃᖅᑲᖅᑐᐃᕕᒃᑰᕈᑎᒋᔭᐅᓚᐅᖅᑐᖅ ᑐᓐᖓᕕᒃᑯᑎᒍᑦ 

$50 ᒥᓕᐊᓂᒃ ᓴᓂᕐᕙᐃᓯᒪᓚᐅᕐᒪᑕ ᒐᕙᒪᒃᑯᓐᓄᑦ 

ᐊᑐᖅᑕᐅᔪᒃᓴᖏᓐᓂᒃ. ᑖᓐᓇᖃᐃ ᐃᒻᒪᖃ 

ᒪᕐᕈᐊᖅᑎᓪᓗᒍ 

ᐃᓚᒋᐊᖅᑕᐅᑲᓐᓂᕋᓱᐊᕈᑎᒋᒐᔭᖅᑕᖏᓐᓂᒃ 

ᐸᕐᓇᐸᓪᓕᐊᒐᓱᐊᖅᓯᒪᓐᖏᓚᓯ ᐅᑉᕙᓗᓐᓃᑦ 

ᐋᖅᑭᑦᓱᐃᕙᓪᓕᐊᕕᓯ ᑐᒃᓯᕋᕋᓱᐊᕈᒪᓗᓯ ᑮᓇᐅᔭᓂᒃ 

ᑕᐃᑦᓱᒧᖓ $50 ᒥᓕᐊᓄᑦ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᑦᑎᐊᖅ, ᐄᑦᑎᐊᖅ ᑖᓐᓇᐃᓛᖅ  

ᐅᑉᐱᕆᑦᑎᐊᕐᒥᒐᑦᑎᒍᑦ ᐃᓄᓐᓂᒃ ᐃᓕᓴᐃᔨᒃᓴᓂᒃ 

ᐱᑕᖃᒃᑲᓐᓂᕆᐊᖃᓪᓚᕆᒻᒪᑦ 

ᐆᑦᑐᕐᕕᒋᑦᑎᐊᕐᓂᐊᖅᑕᕗᑦ ᕿᒥᕐᕈᐊᖑᔭᕋᑦᑎᒍ 

ᑕᐃᒪ ᑖᓐᓇ ᐃᓕᓴᐃᔨᒃᓴᓄᑦ ᐃᓕᓐᓂᐊᕈᑕᐅᕙᑦᑐᖅ 

ᒫᓐᓇ ᕿᒥᕐᕈᐊᕋᑦᑎᒍᑦ ᐊᒻᒪᓗ ᐅᖃᖅᓯᒪᓪᓗᑕ 

ᓂᕆᐅᒋᔭᕗᑦ ᔫᓂᒥ 2017-ᒥ ᑖᓐᓇ ᖃᐅᔨᓴᕈᑎ 

ᐱᐊᓂᖕᓂᐊᖅᑐᖅ. ᐱᐊᓂᓚᐅᖅᑎᓪᓗᒍ ᑖᒃᑯᐊ 

ᑐᒃᓯᕋᐅᑎᓂᒃ ᐋᖅᑭᑦᓱᐃᔪᒪᓇᔭᓕᖅᑐᒍᑦ ᑕᐃᑦᓱᒧᖓ 

ᐊᔾᔨᒌᓐᖏᒻᒪᑕ ᑖᒃᑯᐊ ᐆᑦᑐᕆᐊᕈᑎᒋᔪᒪᓂᐊᖅᑕᕗᑦ 

ᐃᓕᓴᐃᔨᒃᓴᓄᓪᓗ ᐊᒻᒪᓗ ᐊᓯᖏᓐᓄᑦ early 

childhood education student support 

assistance, human services, ᐊᒥᓱᒐᓚᓐᓂᒃ 

ᑖᓐᓇ ᐆᑦᑐᕐᕕᒋᓂᐊᖅᑕᕗᑦ ᓇᓗᓇᓐᖏᑦᑐᖅ ᐊᒻᒪᓗ 

ᐄᑦᑎᐊᖅ ᑖᓐᓇ ᐃᓕᓴᐃᔨᒃᓴᓄᑦ ᑐᕌᖓᔪᒥᒃ ᒫᓐᓇ 

ᐱᒋᐊᓪᓚᕆᓐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕ 

ᐅᖃᕈᓐᓇᖅᑳ ᖃᑦᓯᓂᒃ ᐆᑦᑐᕋᐅᑎᒥᓂᒃ ᐅᑉᕙᓗᓐᓃᑦ 

ᑐᒃᓯᕋᐅᑎᒥᒃ ᓈᓴᐅᑎᓂᒃ ᖃᐅᔨᒪᔭᖃᖅᑭᓰ ᓱᕐᓗ 

ᑐᒃᓯᕋᕐᓂᐊᖅᑕᓯ ᐆᑦᑐᕋᐅᑎᒃᑯᑦ ᓈᓴᐅᑎᖃᖅᑭᓰ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐃᓛᒃ ᑕᐃᒪ ᐅᖃᖅᑲᐅᑎᓪᓗᖓ 

ᖃᐅᔨᓴᖅᑎᑦᑎᒃᑲᒃᑭᑦ ᑖᒃᑯᐊ 

ᓯᓚᑦᑐᖅᓴᕐᕕᒻᒦᓐᖔᖅᑐᓪᓗ ᐃᓕᓐᓂᐊᖅᑐᓕᕆᔩᓪᓗ 

ᑖᒃᑯᐊ ᑖᑦᓱᒥᖓ ᖃᐅᔨᓴᖅᑎᒃᑲᒃᑭᑦ, 

ᖃᐅᔨᓵᓂᓚᐅᖅᑎᓪᓗᑕ ᑭᓯᐊᓂ ᑖᓐᓇ 

ᖃᑦᓯᓪᓚᕆᓐᓂᒃ ᕿᓂᓐᓂᐊᕐᒪᖔᑕ 

ᓇᓗᓇᐃᕈᓐᓇᖅᓯᓕᑕᐃᓐᓇᕋᔭᕋᑦᑕ ᒫᓐᓇ 

ᓈᓴᐅᑎᕐᓚᓐᓂᒃ ᐱᓯᒪᓐᖏᑦᑎᐊᖅᑐᖓ ᑭᓯᐊᓂ 

ᓂᕆᐅᑦᑎᐊᖅᑐᖓ ᑕᐃᑲᓂ ᖃᐅᔨᓴᕐᓂᖅ 

ᐱᐊᓂᓚᐅᖅᑎᓪᓗᒍ ᑖᓐᓇ ᖃᑦᓯᓂᒃ 

ᕿᓂᕐᓂᐊᕐᒪᖔᑦᑕ 

ᓇᓗᓇᕈᓐᓃᓂᖅᓴᐅᓇᔭᕐᖢᓂ.ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒻᒪᖃ 

ᑲᔪᖏᖅᓴᕈᒪᕙᕋ ᓯᓚᑦᑐᓴᕐᕕᒃᑯᑦ ᑖᒃᑯᐊ 

ᐃᓕᓴᐃᔨᑦᓴᐅᓂᕐᒧᑦ ᑮᓇᐅᔭᐃᑦ ᒫᓐᓇ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4004 

ᐊᑐᖅᑕᐅᖃᑦᑕᖅᑐᐃᑦ ᒪᕐᕈᐊᖅᑎᕐᓗᒍ  

ᐊᖏᓪᓕᒋᐊᖅᑕᐅᒍᓐᓇᖅᐸᑦ ᓄᓇᓕᓐᓄ 

ᐊᒥᓲᓂᖅᓴᓄᒃ ᓯᐊᒻᒪᖅᑎᑕᐅᒋᐊᕐᓗᓂ. 

 

ᒫᓇᐅᔪᖅ ᓇᓗᓇᐃᖅᓯᒪᒐᑦᓯᐅᒃ ᑭᓐᖓᐃᑦ, ᑰᒑᕐᔪᒃ, 

ᓴᓂᕋᔭᒃ, ᒥᑦᑎᒪᑕᓕᒃ, ᑲᖏᕐᖢᒑᐱᒃ, ᐊᕐᕕᐊᑦ, 

ᓴᓂᑭᓗᐊᖅ, ᑖᒃᑯᐊ ᑖᑦᓱᒪᓐᖓᑦ ᐊᑐᖅᑐᐃᑦ ᑭᓯᐊᓂ 

ᐊᓯᖏᑦ ᓄᓇᓖᑦ ᐊᑐᓐᖏᒻᒪᑕ. 

 

ᐃᒻᒪᖃ ᑕᐃᒫᑎᒋ ᐊᖏᓪᓕᒋᐊᕈᓐᓇᖅᑐᖅ, 

$2,861,000 ᐊᒻᒪᓗ ᑕᐃᓐᓇ ᐅᖃᐅᓯᕆᖅᑲᐅᔭᖓ 

ᐊᐃᑉᐸᖓ ᑖᒃᑯᐊ ᐊᑕᐅᑦᓯᒃᑯᑦ ᑲᑎᓪᓗᒋᑦ $6  

ᒥᓕᐊᓐ ᑎᑭᑲᓴᔅᒪᑕ ᐃᒻᒪᖄ ᑐᒃᓯᕋᕈᓐᓇᖅᑐᓯ $6 

ᒥᓕᐊᓂᒃ. 

 

ᑖᓐᓇ ᐅᖃᐅᓯᕆᑐᐃᓐᓇᓕᖅᑲᕋ, ᑭᓯᐊᓂᑦᑕᐅᖅ 

ᑖᒃᑯᑎᒎᓇᖅ ᐃᓕᓴᐃᔨᑦᓴᐅᓂᒻᒧᑦ 

ᐃᓕᓴᐃᔨᐅᖃᑦᑕᒻᒪᑕ ᓲᓪᓗ ᒪᕐᕉᓐᓂᒃ 

ᐅᖃᐅᓯᓖᓐᓂᑦ ᒥᑭᔫᑎᓛᖑᓂᖅᓴᓄᑦ 

ᐃᓕᓐᓂᐊᖅᑎᓄᑦ ᐊᒻᒪᑦᑕᐅᖅ ᐊᑯᓐᓂᖏᓐᓃᑦᑐᓂᒃ 

ᓲᓪᓗ middle school ᑭᓯᐊᓂ ᖁᑦᑎᓐᓂᖅᓴᓂ 

ᐃᓕᓐᓂᐊᕝᕕᐋᓗᒻᒦᑦᑐᓄᑦ ᑕᒪᒃᑯᓄᖓ 

ᑐᕌᖓᓗᐊᖏᒻᒪᑦ ᑖᓐᓇ ᐃᓕᓐᓂᐊᕈᑎ. ᐃᒻᒪᖄ 

ᑖᓐᓇᑦᑕᐅᖅ ᐃᓱᒪᒋᔭᐅᕙᓪᓕᐊᓯᒪᔪᖅ ᐅᑉᐸᖃᐃ 

ᓲᓪᓗ ᐃᓕᓴᐃᔩᑦ ᖁᑦᑎᓐᓂᖅᓴᓂ 

ᐃᓕᓐᓂᐊᖅᑎᑦᑎᔨᐅᖃᑦᑕᕈᓐᓇᓛᕆᐊᖏᓐᓂ 

ᑕᒪᓐᓇᖃᐃ ᐸᓐᓇᑉᐸᓪᓕᐊᕕᓯᐅᒃ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᓇᓗᓇᐃᔭᐃᒻᒪᑦ. ᐊᒻᒪ ᐊᖏᖃᑎᒋᑦᑎᐊᖅᐸᕋ. 

ᐄᑦᑎᐊᖅ. ᑖᓐᓇᐃᓛᒃ ᕿᒥᕐᕈᐊᓐᓂᐊᖅᑐᖅ NTEP 

ᑖᓐᓇ ᐃᓕᓴᐃᔨᒃᓴᓄᑦ ᐃᓕᓐᓂᐊᕈᓯᖅ 

ᕿᒥᕐᕈᐊᖅᑕᐅᓕᖅᐸᑦ ᐊᔾᔨᒌᖏᑦᑐᓂᒃ 

ᕿᒥᕐᕈᐊᖁᓯᒪᒐᑦᑎᒍᑦ. 
 

ᑖᓐᓇ ᐃᓚᒋᔭᐅᓪᓚᕆᒃᖢᓂ, ᑕᑉᐱᑯᖓ K-12 ᓲᓪᓗ 

ᖃᓄᖅ ᑖᒃᑯᐊ ᐋᖅᑭᒃᓯᒪᑦᑎᐊᖅᑐᒥᒃ  

ᑕᑯᔪᓐᓇᒻᒪᖔᑕ. ᐅᑯᐊ ᑕᕝᕙ ᐊᔾᔨᒌᖏᑦᑐᓂᒃ, 

ᐃᓛᒃ ᐅᖃᖅᑲᐅᑎᓪᓗᖓ ᖃᓄᖅ ᑖᒃᑯᐊ 

ᐃᓕᓐᓂᐊᕈᓰᑦ ᐃᓕᓴᐃᔨᒃᓴᓄᑦ middle school 

ᓲᓪᓗ ᐊᑯᓐᓂᖓᓃᑦᑐᓄᓪᓗ ᐊᒻᒪᓗ ᑖᒃᑯᐊ 

ᐃᓕᓴᐃᔨᒃᓴᐃᑦ grade 7 to 9 ᐊᒻᒪᓗ ᓲᖃᐃᒻᒪ 

ᓇᓗᓇᓐᖏᑦᑐᖅ ᑖᒃᑯᐊ ᖃᓄᖅ 

ᐋᖅᑭᒃᓯᒪᒃᑲᓐᓂᕈᓐᓇᒻᒪᖔᑦ. ᑕᕝᕙᓃᓛᒃ 

ᐃᓕᓐᓂᐊᖅᑐᓕᕆᔨᑦᑕᐅᖅ ᒪᓕᒐᖓ 

ᓇᓗᓇᐃᔭᑦᑎᐊᖅᓯᒪᒻᒪᑦ K-12 Bilingual-

ᖑᕆᐊᖃᓐᓂᖓᓂᒃ. ᑖᓐᓇ ᑕᕝᕙ ᐱᔾᔪᑎᒋᓗᒍ, ᐄ, 

ᑖᒃᑯᐊ ᕿᒥᕐᕈᐊᖅᑕᐅᑦᑎᐊᓐᓂᐊᖅᑐᑦ ᑖᒃᑯᓇᓐᖓᑦ 

ᐊᓯᖏᓐᓂᒡᓗ ᕿᒥᕐᕈᐊᑦᑎᐊᓐᓂᐊᒻᒥᔪᑦ ᖃᓄᖅ 

ᑲᔪᓯᑦᑎᐊᕈᓐᓇᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒪ ᑕᕝᕙᓂ 

ᐸᓐᓇᐅᑎᔅᓯᓐᓂ NAC 16, 2017-20 

ᐸᓐᓇᐅᑎᔅᓯᓐᓂ, ᐅᖃᖅᓯᒪᒻᒥᒐᔅᓯ ᐋᒻᒪ,  

ᐃᓕᓴᐃᔨᑦᓴᐅᓂᒻᒧᑦ ᐊᓯᖏᓐᓂ ᓄᓇᓕᓐᓂ 

ᐱᒐᓱᐊᕋᑦᓯ, ᓴᓂᕋᔭᒻᒥ ᐱᔭᕇᖅᑕᐅᓚᐅᖅᑎᓪᓗᒍ. 

ᑕᐃᒪ 2016-17 ᐃᓱᓕᓕᖅᑎᓪᓗᒍ ᒫᓐᓇ 

ᐅᖃᓚᐅᕋᕕᑦ ᒫᓐᓇ ᓯᕗᓪᓕᖅᐹᒥᒃ ᐃᓕᓐᓂᐊᖅᑐᐃᑦ 

ᑕᒫᓂ ᐃᖃᓗᓐᓂ 8-ᖑᑦᑕᖅᑯᑦ, ᑰᒐᔾᔪᒻᒥ 15, ᑕᐃᒪ 

2017-18 ᐅᑭᐊᒃᓵᖑᓂᐊᖅᑐᒥ ᐊᕐᕌᒍᑦᑎᓐᓂ 

ᒫᓐᓇᐅᔪᖅ ᓯᕗᓪᓕᖅᐹᖅᓯᐅᑎᖏᓐᓂᒃ 

ᐃᓕᓐᓂᐊᖅᑐᖃᓐᓂᐊᖅᑲ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᓐᓇ ᒫᓐᓇ ᕿᓂᖅᑐᒍᑦ ᓄᓇᓕᓐᓂᑦ 

ᐱᖓᓱᓂᒃ. ᓇᓕᐊᓪᓚᑦᑖᖑᓂᐊᒻᒪᖔᑦ 

ᐅᖃᕈᓐᓇᖏᒃᑲᓗᐊᖅᑐᖓ ᑭᓯᐊᓂ ᐱᖓᓱᓂᒃ 

ᕿᓂᖅᑐᒍᑦ. ᐱᖓᓱᓂᒃ ᑲᔪᓯᔪᓐᓇᕋᔭᖅᑐᒍᑦ 

ᐊᒻᒪᑦᑕᐅᖅ ᖃᐅᔨᒪᓂᐊᕆᕗᒍᑦ ᐱᔪᒪᑦᑎᐊᒻᒥᒃᐸᑕ 

ᑭᓯᐊᓂ ᑕᕝᕙᓂ ᓄᓇᓕᓐᓂ, ᐊᒻᒪ ᐊᒥᓲᓂᖏᑦ 

ᑖᒃᑯᐊᖑᒻᒥᒻᒪᑕ. ᑖᒃᑯᐊ ᐱᖓᓲᔪᑦ ᓲᓪᓗ 

ᐱᒋᐊᕈᑎᖃᕋᔭᒻᒥᔪᐃᓪᓕ College Foundation 

ᓲᓪᓗ ᐃᓕᒃᑲᓐᓂᕆᐊᖃᖅᑕᖏᓐᓂᒃ ᑕᕝᕗᖓ 

ᐃᓕᒻᒪᕆᓚᐅᖅᑳᖅᑎᓐᓇᒋᑦ ᐃᓕᓴᐃᔨᒃᓴᒧᑦ 

ᐃᓕᓐᓂᐊᓐᓂᒻᒧᑦ ᑕᐃᒪᓐᓇᐃᓲᖑᒻᒪᑕ ᑕᐃᒪ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖓᓱᓂᒃ ᒫᓐᓇ ᓄᓇᓕᓐᓂᒃ  

ᐊᑐᐃᓐᓇᐅᑎᑦᑎᓇᓱᐊᖅᐳᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ:ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᖓᑭᐊ 

ᓇᓗᓇᕈᓐᓃᕋᔭᖅᑲ ᓇᓪᓕᐊᓐᓅᕋᔭᒻᒪᖔᑕ ᑕᐃᒃᑯᐊ 

ᓄᓇᓖᑦ ᐱᖓᓱᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᓇᓕᐊᓪᓚᕆᖑᓂᐊᒻᒪᖔᑕ ᓄᓇᓖᑦ ᑖᒃᑯᐊ  

ᐅᖃᕈᓐᓇᖏᒃᑲᓗᐊᖅᑐᖓ ᑕᐃᒪ ᑕᐃᓐᓇᓕ 

ᖃᐅᔨᓴᕈᑎ ᐅᖃᐅᓯᕆᔭᕋ Review 

ᖃᐅᔨᓴᕈᑎᐅᔪᖅ. ᐃᒻᒪᖄ 2018-19-ᒧᑦ ᐃᓱᒪᒋᔭᕗᑦ 

ᐊᑐᓕᕋᔭᓐᓂᖓᓂᒃ. ᐃᒻᒪᓇᖃᐃ ᐅᖃᕋᓱᒃᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐊᐱᖅᓱᖅᑕᐅᔪᑦ ᑐᓵᔨᓪᓗ ᑐᑭᓯᐅᒪᖁᓪᓗᒋᑦ ᐊᒻᒪᓗ 

ᒪᓕᒐᓕᐅᖅᑏ ᓇᓗᓇᖏᑦᑎᐊᖃᑦᑕᖁᓪᓗᒋᑦ, 

ᒪᑉᐱᒐᒻᒥᒃ ᓇᒦᒻᒪᖔᒻᒥᓂᒃ ᑎᑎᖅᑲᓂᒃ 

ᐅᖃᐅᓯᖃᓕᕌᖓᒥᒃ ᓇᓗᓇᐃᖃᑦᑕᓪᓗᓯᐅᒃ. ᒥᔅᑐ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ, ᐄ, ᑕᕝᕙᓂ 

NAC ᓄᓇᕗᑦ ᓯᓚᑦᑐᖅᓴᕝᕕᒃᑯ 

ᐸᓐᓇᐅᑎᖏᓐᓃᑦᑐᖓ ᒪᑉᐱᒐᖅ 16, 

ᓯᕗᓪᓕᐅᖁᔭᖏᓐᓂ ᐅᖃᖅᓯᒪᒻᒪᑕ ᐊᔾᔨᒌᖏᑦᑐᓂᒃ, 

ᐱᓗᐊᖅᑐᒥᒃ ᑕᖅᓴᖓ ᐱᖓᔪᐊᑦ ᖁᓛᓂ 

ᑕᐅᑐᒃᑯᑦᑎᒍ. ᐋᒻ, ᑭᓯᐊᓂ ᑭᐅᕋᑖᖅᑕᖓᓄᑦ 

ᑐᑭᓯᕗᖔ ᓲᓪᓗ ᑕᐃᓐᓇ ᖃᐅᔨᓴᕈᑎ 

ᑲᔪᓯᕙᓪᓕᐊᔪᖅ ᖃᐅᔨᒪᔭᕗᓐ ᐊᐅᔭᐅᓂᐊᖅᑐᖅ 

ᐱᔭᕇᓐᓂᐊᖅᓱᓂ. ᑭᓯᐊᓂ ᐅᑭᐊᑦᓵᖑᓂᐊᖅᑐ 

ᐃᓕᓐᓂᐊᖅᑐᖃᓐᖏᑐᐃᓐᓇᕆᐊᖃᖅᑳ 

ᐃᓕᓴᐃᔨᑦᓴᐅᓂᒻᒨᓐ? ᑕᐅᒫᒃ ᑐᑭᓯᕙᕌ, ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᐃᒃᑯᐊ ᓄᓇᓖᑦ ᒫᓐᓇ ᐃᓕᓴᐃᔨᒃᓴᓄᑦ 

ᐃᓕᓐᓂᐊᖅᑎᑦᑎᓂᒻᒧᑦ ᐱᑕᓖᑦ, ᑖᒃᑯᐊ 

ᑲᔪᓰᓐᓇᓐᓂᐊᒻᒪᑕ ᐃᓚᖏᑦ Year 1-ᒦᖤᖅᐳᑦ 

ᐃᓚᖏᑦ Year 2-ᒦᖤᖅᐳᑦ ᐃᓚᖏᑦ Year 3-

ᒦᖤᖅᐳᑦ. ᒪᔾᔭᐅᒻᒪᑕ ᐊᔾᔨᒌᖏᑦᑐᑦ ᐃᓛᒃ, ᖃᓄᖔᒃ, 

ᐊᔾᔨᒌᑲᑕᓐᖏᒻᒪᑕ ᓄᓇᓖᑦ ᑖᒃᑯᐊ ᐃᓕᓴᐃᔨᒃᓴᓄᑦ, 

ᐃᓕᓐᓂᐊᖅᑎᑦᑎᕝᕕᒋᔭᕗᑦ. ᑖᒃᑯᐊ 

ᑲᔪᓰᓐᓇᓐᓂᐊᖅᑐᑦ ᓄᖅᑲᔾᔮᖏᑦᑐᐃᑦ. ᑖᔅᓱᒥᖓ 

ᐅᖃᕈᒪᑐᐃᓐᓇᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᔪᐊᓇᓯ. 

 

ᔪᐊᓇᓯ:ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑖᓐᓇ 

ᑐᑭᓯᔭᕋᓗᐊᕋ ᑭᓯᐊᓂ ᐅᑭᐊᑦᓵᖑᓂᐊᖅᑐᒥ 

ᐱᒋᐊᖅᑐᖃᔾᔮᓐᖏᓛᖅ ᓯᕗᓪᓕᖅᐹᒥᒃ ᐊᕐᕌᒍᒧᑦ  

ᐃᓕᓴᐃᔨᑦᓴᐅᓂᒻᒧᑦ ᐃᓕᓐᓂᐊᕈᑎᒥᒃ? ᑕᐃᒫᒃ 

ᑐᑭᓯᕗᖔ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᖅᑲᐅᑎᓪᓗᖓ ᑖᒃᑯᐊ 2017-18-ᒥ 

College Foundation ᓲᓪᓗ ᐱᒋᐊᕈᑎᑐᐃᓐᓇᐃᑦ. 

ᓇᓃᓪᓚᕆᒻᒪᖔᑕ ᖃᐅᔨᑦᑎᐊᖃᑦᑕᕋᑦᑕ ᓱᓇᓂᒃ 

ᐃᓕᓐᓂᐊᒃᑲᓐᓂᐊᔾᔪᒋᐊᖃᖅᐸᑦ ᑕᕝᕗᖓ 

ᐃᓕᓴᐃᔨᒃᓴᐅᓂᒻᒥᓂᒃ ᐱᒋᐊᒻᒪᕆᓚᐅᖅᑳᖅᑎᓐᓇᒋᑦ. 

ᑖᓐᓇ ᑲᔪᓯᓂᐊᖅᑐᖅ ᑕᒫᓂ ᐅᑭᐊᒃᓵᖑᓛᖅᑐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᔪᐊᓇᓯ. 

 

ᔪᐊᓇᓯ: ᑐᑭᓯᑦᑎᐊᓐᖏᓚᒍ. ᐃᓐᓇᒥᖃᐃ 2018-

19-ᓚᒐᓗᐊᖅᖢᓂ ᑭᓯᐊᓂ ᐅᑭᐊᑦᓵᖑᓂᐊᖅᑐᒥ 

2017-18 ᐱᒋᐊᖅᑐᖃᔾᔮᖏᑦᑐᖅ? ᑕᐃᒫᒃ 

ᑐᑭᓯᕗᖔ? ᓯᕗᓪᓕᖅᐹᒥᒃ First year. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ College foundation-ᖑᕙᒻᒪᑕ ᑖᒃᑯᐊ 

ᐱᒋᐊᓐᓂᐊᖅᑐᖅ. Year 1-ᖓᓕᑕᐃᒪ ᑕᒫᓂ 

2018-19 ᐱᒋᐊᕋᔭᓕᑕᐃᓐᓇᖅᑐᖅ, Year 1 

ᐃᓕᓴᐃᔨᒃᓴᐅᓂᒻᒧᑦ. ᑖᓐᓇ ᓯᕗᓪᓕᖅᐹᖅ ᓲᓪᓗ 

2017-18-ᒥᑦ ᐱᒋᐊᖅᐸᑕ 

ᖁᕝᕙᖅᐹᓪᓕᕈᑎᒃᓴᒃᑲᓐᓂᑐᐃᓐᓇᖓ 

ᐃᓕᓐᓂᐊᓐᓂᖓᓄᑦ ᑕᕝᕗᖓᒻᒪᕆᒃ 

ᐱᒋᐊᓚᐅᖅᑳᖅᑎᓐᓇᒋᑦ. 2018-19-ᒥ ᑖᒃᑯᐊ ᓲᓪᓗ 

Year 1 NTEP Program ᐱᒋᐊᓕᑕᐃᓐᓇᕋᔭᖅᐳᖅ. 

ᑕᐃᒪᐃᓐᓇᐃᖃᑦᑕᒻᒪᑕ ᑖᒃᑯᐊ ᐃᓕᓴᕈᑎᕗᑦ. 

ᑕᒪᒃᑯᐊ ᐃᓕᓴᐃᔨᒃᓴᐅᔪᓪᓘᓐᓃᑦ ᐅᕝᕙᓘᓐᓂᑦ 

ᐊᓯᖏᑦ. ᓲᕐᓗ ᑖᓐᓇ ᐅᑭᐅᖅ ᓯᕗᓪᓕᖅᐹᖅ 

ᐃᓕᓐᓂᐊᕐᓂᖓ ᖁᕝᕙᖅᐹᓪᓕᕈᑎᒃᓴᑐᐃᓐᓇᐅᒻᒪᑦ 

ᑕᐃᑯᖓ ᓲᕐᓗ ᐊᒡᓛᑦ ᐃᖦᖢᐊᖅᓴᐃᔨᒃᓴᓄᓪᓘᓐᓃᑦ, 

ᐃᓕᓴᐃᔨᒃᓴᓄᓪᓘᓐᓃᑦ ᑕᒪᒃᑯᓄᖓ ᐊᑕᖃᑦᑕᖅᑐᖅ 

ᑕᐃᒪᓐᓇ. ᑖᓐᓇ ᐊᑐᐃᓐᓇᐅᔭᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᑐᑭᓯᓇᖅᓯᕙᓪᓕᐊᔪᖅ. ᑖᓐᓇ 

ᓯᕗᓪᓕᖅᐹᒥᒃ ᐃᓕᓐᓂᐊᕈᑎᒋᔭᐅᖃᑦᑕᖅᑐᖅ 

ᐅᕝᕙᓘᓐᓃᑦ ᐃᓕᓐᓂᐊᕈᑎᓪᓚᑦᑖᒥᓄᑦ 

ᐱᒋᐊᓚᐅᓐᖏᓐᓂᕐᒥᓂᒃ ᖃᐅᔨᓴᖅᑕᐅᖅᑳᓱᖑᒻᒪᑕ 

ᐃᓛᓐᓂ, ᓲᕐᓗ ᐆᑦᑑᑎᒋᓗᒍ ᓴᓇᔪᓕᕆᓂᕐᒧᑦ, 

ᓯᕗᓂᐊᓂ. 

 

ᑐᓴᐅᒪᑦᑕᕋᒪ, ᐃᓛᒃ ᑐᑭᓯᒐᓱᐊᖅᑐᖓ ᓄᓇᕗᓪᓕ 

ᓯᓚᑖᓂ ᑕᐃᒪᐃᑦᑐᓄᑦ ᓲᕐᓗ ᓴᓇᔪᓕᕆᓂᕐᒧᑦ 

ᐅᕝᕙᓘᓐᓃᑦ ᓱᓪᓗᓕᕆᔨᐅᓂᕐᒧᑦ, ᕿᔪᓕᕆᔨᐅᓂᕐᒧᑦ 

ᐃᓯᕈᒪᓂᐊᖅᐸᑕ ᑕᐃᒪᐃᑦᑐᓂᑦ ᓲᕐᓗ 

ᖃᐅᔨᓴᖅᑕᐅᒋᐊᓐᖓᕈᑎᓂᒃ ᐊᑐᕆᐊᖃᓲᖑᒋᕚᑦ 

ᓄᓇᕗᑦ ᓯᓚᑖᓂ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓛᒃ ᓇᓂᑐᐃᓐᓇᐸᓘᖅᑰᖅᑐᖅ ᐃᓛᒃ 

upgrading-ᒋᐊᖃᓲᖑᒻᒪᑕ, ᓲᕐᓗ 

ᐅᖃᖅᑲᐅᑎᓪᓗᖓ ᐃᓕᓐᓂᐊᕈᓯᖓ 

ᖁᕝᕙᖅᐹᓪᓕᒃᑲᓐᓂᕆᐊᖃᕐᒪᑕ ᑕᕝᕗᖓᓪᓚᕆᒃ 

ᐃᓯᒻᒪᕆᓚᐅᖅᑳᖅᑎᓐᓇᒋᑦ ᑕᐃᒪᓐᓇᐃᖃᑦᑕᖅᑐᖅ, 

ᓲᕐᓗ upgrading ᑖᓐᓇ ᐊᑐᖅᑕᐅᖏᓐᓇᖅᐸᒃᑐᖅ 

ᓇᓂᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᓚᐅᓐᖏᓐᓂᓐᓂ ᐊᑎᖁᑎᓐᓄᑦ, ᒪᓕᒐᓕᐅᖅᑏ, 

ᒪᓕᒐᓕᐅᖅᑎ ᑖᒻ ᓴᒻᒧᖅᑑᑉ 

ᖁᕕᐊᓱᑦᑎᑦᓴᖅᑖᕆᒋᐊᖃᖅᑕᖏᑦ 

ᐅᓄᖅᓯᒋᐊᕋᑖᖅᑲᐅᒻᒪᑕ ᐊᑕᓯᐅᕐᒥᒃ ᐃᕐᖑᑕᖅᑖᕋᒥ 

ᐊᕐᓇᑯᓗᒻᒥᒃ ᐅᓐᓄᓴ. ᐅᐱᒋᕙᑦᑎᒋᑦ! 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ. ᒫᓃᑦᑐᒍᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ. 

ᓄᓇᕗᑦ ᓯᓚᑦᑐᖅᓴᕐᕕᒃᑯᑦ. ᒪᑉᐱᒐᖅ M-3. 

ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

(ᑐᓵᔨᑎᒍᑦ) ᑮᓇᐅᔭᕗᖅᑲᐃ 

ᐅᓄᖅᓯᒋᐊᕆᐊᖃᕐᓂᐊᓕᖅᑐᑦ 2024-ᒧᑦ ᒥᔅᑕ 

ᓴᒻᒧᖅᑐᖅ ᐃᕐᖑᑕᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᐄᓪᓗᕆᒃ.  

 

ᑖᒃᑯᐊᓕ ᐅᓐᓄᓴᒃᑯᑦ. ᐊᐱᖅᓱᑲᐃᓐᓇᕈᒪᓕᕐᒥᔭᒃᑲ 

ᑖᒃᑯᓄᖓ ᐃᓄᓕᕆᔨᔅᓴᓄᑦ ᐃᓕᓐᓂᐊᕈᑕᐅᕙᑦᑐᓂᒃ 

ᐱᓗᐊᖅᑐᒥᒃ ᑖᒃᑯᐊ ᐅᓂᒃᑳᕆᖅᑲᐅᔭᖏᑦ ᒥᓂᔅᑑᔫᑉ 

ᐊᒻᒪᓗ ᑖᒃᑯᐊ ᐸᕐᓇᐅᑎᖏᓐᓂᒃ ᓇᓗᓇᐃᔭᖅᓯᒪᔪᑦ 

NAC-18. ᑖᓐᓇ ᐃᓄᓕᕆᓂᕐᒧᑦ 

ᐃᓕᓐᓂᐊᕈᑕᐅᕙᑦᑐᑦ ᖃᓄᕐᓕ ᐱᔭᕇᖅᑕᐅᒐᐃᒻᒪᑕ 

ᐃᓄᓕᕆᔨᕈᕈᓐᓇᖅᓯᕙᑉᐹᑦ ᑕᕝᕙᓂ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᕇᑦᑎᐊᕋᐃᒻᒪᑕ? ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪᓐᓇᐃᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑖᒃᑯᐊ 

ᐅᖃᖅᓯᒪᒻᒪᑕ ᑕᒪᓐᓇᒎᖅ 

ᐃᓕᓐᓂᐊᑎᑦᑎᕙᓪᓕᐊᓂᖅ 

ᐋᖅᑭᒋᐊᖅᑕᐅᒃᑲᓐᓂᓛᕐᖓᑦ ᓄᑖᓂᒃ 

ᐊᑐᓕᖅᑎᑦᑎᒐᓱᓪᓗᑎᒃ. ᑕᐃᒫᒃ 

ᐊᐱᖅᑯᑎᒋᓗᐊᖅᑕᕋ ᖃᓄᖅ ᑖᒃᑯᐊ ᐱᔭᕇᕋᐃᒻᒪᑕ 

ᐊᓐᖑᑎᓯᒪᕙᓐᖏᒻᒪᑕᖃᐃ ᐃᓄᓕᕆᔨᕈᕈᒪᔪᑦ. 

ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓪᓗᓇᐅᔭᕌᕐᔪᖕᓂᐊᖅᑕᒃᓴᕆᒻᒥᒐᒃᑯ ᑕᐃᒪ 

ᐃᓕᓴᕆᔭᐅᔾᔪᑎᖓ ᒫᓐᓇᐅᔪᖅ diploma-

ᖑᖃᑦᑕᕐᒪᑦ. ᑕᐃᒪᓕ ᑖᓐᓇ ᕿᒥᕐᕈᐊᒃᑲᓐᓂᕋᓱᒃᑕᕗᑦ 

ᖁᑦᑎᖕᓂᖅᓴᒧᑦ ᐃᓕᑕᕆᔭᐅᔾᔪᑎᖃᕈᓐᓇᕐᒪᖔᑕ 

degree. ᑖᒃᑯᐊ ᐊᔾᔨᒌᓐᖏᐊᕐᔪᖕᒪᑎᒃ ᑖᓐᓇ  

ᐱᔾᔪᑎᒋᓗᐊᖅᖢᒍ ᑕᐃᒪᓐᓇᐃᓕᖓᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᑕᒪᓐᓇᓕᑭᐊᕐᖓᐃ ᖃᖓ ᐱᔭᕇᓛᖅᑲ ᑖᒃᑯᐊ 

ᐱᔭᕇᖅᑐᑦ ᓈᒪᔫᒥᔪᓂᒃ 

ᐃᓕᓐᓂᐊᖅᓯᒪᖃᑦᑕᓛᕐᖓᑕ? ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖁᐊᓴᖅ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᕆᔭᐃᓇᒥ ᓯᓚᑦᑐᖅᓴᕐᕕᔾᔪᐊᒃᑯᓐᓂᒃ 

ᓴᓇᖃᑎᖃᕐᓗᑕ ᑖᓐᓇ ᐅᑭᐊᒃᓵᖑᓂᐊᖅᑐᖅ 

ᑖᑦᓱᒥᖓ ᐅᖃᓪᓚᖃᑎᒋᒋᐊᕐᓂᐊᓕᖅᑕᕗᑦ 

ᐅᑭᐊᒃᓵᖑᓂᐊᖅᑐᖅ ᖃᓄᖅ ᑖᓐᓇ degree 

ᐃᓕᑕᕆᔭᐅᔾᔪᑎᒃᓴᖓ ᖁᑦᑎᖕᓂᖅᓴᒥᒃ ᖃᓄᖅ 

ᑲᔪᓯᑎᓂᐊᕐᒪᖔᑦᑎᒍᑦ. ᐅᑭᐊᒃᓵᕐᒥ ᑖᓐᓇ ᑖᒃᑯᐊ 

ᓯᓚᑦᑐᖅᓴᕐᕕᔾᔪᐊᕐᒥᐅᑕᐃᑦ 

ᐅᖃᓪᓚᖃᑎᒋᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ. 
 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑖᓐᓇ 

ᒥᓂᔅᑐ ᐅᓂᒃᑳᕆᖅᑲᐅᔭᖏᑦ ᑖᒃᑯᓄᖓ 

ᐃᓄᓕᕆᔨᓄᑦ ᑖᒃᑯᐊ ᑕᖅᓴᓐᖑᐊᑯᓗᐃᑦ 

ᓇᓗᓇᐃᔭᖅᓯᒪᔪᑦ ᖃᓪᓗᓈᑎᑐᑦ ᑎᓴᒪᖓᑦ 

ᐅᖃᖅᓯᒪᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒡᒎᖅ 

ᐃᓕᓐᓂᐊᕈᑎᖏᓐᓂᒃ ᐋᖅᑭᔅᓱᐃᓂᐊᖅᑐᑦ ᐊᒻᒪᓗ 

ᑭᓱᓂᒃ ᐃᓗᓕᖃᕐᓂᐊᕐᒪᖔᑕ. ᑖᒃᑯᐊᖃᐃ 

ᐃᓕᓴᖅᓯᕕᒃᑯᓐᓂᑦ ᑲᒪᔨᒻᒪᕇᑦ 

ᐃᓚᒋᔭᐅᓂᐊᖅᑑᒐᓗᐊᑦ ᑖᒃᑯᓂᖓ 

ᐋᖅᑭᔅᓱᐃᑎᓪᓗᒋᑦ ᑕᒪᒃᑯᓂᖓ ᑲᒪᓪᓚᕆᑉᐸᒻᒪᑕ? 

ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒫᓐᓇ ᑖᒃᑯᐊ ᐃᓕᓴᖅᓯᕕᖕᒦᓐᖔᖅᑐᐃᑦ ᒫᓐᓇ 

ᓴᓇᖃᑎᒋᔭᕗᑦ ᑖᔅᓱᒥᖓ ᐊᒻᒪᓗ 

ᖁᕕᐊᓇᑦᑎᐊᖅᑐᕐᖏᓛᒃ ᑖᒃᑯᐊ 

ᓴᓇᖃᑎᒋᔪᓐᓇᕋᑦᑎᒍᑦ ᑕᒪᓐᓇ ᐃᓄᓕᕆᓂᖅ 

ᐱᔾᔪᑎᒋᓪᓗᒍ. ᐄ, ᒫᓐᓇ ᓴᓇᖃᑎᒋᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᑖᓐᓇᑦᑕᐅᖅ ᑐᓴᕋᒃᑯ ᐊᖏᕈᓐᓇᖅᓯᕙᕋ. 

ᑖᓐᓇ ᖁᕕᐊᒋᑐᐃᓐᓇᖅᑕᕋ ᑖᒃᑯᐊ 

ᐊᔪᓐᖏᑦᑎᐊᕐᖓᑕ ᐊᒻᒪᓗ ᐃᓄᐃᑦ 

ᐃᓕᖅᑯᓯᖏᓐᓂᒃ ᒪᓕᑦᑎᐊᐸᑦᑐᑎᒃ. ᖁᔭᒋᔭᒃᑲ 

ᑖᒃᑯᐊ ᐊᑐᖅᑕᐅᑦᑎᐊᕐᖓᑕ. 

ᑕᕝᕙᓪᓗᐊᑐᐊᖑᔪᖓᓕ. ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐅᖃᐅᓯᒃᓴᑐᐃᓐᓇᐅᒻᒪᑦ. ᐊᑎᖁᑎᒃᑲ ᒪᓕᒃᖢᒋᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᓯᕗᓪᓕᖅᐹᖅ ᐊᐱᖅᑯᑎᒐ 

ᐱᔾᔪᑎᖃᕐᓂᐊᖅᑐᖅ ᓄᓇᓕᓐᓂ 

ᓯᓚᑦᑐᖅᓴᕐᕕᕋᓛᓂᒃ ᐃᓕᓐᓂᐊᕐᕕᐅᔪᓂᒃ. 

ᓄᓇᓕᓐᓂ ᓯᓚᑦᑐᖅᓴᕐᕕᐅᑉ ᐃᓕᓐᓂᐊᕐᕕᖏᑦ 

ᐊᔾᔨᒌᓐᖏᑦᑐᓂᒃ ᐃᓕᓐᓂᐊᖅᑎᑦᑎᓲᖑᒻᒪᑕ. 

ᖃᓄᕐᓕ ᓄᓇᕗᒥ ᓯᓚᑦᑐᖅᓴᕐᕕᒃᑯᑦ ᓄᓇᓕᓐᓂ  

ᐃᓕᓐᓂᐊᖅᑕᐅᓂᐊᖅᑐᓂᒃ ᐋᖅᑭᑎᕆᖃᑦᑕᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓛᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᖃᐅᔨᒋᐊᕈᒪᖕᒪᑦ ᖁᔭᓐᓇᒦᒃ. ᐄ, ᑕᐃᒪᓐᖓᑦ 

ᖃᓄᑐᐃᓐᓇᖅ ᕿᓂᖅᐸᒃᑲᑦᑕ ᓇᐅᒃᑯᒃᑲᓐᓂᖅ 

ᑭᓱᒃᑲᓐᓂᕐᓂᒃ ᐃᓕᓐᓂᐊᖅᑎᑦᑎᔪᓐᓇᕐᒪᖔᑕ 

ᓄᓇᓕᖕᓂ ᐊᒻᒪᓗ ᑕᐃᒪ ᐊᒥᓲᓂᖅᓴᐃᑦ ᑖᒃᑯᐊ. . . 

ᐃᓛᒃ ᐃᒪᓐᓇ ᐃᓕᖅᑯᓯᖃᐅᖅᐸᒃᑲᑦᑕ ᐊᕐᕌᒍᑕᒫᑦ 

ᐃᓕᓐᓂᐊᕐᓂᖅ ᐱᒋᐊᓚᐅᖅᑳᖅᑎᓐᓇᒍᓘᓐᓃᑦ 

ᑖᒃᑯᐊ ᐃᓕᓴᐃᔨᒋᔭᕗᑦ ᓄᓇᓕᖕᓂ, instructors-

ᖑᓂᕋᖅᑕᕗᑦ, ᑕᒪᒃᑯᐊ ᓄᓇᓕᖕᓂ 

ᐊᐱᖅᓱᖅᑎᑦᑎᕙᒃᑲᑦᑎᒍᑦ ᓱᓇᓂᒃ ᐃᓕᓐᓂᐊᖅᐸᑕ 

ᐊᑲᐅᓂᖅᓴᐅᓇᔭᓐᖑᐊᖅᐸ ᑕᒡᕙ ᓄᓇᓕᖕᓂ, 

ᐅᕙᒍᖔᖅ ᐅᖃᓐᖏᖦᖢᑕ ᓱᓇᓂᒃ 

ᐃᓕᓐᓂᐊᕈᒪᖕᒪᖔᑕ ᓄᓇᓖᑦ ᑖᒃᑯᐊ 

ᐊᐱᖅᓱᖅᑕᐅᓂᖅᓴᐅᖃᑦᑕᖅᑐᑦ.  
 

ᐃᓛᓐᓂ ᐱᔪᒪᔭᖏᑦ ᒪᓕᒍᓐᓇᖃᑦᑕᖅᑕᕗᑦ 

ᑕᐃᒪᓐᓇᑐᐃᓐᓇᐅᓐᖏᒻᒥᖕᒪᑦ, ᓲᕐᓗ ᓄᓇᓕᖕᓂ 

ᓱᓇᒥᑭᐊᖅ ᐃᓕᓐᓂᐊᕈᒪᓐᓂᖅᐸᑦ 

ᓇᓂᓯᒋᐊᖃᖅᐸᒃᑲᑦᑕ ᑕᐃᒪ ᐃᓕᓴᐃᔨᐅᓂᐊᖅᑐᒥᒃ 

ᐃᒻᒪᖄᓗ ᐃᒡᓗᒃᓴᖓᓂᒃ. ᒪᑯᐊ ᐊᔾᔨᒌᓐᖏᑦᑐᑦ  

ᑲᔪᓯᒋᐊᖃᓲᖑᖕᒪᑕ ᓄᓇᓕᖕᓂ ᐄ, 

ᐊᔾᔨᒌᖃᑦᑕᓐᖏᑦᑐᐃᑦ ᓄᓇᓕᖕᓂ. ᐊᒻᒪᓗ ᑮᓇᐅᔭᒥᒃ 

ᕿᓂᕐᓗᑕ ᑖᓐᓇ ᐃᓕᓐᓂᐊᕈᑕᐅᔪᒪᔪᖅ 

ᐱᔾᔪᑎᒋᓪᓗᒍ ᕿᓂᖃᑦᑕᕆᐊᖃᕐᒥᒐᑦᑕ.  
 

ᐊᒻᒪᓗ ᓄᓇᓕᖕᓂ ᓱᓇᓗᐊᓪᓚᕆᖕᓂᒃ ᑕᐃᒪ 

ᐊᑑᑎᖃᖅᑐᒥᒃ ᑕᕝᕗᖓ ᓄᓇᓕᖕᓄᑦ ᐃᓕᓐᓂᐊᕈᑎ 

ᐊᑲᐅᓂᖅᓴᐅᕙ, community assessment, ᓲᕐᓗ 

ᑕᒪᔾᔭᐅᖃᑦᑕᖅᑐᐃᑦ. ᑖᒃᑯᐊ ᒪᓕᖔᖅᖢᑎᒍᑦ ᑕᐃᒪ 

ᐅᕙᒍᖔᖅ ᐅᖃᖅᐸᓐᖏᑦᑐᒍᑦ “ᐃᒪᓐᓇᐃᑦᑐᓂᒃ 

ᐅᓇ ᓄᓇᓕᖅ ᐃᓕᓐᓂᐊᖅᑎᑦᑎᓂᐊᖅᑐᖅ.” 

ᑭᓯᐊᓂᖔᖅ ᑕᐃᑲᓐᖓᖔᕐᓕ 

ᑐᓴᖔᕈᒪᓂᖅᓴᐅᖃᑦᑕᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕈᓐᓇᖅᑳ ᑭᓱ ᐃᓕᓐᓂᐊᕋᔅᓴᖅ 

ᑐᔅᓯᕌᖑᓛᖑᓲᖑᒻᒪᖔᑦ ᓄᓇᓕᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᓐᓂᐊᕈᓯᕐᒥᓂᒃ ᖁᑦᑎᒃᓯᕚᓪᓕᖁᔨᓪᓗᑎᒃ,  

ᖁᑦᑎᒃᓯᕚᓪᓕᖁᔨᓪᓗᑎᒃ ᑖᓐᓇ 

ᐊᑐᖅᑕᐅᓂᖅᓴᐅᖃᑦᑕᖅᑐᖅ. ᒪᑯᐊ ᒍᕋᐃᑦ 12-

ᖃᖅᑐᕕᓂᐅᒐᓗᐊᖃᐃ ᖃᐅᔨᒋᐊᒃᑲᓐᓂᕈᒪᖕᒥᒍᑎᒃ 

ᒍᕋᐃᑦ 12-ᖃᓪᓚᑦᑖᕐᓂᕐᒥᓂᒃ ᑕᒪᔾᔭᐅᖃᑦᑕᖅᑐᐃᑦ, 

GED-ᖑᖅᑰᖅᑐᕐᖏᓐᓇ ᐊᒻᒪᓗ ᐅᖃᖅᑲᐅᑎᓪᓗᖓ 

(ᑐᓵᔨᑎᒍᑦ) ᐃᓐᓇᕐᓄᑦ ᐃᓕᓐᓂᐊᕐᓂᖅ. 

 

(ᑐᓵᔨᒃᑰᖏᑦᑐᖅ) ᐊᒻᒪᓗ ᖁᕕᐊᓱᑦᑎᐊᓪᓚᕆᒃᑐᒍᑦ. 

ᑖᒃᑯᐊ ᐃᓄᓕᕆᔨᒃᑯᓐᓃᓐᖔᖅᑐᖅ ᑕᒪᓐᓇ 

ᐃᑲᔫᑎᖃᑦᑎᐊᖃᑦᑕᕐᒥᖕᒪᑦ ᒪᑯᓄᖓ ᓴᓇᓂᕐᒧᑦ 

ᐸᕐᓇᒍᑎ ᑕᐃᓐᓇ ᐃᓕᓐᓂᐊᕈᑕᐅᖃᑦᑕᓕᕐᒥᖕᒪᑦ, 

ᑕᐃᔭᐅᔪᖅ G.R.E.A.T. program, ᑖᒃᑯᐊ 

ᓄᓇᓕᖕᓂ ᐊᑐᖅᑕᐅᓂᖅᓴᕐᔪᐊᖑᖃᑦᑕᖅᑐᑦ ᑖᒃᑯᐊ.  

 

ᐊᒻᒪᓗ ᒪᑯᐊ ᑎᑎᕋᕐᕕᒻᒥ ᐊᓪᓚᑦᑎᐅᓂᖅ 

ᐱᔪᒪᔭᐅᓂᖅᓴᐅᖅᑰᔨᖃᑦᑕᕐᒥᔪᐃᑦ ᓄᓇᓕᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓᑦ ᑕᐃᒪ ᓯᓚᑦᑐᖅᓴᕐᕕᐅᑉ 

ᓯᕗᓪᓕᐅᑎᓐᓂᐊᕐᓂᕋᖅᓯᒪᔭᖓ 2017-18-ᒥ 

ᕿᒥᕐᕈᓇᕋᔅᓯᐅᒎᖅ ᑮᓇᐅᔭᖅᑖᕐᕕᒋᔪᓐᓇᖅᐸᑦᑕᓯ, 

ᐱᓗᐊᖅᑐᒥᒃ ᑕᒪᒃᑯᐊ ᐳᓚᕋᖅᑐᓕᕆᓂᕐᒧᑦ 

ᐃᓕᓐᓂᐊᑎᑦᑎᓂᐅᕙᑦᑐᓄᑦ. 

ᑮᓇᐅᔭᖅᓯᐊᖅᓯᒪᓕᖅᑭᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ PFEIT-ᖑᓂᕋᖅᑕᐅᔪᖅ, PFEIT? ᐄᓛᒃ, PFEIT,  

 (ᑐᓵᔨᑎᒍᑦ) ᐳᕌᕕᓐᓯᓄᑦ ᒐᕙᒪᑐᖃᒃᑯᓪᓗ. . . 

ᒪᒥᐊᓇᖅ. (ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ. ᐅᖃᕋ 

ᐅᕙᓐᓂᒃ ᐅᖃᕈᒪᔭᖏᓐᓂᒃ  

ᐅᖃᖅᑎᑦᑎᖃᑦᑕᖅᑰᕈᓐᓃᕐᒪᑦ. Pan-territorial 

Framework Initiative ᑖᑦᓱᒥᖓ ᒫᓐᓇ 

ᒐᕙᒪᑐᖃᒃᑯᓐᓂᑦ ᒫᓐᓇ ᑮᓇᐅᔭᓂᑦᑕᐅᖅ 

ᐅᑕᖅᑭᑐᐃᓐᓇᕐᒥᒐᑦᑕ ᑕᐃᑰᓇ ᑕᕝᕙ 

ᑐᒃᓯᕋᕈᑎᒋᓇᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᓯᐊᓄᒃᑲᓐᓂᖅ ᐃᓕᓐᓂᐊᕈᑎᒋᔭᔅᓯᓐᓂ 

ᐊᕐᕌᒍᓄᒃ ᒪᕐᕉᓐᓄᒃ ᐸᐃᕆᕕᓕᕆᔨᔅᓴᓄᑦ 

ᐃᓕᓐᓂᐊᖅᑎᑦᑎᓂᕆᓲᓯ ᐃᖃᓗᓐᓂ ᒥᑦᑎᒪᑕᓕᒻᒥᓗ 

ᖃᑦᑎᓂᒃ ᐃᓕᓐᓂᐊᖅᑎᖃᕋᔅᓯ ᑕᕝᕙᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᒫᓐᓇᐅᔪᕐᓕ ᑕᑉᐱᑲᓂ 

ᒥᑦᑎᒪᑕᓕᖕᒥ ᐱᖓᓲᔪᖅᑑᖕᒪᑕ ᐃᓕᓐᓂᐊᖅᑏᑦ 

ᐊᒻᒪ ᑕᒫᓂ. . . ᒪᒥᐊᓇᖅ, ᐅᐊᑦᑎᐊᕈᐊᐃ. 

ᐃᖃᓗᖕᓂ ᓇᐃᓴᐅᑎᖏᓐᓂᒃ ᕿᓂᐊᓪᓚᒡᓚᖓᐃ. 

ᒪᒥᐊᓇᖅ, ᐃᒃᓯᕙᐅᑖᖅ. 

 

ᐊᒻᒪ ᑕᕝᕙᓂᑦᑕᐅᖅ ᐱᖓᓲᔪᖅᑐᑦ 

ᐃᓕᓐᓂᐊᖅᑎᐅᔪᐃᑦ ᓯᕗᓪᓕᖅᐹᖅ ᐊᕐᕌᒍᐊᓂ 

ᓱᕈᓯᓛᓕᕆᓂᕐᒥᒃ ᐃᓕᓐᓂᐊᖅᑐᑦ ᐃᖃᓗᖕᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᐅᒻᒪᑕ ᐃᓱᒋᔪᓐᓇᖅᑕᖏᑦ ᐃᓕᓐᓂᐊᖅᑏᑦ? 

ᖃᑦᑎᓂᒃ ᐃᓱᓕᕝᕕᑕᖃᖅᑲᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

15-ᒧᑦ ᑎᑭᑦᑐᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓛᒃ ᓇᓗᓇᓐᖏᒻᒪᑦ ᐱᑕᖃᕆᐊᖃᕐᖓᑦ 

ᐸᐃᕆᕕᓕᕆᔨᑖᒃᑲᓐᓂᕆᐊᖃᕋᑦᑕᐃᓛᒃ, ᑖᒃᑯᐊ 

ᖃᑦᑏᓐᓇᕕᔾᔪᐊᑯᓘᔮᕐᖓᑕ ᐃᓕᓐᓂᐊᖅᑐᐃᑦ ᒫᓐᓇ. 

ᓯᓚᑦᑐᖅᓴᕐᕕᓪᓕ ᖃᓄᐃᓕᐅᓛᖅᑲ ᓯᕗᓂᑦᑎᓐᓂ 

ᐃᓕᓐᓂᐊᕈᒪᓕᕐᔫᒥᖁᔨᓪᓗᓂ ᑖᔅᓱᒥᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᐊᒃᓱᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᕿᓃᓐᓇᖅᐸᒃᑲᓗᐊᕐᒥᔪᒍᑦ ᖃᓄᖅ  

ᐊᒥᓲᓂᖅᓴᓂᒃ ᐱᔪᓐᓇᕐᒪᖔᑦᑕ, ᑭᓯᐊᓂ ᑕᐃᒪ 

ᒫᓐᓇ ᑕᒫᓂ 2017-18-ᒥ ᑕᐃᑲᓂ 

ᐃᖃᓗᒃᑑᑦᑎᐊᕐᒥ ᒫᓐᓇ ᑕᐅᑐᒃᑐᒍᑦ ᑖᓐᓇ 

ᑲᔪᓯᒃᑲᓐᓂᕐᓂᐊᕐᓂᖓᓂᒃ. ᐊᒥᓱᒃᑲᓐᓂᕐᓂᒃ 

ᐱᔪᒪᑐᐃᓐᓇᕋᓗᐊᕐᒥᔪᒍᑦ ᓲᖃᐃᒻᒪᑦᑕᐅᖅ 

ᑕᐃᒪᓐᓇᐃᓕᖓᖕᒪᑦ. ᑭᓯᐊᓂ ᐅᖃᕈᓐᓇᖅᑐᖓ 

2017-18-ᒥ ᓂᕆᐅᒃᑐᒍᑦ ᐃᖃᓗᒃᑑᑦᑎᐊᕐᒥ 

ᑕᐃᒪᓐᓇᐃᑦᑐᓂᒃ ᑲᔪᓯᔪᖃᕐᓂᐊᕐᓂᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓕᓐᓂᐊᕐᓂᖅ ᐊᕐᕌᒍᓄᒃ ᒪᕐᕉᓐᓄᒃ 

ᐃᓕᓐᓂᐊᒐᐅᒻᒪᑦ. ᒥᑦᑎᒪᑕᓕᒻᒥ ᐃᖃᓗᓐᓂᓗ 

ᑲᔪᓰᓐᓇᓂᐊᖅᑳᑦ ᐃᖃᓗᒃᑑᑦᑎᐊᕐᒥ 

ᐃᓕᓐᓂᐊᖅᑎᑦᑎᓕᕋᓗᐊᖅᑎᓪᓗᓯ? ᐊᒻᒪᓗ 

ᐊᐱᕆᒃᑲᓐᓂᕐᓗᖓ ᐃᓪᓗᓕᕆᓂᖅ ᑖᓐᓇᑦᑕᐅᖅ 

ᐃᓱᒫᓗᓐᓇᖅᓯᒪᕚ, ᐱᓐᖏᔾᔪᑕᐅᓯᒪᕚ 

ᐃᓕᓐᓂᐊᓐᖐᓐᓇᕈᑕᐅᓯᒪᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᑦᑎᒪᑕᓕᖕᒥ ᑕᐃᒪ ᐱᐊᓂᓕᕐᒪᑕ, ᐱᐊᓂᓕᕐᒪᑕ 

ᑕᐃᒪ ᑕᐃᑯᖓ ᐃᖃᓗᒃᑑᑦᑎᐊᕐᒧᑦ ᑖᓐᓇ 

ᓅᔾᔪᑎᒋᓗᐊᖅᑕᖓ. ᐊᐱᖅᑯᑎᖓᐃᓐᓇ 

ᐊᐱᖅᑯᑎᓪᓚᑦᑖᖓ ᐋᒡᒑᓚᒐᔭᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᑐᐃᒍᓐᓇᖅᑮᑦ ᖃᓄᖅ ᓯᓚᑦᑐᖅᓴᕐᕕᒃᑯᑦ 

ᐱᓕᕆᖃᑎᖃᓲᖑᒻᒪᖔᑕ ᐃᓄᓕᕆᔨᒃᑯᓐᓂᑦ 

ᐃᑲᔪᖅᓰᒍᑎᔅᓴᖏᓐᓂᒃ ᐃᖅᑲᓇᐃᔮᒧᑦ 

ᑎᑭᐅᑎᒍᑎᔅᓴᐅᒐᔭᖅᑐᓂᒃ ᑕᕝᕙᓂ ᐱᓕᕆᕝᕕᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᓪᓚᐅᒻᒪᑦ ᑖᓐᓇ 

ᖃᓄᐃᒃᓴᓐᖏᒃᑯᕕᑦ ᐊᖓᔪᖅᑳᑦᑕ ᑐᖏᓕᕗᑦ 

ᑖᔅᓱᒧᖓ ᑭᐅᑎᑦᑐᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᑯᐊᓇᐅ. 

 

ᑯᐊᓇᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᖃᑎᖃᓲᖑᔪᒍᑦ ᐃᓄᓕᕆᔨᒃᑯᓐᓂᑦ 

ᐃᓗᓕᕆᓂᐊᖅᑕᖏᑦ ᑖᒃᑯᐊ ᐃᓕᓐᓂᐊᕈᑎᔅᓴᐃᑦ 

ᐊᕐᕌᒍᑕᒫᑦ ᐊᖅᑮᔅᓱᓕᕋᐃᕋᑦᑎᒍ, 

ᕿᒥᕐᕈᓕᕋᐃᒐᑦᑎᒍ. ᒪᒃᑯᐊᓗ ᐃᖅᑲᓇᐃᔮᑦ ᑕᖅᑳᓂ 

ᖃᓄᐃᑦᑐᑦ ᓴᖅᑭᔮᕐᒪᖔᑕ ᑕᐃᒫᒃ 

ᐋᖅᑭᑎᕆᕙᓪᓕᐊᓲᖑᔪᒍᑦ 

ᐃᓕᓐᓂᐊᕈᑎᔅᓴᐅᓛᖅᑐᓂᒃ ᐊᕐᕌᒍᒧᑦ. ᓯᕗᓂᑦᑎᓐᓂ 

ᑕᐃᒫᒃ ᐃᓕᓐᓂᐊᕋᔅᓴᓕᐅᓲᖑᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒨᖓᔪᓄᑦ 

ᐃᓕᓐᓂᐊᕋᔅᓴᐃᑦ ᑕᐃᒃᑯᓄᖓᓘᓐᓃᑦ ᐊᖏᕐᕋᒥ 

ᐃᑲᔪᖅᑎᐅᔪᓄᑦ ᐃᓕᓐᓂᐊᕋᔅᓴᐃᑦ 

ᐊᑐᐃᓐᓇᐅᑎᑕᐅᖃᑦᑕᖅᑲᑦ ᓯᓚᑦᑐᖅᓴᕐᕕᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᓐᓇ 

ᐊᐱᖅᑯᑎᑦᑎᐊᕙᓪᓚᕆᐅᒍᓗᐊᕐᒪᑦ. ᓈᓴᐅᑎᒥᒃ ᒫᓐᓇ 

ᑐᓂᔪᓐᓇᒻᒪᕆᓐᖏᒃᑲᓗᐊᖅᖢᒍ, ᑭᓯᐊᓂ 

ᑖᒃᑯᓇᓐᖓᓪᓕ ᐋᓐᓂᐊᖅᑕᐃᓕᓕᕆᓂᒃᑯᑦ 

ᒥᓂᔅᑕᖃᕐᕕᖓᓂᒃ ᑖᓐᓇ ᑕᐃᒃᑯᓇᓐᖓᑦ 

ᓈᓴᐅᑎᓂᒃ ᐅᕙᒍᑦ ᐱᒋᐊᕆᐊᖃᕋᑦᑎᒍᑦ. 

ᑐᑭᓯᓇᕋᓗᐊᖅᐸᓗᑭᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᓚᑦᑐᖅᓴᕐᕕᒃ ᖃᐅᔨᒋᐊᒃᑲᓐᓂᕋᔭᖅᑳ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑕᒪᓐᓇ 

ᑐᑭᓯᔭᐅᒐᓱᓪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ. ᐄᑦᑎᐊᖅ. 

ᐆᒥᖓ ᐃᓚᒋᐊᒃᑲᓐᓂᑐᐃᓐᓇᕈᒪᓪᓗᒍ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᖃᐅᔨᒪᑦᑎᐊᕐᓂᐊᕐᒥᖕᒪᑕ 

ᐊᒻᒪᓗ ᑕᒪᕐᒥᒃ, ᑕᐃᒪ ᒫᓐᓇᒧᑦ ᑎᑭᖦᖢᒍᐃᓛᒃ 

120-ᖑᖕᒪᑕ ᐃᓕᓴᖅᑐᕕᓃᑦ ᐅᑭᐅᑦ ᑕᓪᓕᒪᑦ 

ᑕᐅᑐᓐᖑᐊᕈᑦᑎᒍᑦ ᐃᓗᐊᓂ 120-ᖑᓯᒪᖕᒪᑕ 

ᒫᓐᓇᒧᑦ ᑎᑭᖦᖢᒍ. ᐊᒻᒪᓗ ᐄ, ᑖᑦᓱᒥᖓ 

ᐃᓚᒋᐊᒃᑲᓐᓂᕋᓱᑐᐃᓐᓇᖅᑕᕋ. ᓂᕆᐅᒋᑦᑎᐊᖅᑕᕗᑦ 

ᑕᐃᒃᑯᐊ ᑲᔪᓯᑦᑎᐊᕐᓂᐊᕐᓂᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓯᓚᑦᑐᖅᓴᕐᕕᐅᑉ ᓯᕗᓪᓕᐅᖁᓯᒪᔭᖏᑦ ᑕᕝᕙᓂ 

ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂ 2017-2020-ᒧᑦ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᓴᓇᔨᕈᕆᐅᖅᓴᕐᓂᕐᒧᑦ ᐃᓕᓐᓂᐊᒐᔅᓴᐃᑦ 

ᐃᓕᓴᕆᔭᐅᔾᔪᑎᑖᕆᐊᖃᓛᕐᖓᑕᒎᖅ, ᑭᓯᐊᓂ 

ᑐᓴᖅᓯᒪᔭᕗᑦ ᑕᒪᒃᑯᐊᓕ ᐃᓕᓐᓂᐊᒐᔅᓴᓕᒫᕌᓗᐃᑦ 

ᐊᐅᐸᖅᑐᒥᒃ ᓇᓗᓇᐃᒃᑯᑎᑖᕈᑎᔅᓴᐃᓐᓈᓘᒋᓪᓗᑎᒃ. 

ᓱᒻᒪᓂᒃᑯᐊ ᐃᓕᓴᕆᔭᐅᔾᔪᑎᑖᕆᐊᖃᖅᑲᑦ 

ᐊᐅᐸᖅᑐᖅᑖᕈᑎᔅᓴᐃᓐᓈᓘᔭᕇᖅᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᒃᓴᓐᖏᒃᑯᕕᑦ ᑖᓐᓇ ᐊᖓᔪᖅᑳᕐᒪ ᑐᖏᓕᐊ 

ᑖᒃᓱᒥᖓ ᑭᐅᖁᑐᐃᓐᓇᖅᑕᕋ ᖃᓄᐃᒃᓴᓐᖏᒃᑯᕕᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑯᐊᓇᐅ. 

 

ᑯᐊᓇᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᓕᕆᐊᕆᔭᐅᔪᐃᑦ ᑖᒃᑯᐊ 

ᐃᓕᓴᕆᔭᐅᔾᔪᑎᑖᕐᓂᐊᖅᑎᓪᓗᒋᑦ ᑖᒃᑯᓂᖓ 

ᕿᒥᕐᕈᓇᒃᑕᐅᖃᑦᑕᕆᐊᖃᕐᒪᑕ 

ᐃᓕᓴᕆᔭᐅᔾᔪᑎᑖᕐᓂᐊᖅᑎᓪᓗᒋᑦ, ᑕᐃᒪᓐᓇ ᑕᕝᕙ 

ᐱᔾᔪᑎᒋᓪᓗᒍ ᑕᒪᒃᑯᐊ ᐱᓕᕆᔭᐅᒃᑲᓐᓂᖅᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᕋᓱᐊᓚᐅᕋᓗᐊᕋᒪ ᐃᓄᓕᕆᔨᒃᑯᓐᓂᑦ 

ᐱᓕᕆᕝᕕᖓᓂ ᐃᓕᓴᕆᔭᐅᔾᔪᑎᑖᕋᓱᒃᑎᓪᓗᒋᑦ 

ᖃᓄᖅ ᑖᓐᓇ ᐋᖅᑭᒃᓯᒪᖕᒪᖔᑦ ᑐᑭᓯᕚᓪᓕᕋᓱᒃᖢᖓ 

ᑕᐃᒃᑯᐊ ᓴᓇᔨᕈᕆᐅᖅᓴᖅᑐᑦ ᐃᓕᓐᓂᐊᕐᕕᖓ 

ᐱᓪᓗᒍ ᐱᓗᐊᖅᑐᒥᒃ. ᑭᐅᔭᐅᓚᐅᓐᖏᓐᓇᒪ, 

ᑐᓴᒃᑲᓐᓂᕈᒪᖦᖤᖅᐳᖓ ᖃᓄᖅ ᑖᓐᓇ 

ᐱᓕᕆᔭᐅᓲᖑᒻᒪᖔᑦ.  

 

ᑭᓯᐊᓂᓕ ᐊᐱᖅᑯᑎᓐᓄᐊᕐᓗᖓ ᐊᓯᐊᓄᑦ, 

ᐱᓕᕆᐊᒃᓴᓯᓐᓄᑦ ᑖᒃᑯᐊ ᐊᒡᒍᖅᑐᐃᓯᒪᖕᒪᑕ  

ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕈᑏᑦ ᐱᖓᓱᓂᒃ 

ᐃᓕᓐᓂᐊᕐᕕᒋᔭᖏᓐᓂᒃ ᐊᒡᒍᖅᑐᖅᓯᒪᓂᕐᒥᒃ, ᑖᒃᑯᐊ 

ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕈᑏᑦ 2017-18-ᒥ 

ᐃᓕᓴᕈᑕᐅᓂᐊᖅᐹᑦ? ᑕᐃᒪᐃᑉᐸᓗ ᖃᔅᓯᐅᕙᓪᓗ 

ᐃᓕᓐᓂᐊᖅᑎᐅᓂᐊᖅᑐᑦ ᑕᕝᕗᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. ᑕᐃᒪ ᓂᕆᐅᒃᑐᒍᓂᓛᒃ ᑕᒫᓂ ᒪᐃᒥ 

ᖃᐅᔨᑦᑎᐊᕋᔭᕐᒪᖔᑦᑕ ᒪᐃᖑᓂᐊᖅᑐᒥ ᑖᒃᑯᐊ 

ᑲᔪᓯᑦᑎᐊᕐᓂᐊᕐᒪᖔᑕ ᐊᒻᒪᓗ ᒪᐃᒥ 

ᖃᐅᔨᑦᑎᐊᕋᔭᖅᑐᒃᓴᐅᕗᒍᑦ ᖃᑦᑎᓂᒃ 

ᐃᓕᓐᓂᐊᕈᒪᔪᓂᒃ ᐱᔪᒪᖕᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖅ 20-ᒥ ᐸᕐᓇᐅᑎᔅᓯᓐᓂ 

ᓯᕗᓪᓕᐅᔾᔭᐅᓯᒪᔪᐃᑦ 2016-17-ᒥ ᐅᖃᐅᓯᖃᕐᒪᑕ 

ᐃᓕᓴᕆᔭᐅᔾᔪᑎᑖᖁᓪᓗᒋᑦ ᑕᒪᒃᑯᓄᖓ 

ᐃᓕᓐᓂᐊᕈᓯᐅᖃᑦᑕᖅᑐᓄᑦ. ᑖᒃᑯᓄᖓ 

ᓱᖅᑯᐃᖅᓯᖅᑲᐅᒐᒃᑭᑦ ᓴᓇᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᕈᑎᐅᖃᑦᑕᖅᑐᑦ 

ᐃᓕᓴᕆᔭᐅᔾᔪᑎᑖᕈᒪᓪᓗᑎᒃ ᑐᒃᓯᕋᐅᑎᓯ 

ᐊᖏᖅᑕᐅᓚᐅᓐᖏᒻᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᖏᑐᐃᓐᓇᕆᕗᖓ ᑖᔅᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓯᓚᑦᑐᖅᓴᕐᕕᒃ ᑕᐃᒪᓐᓇ 

ᓂᕿᓕᐅᕆᐅᖅᓴᓂᕐᒧᑦ ᐃᓕᓐᓂᐊᖅᑎᑦᑎᔾᔮᓐᖏᓛᑦ?  

ᑕᕝᕙᓐᖓᑦ ᐱᑕᖃᓐᖏᓐᓂᖅᐹᖑᒻᒪᑦ 

ᓂᕿᓕᐅᕆᐅᖅᓴᓂᕐᒧᑦ ᑕᐃᒃᑯᐊ ᑕᐃᑲᓂ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕿᓕᐅᕐᕕᖃᓐᖏᒻᒪᒡᒎᖅ ᑖᓐᓇ 

ᓯᕗᓪᓕᖅᐹᖑᓂᐊᕋᓱᒋᓚᐅᖅᑕᕋᓗᐊᕋ 

ᐱᑕᖃᕆᐊᖃᕐᒪᑦ ᐃᓕᓐᓂᐊᖅᑎᑦᑎᓂᐊᕋᑦᓯ 

ᑕᐃᒪᐃᑦᑐᓂᒃ. ᓂᓪᓕᐅᑎᖃᓚᐅᕆᑦ ᑖᒃᓱᒪ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥᒃ ᐆᒥᖓ ᓇᓗᓇᐃᔭᕈᒪᑦᑎᐊᕆᓪᓗᖓ 

ᑕᐃᒪ ᐅᑭᐊᒃᓵᖑᓂᐊᖅᑐᒥ ᓱᓕ ᑖᓐᓇ ᑮᓇᐅᔭᖅ 

ᕿᓂᒃᑲᓐᓂᕐᓂᐊᖅᑐᒍᑦ ᑕᐃᓐᓇ 

ᐋᒡᒑᖅᑕᐅᓯᒪᓂᖅᐳᑦ ᐱᔾᔪᑎᒋᓪᓗᒍ. (ᑐᓵᔨᑎᒍᑦ) 

ᕿᓂᒃᑲᓐᓂᓛᖅᑐᒍᑦ ᐅᑭᐊᒃᓵᖑᓂᐊᖅᑐᒥ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, 

ᖃᓄᐃᒃᓴᓐᖏᒃᑯᕕᑦ ᑖᓐᓇ ᐊᖓᔪᖅᑳᕆᔭᕗᑦ  

ᑖᒃᓱᒥᖓ ᐊᐃᑉᐹᓂᒃ ᐊᐱᖅᑯᑖᓂᒃ ᑭᐅᒋᐊᖁᓪᓗᒍ 

ᖃᓄᐃᒃᓴᓐᖏᒃᑯᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑯᓄᒃ. 

 

ᑯᓄᒃ: ᓇᑯᕐᒦᒃ, ᐃᑦᓯᕙᐅᑖᖅ. ᐄ, ᑕᐃᒃᑯᐊ 

ᐃᖃᓗᑦᑑᑦᓯᐊᒥ ᐃᓕᓐᓂᐊᕈᑕᐅᕙᓚᐅᖅᑐᑦ, 

culinary program ᖃᓪᓗᓈᑎᑐᑦ ᑕᐃᔭᐅᔪᑦ, 

ᒫᓐᓇ ᑮᓇᐅᔭᓂᒃ ᑐᑦᓯᕋᖅᓯᒪᔪᒍᑦ ᑕᐃᓐᓇ 

ᐃᖏᕐᕋᓯᒃᑲᓐᓂᖁᓪᓗᒍ, ᑭᓯᐊᓂ ᒫᓐᓇᐅᔪᖅ 

ᑎᑭᑦᑐᒍ ᖃᓪᓗᓈᑎᑐᑦ ᑕᐃᔭᐅᕙᑦᑐᖅ camp cook 

program ᐃᖏᕐᕋᔪᖅ ᑕᐅᕙᓂ ᐃᖃᓗᑦᑑᑦᓯᐊᒥ.  

 

ᑕᐅᕙᓂᓕ ᑕᐃᓐᓇ ᒥᓂᔅᑑᑉ 

ᐊᖏᖅᑕᐅᓐᖏᓐᓂᕋᕋᑖᖅᑕᖓ ᑲᖏᖅᓯᓂᕐᒥ 

ᑕᐃᒃᑯᐊ ᖃᐅᔨᓴᖅᑎᐅᕙᑦᑐᑦ ᑲᔪᓯᔪᓐᓇᕐᒪᖔᖅ  

ᑕᐃᒃᑯᐊ ᐅᓂᒃᑳᕆᓚᐅᖅᑕᖏᑦ ᑲᒪᒋᓯᒪᔪᑦ ᒫᓐᓇᒧᑦ. 

ᐊᒻᒪ ᖃᑦᓰᓐᓇᐅᒐᓗᐊᑦ ᑕᐃᒃᑯᐊ ᕿᒥᕐᕈᔨᓄᑦ,  

accreditation-ᖑᓂᖅᑕᐅᕙᑦᑐᑦ, ᑕᐃᒃᑯᓄᖓ 

ᕿᒥᕐᕈᔨᓄᑦ ᐋᖅᑭᒋᐊᖅᑕᐅᖁᔭᐅᓚᐅᖅᑐᑦ ᒫᓐᓇ 

ᑲᒪᒋᔭᐅᕙᓪᓕᐊᓕᖅᑐᑦ ᑕᕝᕙᓂ 

ᐅᑭᐊᑦᓵᖑᓂᐊᖅᑐᖅ ᓴᖅᑭᒃᑲᓐᓂᖁᓪᓗᒍ ᑖᓐᓇ 

pre-trades-ᒧᑦ ᑐᕌᖓᔪᖅ ᓂᕿᓕᕆᓂᕐᒧᑦ. 

ᓇᑯᕐᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓲᓚᐅᕐᒪᑦ ᐊᖏᓂᖅᐹᖑᔪᖅ ᐃᓗᓕᕆᔭᐅᔪᖅ 

ᑕᐃᒃᑯᐊ ᐋᒡᒑᖅᑕᐅᔾᔪᑎᒋᓚᐅᖅᑕᖓ ᑐᒃᓯᕋᐅᑎᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. ᑖᓐᓇ ᐊᖓᔪᖅᑳᕆᔭᕗᑦ ᑖᑦᓱᒥᖓ  

ᑲᔪᓯᒋᐊᖁᑐᐃᓐᓇᒃᑲᓐᓂᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑯᓄᒃ. 

 

ᑯᓄᒃ: ᓇᑯᕐᒦᒃ, ᐃᑦᓯᕙᐅᑖᖅ. ᑕᐃᒃᑯᐊ ᐸᐃᑉᐹᖏᑦ 

ᐸᕐᓇᑕᐅᓯᒪᔭᕆᐊᓖᑦ ᖃᐅᔨᓴᕈᑎᖏᑦ 

ᐱᔭᕇᖅᓯᒪᓚᐅᓐᖏᒻᒪᑕ ᖃᓄᖅ ᐃᓕᓐᓂᐊᕐᓂᖏᑦ 

ᖃᐅᔨᓴᖅᑕᐅᕙᓪᓕᐊᓂᖏᑦ ᑐᓐᖓᕕᖏᑦ ᑖᒃᑯᐊ 

ᐋᖅᑭᑦᓯᐊᖅᓯᒪᓚᐅᕐᓂᓐᖏᒻᒪᑕ ᖃᐅᔨᓴᕈᑎᐅᔪᑦ 

ᐃᓕᓐᓂᐊᕈᑎᓄᑦ ᑐᕌᖓᒋᐊᖃᕐᖓᑕ ᑖᒃᑯᐊ. 

ᐆᑦᑑᑎᒋᓗᒍ ᓯᕗᓪᓕᖅᐹᖅ, ᐊᐃᑉᐸᖓ, ᐱᖓᔪᖓᑦ 

ᑖᒃᑯᐊ ᐃᓕᓐᓂᐊᕈᑕᐅᑉᐸᑕ. ᖃᐅᔨᓴᕈᑎᖏᑦ 

ᑖᒃᑯᓂᖓ ᐱᖓᓱᓂᒃ 

ᓇᓗᓇᐃᖅᓯᒪᑦᓯᐊᕆᐊᖃᕐᖓᑕ ᑭᓱᓂᒃ 

ᖃᐅᔨᓴᖅᑕᐅᒻᒪᖔᑕ ᐃᓕᓐᓂᐊᕈᑎᒋᓚᐅᖅᑕᖏᓐᓂᒃ. 

ᑖᓐᓇ ᖃᐅᔨᓴᕈᑏᑦ ᑕᕝᕙᓂ 

ᐋᖅᑭᒋᐊᒃᑲᓐᓂᖁᔭᐅᓚᐅᖅᑐᑦ ᑖᒃᑯᐊ 

ᐃᓕᓐᓂᐊᕈᑏᑦ ᐃᓗᐊᓂ ᖃᓄᖅ 

ᐋᖅᑭᑦᓯᒪᓂᖏᓐᓂᒃ. ᓇᑯᕐᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓖᓛᒃ ᑖᓐᓇ ᑕᐃᒃᑯᐊ ᓂᕿᓕᐅᕐᕕᒃ ᑕᐃᓐᓇ 

ᑰᖃᕐᕕᒃ ᖃᓄᖅ ᓴᓇᔭᐅᓯᒪᓂᐊᖅᐸ? ᑕᐃᒪᓐᓇ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓲᕐᓗ ᓂᕿᓕᕆᕝᕕᓪᓚᑦᑖᑎᑐᑦ ᓴᓇᓯᒪᔭᕆᐊᖃᕐᒪᑦ 

ᑮᓇᐅᔭᓕᐅᕋᓱᐊᖅᑑᑉ ᐊᔾᔨᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᑕᐃᒪᐃᓛᒃ ᑖᒃᑯᐊ 

ᖃᐅᔨᓴᖅᑎᓪᓗᒋᓂᓛᒃ ᐃᒪᓐᓇ ᐊᖏᓗᐊᖅᑐᐊᓗᖕᒥᒃ 

ᐱᔾᔪᑎᖃᓗᐊᓚᐅᓐᖏᑦᑐᐃᑦ, ᑭᓯᐊᓂ ᐄ, ᑖᓐᓇ 

kitchen ᓲᕐᓗ ᓂᕿᓕᐅᕐᕕᒃ ᑖᓐᓇᑐᐊᐸᓘᓚᐅᕐᒪᑦ 

ᐃᓱᒫᓗᒋᔭᐅᓚᐅᖅᑐᖅ. ᐃᓛᒃ ᑕᐃᒪᐃᓛᒃ ᑕᕝᕙᓂ 

ᓯᓚᑦᑐᖅᓴᕐᕕᖕᒥ ᖃᓄᖅᑑᖃᑦᑕᐃᓐᓇᖅᑎᓪᓗᑕ 

ᓱᓇᒃᑲᓐᓂᕐᓂᒃ ᐃᓕᓐᓂᐊᖅᑎᑦᑎᔪᓐᓇᖅᐱᑕ, ᓱᓇᓂᒃ 

ᐱᑕᖃᕆᐊᖃᒃᑲᓐᓂᖅᐱᑕ ᑕᒪᔾᔭ 

ᕿᒥᕐᕈᐊᕈᑎᒋᖃᑦᑕᖅᑕᕗᑦ ᐊᔾᔨᒌᓐᖏᑦᑐᓂᖏᓛᒃ 

ᐃᓕᓴᑦᑎᐊᖅᑎᑦᑎᔪᓐᓇᕋᓗᐊᕋᑦᑕ ᓄᓇᕗᑦᒧᑦ 

ᐊᑑᑎᖃᕈᓐᓇᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᕈᒪᒐᒪ ᓴᓇᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᕐᓂᕐᒧᑦ ᑖᓐᓇ ᓴᓇᔨᕈᕆᐅᖅᓴᓂᕐᒧᑦ ᓲᕐᓗ  

ᓯᕗᕐᖓᒍᑦ ᐃᓕᓐᓂᐊᖅᑳᖃᑦᑕᕆᐊᖃᕐᒪᑕ ᑕᒪᒃᑯᐊ. 

ᑐᓴᓚᐅᕋᒪ ᐃᓕᓐᓂᐊᖅᑏᒡᒎᖅ ᐅᓄᑲᓪᓚᒃᑐᑦ 

ᐃᓕᓐᓂᐊᕆᐅᕋᓱᒃᑐᑦ. ᒪᓕᒃᖢᒋᑦ ᑖᒃᑯᐊ ᐸᐃᑉᐹᑦ 

ᑎᑎᕋᖅᓯᒪᔪᑦ 19-ᓂᑦ ᑭᑉᐹᕆᒃᑑᑏᑦ 

ᐃᓕᓐᓂᐊᖅᑎᑦᑎᖃᑦᑕᕐᒪᑕ ᓴᓇᔨᕈᕆᐅᖅᓴᓂᕐᒧᑦ 

ᐱᖓᓱᓂᒃ ᐊᒡᒍᖅᑐᖅᓯᒪᓂᕐᒥ. ᖃᔅᓯᐅᕙᑦ 

ᐃᓕᓐᓂᐊᖅᑏᑦ ᐃᓚᐅᕙᒻᒪᖔᑕ ᑕᐃᒃᑯᐊᓗ 

ᐱᔭᕇᖅᓯᓯᒪᔪᑦ ᐅᓄᓐᖏᑦᑐᕈᓘᓪᓗᑎᒃ 

ᐃᓄᐃᓴᒃᑐᕈᓘᖕᒪᑕ ᐅᖃᐅᓯᕆᔪᓐᓇᖅᐱᒌᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇᐃᓕᔪᓐᓇᖅᐳᖓ ᑖᒃᑯᐊ pre-

apprenticeship, ᓲᕐᓗ ᓴᓇᓂᕐᒧᑦ 

ᐱᒋᐊᕈᑎᑐᐃᓐᓇᖅ, ᓱᓪᓗᓕᕆᓂᕐᒧᑦ (plumbing) 

ᐱᖓᓲᔪᖅᑑᖕᒪᑕ ᐆᒃᑐᕆᐊᖅᓯᒪᔪᐃᑦ ᒪᕐᕉᒃ 

ᐲᓚᐅᖅᓯᒪᖕᒪᑕ. ᐅᐊᔭᓕᕆᓂᕐᒧᓪᓕ pre-

apprenticeship ᐅᐊᔭᓕᕆᓂᕐᒧᑦ 12-ᖑᔪᐃᑦ 

ᐆᒃᑐᓚᐅᕐᒪᑕ ᐱᖓᓱᑦ ᐊᑎᖏᓐᓂᒃ ᐲᖅᑎᑦᑎᓪᓗᑎᒃ 

ᐊᒻᒪᓗ ᐃᒡᓗᓕᕆᓂᕐᒧᑦ ᐊᔾᔨᒌᓐᖏᑦᑐᓂᒃ ᐱᓕᕆᔨ 

(housing maintainer) ᑲᖏᖅᖠᓂᕐᒥ ᑖᓐᓇ 

ᓄᖅᑲᕆᐊᖃᓕᓚᐅᕐᒥᖕᒪᑦ ᐆᒃᑐᖅᑐᖃᓐᖏᒻᒪᑦ.  

ᐊᒻᒪᓗ ᐃᒐᔨᐅᓂᕐᒥᒃ, pre-apprenticeship cook, 

ᐊᒻᒪ ᑖᒃᑯᐊ ᑎᓴᒪᑦ ᐆᒃᑐᓚᐅᖅᑐᑦ, ᐊᑕᐅᓯᖅ 

ᐊᑎᕐᒥᓂᒃ ᐲᖅᑎᑦᑎᓚᐅᕆᓪᓗᓂ. ᑕᐃᒪᓗ ᑕᕝᕙᓂ 

ᐃᖃᓗᖕᓂ ᐱᖓᓱᑦᑕᐅᖅ ᐆᒃᑐᓚᐅᕐᒥᔪᐃᑦ trades 

access, ᑭᓯᐊᓂ ᐊᑕᐅᓯᖅᑕᐅᖅ ᐊᑎᕐᒥᓂᒃ 

ᐲᖅᑎᑦᑎᓚᐅᕆᓪᓗᓂ ᐊᒻᒪ ᑕᕝᕙᓂ pre-trades-ᒥ 

ᓱᓕ ᑲᖏᖅᖠᓂᕐᒥ ᖁᓖᑦ ᐊᖏᖅᑕᐅᓚᐅᖅᑐᑦ, 

ᑭᓯᐊᓂ ᑕᓪᓕᒪᑦ ᐊᑎᕐᒥᓂᒃ ᐲᖅᑎᑦᑎᓕᕆᓪᓗᑎᒃ, 

ᒪᕐᕉᒃ ᐃᓕᓐᓂᐊᖃᑕᐅᔫᒐᓗᐊᑦ ᑭᓯᐊᓂ 

ᑲᔪᓯᒻᒪᕆᓚᐅᓐᖏᑦᑑᒃ, failed, ᐊᒻᒪ ᐊᑕᐅᓯᒃᑲᓐᓂᖅ 

ᑖᓐᓇ ᑎᑎᕋᓐᖏᓐᓂᖅᖢᓂ ᑖᑦᓱᒥᖓ 

ᑎᑎᕋᕆᐊᖃᖅᑕᒥᓂᒃ. ᑕᐃᒪᓐᓇᐃᓕᖓᔪᑦ.  

 

ᐅᕝᕙᓗᑭᐊᖅ ᑭᐅᑦᑎᐊᕋᓗᐊᖅᐸᕋᓗᑭᐊᖅ ᐊᐱᖅᑯᑖ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓄᓐᖏᑦᑐᑯᓘᖅᑰᔨᔪᑦ ᑖᒃᑯᐊ ᐱᔭᕇᖅᓯᔪᑦ. 

ᑭᓱᒧᑭᐊᕐᖓᐃ ᓴᓇᔨᕈᕆᐅᖅᓴᖅᑑᒐᓗᐊᑦ? ᐃᒻᒪᖄ 

ᐃᓕᓐᓂᐊᖅᓯᒪᓂᕆᔭᕆᐊᖃᖅᑕᖓ 

ᖁᕝᕙᓯᓗᐊᕐᓂᕐᒫᑦ? ᖃᓄᖅ  

ᐃᓕᓐᓂᐊᖅᑎᒃᑲᓐᓂᕐᓂᖅ ᑕᕝᕘᓇ 

ᐱᔭᕇᖅᓯᔪᓐᓇᕋᔭᖅᐸᑦ ᐃᓕᓐᓂᐊᑦᑎᐊᕈᓐᓇᖁᓪᓗᒋᑦ 

ᓴᓇᔨᕈᓪᓚᑦᑖᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᐃᓛᒃ ᐊᔾᔨᒌᓐᖏᑦᑐᓂᒃ 

ᐱᔾᔪᑎᖃᖅᑐᒃᓴᐅᔫᒐᓗᐊᑦ, ᑭᓯᐊᓂ 

ᐅᔾᔨᕐᓇᓗᐊᖃᑦᑕᖅᑐᕐᖏᓛᒃ ᑕᒪᒃᑭᐊ 

ᐃᓕᓐᓂᐊᕐᕕᐊᓗᒻᒦᓐᖔᖅᑑᒐᓗᐊᑦ ᐃᓛᓐᓂ 

ᑲᔪᓯᓐᖏᖃᑦᑕᕐᒪᑕ ᐃᒻᒪᖄ ᐃᓕᓐᓂᐊᕈᓯᖓ 

ᓈᒻᒪᓐᖏᓗᐊᕌᕐᔪᖕᒪᑦ, ᐃᒻᒪᖄ 

ᑲᖏᖅᖠᓂᕐᒧᐊᕈᒪᓐᖏᑦᑐᓪᓘᓐᓃᑦ ᐅᕝᕙᓘᓐᓃᑦ 

ᐃᖃᓗᖕᓄᐊᕈᒪᓐᖏᑦᑐᓪᓗ ᒪᔾᔭᒐᓚᐅᖃᑦᑕᕐᒪᑕ.  

 

ᑭᓯᐊᓂ ᑖᒃᑯᐊ ᓴᓇᓂᕐᒧᑦ ᑐᕌᖓᔪᐃᓂᓛᒃ 

ᒪᑐᐃᖓᐃᓐᓇᑦᑎᐊᖃᑦᑕᖅᑑᒐᓗᐊᑦ, ᑭᓯᐊᓂ 

ᑕᐃᑯᖓ ᐃᒻᒪᖄ pre-trades-ᒧᑦ 

ᐃᓯᕈᒪᓂᐊᖅᑑᒐᓗᐊᑦ ᓱᓕ ᐃᓕᓐᓂᐊᕐᓂᖓ 

ᖁᕝᕙᖅᐹᓪᓕᖃᑦᑕᕆᐊᖃᕐᒪᑦ upgrade-

ᖃᑦᑕᕆᐊᖃᕐᓂᖓ ᐱᔾᔪᑎᒋᓪᓗᒍ ᑕᕝᕘᓇ ᐃᒻᒪᖄ  

ᐊᒥᓲᓗᐊᖃᑦᑕᓐᖏᑦᑐᐃᑦ. ᐅᖃᖅᑲᐅᑎᓪᓗᖓ 

ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖃᑦᑕᖅᑐᒃᓴᐅᔫᒐᓗᐊᑦ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᓲᓐᖏᓐᓂᖓ ᐱᔾᔪᑎᒋᓪᓗᒍ, ᑭᓯᐊᓂ 

ᓈᓴᐅᑎᖏᑦ ᒪᑐᐃᖓᐃᓐᓇᑦᑎᐊᖃᑦᑕᖅᑐᐃᑦ 

ᐊᕐᕌᒍᑕᒫᐸᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᒃᖢᒋᑦ ᑖᒃᑯᐊ ᑎᑎᕋᖅᓯᒪᔪᑦ 19-ᒥ ᑕᑯᔭᒃᑲ 

ᕿᔪᓕᕆᓂᕐᒧᑦ ᐱᔭᕇᖅᓯᒪᔫᒐᓗᐊᑦ, ᑭᓯᐊᓂ ᑖᒃᑯᐊ 

1, 2, 3-ᓚᓯᒪᔪᑦ ᑖᒃᑯᐊ ᐆᒃᑑᓯᒪᓪᓗᒋᑦ ᑖᒃᑯᐊ 

ᓱᓪᓗᓕᕆᔩᑦ ᐃᓱᒪᔪᖓ 1, 2, 3-ᓚᓯᒪᔪᓂᒃ 

ᖁᕝᕙᓯᓐᓂᖅᓴᒥᒃ ᐱᑕᖃᖅᑰᓐᖏᒻᒪᑦ 

ᓱᓪᓗᓕᕆᓂᔨᒥᒃ. ᑖᓐᓇ ᖁᕝᕙᓯᓐᓂᓕᒃ 2-ᒥᒃ 

ᐱᔭᕇᖅᓯᒍᒪ ᓱᓪᓗᓕᕆᓂᕐᒧᑦ ᓇᒧᓐᖓᕋᔭᖅᐳᖓᓕ? 

ᐃᓕᓐᓂᐊᒃᑲᓐᓂᕈᓇᕋᔭᖅᐳᖔ ᓄᓇᕗᒥ 

ᐅᕝᕙᓘᓐᓃᑦ ᓄᓇᕗᑦ ᓯᓚᑖᓂ 

ᐃᓕᓐᓂᐊᕆᐊᖃᖅᐳᖓ ᓱᓪᓗᓕᕆᔨᐅᓂᕐᒧᑦ 2-ᒥᒃ 

ᐃᓕᓐᓂᐊᕇᕈᒪ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓪᓗᓕᕆᔨᐅᓗᓂ ᓱᓪᓗᓕᕆᔨᐅᓪᓚᑦᑖᖑᕈᒪᓐᓂᕈᓂ 

ᑎᓴᒪᐅᖕᒪᑕ ᑕᐃᒪ ᖁᑦᑎᓕᕇᒃᑐᑦ ᐊᒻᒪᓗ ᐄ, 

ᓄᓇᕗᑦᒥ ᑖᒃᑯᐊ ᐱᐊᓂᒃᑕᐅᔪᓐᓇᖅᐸᒃᑑᒐᓗᐊᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᒥᓂᔅᑕ ᐅᖃᓕᖅᐹ ᑖᒃᑯᐊ 1, 2, 3-

ᓚᓯᒪᔪᐃᓐᓇᓕᒫᕌᓗᐃᑦ ᓴᓇᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᕈᑏᑦ ᓄᓇᕗᒥ 

ᐃᓕᓴᖅᑕᐅᔪᓐᓇᖅᑐᐃᓐᓈᓘᕚᑦ? ᓲᕐᓗ 

ᐅᐊᔭᓕᕆᔨᓐᖑᕈᒪᒍᒪ ᑖᒃᑯᐊ 

ᐃᓕᓐᓂᐊᖏᓐᓇᕐᓗᖓ ᓄᓇᕗᒻᒦᖏᓐᓈᓗᒡᓗᖓ 

ᐃᓕᓴᕆᔭᐅᔾᔪᑎᑖᕐᓗᖓ ᐱᔭᕇᖅᓯᔪᓐᓇᕋᔭᖅᐳᖔ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪᓐᓇᐃᓪᓗᐊᖅᑐᖅ, ᑕᐃᒪᓐᓇᐃᖦᖢᓂᓗ.  

ᑖᒃᑯᐊ ᑕᑉᐱᑯᖓ ᐃᓱᓪᓚᕆᐊᓄᑦ Red Seal-

ᑖᖃᑦᑕᕈᓐᓇᕐᒪᑕ, ᐊᒡᓛᑦ ᑕᑯᓯᒪᔪᒍᑦ Red Seal, 

ᖃᓄᑭᐊᕐᖑᓇ ᐃᓄᒃᑎᑐᑦ ᑕᐃᒍᒃᑯ ᐊᑲᐅᓛᖑᕙ? 

ᐊᒡᓛᑦ ᒥᑦᑎᒪᑕᓕᖕᒥᐅᑕᕐᒥᒃ 

ᐅᑎᕈᒪᐃᓐᓇᓐᖏᒃᑲᓗᐊᖅᑐᖓ 

ᒥᑦᑎᒪᑕᓕᑐᐊᖑᓐᖏᒻᒪᑦ ᓄᓇᓕᒃ, 

ᓄᓇᓕᑐᐊᖑᓐᖏᒃᑲᓗᐊᕐᒪᑦ, ᑭᓯᐊᓂ 

ᒥᑦᑎᒪᑕᓕᖕᒥᐅᑕᕐᒥᒃ ᑕᐃᒪ ᒪᒃᑯᒃᑑᒐᓗᐊᖅ ᑖᓂᐅᓪ 

Red Seal-ᑖᖅᓯᒪᔪᖅ ᒪᒃᑯᒃᑑᓪᓗᓂ. ᑕᒪᔾᔭ 

ᐊᔪᖃᑦᑕᓐᖏᑦᑎᐊᖅᑐᐃᑦ ᑕᒫᓂ ᓄᓇᕗᑦᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅᑑᕈᑎᒃᓴᓕᐅᕈᒪᑐᐃᓐᓇᖅᖢᖓ ᑕᐃᒪᐃᑦᑐᓂᒃ 

ᐊᐅᐸᖅᑐᓂᒃ ᓇᓗᓇᐃᒃᑯᑕᖅᑖᕌᖓᑕ ᑕᖅᑲᒃᑯᐊ 

ᑐᓴᖅᑎᑕᐅᖃᑦᑕᕆᐊᓖᑦ ᐱᔫᒥᒃᖢᑎᒋᔭᐅᒍᓐᓇᕐᒪᑕ 

ᑕᖅᑲᒃᑯᓄᖓ ᐃᓕᓐᓂᐊᕈᒪᔪᓄᑦ ᐊᒻᒪᓗ  

ᖁᕕᐊᓲᑎᒋᔭᐅᓗᑎᒃ ᑕᐃᒃᑯᐊ ᐃᓱᓕᑦᑎᔪᑦ 

ᑕᖅᑲᒃᑯᐊ ᖃᐅᔨᔾᔫᒥᓂᐊᕐᒪᑕ “ᐃᓕᓐᓂᐊᕆᐊᕈᕕᑦ 

ᓄᖅᑲᓚᐅᓐᖐᓐᓇᕈᕕᑦ ᐃᒪᐃᑦᑑᒍᓐᓇᖅᑐᑎᑦ.” ᒪᑯᐊ 

ᐊᑭᕐᖓᒥᐅᑕᐃᑦ ᐊᔾᔨᓐᖑᐊᖃᐅᕐᓗᑎᒃ ᑕᒪᒃᑯᓂᖓ 

ᐋᖅᑭᒃᓯᔪᓐᓇᕐᒥᔪᓯ.  

 

ᖃᔅᓯᑖᓚᑐᖃᑦᑕᖅᐸᑦ ᐊᖏᖅᑕᐅᓯᒪᔭᕆᐊᖃᕐᓗᓂ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑖᓐᓇ ᐃᒡᓗ 

ᒪᑐᐃᖓᐃᓐᓇᕈᓐᓇᕐᓂᐊᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓈᓴᐅᑎᓪᓚᑦᑖᒥᒃ ᐅᖃᕈᓐᓇᓐᖏᒃᑲᓗᐊᕆᓪᓗᖓ. 

ᑖᒃᑯᐊ ᐃᓄᓕᕆᔨᒃᑯᓐᓂᒃ ᑕᐃᒪ ᑮᓇᐅᔭᐃᑦ 

ᐱᓂᖅᓴᐅᖃᑦᑕᕐᒪᑕ, ᐅᖃᒻᒪᕆᒍᓐᓇᓐᖏᑦᑐᖓ 

ᖃᔅᓯᓪᓚᕆᖕᓂᒃ ᑮᓇᐅᔭᓂᒃ, ᑭᓯᐊᓂ 

ᐅᑎᕐᕕᒋᑦᑎᐊᕈᓐᓇᕋᓗᐊᕐᒥᔭᒋᑦ ᑖᓐᓇ 

ᖃᐅᔨᒋᐊᒻᒪᕆᐊᓪᓚᓚᐅᕐᓗᒍ ᓇᖕᒥᓂᖅ ᐅᕙᖓ ᐄ, 

ᑖᑦᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4015 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓄᓇᕗᑦ 

ᕼᐃᓚᑦᑐᖅᕼᐊᕐᕕᓕᕆᓂᕐᒧᑦ ᐱᓕᕆᐊᖃᖅᑐᒍᑦ. 

ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

ᑐᑭᓯᔪᒪᕐᔪᐊᓯᑳᓪᓚᒃᑲᒪ ᑕᕝᕙᓂ ᐸᕐᓇᐅᑎᔅᓯᓐᓂ 

2016-17 ᑖᒃᑯᐊ ᓯᓚᑦᑐᖅᓴᕐᕕᒃ ᐊᖅᑯᑕᐅᓪᓗᓂ 

ᑕᐃᒪ ᐋᓐᓂᐊᓯᐅᖅᑎᓕᕆᓂᖅ ᐊᒻᒪᓗ ᑭᓱᐃᓐᓇ, 

ᐋᓐᓂᐊᖃᕐᓇᓐᖏᑦᑐᓕᕆᓂᖅ, ᐃᓄᓕᕆᓂᖅ 

ᑖᒃᑯᐊᒎᖅ ᐃᓕᓐᓂᐊᖅᑕᐅᖕᒪᑕ. ᑕᐃᒪ ᑖᒃᑯᐊ 

ᐃᓄᓕᕆᔾᔪᓰᑦ ᖃᓪᓗᓈᑦ ᐃᓄᓕᕆᔾᔪᓯᖏᑦ 

ᒪᓕᒃᑕᐅᓪᓗᓂ ᑖᓐᓇᖃᐃ ᐃᓕᓐᓂᐊᖅᑕᐅᕙ 

ᐃᓄᐃᑦ ᖃᐅᔨᒪᓂᑐᖃᖓ 

ᐃᓚᓕᐅᔾᔭᐅᓐᖏᑦᑎᐊᖅᖢᓂ? ᑖᓐᓇ 

ᑕᐃᒪᐃᓕᖓᕚ? ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. ᐄ, ᑖᒃᑯᐊ ᐃᓄᓕᕆᔨᒃᓴᐃᑦ ᑕᐃᑲᓂ 

ᐃᖃᓗᒃᑑᑦᑎᐊᕐᒦᖃᑦᑕᖅᑎᓪᓗᒋᑦ, ᐃᓛᒃ 

ᐃᖃᓗᒃᑑᑦᑎᐊᕐᒥ ᐃᓕᓐᓂᐊᖅᑕᐅᕙᒃᑎᓪᓗᒋᑦ ᒫᓐᓇ 

ᑕᐃᒪ ᓄᑖᕐᒥᒃ ᐃᓕᓐᓂᐊᕈᓯᒥᒃ, curriculum, ᑕᐃᒪ 

ᒫᓐᓇ ᓴᓇᕙᓪᓕᐊᖑᔭᕐᒥᒐᑦᑕ ᖃᓄᖅ ᑕᒫᓂ 

ᓄᓇᕗᑦᒥᐅᑕᐅᓂᑦᑎᓐᓂᑦ ᐊᒃᑐᐊᓂᖃᕐᓂᖅᓴᐅᓗᓂ.  

ᑭᓯᐊᓂᑦᑕᐅᖅ ᑲᓇᑕᓕᒫᒧᑦ ᐃᓄᓕᕆᔨᐅᓂᕐᒧᑦ 

ᐊᐅᓚᓂᖓᓄᑦ ᐊᑐᕆᐊᖃᕐᒥᒐᑦᑕ 

ᑕᐃᒪᓐᓇᐃᓕᖓᖦᖤᖅᐳᖅ. ᑭᓯᐊᓂ ᐅᖃᕈᓐᓇᖅᑐᖓ 

ᑖᓐᓇᑦᑕᐅᖅ ᐃᓕᓐᓂᐊᕈᓯᐅᓂᐊᖅᑐᖅ, curriculum 

ᐃᓕᓐᓂᐊᕈᓯᐅᓂᕋᖃᑦᑕᕋᒃᑰᓇ, 

ᐃᓕᓐᓂᐊᕈᓯᐅᓂᐊᖅᑐᖅ ᑖᓐᓇ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑐᓐᖓᕕᖃᑦᑎᐊᕐᓂᐊᖅᑐᖅ 

ᑐᓐᖓᕕᖃᖅᖢᓂᓗ ᑕᒪᒃᑯᐊ 

ᐃᓕᓐᓂᐊᕈᑎᒋᓂᐊᖅᑕᖏᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑖᓐᓇ 

ᐊᒃᑐᐊᓂᖃᓪᓚᕆᖕᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ. 
 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

ᑕᕝᕙᓃᑦᑕᐃᓐᓇᕈᒻᒪᓐᖏᒃᑲᓗᐊᖅᑐᖓ. ᐄ, ᖁᔭᓐᓇᒦᒃ 

ᑕᒪᓐᓇ ᐋᓯᑦ ᑭᐅᑦᑎᐊᖦᖤᓐᖑᐊᖅᑕᕋᕕᐅᒃ. ᐄᓛᒃ ᑖᓐᓇ 

ᑕᕝᕙᓂ ᑎᑎᕋᖅᓯᒪᓂᖓᓂ ᐱᑕᖃᓐᖏᒻᒪᑦ ᐃᓄᐃᑦ 

ᖃᐅᔨᒪᓂᑐᖃᖓ ᑕᐃᒪ ᐊᐱᕆᔾᔪᑎᒋᕙᕋ, ᑭᓯᐊᓂ 

ᑐᓘᔭᑐᐃᓐᓇᕋᑦᑕᐃᓛᒃ ᑖᔅᓱᒧᖓ ᒪᓕᒐᕐᒧᑦ 

ᑲᓇᑕᒥᐅᑕᐅᒐᑦᑕ. ᐄ, ᑕᐃᒪᐃᒃᑲᓗᐊᖅᑎᓪᓗᒍ 

ᓄᓇᕘᑦᑖᖅᓯᒪᓂᕗᑦ ᒪᓕᒃᖢᒍ ᑕᑯᔪᒥᓇᕐᒪᑦ ᑕᐅᕙᓂ 

ᓯᕗᓂᑦᑎᓐᓂ ᑕᒪᓐᓇ ᐃᓄᐃᑦ ᖃᐅᔨᒪᓂᕆᔭᖓᑦ 

ᑕᕝᕗᖓ ᐃᓄᓕᕆᔨᐅᓂᕐᒧᑦ ᑕᒪᓐᓇ 

ᐅᑉᐱᕆᑦᑎᐊᖅᑰᖅᑕᐃᑦ. ᑕᐃᒪᓐᓇᖃᐃ ᓯᕗᓂᒃᓴᑦᑎᓐᓂ 

ᑖᓐᓇ ᓄᖅᑲᓐᖏᓪᓗᓂ 

ᐃᓚᓕᐅᔾᔭᐅᕙᓪᓕᐊᖑᔮᕐᔪᓪᓗᓂ ᑕᒪᓐᓇ 

ᓄᑕᖅᑭᕆᓂᖅ ᑕᐃᒪᓐᓇᖃᐃ ᑕᒪᓐᓇᐃ 

ᓯᕗᓂᒃᓴᕆᕕᐅᒃ ᑕᒪᑐᒥᖓ 

ᑐᑭᓯᑎᒋᐊᒃᑲᓐᓂᕈᓐᓇᖅᐱᖓ? ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. ᐄᑦᑎᐊᖅ, ᑕᐃᒪ ᐅᐊᑦᑎᐊᒃᑲᓐᓂᖅ 

ᐅᖃᖅᑰᖅᑲᐅᓪᓗᖓ ᑖᒃᑯᐊ 

ᐃᓕᓴᖅᓯᕕᖕᒥᓐᖔᖅᑐᐃᑦ 

ᓴᓇᖃᑎᒋᑦᑎᐊᖃᑦᑕᖅᑕᕗᑦ ᖃᐅᔨᒪᑦᑎᐊᕐᒥᒐᒃᑭᑦ 

ᐃᓄᒃᓯᐅᑎᓪᓚᕆᖕᓂᒃ ᑖᒃᑯᐊ 

ᐊᐅᓚᔾᔪᑎᓕᐊᐱᐅᒻᒪᑕ. ᐄ, ᑖᒃᑯᐊ 

ᓴᓇᖃᑎᒌᓐᓇᕐᓂᐊᖅᑕᕗᑦ ᐃᓕᓴᖅᓯᕕᖕᒥᓐᖔᖅᑐᑦ.  
 

ᐊᒻᒪᓗ ᐃᓛᒃ ᑖᒃᑯᐊᓕᒫᖅ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᕈᓯᒋᕙᒃᑕᕗᑦ 

ᑐᓐᖓᕕᖃᑦᑎᐊᕆᐊᖃᕐᒥᖕᒪᑕ ᑕᐃᒪᓐᓇᑦᑎᐊᖅ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᓲᕐᓗ ᒐᕙᒪᒋᔭᕗᑦ 

ᑖᓐᓇ ᑐᓐᖓᕕᖃᕐᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ  

ᑖᒃᑯᐊᓕᒫᑦᑕᐅᖅ ᑕᐃᒪᓐᓇᐃᒋᐊᖃᓪᓚᕆᖕᒪᑕ. ᐄ, 

ᓂᕆᐅᑦᑎᐊᖅᑐᖓ ᐃᓛᒃ ᑕᐃᒪᐃᓛᒃ.  

 

ᐃᖃᓗᒃᑑᑦᑎᐊᕐᒥ ᒫᓐᓇ ᐃᓄᓕᕆᔨᒃᓴᓂᒃ ᑕᐃᒪ 

ᐃᓕᓐᓂᐊᖅᑐᖅᑕᖃᕐᒪᑦ, ᐄ, ᐊᒻᒪ 

ᑖᒃᑯᐊᓗᑦᑕᐅᕐᖏᓛᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑐᓐᖓᕕᒋᑦᑎᐊᖃᑦᑕᕐᒥᒐᑦᑎᒍᑦ ᐱᖅᑯᓯᓕᕆᕝᕕᒃᑯᑦ. 

ᐱᖅᑯᓯᓕᕆᕝᕕᒃ ᑖᓐᓇ ᐊᐅᓚᑕᐅᓪᓚᕆᖕᒪᑦ ᐃᓄᐃᑦ 

ᐃᓕᖅᑯᓯᓪᓚᕆᐊᓂᒃ ᑖᒃᑯᐊ ᑕᐃᒪ 

ᓴᓇᖃᑎᒋᓗᑎᒍᑦ ᑖᓐᓇ ᐃᓄᓕᕆᓂᖅ ᐊᓯᖏᓪᓗ 

ᑖᒃᑯᐊ ᖃᓄᖅ ᐊᐅᓚᒃᐸᑕ ᐊᑲᐅᓂᖅᓴᐅᕙ 

ᑖᒃᑯᓂᖓ ᐱᔾᔪᑎᖃᕐᓗᑕ 

ᓴᓇᖃᑎᒋᑦᑎᐊᕐᓂᐊᕐᒥᔭᕗᑦ 

ᐱᖅᑯᓯᓕᕆᕝᕕᖕᒥᓐᖔᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. ᐊᒻᒪᓗ 

ᖁᔭᓐᓇᒦᑦᑎᐊᖅᐸᒋᑦ ᑕᒪᑐᒥᖓ ᑭᐅᑦᑎᐊᕋᕕᑦ 

ᐊᒻᒪᓗ ᑖᓐᓇ ᐅᓐᓄᒃ ᕿᑦᑕᐃᖓᓗᒐ 

ᖁᖓᐃᓐᓇᕐᓂᐊᖅᑰᓕᕐᒥᔪᖓ 

ᒪᓕᒐᓕᐅᖅᑎᐅᖃᑎᑦᑐᑦ. ᑖᓐᓇ ᐱᐊᓂᒃᖢᓂ ᐅᑯᐊ  

ᐅᓄᕐᒪᑕ ᓱᓕ ᐃᑲᕐᕋᒃᑲ ᓄᖑᓐᖏᑦᑑᒐᓗᐊᑦ, 

ᐃᒃᓯᕙᐅᑕᖃᖅᑑᖅ, ᑕᐃᒫᖅᑐᖓ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ. ᓄᓇᕗᑦ ᓯᓚᑦᑐᖅᓴᕐᕕᒃᑯᑦ. 

ᒪᑉᐱᒐᖅ M-3. ᑲᑎᑦᑐᒋᑦ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᖅᑕᐅᔭᕆᐊᓖᑦ. 

$37,619,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐱᔭᕇᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᓯᔾᔪᑎᒃᓴᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. ᐊᒻᒪᓗ ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑲ. ᑖᒃᑯᐊᓗ 

ᐱᓕᕆᕐᔪᐊᖃᑦᑕᖅᑐᐃᑦ, ᑕᐃᖕᓇᑦᑕᐅᖅ ᑕᒪᐅᖓ 

ᐃᒃᓯᕙᓚᐅᓐᖏᑦᑑᒐᓗᐊᖅ ᕆᑦᓱᑦ ᐸᐃᑕᓐ, ᐊᒻᒪᓗ  

ᐃᐊᕆᒃ ᑖᒃᑯᐊᓗ ᔫ, ᐊᒻᒪ ᑖᒃᑯᐊ ᑕᒪᕐᒥᓕᒫᖅ 

ᓯᓚᑦᑐᖅᓴᕐᕕᖕᒥ ᐃᓕᓴᐃᖃᑦᑕᖅᑐᐃᑦ 

ᖁᔭᓐᓇᒦᑦᑎᐊᕐᒥᔭᒃᑲ 

ᑲᔪᓯᑎᑕᐅᔪᓐᓇᑦᑎᐊᕐᓂᐊᕐᒥᖕᒪᑦ 

ᐃᑲᔪᖅᑐᖅᑕᐅᑎᓪᓗᒍ ᐃᓕᒃᓯᓐᓂ.  

 

ᖁᔭᓐᓇᒦᕌᓗᒃ, ᐅᓐᓄᖃᑦᑎᐊᕐᓂᐊᕆᕗᒍᑦ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ.  

 

5 ᒥᓂᑦᓯᒥᒃ ᓄᖅᑲᖔᓪᓚᖕᓂᐊᕋᑉᑕ 

ᐸᕐᓇᒃᑲᓪᓕᐊᑎᓪᓗᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ 

ᐅᐊᑦᓯᐊᕈ’ᓈᖅ. 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:00ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:08ᒥ 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᒐᕙᒪᐅᖃᑎᒌᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᑲᑎᒪᒋᐊᒃᑲᓐᓂᕐᓂᐊᓕᕐᒥᒐᑦᑕ. 

ᑲᑎᒪᑐᐃᓐᓇᖅᑎᓪᓗᑕ ᐊᐱᕆᔪᒪᓕᕐᒥᔭᕋ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᒥᓂᔅᑑᔪᖅ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᖔᑦ. ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒥᓂᔅᑕ ᐃᖅᑲᓇᐃᔭᖅᑎᖏᓐᓂᒃ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᑎᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ 

ᐃᑎᖅᑎᑦᑑᓪᓗᐊᕈᕕᒋᑦ.  

 

ᒪ’ᓇᓪᓗᐊᕕᒃ. ᒥᓂᔅᑕ ᑕᑉᑐᓇ, 

ᓇᓗᓇᐃᔭᖅᑑᓪᓗᐊᕈᕕᒋᑦ ᐃᖅᑲᓇᐃᔭᖅᑎᑎᑦ. ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᑐᖏᓕᕋ ᑯᕆᔅ ᑖᓯ 

ᐊᒻᒪᓗ ᓴᐅᒥᓐᓃᑦᑐᖅ ᑐᖏᓕᕐᒪ ᐃᑲᔪᖅᑎᖓ 

ᕗᔨᓂᐊ ᒥᐊᓐᔅ, ᐊᒻᒪᓗ ᐊᕙᓂ ᐃᒃᓯᕚᖃᑕᐅᔪᖅ 

ᑯᕆᔅ ᕼᐃᑭ, ᑐᑭᒧᐊᖅᑎᑦᑎᔨ ᑮᓇᐅᔭᓕᕆᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᓐᖓᕼᐅᖕᓂᐊᖅᑯᑦ 

ᐃᖅᑲᓇᐃᔭᖅᑎᖏᑦ ᐃᑎᖅᕼᐃᒪᔪᑦ. 

ᑲᔪᕼᐃᒋᐊᖅᑑᓪᓗᐊᕐᓂᐊᓕᖅᐳᑎᑦ 

ᐅᒃᑯᐃᒍᑎᒋᔭᕐᓄᑦ, ᒥᔅᑕ ᑕᑉᑐᓇ. 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᒃᑲᓗ ᑲᑎᒪᔩᑦ. 

ᖁᕕᐊᓱᒃᑐᖓ ᓴᖅᑭᑦᑎᔪᓐᓇᕋᒪ 2017-18-ᒥ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ ᐊᒻᒪ 2017-2020-ᒥ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ. 

 

ᐅᓪᓗᒥ ᐅᖃᖅᑲᐅᒐᒪ ᒫᓃᖃᑎᒋᔮᒃᑲ ᐅᑯᐊ ᑯᕆᔅ 

ᑖᓯ, ᒥᓂᔅᑕᐅᑉ ᑐᖏᓕᐊ, ᕗᔨᓂᐊ ᒥᐅᓐᔅ, 

ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ, ᐊᒻᒪᓗ ᐅᓇ 

ᐊᑎᖓ ᑕᐃᑦᑎᐊᖅᑲᐅᓐᖏᓐᓇᒃᑯ, ᓕᔅ ᕼᐃᑭ, 

ᑐᑭᒧᐊᖅᑎᑦᑎᔨ ᑮᓇᐅᔭᓕᕆᕐᒧᑦ, ᑕᕝᕙᓂ 

ᐃᒃᓯᕚᖃᑕᐅᔪᖅ.  

 

ᑐᑦᑕᕐᕕᒋᔭᐅᓪᓗᑕ ᐃᑲᔪᖅᓱᐃᔨᐅᖃᑦᑕᖅᑐᒍᑦ 

ᒥᓂᔅᑕᐃᑦ ᑲᑎᒪᔨᖏᓐᓂᒃ, 

ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᓯᕗᒃᑲᖅᑕᖅᑎᒋᔭᐅᖃᑦᑕᖅᑐᑦ ᐱᓕᕆᕝᕖᑦ 

ᑐᑭᒧᐊᒃᑎᑕᐅᓪᓗᑎᒃ ᐊᑐᖅᖢᒍ ᓯᕗᒧᑦ ᐊᑉᓗᖅᑕ 

ᑎᒥᓐᖑᖅᑎᑕᐅᓯᒪᔪᓄᓪᓗ, ᐊᒻᒪᓗ ᐃᓘᓐᓇᖏᑦ 

ᒐᕙᒪᒃᑯᑦ ᐱᔨᑦᑎᕈᑎᖏᑦ ᐊᐅᓚᖃᑦᑕᖅᖢᑎᒃᑯᑦ. 

ᑖᒃᑯᐊ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᓯᕗᒧᐊᒃᑎᑦᑎᕙᓪᓕᐊᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᑦ  

ᐊᑐᐊᒐᓕᕆᓂᕐᒧᑦ ᐅᖃᐅᓯᕆᔭᖏᑦ ᑲᓇᑕᐅᑉ 

ᐃᓗᐊᓂ ᐊᒻᒪᓗ ᓯᓚᑖᓂ.  

 

ᐱᖓᓲᔪᖅᑐᓪᓗᐊᑕᐅᕗᑦ ᑖᒃᑯᐊ 

ᐱᓕᕆᐊᕆᔭᐅᖃᑦᑕᖅᑐᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᐃᓗᐊᓂ: 

 

 ᑐᑦᑕᕐᕕᐅᓪᓗᑎᒃ 

 ᑐᑭᒧᐊᕈᑏᑦ ᐸᕐᓇᐅᑎᖏᑦ 

 ᓯᕗᒧᐊᖃᑎᒌᑦ 

 ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᑎᑕᐅᓂᖏᑦ 

 ᒐᕙᒪᐅᖃᑎᒌᓐᓄᑦ ᐱᓕᕆᐊᕆᔭᐅᔪᑦ 

 ᓴᓐᖏᓂᕐᒥᒃ ᑎᒍᓯᕙᓪᓕᐊᓂᕐᒧᑦ ᐱᓕᕆᕝᕕᒃ.  

 

2016-17 ᐊᕐᕌᒍᐊᓂ ᒥᓂᔅᑕᐃᑦ 

ᐊᖏᖅᓯᓚᐅᖅᓯᒪᔪᑦ ᓯᕗᒧᐊᖃᑎᒌᑦ 

ᐋᖅᑭᒋᐊᖅᑕᐅᒃᑲᓐᓂᖁᓪᓗᒋᑦ ᐊᒻᒪ 

ᑕᐃᒪᐃᓐᓂᖓᓄᑦ ᓄᑖᓂᒃ ᓴᖅᑭᑦᑎᓯᒪᓕᖅᑐᒍᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐃᓕᓐᓂᐊᕈᑎᒃᓴᖏᓐᓄᑦ ᐱᓕᕆᕝᕕᒃ. ᒫᓐᓇ ᑕᐃᒪ 

ᓴᓇᖅᑯᑎᓂᒃ ᑖᒃᑯᓄᖓ 

ᐊᑐᓕᖅᑎᑦᑎᕙᓪᓕᐊᔪᓐᓇᕐᓂᐊᖅᑐᒍᑦ ᓈᓴᐅᑎᓕᒃ 

23 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᑦ ᑖᒃᑯᐊ  

ᓯᕗᒧᐊᖃᑎᒌᑦ ᐱᓕᕆᕝᕕᖓ ᐊᖅᑯᑎᒋᓗᑎᒃᑯᑦ. 

ᐋᖅᑭᒃᓱᐃᒃᑲᓐᓂᖅᓯᒪᓕᖅᑎᓪᓗᑕ ᑕᒪᒃᑯᐊ 

ᐱᓕᒻᒪᒃᓴᐅᑏᑦ ᐱᕚᓪᓕᐅᑎᒃᓴᐃᓪᓗ 

ᐃᓕᓐᓂᐊᕈᑎᒃᓴᐃᑦ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ 

ᒐᕙᒪᒃᑯᓐᓄᑦ ᐃᖅᑲᓇᔭᖅᑎᓕᒫᑦ 

ᐃᓕᓐᓂᐊᖅᑎᑕᐅᓂᖏᓐᓄᑦ ᐱᓕᕆᕝᕕᒃ 

ᐊᖅᑯᑎᒋᓪᓗᒋᑦ.  

 

ᖁᕕᐊᓱᒃᑐᖓ ᑖᒃᑯᐊ ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ 

2017-18 ᑲᑎᓕᒫᖅᖢᒋᑦ $27,886,000-ᖑᔪᑦ. 

ᐊᒻᒪᓗ ᖁᕕᐊᓱᖕᒥᔪᖓ ᐱᓕᕆᕝᕕᑦᑕ ᐸᕐᓇᐅᑎᖏᑦ 

ᑕᒪᑐᒪᓂ ᐅᖃᐅᓯᕆᔪᓐᓇᕋᒃᑭᑦ. ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᑕᒫᓂ $17,740,000-ᖑᔪᑦ 

ᓴᓂᕐᕙᒃᑕᐅᓯᒪᔪᑦ ᑮᓇᐅᔾᔭᒃᓵᓄᑦ ᐃᑲᔫᑎᓄᓪᓗ. 

$340,000 ᑐᓐᓂᖅᑯᑏᑦ ᑮᓇᐅᔭᓪᓗ 

ᐅᑎᖅᑎᒋᐊᑐᓐᖏᑦᑐᑦ ᐊᒻᒪᓗ $9.8 ᒥᓕᐊᓐ 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ.  

 

ᑖᒃᑯᐊ ᐊᓯᔾᔨᖅᓯᒪᓂᖏᑦ 

ᐱᓕᕆᐊᕆᓪᓗᐊᑕᖅᓯᒪᔭᑦᑎᓐᓄᑦ ᐃᒪᐃᓕᖓᔪᑦ: 

 

ᑖᓐᓇ ᑐᑦᑕᕐᕕᒃ ᖃᐅᔨᒪᔪᒃᓴᐅᕗᑎᑦ 

ᐊᐅᓚᑦᑎᔨᐅᖃᑦᑕᖅᐳᑦ ᑐᑭᒧᐊᒃᑎᒋᔭᐅᓗᑎᒡᓗ 

ᐱᓕᕆᐊᕆᔭᐅᔪᓂᒃ ᐊᖓᔪᖅᑲᐅᑎᒋᔭᐅᔪᓄᑦ 

ᒐᕙᒪᐃᑦ ᐃᓗᐊᓂ. ᑎᑎᕋᖅᑎᐅᓪᓗᑕ ᒥᓂᔅᑕᐃᑦ 

ᑲᑎᒪᔨᖏᓐᓄᑦ, ᒥᓂᔅᑕᐅᑉ ᑐᖏᓕᖓ 

ᐃᑲᔪᖅᓱᐃᔨᐅᔪᖅ ᑲᑎᒪᔨᓂᑦ ᒥᓂᔅᑕᓂᓪᓗ. ᐊᒻᒪᓗ 

ᖃᐅᔨᒪᔨᑕᕆᔭᐅᖃᑦᑕᖅᑐᒍᑦ ᑐᓴᐅᒪᔾᔪᑏᑦ 

ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦᑕ 

ᒥᒃᓵᓅᖓᔪᓂᒃ, ᑐᓴᐅᒪᖃᑎᒌᖏᓐᓂᒃ ᒐᕙᒪᐃᑦ 

ᐃᓗᐊᓂ, ᐊᒻᒪᓗ ᐊᓪᓚᕝᕕᒻᒥ ᐃᑲᔪᖅᓱᐃᔩᑦ 

ᑕᐃᒃᑯᓄᖓ ᐆᒻᒪᖅᑯᑏᑦ ᐊᑭᖏᑦᑕ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᐃᑲᔪᖅᓱᖃᑦᑕᕐᒥᔭᕗᑦ 

ᐊᖓᔪᖅᑲᐅᑏᑦ ᐱᓕᕆᕝᕕᐊ. 

 

ᑐᑭᒧᐊᕆᓂᕐᒧᑦ ᐸᕐᓇᐅᑏᑦ 

ᖃᐅᔨᒪᔨᑕᕆᔭᐅᖃᑦᑕᖅᐳᑦ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑎᒍᑦ ᑐᑭᒧᐊᕈᑏᑦ ᐊᑐᐊᒐᑦ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4018 

ᐱᖁᔭᕐᔪᐊᓪᓗ, ᐊᒻᒪᓗ ᑕᒪᒃᑯᐊ ᑭᓪᓕᓯᓂᐊᖅᑕᕕᓃᑦ 

ᑲᑎᖅᓱᐃᖃᑦᑕᕆᓪᓗᑎᒃᑯᑦ ᒪᑯᓄᖓ 

ᐱᒋᐊᖅᑎᑕᕕᓃᑦ ᓈᓴᐅᑎᓕᒃ 23-ᒨᖓᔪᑦ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᑦ.  

 

ᓄᓇᕗᒥ ᑭᓪᓕᓯᓂᐊᖅᑏᑦ ᐊᖅᑯᑎᒋᓪᓗᑎᒃᑯᑦ 

ᓄᓇᕗᑦ ᒐᕙᒪᒃᑯᑦ ᑲᑎᖅᓱᐃᖃᑦᑕᖅᓯᒪᔪᑦ 

ᐃᑲᔫᑎᒋᔭᐅᖃᑦᑕᕐᓂᐊᖅᑐᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐊᑐᕐᓗᒍ ᓄᓇᕗᒥ ᐃᓄᐃᑦ 

ᐃᖅᑲᓇᐃᔭᖅᑎᖏᑦᑕ ᖃᐅᔨᓴᖅᑕᐅᓂᖏᑦ. ᑕᐃᒪᓐᓇ 

ᑲᑐᔾᔨᖃᑎᒌᓐᓂᒃᑰᖅᖢᑎᒃ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᐱᖅᓱᖅᑕᐅᓚᐅᖅᓯᒪᔪᑦ 

ᐃᓱᒪᓯᐅᖅᑕᐅᓪᓗᑎᒃ ᐊᕐᕌᓂ ᑖᒃᑯᐊ ᑭᓱᑦ 

ᓴᖅᑭᓚᐅᕐᒪᖔᑕ ᑕᒪᑐᒪᓂ ᐊᕐᕌᒍᒥ 

ᐅᖃᐅᓯᕆᓂᐊᖅᑕᒃᑲ.  

 

ᐃᒃᓯᕙᐅᑖᖅ, ᓯᕗᒧᐊᖃᑎᒌᑦ ᐱᓕᕆᕝᕕᒃ ᓱᓕ 

ᐱᔭᒃᓴᖅᑖᖅᑎᑕᐅᓯᒪᕗᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐸᕐᓇᐅᑎᓂᒃ ᐊᒻᒪᓗ ᓴᖅᑭᑕᐅᓕᓵᖅᑐᓂᒃ ᐃᓄᐃᑦ 

ᐃᖅᑲᓇᐃᔭᖅᑏᑦ ᒐᕙᒪᒃᑯᑦ ᐃᓗᐊᓂ 

ᐅᓄᖅᓯᕙᓪᓕᐊᓂᐊᕐᒪᑕ ᐊᒻᒪᓗ  

ᐃᑲᔪᖅᓱᐃᔨᐅᓪᓗᑎᒃ ᐱᓕᕆᕝᕕᖕᓂ 

ᐃᓕᓐᓂᐊᖅᑎᑦᑎᑎᓪᓗᒋᑦ 

ᐱᕚᓪᓕᖅᑎᑦᑎᕙᓪᓕᐊᑎᓪᓗᒋᓪᓗ 

ᐃᖅᑲᓇᐃᔭᖅᑎᓂᒃ, ᑕᐃᒃᑯᐊᓗ ᐃᖅᑲᓇᐃᔭᓯᓐᓈᑦ 

ᐃᓕᓐᓂᐊᖅᑐᑦ. ᓯᕗᒧᐊᒃᐸᓪᓕᐊᓗᑕ 

ᑐᑦᑕᕐᕕᒋᔭᐅᓪᓚᕆᒃᑐᒍᑦ ᐅᓂᒃᑳᖅᑕᖅᑎᐅᓪᓗᑕᓗ 

ᓄᓇᕗᑦ ᒐᕙᒪᒃᑯᑦ ᐃᓄᐃᑦ ᐃᖅᑲᓇᐃᔭᖅᑎᖏᓐᓄᑦ 

ᐸᕐᓇᐅᑎᖏᑦ. ᑲᒪᒋᔭᖃᖃᑦᑕᕐᒥᔪᒍᑦ ᐋᖅᑭᒃᓱᐃᓪᓗᑕ 

ᓄᑖᓂᒃ ᐱᓕᒻᒪᒃᓴᐅᑎᓂᒃ ᐃᓕᓐᓂᐊᕈᑎᒃᓴᓂᒡᓗ 

ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᑐᕌᖓᓪᓗᐊᑕᖅᑐᓂᒃ. 

 

ᐃᒃᓯᕙᐅᑖᖅ, ᑖᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐱᓕᒻᒪᒃᓴᐃᓂᖅ 

ᐃᑲᔪᖅᓱᐃᖃᑦᑕᖅᑐᑦ ᐱᓕᕆᕝᕕᖕᓂ 

ᐱᓕᒻᒪᒃᓴᐃᑎᓪᓗᒋᑦ 

ᐱᔪᓐᓇᖅᓯᕚᓪᓕᖅᑎᑦᑎᓇᓱᒃᑐᑎᓪᓗ. ᑖᒃᑯᐊ 

ᑲᒪᒋᔭᖃᕆᓪᓗᑎᒃ ᓯᕗᒃᑲᖅᑕᖅᑎᐅᓪᓗᑎᒃ 

ᑐᑭᒧᐊᒃᑎᑦᑎᔨᐅᓪᓗᑎᓪᓗ ᐱᒋᐊᖅᑎᑕᐅᔪᓂᒃ 

ᒐᕙᒪᒃᑯᑦ ᓯᐊᕐᒪᖅᑎᕆᓂᖓᓄᑦ.  

 

ᑖᓐᓇ ᕼᐃᕗᓕᖅᑎᒃᕼᐊᓄᑦ ᐱᓕᕆᐊᖑᔪᖅ 2016-ᒥ 

ᓄᓇᕗᑦ ᒐᕙᒪᒃᑯᑦ ᓯᕗᓪᓕᖅᐹᒥᒃ ᐱᔭᕇᖅᓯᓚᐅᖅᑐᑦ 

ᐅᖃᖅᑐᕐᕕᐅᓂᐊᖅᑐᓂᒃ ᐊᒻᒪᓗ ᖁᑦᑎᓐᓂᖅᓴᓂᒃ 

ᑲᒪᔨᓂᒃ ᕕᕝᕗᐊᕆᐅᓚᐅᖅᑐᒥ. ᑖᓐᓇ 

ᐱᓕᕆᐊᖑᔪᖅ ᑐᕌᒐᖃᖅᖢᓂ ᓯᕗᓕᖅᑎᓂᒃ 

ᐱᐅᓯᕚᓪᓕᖅᑎᑦᑎᓇᓱᒃᖢᓂ ᒐᕙᒪᒃᑯᓐᓂ.  

 

ᑖᓐᓇ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐃᖅᑲᓇᐃᔭᕐᕕᖓ 

ᓯᕗᓕᖅᑎᐅᕗᑦ ᑐᑭᒧᐊᒃᑎᑦᑎᔨᐅᓪᓗᑎᒡᓗ 

ᖃᓄᖅᑑᕈᑕᐅᓯᒪᔪᑦ ᐊᑐᐊᒐᕐᓂᒃ ᐊᒻᒪᓗ 

ᐱᒋᐊᖅᑎᑕᐅᔪᓂᒃ ᑲᓇᑕᐅᑉ ᓯᓚᑖᓄᑦ 

ᒐᕙᒪᑐᖃᒃᑯᓐᓄᑦ ᐊᕕᒃᑐᖅᓯᒪᔪᓄᓪᓗ ᑎᒥᐅᔪᓄᑦ. 

ᑖᓐᓇ ᐃᖅᑲᓇᐃᔭᕐᕕᒃ ᑐᑭᒧᐊᒃᑎᑦᑎᔨᐅᕗᖅ 

ᓄᓇᕗᒥ ᐃᓐᓇᓐᖏᓐᓄᑦ ᐊᒻᒪᓗ ᓴᖅᑭᑦᑎᓗᑎᒃ 

ᐃᑲᔪᖅᓱᐃᓂᕐᒧᑦ ᓄᓇᕗᓕᒫᒥ ᒐᕙᒪᒃᑯᓐᓄᑦ 

ᑐᖅᑲᖅᑕᕐᕕᐅᔪᓂ ᐊᑐᓂ ᓄᓇᓕᖁᑎᑦᑎᓐᓂ.  

 

ᑕᕝᕙᓂ 2016-17 ᑮᓇᐅᔭᐃᑦ ᐊᕐᕌᒍᐊᓂ ᓄᓇᕗᑦ 

ᒐᕙᒪᒃᑯᑦ ᑐᓂᓯᓚᐅᖅᐳᑦ $100,000-ᓂᒃ ᓄᓇᕗᒥ 

ᐃᓐᓇᐃᑦ ᑎᒥᖁᑎᖓᓐᓄᑦ ᐊᒻᒪᓗ 

ᐃᑲᔪᖅᓱᐃᖏᓐᓇᕐᓂᐊᖅᖢᑎᒃ ᑎᒥᐅᔪᒥᒃ 2017-18 

ᑮᓇᐅᔭᐃᑦ ᐊᕐᕌᒍᐊᓂ ᓱᓕ. ᑖᓐᓇ ᐱᓕᕆᕝᕕᒃ 

ᐱᓕᕆᔪᒪᓂᖃᖅᓯᒪᑦᑎᐊᖅᐳᖅ ᑲᒪᔨᖃᖅᖢᑎᒃ 

ᐃᓐᓇᕐᓂᒃ ᐊᑑᑎᖃᑦᑎᐊᖅᑐᓂᒃ 

ᐱᓕᕆᔪᓐᓇᖁᓪᓗᒋᑦ ᐱᔨᑦᑎᕋᕐᓂᕐᒧᓪᓗ ᑕᒫᓂ 

ᓄᓇᕗᑦ ᐃᓐᓇᖁᑎᖏᓐᓂ.  

 

ᑖᓐᓇ ᐱᔪᓐᓇᕐᓂᕐᒥᒃ ᑐᓂᔭᐅᓗᑎᒃ ᐊᒻᒪᓗ 

ᐊᑐᒃᑲᓐᓂᕈᓐᓇᓐᖏᑦᑐᓄᑦ ᓄᖑᑦᑕᖅᑐᓄᑦ ᓄᓇᕗᒻᒥ 

ᓯᕗᓪᓕᐅᔾᔭᐅᓯᒪᖕᒪᑦ ᒐᕙᒪᒃᑯᓐᓂ ᐊᒻᒪᓗ 

ᐱᑕᖃᕆᐊᖃᓪᓚᕆᒃᖢᓂ ᓄᓇᕗᒥ ᐊᑯᓂᐅᔪᒧᑦ 

ᒐᕙᒪᓕᕆᓂᕐᒧᑦ ᑮᓇᐅᔭᓕᕆᓂᕐᒧᓪᓗ 

ᐱᕙᓪᓕᐊᓂᕐᒧᑦ. ᑖᓐᓇ ᐱᔪᓐᓇᕐᓂᕐᓂᒃ 

ᑎᒍᓯᕙᓪᓕᐊᓂᖅ ᓄᓇᕗᑦ ᒐᕙᒪᒃᑯᖏᓐᓄᑦ 

ᐱᕙᒌᔭᖃᖅᑕᖅᐳᑦ ᐊᐃᕙᓂᒃᑯᑦ ᒐᕙᒪᒃᑯᓐᓂᒃ ᑲᓇᑕ 

ᑐᓐᖓᕕᒃᑯᓐᓂᓗ ᐱᔭᕇᖅᐸᓪᓕᐊᓇᓱᓪᓗᒍ 

ᐱᔪᓐᓇᕐᓂᕐᒥᒃ ᑎᒍᓯᕙᓪᓕᐊᓂᖅ. ᑕᐃᒫᒃ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᒃᑯᐊᖅᓯᓪᓗᑕ ᐊᐃᕕᒻᒪᕆᖕᒥᒃ ᔪᓚᐃ 2016 

ᐊᒻᒪᓗ ᒐᕙᒪᑐᖃᒃᑯᑦ ᐊᐃᕙᓂᕐᒧᑦ ᑎᓕᔭᐅᓯᒪᔪᑦ 

ᐅᑐᐱᕆ 2016-ᒥ ᑖᓐᓇ ᐃᖅᑲᓇᐃᔭᕐᕕᒃ 

ᐱᖓᓲᓕᖅᑲᖓᓪᓗᑎᒃ ᐊᐃᕙᔨᐅᖃᑦᑕᖅᐳᑦ 

ᐊᖏᖃᑎᒌᒐᓱᓐᓂᕐᒧᑦ.  

 

ᐃᒃᓯᕙᐅᑖᖅ, ᖁᔭᓐᓇᒦᒃ ᓴᖅᑭᑦᑎᔪᓐᓇᕋᒪ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑮᓇᐅᔭᖅᑐᕈᑎᒃᓴᖏᓐᓂᒃ 

ᐸᕐᓇᐅᑎᖏᓐᓂᒃ. ᑐᓐᖓᓱᒃᑎᑉᐸᒃᑲᓗ 

ᐅᖃᐅᓯᒃᓴᖏᑦ ᑲᑎᒪᔩᑦ ᐊᒻᒪᓗ ᐊᐱᖅᑯᑏᑦ 

ᑭᐅᔪᓐᓇᕐᓂᐊᖅᐸᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᐅᖃᐅᓯᒃᓴᖃᖅᐸ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ, ᑲᑎᒪᔩᑦ. ᐃᒃᓯᕙᐅᑖᖅ, ᖁᕕᐊᓱᒃᑐᖓ  

ᒪᑐᐃᕈᑎᓂᒃ ᐅᖃᐅᓯᖃᕆᐊᒃᓴᖅ ᑭᒡᒐᖅᑐᕐᓗᒋᑦ 

ᑲᑎᒪᔨᕋᓛᑦ ᑲᒪᔪᑦ ᒐᕙᒪᒃᑯᑦ ᐊᑐᕈᒫᖅᑕᖏᓐᓂᒃ 

ᐊᒻᒪᓗ ᐊᐅᓚᔾᔪᑎᖏᓐᓂᒃ ᕿᒥᕐᕈᓚᐅᖅᑎᓪᓗᒋᑦ 

ᑐᒃᓯᕋᐅᑎᖓᓐᓂᒃ 2017-18-ᒥ ᐊᐅᓚᔾᔪᑎᓄᑦ 

ᐊᑐᕈᒫᖅᑕᖏᓐᓂᒃ ᐊᒻᒪᓗ ᐊᕐᕌᒍᖏᓐᓄᑦ 2017-

2020 ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᐱᓕᕆᕕᖓᑦᑕ ᐊᐅᓚᑦᓯᔨᒃᑯᑦ ᐊᒻᒪᓗ 

ᒐᕙᒪᐅᖃᑎᒌᒃᑐᓕᕆᔨᒃᑯᑦ. 

 

ᐱᓕᕆᕕᐅᑉ ᑐᒃᓯᕋᐅᑎᖏᑦ 2017-2018 

ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 

ᐊᑐᕈᒫᖅᑕᖏᑦ $27,886,000-ᖑᓪᓗᑎᒃ ᑖᒃᑯᐊᓗ 

ᓱᕐᕋᓚᐅᖅᓯᒪᖏᑦᑐᑦ ᑕᐃᒪᓐᖓᑦ 

ᓴᖅᑭᑕᐅᓚᐅᖅᓯᒪᖕᒪᑕ ᐱᓕᕆᕕᐅᑉ 2016-17-ᒥ 

ᐊᐅᓚᔾᔪᑎᓄᑦ ᐊᑐᕈᒫᖅᑕᖏᑦ. 

 

ᐅᓄᑲᓪᓚᒃᑐᓪᓗ ᐃᖅᑲᓇᐃᔮᑦ ᐃᓂᖏᑦ 

ᓱᕋᒃᓯᒪᖏᑦᑐᑦ ᐊᓯᔾᔨᓚᐅᖅᓯᒪᖏᑦᑐᑦ. ᑭᓯᐊᓂᓕ, 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐅᓄᑲᓪᓚᒃᑐᑦ ᐃᖅᑲᓇᐃᔮᑦ 

ᐃᓂᖏᑦ ᐱᓕᕆᕕᖕᒦᑦᑐᑦ ᐋᖅᑭᔨᓱᖅᑕᐅᒃᑲᓐᓂᕐᒪᑕ 

ᐊᒻᒪ/ᐅᕝᕙᓘᓐᓃᑦ ᓇᓗᓇᐃᕈᑎᖏᑦ 

ᐋᖅᑭᒋᐊᖅᑕᐅᓪᓗᑎᒃ. ᒐᕙᒪᒃᑯᑦ ᒫᔾᔨ 31, 2016-

ᖑᑎᓪᓗᒍ ᑕᖅᑭᑦ ᐱᖓᓱᑕᒫᓐ  

7-ᖑᔪᓂᒃ ᐊᓪᓚᕕᖕᒥ ᐊᐅᓚᑦᓯᔨᓄᑦ ᐃᑲᔪᖅᑎᑦ 

ᐃᖅᑲᓇᐃᔮᑦ ᐃᓂᖏᓐᓂᒃ. ᒐᕙᒪᒃᑯᑦ ᑎᓯᐱᕆ 31, 

2016-ᖑᑎᓪᓗᒍ, ᑕᖅᑭᑦ ᐱᖓᓱᑕᒫᓐ ᐅᓂᒃᑳᓕᐊᑦ  

ᐅᖃᖅᓯᒪᓚᐅᖅᑐᖅ ᐱᓕᕆᕕᒃ 6-ᓂᒃ 

ᐱᓕᕆᔨᒻᒪᕆᖕᓄᑦ ᐃᑲᔪᖅᑎᓂᒃ ᐃᖅᑲᓇᐃᔮᓄᑦ 

ᐃᓂᖃᓚᐅᖅᑐᑦ ᐊᒻᒪᓗ 36-ᓂᒃ ᐊᓪᓚᕕᖕᒥ 

ᐊᐅᓚᑦᓯᔨᓄᑦ ᐃᑲᔪᖅᑐᑎᑦ ᐃᓂᖏᓐᓂᒃ. 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ ᑕᖅᑲᒃᑯᐊ 

ᑐᓵᑎᓪᓗᒋᑦ ᓇᓗᓇᐃᖅᓯᖁᓪᓗᒍ ᐱᔾᔪᑎᒋᔭᖓᓂᒃ 

ᑕᒪᑐᒧᖓ ᐊᓯᔾᔨᖅᓯᓂᐅᑉ. 

 

ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ, ᑲᑎᒪᔨᑦ 

ᓴᖅᑭᑦᑎᖃᑦᑕᓚᐅᖅᑐᑦ ᐱᔾᔪᑎᒋᔭᖏᓐᓂᒃ ᐊᒻᒪᓗ 

ᐃᓱᒫᓗᒍᑎᒋᔭᖏᓐᓂᒃ. 

 

ᒐᕙᒪᒃᑯᑦ ᑎᓕᔭᐅᓯᒪᔾᔪᑎᖏᑦ ᐅᖃᖅᓯᒪᔪᑦ, 

ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ ᓯᕗᓕᖅᑎᒧᑦ 

ᒫᔾᔨ 20, 2014-ᖑᑎᓪᓗᒍ, ᐅᖃᖅᓯᒪᓚᐅᕐᒪᑦ 

ᐃᓚᖓᑦ ᑐᕌᒐᒃᓴᓪᓗᐊᑕᕆᔭᖓᑦ ᒐᕙᒪᒃᑯᑦ 

“ᕿᒥᕐᕈᔪᒪᓪᓗᑎᒃ ᒐᕙᒪᒃᑯᑦ ᐱᓕᕆᐊᖏᓐᓂᒃ 

ᖃᐅᔨᓴᐃᓗᑎᒃ ᑭᓱᑦ ᐊᐅᓚᓂᖃᑦᑎᐊᕋᓗᐊᒪᕐᖔᑕ,  

ᑭᓱᓪᓗ ᐱᐅᓯᒋᐊᕆᐊᖃᕐᒪᖔᑕ, ᐊᒻᒪ ᑭᓱᑦ 

ᓄᖅᑲᐅᑎᔭᐅᔭᕆᐊᖃᕐᒪᖔᑕ 

ᐊᐅᓪᓗᔾᔨᓂᖅᓴᐅᖁᓪᓗᒋᑦ ᓄᓇᕗᒥ 

ᓯᕗᒧᐊᑦᑎᐊᕈᓐᓇᖅᑐᓂᒃ.” 

 

2015-ᖑᑎᓪᓗᒍ, ᒐᕙᒪᒃᑯᑦ ᑐᓂᓯᓚᐅᖅᓯᒪᔪᑦ 

ᑳᓐᑐᕌᒥᒃ “ᐊᐅᓚᓂᖓᓐᓂᒃ ᖃᐅᔨᓴᐃᓂᐊᖅᑐᒧᑦ” 

ᐱᓕᕆᐊᖃᕐᓂᐊᕐᓗᑎᒃ. ᒫᔾᔨ 16, 2016-ᖑᑎᓪᓗᒍ, 

ᓇᐃᓈᖅᓯᒪᔪᓂᒃ ᐅᓂᒃᑳᓕᐅᓚᐅᖅᑐᑦ 

ᓯᕗᓪᓕᖅᓯᐅᑎᒥ ᖃᐅᔨᓴᖅᑕᖓᓐᓂᒃ ᐊᐅᓚᑕᐅᔪᓂᒃ 

ᖃᐅᔨᓴᐃᔾᔪᑎᖓᑦ ᓴᖅᑭᑕᐅᓚᐅᖅᓯᒪᔪᖅ 

ᒪᓕᒐᓕᐅᕐᕕᖕᒥ. ᐱᓕᕆᕕᐅᑉ ᑐᒃᓯᕋᐅᑎᖓᑦ 2017-

2020-ᒧᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 

ᐅᖃᖅᓯᒪᕗᑦ ᐃᒪᓐᓇ: “ᓯᕗᓪᓕᕐᒥ ᐱᓕᕆᐊᖑᔪᖅ 

ᐊᐅᓚᓂᖓᓂᒃ ᕿᒥᕐᕈᓂᐅᔪᖅ 

ᐱᔭᕇᖅᑕᐅᓯᒪᓕᖅᑐᖅ. ᐊᑐᓕᖁᔭᓕᐊᓪᓗ 

ᑐᓂᔭᐅᓯᒪᔪᐃᓐᓇᐅᓕᕐᖢᑎᒃ ᐱᓕᕆᕕᓕᒫᓄᑦ ᓇᒃᑯᑦ 

ᐱᐅᓯᒋᐊᕆᐊᖃᕐᒪᖔᑕ ᓯᕕᑭᑦᑐᒃᑯᑦ, 

ᐊᑯᓐᓂᖅᓱᖅᑐᒃᑯᑦ ᐊᒻᒪᓗ ᓯᕕᑐᔪᒧᑦ ᑐᕌᒐᔪᑦ. 

ᐃᓗᐃᑦᑑᓈᖅᓯᒪᔪᓂᒃ ᕿᒥᕐᕈᓇᓕᖅᑐᑦ ᑲᑐᔾᔭᐅᔪᓄᑦ 

ᐱᔨᑦᓯᕈᑎᓄᑦ, ᐊᒻᒪᓗ ᐊᑐᐊᒐᐃᑦ 

ᐋᖅᑭᒡᓱᖅᓯᒪᓂᖏᓐᓂᒃ ᐃᓗᐊᓂ ᓄᓇᕗᑦ 

ᒐᕙᒪᒃᑯᖏᑕ.” 

 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒐᕙᒪᒃᑯᓐᓂᒃ 

ᓯᕗᒧᐊᒃᑎᑦᑎᖁᓪᓗᒋᑦ ᑭᖑᓪᓕᖅᐹᖅᓯᐅᑎᒥᒃ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᓕᐊᖅ ᐊᐅᓚᑕᐅᔪᓂᒃ 

ᕿᒥᕐᕈᓇᓚᐅᖅᑎᓪᓗᒋᑦ ᓴᖅᑭᑕᐅᖁᓪᓗᒍ ᓯᕗᕐᖓᒍᑦ 

ᓄᖑᑎᑕᐅᓚᐅᖏᓐᓂᖏᓐᓂ ᒫᓐᓇᐅᔪᖅ 

ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ, 

ᑕᐃᒪᓐᓇ ᐊᑐᓕᖁᔭᓕᐊᖑᔪᑦ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᕐᒪᑕ 

ᓂᕈᐊᖅᑕᐅᕋᑖᖅᑐᓄᑦ ᑕᓪᓕᒪᒋᓕᖅᑕᖓᓂ 

ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ. 

 

ᐱᓕᕆᕕᐅᑉ ᐊᕐᕌᒍᓄᑦ 2016-19-ᒧᑦ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᕗᑦ 

ᐃᒪᓐᓇ “ᐃᖅᑲᓇᐃᔭᖃᑎᖃᖅᑐᑦ ᑐᖏᓕᖏᓐᓂᒃ 

ᒥᓂᔅᑕᐃᑦ ᑲᑎᒪᔨᕋᓛᖏᑕ ᐃᓅᓯᖃᑦᑎᐊᕐᓂᕐᒧᑦ 

ᑲᒪᔪᓂᒃ ᑐᑭᒧᐊᒃᑎᑦᓯᖁᓪᓗᒋᑦ ᓄᓇᕗᑦ 

ᒐᕙᒪᒃᑯᖏᑕ ᐱᔨᑦᓯᕈᑎᖏᓐᓂᒃ ᐃᓐᓇᕐᓄᑦ 

ᐊᑐᐃᓐᓇᐅᑎᑕᐅᕙᒃᓂᒃ ᐃᓘᓐᓇᖏᓐᓄᑦ 

ᐱᓕᕆᕕᓕᒫᓐ.” ᐱᓕᕆᕕᐅᑉ 2017-2020-ᒧᑦ 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐅᖃᖅᓯᕐᒪᔪᑦ ᐃᒪᓐᓇ 

“ᐃᓐᓇᑐᖃᕐᓄᑦ ᐃᑲᔪᕈᑎᒃᓴᑦ ᑎᑎᕋᖅᓯᒪᔪᑦ 

ᓴᓇᔭᐅᓯᒪᓕᖅᑐᑦ, ᐸᕐᓇᒃᓯᒪᓪᓗᑎᒃ 

ᑐᓂᐅᖅᑲᖅᑕᐅᓂᐊᕐᓂᖏᓐᓂᒃ ᓄᓇᕗᑦ 

ᓄᓇᓕᖏᓐᓄᑦ. ᐱᓕᕆᕕᒃ ᓇᐅᑦᑎᖅᓱᐊᖃᖅᑐᖅ  

ᕿᒥᕐᕈᓇᒍᑕᐅᔪᓂᒃ ᒫᓐᓇᐅᔪᖅ ᐊᒻᒪᓗ 

ᓯᕗᓂᒃᓴᑦᑎᓐᓄᑦᓯᕕᑐᔪᒧᑦ 

ᐸᖅᑭᔭᐅᔾᔪᑕᐅᔭᕆᐊᖃᖅᑐᓄᑦ ᑭᓐᖒᒪᔭᐅᔪᓂᒃ 

ᓄᓇᕗᒧᑦ. ᐱᓕᕆᕕᒃ ᑲᑎᒪᖃᑕᐅᖃᑦᑕᓚᐅᖅᑐᖅ 

ᑲᑎᒪᖃᑎᖃᕐᖢᑎᒃ ᑭᒡᒐᖅᑐᖅᑎᖏᓐᓂᒃ ᓄᓇᕗᑦ 

ᐃᓐᓇᐃᑦ ᑲᑐᔾᔨᖃᑎ 

ᖐᖏᑕ ᐅᖃᐅᓯᖃᕐᖢᑎᒃ ᑲᑐᔾᔨᓪᓗᑎᒃ 

ᐃᒃᐱᒋᔭᐅᔪᓂᒃ ᐃᓐᓇᕐᓄᑦ ᓄᓇᕗᑦ ᐃᓗᐊᓂ.” 
 

ᐱᓕᕆᕕᐅᑉ ᑐᒃᓯᕋᐅᑎᖏᓐᓂ 2017-2020 

ᐱᓕᕆᐊᒃᓴᓄᑦ ᐸᕐᓇᐳᑎᖏᓐᓂ ᐅᖃᖅᓯᒪᖕᒥᔪᑦ 

ᐃᓚᖓᑦ ᓯᓄᓪᓕᐅᔾᔭᐅᓯᒪᔪᖅ 2017-18 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ “ᑲᔪᓯᖁᓪᓗᒋᑦ 

ᐃᖅᑲᓇᐃᔭᖃᑎᖃᕐᓂᖓᑦ ᓄᓇᕗᒥ ᐃᓐᓇᐃᑦ 

ᑲᑐᔾᔨᖃᑎᒌᖏᓐᓂᒃ ᐱᓕᕆᐊᖃᕐᓂᐊᕐᓗᑎᒃ 

ᐊᒃᑐᐊᓂᖃᖅᑐᓄᑦ ᐃᓐᓇᕐᓄᑦ ᓄᓇᕗᒥ.” ᑲᑎᒪᔨᕋᓛᑦ 

ᐅᔾᔨᕈᓱᒃᐳᑦ ᐱᓕᕆᕕᐅᑉ ᐊᐅᓚᔾᔪᑎᓄᑦ ᐊᑐᕈᒫᖅᑕᖏᑦ 

ᐱᖃᓯᐅᔾᔨᓯᒪᖕᒪᑕ ᑐᒃᓯᕋᐅᑎᓂᒃ 

ᐃᑲᔪᖅᓯᔾᔪᑎᖃᕈᒪᓪᓗᑎᒃ $150,000-ᓂᒃ 

ᐃᑲᔪᖅᓯᔾᔪᑎᒃᓴᓂᒃ ᓄᓇᕗᒥ ᐃᓐᓇᐃᑦ 

ᑲᑐᔾᔨᖃᑎᒌᖏᓐᓄᑦ. 
 

ᐱᓕᕆᕕᐅᑉ 2016-19-ᒧᑦ ᐱᓕᕆᐊᒃᓴᓄᑦ 

ᐸᕐᓇᐅᑎᖏᑦ ᐅᖃᖅᓯᒪᔪᑦ ᐃᓚᖓᑦ 

ᓯᕗᓪᓕᐅᔾᔭᐅᓯᒪᔪᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ  

2016-2017 “ᕿᒥᕐᕈᓇᖕᓂᐊᕐᓗᑎᒃ ᐃᓘᓐᓇᖏᓐᓂᒃ 

ᒐᕙᒪᒃᑯᑦ ᑐᖅᑲᖅᑕᕐᕕᖏᓐᓂ ᐱᓕᕆᐊᓂᒃ  

ᐱᔾᔪᑎᖃᕐᓗᑎᒃ ᐱᐅᓯᒋᐊᖅᑎᑦᑎᓂᕐᒥᒃ ᐱᔨᑦᓯᕈᑎᓂᒃ 

ᓂᕆᐅᒋᔭᐅᔪᓄᑦ ᑎᑭᓪᓗᒋᑦ.” 

ᐱᓕᕆᕕᐅᑉ ᐆᒃᑐᕋᐅᑎᓕᐊᖏᓐᓂ 2017-2020-ᒧᑦ 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ ᐃᓚᖓᑦ 

ᓯᕗᓪᓕᐅᔾᔭᐅᓯᒪᔪᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ 

2017-18 “ᐱᐅᓯᒋᐊᖅᑕᐅᖁᓪᓗᒋᑦ ᐱᔨᑦᓯᕈᑎᐅᔪᑦ 

ᐃᓘᓐᓇᖏᓐᓄᑦ ᓄᓇᕗᒥᐅᑕᐅᔪᓄᑦ ᑐᓐᖓᕕᒋᓗᒍ 

360° ᐃᓘᓐᓇᖓᓂᒃ ᕿᒥᕐᕈᓇᐃᑎᓪᓗᒋᑦ ᒐᕙᒪᒃᑯᑦ 

ᑐᖅᑲᖅᑕᕐᕕᖕᒥ ᐃᖅᑲᓇᐃᔭᖅᑎᑦ ᐱᓕᕆᐊᕆᔭᖏᑎᒍᑦ. 
 

ᐱᓕᕆᕕᖓᑦ ᐊᐅᓚᑦᓯᔨᒃᑯᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᑎᒍᓯᓚᐅᖅᓯᒪᔪᑦ 

ᐅᓄᑲᓪᓚᒃᑐᓂᒃ ᐱᓕᕆᔭᐅᓚᐅᖅᑐᓂᒃ ᐊᒻᒪᓗ 

ᑲᒪᒋᔭᐅᓚᐅᖅᑐᓂᒃ ᑎᒍᒥᐊᖅᑕᐅᓂᑯᓂᒃ 

ᐱᓕᕆᕕᒋᓚᐅᖅᑕᖓᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ, 

ᑖᒃᑯᐊ ᓄᖑᑎᖅᑕᐅᓚᐅᖅᓯᒪᔪᑦ ᐄᑉᐳ 1, 2013-

ᖑᑎᓪᓗᒍ. ᐊᓯᖏᑦ ᐱᓕᕆᐊᒃᓴᑦ 

ᓄᒃᑎᖅᑕᐅᓚᐅᖅᓯᒪᔪᑦ ᐱᓕᕆᕕᖓᓐᓄᑦ 

ᑮᓇᐅᔭᓕᕆᔨᒃᑯᑦ. 
 

ᐱᒻᒪᕆᐅᕗᖅ ᐃᓕᓴᖅᓯᔭᕆᐊᒃᓴᖅ 

ᐱᕙᓪᓕᐊᓂᕆᓯᒪᔭᖓᓐᓂᒃ ᐅᓄᖅᓯᒋᐊᕆᓪᓗᑎᒃ 

ᐃᓄᖕᓂᒃ ᐃᖅᑲᓇᐃᔭᖅᑐᓂᒃ ᓄᓇᕗᑦ ᒐᕙᒪᒃᑯᖏᑕ 

ᐃᓗᐊᓂ. ᑐᓴᒐᒃᓴᑦ ᐱᔭᐅᓚᐅᖅᑐᑦ ᒐᕙᒪᒃᑯᑦ ᑕᖅᑭᑦ  

ᐱᖓᓱᑕᒫᓐ ᐃᖅᑲᓇᐃᔭᖅᑐᓕᕆᓂᕐᒧᑦ ᐅᓂᒃᑳᓕᐊᖏᑦ 

ᐅᖃᖅᓯᒪᕗᑦ ᑲᑎᓪᓗᒋᑦ 924-ᖑᔪᑦ ᓄᓇᕗᒥ ᐃᓄᐃᑦ 

ᐃᖅᑲᓇᐃᔭᖅᑎᒋᔭᐅᓚᐅᖅᑐᑦ ᒐᕙᒪᒃᑯᓐᓂ ᓯᑎᐱᕆ 

2001-ᖑᑎᓪᓗᒍ. ᑎᓯᐱᕆ 2016-ᖑᑎᓪᓗᒍ, ᑖᒃᑯᐊ 

ᓈᓴᐅᑏᑦ ᐅᓄᖅᓯᔭᒋᐊᓚᐅᖅᑐᑦ 1,762-ᓄᑦ. ᑖᓐᓇ 

ᑭᒡᒐᖅᑐᐃᔪᖅ ᐅᓄᖅᓯᒋᐊᖅᓯᒪᓪᓗᑎᒃ 90 ᐳᓴᒥᒃ 

ᐊᕐᕌᒎᑦ 15 ᐃᓗᐊᓂ. ᐃᒪᓐᓇ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑖᖃᑦᑕᖅᓯᒪᕗᑦ ᓄᑖᓂᒃ ᐃᓄᖕᓂᒃ 55-

ᖑᕙᒡᖢᑎᒃ ᐊᕐᕌᒍᑕᒫᓐ. 
 

ᐱᒻᒪᕆᐅᕗᖅ ᒐᕙᒪᒃᑯᑦ ᓴᓇᖃᑦᑕᕆᐊᖃᕐᒪᑕ 

ᐱᓪᓚᑦᑖᖅᑐᓂᒃ ᐊᒻᒪᓗ ᑎᑭᑕᒃᓴᐅᓗᑎᒃ 

ᐱᕕᒃᓴᓕᐊᕆᓯᒪᔭᖏᑎᕙᒍᑦ 

ᑭᒡᒐᖅᑐᐃᓕᕈᓐᓇᕐᓂᐊᕐᒪᑕ ᐃᓄᖕᓂᒃ ᓇᐅᒃᑯᓕᒫᖅ 

ᐃᖅᑲᓇᐃᔭᕐᕕᖏᑎᒍᑦ ᒐᕙᒪᒃᑯᑦ. ᑖᓐᓇ 

ᐊᒃᓱᕈᕐᓇᖅᑐᖅ ᐊᖏᔪᑲᓪᓚᐅᕗᖅ. ᑐᓴᒐᑦᓴ ᐱᔭᐅᓯᒪᔪᑦ 

ᒐᕙᒪᒃᑯᑦ ᑎᓯᐱᕆ 2016-ᒥ ᑕᖅᑭᑦ ᐱᖓᓱᑕᒫᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐅᓂᒃᑳᓕᐊᖏᑦ ᐅᖃᖅᓯᒪᕗᑦ 

ᑲᑎᓪᓗᒋᑦ 4,773-ᖑᖕᒪᑕ ᐃᖅᑲᓇᐃᔮᑦ ᐃᓂᖏᑦ 

ᒐᕙᒪᒃᑯᑦ ᐱᓕᕆᕕᖏᓐᓂ ᐊᒻᒪᓗ ᑎᒥᖁᑎᖏᑕ 

ᑎᑎᕋᕐᕕᖏᓐᓂ. 3,537-ᖑᔪᑦ ᑖᒃᑯᓇᓐᖔᖅᑐᑦ 

ᐃᓐᓄᒃᑕᐅᓯᒪᓪᓗᑎᒃ, ᑖᒃᑯᐊᓗ 1,762-ᖑᔪᑦ 

ᐃᓐᓄᒃᑕᐅᓯᒪᓪᓗᑎᒃ ᓄᓇᕗᑦ ᐃᓄᖏᓐᓄᑦ. 

ᐃᓱᒪᒋᓪᓗᒍ ᒐᕙᒪᒃᑯᑦ ᐃᓐᓄᒃᑕᐅᔪᐃᓐᓇᐅᒃᐸᑕ 

ᐃᖅᑲᓇᐃᔮᒃᓴᑦ ᐃᓂᖏᑦ,  

ᐃᖅᑲᓇᐃᔭᖅᑎᑖᕆᐊᖃᕋᔭᖅᑐᑦ 2,294-ᓂᒃ ᓄᑖᓂᒃ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒥ ᐃᓄᖁᑎᖏᓐᓂᒃ ᑎᑭᐅᑎᔪᓐᓇᖁᓪᓗᒋᑦ 

ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᑭᒡᒐᖅᑐᐃᑦᑎᐊᖅᑐᑦ 

ᐅᓄᕐᓂᕆᔭᖏᓐᓂᒃ. 
 

ᐊᕐᕌᒎᐊᓂ 2015-2016 ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐊᕐᕌᒎᑕᒫᖅᓯᐅᑎᑦ ᐅᓂᒃᑳᓕᐊᑦ 

ᐅᖃᖅᓯᒪᓚᐅᖅᑐᑦ 2,416-ᓂᒃ ᐃᖅᑲᓇᐃᔭᖅᑎᓂᒃ 

ᒪᕐᕉᖕᓂᒃ ᐅᖃᐅᓰᖕᓂᒃ ᐅᖃᓪᓚᒍᓐᓇᖅᑐᓂᒃ 

ᖁᔭᓐᓇᒦᕈᓯᐊᓂᒃ ᐊᑭᓕᖅᑐᐃᔪᑦ. ᓈᓴᐅᑎᖓ 17 

ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᖁᔭᕐᔪᐊᖅ ᓴᖅᑭᑦᑎᔾᔪᑕᐅᓯᒪᖕᒪᑦ ᐃᓄᐃᑦ 

ᐅᖃᐅᓯᖏᓐᓂᒃ ᑲᒪᔪᓂᒃ ᑲᑎᒪᔨᓂᒃ “ᓴᓇᔪᓐᓇᖅᑐᑦ, 

ᕿᒥᕐᕈᓇᒍᓐᓇᖅᑐᑦ, ᐊᑐᓕᖁᔭᓕᐊᕈᓐᓇᖅᑐᑦ 

ᐅᕝᕙᓘᓐᓃᑦ ᐊᐅᓚᑦᑎᔪᓐᓇᖅᑐᑦ ᖃᐅᔨᓴᖁᑎᓂᒃ 

ᐅᕝᕙᓘᓐᓃᑦ ᐆᒃᑐᕋᕈᑎᓂᒃ ᖃᐅᔨᓴᐃᓗᑎᒃ ᐃᓄᒃᑎᑐᑦ 

ᖃᓄᑎᒋ ᐅᖃᓪᓚᒍᓐᓇᑦᑎᐊᕋᓗᐊᕐᒪᖔᑕ.” ᑲᑎᒪᔨᕋᓛᑦ 

ᐃᑲᔪᖅᑐᐃᕗᑦ ᓴᖅᑭᑦᑎᓇᓱᐊᕐᓂᖏᓐᓂᒃ 

ᐊᔾᔨᒌᓕᖅᑎᑕᐅᓯᒪᔪᓂᒃ ᐅᖃᓯᕐᓂᒃ 

ᐅᖃᓪᓚᒍᓐᓇᑦᑎᐊᕋᓗᐊᕐᒪᖔᑕ ᖃᐅᔨᓴᕈᑎᓂᒃ 

ᑐᕌᖕᓂᖃᑦᑎᐊᖅᑐᓂᒃ ᐊᒻᒪᓗ ᐊᔾᔨᒌᒃᑐᓂᒃ. 
 

ᐱᓕᕆᕕᐅᑉ ᑐᒃᓯᐅᑎᖏᑦ 2017-2020 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᕗᑦ ᐃᒪᓐᓇ 

“ᑲᓇᑕᐅᑉ ᒐᕙᒪᒃᑯᖏᑦ ᑎᒃᑯᐊᖅᓯᓚᐅᖅᑐᑦ ᓄᑖᒥᒃ 

ᐊᖓᔪᖅᑳᕆᓂᐊᖅᑕᖓᓐᓂᒃ ᒐᕙᒪᑐᖃᒃᑯᑦ  

ᐋᔩᖅᑎᖏᓐᓄᑦ ᔪᓚᐃ 2016-ᖑᑎᓪᓗᒍ ᐊᒻᒪᓗ 

ᓄᑖᒥᒃ ᒐᕙᒪᑐᖃᒃᑯᑦ ᐋᔨᖃᑎᖃᓂᕐᒧᑦ 

ᑎᓕᔭᐅᓯᒪᔾᔪᑎᖏᑦ ᐊᖏᖅᑕᐅᓚᐅᖅᑐᑦ ᐊᒃᑑᕙ 

2016-ᖑᑎᓪᓗᒍ. ᐱᖓᓲᓪᓗᑎᒃ ᐋᔩᖃᑎᒌᓕᖅᑐᑦ 

ᓯᕗᓪᓕᖅᐹᖅᓯᐅᑎᓄᑦ ᐊᖏᖃᑎᒌᒍᑕᐅᓂᐊᖅᑐᓂᒃ.” 
 

ᑲᑎᒪᔨᕋᓛᑦ ᑎᓕᐅᕆᕗᑦ ᓱᓕ ᒐᕙᒪᒃᑯᑦ 

ᑕᖅᑲᒃᑯᓄᖓ ᑐᓴᖅᓴᐅᓗᑎᒃ ᓇᓗᓇᐃᖅᓯᖁᓪᓗᒋᑦ 

ᒐᕙᒪᑐᖃᒃᑯᑦ ᖃᓄᖅ ᐃᓱᒪᖃᕐᒪᖔᑕ 

ᑕᐅᑐᓐᖑᐊᖅᑕᐅᔪᓄᑦ ᓄᒃᑎᖅᑕᐅᔪᒃᓴᓂᒃ ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᑦ ᐃᓚᒋᓗᓂᐅᒃ 

ᑎᒍᓯᕙᓪᓕᐊᓂᐅᑉ ᐱᓕᕆᐊᒃᓴᓂᒃ. ᐱᒻᒪᕆᐅᒋᕗᖅ 

ᐃᖅᑲᐅᒪᔭᕆᐊᒃᓴᖅ ᐅᓄᑲᓪᓚᒃᑐᓂᒃ 

ᓄᒃᑎᕆᓯᒪᓕᕐᒪᑕ ᒐᕙᒪᑐᖃᒃᑯᑦ ᐃᖅᑲᓇᐃᔮᑦ 

ᐃᓂᖏᓐᓂᒃ ᐊᒻᒪ ᐃᕐᖐᓐᓇᖅ 

ᐊᒃᑐᐃᑲᐅᑎᒋᓂᐊᖏᑦᑐᓂᒃ ᒐᕙᒪᒃᑯᑦ 

ᐱᓕᕆᐊᖏᓐᓂᒃ ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᑦ 

ᐃᓄᖕᓂᒃ.  
 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᔮᓐᓄᐊᕆ 27, 2017-ᒥ, 

ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᑦᓯᐊᑉ 

ᒐᕙᒪᒃᑯᖏᑦ ᐊᒻᒪᓗ ᔪᑳᓐᒥᐅᑦ ᒐᕙᒪᒃᑯᖏᑦ 

ᑐᓴᖅᑎᑦᑎᓚᐅᖅᑐᑦ ᑖᒃᑯᐊ ᐱᖓᓱᑦ ᒐᕙᒪᐅᔪᑦ 

ᐃᖅᑲᓇᐃᔭᖃᑎᖐᖕᓂᐊᓕᕐᓂᖏᓐᓂᒃ ᓴᓇᓗᑎᒃ  

 “ᓄᑖᓂᒃ ᐅᑭᐅᖅᑕᖅᑐᒧᓕᒫᖅ ᑐᕌᖓᔪᓂᒃ 

ᐊᑐᐊᒐᒃᓴᒥᒃ.” 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᓴᒃᑲ 

ᐱᓪᓗᒋᑦ ᑐᒃᓯᕋᐅᑕᐅᔪᑦ 2017-2018-ᒧᑦ 

ᐊᐅᓚᔾᔪᑎᓄᑦ ᐊᑐᕈᒫᖅᑐᓄᑦ ᐊᒻᒪᓗ 2017-2020-

ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐱᓕᕆᕕᖓᑦᑕ 

ᐊᐅᓚᑦᓯᔨᒃᑯᑦ ᐊᒻᒪᓗ ᒐᕙᒪᐅᖃᑎᒌᒃᑐᓕᕆᔨᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒋᐊᓚᐅᓐᖏᓐᓂᑦᑎᓐᓂ ᒪᑉᐱᒐᖏᑎᒍᑦ 

ᕿᒥᕐᕈᓂᕐᒥᒃ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ, 20 

ᒥᓂᑦᓯᓂᑦ ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:29ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:53ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᑲᑎᒪᒋᐊᒃᑲᓐᓂᕐᓂᐊᓕᕋᑦᑕ. ᑲᑎᒪᑐᐃᓐᓇᖅᑎᓪᓗᑕ 

ᐱᓕᕆᐊᒃᓴᖃᕋᑦᑕ ᒐᕙᐅᖃᑎᒌᑦᑐᓕᕆᔨᒃᑯᓐᓂᒃ. 

ᐊᐅᓚᑦᑎᕕᒃ. ᒪᑉᐱᒐᖅ ᐱ-4-ᒥ. ᑲᑎᑦᑐᒋᑦ 

ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 

ᓂᕈᐊᕈᑕᐅᔭᕆᐊᓖᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑏ, 

ᑐᓐᖓᓱᒋᑦ ᐃᖅᑲᓇᐃᔭᖅᑎᑦᑎᓪᓗ.  

 

ᓇᓃᓪᓚᑦᑖᕐᒪᖔᖅ ᐅᓇ ᐅᖃᐅᓯᕆᔪᒪᔭᕋ 

ᓇᓂᔪᓐᓇᓐᖏᓐᓇᒃᑯ ᐃᓐᓇᐃᑦ 

ᐃᑲᔪᖅᑕᐅᔾᔪᑎᖏᓐᓄᑦ, ᓄᓇᕗᑦ Seniors 

Society, ᐃᓚᒌᑦ. ᐃᒃᓯᕙᐅᑖᖅ, ᑖᔅᓱᒧᖓ 

ᐊᐱᕆᔪᓐᓇᕈᒪ ᑕᐃᒪ ᒥᔅᑕ ᕋᒻᐴᑦ ᐅᖃᓕᒫᖅᖢᓂ 

ᐅᖃᖅᑲᐅᒻᒪᑦ $150,000-ᓂᒎᖅ ᑖᒃᑯᐊ ᑮᓇᐅᔭᓂᒃ 

ᑐᓂᔪᒪᓪᓗᓯᐅᒃ. ᑐᑭᓯᑎᑕᐅᔪᓐᓇᖅᐱᑕ ᑭᓱᒧᑦ ᑕᕝᕙ 

$150,000 ᑖᓐᓇ ᐊᑐᖅᑕᐅᒐᔭᖅᐸ? 

ᖃᐅᔨᒪᖅᑰᕋᓗᐊᖅᑐᖓ ᐊᔾᔨᒌᓐᖏᑦᑐᓄᑦ 

ᐱᔨᑦᑎᕈᑎᓄᖅᑲᐃ. ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ 

ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨᐅᖃᑕᐅᔪᖅ 

ᐊᐱᕆᒻᒪᑦ. ᐃᒃᓯᕙᐅᑖᖅ, ᑖᓐᓇ $150,000 

ᐊᖏᖅᑕᐅᓯᒪᓐᖏᒻᒪᑦ ᓱᓕ,  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᖅᑕᐅᖁᓛᖅᑕᕋᓗᐊᕗᑦ 2017-18 ᐊᕐᕌᒍᖓ 

ᐃᓱᓕᑉᐸᑦ. ᐅᖃᖅᑲᐅᒐᓗᐊᖅᑐᖓᐃᓛᒃ $100,000-

ᓂᒃ ᑐᓂᓯᓯᒪᒐᑦᑎᒍ ᐊᐅᓚᒍᑎᔅᓴᑐᐃᓐᓇᖏᓐᓂᒃ 

ᐋᖅᑭᑎᕆᒍᓐᓇᕐᓂᐊᕐᖓᑕ 

ᐊᑐᖃᑦᑕᕐᓂᐊᖅᑕᖏᓐᓂᒃ ᒪᓕᒐᕋᓛᓂᑦ ᐊᒻᒪᓗ 

ᐊᓪᓚᕝᕕᓕᐅᕈᑎᒃᓴᖏᓐᓂᒃ. ᑕᐃᒪᓕ $150,000-

ᑲᓐᓂᕐᓂᒃ ᐱᑎᒃᑲᔭᕐᒥᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᑕᐃᒃᑯᐊ $100,000-ᒥᒃ 

ᐊᖏᓚᐅᖅᓯᒪᒐᑦᑎᒍ ᐃᓂᒡᓚᒃᓴᐅᑎᒃᓴᖏᓐᓄᑦ. 

ᐅᖃᕈᓐᓇᖅᐱᑦ $150,000 ᑭᓱᒧᓪᓕ 

ᐊᑐᕐᓂᐊᕐᒪᖔᑦ ᐃᓂᒡᓚᒌᖅᓯᒪᖅᑰᓕᕐᒪᑕ ᑕᐃᑯᓄᖓ 

$100,000-ᓄᑦ ᐊᑐᓚᐅᖅᑕᒥᖕᓄᑦ? $150,000 

ᑭᓱᒧᑦ ᐊᑐᕋᔭᓐᖑᐊᖅᑰᔨᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. $150,000 ᐊᖏᖅᑕᐅᓛᕆᐊᖓᓂᒃ 

ᓂᕆᐅᒋᑦᑎᐊᕐᓂᐊᖅᑲᕋ 2017-18-ᒧᑦ. ᑖᓐᓇ 

$150,000 ᐊᐅᓚᒍᑎᒃᓴᓅᕋᔭᖅᑐᖅ 

ᐱᓕᒻᒪᒃᓴᐃᓂᕐᒧᑦ, ᐊᐅᓪᓚᖃᑦᑕᕈᑎᓄᑦ ᑲᑎᒪᔩᑦ 

ᑲᑎᒪᔾᔪᓯᐊᖏᓐᓄᓪᓗ, ᐊᓯᖏᓐᓄᓪᓗ 

ᐊᐅᓚᑦᑎᓂᕐᒧᑦ ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᖁᔭᓐᓇᒦᒡᓗ ᑖᓐᓇ 

ᑐᑭᓯᓇᖅᓯᖕᒪᑦ. ᐊᓯᐊᓄᐊᕐᓗᖓᐃᑦ, ᐃᒃᑯᐊ ᒫᑦᓯ 

16-ᖑᑎᓪᓗᒍ ᐊᕐᕌᓂᐅᓕᖅᑐᖅ 2016 

ᐅᓂᒃᑳᖅᓯᒪᔪᓂ ᐅᕗᓐᖓᖅᓯᓚᐅᖅᓯᒪᒐᕕᑦ ᑖᒃᑯᐊ 

ᓯᕗᓪᓕᕐᒥᒃ ᖃᐅᔨᓴᖅᑕᐅᔾᔪᑎᖏᑦ ᓄᓇᕗᑦ 

ᒐᕙᒪᒃᑯᖏᑕ ᐱᔨᑦᑎᕈᑎᖏᓐᓄᑦ, ᓯᕗᓪᓕᕐᒥᒃ (first 

phase). ᑖᓐᓇ ᑭᖑᓪᓕᖅ 

ᖃᐅᔨᓴᖅᑕᐅᓂᐊᓚᐅᖅᖢᓂ ᔮᓄᐊᕆ 2016-ᒥᒃ 

ᐅᑐᐱᕆ 2016-ᒧᑦ ᑎᑭᖦᖢᒍ second phase.  

ᑖᓐᓇᓕᐅᓇ ᖃᓄᐃᓕᖓᓕᖅᑐᖅ ᐅᓪᓗᒥᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ. 

ᓯᕗᓪᓕᖅᐹᖓᓂ ᑕᒻᒪᖅᓯᒪᔪᖅᓯᐅᖅᑕᐅᓂᖓᐃᓛᒃ 

ᐱᔭᕇᓚᐅᖅᓯᒪᔭᕗᑦ ᖃᐅᔨᓴᖅᑕᐅᓂᖓ. ᑕᐃᒪᓕ 

ᑖᓐᓇ ᐊᐃᑉᐹᓂᒃ ᐃᓗᓕᖏᓐᓂᒃ 

ᕿᒥᕐᕈᐊᕆᐊᕐᓂᓴᑦᑎᐊᒻᒪᕆᐅᔪᔪᑦ ᐊᒻᒪᑦᑕᐅᖅ 

ᖃᐅᔨᓴᖅᑐᑎᒃ ᖃᓄᖅ ᑲᒪᒋᔭᐅᒍᓐᓇᕋᔭᕐᒪᖔᑕ, 

ᖃᓄᖅ ᐋᖅᑭᒋᐊᖅᑕᐅᔪᓐᓇᕋᔭᕐᒪᖔᑕ 

ᑲᑐᔾᔨᐅᒋᐊᖃᖅᐸᑦᑐᐃᑦ ᐱᓕᕆᕝᕕᓄᑦ ᐊᒻᒪᓗ 

ᑯᐊᐳᕇᓴᓄᑦ.  

 

ᐃᓚᖓᑦ ᑕᕝᕙ ᕿᒥᕐᕈᐊᖅᑕᕗᑦ ᖃᓄᖅ 

ᐱᓕᕆᐊᒃᓴᓄᑦ ᐸᕐᓇᐅᑏᑦ 

ᐋᖅᑭᑦᑎᖃᑦᑕᕈᓐᓇᕐᓂᐊᕐᒪᖔᑕ 

ᐱᓕᕆᕝᕕᕈᓘᔭᕐᓂᒃ, ᒐᕙᒪᒃᑯᑦ 

ᐱᓕᕆᕝᕕᕈᓘᔭᖏᓐᓂᒃ ᐊᒻᒪᓗ ᖃᓄᖅ 

ᐊᐅᓪᓛᖅᑕᐅᒐᔭᕐᒪᖔᑕ 

ᐃᓄᓕᕆᔨᒃᑯᓐᓃᑉᐸᓚᐅᖅᑐᐃᑦ. ᑕᐃᒃᑯᐊ 

ᐊᐅᓪᓛᖅᑕᐅᕙᓪᓕᐊᓂᐅᓴᒻᒪᑕ ᐃᓐᓇᑐᖃᓕᕆᔾᔪᑏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᖔᖅ ᑕᐃᑲᓂ 

ᐃᓂᖃᑦᑎᐊᕐᓂᖅᓴᐅᒐᔭᕐᖓᑕ ᐃᓐᓇᑐᖃᕐᓄᑦ 

ᑐᕌᖓᓗᑎᒃ.  

 

ᐃᓘᓐᓇᖓᓂᒃ ᑕᑯᓐᓈᕐᓗᒍ ᐊᐃᑉᐹᓂᒃ ᑖᓐᓇ 

ᖃᐅᔨᓴᕐᓂᖅ ᑲᔪᓯᔪᖅ. 

ᐱᓕᕆᕝᕕᐅᖃᑎᑦᑎᓐᓂᑦᑕᐅᖅ ᐱᓕᕆᐊᕆᒐᑦᑎᒍ 

ᑮᓇᐅᔭᓕᕆᔨᒃᑯᓪᓗ ᑕᐃᒃᑯᐊᖏᓛᖅ ᐱᓕᕆᐊᒃᓴᓄᑦ 

ᐸᕐᓇᐅᑏᑦ ᐱᓪᓗᒋᑦ, ᑕᒪᒃᑯᐊᓗ 

ᑐᓐᓂᖅᑯᑎᐅᖃᑦᑕᖅᑐᐃᑦ ᑮᓇᐅᔭᓕᕆᔨᒃᑯᑎᒍᑦ 

ᖃᓄᖅ ᑐᓐᓂᖅᑯᑎᐅᖃᑦᑕᕐᓂᐊᕐᒪᖔᑕ, 

ᑕᒪᒃᑯᓂᖓᕈᓘᔭᖅ 

ᐊᐅᓚᑦᑎᐊᕐᓂᖅᓴᕈᖅᑎᒐᓱᐊᖅᑐᒋᑦ ᒐᕙᒪᒃᑯᓐᓄᑦ 

ᐃᓄᓐᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ 

second phase, ᑭᖑᓪᓕᐅᔪᒥᒃ ᖃᐅᔨᓴᕐᓂᖅ  

ᐅᓂᒃᑳᓕᐊᓂᒃ ᓴᖅᑭᑦᑐᓐᓇᖅᓯᓂᐊᖅᐸ ᐅᓇ 

ᒐᕙᒪᒋᔭᖅ ᐃᓱᓕᑦᑎᓚᐅᓐᖏᓐᓂᖓᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᐃᒐᓱᓐᓂᐊᖅᑐᒍᑦ 

ᐱᔭᕇᕋᓱᓐᓂᐊᖅᑕᕗᑦ ᐅᑯᐊ ᒐᕙᒪᒃᑯᑦ 

ᐲᓚᐅᖅᑎᓐᓇᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᒻᒪᓗ ᑕᕝᕙᓂ ᒪᓕᒐᓕᐅᕐᕕᖕᒥ? 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨᐅᔪᖅ ᐊᐱᕆᒃᑲᓐᓂᕈᓐᓇᖅᐹ? 

ᑐᓴᖅᓴᐅᑦᑎᐊᕋᑖᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᖓᖔᖃᐃ ᑐᓴᖅᓴᐅᑦᑎᐊᕋᑖᓐᖏᑦᑐᖓ. ᑕᐃᓐᓇ 

ᒪᓕᒐᓕᐅᕐᕕᒻᒥ ᓴᖅᑭᓐᓂᐊᖅᑐᒋᕕᐅᒃ ᐊᐃᑉᐹᓂᒃ 

ᖃᐅᔨᓴᕐᓂᐅᓯᒪᔪᖅ ᐅᓇ ᒐᕙᒪ 

ᓄᖅᑲᓚᐅᖅᑎᓐᓇᒍ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᓐᓂᑦᑎᓐᓂ 

ᓱᓕ ᐅᔾᔨᕈᓱᒃᑲᓗᐊᖅᖢᖓ ᐃᓚᖓ 

ᐊᐱᖅᑯᑎᒋᓂᐊᖅᑕᒪ ᑭᐅᖅᑰᖅᑲᐅᔭᕋᓗᐊᑦ, 

ᑭᐅᕙᒌᖅᑰᖅᑲᐅᔭᕋᓗᐊᑦ ᑕᐃᒪᐃᑦᑑᑉᐸᓪᓗ 

ᒪᒥᐊᑉᐸᒌᖅᐳᖓ, ᑭᓯᐊᓂ  

ᓇᓗᓇᓐᖏᑦᑎᐊᖅᑐᖅᑕᖃᐅᖅᐹ ᑖᒃᑯᓇᓂ 

ᑕᑯᓇᓚᐅᖅᑎᓪᓗᓯ, ᓯᕗᓪᓕᐅᔪᒥᒃ 

ᑕᑯᓇᓚᐅᖅᑎᓪᓗᓯ ᐃᖅᑲᓇᐃᔮᕆᔭᐅᔪᓂᒃ 

ᐅᕝᕙᓘᓐᓃᑦ ᑮᓇᐅᔭᖅᑑᑕᐅᔪᓂᒃ ᓅᓯᒪᔪᖃᖅᐸ 

ᐊᓯᖏᓐᓄᑦ as a result, ᑕᑯᓇᓚᐅᕐᓂᕆᔭᔅᓯ 

ᐱᔾᔪᑎᒋᓪᓗᒍ? ᐅᖃᐱᓪᓚᖅᑰᖅᑲᐅᔪᑎᑦ, 

ᑐᑭᓕᐅᔾᔨᐱᓪᓚᖅᑰᖅᑲᐅᒍᓗᐊᖅᑐᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑲᑎᒪᔨᐅᔪᖅ 

ᐊᐱᕆᒻᒪᑦ. ᐃᒃᓯᕙᐅᑖᖅ, ᑐᖏᓕᓐᓄᑦ 

ᓇᓗᓇᐃᖅᑎᑕᐅᑦᑎᐊᖁᒐᒃᑯ ᖃᓄᐃᒃᓴᓐᖏᒃᑯᕕᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᕆᐊᕐᓗᒍᐃᓛᒃ ᖃᐅᔨᒪᖁᒐᔅᓯ ᑲᑎᒪᔩᑦ 

ᐊᑕᖏᐅᒪᔪᒥᒃ ᐅᓂᒃᑳᓕᐅᖅᑐᖃᔾᔮᖏᒻᒪᑦ. 

 

ᖃᐅᔨᓴᐃᓂᐅᑉ ᓯᕗᓪᓕᖅᐹᖓᓂᒃ ᐃᓗᓕᖃᕐᓗᓂ 

ᑕᐃᒃᑯᐊ ᖃᐅᔨᓴᖅᑎᓄᑦ ᑲᒪᒋᔭᐅᔪᒻᒪᑦ, ᑖᓐᓇᓕ 

ᐊᐃᑉᐹᓂᒃ ᐱᓕᕆᓂᐅᔪᖅ ᐊᒡᒍᖅᑕᐅᓯᒪᒻᒪᑦ 

ᒐᕙᒪᒃᑯᑦ ᐱᓕᕆᕝᕕᕈᓘᔭᖏᓐᓄᑦ ᑲᒪᒋᔭᐅᔪᓄᑦ. 

ᑖᒃᑯᐊᓕ ᓯᕗᓕᖅᑎᐅᑉ ᐅᖃᐅᓯᕆᕋᑖᖅᑕᖏᑦ 

ᑲᒪᒋᔭᐅᔪᑦ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᓯᕗᓕᖅᑏᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᓪᓗ 

ᐱᓕᕆᐊᖃᖅᑎᐅᔪᓄᑦ. ᓯᕗᓕᖅᑎ ᐅᖃᖅᑲᐅᒻᒪᑦ 

ᐅᓂᒃᑳᒥᒃ ᐅᕗᖓ ᒪᓕᒐᓕᐅᕐᕕᒻᒨᕆᓛᖅᑐᒍᑦ 

ᒪᓕᒐᓕᐅᕐᕕᒃ ᐃᓱᓕᓚᐅᓐᖏᓐᓂᖓᓂ.  

 

ᑕᐃᒪᓕ ᖃᓄᐃᓕᕙᓪᓕᐊᓂᖏᑦ ᐱᓪᓗᒋᑦ, 

ᓯᕗᓪᓕᖅᐹᖓᓂᒃ ᖃᐅᔨᓴᕐᓂᐅᓯᒪᔪᖅ ᐅᕗᖓ 

ᐅᓂᒃᑳᕆᓚᐅᖅᓯᒪᒐᑦᑎᒍ 

ᐊᓯᔾᔩᒋᐊᖃᖅᑐᖃᖅᑑᔮᓚᐅᓐᖏᑦᑐᑦ ᐱᓕᕆᓂᐅᔪᓂᑦ 

ᐅᕝᕙᓘᓐᓃᑦ ᑮᓇᐅᔭᓂᒃ ᐊᑐᓐᖏᓗᐊᕈᑎᒃᓴᐅᔪᓂᒃ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓂᓯᓗᐊᓚᐅᓐᖏᑦᑐᒍᑦ. ᑭᓯᐊᓂᓕ ᐊᐃᑉᐹᓂᒃ 

ᕿᒥᕐᕈᔪᒍᑦ ᑮᓇᐅᔭᓕᕆᔨᒃᑯᑦ ᐱᖃᑎᒋᓪᓗᒋᑦ 

ᑲᑎᑎᕐᔫᒥᒍᒪᒐᑦᑎᒍᑦ ᐊᐅᓚᑦᑎᓂᐅᖃᑦᑕᖅᑐᐃᑦ 

ᑲᑐᔾᔭᐅᖃᑦᑕᖅᑐᐃᑦ ᑕᐃᒫᒃ ᑮᓇᐅᔭᓂᒃ 

ᐊᑐᓐᖏᔾᔫᒥᓂᖅᓴᐅᒍᓇᕋᔭᖅᐸᓪᓚᐃᒐᑦᑕ.  

 

ᑕᕝᕙᓂ ᓯᕗᓕᖅᑎᓕᕆᔨᒃᑯᓐᓂᓕ ᐱᓕᕆᐊᒃᓴᓄᑦ 

ᐸᕐᓇᐅᑎᓕᐅᕐᓂᐅᖃᑦᑕᖅᑐᖅ ᕿᒥᕐᕈᐊᕐᒥᔭᕗᑦᑕᐅᖅ 

ᐱᒋᐊᓕᕋᑖᑕᐃᓐᓇᖅᑐᒍᓪᓕ. ᕿᒥᕐᕈᐊᖅᑐᒍᑦ 

ᐊᑐᐊᒐᓕᐅᕐᓂᕐᒥᒃ, ᑲᑎᒪᔨᕋᓛᑦ 

ᐋᖅᑭᑎᖅᓯᒪᓂᖏᓐᓂᒃ, ᐊᒻᒪᓗ ᖃᓄᖅ 

ᐱᒋᐊᓲᖑᒻᒪᖔᑕ, ᑲᒪᒋᔭᖃᓲᖑᒻᒪᖔᑕ ᐊᑐᐊᒐᕐᓂᒃ 

ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ  

ᐊᖏᖅᑕᐅᓂᓕᒫᖓᓄᑦ. ᑕᐃᒫᒃ ᑕᕝᕘᓇ 

ᓇᐃᓪᓕᒋᐊᕈᑎᒃᓴᓂᒃ ᕿᓂᕋᓱᒃᑲᓗᐊᖅᑐᒍᑦ.  

 

ᐃᒃᓯᕙᐅᑖᖅ, ᒪᒥᐊᓇᖅ ᓱᒃᑲᓕᓗᐊᕋᑖᕋᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᑕᐃᒪᑦᑕᐅᖅ ᑕᕝᕙᓂ 

ᐊᖏᖃᑎᒌᒍᑎᒋᓚᐅᖅᓯᒪᒐᑦᑎᒍᑦ ᓯᕗᒧᑦ ᐊᑉᓗᖅᑕ 

ᐅᖃᖅᖢᑕ ᑖᓐᓇᓗ ᓴᖅᑭᑕᐅᓚᐅᖅᓯᒪᖕᒪᑦ ᐅᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᒫᑦᓯ 20-ᖑᑎᓪᓗᒍ 

2014. ᐊᖏᖃᑎᒌᓚᐅᖅᓯᒪᒐᑦᑕ 

ᒪᓕᒐᓕᐅᖅᑎᓕᒫᑎᒍᑦ ᑖᓐᓇ ᐃᓗᓕᖃᖁᓪᓗᒍ 

ᐃᓚᓕᐅᑎᓯᒪᓗᓂ ᒐᕙᒪᒃᑯᑦ ᐱᔨᑦᑎᕈᑎᓕᒫᖏᓐᓂᒃ 

ᑕᑯᓇᒡᓗᓂ ᓇᓕᐊᑦ ᐊᐅᓚᑦᑎᐊᕐᒪᖔᑕ, ᓇᓕᐊᒡᓗ 

ᐋᖅᑭᒋᐊᕆᐊᖃᕐᒪᖔᑕ, ᐊᒻᒪᓗ ᓇᓕᐊᑦ 

ᓄᖅᑲᖅᑎᐊᒻᒪᕆᒋᐊᖃᖅᑐᖃᕐᒪᖔᑕ. ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᑕᒪᑐᒥᖓ 

ᖃᐅᔨᓴᖅᐸᓪᓕᐊᑎᓪᓗᓯ ᓇᓗᓇᐃᖅᓯᒪᔪᖅᑕᖃᓕᖅᐹ 

ᓄᖅᑲᑦᑎᐊᒻᒪᕆᒋᐊᖃᖅᑐᒥᒃ ᐱᔨᑦᑎᕈᑎᐅᔪᒥᒡᓘᓐᓃᑦ  

ᐊᑑᑎᖃᓐᖏᓗᐊᓕᖅᑐᕕᓂᕐᓂᒃ? ᑕᐃᒪᐃᑦᑐᒥᒃ 

ᓇᓗᓇᐃᖅᓯᒪᔪᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓱᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᒦᒃ, ᐃᒃᓱᕙᐅᑖᖅ. 

ᖁᔭᓐᓇᒦᒃᑕᐅᖅ ᑲᑎᒪᔨᐅᖃᑕᐅᔪᖅ ᐊᐱᕆᖕᒪᑦ. 

ᐃᒃᓱᕙᐅᑖᖅ ᓯᕗᓪᓕᖅᐹᖓᓂᒃ ᖃᐅᔨᓴᕐᓂᕐᒥᒃ 

ᓇᓗᓇᐃᖅᓯᔪᒻᒪᑕ ᐱᓕᕆᓂᐅᔪᓂ 

ᐲᔭᖅᑕᐅᔪᖃᕆᐊᖃᖏᒻᒪᑦ. ᑖᓐᓇᓕ 

ᐃᓐᓇᑐᖃᓕᕆᓂᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᓅᑕᐅᖔᔪᔪᖅ. ᓅᑕᐅᔪᔪᖅ ᐃᓄᓕᕆᔨᒃᑯᓐᓂ. 

ᑖᒃᑯᐊᓗ ᑮᓇᐅᔭᓂᒃ ᑐᓂᕐᕈᑎᒋᕙᑦᑕᑎᓐᓂ 

ᖃᐅᔨᒪᑦᑎᐊᓪᓚᕆᒍᒪᒐᑦᑕ ᑕᐃᒃᑯᓄᖓ ᓈᒻᒪᑦᑐᓄᑦ 

ᑐᕌᓪᓚᕆᖃᑦᑕᕆᐊᖃᕐᖓᑕ. ᒫᓐᓇ 

ᖃᐅᔨᓯᒪᖏᑦᑎᐊᖅᑐᒍᑦ ᐲᑦᑎᐊᒻᒪᕆᒋᐊᓕᓐᓂᑦ 

ᒐᕙᒪᒃᑯᑦ ᐱᓕᕆᓂᕆᔭᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓱᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓱᕙᐅᑖᖅ. ᓯᕗᓪᓕᖅᐹᒥᒃ 

ᐊᕙᑎᓕᕆᔨᒃᑯᑦ ᐃᓄᓕᕆᔨᒃᑯᑦ ᑕᒻᒪᕐᕕᒋᓪᓗᒋᑦ 

ᐊᐱᖅᑯᑎᖃᕐᕕᒋᒐᒃᑯ ᐱᔮᕆᖏᒃᑲᓗᐊᖅᖢᖓ. 

ᒪᒥᐊᑉᐳᖓ ᑖᔅᓱᒧᖓ GLO ᒥᒃᓵᓄᑦ. 

 

ᓯᕗᓕᖅᑎᒃᑯᑦ ᑐᓐᖓᓱᒋᑦ ᐃᑲᔪᖅᑎᒋᔭᑎᓪᓗ.  

 

ᐊᐱᖅᑯᑎᖃᕐᕕᒋᔪᒪᓪᓗᒍ ᑖᑉᓱᒧᖓ ᑕᐃᑲᓂ 

ᓄᓇᑦᑎᓐᓂ ᐊᕐᕌᓂ ᓯᕗᐊᒍᓪᓗ ᑕᐃᒃᑯᓄᓐᖓ ᑲᓇᑕ 

ᐊᓯᐊᒍᓐᖓᐅᓂᐊᖅᖢᓂ 

ᐊᔾᔨᓐᖑᐊᖃᕆᐊᖃᖃᑦᑕᕐᒪᑦ. ᓇᓗᓇᐃᒃᑯᑕᕐᒥᒃ 

ᑕᐃᒃᑯᐊ ᐊᔾᔨᓕᐅᕈᒻᒧᑦ ᐱᑦᑎᐊᒻᒪᕆᒃᑐᒧᑦ 

ᐃᖢᐊᒻᒪᕆᒃᑐᒧᑦ ᐊᔾᔨᓕᐅᖅᑕᐅᖃᑦᑕᕐᒪᑕ 

ᑭᒡᓕᖃᑦᑎᐊᖅᖢᑎᒃ.  

 

ᑕᐅᕗᖓ ᐅᓗᖅᑭᔭᖅᑐᕐᓂᐊᖅᑐᓂᒃ ᑕ’ᓇᐃᑦᑐᒧᑦ 

ᐊᔾᔨᓕᐅᖅᑕᐅᔪᖃᕆᐊᖃᕋᓗᐊᕐᒪᑦ ᐳᑭᖅᑕᓕᐅᑉ 

ᐊᔾᔨᓕᐅᕈᑖᒍᑦ ᐊᔪᓇᕐᓇᕐᒪᒎᖅ ᑕ’ᓇᐃᑦᑐᒧᑦ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᐊᐅᓪᓚᕋᓱᐊᖅᑑᒐᓗᐃᑦ 

ᐊᔪᖅᑎᑕᐅᑉᖃᓕ’ᒪᑕ ᐅᓗᖅᑭᔭᖅᑐᕐᓂᐊᖅᑐᓪᓗ 

ᐃᓚᐅᔪᓐᓃᕋᓗᐊᖅᖢᑎᒃ.  

 

ᑖᒻᓇᓕ ᐃᓱᒪᒋᓪᓗᒍ ᑕᐃᒃᑯᐊ ᓄᓇᓖᑦ ᒥᑭᓂᖅᓴᑦ 

ᐊᖑᒻᒪᑎᕚᓪᓕᕆᐊᖃᕐᒪᑕ ᐊᑐᒐᐅᖃᑦᑕᖅᑐᓄᑦ 

ᓯᓚᕐᔪᐊᕐᒥᑦ ᐊᑐᖃᑦᑕᖅᑕᐃᓄᑦ 

ᑭᖑᕙᐅᒪᕙᓪᓛᕐᓂᑦᑎᓐᓄᑦ. ᓯᕗᓂᒃᓴᒥᒃ 

ᐃᓱᒪᓕᔭᐅᕙᓕᕆᐊᒃᓴᖅ ᐊᔾᔨᓕᐅᕈᑎᐅᑉ ᒥᒃᓵᓄᑦ 

ᐃᖏᕐᕋᖃᑦᑕᖅᑐᑦ ᐊᒃᓴᓘᑎᒃᑯᑦ. 

 

ᓄᓇᒃᑰᕈᑎᒃᑯᑦ ᐊᑐᒐᐅᖃᑦᑕᕐᒪᑕ ᐊᔾᔨᓕᐅᕈᑎᒃᓴᒥᒃ  

ᐱᑦᑕᐅᓂᖅᓴᒥᒃ. ᐃᓱᒪᒋᔭᐅᔭᒃᓴᖅ ᑐᑭᓯᔪᒪᓪᓗᖓ 

ᐊᐱᖅᑯᑎᒋᕙᓪᓛᖅᐸᕋ. ᖁᔭᓐᓇᒦᒃ, ᐃᒃᓱᕙᐅᑕᓕᒃ. 

 

ᐃᒃᓱᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᒦᒃ, ᐃᒃᓱᕙᐅᑖᖅ. 

ᑕᐃᒃᑯᐊ ᒐᕙᒪᒃᑯᑦ ᑐᑦᑕᕐᕕᖏᑦ ᓄᓇᓕᓐᓂ 

ᐃᓕᓐᓂᐊᖅᑎᑕᐅᓯᒪᔪᐃᓐᓇᐃᑦ ᐊᔾᔨᓕᐅᕆᓂᕐᒥᒃ 

ᑲᓇᑕᐅᑉ ᓯᓚᑖᓄᑦ ᐊᐅᓪᓚᕈᑎᓂᒃ 

ᐊᑎᓕᐅᕈᓐᓇᖅᑐᑎᓪᓗ ᐊᔾᔨᓕᐅᖅᑕᒥᓂᕐᒥᒃ 

ᐅᑉᐱᓇᕈᑎᖓᓂᒃ ᑕᐃᒃᑯᐊ ᒐᕙᒪᒃᑯᓐᓄᑦ 

ᑐᑦᑕᕐᕕᓕᕆᔩᑦ ᑐᕝᕕᐅᖃᑦᑕᕐᒪᑕ ᑭᒃᑯᑐᐃᓐᓇᕐᓄᑦ 

ᒐᕙᒪᒃᑯᓐᓅᕋᓱᑦᑐᓅᑦ 

ᐃᓕᓐᓂᐊᖅᑎᑕᐅᑦᑎᐊᖃᑦᑕᖅᓯᒪᔫᒐᓗᐊᑦ. ᓄᑖᓂᒃ 

ᐊᔾᔨᓕᐅᕈᑎᖃᐅᑦᑎᐊᓕᖅᑐᑎᒃ ᓄᓇᓕᓕᒫᓂ ᑕᐃᒫᒃ 

ᑕᒪᓐᓇ ᐱᓕᕆᐊᖑᓯᒪᔪᖅ. ᓯᕗᓂᑦᑎᓐᓄᑦ 

ᐃᓱᒪᒋᒋᐊᕐᓗᒍ ᑕᒪᒃᑯᐊ ᐃᓱᒫᓘᑎᑕᖃᔾᔮᔪᓐᓃᖅᑐᑦ  

ᓄᑖᓂᒃ ᐊᔾᔨᓕᐅᕈᑎᖃᓕᕐᖓᑕ 

ᐱᓕᒻᒪᔅᓴᖅᑎᑕᐅᓯᒪᔪᐃᓐᓇᐅᓪᓗᑎᓪᓗ 

ᐃᖅᑲᓇᐃᔭᖅᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓱᕙᐅᑕᖅ: ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ. ᑖᓐᓇ ᑐᑭᓯᓇᑦᑎᐊᖅᑐᒥᒃ 

ᑭᐅᔪᓐᓇᕐᒪᑦ ᓯᕗᓕᖅᑎᒋᔭᖅᐳᑦ. ᐊᖏᕐᕋᕈᒪ 

ᑐᑭᓯᕚᕐᒥ’ᒪᑦ ᑕᐃᓐᓇ ᖃᓄᐃᓐᓂᐊᕆᐊᒃᕼᐋᓂᒃ. 

ᑕᑉᓱᒪ ᐊᓯᐊᓂᒃ ᐊᐱᖅᑯᑎᒃᓴᖃᓪᓗᐊᖏᓐᓇᒪ 

ᖁᔭᓐᓇᒦᓯᓐᓇᓕᖅᑯᖓ. ᖁᔭᓐᓇᒦᒃ, 

ᐃᒃᕼᐅᕙᐅᑕᓖᒃ. 

 

ᐃᒃᓱᕙᐅᑕᖅ: ᒪ’ᓇᓪᓗᐊᕕᒃ. 

ᐅᖃᐅᕼᐃᒃᕼᐊᑐᐃᓐᓇᐅᒐᓗᐊᖅ. ᐊᑎᖁᑎᒃᑲ 

ᒪᓕᒃᕼᐅᒋᑦ ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑯᓇᓂ 

ᑕᕝᕙᓃᓐᓂᖏᒃᑯᒪ ᐅᖃᐅᑎᓂᐊᖅᑲᖓ, ᐅᑯᓇᓂ 

ᐸᓐᓇᐅᑎᓂᒃ ᐃᓄᒃᑎᑑᖓᔪᐃᓐᓇᓐᓂᒃ 

ᑕᑯᓐᓈᖃᑦᑕᕋᒪ. ᐅᕙᓂ ᑎᑎᕋᖅᓯᒪᔪᑦ ᐅᑯᐊ  

ᒪᑉᐱᖅᑐᒐᖓᓂ 46-ᒦᑦᑐᓪᓕ ᐃᓄᒃᑎᑑᖓᔪᓂ, 

ᑕᒫᓂ ᕿᑎᖓᓂ ᑎᑎᕋᖅᓯᒪᔪᑦ ᑕᑭᔪᖃᓘᒻᒪᑕ 

ᐃᓚᖏᑦ. ᑕᒫᓂ ᐊᑯᓐᓂᖓᓂ ᐅᖃᖅᓯᒪᔪᖃᕐᖓᑦ 

ᑖᒃᑯᓇᓂ ᐸᓐᓇᐅᑎᓂᒃ ᕿᒥᕐᕈᐊᖅᑐᖓ 

ᐃᓄᒃᑎᑑᖓᔪᓂᒃ ᒪᑉᐱᖅᑐᒐᖓ 46, ᑕᒫᓂ 

ᕿᑎᖓᓂ ᑖᒃᑯᐊ ᑎᑎᕋᖅᓯᒪᔪᑦ ᐅᖃᖅᓯᒪᒻᒪᑕ 

ᓄᓇᕘᒥᒡᒍᖅ ᐸᓖᓯᒃᑯᑦ ᑕᖅᑭᑕᒫᑦ ᐅᖄᓚᐅᑎᒃᑯᑦ 

ᑐᓴᖅᓴᐅᖃᑦᑕᖅᐳᑦ ᓄᓇᓕᓕᒫᓂ. ᑕᒪᓐᓇ 

ᓄᓇᓕᓐᓂ ᐸᓖᓰᑦ ᖃᓄᐃᓕᐅᖃᑦᑕᓐᓂᕆᔭᖏᓂᑦ 

ᑖᓐᓇ ᐅᓂᒃᑳᖅᓯᒪᒻᒪᑦ.  

 

ᑕᒪᒃᑯᐊᖃᐃ ᑕᐃᒪᓐᓇ 

ᐱᓕᕆᐊᔅᓴᖃᖃᑦᑕᕆᐊᖃᕋᓗᐊᒻᒪᑕᐃ ᓄᓇᓕᓐᓂ 

ᐸᓖᓯᒃᑯᑦ ᖃᓄᐃᓕᐅᓐᓂᕆᖃᑦᑕᕆᐊᖃᖅᑕᖏᓐᓂᒃ 

ᓄᓇᓕᐅᑉ ᐃᓗᐊᓂ. ᐅᕝᕙᓗᑭᐊᖅ 

ᑖᔅᓱᒧᖓᐅᖏᑦᑐᖅ ᐊᐱᕆᕗᖓ, ᐃᔅᓯᕙᐅᑖᖅ 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᑭᓯᑦᑎᐊᕈᒃᑯ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓ, ᑕᕝᕙᓂ ᐱᓕᕆᐊᔅᓴᑦᑕ 

ᐸᓐᓇᐅᑎᖏᓐᓃᖏᑦᑑᒐᓗᐊᖅ 

ᒪᓕᒐᓕᕆᔨᒃᑯᓐᓃᖔᖅᐸᓪᓕᐊᔫᒐᓗᐊᖅ 

ᑲᑎᒪᔨᐅᖃᑦᑕᖅᓯᒪᒐᒪ ᒪᐃᔪᒧᓪᓗ 

ᑐᖏᓕᕆᔭᐅᖃᑦᑕᖅᓯᒪᓪᓗᖓᓗ. ᑕᖅᑭᑕᒫᑦ 

ᐸᓖᓯᒃᑯᑦ ᐅᓂᒃᑳᕆᐊᖃᖅᐸᑦᑐᐃᓐ ᕼᐋᒻᓚᒃᑯᑦ 

ᑲᑎᒪᔨᖏᓐᓄᑦ ᖃᓄᐃᓕᐅᖅᓯᒪᒻᒪᖔᒻᒥᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᐄ, ᓇᓗᓇᓐᖏᑦᑐᖅ 

ᒪᓕᒐᓕᕆᔨᒃᑯᓐᓄᑦ ᐱᔫᒐᓗᐊᖅ. ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᑕᕝᕗᖓᐅᖏᑦᑐᖅ ᐊᐱᖅᑯᓯᕆᖔᕈᒫᓕᕋᒃᑯ. 

ᑕᐃᒫᑐᐃᓐᓇᑲᓚᐅᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓯᕗᓕᖅᑎᓂᒃ ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑐᑦ,  

ᐊᖓᔪᖄᖃᕝᕕᖓ, ᑲᑎᑦᑐᒋᑦ ᐊᐅᓚᒍᑎᔅᓴᐃᑦ 

ᐊᖅᑭᐅᒪᔾᔪᑎᔅᓴᐃᑦ ᓂᕈᐊᖅᑕᐅᔭᕆᐊᓖᑦ 

$3,706,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑏᑦ 

ᒐᕙᒪ ᐅᖃᑎᒌᓪᓗ ᐱᓕᕆᐊᖃᖅᑏᑦ, 

ᐸᓐᓇᐅᓯᐅᖅᑏᑦ ᑲᑎᑦᑐᒋᑦ ᐊᐅᓚᒍᑎᔅᓴᖏᑦ 

ᐊᖅᑭᐅᒪᒍᑎᔅᓴᐃᑦ, ᓂᕈᐊᖅᑕᐅᔭᕆᐊᓖᑦ, $3,000… 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᒻᒥᒃ ᐊᐱᖅᑯᑎᔅᓴᖃᖅᑐᖓ ᑕᕝᕙᓂ 

ᖃᓄᑭᐊᕐᖓᐃ ᑭᐅᔭᐅᑦᑕᓂᐊᖅᐳᖓ.  

 

ᐱᓕᕆᕕᓰ ᑎᑎᕋᕆᐊᓐᖓᐅᑎᖏᑦ 2017-18 

ᐱᓕᕆᐊᔅᓴᓄᑦ ᐸᓐᓇᐅᑎᒥᒃ ᐅᖃᖅᓯᒪᒻᒪᑦ 

ᐃᓚᖓᒎᖅ ᓯᕗᓪᓕᐅᑎᑕᐅᔭᕆᐊᓖᒃ 

ᐊᖅᑭᒋᐊᓐᓂᐊᓪᓗᒍ ᐊᕐᕌᒍᑕᒫᖅ ᓄᓇᕘᒥᑦ ᓂᕿᓂᒃ 

ᓂᐅᕕᐊᔅᓴᓂᒃ ᐊᑭᖏᓂᒃ ᖃᐅᔨᓴᓐᓂᐅᖃᑦᑕᖅᑐᖅ 

ᒥᑭᓐᓂᖅᓴᐅᓗᒍᒎᖅ ᐊᕐᕌᒍᒥ 

ᑎᓴᒪᐃᕋᑐᐃᓐᓇᖃᑦᑕᓕᓪᓗᓂ. ᖃᓄᑎᒋ ᑕᐃᒪ 

ᐱᓕᕆᕕᓯ ᒐᕙᒪᑐᖃᒃᑯᓐᓃᑦ 

ᓄᓇᖃᖅᑳᖅᑐᒥᓂᓕᕆᔨᒃᑯᖏᓐᓂ  

ᐱᓕᕆᖃᑎᖃᖅᐸᑉᐱᓯ ᕿᒥᕐᕈᓪᓗᓯᐅᒃ 

ᐅᑭᐅᖅᑕᖅᑐᒥ ᓂᕿᖃᑦᑎᐊᑦᑎᑎᒐᓱᓐᓂᒻᒧᑦ 

ᐱᓕᕆᓂᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᕼᐃᕗᓕᖅᑎᒻᒪᕆᒃ, 

ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᑉᐱᒐᖓ ᓇᓕᐊᓐᓃᒻᒪᖔᑦ 

ᐅᖃᕈᓐᓇᖅᐹ ᒪᓕᒐᓕᐅᖅᑏ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᒻᒥᒃ ᐅᖃᓕᒫᕋᑖᓐᖏᑦᑐᖓ, 

ᐊᐱᕆᑐᐃᓐᓇᕋᑖᖅᑐᖓ ᐊᐱᖅᑯᑎᒋᒍᒪᒐᒃᑯᑦ 

ᑭᐅᔭᐅᒍᒪᑐᐃᓐᓇᕋᑖᖅᑐᖓ ᑭᐅᔪᓐᓇᖅᑲᑦ 

ᑭᐅᔪᓐᓇᖏᑉᐸᑦ ᖃᓄᐃᖏᒻᒥᓇᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓕᔭᕋ ᐊᐱᕆᒻᒪᑦ. ᐃᓚᖓ ᑖᓐᓇ 

ᓯᕗᓪᓕᐅᖁᓯᒪᔭᑦᑕ ᐃᓚᒋᒻᒪᒎ, ᓇᓗᓇᐃᖅᓯᒪᔭᑦᑕ. 

ᐃᓄᓕᕆᔨᑐᖃᒃᑯᑦ ᒥᓂᔅᑐᖓ ᑎᑎᕋᕝᕕᒋᓯᒪᔭᕋ 

ᑎᑎᕋᐅᑎᒋᓯᒪᔭᕋ. 17-ᓂᖅᑲᐃ 

ᐊᑐᓕᖁᔭᓕᐅᖅᓯᒪᓕᖅᑐᒍᑦ ᓂᕿᑦᓯᐊᕙᓕᕆᓂᒻᒧᑦ 

ᑐᕌᖓᔪᓂᒃ. 

 

ᐊᒻᒪᓗ ᐃᒃᓯᕙᐅᑖᖅ, ᐊᖅᑯᑎᒋᓪᓗᒍ ᑕᐃᓐᓇ 

ᖃᐅᔨᓴᓐᓂᕆᕙᑦᑕᕗᑦ ᓂᖀᑦ ᐊᑭᖏᓐᓂ, ᓄᓇᕘᒥ 

ᑭᒡᓕᓯᓂᐊᖅᑎᒃᑯᑦ ᐱᓕᕆᖃᑎᒋᓪᓗᑎᒍ, ᑕᐃᒫᒃ 

ᑐᕌᒐᖃᖅᑐᒍᑦ ᖃᐅᔨᓴᕈᑎᒥᓂᓐᓂᒃ 

ᓴᖅᑮᒍᒪᓂᐊᖅᑐᒍᑦ ᑕᐃᒪ ᐊᑐᕋᔅᓴᓪᓚᕆᐅᔪᓂᒃ. 

ᑕᐅᒫᒃ ᖃᐅᔨᒪᑦᑎᐊᕈᒪᒐᑦᑕ ᖃᐅᔨᓴᕈᑎᒥᓂᓐᓂᒃ 

ᓴᒃᑯᔅᓴᖃᕈᒪᓪᓚᕆᒃᑲᑦᑕ.  

 

ᑕᕝᕙ ᑕᐃᒫᒃ, ᐃᒃᓯᕙᐅᑖᖅ, ᑐᖏᓕᕋ  

ᓇᓗᓇᐃᖅᓯᑎᒃᑲᓐᓂᕈᓐᓇᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒋᐊᓗᐊᕋᓗᒍᓐᓇᓐᖏᑕᕋᓗᐊᕋ ᓯᕗᓕᐅᖅᑎᐅᑉ 

ᐅᖃᐅᓯᕆᕋᑕᖅᑕᖓ.  

ᑭᓯᐊᓂᓕ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ 

ᐊᔾᔨᒋᖏᕈᓗᔭᖅᑐᑦ ᐊᒡᓚᕝᕕᖕᒥᐅᑕᐃᑦ 

ᐅᖃᐅᑎᖃᑦᑕᖅᖢᑎᒍᓪᓗ ᓇᐅᒃᑯᑦ 

ᐱᐅᓯᒋᐊᖅᑕᐅᔪᓐᓇᕐᒪᖓᑦ ᓂᕿᑦᑎᐊᕙᓕᕆᓂᕆᒧᑦ 

ᐱᓕᕆᔾᔪᑎᐅᔪᖅ ᐊᒻᒪᓗᑦᑕᐅᖅ ᐃᓄᓕᕆᔨᑐᖃᒃᑯᑦ 

ᑕᒃᑯᐊ ᐱᓕᕆᖃᑎᒋᓪᓗᑎᒍᑦ ᐊᒻᒪ ᐃᑲᔪᖅᑎᐅᔪᖅ 

ᑕᐃᓐᓴ ᒥᓂᔅᑕᐅᑉ ᐃᑲᔪᖅᑎᖓ ᑐᖏᓕᖓᑕ 

ᐃᓄᓕᕆᔨᑐᑯᓐᓄᑦ, ᐊᓯᐊᒍᑦ ᑕᔅᓱᒧᖓ 

ᐅᓂᒃᑲᒃᓴᖃᖏᓐᓇᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐅᓚᑦᑎᔨ 

ᒐᕙᒪᐅᖃᑎᒋᒃᑐᓕᕆᔨᒃᑯᓪᓗ. ᐅᐸᓗᖓᐃᔭᐃᑎᑦ 

ᐸᐅᓇᐅᑎᑦ ᑲᑎᓪᓗᒋᑦ ᐊᐅᓚᔾᔪᑎᑦ  

ᐊᖅᑭᐅᒪᐃᓐᓇᕈᑎᑦ ᓂᕈᐊᕈᑕᐅᒋᐊᖃᖅᑐᑦ 

$3,303,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-6-

ᒧᐊᖅᐳᒍᑦ, ᐊᐅᓚᑦᑎᔨᑦ ᒐᕙᒪᐅᖃᑎᒋᒃᑐᓕᕆᔨᒃᑯᑦ, 

ᓄᓇᕗᒥᑦ ᒥᓂᔅᑕᐃᑦ ᑲᑎᒪᔨᖏᑦ, ᑲᑎᓪᓗᒋᑦ 

ᐊᐅᓚᔾᔪᑎᑦ ᐊᖅᑭᐅᒪᐃᓐᓇᕈᑎᑦ 

ᓂᕈᐊᕈᑕᐅᓂᐊᖅᑐᑦ $4,403,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐ B-7-

ᒧᐊᕐᓗᓯ. ᐊᐅᓚᑦᑎᔨᑦ ᒐᕙᒪᐅᖃᑎᒋᒃᑐᓕᕆᔨᑯᓪᓗ, 

ᑲᒥᓯᓇ ᓄᓇᕗᒥ, ᐊᐅᓚᔾᔪᑎᑦ 

ᐊᖅᑭᐅᒪᐃᓐᓇᕈᑎᓪᓗ $299,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): B-8 ᒪᒃᐱᒐᖓ, 

ᐊᐅᓚᑦᑎᔨᑦ ᒐᕙᒪᐅᖃᑎᒋᒃᑐᓕᕆᔨᑯᑦ, 

ᒐᕙᒪᐅᖃᑎᒋᒃᑐᓕᕆᔨᒃᑯᑦ ᐱᓕᕆᕕᖓᑦ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᑕᕝᕙᓂ ᐱᓕᕆᐊᖃᕐᒪᑦ ᓄᓇᕗᑦ ᒐᕙᒪᒃᑯᖏᑕ 

ᑐᖅᑲᖅᑕᕐᕕᖓᓂ ᐱᓕᕆᐊᖃᕐᒪᑦ. 

 

ᓯᕗᓕᖅᑎ ᑐᓴᖅᑎᑦᑎᔪᓐᓇᖅᐸ ᓄᓇᓕᑦ ᑕᐃᒃᑯᐊ  

ᑐᖅᑲᖅᑕᕐᕕᖕᒥ ᐃᖅᑲᓇᐃᔭᖅᑎᖃᓐᖏᓚᑦ ᓄᓇᓕᑦ 

ᓇᓕᐊᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑕᒃᑯᐊ ᑐᓴᒐᒃᓴᐃᑦ ᐱᓯᒪᔭᒃᑲ 

ᐃᓗᓐᓇᖏᑦ ᑕᒃᑯᐊ ᐃᓄᒃᑕᐅᓯᒪᔪᐃᓐᓇᓗᓕᖅᑐᑦ, 

ᑭᓯᐊᓂ ᐃᖃᓗᖕᓂᑦ ᑕᓐᓇ ᐊᐅᓚᑦᑎᔨᒋᔭᖓᑦ 

ᑐᑭᒧᐊᒃᑎᑦᑎᔨᖓᑦ ᑕᐃᒃᑯᓄᖓ ᑐᖅᑲᖅᑕᕐᕕᖕᒧᑦ 

ᐃᖅᑲᓇᐃᔭᖅᑐᐃᑦ ᐊᖓᔪᖅᑲᖃᕐᒪᑕ ᐃᖃᓗᖕᓂᑦ. 

ᐊᖓᔪᖅᑲᖓᑦ ᑕᓐᓇ ᐊᒡᒍᖅᑐᖅᓯᒪᓂᕐᒥ  

ᐊᖓᔪᖅᑲᕆᔭᐅᖃᑦᑕᖅᑐᖅ ᒐᕙᒪᒃᑯᑦ 

ᑐᖅᑲᖅᑕᕐᕕᖓᓂᑦ ᐃᖅᑲᓇᐃᔭᖅᑎᑦ, ᑕᒃᑯᐊᒍᖅ 

ᐃᓗᓐᓇᑦᑎᐊᖏᑦ ᐃᓄᒃᓯᒪᔪᒐᓗᐊᑦ . ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᓕᐊᓇᐃᑦ ᐃᓄᒃᑕᐅᓯᒪᔪᐃᓐᓇᐃᓐᓄᓕᕐᒪᑕ 

ᐊᑯᓂᕈᓗᒃ ᐃᓄᒃᑕᐅᓇᓱᓚᐅᕐᒪᑕ. 

 

ᐱᓕᕆᕕᔅᓯᓐᓂ ᐅᒃᑐᕋᐅᑎᖓᓂ 2017-2020-ᒧᑦ 

ᐃᓚᖏᑦ ᓯᕗᓪᓕᐅᔾᔭᐅᓯᒪᔪᑦ 2017-18-ᒥ 

ᐱᐅᓯᒋᐊᖅᑕᐅᖁᓪᓗᒋᑦ ᓄᓇᕗᓕᒪᒥ ᒪᓕᒃᑕᐅᓗᑎᒃ 

360 ᑲᐃᕙᓪᓗᒍ ᖃᐅᔨᓴᕈᑎᒋᔭᐅᓚᐅᖅᑐᖅ 

ᒐᕙᒪᒃᑯᑦ ᓱᖅᑲᖅᑕᕐᕕᖓᓄᑦ, ᖃᓄᐃᑦᑐᓂᑦ 

ᐱᔨᑦᑎᕈᑎᓂᒃ ᐸᕐᓇᐅᑎᖃᖅᐱᓯ ᖁᔭᓐᓇᒦᒃ?  

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ, ᖁᔭᓐᓇᒥᖅᑕᕋᓗ ᑲᑎᒪᔨ. ᒪᓐᓇᐅᔪᖅ 

ᕿᒥᕐᕈᓇᖕᓂᖅ ᑕᒪᓐᓇ ᐃᖅᑲᓇᐃᑕᐅᓯᒪᖏᑦᑐᖅ 

ᓱᓕ. ᐃᖅᑲᓇᐃᖅᑕᐅᓯᒪᓕᖅᐸᑦ 

ᓯᕗᓪᓕᐅᔾᔭᐅᓯᒪᔪᓂᒃ ᐊᖅᑭᒃᓱᐃᓂᐊᖅᑐᒍᑦ 

ᐊᑐᓕᖅᑎᑦᑎᕙᓪᓕᐊᓗᑕ ᑕᔅᓱᒧᖓ 

ᐱᓕᕆᐊᒃᓴᑦᑎᓐᓂᑦ. ᐃᖅᑲᓇᐃᔭᒃᓴᐃᑦ ᐃᓂᒋᔭᖏᑦ 

ᑕᒃᑯᐊ ᓄᓇᕗᑦ ᒐᕙᒪᒃᑯᖏᑕ ᑐᖅᑲᖅᑕᕐᕕᖏᑦ 

ᐊᑐᑎᖃᑦᑎᐊᕐᓗᑎᒃ ᐊᒻᒪ ᓱᒃᑲᓂᖅᓴᐅᓗᑎᒃ  

ᐱᓕᕆᐊᖃᖅᑎᓪᓗᒋᑦ ᓄᓇᓕᖕᓂᑦ ᐱᔨᑦᓯᖅᑎᓪᓗᒋᑦ 

ᐱᓕᕆᐊᖃᖅᑎᓪᓗᒋᑦ ᑕᒪᒃᑯᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᐅᔾᔨᕆᓪᓗᒍ ᑕᓐᓇ ᐅᓂᒃᑲᖅ 

ᐱᔭᕆᖅᑕᐅᓯᒪᖏᒻᒪᑦ. ᐃᓱᒪᑐᐃᓐᓇᖅᑐᖓ ᐃᒻᒪᖃ 

ᒪᓐᓇᐅᓂᖓᓂ ᐱᔨᑦᓯᕈᑎᓂᒃ 

ᐱᑕᖃᕈᓐᓂᖅᑎᑦᑎᓂᐊᖅᐱᓯ ᓄᓇᕗᑦ ᒐᕙᒃᑯᖏᑕ  

ᑐᖅᑲᖅᑕᕐᕕᖏᓐᓂᑦ ᐱᔨᑦᓯᖅᐸᒃᑕᖏᓐᓂᑦ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ, ᐱᐅᓯᒋᐊᕈᒪᔭᕗᑦ ᑕᓐᓇ 

ᐱᓕᕆᔾᔪᑎᒋᖃᑦᑕᖅᑕᖏᓐᓂᑦ ᑐᖅᑲᖅᑕᕐᕕᖕᒥ, 

ᐊᖅᓴᖅᓯᓐᖏᖓᕐᓗᑕ ᐱᔨᑦᓯᕈᑎᒋᔭᖏᓐᓂᑦ 

ᐱᐅᓯᒋᐊᖅᑎᑦᑎᖔᕐᓂᐊᖅᑐᒍᑦ ᑕᐃᒪᓐᓇ 

ᕿᓚᒥᐅᓂᖅᓴᒃᑯᑦ ᐊᑑᑎᖃᕐᓂᖅᓴᒃᑯᑦ 

ᐱᔨᔅᓯᑦᑎᐊᕈᓐᓇᕐᓂᖅᓴᐅᖁᓪᓗᒍ ᓄᓇᖃᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓕᖅᑏ ᐃᖅᑲᓇᐃᔭᖅᑎᑦᑎᓪᓗ ᑐᓐᖓᓱᒋᑦᑎ.  

 

ᐅᓐᓄᓴᒃᑯᑦ. ᐊᐱᖅᑯᑎᒃᑲ ᐃᓐᓇᑐᖃᓕᕆᓂᕐᒧᑦ 

ᑐᕌᖓᔪᑦ. ᐱᓕᕆᕕᓯ ᐆᒃᑐᕋᐅᑎᓕᐊᖏᑦ 2017-

2020-ᒧᑦ ᑎᑭᖦᖢᒍ ᐱᓕᕆᐊᒃᓴᖏᓐᓂᒃ 

ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᐃᓐᓇᑐᖃᕐᓄᑦ 

ᐊᔪᕆᖅᓲᔾᔨᔾᔪᑏᑦ ᒪᓕᒐᐃᑦ ᓴᓇᔭᐅᓯᒪᓕᕐᒪᑕ 

ᑐᓂᐅᖅᑲᖅᑕᐅᓛᖅᖢᑎᒡᓗᒎᖅ ᓄᓇᕗᑦ 

ᓄᓇᓕᖏᓐᓄᑦ. ᑕᐃᒪᓐᓇ ᐅᖃᓚᐅᕋᔅᓯ. ᐅᓪᓗᒥᒧᑦ 

ᑎᑭᖦᖢᒍ ᖃᓄᐃᓕᖓᓕᖅᐸ ᑕᒪᑐᒧᖓ 

ᐱᓕᕆᔭᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᑦᑎᐊᖅᐸᕋ ᐊᐱᕆᖕᒪᑦ 

ᑲᑎᒪᔨᐅᖃᑕᐅᔪᖅ. ᐋᕼᐊᐃᓪᓛᒃ 

ᐱᔭᕇᖅᑕᐅᓯᒪᓕᖅᑐᖅ ᑖᓐᓇ ᐊᔪᕆᖅᓲᔾᔨᔾᔪᑎᒃ 

ᒪᓕᒐᖅ ᐃᓐᓇᑐᖃᕐᓄᑦ ᓇᒡᒐᔾᔭᐅᒥ ᓴᖅᑭᑦᑐᒫᖅᑕᕋ 

ᑐᓂᐅᖅᑲᖅᑕᐅᓂᐊᖅᑐᖅ ᓄᓇᓕᓕᒫᑦᑎᐊᓄᑦ 

ᐊᑐᕐᓗᑎᒃ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ.  

 

ᐃᓘᓐᓇᖏᓐᓂᒃ ᐱᔭᕇᖅᑕᐅᑉᐸᑦ ᐊᖏᔫᑎᐊᓗᖕᓂᒃ 

ᑎᑎᕋᖅᓯᒪᔪᓂᒃ ᖃᕋᓴᐅᔭᒃᑯᑦ ᑐᓂᐅᖅᑲᐃᓂᐊᖅᑐᒍᑦ 

ᑕᐃᒃᑯᐊ ᑕᐅᑐᑦᑎᐊᓐᖏᑦᑐᓄᑦ  

ᐅᖃᓕᒫᖅᑕᐅᔪᓐᓇᑦᑎᐊᕐᓂᐊᕐᒪᑕ ᐃᓐᓇᕐᓄᑦ.  

 

ᐱᐅᓯᒋᐊᖅᑎᑦᑎᓪᓚᕆᖕᓂᐊᕆᓪᓗᓃᓛᒃ ᑕᒪᒃᑯᓄᖓ 

ᐱᓕᕆᔾᔪᑎᐅᖃᑦᑕᖅᑐᓄᑦ ᐊᑑᑎᖃᕐᓂᖅᓴᐅᓕᕐᓗᑎᒃ. 

ᐊᒻᒪᓗᑦᑕᐅᖅ ᐃᓐᓇᑐᖃᐃᑦ ᓱᖅᑯᐃᖅᓯᓂᐊᕐᒪᑕ 

ᐱᓕᕆᔾᔪᑎᓂᒃ ᒐᕙᒪᒃᑯᑦ ᐱᔨᑦᑎᕈᑎᖃᕐᒪᑕ 

ᐃᓐᓇᕐᓄᑦ. ᐅᓄᖅᑐᐊᓗᖕᓂᒃ ᐱᓕᕆᔾᔪᑎᓂᒃ 

ᐱᓕᕆᐊᖃᕐᒪᑕ ᐊᔪᕆᖅᓲᔾᔨᔾᔪᑎᓂᒃ ᒪᓕᒐᖏᓐᓂᒃ 

ᑐᖅᑲᖅᑕᕐᕕᖕᒥ ᐃᖅᑲᓇᐃᔭᖅᑐᓄᑦ 

ᐊᔪᕆᖅᓲᔾᔨᔾᔪᑎᐅᖃᑦᑕᖅᑐᖅ 

ᖃᓄᐃᓕᐅᕆᐊᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᒃᑯᑦ ᕿᒥᕐᕈᓇᓕᖅᐹᑦ ᒫᓐᓇ 

ᐊᔾᔨᒌᓕᖅᑎᑕᐅᓂᖓ ᐅᑭᐅᖃᕆᐊᖃᕐᓂᖓ 

ᐃᓐᓇᐅᓂᕋᖅᑕᐅᓕᖅᑐᑦ ᖃᔅᓯᓂᒃ 

ᐅᑭᐅᖃᕆᐊᖃᕐᒪᖔᑕ ᑕᐃᒪᓐᓇ  

ᐱᖃᑦᑕᕈᓐᓇᖁᓪᓗᒋᑦ ᒐᕙᒪᒃᑯᑦ ᐱᓕᕆᔾᔪᑎᖏᓐᓂᒃ 

ᐱᔨᔅᓯᕈᑎᖏᓐᓂᒡᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᒥᕐᕈᓇᓚᐅᕋᑦᑎᒍ ᕿᓚᒥᑯᓗᒃ 

ᐅᔾᔨᕈᓱᓚᐅᕋᑦᑕ ᐱᔭᕐᓂᓐᖏᑦᑐᐊᓘᒻᒪᑦ 

ᐊᔾᔨᒌᓕᖅᑎᑦᑎᓇᓱᒡᓗᓂ ᐅᑭᐅᖏᓐᓂᒃ. ᖃᐅᔨᒪᖕᒪᑦ 

ᑲᑎᒪᔨᐅᖃᑕᐅᔪᖅ ᑲᓇᑕᒥ 65-ᖑᖕᒪᑦ 

ᐃᓐᓇᑐᖃᕐᓄᑦ, 67-ᖑᓛᖅᑐᒃᓴᐅᔪᖅ ᐊᕐᕌᒍᐃᑦ 

ᐊᒥᓲᓐᖏᑦᑐᑦ ᐊᒡᒋᖅᑐᑦ. ᑐᓐᖓᕕᒃᑯᑦ 55-

ᖑᖦᖤᖅᐳᑦ ᐃᓐᓇᐅᓂᕋᖅᑕᖏᑦ. ᐅᕙᒍᑦ ᒐᕙᒪᒃᑯᑦ 

65-ᖑᓪᓗᓂ ᐃᓐᓇᐅᓂᕋᖅᑕᕗᑦ. ᑭᓯᐊᓂ ᒪᓕᒐᐃᑦ 

ᒪᓕᒃᖢᒋᑦ ᐃᓐᓇᑐᖃᖅᓯᐅᑎᑖᕈᓐᓇᖅᑐᑦ ᖃᔅᓯᓂᒃ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐅᖃᕆᐊᖃᕐᒪᖔᖅᐱᑦ ᐃᓐᓇᕐᓄᑦ ᐱᔨᔅᓯᕈᑎᓂᒃ 

ᐱᖃᑕᐅᔪᓐᓇᕐᓂᐊᕐᓗᑎᑦ 60-ᓂᒃ 

ᐅᑭᐅᖃᕆᐊᖃᖦᖤᖅᐳᑎᑦ. ᑖᒃᑯᐊ 

ᓇᓗᓇᐃᖅᓯᒪᑦᑎᐊᕐᓂᐊᖅᑐᑦ ᐱᓕᕆᔾᔪᑎᓂ 

ᓇᓕᐊᖕᓄᑦ ᐱᖃᑕᐅᔪᓐᓇᕐᒪᖔᑕ ᐅᑭᐅᖃᖅᑐᑦ. 65 

ᒐᕙᒪᑐᖃᒃᑯᑦ ᐅᑭᐅᖃᑎᒋᖦᖤᖅᐸᐅᒃ 

ᐃᓐᓇᑐᖃᐅᓂᕋᖅᑕᐅᔪᓄᑦ, ᓯᕗᓂᒃᓴᑦᑎᓐᓂ 67-

ᖑᖅᑎᑕᐅᓛᖅᑰᖅᑐᖅ. ᒫᓐᓇ ᐅᑭᐅᑦ ᑕᒪᒃᑯᐊ 

ᐋᖅᑭᒃᑕᐅᓯᒪᔾᔮᓐᖏᒻᒪᑕ ᒪᓕᒐᖃᕋᑦᑕ  

ᐱᓕᕆᔾᔪᑎᕗᑦ ᑕᒪᒃᑯᐊ ᐅᑭᐅᖏᑦ 

ᖃᔅᓯᐅᔭᕆᐊᖃᕐᒪᖔᑕ ᓇᓗᓇᐃᖅᑐᖅᓯᒪᕙᒌᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᑦᓯ 16, 2016-ᖑᑎᓪᓗᒍ ᒪᓕᒐᓕᐅᕐᕕᒃ 

ᐱᖁᔨᕗᖔᕈᒻᒥᒃ ᐊᓂᒍᖅᑎᑦᑎᓚᐅᖅᓯᒪᖕᒪᑦ 

ᐊᑐᓕᖁᔭᓕᐅᖅᖢᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ 

ᓴᓇᖁᓪᓗᒋᑦ ᐅᓪᓗᒥᓯᐅᑎᓂᒃ ᐃᓗᐃᑦᑑᓈᖅᓯᒪᔪᓂᒃ 

ᐅᐸᓗᖓᐃᔭᐅᑎᓂᒃ ᐸᕐᓇᐅᑎᓂᒡᓗ ᓴᓇᖁᓪᓗᒋᑦ 

ᑭᐅᓯᔾᔪᑕᐅᓂᐊᖅᑐᑦ ᑭᓐᖒᒪᔭᖏᓐᓂᒃ ᓄᓇᕗᒻᒥᐅᑦ 

ᐃᓐᓇᖏᑦᑕ. ᖃᖓᓕ ᑖᓐᓇ ᓴᖅᑭᑕᐅᓛᖅᐸ 

ᒪᓕᒐᓕᐅᕐᕕᖕᒥ? ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᑦᑎᐊᖅᐸᕋ ᑲᑎᒪᔨᐅᑉ 

ᐊᐱᖅᑯᑎᒋᔭᖓ. ᐊᒻᒪᓗᐃᓛᒃ ᓇᒡᒐᔾᔭᐅᒥ 

ᓴᖅᑭᑦᑎᓛᖅᑐᖓ ᑖᒃᑯᐊ ᐅᐸᓗᖓᐃᔭᐅᑎᓂᒃ 

ᐋᖅᑭᒃᓱᖅᓯᒪᔪᑦ ᐸᕐᓇᐅᑎᓄᑦ ᑖᒃᑯᓂᖓ 

ᓇᓗᓇᐃᖅᓯᓯᒪᑦᑎᐊᖅᑐᓂᒃ ᐅᐸᓗᖓᐃᔭᐅᑎᓂᒃ 

ᓄᓇᕗᒥ ᐊᑐᖅᑕᐅᓂᐊᖅᑐᓂᒃ. 

ᑐᓴᕋᓱᐊᕐᕕᒋᓂᐊᖅᑕᕗᑦ ᑕᐃᒃᑯᐊ ᐱᓕᕆᖃᑎᒋᔭᕗᑦ 

ᑖᒃᑯᐊ. ᑕᐃᒪᓐᓇ ᐊᑐᖅᑕᐅᔪᓐᓇᑦᑎᐊᖁᓪᓗᒍ 

ᐸᕐᓇᐅᑎᓕᐅᕐᓂᐊᖅᑐᒍᑦ 

ᐊᑐᓕᖅᑎᑕᐅᕙᓪᓕᐊᓂᕆᓂᐊᖅᑕᖓᓂᒃ 

ᓴᐅᓂᕆᓂᐊᖅᑕᖓ ᑕᒪᓐᓇ ᓴᖅᑭᑕᐅᓂᐊᖅᑐᖅ 

ᓇᒡᒐᔾᔭᐅᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐅᓚᑦᑎᔩᑦ, 

ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ, 

ᒐᕙᒪᐅᖃᑎᒌᒃᑐᓕᕆᓂᒻᒧᑦ ᐱᓕᕆᕕᒃ ᑲᑎᖢᒋᑦ 

ᐱᓕᕆᔾᔪᑎᒃᓴᖏᑦ ᐊᐅᓚᔾᔪᑏᑦ, $5,982,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐅᓚᑦᑎᔩᑦ, 

ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ, ᒪᑉᐱᖓᖅ ᐱᔾ9,  

ᓯᕗᒻᒧᐊᖃᑎᒌᑦ, ᑲᑎᓪᓗᒋᑦ ᐊᐅᓚᔾᔪᑏᑦ 

ᐊᖅᑭᐅᒪᐃᓐᓇᕈᑏᑦ… ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦ ᒥᔅᑕ ᓯᕗᓕᖅᑎ, ᒥᔅᑕ ᑕᐅᓯ ᐊᒻᒪᓗ ᒥᔅ 

ᓗᐃᑦ, ᑐᓐᖓᓱᒋᑦᑎ. ᐱᒋᐊᕈᑎᖃᓐᓂᐊᖅᑐᖓ 

ᒥᓂᔅᑕᖓ ᑮᓇᐅᔭᓕᕆᔨᒃᑯᑦ ᐊᐱᕆᓚᐅᕋᒃᑯ 

ᑕᒪᒃᑯᓄᖓ ᐱᓕᕆᔾᔪᑎᐅᖃᑦᑕᖅᑐᓂᒃ, 

ᐃᖅᑲᐅᒪᓪᓗᖓᓗ ᒥᓂᔅᑕ ᐊᕐᕌᓂᖃᐃ 

ᐊᐱᖅᑯᑎᒋᓚᐅᖅᓯᒪᔭᕋ ᑖᔅᓱᒧᖓᑦᑕᐃᓐᓇᖅ.  

 

(ᑐᓵᔨᒃᑰᕈᓐᓃᖅᑐᖅ) ᐅᑕᖅᑭᑲᐃᓐᓇᕈᓐᓇᕈᔅᓯ. 

(ᑐᓵᔨᑎᒍᑦ) ᐅᕙᓐᖓᑦ ᐱᒋᐊᕈᑎᖃᓐᓂᐊᖅᐳᖓ. 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑖᒃᑯᐊ 

ᐃᖅᑲᓇᐃᔭᖅᑎᑖᖅᐸᓪᓕᐊᒻᒪᑕ ᑮᓇᐅᔭᓕᕆᔨᒃᑯᑦ 

ᐱᓕᕆᕕᐊᓃᒻᒪᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 

ᐱᓕᕆᕕᖓᓃᒻᒪᑦ ᐊᐅᓚᑦᑐᓕᕆᔨᒃᑯᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᑦ. ᖃᔅᓯᐊᖅᑎ ᑖᒃᑯᐊ 

ᒪᕐᕉᓪᓗᑎᒃ ᐱᓕᕆᕕᐊᕈᓯᒻᒥᒃ ᐃᖅᑲᓇᐃᔭᖅᑐᐃᑦ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂ 

ᐱᓕᕆᕕᖏᓐᓄᑦ ᑐᑭᒧᐊᒃᑎᑦᑎᖃᑦᑕᖅᐸᑦ 

ᑕᒪᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᒻᒪᑦ ᑖᓐᓇ 

ᑲᑎᒪᔨ. ᑕᐃᒃᑯᐊ ᐱᓕᕆᖃᑎᒋᔭᕗᑦ ᒐᕙᒪᑐᖃᒃᑯᑦ 

ᐊᒻᒪᓗ ᑐᓐᖓᕕᒃᑯᑦ ᐱᓕᕆᖃᑎᒋᔭᕗᑦ, 

ᐃᒃᓯᕙᐅᑖᖅ. ᐊᐃᑦᑖ, ᒥᔅ ᒨᓐᔅ ᑭᐅᖁᖤᕋᓗᐊᖅᐸᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒥᐅᓐᔅ. 

 

ᒥᐅᓐᔅ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐅᓚᑦᑎᔩᑦ ᒐᕙᒪᐅᖃᑎᒌᒃᑐᓕᕆᔨᒃᑯᑦ 

ᐱᓕᕆᕕᖓᑦ ᐃᖅᑲᓇᐃᔭᖃᑎᖃᖃᑦᑕᒻᒪᑦ 

ᐊᔾᔨᒌᖏᑦᑐᓂᒃ ᐱᓕᕆᕕᓕᒫᑦᑎᐊᓂᒃ ᓄᓇᕗᑉ 

ᒐᕙᒪᒃᑯᖏᓐᓂ ᑎᒥᖁᑎᒋᔭᖏᓂᓪᓗ 

ᑮᓇᐅᔭᓕᕆᔨᒃᑯᓪᓗ ᐱᓕᕆᕕᖓᓂ 

ᐃᖅᑲᓇᐃᔭᖅᑎᑖᓐᓂᒻᒧᑦ ᐱᓕᕆᔭᐅᑎᓪᓗᒋᑦ 

ᐊᒻᒪᓗᑦᑕᐅᖅ ᓂᕆᐅᑦᑐᒍᑦ 

ᐱᓕᕆᖃᑎᒌᑦᑎᐊᓐᓂᖅᓴᐅᖁᓪᓗᒋᑦ ᑕᐃᒃᑯᐊ  

ᑮᓇᐅᔭᓕᕆᔩᑦ ᑕᐱᕆᓪᓗᒋᑦ ᐱᓕᕆᕕᖓ 2017-18 

ᐊᕐᕌᒍᐊᓂ ᐱᔾᔪᑎᒋᓗᒍ ᐃᓄᓐᓄᑦ ᑐᕌᖓᔪᓂᒃ 

ᐱᓕᕆᔾᔪᑎᑦ. ᑭᓯᐊᓂᓕ 

ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᐊᔾᔨᒌᖏᑦᑐᓂᒃ 

ᐱᓕᕆᕕᐅᔪᓂᒃ ᒐᕙᒪᒃᑯᑦ ᐃᓗᐊᓂ 

ᐱᓕᕆᕕᓕᒫᖏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᑦ. ᐊᐱᖅᑯᑎᓐᓂᒃ ᓴᖑᓗᖓ 

ᐅᖃᐅᓯᓕᕆᓂᒻᒧᑦ ᑐᕌᖓᔪᑦ. 

 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 2014-

15-ᒧᑦ ᓴᖅᑭᑕᐅᓚᐅᒻᒪᑕ ᐊᒃᑐᕙ 21, 2015-

ᖑᑎᓪᓗᒍ ᐅᖃᓚᐅᖅᓯᒪᒻᒪᑕ ᐱᓕᕆᖃᑎᖃᒻᒪᑕᒎᖅ 

ᓄᓇᕘᑉ ᒐᕙᒪᒃᑯᖏᑕ ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐊᒻᒪ ᐱᕈᕝᕕᒃᑯᓐᓂᒃ 

ᓴᓇᓪᓗᑎᒃ ᑖᒃᑯᐊ ᐅᖃᓪᓚᒍᓐᓇᖅᑕᖏᑦ 

ᖃᐅᔨᓴᐃᔾᔪᑦᑎᐅᑦᑎᐊᕈᓐᓇᕋᓗᐊᒻᒪᖔᑕ.  

 

ᖃᖓᒃᑯᓪᓕ ᑖᒃᑯᐊ ᓴᖅᑭᑕᐅᔪᒫᖅᐸᑦ 

ᑐᓴᕈᑎᐅᔪᒫᖅᑐᓐ, ᑕᐃᒃᑯᐊ ᐃᓂᖓᓂ 3 

ᑕᒻᒪᖏᒃᑯᒪ, ᑕᐃᒪᓕ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑖᒃᑯᐊ ᐱᖓᓱᓂᒃ ᐊᒡᒍᖅᑐᖅᓯᒪᔪᓂᒃ 

ᑭᓲᓂᐊᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑐ ᑖᓯᒧᑦ ᑖᓐᓇ ᑭᐅᖁᒐᒃᑯᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑖᓯ. 

 

ᑖᓯ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᓕᑦᑕᕝᕕᓕᐅᖅᓯᒪᓪᓚᕆᓐᖏᑕᕗᑦ ᑭᓯᐊᓂ 

2017-18-ᒥ ᑖᒃᑯᐊ ᓴᖅᑭᑕᐅᖁᔭᕗᑦ ᐊᒻᒪᓗ 

ᑕᓪᓕᒪᓄᑦ ᐅᖃᐅᓯᓄᑦ ᐊᔾᔨᒌᓐᖏᑦᑐᓄᑦ 

ᑐᑭᓕᐊᕆᔭᐅᓂᐊᖅᑐᖅ ᐊᒻᒪ ᑖᒃᑯᐊ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ  

ᐋᖅᑭᒃᓱᐃᓂᐊᖅᑐᑦ ᖃᓄᖅ ᑕᐃᒃᑯᐊ 

ᖃᐅᔨᓴᖅᑕᐅᓂᐊᕐᒪᖔᖏᑦ.  

 

ᐊᒻᒪᓗ ᑕᐃᒃᑯᐊ ᑭᖑᓪᓕᖅᐹᖅᓯᐅᑏᑦ 

ᐃᖢᖅᑭᔮᕈᑎᒋᓕᕈᑦᑎᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓱᐃᓂᐊᖅᑐᒍᑦ ᑕᐃᒃᑯᐊ, 

ᐃᓛᒃ ᑕᖅᑲᒃᑯᐊ ᐃᑲᔪᖅᑕᐅᓂᐊᕐᒪᑕ. 

ᑕᐃᒫᑐᐃᓐᓇᖅ ᐱᒋᐊᓕᓵᖅᑐᑦ, ᐊᑯᓐᓂᖅᓱᖅᑐᑦ, 

ᐊᔪᓐᖏᓐᓂᖅᐹᓪᓗ ᑕᐃᒪᓐᓇ ᐋᖅᑭᒃᓯᒪᓲᖑᒻᒪᑕ 

ᑕᐃᒪᓕᖓᔪᒍᑦ.  

 

ᐊᒻᒪᓗ ᐅᖃᓕᒫᑦ ᑕᐃᒃᑯᐊ 

ᑎᓕᐅᕈᑎᓕᐅᖅᓯᒪᖕᒥᔪᐃᑦ ᐃᓕᓐᓂᐊᕈᑎᒃᓴᓄᑦ 

ᑐᕌᖓᔪᓂᒃ ᑖᒃᑯᐊ ᑎᒥᐅᔪᑦ ᐱᖓᓱᑦ ᐊᒻᒪᓗ 

ᐃᓕᖅᑯᓯᓕᕆᔨᒃᑯᑦ ᑭᒡᒐᖅᑐᐃᓗᑎᒃ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ. ᑕᒫᓂᖃᐃ  

2017-18 ᐊᕐᕌᒍᐊᓂ ᓴᖅᑭᑕᐅᔪᒃᓴᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑕᐃᓐᓇ ᐃᖅᑲᓇᐃᔭᖅᑎᒋᔭᐅᔪᖅ 

ᖁᔭᓐᓇᒦᕈᓯᐊᖅᑖᖃᑦᑕᖅᑐᖅ ᐃᓄᐃᑦ 

ᐅᖃᐅᓯᖏᓐᓂᒃ ᐅᐃᕖᓪᓘᓐᓃᑦ ᐅᖃᐅᓯᖏᓐᓂᒃ 

ᐅᖃᕈᓐᓇᖅᑎᓪᓗᒍ ᑖᒃᑯᑎᒎᓇᖅᑕᐅᖃᐃ 

ᖃᐅᔨᓴᖅᑕᐅᓂᐊᕆᕗᑦ 

ᖁᔭᓐᓇᒦᕈᓯᐊᖅᑖᕆᔭᐅᖃᑦᑕᕐᓂᐊᕐᒥᖕᒪᑦ 

ᐊᑦᑎᓐᓂᖅᐹᓂᒃ, ᐊᑯᓐᓂᖅᓱᑐᓂᒃ, 

ᖁᕝᕙᓯᖕᓂᖅᐹᓂᒡᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ. 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᓚᒋᔭᐅᖃᑕᐅᓂᐊᖅᑐᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᖅᐸᓪᓕᐊᑎᓪᓗᖓ ᑖᓐᓇ ᑮᓇᐅᔭᓕᕆᔨᒃᑯᑦ  

ᒥᓂᔅᑕᖓᑦ ᐊᐱᖅᑯᑎᖃᓚᐅᕋᒪ ᒪᕐᕈᐃᓂᒃ 

ᐅᖃᐅᓰᖕᓂᒃ ᐊᑐᕈᓐᓇᖅᑐᑦ ᖃᔅᓯᐅᒻᒪᖔᑦ ᐊᒻᒪᓗ 

ᖃᔅᓯᑦ ᖁᔭᓐᓇᒦᕈᓯᐊᖅᑖᖃᑦᑕᕐᒪᖔᑦ. ᒐᕙᒪᒃᑯᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 2015-16-ᒥ 

ᓇᓗᓇᐃᖅᓯᓯᒪᖕᒪᑕ ᖃᔅᓯᓂᒃ ᖁᔭᓐᓇᒦᕈᓯᐊᓂᒃ 

ᐊᑭᓖᖃᑦᑕᕐᒪᖔᑦ. 

 

ᐃᒃᑯᐊ 1,200-ᖑᖅᑰᖅᑐᑦ 

ᖁᔭᓐᓇᒦᕈᓯᐊᖅᑖᓚᐅᖅᓯᒪᔪᑦ ᒪᕐᕈᐃᓂᒃ 

ᐅᖃᐅᓰᖕᓂᒃ ᐊᑐᕈᓐᓇᕐᓂᖏᑦ ᐱᔾᔪᑎᒋᓪᓗᒋᑦ. 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊ 

ᐃᖅᑲᓇᐃᔭᖃᑎᒋᓪᓗᒍ ᑕᐃᒃᑯᐊ ᐅᖃᕈᓐᓇᕐᓂᖏᑦᑕ 

ᓱᑯᑦᑎᐊᓃᒻᒪᖔᖅ ᑕᐃᒪᐃᑦᑐᓂᒃ ᐋᖅᑭᒃᓯᓇᔭᖅᐱᓰ? 

ᑐᑭᓯᒍᕕᓐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑖᓐᓇ  

ᐊᐱᖅᑯᑎᒋᒻᒪᒍ. ᒥᔅᑕ ᑖᓯᒧᑦ ᑭᐅᔭᐅᑎᓐᓂᐊᕋᒃᑯ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕈᓐᓇᕐᓂᖏᑦ ᑖᓐᓇ ᐃᖅᑲᓇᐃᔮᖓᓄᑦ 

ᑎᑎᕋᖅᑕᐅᖃᑕᐅᓯᒪᔾᔮᓐᖏᑦᑐᖅ, ᑭᓯᐊᓂ 

ᖃᐅᔨᓴᖅᑕᐅᓂᐊᖅᑐᑦ ᖃᓄᑎᒋ 

ᐅᖃᕈᓐᓇᖅᑎᒋᒻᒪᖔᖏᑦ ᐅᐃᕖᑎᑐᑦ, ᑭᓯᐊᓂ 

ᐃᖅᑲᓇᐃᔮᖓᓄᑦ ᐊᒃᑐᐃᓂᖃᓐᖏᒃᑲᓗᐊᖅᐸᑦ 

ᖃᓄᐃᓐᖏᑦᑐᖅ. ᐅᐃᕖᑦ ᐅᖃᐅᓯᖓᓂᒃ  

ᐊᑐᕆᐊᖃᖅᑎᑕᐅᓯᒪᒃᐸᑕ ᖁᕝᕙᓯᓐᓂᖅᓴᓂᒃ 

ᐊᑭᓕᖅᑕᐅᖃᑦᑕᕋᔭᖅᑐᑦ.  

 

ᖃᔅᓯᐅᒻᒪᖔᑦ ᑕᐃᒃᑯᐊ ᒪᕐᕈᐃᓂᒃ ᐅᖃᐅᓰᖕᓂᒃ 

ᐊᑐᕆᐊᓖᑦ ᒐᕙᒪᐃᑦ ᐃᓗᐊᓂ ᐃᖅᑲᓇᐃᔮᑦ ᑭᓱᒥᒃ 

ᐃᖅᑲᓇᐃᔮᖃᕐᒪᖔᑦ ᓇᓗᓇᐃᖅᓯᒪᓂᖏᓐᓄᑦ 

ᒪᓕᒃᓯᒪᓇᔭᖅᑐᑦ. ᐃᒃᓯᕙᐅᑖᖅ, ᒪᕐᕈᐃᓂᒃ  

ᐅᖃᐅᓰᖕᓂᒃ ᐊᑐᕆᐊᖃᕐᕕᑦ ᐊᑭᑐᓂᖅᐹᓂᒃ 

ᐊᑭᓕᖅᓱᖅᑕᐅᓇᔭᓐᖑᐊᖅᑐᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᓂᓪᓕᐅᑎᒋᒐᖕᓂ. 

2,416-ᖑᔪᑦ ᒪᕐᕈᐃᓂᒃ ᐅᖃᐅᓰᖕᓂᒃ ᐊᑐᕈᓐᓇᖅᑐᑦ 

ᐅᓂᒃᑳᓕᐊᕕᓃᑦ ᐊᑐᖅᖢᒋᑦ Article 23 ᓄᓇᕗᒻᒥᑦ 

ᐊᖏᕈᑏ ᒪᓕᒃᖢᒋᑦ ᐃᓄᐃᑦ ᐅᓄᕐᓂᖏᓐᓄᑦ 

ᓇᓕᖅᑯᐊᖃᕆᐊᓖᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ 

ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖃᑎᒋᓗᒋᑦ 85 

ᐳᓴᓂᑦ ᐃᓐᓄᒐᔭᓐᖑᐊᖅᑐᑦ ᒐᕙᒪᒃᑯᑦ ᐃᓄᖕᓄᑦ.  

ᐅᕝᕙᓘᓐᓃᑦ ᒪᕐᕉᐃᖕᓂᒃ ᐅᖃᐅᓰᖕᓂᒃ 

ᐊᑐᕈᓐᓇᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ 

ᐊᐱᖅᑯᑎᒋᔭᐅᖕᒪᑦ. ᑕᐃᒪᐃᑦᑐᒥᒃ ᑕᑯᔪᒪᔪᖓ 

ᐅᖃᓕᒫᕐᕕᒃ 23 ᒪᓕᒃᑕᐅᓗᓂ ᐅᓄᖅᑐᓂᒃ 

ᐱᓕᕆᐊᓂᒃ ᐱᑕᖃᐅᖅᑐᒍᑦ ᑕᐃᑯᓄᖓ 

ᑎᑭᐅᑎᓯᒪᔪᓂᒃ ᑭᓯᐊᓂ, ᐃᒃᓯᕙᐅᑖᖅ, 

ᑕᒪᒃᑯᐊᑦᑕᐅᖅ ᐱᑐᐃᓐᓇᐅᖏᑦᑐᓂᒃ 

ᐱᓕᕆᐊᖃᖃᑦᑕᖅᓯᒪᖕᒥᒐᑦᑕ 

ᐃᖅᑲᓇᐃᔭᖃᑎᖃᖃᑦᑕᕐᓂᖅᐳᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ. 

ᐃᒃᓯᕙᐅᑖᖅ, ᒥᔅ ᒥᐅᓐᔅ ᐃᓚᐅᖃᑦᑕᕐᒪᑦ  

ᑲᑎᒪᓕᕋᓛᖏᓐᓂᑦ ᐱᑕᖃᐅᖃᑦᑕᕐᒥᔪᖅ ᖃᓄᕐᓗ 

ᐱᕙᓪᓕᐊᔾᔪᓯᖃᖃᑦᑕᕐᒪᖔᖏᑦ. 

ᑕᐃᒪᐃᑎᑦᑐᓐᓇᕈᕕᖓ ᒥᔅ ᒥᐅᓐᔅ 

ᐃᓗᓕᑯᓘᔭᖏᓐᓂᒃ ᐅᖃᐅᓯᖃᕈᓐᓇᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᒥᐅᓐᔅ. 

 

ᒥᐅᓐᔅ (ᑐᓵᔨᑎᒍᑦ): ᓇᓗᓇᐃᔭᐅᔪᓂᒃ ᐃᓄᒃᑎᑐᑦ 

ᐅᖃᕈᓐᓇᕆᐊᖃᕐᓗᓂ ᐱᓕᕆᕕᐅᑉ ᐃᓗᐊᓂ 

ᑕᕝᕙᓂ ᓇᓗᓇᐃᖅᓯᓯᒪᔭᕆᐊᓕᒃ 

ᐱᔭᒃᓴᖅᑖᕆᓯᒪᔭᖓᑦᑕᓗ ᒥᒃᓵᓅᖓᔪ 

ᑕᕝᕘᓈᖅᑎᑕᐅᓗᑎᒃ ᑐᑭᓯᒃᑲᓐᓂᕈᒪᔪᒍᑦ ᖃᓄᖅ 

ᒐᕙᒪᓕᒫᖅ ᓇᓕᐊᒃ ᐃᓄᒃᑑᕈᓐᓇᕆᐊᖃᕐᓂᖏᓐᓂᒃ. 

 

ᐃᖅᑲᓇᐃᔮᖓᓄᑦ ᒪᓕᒃᓯᒪᓗᓂ 85 

ᐳᓴᓐᑎᒧᐊᕋᓱᖕᓂᐊᕐᓗᒍ ᒐᕙᒪᒃᑯᓐᓄᑦ 85 

ᐳᓴᓐᑎᒧᑦ ᑕᑯᔪᒪᔪᒍᑦ ᐊᒻᒪ ᒪᕐᕈᐃᓂᒃ ᐅᖃᐅᓰᖕᓂᒃ 

ᐊᑐᕈᓐᓇᕐᓗᑎᒃ. ᐊᐃᑉᐸᖓ ᐅᖃᐅᓯᖅ  

ᖃᐅᔨᒪᔭᕆᐊᖃᕐᓗᓂᐅᒃ ᖃᓪᓗᓇᐅᔭᕈᓐᓇᕐᓂᖅ.  

ᖁᔭᓐᓇᒦᒃ, ᐃᒃᓱᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓱᕙᐅᑖᖅ. 

ᖁᔭᓐᓇᒦᖅᖢᒋᑦ ᑭᐅᒐᕕᑦ. ᑕᐃᒪ 

ᐊᐱᕆᔪᒪᓚᕿᕗᖓ ᒐᕙᒪᒃᑯᑦ 

ᐱᒋᐊᖅᑎᓯᒪᔭᖏᓐᓂᒃ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ. 

 

ᖃᐅᔨᒪᔪᒍᑦ ᑕᕝᕙᓂ ᐱᓕᕆᕕᒻᒥ, ᓯᕗᒧᐊᖃᑎᒌᑦ... 

ᐅᖃᓕᒫᕐᓗᒍ ᒐᕙᒪᒃᑯᓐᓂ ᐃᖅᑲᓇᐃᔭᕐᓂᕐᒧᑦ 

ᐊᕐᕌᒍᑕᒫᑦ ᐅᓂᒃᑳᖅ 2015–16. ᒪᒃᐱᖅᑐᒐᖅ 51-ᒥ.  

ᑖᓐᓇ ᐱᒋᐊᖅᑕᐅᓚᐅᖅᓯᒪᔪᖅ 2001-ᒥ ᐅᑯᐊ 

ᓈᓴᐅᑏᑦ 52 ᒪᒃᐱᖅᑐᒐᖓᓂᒃ ᑖᒃᑯᐊ 

ᐱᒋᐊᓚᐅᖅᓯᒪᑎᓪᓗᒋᑦ 28-ᒎᖅ 

ᐃᓕᓐᓂᐊᕌᓂᒃᓯᒪᓕᖅᑐᑦ ᐊᒻᒪ ᒪᒃᐱᕐᓗᒍ 

ᐱᔭᕇᖅᓯᔪᑦ 28... 

 

ᑎᑎᖅᑐᒐᖓᓂ ᐃᒪᐃᓕᖓᔪᖅ ᐱᔭᕇᓚᐅᕐᒪᑕᒎᖅ 

28 51-ᖑᓚᐅᖅᑐᓂᒃ ᐅᖃᒃᑲᓐᓂᕆᓪᓗᓂᓗ, “51 

ᐃᓕᓐᓂᐊᓚᐅᖅᑐᑦ 84 ᐳᓴᖏᑦ (43 

ᐊᑎᓕᐅᖃᑕᐅᓯᒪᔪᑦ) ᓱᓕ ᐃᖅᑲᓇᐃᔭᕐᒪᑕ ᓄᓇᕗᑦ 

ᒐᕙᒪᒃᑯᓐᓂ.” ᐃᒪᐃᓕᕚ ᐱᒋᐊᓚᐅᖅᑐᑦ ᑭᓯᐊᓂ 

ᐃᓱᓕᓐᓇᑎᒃ ᓱᓕ ᐃᖅᑲᓇᐃᔭᖅᑑᑦ? 2001-

ᖑᑎᓪᓗᒍ ᐱᒋᐊᓚᐅᖅᑎᓪᓗᒍ 51 

ᐱᒋᐊᓚᐅᖅᑐᒥᓃᑦ. ᖃᔅᓰᓇᑯᓘᖅᑰᔨᔪᑦ 

ᑕᑯᓐᓇᖅᑐᒍ. 

 

ᑭᓯᐊᓂᖃᐃ ᑖᓐᓇ ᓇᓗᓇᐃᖅᓯᔪᓐᓇᖅᐳᖅ ᑭᓱ 

ᐱᔾᔪᑕᐅᓂᖅᐹᖑᖃᑦᑕᓚᐅᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅ ᒥᐅᓐᔅ  

ᑭᐅᑎᑲᐃᓐᓇᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒥᐅᓐᔅ. 

 

ᒥᐅᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᒥᒧᑦ ᑎᑭᖢᒍ ᑲᑎᒪᓕᒫᖅᖢᒋᑦ 29 

ᐱᔭᕇᖅᓯᓚᐅᖅᑐᑦ ᐊᒻᒪ ᐃᓛᓐᓂᓚᐅᓱᖓᖅ ᐃᓄᐃᑦ 

ᐱᒋᐊᓚᐅᕋᓗᐊᖅᖢᑎᒃ ᐱᔾᔪᑎᒃᓴᖃᖅᖢᑎᒃ 

ᐃᓱᓕᑦᑎᔪᓐᓇᓚᐅᖅᓯᒪᖏᑦᑐᑦ ᑕᐃᒪᓐᓇᖃᑉᐃ 

ᓇᐄᓴᐅᑎᖏᑦ ᒪᓕᒃᓯᒪᓐᖏᓗᐊᖅᐳᑦ. 

 

ᒫᓐᓇ 16 ᐃᓕᓐᓂᐊᔅᓯᓐᓈᖅᖢᑎᒃ 

ᐃᖅᑲᓇᐃᔭᖅᑐᖅᑕᓕᒃ ᐃᓐᓄᒃᑕᐅᓯᒪᓪᓗᑎᒃ  

ᒐᕙᒪᒃᑯᑦ ᐱᓕᕆᕝᕕᓕᒫᖏᓄᑦ, ᐱᓕᕆᕖᑦ ᑕᐃᒃᑯᐊ 

ᑖᒃᑯᑎᒎᓇᖅ ᐃᓕᓐᓂᐊᖃᑕᐅᔪᒪᔪᑦ 

ᐱᔭᕇᖅᑐᖃᑐᐊᕌᖓᑦ ᐊᑎᓐᓂᑦ ᓴᒡᕙᐃᓯᒪᔪᕕᓃᑦ 

ᑕᕝᕗᖓ ᐃᓕᔭᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᔅᓯᓪᓕ ᐅᑕᖅᑭᕙᑦ ᑕᕝᕙᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᒥᐅᓐᔅ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒥᐅᓐᔅ. 

 

ᒥᐅᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 7-ᓂᒃ 

ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐅᑕᖅᑯᔪᖃᖅᑐᖅ 

ᑕᐃᑯᖓ ᐃᓕᓐᓂᐊᕆᐊᖅᑎᑦᑎᔪᒪᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓕᖅᑎᒃᓴᒃᑯᑦ ᓴᓂᕌᒍᑦ ᑖᒃᑯᐊ ᓄᑕᐅᓂᖅᐹᑦ 

ᓯᕗᓕᖅᑎᒃᓴᓄᑦ, ᓴᖅᑭᑕᐅᓂᑯ ᐊᕐᕌᒍᓄᖅᑲᐃ 

ᒪᕐᕉᓐᓄᑦ ᐃᖏᕐᕋᓕᖅᑐᖅ 24-ᓂᒎᖅ 

ᐃᓂᒃᓴᖅᑕᖃᒻᒪᑦ ᑕᕝᕙᓂ ᐊᒻᒪ 

ᖃᐅᔨᓴᐃᑦᑎᐊᓐᓂᕈᒪ 19 ᑕᐃᒃᑯᐊ 

ᐊᓂᒍᖅᓯᓚᐅᖅᑐᑦ ᐅᓪᓗᒥᓗ 27-ᖑᓪᓗᑎᓪᓗ ᒫᓐᓇ, 

ᐋᒃᑲᐃᓐ. 34 ᐱᔭᕇᖅᓯᓯᒪᓕᖅᖢᑎᒃ 19 ᐃᓅᓪᓗᑎᒃ 

ᒫᓐᓇᓗ 47-ᖑᑎᓪᓗᑎᒃ ᐃᓕᓴᖅᑐᑦ, 

ᐃᖅᑲᓇᐃᔭᖅᑏᓐ, 27-ᖑᔪᑦ ᐃᓅᓪᓗᑎᒃ. ᑕᐃᒪᓕ 

ᑲᑎᒃᑯᒃᑭᑦ ᐅᖓᑎᑦᑎᐊᖓᓄᑦ 29 ᐃᓕᓐᓂᐊᓯᓐᓈᖅ 

ᐃᖅᑲᓇᐃᔭᖅᑎᑦ, ᓯᕗᓕᖅᑎᒃᓴᑦ. 

ᐃᓕᓐᓂᐊᕈᑎᒃᓴᖏᓐᓂ ᑐᖔᓂᖢᑎᒃ 100, ᑖᒃᑯᐊᓗ 

ᐊᕐᕌᒍᒐᓴᑎᒍᑦ ᓴᖅᑭᑦᑐᑦ. 

 

ᑭᓯᐊᓂ ᕿᓂᓪᓗᒍ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᒪᑉᐱᒐᖅ 8, ᐊᒻᒪᓗ ᐃᓄᐃᑦ ᐃᓄᒋᐊᓐᓂᖓ 

ᑎᑎᕋᖅᓯᒪᓂᖓ 2014-15 84 ᐳᓴᓐᖏᓃᖢᑎᒃ, 

2015-16 ᐃᓄᐃᑦ ᐊᒥᓲᓂᖏᑦ 84 ᐳᓴᓐᖑᓪᓗᑎᒃ. 

ᑕᐃᒪᓕ ᑐᖔᓃᓕᖅᑐᖅ 85 ᐳᓴᓐᑎ, ᐅᑯᐊ 84  

ᐳᓴᓐᑎᐅᓕᖅᖢᑎᒃ ᐃᓄᐃᑦ.  

 

ᑖᒃᑯᐊ ᓄᑕᐅᓂᖅᐹᑦ 2016 ᑎᓯᐱᕆ 31, ᐅᑯᐊ 

ᓇᐄᓴᐅᑏᑦ ᐅᖃᐅᓯᕆᑲᐃᓐᓇᓐᓂᐊᕋᒃᑭᑦ 

ᐱᕕᖃᖅᑎᑕᐅᒍᒪ ᒥᓂᔅᑕᒧᑦ ᐊᐱᖅᑯᑎᒃᓴᖃᓐᓂᐊᕋᒪ 

ᑭᖑᓂᑦᑎᐊᖓᒍᑦ. ᑕᑯᓐᓇᓐᓂᐊᕋᑦᑎᒃᑯᑦ ᒐᕙᒪᒃᑯᑦ 

ᖃᓄᐃᓕᖓᒻᒪᖔᖏᑦ, ᑕᐃᒪᓕ 84 ᐳᓴᓐᑎᖓ 

ᐊᑐᓪᓗᒍ, ᒪᑉᐱᖅᑐᒐᖅ 3, ᑕᑯᒃᓴᐅᑎᑦᑎᒻᒪᑦ 

ᓇᐃᓈᖅᓯᒪᓪᓗᒋᑦ ᐱᓕᕆᕝᕕᓕᒫᓂᒃ ᐊᔾᔨᒌᖏᑦᑐᓂᒃ 

ᐃᓗᐊᓂ.  

 

ᐱᒋᐊᕈᑦᑕ ᐊᑖᓂ 1,337 ᑎᑎᕋᕝᕕᒻᒥᐅᑕᐃᑦ, 320 

ᐃᓄᖃᕋᑎᒃ. ᑖᒃᑯᓇᓐᖓᑦ 859-ᖑᓪᓗᑎᒃ ᐃᓄᐃᑦ 

ᑖᒃᑯᐊ 85 ᐳᓴᑎᖓ 1,337 ᐃᓛᒡᓕ 84 ᐳᓴᓐᑎᖓ  

ᑖᔅᓱᒪᐅᑉ 1,123-ᖑᓪᓗᓂ. ᑕᕝᕙ ᑐᕌᖅᑕᐅᔪᖅ 

ᑎᑎᕋᕝᕕᒻᒥᐅᑕᑦ ᑖᓐᓇ ᐊᔾᔨᒌᖏᓐᓂᖃᒻᒪᑦ 264 

ᐃᓄᒃᑕᐅᔭᕆᐊᓖᑦ ᒪᑯᐊᓗ ᐱᓕᒻᒪᔅᓴᓂᒻᒧᑦ 1,012 

ᐃᓂᐅᔪᑦ 421-ᖑᓪᓗᑎᒃ ᐃᓄᓐᓂᒃ ᐃᓐᓄᑦᑕᐅᓯᒪᔪᑦ 

ᐊᒻᒪᓗ 296 ᐃᓄᖃᓐᖏᑦᑐᑦ. ᑕᕝᕙᓂ 1,012 

ᐃᖅᑲᓇᐃᔮᓂ, 84 ᐳᓴᓐᑎᖓ 815-ᖑᒻᒪᑦ, ᑕᐃᒪ 

ᐊᑯᓐᓂᖃᖅᑐᑦ ᐊᔾᔨᒌᖏᓐᓂᖓ 429, ᑕᐃᒪᓕ 

ᖁᓕᑦᑎᐊᖓᓃᖅᑐᑦ ᐱᓕᒻᒪᒃᓯᒪᒻᒪᕆᑦᑐᑦ 1250-

ᓗᑎᒃ ᐃᖅᑲᓇᐃᔮᑦ, 351 ᐃᓄᓐᓂᒃ ᑕᐃᒪᓕ 85 

ᐳᓴᓐᑎᖓ 1,470, ᒪᒥᐊᓇᖅ 1,119-ᖑᓪᓗᑎᒃ 

ᐃᓄᖅᓯᒪᓂᖏᑦ. ᐊᖓᔪᖅᑲᐅᑎᒃᑯᕕᒻᒨᕈᕕᑦ 2,247-

ᖑᔪᑦ ᐃᓚᑰᔾᔪᑎᒋᔭᖏᑦ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐅᖃᐅᓯᐅᖅᑲᐅᔪᑦ ᓯᕗᓕᖅᑎᒃᓴᓄᑦ 

ᑕᑯᔅᓴᐅᑎᑕᖓᓄᑦ, ᖃᔅᓯᒃᑲᓐᓃᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᑐᖓᖑᑦᑎᕙᑦ 

ᐱᒋᐊᖅᑎᑕᔅᓯᓐᓂᒃ? ᑖᓐᓇ ᖄᑐᐃᓐᓇᖓᓂᒃ 

ᐊᒃᑐᖅᓯᒻᒪᑦ. 2,247-ᖑᔭᕆᐊᖃᕋᓗᐊᖅᑎᓪᓗᒋᑦ 

ᖃᓄᖅ ᐱᓕᕆᕕᒃᓯ ᐅᓇᖃᐃ ᐅᑎᕝᕕᒋᓗᒍ ᑖᓐᓇ 

ᒪᑭᒋᐊᖅᑕ ᐱᓕᒻᒪᔅᓴᐃᓂᒻᒧᑦ ᑯᐊᐳᕇᓴᖓ $50 

ᒥᓕᐊᓂᒃ ᓴᓂᕝᕙᐃᓯᒪᒻᒪᑕᒎᖅ ᒐᕙᒪᓄᑦ. ᖃᓄᖅ 

ᑕᐅᑐᖅᐱᒋᑦ ᒐᕙᒪᒃᑯᑦ ᑖᒃᑯᓂ ᑮᓇᐅᔭᓂᖃᐃ 

ᐊᑐᓪᓗᑎᒃ ᑖᓐᓇ ᐃᓚᑰᓗᐊᓐᓂᕆᔭᖓ 

ᐃᓗᓪᓕᔾᔫᒥᓇᓱᓪᓗᒍ ᑖᒃᑯᓄᖓ 84  

ᐳᓴᓐᕈᓐᓂᐊᖅᐸᑕ ᐃᓄᐃᑦ ᐃᖅᑲᓇᐃᔭᖅᑎᖏ 

ᒐᕙᒪᒃᑯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᑲᑎᒪᔨᐅᔫᑉ 

ᐊᐱᖅᑯᑎᒋᔭᖓ. ᐄ, ᑖᓐᓇ ᑐᕌᒐᕆᒐᑦᑎᒍ, ᐃᓄᐃᑦ 

ᐱᓕᒻᒪᒃᓴᑎᓐᓇᓱᒃᖢᑎᒍ ᐊᑯᓂᑲᓪᓛᔾᔫᓂᐊᒻᒪᑦ 

ᐃᒃᓯᕙᐅᑖᖅ. ᐊᓯᖏᓐᓂᒃ ᐅᓄᖅᑐᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᖃᖅᑐᒍᑦ ᑕᒪᒃᑯᐊ ᐃᒡᓗᓕᕆᔩᓪᓗ 

ᕼᐋᒪᓚᒃᑯᓪᓗ, 100 ᐳᓴᓐᖑᒻᒪᑕ ᐃᓄᓐᓂᒃ 

ᐃᖅᑲᓇᐃᔭᖅᑎᖏᑦ ᐃᒪᓐᓇ 

ᐃᖅᑲᓇᐃᔭᓕᖅᑎᓐᓇᓱᐊᒡᒐᕈᓐᓇᖏᓐᓇᑦᑎᒍᑦ 

ᐃᓄᐃᑦ ᒐᕙᒪᒃᑯᓐᓄᑦ. 

 

ᐃᒃᓯᕙᐅᑖᖅ, ᖁᕕᐊᓱᒻᒪᕆᑉᐳᖓ ᑮᓇᐅᔭᓂᒃ 

ᐊᑐᐃᓐᓇᖅᑕᖃᒻᒪ ᐃᓄᐃᑦ 

ᐱᓕᒻᒪᒃᓴᔭᐅᔾᔪᑎᔅᓴᖏᓐᓂᒃ, 

ᐱᑕᖃᖃᑦᑕᔪᖏᒃᑲᓗᐊᕋᑦᑕ ᒐᕙᒪᑐᒃᑲᑯᑦ $10,000-

ᓂᒃ ᐃᓕᓐᓂᐊᕈᑎᒃᓴᓂᒃ ᐃᓄᓐᓄᑦ ᑐᓂᓯᓯᒪᓕᖅᑐᑦ, 

ᒫᓐᓇ $40 ᒥᓕᐊᖃᓕᕋᑦᑕ ᐅᖃᖅᑲᐅᔫᒐᓗᐊᖅ 

$50 ᒥᓕᐊᓐ ᑖᓐᓇ ᑐᖓᐅᑦᑎᔫᒐᓗᐊᖅ $10 

ᒥᓕᐊᓂᒃ ᑲᓇᑕᐅᑉ ᒐᕙᒪᒃᑯᓐᓄᑦ ᑐᕌᖓᔪᓂᒃ. 

 

ᑖᒃᑯᓂᖓ ᐊᑐᓪᓗᑕ ᓯᕕᑐᔪᒥ ᐊᑯᓂᐅᔪᒥ 

ᐸᓐᓇᒍᓐᓇᕋᑦᑎᒍᑦ ᑖᒃᑯᐊ ᐱᓕᒻᒪᔅᓴᓃᑦ 

ᑕᐅᑐᒐᖃᑐᐃᓐᓇᖃᑦᑕᓚᐅᕋᑦᑕ ᐊᕐᕌᒍᑕᒫᖅᓯᐅᑎᓂᒃ 

ᑮᓇᐅᔭᓂᒃ, ᑭᓯᐊᓂ ᐃᒃᓯᕙᐅᑖᖅ, ᑖᓐᓇ ᒪᑭᒋᐊᖅᑕ 

ᐸᓐᓇᐅᑎᖓ $175 ᒥᓕᐊᖃᒻᒪᑕ ᓄᓇᕗᑦ  

ᑐᓐᖓᕕᒃᑯᑦ ᐱᓕᕆᖃᑎᒋᑦᑎᐊᒻᒪᕆᒍᒪᒐᑦᑎᒍ 

ᐃᓄᓐᓄᑦ ᑐᕌᖓᔪᓂᒃ ᐱᓕᒻᒪᒃᓴᐃᖃᑦᑕᓪᓗᑕ. 

ᐅᖃᐅᓯᖃᑐᐃᓐᓇᖏᓐᓇᑦᑕ. 

 

ᒪᑯᐊ ᐊᖁᑎᑐᐃᓐᓇᑦ, ᐅᕝᕙᓘᓐᓃᑦ ᐱᔨᑦᑎᓐᓃᑦ 

ᒪᑯᓄᖓ ᐱᓕᒻᒪᔅᓯᒪᔪᒻᒪᕆᓐᓂᒃ ᕿᓂᕋᑦᑕ ᑖᒃᑯᐊᓗ 

ᐱᖓᓱᑦ ᓄᑖᑦ ᑕᑯᔅᓴᕈᖅᑕᐅᔪᑦ ᑕᒫᓂ ᐊᕐᕌᒍᒥ, 

ᓇᐄᓴᐅᑏᑦ ᐅᓄᖅᑐᒻᒪᕆᐅᒻᒪᑕ ᒐᕙᒪᓕᒫᓄᑦ,  

ᑖᒃᑯᐊ ᐅᖃᐅᓯᕆᕋᑖᖅᑕᖏᑦ. ᐃᒃᓯᕙᐅᑖᖅ, ᒥᔅ 

ᒥᐅᓐᔅ ᐅᓂᒃᑳᕈᓐᓇᖅᑐᖅ ᓇᓗᓇᐃᔭᐃᑦᑎᐊᖅᓯᒪᔪᒥᒃ 

ᑭᐅᖁᓂᐊᕋᒃᑯ. ᒫᓐᓇ ᐊᑐᖅᐸᒌᖅᓯᒪᓪᓗᑎᒍᑦ. 

 

ᑕᐃᒪ ᐊᑯᓂᐅᓂᐊᕐᒪᑦ 85 ᐳᓴᓐᒧᑦ 

ᑎᑭᐅᑎᓇᓱᒡᓗᒍ ᑕᒫᓂ ᒐᕙᒪᐅᑉ ᐃᓗᐊᓂ 

ᖃᐅᔨᒪᑦᑎᐊᖅᖢᑕᓘᒐᓗᐊᖅ ᖃᒪᓂ’ᑐᐊᕐᒥᑦᑐᑦ 

ᐊᐳᖅᑎᓐᓇᖅᑐᒥᒃ 400-ᖑᓚᐅᕐᒪᑕ ᑕᐃᒃᑯᐊ 

ᐃᓄᐃᑦ ᑕᐃᑲᓂ ᐃᖅᑲᓇᐃᔭᖅᑐᑦ.  

 

ᑕᒪᓐᓇ ᐱᐅᔫᖕᒪᑦ ᐃᒪᓐᓇ ᐃᓄᐃᑦ 

ᐃᖅᑲᓇᐃᔭᖏᑦᑐᐊᓗᐃᓄᑯᐊ 85 ᐳᓴᓐᒧᑦ 

ᑎᑭᐅᒪᖏᒃᑲᓗᐊᕈᑕ, ᐃᒃᓯᕙᐅᑖᖅ, ᒥᔅ ᒥᐅᓐᔅ. 

 

ᐃᒃᓯᕙᐅᑕᖅ: ᐃᓗᓕᑯᔫᔭᖏᓐᓂᒃ 

ᐅᖃᓪᓚᒃᑎᓐᓂᐊᕋᒃᑯ ᒪᓕᒐᓕᐅᖅᑎᐅᑉ ᓇᓴᐅᑎᐊ 

ᐅᖃᐅᓯᕆᖅᑲᐅᔭᖏᓐᓄᑦ. ᖁᔭᓐᓇᒦᒃ. ᒥᔅ ᒥᐅᓐᔅ. 

 

ᒥᐅᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᖃᕐᓂᐊᕋᒪ ᓇᓗᓇᐃᔭᒃᑲᓐᓂᕐᓗᒋᑦ 

ᓯᕗᓕᖅᑎᒃᓴᓄᑦ ᐱᖓᓲᓕᖅᑲᖓᓪᓗᓂ 

ᐱᓕᕆᐊᖑᖕᒪᑦ ᓄᓇᕗᑦ ᒐᕙᒪᒃᑯᖏᓐᓂ 

ᐃᖅᑲᓇᐃᔭᖅᑎᓕᒫᖏᓐᓄᑦ ᐊᑐᐃᓐᓇᐅᔪᖅ ᑕᒪᒃᑯᐊ  

ᐊᖓᔪᖅᑳᓐᖑᖅᐸᓪᓕᐊᔪᑦ ᐊᐅᓚᑦᑎᔨᓐᖑᕈᒪᔪᓄᑦ 

ᒐᕙᒪᒃᑯᑦ ᐃᓗᐊᓄ ᐅᖅᑲᖅᑕᕐᕖᑦ ᑐᕌᖅᑎᑕᐅᓯᒪᔪᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᐅᖃᖅᑕᕐᕕᖕᓂᑦ.  

 

ᐊᕌᓂ ᔫᓂ 2016-ᖑᑎᓪᓗᒍ ᐱᔭᕇᖅᑎᑦᑎᓚᐅᕋᑦᑕ 

19-ᓂ ᐃᓄᖕᓂᑦ ᐊᒻᒪᓗ ᐱᔭᕇᖅᑐᖃᕋᑖᓚᐅᕐᒪᑦ 

ᑖᒃᑯᐊ 15 ᐊᖓᔪᖅᑲᐅᑎᓂ ᐱᓕᕆᐊᑦᑎᓐᓂ ᐊᒻᒪᓗ  

ᑕᖅᑭᐅᕋᑖᓚᐅᖅᑐᒥ ᒫᓐᓇ ᑕᐃᒪ ᑕᒪᒃᑯᓄᖓ 

ᐊᖓᔪᖅᑳᓐᖑᖅᐸᓪᓕᐊᓂᐊᖅᑐᓄᑦ ᐱᓕᕆᐊᒥᒃ 

ᐱᒋᐊᖅᑎᑕᐅᓗᑎᒃ 2023-ᒧ ᑲᓐᑐᕌᖃᕐᓂᐊᕐᓗᑎᒃ 

ᐊᒻᒪᓗ ᐱᒋᐊᓕᓵᓕᑦᑎᐊᕐᒥᒐᑦᑕ 

ᐅᖃᖅᑕᕐᕕᐅᒐᔭᖅᑐᓂᒃ 6-ᖑᓕᖅᑲᖅᓯᒪᔪᓂᒃ.  

 

$50 ᒥᓕᐊᓂᒃ ᑲᔪᓯᑎᑦᑎᕙᓪᓕᐊᒃᓴᒧᑦ 

ᑐᒃᓯᕋᐅᑎᓂᒃ ᒐᕙᒪᑐᖃᒃᑯᓐᓄᑦ ᐅᖃᖅᑲᐅᒐᒪ 

ᑕᐃᒪ. ᑲᔪᓯᑎᑦᑐᓐᓇᕋᑦᑎᒍ 

ᐊᖑᖅᑲᐅᑎᓐᖑᖅᐸᓪᓕᐊᔪᑦ 2023-ᒧᑦ ᑎᑭᓪᓗᒍ. 

 

ᖄᒃᑲᓐᓂᐊᒍᑦ ᐱᖓᓱᓂᒃ ᑎᓴᒪᓂᒃ 

ᐃᓱᒪᒃᓴᖅᓯᐅᕈᑕᐅᓂᐊᖅᑐᓂᒃ 

ᐊᑐᐊᒐᓕᐅᖅᐸᓪᓕᐊᓂᕐᒧᑦ ᓇᕈᔾᔪᑎᓄᑦ 

ᐱᓕᒻᒪᒃᓴᐃᔾᔪᑎᒃᓴᓄᓪᓗ ᐱᓕᕆᕝᕕᖕᓄᑦ 

ᐃᖅᑲᓇᐃᔭᖅᑎᖏᑦ ᐱᓕᒻᒪᒃᓴᕈᑕᐅᔪᓐᓇᖅᑐᓂᒃ 

ᓄᓇᓕᕋᓛᖑᓂᖅᓴᓂ ᐃᖏᕐᕋᔾᔪᑎᖏᑦ ᐊᑭᑐᔫᖕᒪᑕ. 

 

ᐃᖅᑲᓇᐃᔮᕐᒧᑦ ᐱᕈᖅᐸᓪᓕᐊᓂᕐᒧᑦ 

ᐱᓕᕆᐊᖃᕐᒥᓗᑎᒃ ᐃᓄᐃᑦ ᐃᖅᑲᓇᐃᔭᖅᑎᓄᑦ 

ᐃᖅᑲᓇᐃᔭᓕᒻᒪᒃᓴᔾᔪᑕᐅᓂᐊᕐᒪᑕ ᑎᓴᒪᓄᑦ ᑕᒫᓂ 

ᑕᖅᑭᓂᒃ ᑐᐊᔪᓄ ᐊᕐᕋᐅᒍᓄᑦ ᐱᖓᓱᓄᑦ.  

 

ᓯᕗᒧᐊᒃᐸᓪᓕᐊᔪᑦ ᐊᑐᐃᓐᓇᓐᖑᖅᑎᑕᐅᕙᓪᓕᐊᔪᑦ 

ᐃᓚᓕᐅᑎᓪᓗᒋᑦ ᒫᓐᓇ ᐱᓕᕆᐊᕆᕙᒃᑕᑦᑎᓐᓂ 

ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-9-ᒦᑦᑐᒍᑦ. 

ᒐᕙᒪᐅᖃᑎᒌᒃᑐᑦ ᓯᕗᒧᐊᖃᑎᒌ ᐊᐅᓚᔾᔪᑎᖏᑦ 

ᓂᕈᐊᖅᑕᐅᔭᕆᐊᓖᑦ $2,723,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-10-

ᒧᐊᕐᓗᓯ ᒐᕙᒪᐅᖃᑎᒌᒃᑐᓕᕆᔨᒃᑯᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦᑕ ᐱᓕᒻᒪᒃᓴᐃᓂᖏᑦ ᑲᑎᓐᓂᖓ 

ᐊᐅᓚᔾᔪᑎᖏᓐᓄᑦ ᓂᕈᐊᖅᑕᐅᔭᕆᐊᓖᑦ 

$5,112,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-11. 

ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐱᔪᓐᓇᕐᓂᕐᒥᒃ 

ᑐᓂᐅᖅᑲᐃᕙᓪᓕᐊᓂᕐᒥ ᐃᖅᑲᓇᐃᔭᕐᕕᖓ 

ᑲᑎᓐᓂᖓ ᐊᐅᓚᔾᔪᑎᖏᑦ ᓂᕈᐊᖅᑕᐅᔭᕆᐊᓖᑦ 

$2,358,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᕕᒋᓗᒍ 

B-3. ᓇᐃᒡᓕᒋᐊᖅᓯᒪᔪᑦ ᐱᓕᕆᕝᕕᖕᒥᑦ 

ᒐᕙᒪᐅᖃᑎᒌᒃᑐᓕᕆᔪᑦ ᑲᑎᓐᓂᖏᑦ ᐊᐅᓚᔾᔪᑎᖏᑦ 

ᓂᕈᐊᖅᑕᐅᔭᕆᐊᓖᑦ $27,886,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑏ, 

ᓯᕗᓕᖅᑎ ᓄᓇᕗᒻᒧᑦ, ᒥᔅᑐ ᑕᑉᑑᓇ. 

 

ᓯᕗᓕᐅᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓱᕙᐅᑖᖅ. ᐃᒃᓯᕙᐅᑖᖅ, ᖁᔭᒋᕙᒃᑲ ᑲᑎᒪᔨᕋᑦ 

ᑕᒃᑯᐊ ᐱᒻᒪᕆᐅᑎᒃᑲᑦᑎᒍᑦ ᐊᐱᖅᑯᑕᐅᔪᑦ. ᑖᓐᓇ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐅᓯᕙᓪᓕᖅᑎᓐᓇᓱᖕᓂᐊᕋᑦᑎᒍᑦ ᓇᐅᒃᑯᑦ 

ᐊᑐᕈᓐᓇᑦᑎᐊᕐᓂᖅᓴᒥᒃ ᑭᓇᐅᔭᖅᑐᖏᓐᓂᖅᓴᒥᒃᓗ 

ᐱᔨᑦᑎᕋᕐᓂᒃᑯᑦ ᐱᓕᕆᐊᖃᕐᓂᒃᑯᓪᓗ ᓄᓇᕗᒥᐅᓄ.  

 

ᐃᒃᓯᕙᐅᑖᖅ, ᑖᒃᑯᐊ ᑐᖓᓕᒃᑲᒃ ᐊᒻᒪ 

ᐊᑐᐊᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᑖᒃᑯᐊ 

ᐱᓕᕆᔪᒻᒪᕆᐅᓚᐅᕐᒪᑕ ᑕᕝᕙᓐᖓᑦ.  

 

ᐃᒃᓯᕙᐅᑖᖅ, ᐅᓪᓗᖅ ᐃᓱᓕᑎᓪᓗᒍ, ᑕᕝᕙᓂ 

ᐃᒃᓯᕙᖅᑐᐃᓐᓇᐅᒐᑦᑕ ᑖᒃᑯᐊ 

ᐱᔨᑦᑎᕋᑦᑎᐊᕈᒪᓪᓗᒋᑦ ᐃᓄᖁᑎᕗᑦ 

ᐱᔪᓐᓇᕐᓂᑦᑎᓐᓄᑦ ᑕᒪᒃᑯᐊᓗ 

ᐃᖅᑲᓇᐃᔭᕈᑎᒋᔪᓐᓇᖅᑕᕗᑦ ᑕᒃᑯᐊ ᓇᒻᒪᕈᒐᑦᑎᒍᑦ 

ᓄᓇᕗᒥᐅᓄᑦ. ᐱᔪᓐᓇᕐᓂᓕᒪᑦᑎᓐᓂᑦ 

ᐊᒃᓱᕈᕐᓇᖃᑦᑕᕐᓂᐊᖅᑐᒐᓗᐊᖅ ᐃᓚᓐᓂᒃᑯᑦ. 

ᐃᒃᓯᕙᐅᑖᖅ, ᑖᒃᑯᐊ ᐃᓚᐅᓂᕆᔭᓯ ᑲᑎᒪᔨᕋᓚᓄᑦ 

ᖁᔭᒋᕙᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᐃᖅᓱᖅᑎ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑐᓪᓗᐊᕈᕕᒋᑦ. 

 

 (ᑐᓵᔨᑎᒍᑦ) ᖁᔭᓐᓇᒦᒃ. 5 ᒥᓇᓂᒃ 

ᐅᑕᖅᑭᑦᓂᐊᕋᑦᑕ ᐱᓕᕝᕕᑦᑎᓐᓂᑦ 

ᐊᖅᑭᒃᓱᐃᓇᓱᖕᓂᑦᑎᓐᓂᑦ, ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:56ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 19:00ᒥ 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᐊᕙᑎᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ 

ᐱᒋᐊᒃᑲᓐᓂᖁᓕᒻᒥᔭᕋ. ᒫᓐᓇᓕᑕᐃᒪ 

ᑲᑎᒪᑐᐃᓐᓇᓂᒻᒥᒃ, ᐊᕙᑎᓕᕆᓂᒻᒧᑦ ᒥᓂᔅᑕᐅᔪᖅ  

ᐊᐱᕆᒍᒪᔭᕋ ᐃᖅᑲᓇᐃᔭᖅᑎᖏᓐᓂᒃ 

ᓴᓂᓕᖃᕈᒪᓂᐊᒻᒪᖔᑦ? ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᐃᑦᑐᒪᔪᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑲᑎᒪᔨᑦ 

ᐊᖏᖅᑳᑦ ᒥᓂᔅᑑᑉ ᐃᖅᑲᓇᐃᔭᖅᑎᖏᑦ 

ᐅᖃᕆᐊᖅᑐᕝᕕᒻᒨᕈᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᒃᑏᑦ, ᐃᖅᑲᓇᐃᔭᖅᑎᖏᑦ 

ᐃᑎᖅᑎᑦᑑᓪᓗᐊᕋᕕᒋᑦ.  

 

ᒪ’ᓇᓪᓗᐊᕕᒃ. ᓇᓗᓇᐃᖅᕼᐃᒪᑦᓯᐊᓐᓂᐊᒻᒪᑕ 

ᒥᓂᔅᑐ, ᓇᓗᓇᐃᔭᖅᑑᓪᓗᐊᕋᕕᒋᑦ 

ᐃᖅᑲᓇᐃᔭᖅᑎᑦᑎ. ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓴᐅᒥᓐᓃ ᑐᖏᓕᕋ, ᑕᐃᕕᑦ 

ᐊᕿᐊᕈᖅ, ᐊᒻᒪ ᑕᓕᖅᐱᓐᓂ, ᑐᖏᓕᒪ 

ᐃᑲᔪᖅᑎᖓ ᒥᔅᑕ ᐱᓐᒃᓴᓐ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑐᓐᖓᕼᐅᓐᓂᐊᖅᐳᕼᐃ. ᑲᔪᕼᐃᒋᐊᖅᑑᓪᓗᐊᓕᖅᐲᓐ  

ᐅᒃᑯᐃᕈᑎᓐᓄᑦ? ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᑦᑐᖓ ᒫᓐᓇ ᐱᕕᖃᕆᐊᔅᓴᖅ 

ᓴᖅᑮᒍᓐᓇᕆᐊᔅᓴᖅ ᐱᓕᕆᕕᒪ ᐱᓕᕆᐊᔅᓴᓄᑦ 

ᐸᓐᓇᐅᑎᖏᓐᓂᒃ ᑮᓇᐅᔭᖅᑐᕈᑎᔅᓴᖏᓂᓪᓗ 2017-

18 ᐊᕐᕌᒍᖓᓄᑦ.  

 

ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑕ ᑐᒃᓯᕌᖏᑦ 

ᑮᓇᐅᔭᕆᒍᒪᓂᐊᖅᑕᖏᑦ 2017-18 ᐅᕝᕙᕗᑦ 

$27,742,000. ᖁᕝᕙᕆᐊᖅᓯᒪᓐᖏᑦᑐᑦ 2016-17-

ᒥ ᑮᓇᐅᔭᕆᓚᐅᖅᑕᖏᓐᓂ, ᑭᓯᐊᓂᓕ $697 

ᐊᐅᓪᓛᖅᑕᐅᓚᐅᕐᖓᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ, ᐆᒻᒪᖅᑯᑎᓕᕆᓂᒻᒧᑦ 

ᐊᒡᓚᒡᕕᖓᓂ ᑕᕝᕗᖓ ᓄᑖᒧᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐊᒡᓚᒡᕕᖓᓄᑦ. ᓯᓚᐅᑉ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᔾᔨᑉᐸᓪᓕᐊᓂᖓ ᐱᒻᒪᕆᕈᖅᐸᓪᓕᐊᑐᐃᓐᓇᕐᖓᑦ 

ᐃᓱᒫᓘᑎᒋᔭᐅᓪᓗᓂ ᓄᓇᕘᒥ. ᐊᕐᕌᒍᒥ ᐊᒡᒋᖅᑐᒥ 

ᐱᓕᕆᕕᖓ ᐱᓕᕆᖃᑎᖃᓐᓂᖃᖅᑐᖅ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐊᑐᓕᖅᑎᑦᑎᓗᑕ ᓄᑖᒥᒃ 

ᑲᓇᑕᓕᒫᒥᑦ ᐊᖅᑯᑎᒋᔭᐅᓂᐊᖅᑐᓂ ᐱᕈᓐᓇᖅᑐᒥ 

ᐱᕈᖅᑎᑦᑎᓇᓱᐊᓐᓂᒃᑯᑦ ᓯᓚᐅᓪᓗ 

ᐊᓯᔾᔨᐸᓪᓕᐊᓂᖓ ᐱᓪᓗᒍ. 

 

ᑲᑐᔾᔨᖃᑎᖃᖅᑐᑕ ᑕᐃᒫᒃ ᑲᑐᔾᔨᖃᑎᕋᕈᓐᓇᕋᐃᒐᑦᑕ 

ᐊᕙᑎᓕᕆᔨᒃᑯᑦ ᐃᖏᕐᕋᑦᑎᐊᖏᓐᓇᕈᓐᓇᖅᓯᒪᕗᑦ 

ᐃᓛᒃ, ᑮᓇᐅᔭᑦᑎᓐᓂ ᐊᑐᑦᑎᐊᖏᓐᓇᕈᓐᓇᖅᓯᒪᕗᑦ 

2016-17 ᑮᓇᐅᔭᓕᕆᔾᔪᑎ ᐊᕐᕌᒍᖓᓂ  

ᐱᔪᓐᓇᓚᐅᖅᑐᒍᑦ $4,600,000 ᒐᕙᒪᒃᑯᑦ ᓯᓚᑖᓂᑦ 

ᐊᔾᔨᒌᖏᑦᑑᔭᕈᓗᓐᓄᑦ ᐱᔭᕆᔭᑦᑎᓐᓄᑦ. 

ᑕᐃᒫᔅᓴᐃᓐᓇᖅᑕᐅᖅ ᐱᒍᓐᓇᓂᐊᖅᑐᒋᔪᒍᑦ 2017-

18 ᐊᕐᕌᒍᖓᓂ.  

 

ᑕᕝᕙᓂ ᐊᕐᕌᒍᑎᓐᓂ ᐱᓕᕆᕕᒐ ᓴᓇᓂᐊᖅᑐᖅᑦ 

ᐊᕙᑎᑦᑎᓐᓂ ᓴᐳᔾᔨᓂᒻᒧᑦ ᐸᓐᓇᐅᑎᔅᓴᒥᒃ 

ᐃᑲᔪᕈᑕᐅᓂᐊᖅᑐᒥᒃ ᑐᕌᒐᔅᓴᓕᐅᖅᑎᓪᓗᒋᑦ 

ᒐᕙᒪᒃᑯᑦ ᒐᕙᒪᐅᖃᑎᒌᓐ ᐱᓕᕆᔨᖏᑦ ᐊᒻᒪᑦᑕᐅᖅ 

ᐸᓐᓇᐅᑎᓕᐅᓐᓂᐊᒻᒥᔪᒍᑦ ᓱᕈᖅᓯᒪᔪᐃᑦ ᓄᓇᖏᑦ 

ᐱᔾᔪᑎᒋᓪᓗᒍ ᐊᒻᒪᑦᑕᐅᖅ ᖁᕕᔪᖃᕋᐃᑉᐸ ᑲᒪᓂᒻᒥᒃ 

ᐱᖠᒻᒪᔅᓴᐃᑎᑦᑎᖃᑦᑕᓂᐊᖅᑐᒍᑦ 

ᑯᕕᔪᖃᑲᓪᓚᒐᐃᑉᐸᑦ 

ᓱᔭᐅᒋᐊᑦᑕᐅᑎᒋᔪᓐᓇᖃᑦᑕᓂᐊᒻᒪᑕ. 

ᐱᓕᕆᕕᒐᑦᑕᐅᖅ ᓴᓂᓐᓂᒃ ᐃᖅᑲᑯᓂᒃ  

ᒥᑭᓪᓕᕚᓪᓕᑎᑦᑎᓂᒻᒧᑦ ᓴᖑᑎᑦᑎᓂᒻᒧᓪᓗ ᒪᓕᒐᒻᒥᒃ 

ᓴᖅᑮᓂᐊᒻᒥᔪᑦ. 

 

ᑲᒪᑦᑎᐊᓪᓗᑕ ᐊᑑᑎᖃᑦᑎᐊᖅᑐᒥᒃ 

ᐊᐅᓚᑦᑎᖃᑎᒌᒃᑯᑕ ᓂᔾᔪᑎᓂᒃ, 

ᐊᐅᓚᑦᑎᖃᑎᒌᓐᓂᕗᑦ ᓱᓕ ᓵᓐᖓᔭᐅᓪᓚᕆᑉᐳᖅ 

ᐅᕙᒍᑦ ᐱᓕᕆᕕᖓᓄᑦ, ᑕᐃᒫᒃ ᑕᕝᕗᓇ 

ᑕᖅᑲᒃᑯᓂᖓ ᐱᖃᑕᐅᑎᑦᑎᓪᓗᑕ ᑕᐃᒃᑯᐊ 

Bluenose ᑐᑦᑐᖁᑎᖏᑦ ᐊᐅᓚᑕᐅᓂᖏᓐᓄᑦ 

ᕿᑭᖅᑖᓗᓪᓗ ᑐᑦᑐᖏᑕ ᐊᐅᓚᑕᐅᓂᖏᓐᓄᑦ 

ᐸᓐᓇᐅᑎᓕᐅᓚᐅᖅᑐᒍᑦ ᑭᖑᓪᓕᖅᐹᖅᓯᐅᑎᓂᒃ. 

 

ᑕᐃᑲᓂ ᑕᓪᓗᕈᑎᒥᒃ ᕿᑭᖅᑖᓂ 

ᐊᒥᓱᕈᕆᐊᖅᑎᑕᕗᑦ ᐅᒥᒻᒪᑦᑕᐅᒍᓐᓇᖅᑐᑦ 

ᓂᕿᔅᓴᖏᓐᓄᑦ ᑕᒪᓐᓇᓗ ᐃᑲᔪᓪᓚᕆᓐᓂᐊᖅᑐᖅ 

ᓄᓇᓕᖏᑕ ᐅᑯᐊ ᐊᐅᓱᐃᑦᑐᖅ, ᖃᐅᓱᐃᑦᑐᖅ, 

ᐃᖅᐱᐊᔪᒃ ᐊᒻᒪᓗ ᒥᑦᑎᒪᑕᓕᐅᑉ ᐃᓄᖏᓐᓂᒃ.  

ᑕᐃᒫᓪᓗ ᐃᓄᔅᓯᐅᑎᑲᓐᓂᓐᓂᒃ 

ᓴᖅᑮᒃᑲᓐᓂᕈᓐᓇᓐᓂᐊᖅᑐᖅ ᕿᑭᖅᑖᓗᒻᒧᑦ. 

ᑕᒪᓃᓛᒃ ᑐᑦᑐᑭᒻᒪᑕ ᓱᓕ. 

 

ᓂᔾᔪᑎᓂᒃ ᐆᒪᔪᕋᓱᖃᑦᑕᓐᓂᖅ ᓱᓕ ᒪᑭᒪᐅᑎᓄᑦ 

ᐱᖅᑯᓯᓄᑦ ᑎᒥᑦᑕ ᖃᓄᐃᖏᓐᓂᖏᓄᑦ 

ᐃᓚᒋᔭᐅᓚᕆᑉᐳᖅ ᓄᓇᓕᓐᓂ. ᑲᔪᓰᓐᓇᓂᐊᖅᑐᒍᑦ 

ᐃᓕᓐᓂᐊᕈᑎᔅᓴᓂᒃ ᓴᖅᑮᕙᓪᓕᐊᖏᓐᓇᖃᑦᑕᓪᓗᑕ 

ᑐᕌᖓᔪᓂᒃ ᐊᑦᑕᓇᖅᑐᒦᖏᓪᓗᑎᒃ ᑲᒪᑦᑎᐊᓪᓗᑎᒃ 

ᐊᖑᓇᓱᐃᓐᓇᖃᑦᑕᕈᓐᓇᓂᐊᕐᖓᑕ ᓄᓇᕗᒥ. 

 

ᓇᓄᖃᓗᐊᓐᓂᐊᓗᐊ ᓄᓇᓖᑦ ᑕᓯᐅᔭᔾᔪᐊᑉ 

ᐱᖓᓐᓇᖓᓂ ᓄᓇᓕᓐᓂ ᓱᒋᐊᕋᓱᑦᑕᕋᓗᐊᕗᑦ 

ᕿᒪᑎᑦᑎᓂᒃᑯᑦ, ᐊᒻᒪᓗᑦᑕᐅᖅ ᐆᒪᔪᓄᑦ ᓂᔾᔪᑎᓄᑦ 

ᓱᕋᑦᑎᖅᑕᐅᔪᑦ ᐊᑭᓕᐅᑎᒋᕙᑐᑎᒍᑦ. ᐊᕐᕌᒍᓂ 

ᐊᒡᒋᖅᑐᓂᒃ, ᑲᑐᔾᔨᖃᑎᒌᓪᓗᑕ ᐊᐅᓚᑦᑎᓂᑦᑎᓐᓂ 

ᐱᒋᐊᖅᑎᑦᑎᓛᕋᑦᑕ ᒪᓕᓪᓗᑕ 

ᖃᐅᔨᓴᓐᓂᕆᓚᐅᑕᑎᓐᓂ 

ᓇᐄᓴᐅᓂᕆᓚᐅᖅᑕᑎᓐᓂᓪᓗ ᐊᒻᒪᓗᑦᑕᐅᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᖃᐃᑕᐅᓯᒪᔪᓂ ᑖᕙᓐᖓᑦ 

ᐊᒻᒪᓗᑦᑕᐅᖅ ᓇᐄᓴᐅᓛᒻᒥᔪᒍᑦ Gulf of Boothia-

ᒥ ᐊᒻᒪᑦᑕᐅᖅ ᕿᑭᖅᑖᓘᑉ ᐊᑯᑭᑦᑐᐃᓪᓗ 

ᐃᑭᕋᓴᖓᓂ ᓇᓄᖁᑎᒋᔭᑦᑎᓐᓂᒃ.  

 

2017-18 ᐊᕐᕌᒍᖓᓂ, ᓄᓇᕘᒥ 

ᒥᕐᖑᐃᖅᓯᕝᕕᓕᕆᔨᕗᑦ ᐊᒻᒪᑦᑕᐅᖅ ᓄᓇᓕᕆᔨᕗᑦ 

ᑭᖑᓪᓕᖅᐹᖅᓯᐅᑎᓂᒃ ᐸᓐᓇᐅᑎᓕᐅᓛᖅᑐᑦ ᐊᒻᒪ 

ᖃᓄᖅ ᐅᔭᕋᖃᒻᒪᖔᑕ ᖃᐅᔨᓴᓪᓗᑎᒃ ᓄᓇᖏᑦ 

ᒥᕐᖑᐃᖅᓯᕝᕕᓕᐊᖑᔪᒪᔪᐃᑦ ᐊᕝᕕᐊᒻᒥ 

ᓴᓂᑭᓗᐊᒻᒥᓗ ᐊᒻᒪᑦᑕᐅᖅ ᐊᐅᓚᑕᐅᓂᖓᓄᑦ 

ᖁᓪᓗᖅᑑᑉ ᒥᕐᖑᐃᖅᓯᕝᕕᖓ, ᐸᓐᓇᐅᑎᖓᓂᒃ 

ᐱᔭᕇᖅᓯᓛᒻᒥᔪᒍᑦ ᑕᐃᒃᑯᐊᓗ ᐃᓄᐃᑦ 

ᐊᒃᑐᖅᑕᐅᓂᖏᓄᑦ ᐱᓂᖏᓐᓄᓪᓗ 

ᐊᖏᖃᑎᒌᒍᑎᑦᑎᓐᓂ, ᓴᖅᑮᒋᐊᖃᓐᓂᑦᑎᓐᓂ 

ᓄᓇᕗᒻᒥ ᒥᕐᖑᐃᖅᓯᕝᕕᓕᐅᓪᓗᑕ 

ᑲᑎᒪᔨᕋᓛᓕᐅᓛᖅᑐᒍᑦ ᐊᕝᕕᐊᒻᒥ, ᑭᒻᒥᕈᒻᒥ, 

ᐃᖃᓗᓐᓂᓗ.  

 

ᐱᓕᕆᕕᒐ ᓱᓕ, ᓄᓇᕗᑦ ᓵᖓᓂ ᓂᔾᔪᑎᓂᒃ 

ᓇᐄᓴᐅᓂᖅ ᓱᓕ ᑲᔪᓯᔪᖅ ᐃᓄᐃᑦ 

ᖃᐅᔨᒪᔭᑐᖃᖏᑎᒍᑦ ᑭᓱᑕᖃᒻᒪᖔᑦ ᑖᕙᒃᑯᐊ 

ᓇᓗᓇᐃᖅᑎᖅᑕᐅᓂᐅᓴᒻᒪᑕ.  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᑎᑐᐃᓐᓇᒻᒥᔭᕗᑦᑕᐅᖅ ᓄᓇᕗᒻᒥ ᐃᒪᒻᒥᐅᑕᓂᒃ 

ᖃᐅᔨᓴᖃᑦᑕᑎᑦᑎᓂᖅᐳᑦ. ᑕᕝᕘᓇ ᐃᖃᓗᒻᒥᐅᑦ 

ᐅᐱᓐᖔᖑᓚᐅᖅᑐᒥ ᐃᓕᓴᑎᔪᔭᕗᑦ ᑕᒪᑐᒥᖓ 

ᑲᒪᒍᓐᓇᖃᑦᑕᓂᐊᕐᖓᑕ ᐃᖃᓗᓕᕆᓂᖏᑦ 

ᐊᐅᓚᑦᑎᐊᖁᓪᓗᒋᑦ. ᐃᖃᓗᓕᕆᓂᒻᒥ 

ᐱᕙᓪᓕᐊᑎᑦᑎᓂᖅ ᓄᓇᕘᓕᒫᒥ 

ᐊᔭᐅᖅᑕᐅᓂᐊᖅᑐᖅ ᓄᓇᕘᒻᒥ ᐃᖃᓗᓕᕆᓂᒻᒧᑦ 

ᐸᓐᓇᐅᑎᐅᔪᒧᑦ. 

 

ᑲᓇᑕᐅᑉ ᒐᕙᒪᑐᖃᒃᑯᖏᓐᓂᒃ 

ᐱᓕᕆᖃᑎᖃᐃᓐᓇᓐᓂᐊᖅᑐᒍᑦ ᐊᐳᖅᑕᕈᑏᑦ  

ᐲᔭᕋᓱᓪᓗᒋᑦ ᓇᑦᑎᕋᔭᓂᑦ ᓂᐅᕕᐊᔅᓴᖃᓐᓂᒻᒧᑦ 

ᐊᑐᖅᑕᐅᕙᑦᑐᓂᒃ. ᐱᓕᕆᕕᒐ ᑕᑯᓐᓈᖅᑐᖅ 

ᓄᓇᕘᒥ ᑕᒪᑐᒥᖓ ᐃᓄᐃᑦ ᐃᓕᖅᑯᓯᖏᑎᒍᑦ 

ᒪᑭᒪᐅᑎᓂᒃ ᐆᒪᑦᑎᐊᓂᐊᖅᑐᒋᑦᑎᔫᖅ 

ᒪᑐᐃᖓᑎᑦᑏᓇᓪᓗᓂᓗ ᓯᓚᔾᔪᐊᒻᒥ ᐃᓄᓐᓄᑦ 

ᓴᓇᔭᒥᓂᓐᓂᒃ ᓂᐅᕕᐊᖑᖃᑦᑕᓐᓂᖏᓐᓄᑦ 

ᓇᑦᑎᕋᔭᒥᓂᓐᓂᓪᓗ.  

 

ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ 2017-18 

ᑮᓇᐅᔭᖅᑐᕈᑎᔅᓴᖏᑦ ᐊᒻᒪ ᐱᓕᕆᐊᔅᓴᓄᑦ 

ᐸᓐᓇᐅᑎᖏᑦ ᐃᓄᓐᓄᑦ ᓴᖅᑮᓪᓚᕆᓐᓂᐊᖅᑐᑦ 

ᐃᑲᔫᑎᓂᒃ ᓂᔾᔪᑎᓄᓪᓗ ᓄᓇᕘᒥᐅᑕᐅᔪᓄᑦ.  

ᖁᔭᓐᓇᒦᒃ ᐱᕕᖃᖅᑎᑕᐅᒐᑦᑕ ᐸᓐᓇᐅᑎᑦᑎᓂ 

ᐃᓕᔅᓯᓐᓄᑦ ᐅᓂᒃᑳᕆᔭᖃᕈᓐᓇᖅᑎᑕᐅᓪᓗᑕ, 

ᐊᐱᖅᑯᑎᔅᓴᖃᓐᓂᕈᔅᓯᓗ ᑭᐅᔪᓐᓇᑦᑎᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐃᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑲᑎᒪᔨᕋᓚᓄᑦ ᐃᒃᓯᕙᐅᑕᐅᔪᖅ ᒪᑐᐃᖅᓯᒍᑎᔅᓴᓂ 

ᐅᖃᐅᓯᔅᓴᖃᕆᕚ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᒃᐳᖓ ᒪᑐᐃᖅᓯᔾᔪᑎᖃᕈᓐᓇᕋᒪ 

ᑭᒡᒐᖅᑐᖅᑐᒋᑦ ᑲᑎᒪᔨᕋᓛᑦ ᐱᓪᓗᒋᑦ ᒐᕙᒪᒃᑯᑦ 

ᓇᓚᐅᑦᓵᖅᑕᖏᑦ ᐊᒻᒪ ᐊᐅᓚᑕᖏᑦ ᐱᓪᓗᒋᑦ 

ᕿᒥᕐᕈᓂᖏᑦ ᑖᒃᑯᓂᖓ 2017-2018  

ᑮᓇᐅᔭᖅᑑᑎᒃᓴᓂᒃ ᐊᒻᒪ 2017-2020  

ᐱᓕᕆᐊᒃᓴᓄᑦ ᐸᕐᓇᐅᑏᑦ ᐱᓕᕆᕕᐊᓄᑦ 

ᐊᕙᑎᓕᕆᔨᒃᑯᑦ. 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑖᒃᑯᐊ ᐱᓕᕆᕕᐅᑉ 

ᑐᒃᓯᕋᖅᑕᖏᑦ 2017-2018 ᐊᐅᓚᔾᔪᑎᓄᑦ, 

ᐋᖅᑭᐅᒪᔾᔪᑎᓄᓪᓗ ᑮᓇᐅᔭᖅᑑᑎᒃᓴᑦ 

ᐅᓄᕐᓂᖃᖅᑐᑦ $27.742 ᒥᓕᐊᓐ 

ᐅᓄᖅᓯᒋᐊᖅᓯᒪᔪᑦ 2.6% ᑕᐃᒪᓐᖓᓂᒃ 

ᓴᖅᑭᑎᑕᐅᓚᐅᕐᒪᑕ ᐱᓕᕆᕕᐅᑉ 2016-2017 

ᑭᓇᐅᔭᖅᑑᑎᒃᓴᒥᓂ. ᖃᑦᓯᑲᓪᓚᐃᑦ ᐃᓂᐅᔪᑦ 

ᐅᓄᕐᓂᖃᕐᒪᑕ 138.5. ᑕᒪᓐᓇ ᐅᓄᖅᓯᒋᐊᕈᑕᐅᔪᖅ 

ᑕᓪᓕᒪᓄᑦ 5 ᐃᓂᐅᔪᓄᑦ ᑕᒡᕙᓐᖓᑦ 2016-2017 

ᑮᓇᐅᔭᖅᑑᑎᒃᓴᓂ, ᑖᒃᑯᐊ ᐱᓕᕆᕖᑦ ᑐᒃᓯᕋᖅᑕᖏᑦ  

ᐃᓚᐅᑎᑦᓯᖁᔨᓪᓗᑎᒃ ᒫᓐᓇᒫᖑᓚᐅᖅᑐᖅ  

ᐱᓕᕆᕕᕈᖅᑎᑕᐅᓚᐅᖅᑐᒥᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐃᑲᔪᖅᑕᐅᕕᒃ. 

 

ᑭᖑᓪᓕᖅᐹᒥ ᒥᓂᔅᑕ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, 

ᑲᑎᒪᔩᑦ ᐱᕕᖃᖅᑎᑕᐅᓚᐅᕐᒪᑕ 

ᓴᖅᑭᑎᑦᓯᔪᓐᓇᖅᑎᑕᐅᓪᓗᑎᒃ ᖃᑦᓯᑲᓪᓚᖕᓂᑦ 

ᐅᖃᐅᓯᒃᓴᓂᒃ ᐊᒻᒪ ᐃᓱᒫᓘᑕᐅᔪᓂᒃ.  

 

ᐅᓪᓗᐊᓂ ᓄᕕᒻᐸ 8, 2016, ᐃᓚᒋᐊᕈᑏᑦ 

(ᐊᐅᓚᔾᔪᑎᓄᑦ, ᐋᖅᑭᐅᒪᔾᔪᑎᓄᓪᓗ) ᒪᓕᒐᖅ, No. 

2, 2016-2017, ᐊᖏᖅᑕᐅᓚᐅᕐᒪᑦ. ᑖᓐᓇ ᐱᖁᔭᖅ 

ᐱᑕᖃᖅᑎᑦᓯᔪᖅ ᓄᒃᑎᖅᑕᐅᔪᓐᓇᕐᓂᖏᓐᓄᑦ 

ᑮᓇᐅᔭᐃᑦ ᐊᒻᒪ ᐃᓂᐅᔪᑦ ᐱᕙᓪᓕᐊᔪᓕᕆᔨᓂᒃ, 

ᐃᖏᕐᕋᔪᓕᕆᔨᒃᑯᓐᓂᓪᓗ ᐆᒻᒪᖅᑯᑎᓕᕆᔨᖏᓐᓂᒃ  

ᑖᒃᑯᓄᓐᖓᕐᓗᒍ ᐱᓕᕆᕕᐊᓄᑦ ᐊᕙᑎᓕᕆᔨᒃᑯᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᕕᐅᑉ. ᑖᒃᑯᐊ 

ᐊᓯᔾᔨᐅᑕᐅᔪᑦ ᐊᑐᓕᓚᐅᖅᑐᑦ ᓄᕕᒻᐸ 30, 2016. 

 

ᑖᓐᓇ ᐱᓕᕆᕕᒃ ᑐᒃᓯᕋᕐᒪᑦ 2017-2020 

ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᖕᒪᑕ ᑖᒃᑯᐊ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᕕᒃ 

ᑲᒪᓂᐊᓂᖓᓂᒃ ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ 

ᒐᕙᒪᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐃᓂᓪᓚᒃᐸᓪᓕᐊᓂᕐᒧᑦ ᐸᕐᓇᐅᑎᖏᑦ, 

ᐊᕕᒃᑐᖅᓯᒪᓂᐅᔪᓕᒫᓄᑦ ᐃᓂᓪᓚᒃᐸᓪᓕᐊᓂᕐᒧᑦ 

ᐸᕐᓇᐅᑏᑦ ᐊᒻᒪ ᓴᓗᒪᓂᖅᓴᓂᒃ 

ᐆᒻᒪᖅᑯᑎᖃᕐᓂᕐᒨᖓᔪᑦ ᒐᕙᒪᒃᑯᑦ 

ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎᒋᓯᒪᔭᖏᑦ. ᑖᒃᑯᐊ 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 

ᓴᖅᑭᑎᑦᓯᖁᓪᓗᒍ ᑕᒪᒃᑯᓂᖓ ᐸᕐᓇᐅᑎᓂᒃ 

ᒪᓕᒐᓕᐅᕐᕕᖕᒧᑦ ᐊᔪᕐᓇᕈᓐᓃᑐᐊᖅᐸᑦ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4039 

ᐃᒃᓯᕙᐅᑖᖅ, ᑖᓐᓇ ᐱᓕᕆᕕᒃ 

ᐱᓕᕆᐊᒃᓴᖃᖅᑎᑕᐅᖕᒪᑦ ᐊᐅᓚᑦᓯᒋᐊᖃᖅᑐᑎᒃ 

ᒐᕙᒪᒃᑯᑦ ᐊᐃᑦᑑᑎᖏᓐᓂᒃ ᐊᒻᒪ ᐃᑲᔫᑎᖏᓐᓂᒃ 

ᐊᖑᓇᓱᒃᑏᑦ ᐊᑐᐊᒐᖏᑦ, ᐃᓚᖃᖅᑐᑎᒃ 

ᒪᓕᒐᒃᓴᓂᒃ ᐱᓕᕆᕕᐅᑉ ᐊᒥᓕᕆᓂᖏᓐᓄᑦ 

ᐱᓕᕆᐊᓂᒃ, ᐊᖑᓇᓱᒃᑏᑦ ᐱᕐᕈᐊᕿᑎᓪᓗᒋᑦ 

ᓇᓪᓕᐅᒃᑯᒫᑦ ᐊᒻᒪ ᓄᓇᓖᑦ ᐊᖑᓚᓱᐊᕐᓂᖏᓐᓄᑦ 

ᐃᑲᔫᑏᑦ ᐱᓕᕆᐊᑦ. 

 

ᒥᓂᔅᑕ ᓯᕗᕌᓐᓃᑎᓪᓗᒍ, ᑲᑎᒪᔩᑦ 

ᓴᖅᑭᑎᑦᓯᓚᐅᕐᒪᑕ ᖃᑦᓯᑲᓪᓚᖕᓂᑦ ᐊᐱᖅᓲᑎᓂᒃ 

ᐱᓱᒫᓘᑎᒥᓄᑦ ᐱᓕᕆᕕᐅᑉ ᐸᕐᓇᐅᑎᖏᓐᓂ 

ᓴᖅᑭᑎᑦᓯᒍᒪᓂᖏᓐᓄᑦ ᓄᑖᓂᒃ ᐊᖑᓇᓱᒃᑎᓄᑦ 

ᐃᑲᔫᑎᒃᓴᓂᒃ ᐱᓕᕆᐊᓂᒃ. ᑲᑎᒪᔩᑦ  

ᐅᔾᔨᕈᓱᓚᐅᖅᑐᑦ ᐃᓱᒫᓘᑎᖓᑦ ᑖᒃᑯᐊ ᐱᓕᕆᕕᐅᑉ 

ᐃᓚᐅᑎᓐᖏᒻᒪᒍ ᐸᕐᓇᐅᑎᓂ ᓴᖅᑭᑎᑦᓯᒍᒪᓂᖅ 

ᓄᑖᓂᒃ ᐊᖑᓚᓱᒃᑎᓄᑦ ᐃᑲᔫᑎᒃᓴᓂᒃ 

ᑐᒃᓯᕋᓚᐅᖅᑕᒥᓂᒃ 2017-2020 ᐱᓕᕆᐊᒃᓴᓂ 

ᐸᕐᓇᐅᑎᓂ. ᑖᒃᑯᐊ ᑲᑎᒪᔨᕋᓛᑦ 

ᐅᖃᕆᐊᒃᑲᓐᓂᖅᐳᑦ ᐱᒻᒪᕆᐅᓂᖓᓂᒃ ᑕᒪᒃᑯᐊ 

ᐅᓪᓗᒥᒧᑦ ᐊᖑᑎᒋᐊᖅᑎᑕᐅᒋᐊᖃᕐᓂᖏᑦ 

ᐱᓕᕆᐊᑦ ᑕᒪᒃᑯᐊ ᒐᕙᒪᒃᑯᑦ ᐊᑐᐊᒐᖏᑦ ᐊᒻᒪ 

ᑮᓇᐅᔭᖃᖅᑎᑦᓯᓂᖏᑦ ᐊᑑᑎᖃᑦᓯᐊᖁᓪᓗᒋᑦ ᐊᒻᒪ 

ᓈᒪᒃᑐᒥᒃ ᒪᓕᖁᓪᓗᒋᑦ ᐊᖑᓚᓱᒃᑏᑦ 

ᑭᓐᖒᒪᒋᔭᖏᓐᓂᒃ. 

 

ᐃᒃᓯᕙᐅᑖᖅ, ᑖᓐᓇ ᐱᓕᕆᕕᐅᔪᖅ 

ᐱᓕᕆᐊᒃᓴᖃᕐᒪᑦ ᐊᐅᓚᑦᓯᒋᐊᖃᖅᑐᑎᒃ ᑖᒃᑯᓂᖓ 

ᐆᒪᔪᓕᕆᓂᕐᒧᑦ ᒪᓕᒐᕐᓂᒃ, ᐊᒻᒪ ᐱᓕᕆᐊᖃᖅᑐᑎᒃ  

ᒐᕙᒪᒃᑯᓐᓄᑦ ᐱᓕᕆᐊᒃᓴᕆᑎᑕᐅᔪᓂᒃ ᐱᓪᓗᒋᑦ 

ᐆᒪᔪᓕᕆᓂᖅ ᐊᐅᓚᑕᐅᓂᖓ 

ᐱᓕᕆᐊᒃᓴᖃᖅᑎᑕᐅᓪᓗᑎᒃ ᐊᑖᒍᑦ ᒐᕙᒪᑐᖃᒃᑯᑦ 

ᒪᓕᒐᖏᑎᒍᑦ, ᑲᓇᑕᒥ, ᓄᓇᕐᔪᐊᓂ 

ᐊᖏᖃᑎᒌᒍᑎᓂᒃ ᐊᒻᒪ ᐊᖏᖃᑎᒌᒍᑏᑦ ᐊᒻᒪ 

ᐱᖃᑎᒌᒃᑐᓄᑦ-ᐊᐅᓚᑦᓯᔾᔪᑕᐅᔪᑦ ᐆᒪᔪᓕᕆᓂᕐᒧᑦ 

ᑕᐃᒪᐃᒋᐊᖃᖅᑎᑕᐅᖕᒪᑦ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓂ. 

 

ᐅᓪᓗᐊᓂ ᓯᑎᐱᕆ 4, 2015, ᑖᒃᑯᐊ ᓄᓇᕗᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᖅᑭᑎᑦᓯᓚᐅᕐᒪᑕ 

ᖃᐅᔨᒃᑲᐃᔾᔪᑎᓂᒃ ᐅᖃᖅᓯᒪᓪᓗᑎᒃ 

ᑎᑎᕋᖅᓯᒪᔪᑎᒍᑦ ᓈᓚᒃᑎᑦᓯᓂᐊᓂᕐᒥᓂᒃ 

ᑕᖅᑲᒃᑯᓂᖓ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᓕᕆᕕᐊᑕ ᐊᕙᑎᓕᕆᔨᒃᑯᑦ ᑐᒃᓯᕋᖅᑕᖓᓐᓂᒃ 

ᓄᓇᕗᒥ ᓇᓄᐃᑦ ᐱᖃᑎᒌᒡᓗᓂ 

ᐊᐅᓚᑕᐅᔾᔪᑎᒃᓴᖏᓐᓄᑦ ᐸᕐᓇᐅᑏᑦ, 

ᐋᖅᑭᒃᑕᐅᓚᐅᖅᑐᑦ ᐃᑲᔪᖅᑎᒌᒍᑕᐅᓪᓗᑎᒃ  

ᐊᐅᓚᑦᓯᖃᑎᒌᒃᑐᓄᑦ, ᐃᓚᐅᓪᓗᑎᒃ ᓄᓇᕗᑦ 

ᑐᓐᖓᕕᒃ ᑎᒥᖓᑦ, ᓄᓇᕗᒥ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ, ᐊᕕᒃᑐᖅᓯᒪᔪᓂ ᐆᒪᔪᓕᕆᔩᑦ ᐊᒻᒪ 

ᓄᓇᓖᑦ ᐊᖑᓚᓇᓱᒃᑎᖏᑦᑕ ᑲᑐᔾᔨᖃᑎᒌᖏᑦ. 

ᑭᖑᓪᓕᖅᐹᒥ ᐊᖏᖅᑕᐅᒃᐸᑦ, ᑖᒃᑯᐊ ᑲᑎᒪᔨᕋᓛᑦ 

ᑎᓕᐅᕆᕗᑦ ᒥᓂᔅᑕᒥᒃ ᓴᖅᑭᑎᑦᓯᖁᓪᓗᒍ 

ᐊᐅᓚᑦᓯᔾᔪᑕᐅᓂᐊᖅᑐᓄᑦ ᐸᕐᓇᐅᑎᓂᒃ 

ᒪᓕᒐᓕᐅᕐᕕᖕᒧᑦ.  

 

ᐱᓕᕆᕕᐊᑕ ᐊᕙᑎᓕᕆᔨᒃᑯᑦ 

ᓯᕗᓪᓕᖅᐹᖅᓯᐅᑎᖓᑦ 2017-2020 ᐱᓕᕆᐊᒃᓴᓄᑦ 

ᐸᕐᓇᐅᑎ ᐅᖃᖅᓯᒪᔪᖅ ᑖᒃᑯᐊ 

ᐋᖅᑭᒃᓱᐃᓂᐊᕐᓂᖏᓐᓂᒃ ᐊᒻᒪ ᐊᑐᓕᖅᑎᑦᓯᓗᑎᒃ  

ᖃᑦᓯᑲᓪᓚᖕᓂᑦ ᐆᒪᔪᓕᕆᓂᕐᒧᑦ 

ᐊᐅᓚᑦᓯᔾᔪᑕᐅᓂᐊᖅᑐᑦ ᐱᒋᐊᖅᑎᑕᐅᓂᐊᖅᑐᑦ 

ᐊᕐᕌᒍᓂ ᐱᖓᓱᓂ, ᐃᓚᐅᓗᑎᒃ ᖃᑦᓯᑲᓪᓚᐃᑦ 

ᐅᓄᕐᓂᐅᔪᓂᒃ ᓇᓚᐅᑦᓵᕐᓂᖅ ᐊᔾᔨᒌᓐᖏᑦᑐᓄᑦ 

ᓇᓄᕐᓄᑦ ᐊᒻᒪ ᑐᒃᑑᖃᑎᒌᓄᑦ ᓲᕐᓗ ᐱᖓᖕᓇᖓᓂ 

ᕼᐊᑦᓴᒻᐸᐃ ᐊᒻᒪ ᓂᒋᐊᓂ Hᐊᑦᓴᒻᐸᐃ ᓇᓄᖏᓐᓂᒃ. 

ᑖᒃᑯᐊ ᑲᑎᒪᔨᕋᓛᑦ ᕿᓚᓈᕈᑎᖃᖅᐳᑦ 

ᑐᑭᓯᒋᐊᖅᑎᐅᓂᒃᓴᒥᓂᒃ ᐊᓐᖑᑎᒋᐊᖅᓯᒪᔪᓂᒃ 

ᑕᒪᒃᑯᓄᖓ ᐱᒋᐊᖅᑎᑕᐅᓯᒪᔪᓂᒃ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐅᖃᖃᑦᑕᖅᓯᒪᖕᒪᑕ 

ᖃᑦᓯᑲᓪᓚᐃᖅᑐᑎᒃ ᒪᓕᒐᓕᐅᕐᕕᖕᒥ ᐱᓪᓗᒋᑦ 

ᐱᒻᒪᕆᐅᓂᖏᓐᓂᒃ ᐸᒡᕕᓴᓗᐊᖃᓐᖏᓐᓂᖏᑦ 

ᖃᐅᔨᓴᕈᑕᐅᔪᑎᒍᑦ. ᒥᓂᔅᑕ ᒫᓐᓇᒫᖅ 

ᓯᕗᕌᓐᓃᑎᓪᓗᒍ, ᑲᑎᒪᔩᑦ ᓴᖅᑭᑎᑦᓯᓚᐅᕐᒪᑕ  

ᖃᑦᓯᑲᓪᓚᖕᓂᑦ ᐃᓱᒫᓘᑎᒥᓂᒃ ᐱᓪᓗᒍ 

ᐊᑐᖅᑕᐅᓂᖏᑦ ᖁᖓᓯᕈᓕᖅᑐᐃᓂᖅ 

ᖃᐅᔨᓴᓕᕌᖓᒥᒃ ᐆᒪᔪᕐᓂᒃ ᓄᓇᕗᒥ. 

 

ᑖᒃᑯᐊ ᑲᑎᒪᔨᕋᓛᑦ ᑲᔪᓯᓯᒪᔪᑦ ᑎᓕᐅᕆᓪᓗᑎᒃ 

ᐱᓕᕆᕕᐅᔪᒥᒃ ᐱᓕᕆᖃᑎᖃᕐᓗᑎᒃ 

ᒐᕙᒪᑐᖃᒃᑯᓐᓂᒃ ᐊᒻᒪ ᐊᕕᒃᑐᑦᓯᒪᓂᐅᔪᓂᒃ 

ᕿᓈᔭᒡᓗᑎᒃ ᐊᓯᐊᒎᕈᑕᐅᔪᓐᓇᖅᑐᓂᒃ 

ᐸᒡᕕᓴᐃᓐᖏᑦᑐᓂᒃ ᐅᑎᑕᖅᑕᕐᕕᐅᕙᒃᑐᓄᑦ ᐊᒻᒪ 

ᐃᓕᖅᑯᓯᖏᓐᓂᒃ ᐆᒪᔪᐃᑦ ᐊᕕᒃᑐᖅᓯᒪᓂᐅᔪᒥ. 

 

ᑐᒃᓯᕋᐅᑎᖏᓐᓂ 2017-2020 ᐱᓕᕆᐊᒃᓴᓄᑦ 

ᐸᕐᓇᐅᑎᓂ, ᑖᓐᓇ ᐱᓕᕆᕕᐅᔪᖅ ᐅᖃᖅᓯᒪᖕᒥᖕᒪᑦ 

ᐃᓚᖓᑦ ᑐᕌᖅᑕᖓᑕ ᖃᐃᕙᓪᓕᐊᔪᓂ 2017-2018 

ᐊᕐᕌᒍᐊᓂ ᐱᐊᓂᒍᒪᓪᓗᒋᑦ ᑖᒃᑯᐊ ᕿᑭᖅᑖᓗᖕᒥ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒃᑐᓄᑦ ᐊᐅᓚᑦᓯᔾᔪᑎᒃᓴᑦ ᐸᕐᓇᐅᑏᑦ. 

ᐊᖏᖅᑕᐅᓯᒪᓕᖅᐸᑦ ᑭᖑᓪᓕᖅᐹᒥ, ᑖᒃᑯᐊ 

ᑲᑎᒪᔨᕋᓛᑦ ᑎᓕᐅᕆᔪᑦ ᒥᓂᔅᑕᒥᒃ 

ᓴᖅᑭᑎᑦᓯᖁᓪᓗᒍ ᐊᐅᓚᑦᓯᔾᔪᑕᐅᓂᐊᖅᑐᓂᒃ 

ᐸᕐᓇᐅᑎᓂᒃ ᒪᓕᒐᓕᐅᕐᕕᖕᒥ. 

 

ᐃᒃᓯᕙᐅᑖᖅ, ᑖᒃᑯᐊ ᐊᕙᑎᓕᕆᓂᕐᒧᑦ 

ᓴᐳᔾᔭᐅᓯᒪᕕᒃ ᐱᓕᕆᕕᐊᓛᖅ ᑖᒃᑯᓇᓂ 

ᐱᓕᕆᕕᐅᔪᒥ ᐱᓕᕆᐊᖃᕐᒪᑕ 

ᓴᐅᔾᔨᓯᒪᒋᐊᖃᖅᑐᑎᒃ ᐃᓄᖕᓂᑦ, ᐆᒪᔪᕐᓂᑦ ᐊᒻᒪ 

ᓱᕐᕋᒃᓯᒪᓐᖏᑦᑐᑦ ᐃᓂᐅᔪᑦ ᑲᔾᔮᕐᓇᖅᑯᒃ ᓄᓇᕗᒥ 

ᐊᑐᕐᓗᒋᑦ ᐊᕙᑎᓕᕆᓂᕐᒧᑦ ᒪᓕᒋᐊᓖᑦ , ᓄᓇᐃᑦ 

ᐊᑐᖅᑕᐅᓂᖏᓐᓄᑦ ᐊᒻᒪ ᐊᕙᑎ 

ᕿᒥᕐᕈᔭᐅᖃᑦᑕᓂᖓᒍᑦ ᐊᒻᒪ ᓯᓚᒧᑦ 

ᓴᓗᒪᐃᓪᓕᓗᐊᖅᑕᐃᓕᔾᔪᑎᒃᓴᑦ ᐱᓕᕆᐊᑦ. ᑖᓐᓇ 

ᐱᓕᕆᕕᐅᔪᖅ ᐱᓕᕆᐊᖃᖅᑎᑕᐅᖕᒥᔪᖅ ᒐᕙᒪᒃᑯᑦ  

ᐊᑦᑕᕐᓇᖅᑐᖃᐅᖅᑐᓂᒃ ᐃᓂᐅᔪᓂᒃ 

ᓴᓗᒻᒪᖅᓴᐃᔾᔪᑎᖏᓐᓂᒃ ᐱᓕᕆᐊᓂᒃ, 

ᐱᓕᕆᐊᖃᖅᐸᒃᑐᑎᒃ ᓴᓗᒻᒪᖅᓴᐃᓂᕐᒥᑦ 

ᐊᑦᑕᕐᓇᖅᑐᖃᐅᖅᑐᓂᒃ ᐃᓂᐅᔪᓂᒃ ᐊᒻᒪ 

ᓇᓗᓇᐃᔭᐃᓪᓗᑎᒃ ᐊᒻᒪ ᕿᒥᕐᕈᓗᑎᕐ ᒐᕙᒪᒃᑯᑦ 

ᒐᕙᑎᓕᕆᓂᕐᒧᑦ ᓵᑕᐅᔾᔪᑎᒋᔪᓐᓇᖅᑕᖏᑦ. 

 

ᒥᓂᔅᑕ ᒫᓐᓇᒫᖅ ᓯᕗᕌᓐᓃᑎᓪᓗᒍ, ᑲᑎᒪᔩᑦ 

ᓴᖅᑭᑎᑦᓯᓚᐅᕐᒪᑕ ᖃᑦᓯᑲᓪᓚᖕᓂᑦ ᐃᓱᒫᓘᑎᓂᒃ 

ᐱᓪᓗᒋᑦ ᐱᑕᖃᕆᐊᖃᕐᓂᖓ ᐃᒋᑦᓯᕕᒃᓴᓂᒃ 

ᐊᑦᑕᕐᓇᖅᑐᖃᐅᑦᑐᓂᒃ ᓄᓇᓕᖕᓂ, 

ᐋᖅᑭᒃᑕᐅᔪᓐᓇᑐᐃᓐᓇᕆᐊᓕᒃ ᐊᑖᒍᑦ ᑖᒃᑯᐊ 

ᐊᕙᑎᐅ ᓴᐳᔾᔭᐅᓯᒪᔾᔪᑎᖏᓐᓄᑦ ᐱᖁᔭᑎᒍᑦ. ᑖᒃᑯᐊ 

ᑲᑎᒪᔨᕋᓛᑦ ᑎᓕᐅᕆᑦᓯᐊᖅᐳᑦ ᒥᓂᔅᑕᒥᒃ 

ᐱᓕᕆᖃᑎᖃᖁᓪᓗᒍ ᓄᓇᓕᖕᓂᑦ 

ᓇᓗᓇᐃᔭᐃᕙᓪᓕᐊᓗᑎᒃ ᐊᒻᒪ ᐅᖃᐅᓯᖃᕐᓗᑎᒃ  

ᐊᑐᓂ ᓄᓇᓖᑦ ᑭᓐᖒᒪᒋᔭᖏᓐᓂᒃ ᓲᕐᓗ 

ᐃᒋᑦᓯᕕᒃᓴᓂᒃ ᐃᓂᐅᔪᓂᒃ. 

 

ᐃᒃᓯᕙᐅᑖᖅ, ᑕᒡᕙ ᐃᓱᓕᔾᔪᑎᒃᑲ 

ᒪᑐᐃᖅᓯᔾᔪᑎᒃᑲᓄᑦ ᐱᓪᓗᒋᑦ ᑐᒃᓯᕋᖅᑕᐅᔪᑦ 2017-

2018 ᑮᓇᐅᔭᖅᑑᑎᒃᓴᑦ ᐊᒻᒪ 2017-2020 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐱᓕᕆᕕᐊᑕ 

ᐊᕙᑎᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐅᖃᐅᕼᐃᒃᕼᐊᑐᐃᓐᓇᐃᑦ. ᑕᕝᕗᖓ ᒪᑉᐱᐊᓄᑦ I4, 

ᐊᕙᑎᓕᕆᔨᒃᑯᑦ ᐃᓱᒪᑕᐅᕐᕕᐊᑦ. (ᑐᓵᔨᑎᒍᑦ) 

ᑲᑎᑦᑐᒋᑦ ᑖᒃᑯᐊ ᓂᕈᐊᕈᑕᐅᓂᐊᖅᑐᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓴᕕᑲᑖᖅ 

ᑐᓐᖓᓱᒋᑦ, ᐃᖅᑲᓇᐃᔭᖅᑎᑎᓪᓗ.  

 

ᑕᕝᕙᓃᑦᑎᐊᖏᑦᑐᒥᑦ ᐊᐱᕆᓐᓂᕈᒪ ᐃᒃᓯᕙᐅᑖᖅ 

ᐊᔪᕆᖅᓯᐅᑎᓂᐊᕋᕕᖓ. ᐅᑯᓇᓂ ᑐᓐᖓᕕᖃᕐᓗᖓ 

ᒥᓂᔅᑕᐅᑉ ᐱᒋᐊᖅᑎᑦᑎᔪᑎᖏᓐᓂᑦ, ᑖᒃᑯᐊ 

ᐅᖃᐅᓯᖃᕐᒪᑕ ᓇᓄᓕᕆᔪᑦ, ᒪᑉᐱᖅᑐᒐᖓᓂᑦ 2, 

ᖃᓪᓗᓇᐅᔨᖓᔪᓂᑦ. ᐅᖃᕐᒪᑕ ᑕᒪᓐᓇᒎᖅ 

ᓄᓇᓕᓐᓂ ᓇᓄᖃᓗᐊᖃᑦᑕᕐᓂᖅ 

ᐱᓕᕆᐊᖑᕙᓪᓕᐊᓇᓱᑦᑐᖅ. ᑕᕝᕙᓃᒻᒪᕆᓐᓂᖏᑉᐸᑦ, 

ᐃᒃᓯᕙᐅᑖᖅ, ᒪᒥᐊᕕᒋᕙᒌᖅᐸᒋᑦ.  

 

ᑭᓯᐊᓂ ᐅᑭᐅᒃᑲᓐᓂᖅ ᑐᓴᕐᓇᓚᐅᕐᒪᑦ ᐃᒃᑯᐊᑦᑕᐅᖅ 

ᓇᓄᐃᑦ ᓇᓐᓄᒃᑕᐅᔪᓐᓇᖃᑦᑕᖅᑐᑦ 

ᐃᓱᒫᓘᑎᒋᔭᐅᓪᓚᕆᖃᑦᑕᕐᒪᑕ, ᐊᒻᒪ  

ᐃᖅᑲᖅᑐᐃᕕᒃᑰᕋᓱᑦᑐᓂᒃ ᓄᓇᕕᒻᒥᐅᓂᑦ 

ᑐᓴᓚᐅᕋᑦᑕ, ᖁᕕᐊᓱᓐᖏᑦᑐᑎᒃ 

ᖁᕕᐊᓱᓐᖏᔾᔪᑎᒋᔭᒥᓂᑦᑕᐅᖅ. 

ᐅᓂᒃᑲᐅᑎᐊᕐᔪᒍᓐᓇᖅᐱᑎᒍᑦ ᓄᓇᕗᒻᒥᐅᑎᒍᑦ 

ᖃᓄᖅ ᑕᒪᓐᓇ ᑐᑭᖃᕐᒪᖔᑦ? ᐃᓕᔅᓯᓃᓐᖔᖅᑐᒥᒃ 

ᖃᐅᔨᒪᓪᓗᖓ, ᐃᓕᔅᓯᓃᓐᖔᖅᑐᓂᑦ 

ᑐᓴᕐᓂᐊᕋᓗᐊᖅᑐᒍᑦ ᑐᑭᓯᕚᓪᓕᕐᓂᐊᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐃᖅᑲᖅᑐᐃᕕᐅᑉ 

ᓵᖓᓄᐊᑐᐃᓐᓇᕆᐊᖃᕐᒪᑕ,  

ᐅᖃᐅᓯᕆᓗᐊᕈᓐᓇᖏᓐᓇᒃᑯ ᑕᒪᓐᓇ. ᑕᐃᒪᓐᓇ 

ᐅᖃᕈᓐᓇᑐᐃᓐᓇᖅᑐᖓ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᐃᓄᒃ, ᐊᕼᐃᐊᓄᑦ 

ᐊᐱᖅᑯᕼᐃᒃᕼᐊᖃᖅᐱᑦ? ᑕᒪᒃᕼᐅᒧᖓ 

ᓇᓗᓇᐃᕆᐊᓂᕼᐋᖅᑎᓪᓗᒍ? ᐊᕼᐃᐊᓂᒃ? ᒥᔅᑐ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐅᖃᕈᓐᓇᖅᐸ ᑖᔅᓱᒧᖓ ᑭᓱᒧᑦ ᐱᔾᔪᑕᐅᔪᒥᓪᓘᓐᓃᑦ 

ᐅᖃᕆᐊᖃᓐᖏᓚᑎᑦ? ᐃᓗᐊᓃᑦᑐᓂᐅᓐᖏᑦᑐᖅ? 

ᑭᓱ ᐱᔾᔪᑕᐅᒻᒪᖔᖅ ᐅᖃᕆᐊᖃᓐᖏᓚᑎᓪᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ, ᐊᐱᖅᑯᑏᑦ 

ᑖᓐᓇ ᓈᒻᒪᓈᓐᖏᒻᒪᑦ ᐃᖅᑲᖅᑐᐃᕕᐅᑉ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓵᖓᓃᒻᒥᒪᒎᖅ, ᑭᓯᐊᓂ ᒥᓂᔅᑕ ᑭᔪᒪᒍᓂ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᕈᓐᓇᖅᑐᖓ 

ᐃᖅᑲᖅᑐᐃᕕᒃᑰᑎᑦᑎᔪᑦ ᐊᖏᖃᑎᖃᓐᖏᒻᒪᑦ 

ᐃᖏᕐᕋᓂᖓᓂᑦ ᑕᒪᑐᒧᖓ ᐊᑐᖅᑕᐅᖃᑦᑕᖅᑐᖅ, 

ᖃᑦᓯᓂᒃ ᑲᑎᓐᖓᔪᓂᑦ ᓇᓐᓄᒐᔅᓴᓂᒃ 

ᐋᖅᑭᒃᓯᖃᑦᑕᕐᒪᖔᑕ ᐃᖏᕐᕋᓂᖓᓂᑦ 

ᐊᑲᖅᓴᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᑐᑭᓯᕗᖓᓗᑭᐊᖅ, ᑐᑭᓯᓐᖏᓚᖓᓗᑭᐊᖅ 

ᐃᖅᑲᖅᑐᐃᕕᒻᒦᓕᕐᒪᖔᖅ ᓈᒻᒪᑦᑐᖅ. 

ᑐᓴᕐᓇᓚᐅᖅᓯᒪᒐᓗᐊᖅᖢᓂ  

ᐃᖅᑲᖅᑐᐃᕕᖕᒧᐊᕈᔾᔨᓇᓱᒃᑐᑦ, ᑕᐃᑲᓃᓕᕐᒪᖔᑦ 

ᖃᐅᔨᒪᓐᖏᓚᖓ. ᐅᖃᕈᒪᖏᒃᑯᔅᓯᓗ ᓇᒻᒪᒃᑐᖅ. 

ᐊᓯᐊᓄᐊᓚᐅᕐᓚᖓ. 

 

ᑖᒃᑯᓇᓂ ᑎᑎᕋᖅᓯᒪᔭᔅᓯᓐᓂᑦ ᑕᐃᒃᑯᐊ ᓄᓇᕗᑦ 

ᑐᓐᖓᕕᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᑦ 

ᐅᖃᓚᐅᖅᓯᒪᖕᒪᑎᒃ ᐱᓕᕆᐊᖃᕐᓂᐊᕐᓂᕋᖅᖢᑎᒃ 

ᑕᒪᑐᒧᖓ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐊᑦᑐᐃᓂᖓᓂᒃᓗ ᓄᓇᕗᒥᐅᓂᑦ ᐅᖃᖢᓯᓗ 

ᑕᐃᔅᓱᒪᓂ ᓄᕕᑉᐱᕆ 7, 2016-ᖑᑎᓪᓗᒍ 

ᑖᒃᑯᐊᒎᖅ ᑲᑎᒪᔪᓄᐊᓛᕐᒪᑕ ᑕᕆᐅᑉ ᐊᑭᐊᓄᑦ 

2016 ᓄᓇᕐᔪᐊᒥ ᑲᑐᔾᔨᖃᑎᒌᑦ ᑲᑎᒪᓂᖓᓐᓄᑦ 

ᐃᓚᐅᓚᐅᕐᒪᑕ ᓄᓇᕗᑦ ᑐᓐᖓᕕᒃᑯᑦ ᐊᒻᒪ ᓄᓇᕗᑦ  

ᒐᕙᒪᒃᑯᑦ. ᑕᐃᑲᓂ ᑭᓱᒥᒃ ᓴᖅᑭᑦᑐᖃᓚᐅᖅᐸᑦ 

ᐃᓚᐅᓚᐅᖅᑎᓪᓗᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᓐᓇᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐃᒃᓯᕙᐅᑕᖅ, 

ᐊᐅᓪᓚᖅᑎᑦᑎᓚᐅᖅᑐᒍᑦ ᐊᑕᐅᓯᕐᒥᒃ 

ᑲᑎᒪᔭᖅᑐᕐᓂᐊᖅᑐᒥᒃ ᐊᑕᐅᓯᕐᒧᑦ ᑕᐃᑯᖓ. 

ᐅᖃᓪᓚᐅᓯᖃᓪᓚᕆᓚᐅᖅᑐᓯᓗ 

ᐊᓯᔾᔨᖅᐸᓪᓕᐊᓂᖓᓂᑦ , ᒪᓐᓇ ᑭᓯᐊᓂ 

ᐅᓄᖅᑐᐊᓗᖕᓂᒍᖅ ᐅᖃᐅᓯᖃᓚᐅᖅᑐ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑐᕋᖓᔪᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᐃᓄᒃ: 

 

ᐃᓄᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓪᓚᒃᑐᐊᓗᑐᐃᓐᓇᐅᓪᓗᑎᒃ ᐊᐅᓚᔾᔭᐃᖏᖢᑎᒃ, 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᕆᔪᓐᓇᖅᑕᕋ 

ᐊᖏᖃᑎᒋᓚᐅᖅᓯᒪᔪᒡᒍᖅ ᐃᓯᐊᕿᓂᕐᓗᖕᒥ 

ᐃᓄᐃᓴᒃᓯᒋᐊᕈᒪᓪᓗᑎᒃ ᑕᐃᒃᑯᐊ ᑐᕋᒐᒃᓴᕆᔭᖏᑦ 

ᑕᐃᒃᑯᐊ ᐊᖅᑭᒃᑕᐅᓚᐅᖅᑐᑦ ᑕᐃᑲᓂ 

ᐊᖑᒻᒪᑎᕐᔭᐅᔭᕆᐊᓕᑦ ᑭᒡᓕᓕᐊᕆᔭᐅᔪᑦ ᐊᒻᒪᓗ 

ᐃᓯᐊᕿᓂᕐᓗᑎᑦᑎᖃᑦᑕᖅᑐᑦ ᑕᒃᓯᓄᑦ  

ᐃᓚᓐᖓᖅᑎᕆᖃᑦᑕᕐᓂᐊᓕᕐᒪᑕ ᐱᔭᐃᖃᑦᑕᕐᓗᑎᒃ 

ᑕᒃᓯᔭᐃᓗᑎᒃ. ᑕᐃᒪᓐᓇᐃᕐᓕᖓᐅᖅᑐᖅ, ᖁᔭᓐᓇᒦᒃ,  

 

ᐃᒃᓯᕙᐅᑕᖅ: ᒥᔅᑐ ᐃᓄᒃ: 

 

ᐃᓄᒃ: ᐊᒻᒪᑦᑕᐅᖅ ᓄᕙᒻᐸ 7, 2016, ᑕᐃᔅᓱᒪᓂ 

ᓱᓕ ᓴᖅᑭᑦᑎᓚᐅᕐᒥᒐᔅᓯ ᑐᓐᖓᕕᒃᑯᓪᓗ ᐅᖃᖅᖢᓯ 

ᓇᓗᓇᐃᖅᓯᓪᓗᓯᓗ ᑲᑐᔾᔨᖃᑎᒋᖑᓗᓯᒍᖅ 

ᑲᑎᒪᑎᑦᑎᓚᕋᔅᓯ ᓄᓇᕗᒥᖓᖅᑐᓂᒃ ᐃᓄᖕᓂᒃ 

ᐱᔾᔪᑎᖃᖅᑐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᖃᓄᕐᓗ ᐊᓯᔾᔨᖅᐸᓪᓕᐊᔪᒧᑦ 

ᐊᖅᑭᒃᓯᒪᔪᓐᓇᕐᒪᖓᑦᑕ, ᐅᖃᖅᖢᓯ ᑕᐃᔅᓱᒪᓂ 

ᑖᓐᓇᒍᖅ ᐃᖃᓗᖕᓂᑦ ᑲᑎᒪᔾᔪᑕᐅᓂᐊᕐᒪᑦ  

ᔭᓐᓄᐊᓕᖑᓕᖅᐸᑦ 2017-ᒥ. ᑕᓐᓇ ᑲᔪᓯᓚᐅᖅᐸᑦ, 

ᑭᒃᑯᑦ ᐃᓚᐅᓚᐅᖅᐸᑦ ᐊᒻᒪᓗ ᑭᓱᒥᒃ 

ᓴᖅᑭᑦᑎᓚᐅᖅᐱᓯᑦ ᑕᐃᑲᓐᖓᑦ ᑲᑎᒪᓂᐅᓚᐅᖅᑐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᓐᓇᓪᓗᐊᕕᒃ, ᒥᔅᑕ ᓴᕕᑲᑖᖅ 



ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᕈᓐᓇᖅᑐᖓ, ᑲᑎᒪᕐᔪᐊᓚᐅᖅᑐᑦ 

ᑕᐃᑲᓂ ᐊᒻᒪ ᐅᐸᒍᑎᓚᐅᖅᖢᖓ 

ᕿᓚᒻᒥᐅᒐᓗᐊᖢᖓ. ᒪᕐᕈᖕᓂᒃ 

ᑭᒡᒐᖅᑐᐃᔪᖃᓚᐅᖅᑐᖅ, ᐊᑐᓂᑦ 

ᓄᓇᓕᖕᓂᖓᖅᖢᑎᒃ. ᓯᓚ ᐱᔾᔪᑎᒋᓪᓗᒍ 

ᑎᑭᑦᑐᐃᓐᓇᐅᔪᓐᓇᓚᐅᖏᒻᒪᑕ. ᑕᒃᑯᐊ 

ᐱᓕᕆᓂᖃᑦᑎᐊᓚᐅᖅᑐᑦ ᑲᑎᒪᕐᔪᐊᖅᑎᓪᓗᒋᑦ 

ᐃᓄᐃᓪᓗ ᖃᐅᔨᒪᔭᑐᖃᖏᑦ ᐱᓕᕆᔭᐅᓚᕆᒃᖢᑎᒃ 

ᓂᐱᓕᐅᖅᑕᐅᓚᐅᖅᖢᑎᒃᓗ 

ᑕᕐᕆᔭᓕᐅᖅᑕᐅᓪᓗᑎᒃᓗ ᐱᓚᐅᖅᑐᑦ,  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᓚᖅᑐᑦ. ᐃᓐᓇᑐᖃᐃᑦ ᑕᐃᒃᑯᐊ 

ᐊᑐᓕᖁᔭᓕᐅᓚᐅᖅᑐᑦ ᐅᓄᖅᑐᒻᒪᕆᐊᓗᖕᓂᒃ, 

ᓂᐱᓕᐅᖅᑕᐅᓪᓗᑎᒃ ᑕᕐᕆᔭᓕᐅᖅᑕᐅᓪᓗᑎᒃᓗ 

ᓴᖅᑭᑕᐅᓚᕐᒥᔪᑦ ᓯᕗᓂᒃᓴᑦᑎᓐᓂᑦ, ᖁᔭᓐᓇᒦᒃ, 

ᐃᒃᓯᕙᐅᑖᖅ.

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᓐᓇ 

ᑲᑎᒪᓂᐅᔪᖅ ᑭᒃᑯᓐᓂᑦ ᐊᑭᓕᖅᓱᖅᑕᐅᓚᐅᖅᐸ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ) ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓄᓕᕆᔨᑐᖃᒃᑯᓐᓂᑦ ᑭᓇᐅᔭᐃᑦ 

ᑐᓂᔭᐅᓚᐅᖅᑐ ᑐᓐᖓᕕᒃᑯᓐᓂᑦ, ᑐᓐᖓᕕᒃᑯᓪᓗ 

ᐊᑭᓕᓪᓗᑎᒃ ᐃᓕᓐᓂᐊᓯᓐᓇᖅ ᑲᑎᒪᑎᓪᓗᒋᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ 

ᑖᒃᑯᓇᓂ ᐸᕐᓇᐅᑎᔅᓯᓐᓂ 2017-20 ᐃᓗᐊᓂ, 

ᐅᖃᖅᓯᒪᒻᒥᒻᒪᑦ ᑖᒃᑯᐊ ᐊᓯᔾᔨᖅᐸᓪᓕᐊᓂᕐᒧᑦ 

ᐱᓕᕆᕝᕕᐅᔪᑦ, ᐃᓄᒃᑎᑑᑦᑎᐊᖏᓚᕋᓗᑭᐊᖅ, 

ᖃᓪᓗᓈᑎᑑᖓᔪᓂᑦ ᐅᖃᓕᒫᖅᑐᖓ 

ᐃᓄᒃᑎᑑᓕᖅᑎᑦᑎᓇᔪᒃᑲᒪ (ᑐᓵᔨᑎᒍᑦ) ᓯᓚᐅᑉ 

ᐊᓯᔾᔨᕐᓂᖓᓄᑦ ᑎᑎᕋᕐᕕᒃ (ᑐᓵᔨᒃᑰᖏᑦᑐᖅ). 

ᐱᓕᕆᔨᐅᒻᒪᑕᒎᖅ ᑕᒪᒃᑯᓄᖓ ᓲᕐᓗ, ᓄᓇᕗᑦ 

ᒐᕙᒪᒃᑯᓐᓂᑦ ᑭᒡᒐᖅᑐᐃᓪᓗᑎᒃ ᑕᒪᒃᑯᓂᖓ 

ᓯᓚᒨᖅᑐᓂᓪᓘᓐᓃᑦ, ᓯᕿᓂᕐᒨᖅᑐᓂᑦ ᐊᓯᖏᓐᓂᑦ 

ᐆᒻᒪᖅᑯᑕᐅᒍᓐᓇᖅᑐᓂᑦ 

ᖃᐅᔨᒪᔨᑕᐅᓇᓱᐊᕐᓂᐊᖅᑐᑎᒃ. ᑭᓱᓂᒃ ᓄᑖᓂᒃ 

ᓴᖅᑭᑦᑎᕙᓪᓕᐊᓯᒪᓕᖅᐱᓯ ᐅᓪᓗᒥᒧᑦ ᑎᑭᑦᑐᒍ? 

ᐱᓗᐊᖅᑐᒥᓪᓗ 2017-18 ᑮᓇᐅᔭᖅᑑᑎᖓ 

ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑎᑎᕋᕐᕕᖓ ᑖᓐᓇ ᑲᒪᓂᖅᓴᐅᓕᕐᒪᑦ, 

ᓇᐅᑦᑎᖅᓱᐊᖃᖅᖢᑎᒃ ᐃᓯᐊᖅᑭᔭᐅᔪᓂᑦ ᐊᒻᒪᓗ 

ᐊᑦᑐᐊᓂᕆᔭᖓᓂᑦ ᓯᓚᐅᑉ 

ᐅᖅᑰᓯᕙᓪᓕᐊᓂᕆᔭᖓᑕ ᑖᓐᓇ ᐅᖃᐅᓯᖃᖅᑰᕐᒪᑦ, 

ᓲᕐᓗ ᐆᒻᒪᖅᑯᑎᓕᐅᕐᓂᕐᒧᑦ ᐅᖅᓱᐊᓘᓐᖏᑦᑐᒧᑦ 

ᐊᓄᕆᒧᑦ, ᓯᕿᓂᕐᒧᓪᓗ. ᑖᓐᓇ ᖁᓪᓕᒃᑯᓐᓄᑦ 

ᑲᒪᒋᔭᐅᓗᐊᕐᓂᖅᓴᐅᔫᒐᓗᐊᖅ, ᑭᓯᐊᓂ 

ᐃᓚᐅᒐᓗᐊᖅᑐᒍᑦ ᐱᓕᕆᔾᔪᑎᖃᓐᖏᑦᑐᒍᑦ 

ᑖᔅᓱᒧᖓ. ᑮᓇᐅᔭᖃᖅᑎᑦᑎᖏᒻᒪᑦ ᒫᓐᓇ. ᑖᓐᓇ 

ᓄᑖᑦᑎᐊᖑᒻᒪᑦ ᑎᑎᕋᕐᕕᒃ, ᐃᖅᑲᐃᓇᐃᔮᖑᓪᓗ 

ᐃᓐᓄᒃᑕᐅᕙᓪᓕᐊᓕᖅᑐᑦ ᑖᓐᓇ ᑎᑎᕋᕐᕕᒃ ᑖᓐᓇ  

ᐊᐅᓚᔾᔭᑦᑕᐅᕙᓪᓕᐊᓕᑕᐃᓐᓇᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᒃᑯᓇᓂ 

ᑎᑎᕋᕐᕕᓯᓐᓂ 2017-20-ᒧᑦ ᐸᕐᓇᐅᑎᔅᓯᓐᓂ 

ᐅᖃᖅᓯᒪᒻᒪᑦ, 2017-18 ᑮᓇᐅᔭᖅᑑᑖᑕ ᐊᕐᕌᒍᐊᓂ, 

ᓯᕗᓪᓕᐅᖁᔭᓯᒎᖅ ᓯᕗᓪᓕᐅᖃᑕᐅᖁᔭᓯ ᑕᒪᓐᓇ 

ᓯᓚᒧᑦ ᐊᓯᔾᔨᖅᐸᓪᓕᐊᓂᕐᒧᑦ ᐃᓚᐅᔪᓐᓇᕐᓂᖅ, 

ᐃᓕᓐᐊᓂᖅᑎᑦᑎᓂᖅ ᐃᓚᐅᔪᓐᓇᓂᕐᒧᑦ 

ᐃᓕᓐᓂᐊᑎᑦᑎᓂᖅ ᐃᓕᓐᓂᐊᖅᑕᐅᑎᑦᑐᒪᓪᓗᓯᐅᒃ, 

ᓄᓇᕗᑦ ᒐᕙᒪᖏᑕ ᐱᓕᕆᕝᕕᖓᑕ ᓯᓚᑖᓄᑦ. 

ᑐᑭᓯᓇᕈᒪ. ᑖᓐᓇ ᐃᓕᓐᓂᐊᒐᔅᓴᖅ ᐊᕙᑎᓄᑦ, 

ᓯᓚᒧᑦ ᐊᓯᔾᔨᖅᐸᓪᓕᐊᓂᕐᒧᑦ ᐃᓚᐅᔪᓐᓇᕐᓂᖅ 

(ᑐᓵᔨᑎᒍᑦ) ᖃᓄᐃᓕᖓᒋᐊᕈᓐᓇᓂᕐᒧᑦ  

ᐃᓕᓐᓂᐊᕈᑎᒃ (ᑐᓵᔨᒃᑰᖏᑦᑐᖅ), 

ᐃᓕᓐᓂᐊᖅᑎᑦᑎᓂᖅ ᑭᓲᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᖅᑯᐃᕈᒃᑯ ᑲᑎᒪᔨᐅᑉ 

ᐊᐱᖅᑯᑎᒋᔭᖓ, ᑕᒻᒪᖏᒃᑯᒪ ᐅᖃᐅᓯᖃᖅᑰᖅᑐᖅ 

ᑖᔅᓱᒥᖓ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐃᓕᓐᓂᐊᖅᑎᑦᑎᔪᑎᖃᓚᐅᕐᒪᑕ ᓄᓇᕗᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ. ᑖᒃᑯᐊ 

ᐃᒪᓐᓇᐃᑦᑑᔪᑦ, ᓲᕐᓗ ᐅᔾᔨᕈᓱᓕᖅᑎᑦᑎᕚᓪᓕᕐᓂᖅ 

ᓄᓇᐅᑉ ᖁᐊᖑᓂᖓᓂᑦ, 

ᑎᑎᕋᖅᑕᐅᕙᓪᓕᐊᖃᑦᑕᕐᓂᕆᔭᖓ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᕙᓪᓕᐊᒐᑦᑎᒍ ᖃᐅᔨᒪᖃᑦᑕᕐᓂᐊᕐᒪᑕ. 

ᐆᑦᑑᑎᒋᓗᒍ, ᓲᕐᓗ ᓄᓇᐅᑉ ᖁᐊᖑᓂᖓ 

ᖃᐅᔨᓴᖅᑕᐅᓗᓂ, ᐊᐅᑉᐸᓪᓕᐊᔪᒻᒪᕆᐅᑉᐸᑦ, 

ᑕᐃᑰᓇ ᐃᒡᓗᓕᐅᕈᒪᒐᔭᓐᖏᓐᓇᕕᑦ 

ᓄᑦᑎᕐᓗᒋᓪᓘᓐᓃᑦ ᐃᒡᓗᐃᑦ, ᐊᐅᑉᐸᓪᓕᐊᓗᐊᕐᒪᑕ. 

ᐅᕝᕙᓘᓐᓃᑦ ᐊᖅᑯᑎᓘᓐᓃᑦ ᐃᔾᔪᓂᖅᓴᐅᓗᑎ. 

ᑖᒃᑯᐊ ᐃᓕᓐᓂᐊᖅᑎᑦᑎᔪᑏᑦ ᑕᒪᒃᑯᐊ 

ᐊᑦᑐᐃᓗᐊᖁᓇᒍ ᓯᓚᐅᑉ ᐅᖅᑰᓯᕙᓪᓕᐊᓂᕆᔭᖓ, 

ᐱᖁᑎᕐᔪᐊᖅᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᕝᕗᖓ 

ᓱᓕ ᑭᖑᓪᓕᖅᐹᒥᖃᐃ, ᑕᐃᒃᑯᐊ 

ᐋᖅᑭᑦᑕᐅᕙᓪᓕᐊᒻᒪᑕ (ᑐᓵᔨᑎᒍᑦ) 

ᐆᒻᒪᖁᑎᓕᕆᓂᕐᒧᑦ ᑎᑎᕋᕐᕕᒃ (ᑐᓵᔨᒃᑰᖏᑦᑐᖅ), 

ᑕᕝᕗᖓ ᓄᑖᒧᑦ (ᑐᓵᔨᑎᒍᑦ) ᓯᓚᐅᑉ 

ᐊᓯᔾᔨᕐᓂᖓᓄᑦ ᑎᑎᕋᕐᕕᒃ (ᑐᓵᔨᒃᑰᖏᑦᑐᖅ), 

ᐊᑎᑐᐃᓐᓇᐅᔪᔅᓴᐅᔫᒐᓗᑦ ᐱᓕᕆᕝᕕᒻᒥ ᓲᕐᓗ 

ᐃᑯᖓ ᓅᑕᐅᓇᓱᖅᑰᔨᒻᒪᑦ, ᐋᖅᑭᔅᓯᔪᖃᕋᓱᖅᑰᔨᒻᒪᑦ.  

ᖃᖓᑭᐊᖅ ᑕᒪᓐᓇ ᐋᖅᑭᒌᖅᓯᒪᓕᕐᓂᐊᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓱᓕᔪᖅ. ᑎᓴᒪᓂᒃ ᐃᖅᑲᓇᐃᔮᓂᑦ 

ᐱᕙᓪᓕᐊᔪᓕᕆᔨᒃᑯᓐᓂᑦ ᑖᒃᑯᓄᖓ ᓯᓚᐅᑉ 

ᐊᓯᔾᔨᖅᐸᓪᓕᐊᓂᕐᒧᑦ ᑎᑎᕋᕐᕕᒻᒧᑦ ᑕᐃᑯᖓ  

ᓄᑦᑎᕆᓚᐅᖅᑐᒍᑦ, 7-ᖑᓕᖅᑐᑦ ᑕᐃᒃᑯᐊ ᑕᐃᑲᓂ 

ᐃᖅᑲᓇᐃᔭᖅᑐᑦ, ᐊᒻᒪᓗ ᑖᒃᑯᐊ ᐃᖅᑲᓇᐃᔮᖏᑦ 

ᑲᔪᖏᖅᓴᐃᑎᑎᒎᖅᑎᑕᐅᕙᓪᓕᐊᓕᖅᑐᑦ. 

ᐃᖅᑲᓇᐃᔭᑲᐃᓐᓇᖅᑐᓂᑦ ᐃᓕᓯᓯᒪᔪᒍᑦ ᐊᒻᒪᓗ 

ᐱᖓᓱᑦ ᐃᖅᑲᓇᐃᔭᐃᓐᓇᕐᓂᐊᖅᑐᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ, 

ᐊᑎᖁᑎᓐᓂ ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ, ᐊᒻᒪᓗ  

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᑐᓐᖓᓱᓪᓕ ᐊᒻᒪ 

ᓂᖑᐅᑯᓗᒐ ᐊᒻᒪ ᑖᓐᓇ ᐱᓕᕆᕝᕕᒋᔭᖓᑦ.  

 

ᐅᑯᓇᓂ ᐊᐱᖅᑯᑎᖃᕈᓐᓇᖅᐳᖔ 

ᐅᒃᑯᐃᕈᑎᒋᖅᑲᐅᔭᖏᓐᓂᑦ ᐱᒋᐊᕐᓗᖓ? ᑕᕝᕙᓂ 

ᑕᓪᓗᕈᑎᐅᑉ ᕿᑭᖅᑕᖓᓃᓛᒃ ᑖᓐᓇ 

ᖃᐅᔨᒪᑦᑎᐊᖅᑕᕋᓗᐊᕗᑦ, ᑐᑭᓯᒃᑲᓐᓂᕈᒪᒐᒪ ᑖᒃᑯᐊ 

ᓄᓇᓖᑦ ᑎᓴᒪᑦ ᐃᓛᒃ ᐅᒥᖕᒪᒍᓐᓇᕐᓂᖏᓐᓄᑦ 

ᐅᖃᖅᓯᒪᒻᒪᑦ ᒥᑦᑎᒪᑕᓕᒃ, ᐃᑉᐱᐊᕐᔪᒃ, 

ᖃᐅᓱᐃᑦᑐᖅ.  

 

ᑕᑲᒃᑯᐊ ᐊᐅᓱᐃᑦᑐᕐᒥᐅᑦ ᐅᒥᖕᒪᓕᓪᓛᓘᒡᓗᑎᒃ, 

ᓇᑭᓪᓕᑭᐊᖑᑭᐊ ᐅᒥᖕᒪᒍᓐᓇᖅᑎᑕᐅᒻᒪᑕ. ᑖᓐᓇ 

ᐱᔾᔪᑎᒋᓪᓗᒍ, ᖃᖓᓕ ᑖᓐᓇ ᐊᑐᓕᕈᒪᖔᖅᐸ? 

ᑖᒃᑯᐊ ᐅᖃᐅᓯᕆᔭᐃᑦ ᒪᓕᓪᓗᒋᑦ ᐊᕐᕌᒍ? 

ᐊᐅᔭᕐᓘᓐᓃᑦ? ᖃᖓᒃᑯᑦ ᑖᓐᓇ ᐊᑐᓕᕈᒫᕐᒪᖔᖅ, 

ᓯᕗᓪᓕᕐᒥ ᑐᑭᓯᖅᑳᓚᐅᕐᓗᒍ? ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᑕᓪᓗᕈᑎᐅᑉ ᐅᒥᖕᒪᒐᑉᕼᐊᖏᑦ 

ᐊᖏᓪᓕᒋᐊᓚᐅᕐᒪᑦ, ᐊᖏᓪᓕᒋᐊᕐᓂᐊᓚᐅᑦᒪᑦ. 

ᒫᓐᓇ ᐱᐊᓂᒃᕼᐃᒃᕼᐃᒪᖕᒪᑦ, ᑰᑕᖓ ᒫᓐᓇ 100-

ᒦᓕᖅᑐᖅ ᐅᒥᖕᒪᒐᒃᕼᐃᒃ. ᑭᕼᐊᓂ ᑖᒃᑯᐊ 

ᕿᑭᖅᑖᓗᒃ ᐆᒪᔪᓕᕆᔨᕐᔪᐊᖏᑦ ᓇᓗᓇᐃᔪᒻᒫᑦ 

ᑖᒃᑯᐊ ᓄᓇᓖᑦ ᖃᑉᑎᓂᑦ ᐅᒥᖕᒪᒍᑎᑖᕐᓂᐊᕐᒪᖔᖅ, 

ᑖᒃᑯᐊ ᕿᑭᖅᑖᓗᒃᑯᑦ ᐆᒪᔪᓕᕆᔨᕐᔪᐊᖏᑦ 

ᐊᕕᒃᑐᕐᓂᐊᖅᑕᖏᑦ ᑖᒃᑯᐊ 100. ᒪ’ᓇ, 

ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ.  

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ ᐊᒻᒪᓗ 

ᒥᓂᔅᑕ ᑕᒪᑐᒥᖓ ᖁᔭᒋᑦᑎᐊᖅᐸᒋᑦ. ᓱᓕ ᑖᓐᓇ 

ᑐᑭᓯᕗᖔ, ᑐᑭᓯᒐᓗᐊᖅᑐᖓ ᓱᓕ 

ᐋᖅᑭᒋᐊᖅᓯᒪᓐᖏᑦᑐᖅ? ᓲᕐᓗ ᑖᒃᑯᐊ ᓄᓇᓖᑦ 

ᑎᓴᒪᑦ ᖃᑦᓯᓂᒃ ᐋᖅᑭᑦᑕᐅᓂᐊᖅᑐᑦ 

ᐅᒥᖕᒪᒍᓐᓇᕐᓂᖏᓐᓂᑦ.  

 

ᐅᓇ ᐃᓗᐊᓐᖏᔪᑎᖃᓕᒑᒻᒪ ᒪᓐᓇ ᓄᓇᑦᑕᓗ 

ᐊᑯᓐᓂᖓ, ᑕᐃᒃᑯᐊ ᑕᓪᓗᕈᑎᓪᓗ ᓯᑯᔪᓐᓇᐃᓕᒻᒪᑦ. 

ᓯᑭᑑᒃᑯᑦ ᐅᐸᒃᐸᓚᐅᖅᓯᒪᔭᕋᓗᐊᕗᑦ ᐊᕐᕌᒍᖅᑲᐃ  

ᐱᖓᓲᓕᖅᑐᑦ, ᑎᓴᓪᓗᑭᐊᖅ ᓯᑯᓚᐅᖅᓯᒪᔪᓐᓃᖅᑐᓂ 

ᐊᒻᒪ ᐊᐅᔭᒃᑯᑦ ᐊᓄᕌᕋᔪᒃᓯᔪᒻᒪᕆᐊᓘᓪᓗᓂ 

ᑕᐃᒪᓐᓇ, ᐃᓗᓐᖏᔪᑎᖃᕐᓂᐊᖅᑰᔨᒐᑦᑕ ᑕᒪᑐᒥᖓ 

ᐅᒥᖕᒪᓐᓂ ᑐᒃᑐᖃᓐᖏᓐᓂᕗᑦ ᒪᓕᒃᖢᒍ.  

 

ᑕᐃᓐᓇ ᑕᐃᒪᐃᓛᒃ ᑭᓱᐃᓐᓇ, ᑕᐃᓐᓇ 

ᐃᑲᔪᕈᓐᓇᖃᑦᑕᖅᑑᒐᓗᐊᖅ, ᑭᓯᐊᓂ 

ᓄᖅᑲᑳᓪᓚᒻᒥᑉᐸᑦ ᓇᐅᒃᑯᓪᓕᑭᐊᖅ ᑕᐃᒪ 

ᐃᑲᔪᖅᑕᐅᕕᖃᕈᓐᓇᕋᔭᖅᐱᑕ ᐅᒥᖕᒪᐃᑦ ᑕᐃᒃᑯᐊ 

ᒪᑉᐱᕐᓂᖅᐸᑕ ᑕᐅᕙᓂ ᓯᕗᓂᑦᑎᓐᓂ?  

ᑕᒪᑐᒥᖓᖃᐃ ᑐᑭᓯᑎᐊᒍᓐᓇᐸᖕᒪ? ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ ᐊᒻᒪ 

ᒪ`ᓈᖅᑐᒍ ᐊᐱᕆᒻᒪᑦ. ᒫᓐᓇᐅᔪᖅ ᑖᒃᑯᐊ ᐱᓕᕆᔨᒃᑲ, 

ᐊᒻᒪ ᑕᐃᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᔨᖏᑦ 

ᐅᖃᖃᑎᒌᑦᑐᑦ ᑖᒃᑯᐊ ᓄᓇᓖᑦ ᖃᓄᖅ ᐆᑦᑐᕋᐅᕐᒥᑦ 

ᑕᑕᑎᕐᓗᑎᒃ ᖃᓄᖅ ᑮᓇᐅᔭᖅᑖᖅᑑᓪᓗᐊᕋᔭᕐᒪᖔᑕ 

ᑕᓪᓗᕈᑎᐅᑉ ᓄᓈᓄᑦ ᐅᒥᖕᒪᒃᓯᐅᑐᒧᑦ ᐊᑐᕋᔭᖅᑐᒥᑦ.  

ᒫᓐᓇ ᓇᓗᓇᐃᖅᕼᐃᒪᓐᖏᑦᑑᒐᓗᐊᖅ, ᑭᕼᐊᓂ 

ᐅᖃᖃᑎᒌᑦᑐᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ ᐊᒻᒪᓗ 

ᖁᔭᓐᓇᒦᒃ ᑕᒪᓐᓇ ᑐᑭᓯᔪᒪᕋᑖᕋᒃᑯᑦ.  

 

ᐊᓯᐊᓄᐊᑦᑎᐊᒻᒪᕆᓪᓗᖓ, ᑕᕝᕙᓂ ᐸᕐᓇᐅᑎᔅᓯᓐᓂ 

ᐅᕙᓃᖅᑰᕋᑦᑕ ᐃᓄᒃᑎᑑᖓᔪᒥᑦ ᐃ-4, 

ᑕᕝᕙᓃᑉᐱᑖ? ᐄ. ᓇᐃᓈᕐᒥᓗᒍ  

ᐊᐱᖅᑯᑎᖃᕐᓂᐊᖅᑐᖓ ᑕᕝᕙᓂ ᐊᕙᑎᓕᕆᔨᒃᑯᑦ 

ᐸᕐᓇᐅᑎᖃᖅᓯᒪᒻᒪᑕ-ᓚᐅᕐᒪᑕ 2016-17 ᓲᕐᓗ 

ᐋᖅᑭᒋᐊᖅᓯᒪᔪᓂᑦ ᐊᖑᓇᓱᒃᑎᓄᑦ ᐃᑲᔫᑎᔅᓴᓂᒃ, 

ᐊᑕᐅᓯᐅᓐᖏᑦᑐᓂᑦ ᐊᖑᓇᓱᒃᑎᓄᑦ 

ᐃᓕᓐᓂᐊᕈᑎᔅᓴᓂᒃ. ᑭᓱᒥᖑᑯᐊ ᐃᓕᓐᓂᐊᕈᑎᒃᓴᓂᒃ 

ᑕᐃᒪᓐᓇ ᐃᓄᒃᑎᑑᖓᔪᖅ ᒪᓕᑐᐃᓐᓇᒻᒥᔭᕋ, 

ᐊᖑᓇᓱᒃᑎᓄᑦ ᐃᓕᓐᓂᐊᕈᑎᒃᓴᓂᒃ ᑕᒪᑐᒥᖓᖃᐃ 

ᑐᑭᓯᑎᒋᐊᕈᓐᓇᖅᐱᖓ ᑭᓱᐊᒥᒃ 

ᐃᓕᓐᓂᐊᕆᐊᖃᕋᔭᒻᒪᖔᑕ, ᑕᒪᑐᒥᖓ 

ᑐᑭᓯᑎᒋᐊᓚᐅᓐᖓ. ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ (ᐃᓄᒃ): ᖁᔭᓐᓇᒦᒃ. ᒥᓂᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐃᒃᕼᐃᕙᐅᑖᖅ. 

ᑖᓐᓇ ᒪᓕᒐᓕᐅᖅᑎᐅᑉ ᐊᐱᕆᔮ, ᒫᓐᓇ 

ᐃᓕᓐᓂᐊᕝᕕᒃᑯᑦ ᐃᓕᓐᓂᐊᕈᑕᐅᑦᑕᖅᑐᓂᒃ 

ᕼᐊᓇᓚᐅᖅᕼᐃᒪᒻᒪᑕ ᑖᒃᑯᐊ ᐊᕙᑎᓕᕆᔨᒃᑯᑦ, 

ᖃᓄᖅ ᑐᑐᒃᑐᕼᐃᕋᔭᒻᒪᖔᑕ ᐊᒻᒪ 

ᓇᑦᓯᖅᕼᐃᐅᕋᔭᒻᒪᖔᑕ ᐊᒻᒪᓗ ᖃᓄᖅ 

ᐱᔭᕆᐊᖃᑦᓯᐊᕋᔭᒻᒪᖔᒍᑦ ᒪᖃᐃᕌᓂᒃᐸᑦ. 

 

ᐊᒻᒪ ᒫᓐᓇ ᕼᐅᓕ ᐃᓕᓐᓂᐊᕈᑎᒃᕼᐊᑦ ᕼᐊᓇᔭᐅᔪᑦ 

ᓇᓄᓕᕆᓂᒻᒧᑦ, ᐊᒻᒪ ᑐᒑᓕᒃᕼᐃᐅᓐᓂᒻᒧᑦ, ᑖᒃᑯᐊ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᓕᐅᖅᕼᐃᑦᑕᖅᕼᐅᑎᒃ ᐃᓕᓐᓂᐊᕝᕕᒻᒧᑦ 

ᐊᑐᖅᑕᐅᑦᑕᖅᖢᑎᒃ. ᒪᕐᕈᐃᓐᓈᒃ ᐱᐊᓂᒃᕼᐃᒪᔪᑦ 

ᒫᓐᓇ. ᒪ’ᓇ ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓲᔪᖅ 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑭᓱᓂᒃ ᐅᓇ 

ᐃᓕᓐᓂᐊᓐᓂᖅ ᓲᓪᓗ ᒪᑯᐊ ᒪᒃᑯᒃᑐᐃᑦ 

ᑕᒪᒃᑯᓂᖓᖃᐃ ᐅᖃᐅᓯᖃᖅᐳᑎᑦ ᐅᕝᕙᓘᓐᓃᑦ 

ᐃᓐᓇᑐᖃᐃᑦ. ᒪᒃᑯᒃᑎᓃᒃ? ᐄ, ᒪᒃᑯᒃᑐᑦ ᑕᐃᒃᑯᐊ 

ᑖᓐᓇ ᐱᐅᒋᓪᓚᕆᒃᑖᓗᒋᔭᕋ. ᑖᓐᓇ  

ᐸᓐᓇᐅᑎᑦᑎᐊᕙᓪᓚᕆᐋᓗᒃ ᐅᕙᓐᓄᓪᓕ 

ᑕᒪᒃᑯᓂᖓ ᐊᖏᔫᑎᓂᒃ ᓇᓄᓐᓂᒃ, ᓲᓪᓗ 

ᕿᓚᓗᒐᐃᓪᓗ ᑕᒪᒃᑯᐊ.  

 

ᖃᓄᓪᓕ ᐊᕐᕌᒍᓄᑦ ᖃᔅᓯᓄᑦ ᑖᓐᓇ 

ᐃᓕᓐᓂᐊᖅᑕᐅᓂᐊᖅᐸ ᐅᕝᕙᓘᓐᓃᑦ ᑕᐅᕗᖓ 

ᑮᓇᐅᔭᖃᕈᓐᓇᓐᓂᓯ ᒪᓕᓪᓗᒍ 

ᐃᓕᓐᓂᐊᖅᑕᐅᖃᑦᑕᓐᓂᐊᓕᖅᐳᖄᐃ? ᑕᒪᑐᒥᖓ 

ᑐᑭᓯᑎᒋᐊᓚᐅᓐᖓ. ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐃᒃᕼᐃᕙᐅᑖᖅ. 

ᑖᒃᑯᐊ ᒪᕐᕉᒃ ᓂᔾᔪᑏᒃ ᐱᐊᓂᒃᕼᐃᒪᒻᒪᑕ ᐊᒻᒪ 

ᒪᕐᕉᒃᑲᓐᓂᓐᓂᒃ ᐱᓕᕆᐊᖃᖅᖢᑕ, ᑕᐅᕗᖓ 

ᑮᓇᐅᔭᖃᓐᓂᓐᓂᑦ ᐅᑭᐅᖅᑕᒫᖅ ᒪᕐᕉᓐᓂᒃ 

ᐊᔾᔨᓕᐅᖅᕼᐃᑦᑕᖅᖢᑕ ᒪᖃᐃᓐᓂᒻᒥᒃ 

ᐃᓕᓐᓂᐊᑎᑦᑎᔪᑦ. ᑖᒃᑯᐊ ᐊᑐᓪᓗᒋ ᖃᓄᖅ 

ᒪᖃᐃᕼᐃᖅᑕᐅᒍᒻᒪᖔᑕ ᐊᑐᖅᑕᐅᓂᐊᒻᒪᑕ. ᐄ, 

ᑕᐅᕗᖓᓕᒫᖅ ᓂᔾᔪᑎᓗᒃᑖᑦ ᐊᖏᔪᑦ ᐱᐊᓂᒃᐸᑕ 

ᑖᓐᓇ ᐃᕼᐅᒪᔪᒎᒐᓗᐊᖅ. ᒪ’ᓇ ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ ᑕᒪᑐᒥᖓ ᑐᓴᓐᓂᒻᒪᑦ. ᑖᓐᓇᖃᐃ 

ᑭᖑᓪᓕᖅᐹᕆᓗᒍ. 

 

ᑕᒪᒃᑯᐊ ᐃᓄᐃᑦ ᖃᐅᔨᒪᓂᕆᔭᖓᑦ ᐃᓐᓇᑐᖃᐃᓪᓗ 

ᑕᒪᒃᑯᐊ ᐊᔪᖏᓐᓂᖏᑦ, ᐃᓛᒃ ᐆᒪᔪᓂᒃ ᑕᒪᒃᑯᓂᖓ 

ᐃᓅᓱᒃᑲᓗᐊᕈᓂ ᖃᐅᔨᒪᑦᑎᐊᒻᒪᑕ 

ᐃᓕᓐᓂᐊᖅᑎᑦᑎᔪᓐᓇᒻᒪᑕ. ᑕᒪᒃᑯᐊ ᐃᓐᓇᑐᖃᐃᑦ  

ᐃᓚᒋᔭᐅᓗᑎᒃ 

ᐃᓕᓐᓂᐊᖅᑎᑦᑎᖃᑕᐅᖃᑦᑕᓐᓂᐊᖅᐹᑦ ᑕᒪᑐᒥᖓ 

ᐃᓕᓐᓂᐊᖅᑐᓂᒃ. ᑖᓐᓇᐅᓇ ᑐᕌᒐᖃᖅᑐᖅ 

ᑕᐃᒪᓐᓈ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐃᒃᕼᐃᕙᐅᑖᖅ. 

ᐄ, ᑖᒃᑯᐊ ᐃᓄᑐᖃᐃᑦ ᐊᒻᒪ ᐃᓄᐃᑦ ᖃᐅᔨᒪᔭᖏᑦ 

ᐊᑐᖅᑕᐅᑕᖅᖢᓂ ᑖᒃᑯᐊ ᐊᔾᔨᓕᐅᖅᑕᐅᑦᑕᒻᒪᑕ, 

ᑕᐃᒃᑯᐊ ᐃᓐᓇᑦ ᖃᐅᔨᒪᑕᐅᑦᑕᖅᕼᐅᑎᒃ, ᐊᒻᒪ 

ᑖᒃᑯᐊ ᐃᓐᓇᐃᑦ ᒪᖃᐃᑎᑕᐅᕋᓗᒃᑕᖅᖢᑎᒃ ᑖᓐᓇ  

ᐃᓐᓇᑐᖃᓄᑦ. ᐃᓛᒃ ᐃᓐᓇᑐᖃᐃᑦ ᑕᐃᑲᓂ 

ᐊᔾᔨᓕᐅᑕᐅᔪᒥ ᐃᓗᐊᓃᓐᓂᐊᖅ ᐅᕝᕙᓘᕝᕙ 

ᐃᓕᓐᓂᐊᖅᑎᕼᐃᓂᐊ, ᑭᕼᐃᐊᓂ ᑖᓐᓇ ᑕᕐᕆᔭᕈᑦ 

video ᐱᐊᓂᒃᐸᑦ ᑖᒃᑯᐊ ᐃᓕᓐᓂᐊᖅᑎᑦᑎᔨᒥᐊᑦ 

ᐃᓕᓐᓂᐊᕝᕕᒻᒥ ᐊᑐᓪᓗᓂᐅᒃ, ᑭᕼᐃᐊᓂ ᑖᒃᑯᐊ 

ᐃᓕᓐᓂᐊᕝᕖᑦ ᐃᓐᓇᒻᒥ ᖃᐃᖁᔨᓗᑎᒃ 

ᑕᐅᑐᖃᑎᒋᓗᒍ ᑖᓐᓇ ᐅᓂᒃᑳᒻᒫᓪᓗᒍ ᖃᓄᐃᒻᒪᖔᑦ 

ᐱᒍᐊᓐᓂᖅᐸᑕ ᐃᓕᓐᓂᐊᕝᕖᑦ 

ᐃᕼᐅᒪᖅᕼᐅᑦᑎᐊᕈᒫᑦ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᒻᒥᒃ ᐊᐱᖅᑯᑎᔅᓴᖃᖅᑐᖓ ᑖᔅᓱᒪᐅᑉ 

ᐊᒡᒍᖅᓯᒪᓂᐅᔫᑉ. ᐊᐅᓚᔾᔪᑏᑦ ᒪᑭᒪᐅᑏᓪᓗ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᕈᒫᓐᓂᐊᖅᑐᖁᑎᖏᑦ. ᑖᓐᓇ Dash-7 

ᑐᑦᑕᕝᕕᖓᓐᓂᒃ ᐃᖏᕐᕋᔾᔪᑏᑦ $2 ᒥᓕᐊᓐ 

ᐅᖓᑎᐊᔾᔪᐊᓃᒻᒪᑕ. ᖃᓄᐃᒻᒪᓄᑯᐊ 

ᐊᑭᑐᓗᐊᕌᓗᖤᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. ᒥᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇ ᐅᓄᖅᑎᒋᔪᑦ 

ᖃᐅᔨᓵᖑᔪᒃᓴᐃᑦ ᐊᒻᒪᓗ ᓇᐄᓴᐃᓃᑦ 

ᐊᑐᖃᑦᑕᒻᒪᑕᐃᒃᑯᐊ ᖁᓕᒥᒎᓂᒃ ᖃᖓᑕᓲᓂᓪᓗ  

ᑕᒪᒃᑯᐊ ᐊᑭᑐᔪᐋᓘᖃᑦᑕᒻᒪᑕ 

ᑖᒃᑯᑎᒎᓇᖃᑕᐅᓂᖏᓄᑦ ᑕᐃᒪᓐᓇ 

ᖁᕝᕙᓯᑦᑎᒋᕗᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᖃᐅᔨᓴᐃᓂᑦ ᖃᑦᓯᐅᓇᔭᕐᒪᖔᖅ ᑕᕝᕘᓇ 

ᐊᑭᓕᖅᓱᖅᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᑕᒪᑐᒪᓂ ᐊᕐᕌᒍᒥ ᐊᒡᒋᖅᑐᒥ 2017- 

18, ᒪᕐᕋᐃᖅᑐᕐᓗᑎᒃ ᓇᓄᕐᓂᑦ ᐊᒻᒪᓗ 

ᐊᑕᐅᓯᐊᕐᓗᑎᒃ ᑐᒃᑐᓂᑦ ᖃᐅᔨᓴᐃᓂᐊᖅᑐᑦ, 

ᓈᓴᐃᓂᐊᖅᑐᑦ, ᐱᓇᓲᓇᔭᖅᑐᑦ ᓂᐅᕕᕈᓐᓇᖅᑕᕗᑦ 

ᑖᒃᑯᐊ $2 ᒥᓕᐊᓐ ᐊᑐᕐᓗᑎᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᕙᑎᓕᕆᔨᒃᑯᑦ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ, 

ᒪᑭᒪᐅᑏᓪᓗ ᓂᕈᐊᖅᑕᐅᔪᔅᓇᑦ, $5,880,000.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 

I5, ᐊᕙᑎᓕᕆᓂᕐᒧᑦ ᐱᓕᕆᐊᑦ ᐊᐅᓚᑕᐅᓂᖏᑦ, 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐃᓐᓇᕐᒥᐅᖅᑰᖅᑐᖅ ᑕᕝᕙᓂ 

ᐊᐱᖅᑯᑎᔅᓴᖃᖅᑐᖓ. ᐃᒃᓯᕙᐅᑖᖅ, ᑕᐃᒪ ᐃᓛᒃ 

ᒥᓂᔅᑕ, ᑕᐃᒪ ᐆᒪᔪᓕᕆᔨᕐᔪᐊᒃᑯᑦ 

ᓈᓚᓐᓂᖃᖅᑎᑦᑎᓚᐅᕐᒪᑕ ᒥᑦᑎᒪᑕᓕᒻᒥ 

ᕿᓚᓗᒐᖅᑕᐅᔪᓐᓇᖅᑐᓂᑦ ᑕᕝᕙᓐᖓᑦ 

ᑐᖅᖢᑲᑦᑕᕐᒥᑦ, ᐊᒻᒪᓗ ᑐᓂᕈᓯᐅᖅᑲᐃ 

ᐃᒪᖓᓂᓇᐃᑦ ᖃᓄᖅ ᑖᓐᓇ ᐊᑎᖃᓪᓚᑦᑖᕐᒪᖓ 

ᖃᐅᔨᒪᓐᖏᓐᓇᒃᑯᑦ ᐃᓄᒃᑎᑐᑦ. ᑕᐃᑲᓂ 

ᓈᓚᓐᓂᖃᖅᑎᑦᑎᑎᓪᓗᒋᑦ ᐃᖅᑲᓇᐃᔭᖅᑎᓯᓐᓂᒃ 

ᑕᐃᑲᓃᑦᑐᖃᓚᐅᕐᒪᑦ. ᐅᖃᐅᑎᓚᐅᖅᑎᒍᑦ  

ᖃᓄᐃᒻᒪᑦ ᑕᐃᑯᖓ ᑎᑎᕋᖅᓯᒪᔪᓐᓂᓪᓘᓐᓃᑦ, 

ᐅᖃᐅᓯᒃᑯᓘᓐᓃᑦ ᐱᓕᕆᕝᕕᑎᑦ 

ᑐᓂᓯᓚᐅᓐᖏᑦᑎᐊᖅᑐᓯ? ᑖᒃᑯᓄᖓ 

ᐆᒪᔪᓕᕆᔨᕐᔪᐊᒃᑯᑦ ᑐᓵᑎᑦᑎᓂᕆᔭᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ ᑑᒑᓖᑦ 

ᐃᒪᕐᒥᐅᑕᓕᕆᔨᒃᑯᓐᓄᑦ ᐊᐅᓚᑕᐅᔪᑦ. ᐃᒃᑯᐊ 

ᓈᓚᓐᓂᖃᖅᑎᓪᓗᒍ ᐊᕙᑎᓕᕆᔨᒃᑯᑦ 

ᓈᓚᒋᐊᖅᓯᒪᔪᒥᒃ ᑕᐃᑲᓃᑎᑦᑎᓚᐅᖅᓯᒪᔪᑦ  

ᐃᒪᕐᒥᐅᑕᓕᕆᔨᒃᑰᓚᐅᕐᒪᑕ 

ᐊᐅᓚᒍᓐᓇᓚᐅᓐᖏᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᑦᑎᐊᕐᓂᐊᕋᒪ, ᐃᒪᕐᒥᐅᑕᕐᓄᑦ 

ᑐᓵᑎᑦᑎᔪᖃᖅᐸ, ᐊᐃᕕᐅᑉᐸᑦ, ᓇᑦᑎᐅᑉᐸᑦ, 

ᕿᓚᓗᒐᐅᑉᐸᑦ, ᐃᒪᕐᒥᐅᑕᐅᑉᐸᑦ 

ᐃᓚᐅᓚᐅᖅᓯᒪᓐᖏᑦᑐᓯ? ᓲᖃᐃᒻᒪ 

ᐃᒪᕐᒥᐅᑕᓕᕆᔨᒃᑯᓐᓂᑦ ᐊᐅᓚᑕᐅᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᐄ, ᐃᒪᕐᒥᐅᑕᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ, ᑭᓯᐊᓂ 

ᐳᐃᔨᓕᒫᓄᑦ ᑐᕌᖓᔪᑦ ᑕᐃᑯᓄᖓ 

ᐃᒪᕐᒥᐅᑕᓕᕆᔨᒃᑯᓐᓄᑦ ᑲᒪᒋᔭᐅᓲᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᒻᒪᓪᓗ 

ᐱᓕᕆᕝᕕᑎᑦ ᓈᓚᒋᐊᑐᐃᓐᓇᑦᑎᐊᖃᑦᑕᖅᑐᑦ? 

ᐅᖃᓚᐅᖅᓯᒪᓐᖏᑦᑎᐊᖅᑐᓯ ᐃᒪᐃᖁᔨᓗᓯᓘᓐᓃᑦ, 

ᐃᒪᐃᓐᓂᖅᓴᐅᖁᔨᓗᓯᓘᓐᓃᑦ 

ᐃᒪᕐᒥᐅᑕᓕᕆᔨᒃᑯᓐᓂᑦ ᑖᒃᑯᐊ ᐊᐅᓚᑕᐅᒻᒪᑕ. 

Observer-ᑐᐃᓐᓇᐅᖏᓐᓇᐅᔭᖅᑐᓯ 

ᑐᓵᑎᑦᑎᔪᖃᖅᑎᓪᓗᒍ ᐃᒪᕐᒥᐅᑕᕐᒨᖓᓱᖓᖅᐸᑦ.  

ᑕᐃᒪᓐᓇ ᑐᑭᓯᑦᑎᐊᖅᐳᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᐄ, ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᑦ 

ᐸᐃᑉᐹᖁᑎᖏᓐᓂᑦ ᐊᑐᖃᑦᑕᕐᒪᑕ, 

ᐱᖁᑎᖃᕐᓂᕈᑦᑕ. ᖃᕋᓴᐅᔭᑰᖅᑐᓂᓪᓘᓐᓃᑦ 

ᐊᔾᔨᒋᓐᖏᐸᔾᔪᒃ ᓂᓪᓕᕐᕕᒋᖃᑦᑕᖅᑕᕗᑦ. ᑭᓯᐊᓂ 

ᐃᒪᕐᒥᐅᑕᓕᕆᔨᒃᑯᑦ ᑕᐃᒃᑯᐊ ᐊᐅᓚᒻᒪᒋᑦ, 

ᑭᓇᑐᐃᓐᓇᖅ ᐃᓄᓕᒫᖃᑕᐅᔪᖅ ᑲᑎᒪᕐᔪᐊᖃᑕᐅᔪᖅ  

ᓂᓪᓕᕈᓐᓇᕐᕕᖃᖅᑎᑕᐅᓲᑦ ᑕᐃᒪᓐᓇ 

ᑲᑎᒪᓂᖃᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑲᐅᑎᒋᖦᖤᓐᓂᐊᖅᑰᕋᒪ. ᖃᓪᓗᓈᑎᑐᑦ ᑕᐃᓐᓇ 

ᐅᖃᕋᑖᖅᑕᐃᑦ (ᑐᓵᔨᑎᒍᑦ) ᐊᓯᑦᑎᐊᒻᒪᕆᖓᓂᒃ 

(ᑐᓵᔨᒃᑰᖏᑦᑐᖅ) ᐃᓄᒃᑎᑐᑦ ᖃᓄᖅᑐᖅ 

ᐅᖃᑦᑎᐊᓪᓚᒍ. ᑕᐃᒪᐃᓐᖏᑳᒻᓚᒃᐸᒃ ᑭᓯᐊᓂ. 

ᖃᖓᒃᑯᑦ ᑖᓐᓇ ᑕᐃᒪᐃᓐᖏᑳᓪᓚᒃᑲᔭᖅᐸ? ᐃᓛᒃ 

ᑐᑭᓯᓇᓱᑐᐃᓐᓇᖅᑐᖓ ᐅᖃᖅᑲᐅᒐᓗᐊᕋᕕᑦ 

ᐃᒪᒻᒥᐅᑕᓕᕆᔩᒡᒎᖅ ᐃᒪᒻᒥᐅᑕᐅᒃᐸᒡᒎᖅ 

ᐃᒪᒻᒥᐅᑕᓕᕆᔨᒃᑯᓐᓂ ᐱᓕᕆᐊᖑᒻᒪᑦ. 

ᐅᖃᓪᓚᒃᐸᓪᓕᐊᓪᓗᑎᓪᓗ 

ᐱᕕᖃᓕᖅᐸᓪᓕᐊᖅᑰᔨᓪᓗᓯ ᐃᓛᓐᓂᒡᒎᖅ 

ᐃᓚᐅᔪᓐᓇᖃᑦᑕᒻᒥᔪᓯ. ᑕᐃᒪᐃᑦᑑᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 
 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᔭᒃᓴᕆᒻᒪᒍ ᑕᐃᒃᑯᐊ 

ᓂᓪᓕᕝᕕᒋᔪᓐᓇᖅᑕᕋᓗᐊᕗᑦ ᐃᓱᒫᓘᑎᑦᑎᓐᓂ, 

ᑭᓯᐊᓂ ᐱᔭᒃᓴᕆᒻᒪᒍ, ᑲᒪᔨᐅᓪᓗᑎᒃ 

ᑕᕆᐅᒻᒥᐅᑕᓂᒃ ᓂᔾᔪᑎᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 
 

ᐃᓄᒃ: ᖁᔭᓐᓇᒦᒃ. ᑐᑭᓯᑦᑎᐋᖅᑐᖓ 

ᐃᒪᒻᒥᐅᑕᓕᕆᔨᒃᑯᓐᓂ ᑕᒪᓐᓇ ᐱᓕᕆᐊᖑᔪᖅ. 

ᑐᑭᓯᑦᑎᐊᖅᑐᖓ, ᑐᑭᓯᔪᒪᑐᐃᓐᓇᖅᑐᖓᓕ  

ᖃᖓᒃᑯᑦ ᐃᓚᐅᓚᐅᖅᓯᒪᖏᑦᑎᐊᖅᐱᓯᓖ 

ᐊᑐᓕᖁᔨᓗᓯᓘᓐᓃᑦ ᐃᒪᐃᓕᐅᕆᐊᖁᔨᓗᓯᓘᓐᓃᑦ 

ᐃᒪᒻᒥᐅᑕᓕᕆᔨᒃᑯᓐᓂ ᐱᓕᕆᐊᖑᒻᒪᑦ? 

ᑐᑭᓯᖅᑰᔨᖅᑲᐅᒐᓗᐊᖅᖢᖓ 

ᐃᓚᐅᓚᐅᖅᓯᒪᖏᑦᑐᓯᒎᖅ ᐃᒪᒻᒥᐅᑕᓕᕆᔨᒃᑯᑦ 

ᐱᓕᕆᐊᕆᒻᒪᔾᔪᒃ, ᑭᓯᐊᓂ ᑭᖑᓂᖓᒍᑦ 

ᐅᖃᓕᒻᒥᒐᕕᑦ, ᐃᓛᓐᓂᒡᒎᖅ ᐱᑕᖃᕈᓐᓇᖅᑐᖅ 

(ᑐᓵᔨᑎᒍᑦ) ᐊᓯᑦᑎᐊᒻᒪᕆᖓᓂᒃ (ᑐᓵᔨᒃᑰᖏᑦᑐᖅ), 

ᐋᒻ, ᑐᑭᓯᖅᑰᔨᓯᑳᓪᓚᒃᑭᓪᓗᖓ, 

ᐃᓚᐅᕝᕕᖃᕈᓐᓇᓲᖑᔪᓯ ᐅᖃᖅᖢᓯᓘᓐᓃᑦ 

ᐊᑐᓕᖁᔨᔪᒍᑦ ᐃᒪᐃᓕᐅᖔᖁᔨᒐᓗᐊᖅᑐᒍᑦ. ᑖᓐᓇ 

ᓇᓗᓕᑦᑎᐊᒻᒪᕆᒃᑲᒃᑯᓕᐊᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓂᒃᑳᕆᒃᑲᓐᓂᐊᔾᔪᒍᓐᓇᕈᒃᑯ, 

ᐱᔭᒃᓴᕆᔭᕋᓗᐊᖓᑦ ᑭᓯᐊᓂ 

ᐱᓕᕆᖃᑎᒋᖃᑦᑕᖅᑕᕗᑦ ᑐᓐᖓᕕᒃᑯᓪᓗ 

ᐃᒪᒻᒥᐅᑕᓕᕆᔨᒃᑯᑦ ᐊᖅᑭᒃᓱᐃᔭᕌᖓᑕ, ᐃᒻᒥᓂᑐᐊᖅ 

ᐋᖅᑭᒃᓯᖃᑦᑕᖏᒻᒪᑕ. ᑐᓴᕋᓱᖃᑦᑕᖅᑐᑦ ᓄᓇᕘᑉ 

ᒐᕙᒪᒃᑯᖏᓐᓂᒃ ᐱᓕᕆᖃᑎᖃᖃᑦᑕᖅᑐᑦ 

ᑐᓐᖓᕕᒃᑯᓐᓂᓪᓗ, ᐅᖃᖃᑎᒋᓚᐅᖅᖢᑎᒍᑦ ᑕᐃᒪ 

ᐋᖅᑭᒃᓯᓲᖑᒻᒪᑕ. ᑕᐃᒪᓐᓇ ᑕᕝᕙ 

ᑐᑭᓯᓇᖅᓯᑎᓐᓇᓱᒍᓐᓇᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᒃ): ᖁᔭᓐᓇᒦᒃ. ᒥᔅᑐ ᐃᓄᒃ. 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓪᓘᑉ 

ᐃᓱᖓᒍᓪᓕ ᐊᓯᐊᒍᑦ ᖁᓐᖏᐊᖅᑎᑐᐃᓐᓇᐅᔪᓰ? 

ᓇᐅᑦᑎᖅᓱᖅᑎᑐᐃᓐᓇᐅᖃᑦᑕᕋᓰ? 

ᐊᑐᓕᖁᔨᕗᖔᖃᑦᑕᖅᐱᓰ? 

ᐅᖃᐅᔾᔨᒋᐊᖃᑦᑕᖏᑦᑐᓰ ᐃᒪᒻᒥᐅᑕᓕᕆᔨᒃᑯᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᒪᓕᒐᓕᐅᖅᑎ ᓱᓕᔪᖅ. 

ᑕᐃᒪᓕ ᐊᑐᓕᖁᔨᕗᒑᑐᐃᓐᓇᕆᐊᖃᖅᐳᒍᑦ  

ᒪᑯᓄᖓ ᐃᖃᓗᒃᑕᐅᔪᓐᓇᖅᑐᓄᑦ, ᑕᒻᒪᖏᑦᑐᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐊᕙᑎᓕᕆᔨᒃᑯᑦ, ᐊᑎᖁᑎᒃᑲ ᒪᓕᓪᓗᒋᑦ ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒃᖢᒍ ᐱᓕᕆᕕᓯ ᐸᓐᓇᐅᑎᖓᓂᒃ 2017-20 

ᑖᒃᑯᐊ ᓯᕗᓪᓕᐅᑎᑕᖏᑦ ᐃᓚᒋᒻᒪᒋᑦ 2017-18  

ᐸᓐᓇᐅᑎᖏᓄᑦ ᒪᑯᓄᖓ ᓇᐄᓴᐅᓂᒻᒧᑦ 

ᑕᓯᐅᔭᔾᔪᐊᑉ ᓇᓄᖁᑎᖏᑦ ᓇᓐᓄᒃᑕᐅᔪᓐᓇᖅᑐᑦ 

ᐅᓄᖅᓯᒋᐊᖅᑎᑦᑎᓇᓱᓪᓗᓯ ᐆᒪᔪᓕᕆᔨᔾᔪᐊᒃᑯᑦ 

ᖃᐅᔨᓴᓐᓂᒻᒥ ᓴᖅᑭᑦᑎᓚᐅᓪᓗᑎᒃ ᓄᓇᓕᓐᓂᓪᓗ 

ᖃᐅᔨᒋᐊᓚᐅᓪᓗᓯ. 

 

ᔮᓐᓄᐊᕆ 19, 2017-ᖑᑎᓪᓗᒍ ᒪᑭᕕᒃ 

ᑯᐊᐳᕇᓴᒃᑯᑦ ᑐᓴᖅᑎᑦᑎᓚᐅᒻᒪᑕ ᐃᖅᑲᖅᑐᐃᕕᒻᒥ 

ᕿᒥᕐᕈᔭᐅᖁᓪᓗᒋᑦ ᓄᓇᕘᒥ ᐃᖅᑲᖅᑐᐃᔨᒃᑯᓪᓄᑦ 

ᑖᔅᓱᒥᖓ ᓇᓐᓄᒃᑕᐅᔪᓐᓇᖅᑐᑦ 

ᐊᖅᑭᒃᑕᐅᖃᑦᑕᖅᑐᓂᒃ ᓄᓇᕗᑉ ᒐᕙᒪᒃᑯᖏᓄᑦ 

ᐊᒻᒪᓗ ᑲᓇᑕᐅᑉ ᒐᕙᒪᑐᖃᖏᓄᑦ 

ᐋᖅᑭᒃᑕᐅᓚᐅᖅᑐ ᐊᒃᑐᕙ 2016-ᖑᑎᓪᓗᒍ.  

 

ᓇᓗᓇᐃᕆᐊᕈᓐᓇᖅᐲᐅᒃ ᖃᓄᖅ ᐃᓱᖓᓂᒃ 

ᐊᖑᓂᒃᑕᐅᔪᓐᓇᖅᑐᑦ ᑖᒃᑯᐊ ᑕᓯᐅᔭᔾᔪᐊᑉ ᓂᒋᐊᓂᒃ 

ᓇᓐᓄᒃᑕᐅᔪᓐᓇᖅᑐᑦ ᐊᒻᒪᓗ ᐅᓂᒃᑳᕆᔪᓐᓇᖅᐱᐅᒃ 

ᑭᓱ ᐊᖅᑭᒃᓯᔾᔪᑎᒋᓚᐅᖅᐱᓯᐅᒃ ᑖᔅᓱᒧᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᐃᓄᒃ): ᖁᔭᓐᓇᒦᒃ. ᒥᓂᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓇᓚᐅᑦᑖᖅᑕᐅᓂᖏ 

ᐃᓱᖃᐅᓯᖏᑦ ᑕᓯᐅᔭᔾᔪᐊᑉ ᓂᒋᐊᓂᒃ ᓇᓐᓄᒐᔅᓴᓄᑦ 

ᓇᐄᓴᑎᓂᒃ ᐊᑐᕋᔭᒻᒥᒻᒪᑦ. ᓇᓕᐊᓐᓄᑐᐃᓐᓇᖅ 

ᓇᓄᓕᓐᓄᑦ, ᐊᒡᒍᖅᑐᖅᓯᒪᔪᑦ ᓄᓇᕗᑦᒥ 

ᓈᓴᐃᓚᐅᖅᑐᑎᒃ, ᒥᒃᓴᐅᓰᓚᐅᖅᑐᑎᑦ, ᓈᓴᐅᑎᑎᒍᑦ 

ᐋᖅᑮᓱᐃᔪᑎᒨᖅᑕᐅᓪᓗᓂ, ᑖᓐᓇᓗ  

ᐊᖏᔪᒻᒪᕆᐅᒻᒪᑦ ᐱᔭᕆᐊᑐᓪᓗᓂᓗ. ᑕᐃᒪᓕ 

ᓇᓐᓄᒐᔅᓴᐅᒍᓐᓇᖅᑐᓄᑦ 

ᐋᖅᑭᓱᐃᔪᑕᐅᔪᖃᖃᑦᑕᖅᐳᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᖃᖅᑲᐅᒥᒻᒪᑦ ᑮᓇᐅᔭᖅᑐᕐᓂᖏᓐᓄᑦ, $2  

ᒥᓕᐊᖑᓗᐊᖅᑐᓂᑦ ᖃᐅᔨᓴᕐᓂᕐᒧᑦ, ᐊᓯᖏᓐᓄᓪᓗ. 

ᑕᐃᒪ ᑕᓯᐅᔭᕐᔪᐊᖅ ᓂᒋᐊᓄᑦ ᓇᓄᕐᓂᑦ 

ᓈᓴᐃᓂᕐᒧᑦ ᐸᕐᓇᐅᑎᓃᑦᑐᖃᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᑕᐃᒪ ᑕᓯᐅᔭᕐᔪᐊᖅ ᓂᒋᐊ, 2006-ᒥᑦ 

ᓈᓴᖅᑕᐅᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕋᒻᐴᑦ.  

ᕋᒻᐴᑦ (ᑐᓵᔨᑎᒍᑦ): ᖃᑦᓯᑦ ᐊᕐᕌᒍ ᐊᓂᒍᕆᐊᖃᖅᐸ 

ᓈᓴᐃᒃᑲᓐᓂᓚᐅᓐᖏᓂᔅᓯᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᑕᐃᒪ ᖃᖓᐅᓂᐊᕐᓂᖅ ᐊᕐᕌᒍ 15 

ᓈᔭᕌᖓᑕ ᐊᑐᕋᓱᖃᑦᑕᖅᑕᕗᑦ, ᑭᓯᐊᓂ ᑖᒃᑯᐊ 

ᐊᒡᒍᖅᑐᖅᓯᒪᓂᖏᑦ ᐅᓄᕐᒪᑕ ᓇᓄᖃᕐᓂᖏᑦ, 

ᑕᐃᒫᒃ 15-ᓂᑦ ᐊᕐᕌᒍᓂᑦ ᐆᑦᑐᕋᓱᓲᖑᔪᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᑎᐱᕆ 4, 2015-ᖑᑎᓪᓗᒍ ᐆᒪᔪᓕᕆᔨᕐᔪᐊᒃᑯᑦ 

ᑐᓴᖅᑎᑦᑎᓚᐅᕐᒪᑕ ᑕᖅᑲᐅᖓ, ᑕᐃᒪ ᑎᑎᖅᑲᑎᒍᑦ 

ᓈᓚᒃᑎᑦᑎᓂᖃᕐᓂᐊᕐᒪᑕ ᑖᒃᑯᐊ ᐃᓱᒪᔅᓴᖅᓯᐅᕈᑎ. 

ᐊᕙᑎᓕᕆᔨᒃᑯᑦ ᑐᒃᓯᕋᐅᑎᖏᑦ ᑖᔅᓱᒥᖓ 

ᑲᒪᖃᑎᒌᒐᓱᓐᓂᕐᒧᑦ ᓇᓄᕐᓂ ᐸᕐᓇᐅᑎᒥ. 

ᐅᖃᕆᐊᒃᑲᓐᓂᕈᓐᓇᖅᐲᑦ ᖃᓄᐃᓕᖓᓕᕐᒪᖔᖅ 

ᑖᓐᓇ ᓄᓇᕗᑦ ᓇᓄᕐᓂᑦ ᐊᐅᓚᑕᐅᓂᖏᓐᓄᑦ 

ᐸᕐᓇᐅᓯᐅᕐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᐆᒪᔪᓕᕆᔨᕐᔪᐊᒃᑯᑦ 

ᓈᓚᒃᑎᑦᑎᓂᖃᓛᖅᑐᑦ ᓇᓄᕐᓂᑦ 

ᑲᒪᖃᑎᒌᒐᓱᓐᓂᕐᒧᑦ ᐸᕐᓇᐅᒻᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓪᓕᕐᒥ 

ᐆᒥᖓ ᐊᐱᖅᑯᑎᖃᑲᐃᓐᓇᕐᓗᖓ, ᑕᐃᒪ 

ᐊᐱᕆᖃᑦᑕᖅᓯᒪᒐᑦᑕ ᑕᕝᕙᓂ ᒪᑯᐊ ᐊᖑᓇᓱᒃᑏᑦ,  

ᐊᓯᕙᖅᑏᑦ ᑭᓱᖏᑦ ᓱᕋᒃᑎᔭᐅᖃᑦᑕᕐᓂᖏᑦ 

ᐆᒪᔪᓄᑦ, ᐱᓗᐊᖅᑐᒥᖃᐃ ᓇᓄᕐᓄᑦ ᑕᒪᒃᑯᐊ 

ᓱᕋᑦᑎᔭᐅᓲᖑᔪᑦ.  

 

ᐊᐅᓚᔪᑎᒋᔭᐅᔪᑦ ᐊᒥᓱᐊᓗᐃᑦ 

ᓱᕋᐃᔭᐅᖃᑦᑕᖅᓯᒪᒻᒪᑕ, ᑕᐃᒪᖃᐃ ᑖᓐᓇ 

ᐱᓕᕆᕕᒋᔭᓯ, ᑕᐃᒃᑯᐊ 

ᐅᖃᐅᓯᕆᖃᑦᑕᖅᓯᒪᒐᑦᑎᒍᐃᓛᒃ ᐊᐱᖅᑯᑏᑦ 

ᐊᒥᓲᓗᐊᖅᑐᐊᓘᓂᖏᓐᓄᑦ ᐃᓚᖏᓐᓄᑦ 

ᑲᒪᒋᔭᐅᒍᒪᓲᖑᓐᖏᒻᒪᕆᒻᒥᒻᒪᑕ.  

 

ᑕᐃᒪᖃᐃ ᐱᓕᕆᕕᒋᔭᖓ ᑖᒃᑯᐊ ᐊᕙᑎᓕᕆᔨᒃᑯᑦ 

ᑕᒪᑐᒥᖓ ᐸᕐᓇᐃᓯᒪᕙ ᐊᑐᐊᒐᕐᓂᑦ ᓄᑖᓂᑦ,  

ᐋᖅᑭᒋᐊᕈᑎᓂᓪᓘᓐᓃᑦ ᑖᒃᑯᓄᖓ ᑐᒃᓯᕋᐅᑎᓂᑦ 

ᐊᑐᐊᒐᐅᒐᔭᖅᑐᓂᑦ? ᑖᓐᓇ 

ᐱᓕᕆᒋᐊᕈᑎᖃᖅᓯᒪᕙ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᖃᓪᓗᓈᑎᑐᑦ ᐅᖃᕈᒃᑯᑦ (ᑐᓵᔨᑎᒍᑦ) ᑖᒃᑯᐊ 

ᓂᕐᔪᑎᓄᑦ ᓱᕋᒃᑕᐅᓂᖓᓄᑦ ᐊᑭᓕᖅᓱᑕᐅᔪᑎᑦ, 

ᑕᐃᒪ ᒫᓐᓇ ᐊᐅᓪᓛᕐᒪᑦ, ᐊᒻᒪ ᑕᐃᒃᑯᐊ 

ᑕᑕᑎᒋᑉᕼᐊᖏᑦ ᐆᒪᔪᓕᕆᔩᑦ ᑎᑎᕋᕐᕕᐊᓃᑦᑐᑎᒃ. 

ᑖᒃᑯᐊ ᑭᓇᒥᐊᖅ ᐃᒡᓗᕐᔪᐊᕐᓈᖓ  

ᓯᖁᑦᑎᖅᑕᐅᑉᐸᑦ ᑕᐃᑯᓐᖓᕐᓗᓂ. ᑖᒃᑯᐊ 

ᐆᒪᔪᓕᕆᔩᑦ ᐃᑲᔪᕋᔭᖅᑐᑦ ᑖᓐᓇ ᑕᑕᑎᕐᓗᒍ ᐊᒻᒪ 

ᐊᐅᓪᓚᐃᕐᓗᒍ. ᑕᐃᒃᑯᐊ ᑭᓇᒥᐊᖅ 

ᐃᒡᓗᕐᔪᐊᕋᓛᖏᑦ ᕼᐃᖁᖅᑎᑦᑕᐅᓂᖅᐸᑕ 

ᓂᕐᔪᑎᒧᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᐃᓛᒃ 

ᑖᒃᑯᓄᖓ ᑕᒪᒃᑯᐊ ᑭᖑᕐᕕᖅᑕᐅᔪᑎᔅᓴᖏᓐᓂᑦ 

ᑮᓇᐅᔭᓂᑦ ᐊᑐᐃᓐᓇᖅᑕᖃᖅᑎᑕᐅᓱᖑᒐᓗᐊᕐᖓᑦ, 

ᑭᓯᐊᓂ ᓄᓇᓖᑦ ᐃᓚᖏᑦ ᑕᐃᒃᑯᐊ 

ᐊᐱᖅᓲᑎᐊᓗᐃᑦ ᐊᒥᓲᓗᐊᕐᓂᖏᓐᓄᑦ ᐃᓚᖏᑦ 

ᐊᑲᕐᕆᓲᖑᓐᖏᑎᐊᕐᖓᑕ, ᐱᓗᐊᖅᑐᒥ ᑕᒪᒃᑯᐊ  

ᖃᓪᓗᓇᐅᔭᕈᓐᓇᖏᑦᑐᓪᓗ ᐊᐱᖅᓲᑎᓂᒃ 

ᑕᑕᑎᕆᐊᓕᓐᓂ ᐃᓚᖏᑦ ᓴᐱᓕᖅᓯᒪᓲᖑᒻᒪᑕ. 

ᑕᐃᒪᖃᐃ ᑖᓐᓇ ᑮᓇᐅᔭᖅ ᑐᓐᓂᖅᑯᑕᐅᔪᓐᓇᖅᑐᖅ 

ᒫᓐᓇ ᐊᑐᖅᑕᐅᕙᒌᖅᓯᒪᕙ, ᐅᕝᕙᓗ ᐊᕐᕌᒍᒥᑦ 

ᑕᒫᓂ ᓈᔭᐅᓚᐅᓐᖏᓚᖅ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᑖᒃᑯᐊ ᑖᓐᓇ ᐃᓄᒃᑐᑦ ᐅᖃᖅᑐᖅ,  

ᖃᓪᓗᓇᑯᑦ ᐅᖃᕐᓂᖅ ᐊᔪᕐᓂᖅᐸᑦ, 

ᐅᒪᔪᓕᕆᔨᒧᕐᓗᓂ ᑖᓐᓇᑦᑕᐅᖅ ᐱᓕᕆᔪᖅ ᐃᓄᒃᑐᑦ 

ᐅᖃᕐᓂᖅ ᐊᔪᕐᓂᖅᐸᑦ, ᐅᖃᓗᒥᐊᕐᓗᓂ ᐃᓱᒪᑕᓄᑦ 

ᑕᕝᕗᖓ ᐃᖃᓗᖕᓄᑦ, ᐃᓄᒃᑐᒥ ᐊᔪᖏᑦᑐᒥᒃ 

ᑭᓇᒥᐊᒥᒃ ᐅᒪᔪᓕᕆᔨᒥᒃ ᐅᕝᕙᓗᑭᐊᖅ 

ᐃᑲᔪᖅᑕᐅᔪᓪᓗᐊᖅ. 

 

ᐊᒻᒪ ᑖᓐᓇ ᑭᓐᓇᐅᔭᖅ ᐊᕐᕋᒍᑕᒪᑦ 40,000ᒥᒃ 

ᑭᒡᓕᖃᖅᑐᖅ ᐊᒻᒪ ᒪᓐᓇ ᓄᖑᓯᒪᖏᑦᑐᖅ ᓱᓕ, 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᔪᒃᑕᖅ. 

 

ᕿᔪᒃᑕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᖃᐃ 

ᑖᓐᓇ ᓄᖑᑕᐅᖃᑦᑕᓕᖅᐸᓪᓕᐊᑐᐃᓐᓇᖅᑲ 

ᐅᕝᕙᓗᓐᓂᑦ ᑕᐃᒪᓐᖓᑦ ᓄᖑᑕᐅᖃᑦᑕᕐᓂᖓ 

ᐊᒥᐊᒃᑯᖃᑦᑕᓕᖅᐸᓪᓕᐊᕙ ᐅᕙᓗ 

ᓄᖑᑕᐅᓴᕋᐃᖃᑦᑕᓕᐊᑐᐃᓐᓇᖅᐸ ᐊᕐᕌᒍᑕᒫᑦ, 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪᓐᓇ, ᐃᒃᓯᕙᐅᑖᖅ. ᐄ, 

ᑖᓐᓇ ᒪᓕᒐᓕᐅᖅᑎ ᓇᓂᓗᒃᑕᖅ 

ᐊᑐᖅᑕᐅᓂᖅᓴᐅᓕᖅᑐᖅ ᒪᓐᓇᐅᔪᒥ. ᑖᓐᓇ 

ᐊᒥᐊᒃᑯᐊ ᒥᑭᓐᓂᖅᓴᐅᖅᑕᓕᖅᑐᖅ ᒪᓐᓇᐅᓕᖅᑐᖅ 

ᑕᐃᒪᓐᖓᑦ ᐱᒋᐊᕼᐊᕐᒪᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓗᑕ. 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕ 

ᐃᑲᔪᖅᑎᒋᔭᖏᓐᓄᑦ. 

 

ᐅᕙᓂ ᐱᒋᐊᕈᑕᓂ ᐅᒃᑯᐃᖅᓯᔾᔪᑕᓂ 

ᐊᐱᖅᑯᑎᒃᓴᖃᕐᕕᖃᕋᒪ ᐱᖓᓱᓂᒃ. ᐅᓇ 

ᒪᒃᐱᒐᖃᖅᑐᖅ 204 ᖃᓪᓗᓇᑐᕐᖢᒍ, ᑖᒃᑯᐊ  

ᑎᑎᕋᖅᓯᒪᔪᖅ ᖁᓪᓕᑦᑐᖅ ᑐᒡᓕᒋᔭ, ᑐᒃᑐᑦ ᒥᒃᓴᓄᑦ, 

ᐅᑯᐊ ᖃᓪᓗᓇᑐᑦ ᐅᖃᓕᒪᕐᓗᒋᑦ ᑐᑭᓯᓇᓱᐊᕐᕕᒋᔭᕋ 

ᑐᒃᑐ ᐊᑎ, ᐃᒪᓐᓇ ᐊᑎᖃᖅᑐᖅ Bluenose East 

Caribou Herd, ᑖᒃᑯᐊᓕ ᖃᓄᖅ 

ᖃᐅᔨᒪᔭᐅᔪᒃᓴᐅᕗᑦ ᖃᕐᓕᕈᕆᐊᖅᓯᓐᓇᕐᓗᒋᑦ 

ᑐᑭᓯᔪᒪᓪᓗᖓ, ᖃᓄᕐᓕᑭᐊᖅ ᑖᒃᑯᐊ 

ᓇᓴᖅᑕᐅᓐᓂᖅᐸᑕ ᑐᑭᓯᔭᐅᔪᓐᓇᖅᐸᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᒃᑯᐊ Bluenose East ᑖᒃᑯᐊ ᖁᓪᓗᖅᑐᖅ 

ᕼᐊᓂᐊᓂ ᐊᒻᒪ ᓄᓇᑦᓯᐊᕐᒧᑦ ᐃᑲᖅᑕᖅᖢᑎᒃ 

ᑖᒃᑯᐊ ᑐᒃᑐᔪᖅᑐᖅ, ᒫᓐᓇ ᓇᓴᖅᑕᐅᓯᒪᔪᑦ ᑕᒪᓂ 

ᐃᓱᒪᒋᔭᐅᔪᑦ 38,000-ᖑᔪᑦ. ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᑕᒃᑯᐊᓗᒃᑕᐅᖅ Bathurst and Baffin Island 

Herd ᑕᒃᑯᐊᓕᒃᑕᐅᖅ ᖃᑉᓯᓪᓗᐊᖑᓇᔭᖅᐸᑦ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ, ᒥᓂᔅᑕ 

ᓴᕕᑲᑖᖅ 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ, 

ᑖᒃᑯᐊ Bathurst ᑐᒃᑐᑎᖏᑦ ᒪᓐᓇ 20,000-ᒥ 

ᕼᐊᓂᐊᓂᑦᑐᑦ ᐊᒻᒪ ᑕᒃᑯᐊ ᕿᑭᖅᑕᓗᒃ ᑐᒃᑐᖏᑦ  

ᑕᒃᑯᐊ ᒪᓐᓇ ᓱᓕ ᖃᐅᔨᓴᖅᑕᐅᓚᐅᕐᒪᑕ 5,000-

ᖑᓚᐅᖅᓯᒪᖕᒪᑕ ᑕᓐᓇᓗ ᖃᓂᒋᔭᖓᓂᓐᓂᐊᖅ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. ᑖᓐᓇ 

ᐊᓯᐊᓄᓐᖓᕐᓗᖓᑦᑕᐅᖅ. ᑖᒃᑯᐊ ᓄᓇᓕᑦ 

ᐊᐅᔪᐃᑦᑐᖅ, ᐊᐅᓱᐃᑦᑐᖅ, ᐃᒃᐱᐊᕐᔪᒃ, ᒥᑦᑎᒪᑕᓕᒃ. 

ᑐᒃᑐᒥᒃ ᒫᓐᓇ ᐊᔪᖅᓴᕐᓚᕆᒃᐸᓗᒃᐸᓕᕐᒪᑕ. 

ᒪᓕᒐᓕᐅᖅᑎᐅᖃᑎᕗᑦ ᖁᑦᑎᒃᑐᒥ ᐅᐊᑦᑎᐊᖅ  

ᐅᖃᓪᓚᒃᑲᓗᐊᕐᒪᒃ, ᑕᐃᒃᑯᐊ ᐅᒥᖕᒪᐃᑦ ᑕᑉᐹᓂ 

ᐊᐅᔪᐃᑦᑐᖅ ᓄᓈᑕ ᐃᓛᓂᒃᕼᐅᕗᖅ.  

 

ᑕᒫᓂᓗᑦᑕᐅᖅ ᐃᓗᕋᓪᓗᐊᓂ ᐅᒥᖕᒪᐃᑦ ᐃᓚᖏᑦ 

ᐊᒥᕐᕋᖅᕼᐃᔪᖅᐸᓗᕐᒪᑕ, ᑕᐃᓐᓇᓕ ᖃᓄᕐᓕᑭᐊᖅ 

ᐃᓱᒪᒋᔭᐅᓯᒪᔪᔅᓴᐅᕗᖅ, ᐊᓐᖑᑎᑉᓴ ᑖᑉᑯᐊ ᖃᓄᖅ 

ᐃᖅᑲᐃᑎᒋᐊᑎᒋᐊᖅᓯᒪᓗᒋᑦ ᓇᓖᑦ ᑕᐃᒃᑯᐊ 

ᐊᑐᖅᑕᐅᓂᖅᓴᐅᔪᑦ ᔪᖁᐃᕈᓗᐊᖁᓐᖏᓪᓗᒋᑦ 

ᐃᓱᒪᓐᓇᕐᒪᑕ, ᑐᒃᑐᐃ ᐃᓱᒪᒋᓪᓗᒋᑦ. ᐃᒫᓐᓇ 

ᐅᖄᓪᒪᒃᑯᒪ, ᕼᐃᕗᕐᓕᓐᓂ ᐅᖃᐅᕼᐃᐅᕼᐃᒪᖕᒥᒻᒪᑕ 

ᑕᐃᒃᑯᐊ ᐅᒥᖕᒪᐃᑦ ᑐᒃᑐᖃᕐᓇᖏᒻᒪᑕ, ᐅᑉᐱᕆᓪᓗᒍ  

ᑖᓐᓇ. ᐃᓱᒪᒋᔭᐅᔪᕐᓗᑭᐊᖅ, 

ᐃᓱᒪᒋᔭᐅᓐᖏᑐᕐᓗᑭᐊᖅ. 

 

ᖃᓄᖅ ᓈᒻᒪᒃᓯᒋᐊᖅᑕᐅᕚᓪᓕᕈᓐᓇᕆᐊᔅᓴᐃᑕ 

ᓂᐅᕕᐊᔅᓴᕆᔭᐅᓗᑎᓪᓘᓐᓃᑦ, ᓂᕿᔅᓴᒧᑦ 

ᐊᖑᓇᓱᐊᖅᑎᑕᐅᑉᐸᑕ ᓄᓇᓖᑦ ᓇᓖ, 

ᓇᓕᐊᑐᐃᓐᓇᖅ ᐅᒥᖕᒪᖃᓗᐊᖅᑐᑦ. ᑖᓐᓇ 

ᑐᑭᓯᒋᐊᖅᐹᓪᓕᕈᑎᒋᓪᓗᒍ ᐊᐱᖅᑯᑎᒋᕙᕋ? 

ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᐅᒃᑯᐃᕈᑎᒥᑦ Devon Island-ᒥᑦ 

ᑕᓪᓗᕈᑎᐅᑉ ᓄᓈᓂᑦ, ᑖᓐᓇ ᑐᕌᖓᔪᖅ. ᑭᕼᐊᓂ 

ᑕᐃᓐᓇ ᐊᐱᖅᑯᑎᒋᔭᐃᑦ ᑕᐃᓐᓇ ᓄᓇ ᓇᒦᒻᒪᖔᖅ 

ᖃᐅᔨᒪᓐᖏᑕᕋ, ᐅᖃᑦᓯᐊᕐᓂᕈᒃᑯ ᐃᓗᓖ, 

ᐅᕝᕙᓘᓐᓃᑦ ᐃᓄᓖᑦ ᑕᐃᓐᓇ 

ᐅᓂᒃᑳᖅᑑᓪᓗᐊᕐᓂᕈᓂ ᓇᒥᕼᐃᕐᒪᖔᖅ? ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐃᓗᐃᓕᖅ, 

ᐅᕙᒍᑦ ᑕᐃᒐᑉᑎᒍ ᑖᓐᓇ mainland, ᑕᒫᓂ 

ᐃᓚᖓᓂᑦ ᐅᒥᖕᒪᖃᐅᓕᖅᑐᐸᓘᒻᒪᑦ ᐃᓚᖓ, ᑖᓐᓇ 

ᑐᑭᓯᒋᐊᕈᑎᒋᓪᓗᒍ ᐊᐱᖅᑯᑎᒋᔭᕋ? ᑐᑭᓯᓐᓇᕐᓂᕈᒪ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑕᐅᑐᖅᑰᓕᖅᑕᕋ, ᑭᕼᐊᓂ ᒫᓐᓇ ᑕᐃᒃᑯᐊ ᐅᒥᖕᒪᐃᑦ 

ᖃᑉᓯᐅᒻᒪᖔᑕ ᑕᐃᑲᓂ ᒫᓐᓇ ᖃᐅᔨᒪᓐᖏᑕᒃᑲ. 

ᑭᕼᐊᓂ ᑕᐃᓐᓇ ᐃᒃᓯᕙᐅᑕᕐᒧᑦ 

ᑎᑎᕋᓚᐅᖅᕼᐃᒪᒐᒪ ᑖᒃᑯᐊ ᑐᒃᑐᑦ ᐊᑎᖏᑦ 

ᓇᒥᐅᒎᕐᒪᖔᑕ, ᐊᒻᒪ ᐅᒥᖕᒪᐃᑦᑕᐃᖅ ᓇᒥ 

ᕼᐊᖅᑭᕐᒪᖔᑕ ᐊᒻᒪᓗ ᖃᑉᑎᓂᒃ 

ᐅᒥᖕᒪᒍᑎᖃᖅᑑᓪᓗᐊᕐᒪᖔᑕ. ᑕᐃᒃᑯᐊ ᐅᒥᖕᒪᑦ-

ᑭᐅᖅᑑᓪᓗᐊᑦ ᑖᒃᑯᐊ ᐅᒥᖕᒪᒍᑏᑦ ᓈᓪᓗᒍ 

ᑕᐃᑲᓐᖓᑦ. ᒫᓐᓇ ᐅᖃᕐᓂᖅ ᐊᔪᖅᑐᖓ ᑖᓐᓇ 

ᐅᒥᖕᒪᒍᑎᔅᓴᖅ ᑕᐃᑲᓂ ᓄᖑᑕᐅᕼᐆᕐᒪᖔᑕ. 

ᓄᖑᑕᐅᕼᐅᐃᖅᑑᓂᖅᐸᑕ ᑕᐃᒪ  

ᐅᒥᖕᒪᓕᔫᓇᕐᓂᐊᖅᐳᖅ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐊᕼᐊᓅᓐᖓᐅᓗᖓᑦᑕᐅᖅ, ᑕᕝᕙᓂ 

ᐅᒃᑯᐃᕈᑎᒋᔮᓂᑦᑕᐅᖅ ᒪᑉᐱᒑᖅᑐᖅ ᐱᖓᕼᐅ, 

ᒪᑉᐱᒐᖅ ᑎᕼᐊᒪᑦ ᐱᖓᕼᐅᒋᔭᐅᔪᖅ, ᑖᓐᓇ 

ᖁᓪᓖᑦᑐᖅ ᑎᑎᖅᑲᖅ ᑕᐅᕙᓂ ᐅᓇ 

ᖃᓪᓗᓇᐅᔭᕐᓗᒍ, ᐃᓄᒃᑑᕐᓂᕋ ᖃᐅᔨᒪᓐᖏᓐᓇᒃᑯ  

Davis Strait ᓇᓐᓄᑦ ᐊᒥᕐᕋᕐᓂᖏᑕ 

ᓈᕼᐊᒐᐅᓂᖅᕼᐋ.  

 

ᑖᒻᒪᓂ ᓄᓇᓕᖕᓂ ᐅᖃᐅᓯᐅᖃᑦᑕᕐᒪᑦ ᓇᓐᓄᑦ 

ᐊᒥᕋᖅᕼᐃᕙᓪᓕᐊᔪᑦ, ᐃᑭᓪᓕᕙᓪᓕᐊᖏᓐᓂᖓ 

ᖃᐅᔨᒪᔭᐅᒻᒪᑦ ᓄᓇᓕᓐᓂ, ᐃᓄᐃᑦ ᓄᓈᓂ. 

ᐅᐊᑦᑎᐊᖅ ᐅᖃᐅᓯᕆᒐᓗᐊᖅᑖ ᑖᒃᑯᐊ 

ᓂᕐᔪᑎᓕᕆᔨᕐᔪᐊᒃᑯᑦ ᐳᓚᕋᓐᓂᐊᕐᒪᑕ ᓄᓇᓕᓐᓄᑦ 

ᑕᐃᔅᓱᒪ ᒥᔅᓵᓄᑦ ᓇᓄᐃᑦ.  

 

ᖃᓄᕐᓕᑭᐊᖅ ᑖᒃᑯᐊ ᐱᓕᕆᕝᕕᒋᔮᓂ ᒥᓂᔅᑕᕆᔭᑦᑕ 

ᐃᓚᐅᔪᖃᕐᓂᐊᑐᔅᓴᐅᒋᕗᖅ, ᐅᖃᐅᕼᐅᓂᐊᕐᓂᖓ 

ᐱᔾᔪᑕᐅᓪᓗᓂ? ᐃᓄᐃᑦ ᖃᓄᖅ 

ᐅᖄᓪᓚᓐᓂᐊᕐᒥᒻᒪᑕ, 

ᐊᖑᓇᓱᐊᖅᑕᐅᕚᓪᓕᕈᑎᔅᓴᐃᑕ ᒥᔅᓵᓄᑦ ᓇᓐᓄᑦ, 

ᐊᒥᕐᕌᕐᓂᖏᑦ ᐱᔭᐅᓗᑎᒃ 

ᐅᖃᐅᓯᐅᔪᒫᖅᑐᔅᓴᐅᒻᒥᒻᒪᑕ. ᑖᓐᓇ 

ᑐᑭᓯᒋᐊᖅᐹᓪᓕᕈᒪᓪᓗᒍ ᐊᐱᖅᑯᑎᒋᕙᕋ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᑐᑭᕼᐃᑦᓯᐊᓂᕈᒃᑯ ᐅᓂᒃᑳᑦ ᑭᖑᕙᕆᐊᓪᓗᖓ 

ᐅᓂᒃᑳᒐᓚᒡᓗᒍ ᖃᓄᖅ ᐱᕼᐅᒻᒪᖔᑕ ᑕᒪᒃᑯᐊ 

ᓇᓐᓄᒐᒃᕼᐊᐅᔫᓪᓗᐊᑦ. ᑖᓐᓇ ᓇᐃᕼᐅᑦ ᖃᓄᖅ 

ᐱᔭᐅᕼᐅᒻᒪᖔᑦ. ᑖᒃᑯᐊ ᓇᓄᓐᓂᒃ  

ᓇᐃᕼᐊᐃᖃᑦᑕᓪᓗᑎᒃ ᓇᐃᕼᐅᐃᕌᓂᒃᐸᑕ ᑖᒃᑯᐊ 

ᓇᐄᕼᐊᐅᑎᑦ ᖃᐅᔨᕼᐊᖅᑕᐅᓗᑎᒃ ᐊᒻᒪ ᑖᓐᓇ 

ᖃᑉᕼᐃᓂᒃ ᑕᐃᑦᓈ ᓇᓐᓄᒍᑎᒃᕼᐊᖏᑦ TAH 

ᕼᐅᓇᐅᓇᔭᒻᒪᖔᑦ ᓇᓗᓇᐃᕌᓂᒃᐸᑦ NWMB-ᑯᑦ 

ᓄᓇᓕᒻᒧᑦ ᑲᑎᒪᒋᐊᖅᑐᖃᑦᑕᓕᓪᓗᑎᒃ, ᐃᓄᓐᓂᒃ 

ᑐᕼᐋᓗᑎᒃ ᑖᓐᓇ ᓈᒻᒪᖕᒪᖔᑦ, ᖃᓄᐃᒻᒪᖔᑦ ᐊᒻᒪ 

ᑖᒃᑯᐊ ᑲᑎᒪᓕᖅᐸᑕ, ᐄ, ᐊᕙᑎᓕᕆᔨᒃᑯᑦ ᑕᐃᑲᓂ 

ᐱᓕᕆᔨᖃᕋᔭᖅᑕᖅᑐᑦ ᐊᒻᒪ ᑖᒃᑯᐊᑦ ᓄᓇᓕᒻᒥᑦ 

ᐅᒪᔪᓕᕆᔨᒃᑯᑦ ᒪᖃᐃᑎᒃᑯᑦ ᑕᐃᑲᓂ 

ᐃᕼᐅᒫᓗᒃᑕᖏᓐᓂᒃ ᐅᖃᓕᓪᓗᑎᒃ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ. 

ᑐᑭᕼᐃᓐᓇᖅᕼᐃᕚᓪᓕᒻᒪᑦ ᖁᔭᒋᕙᕋ ᒥᓂᔅᑕ. 

ᐅᕗᓐᖓᑦᑕᐅᖅ ᐊᕼᐄᐊᓄᓐᖓᓪᓗᖓ. ᐅᕙᓂ 

ᐸᓐᓇᒍᑎᒋᔮᓂ ᓇᐄᕼᐅᑎᖃᖅᑐᖅ 161 ᐊᓪᓖᑦᑐᖅ 

ᑖᒻᓇ ᑎᑎᖅᑲᖅ, ᐃᒪᓐᓇ ᑎᑎᕋᖅᕼᐃᒪᔪᖅ 

ᖃᑉᓗᓇᐅᔭᓪᓗᒍᑦᑕᐅᖅ ᑐᑭᕼᐃᑎᐊᕈᒪᒐᒃᑯ. 

(ᑐᓵᔨᑎᒍᑦ) ᓄᓇᓕᐅᑉ ᐊᖑᓇᓱᑦᑎᓂ ᐃᑲᔫᑏᓐ 

(ᑐᓴᔨᒃᑰᕈᓐᓃᖅᑐᖅ) ᐅᓇ ᑎᑎᖅᑲᖅᑖ 

ᑐᑭᕼᐃᒋᐊᓐᓇᖅᕼᐃᕚᓪᓕᓪᓗᒍ ᓇᐃᑦᑐᒥᒃ 

ᐅᖄᓪᓚᐅᑎᒋᔪᓐᓇᖅᐹᐅᒃ? ᖁᔭᓐᓇᒦᒃ, 

ᐃᒃᕼᐅᕙᐅᑕᓖᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 
 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 

ᐄ, ᑖᓐᓇ CHAP funding, ᒪᖃᐃᑎᒃᑯᓐᓄᑦ 

ᑲᑎᒪᔨᓄᑦ ᐃᓛᒃ, ᒪᖃᐃᑎᒃᑯᑦ ᐅᕝᕙᓘᕝᕙ 

ᐃᓛᓐᓂᒃᑯᑦ ᐆᒪᔪᓕᕆᔩᑦ ᑲᑎᒪᔨᖏᑦ 

ᑕᐃᔭᐅᑦᑕᖅᑐᑦ. ᑕᐃᑯᖓ ᑐᕌᖓᔪᑦ ᑖᒃᑯᐊ 

ᕼᐅᓇᒥᒃ, ᑮᓇᐅᔭᒥᒃ ᑐᒃᕼᐃᕋᖅᑑᓪᓗᐊᑦ 

ᑎᑎᕋᓪᓗᑎᒃ ᕼᐅᓇᒧᑦ ᐊᑐᖅᑕᐅᓂᐊᒻᒪᖔᑦ, ᑖᓐᓇ 

ᕼᐅᓇᒥᐊᓗᒃᑖᕼᐋᓄᑦ ᑭᕼᐃᐊᓂ 

ᐱᖁᑎᔾᔪᐊᖓᓅᖓᖏᑉᐸ ᐊᑐᖅᑕᐅᔫᓪᓗᐊᖅ. 

ᖃᓄᖅ, ᐃᑲᔪᓐᓂᖅ ᑖᒃᑯᐊ ᐃᓄᖁᑎᖏᑦ ᖃᓄᖅ 

ᒪᖃᐃᒃᑲᓐᓂᑦᓯᐊᖅᑑᓪᓗᐊᕋᔭᒻᒪᖔᑕ 

ᐃᑲᔪᓐᓂᓗᒡᓗᑎᒃ. ᒪ’ᓇ ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑕᒻᓇ 

ᑐᑭᕼᐃᓐᓇᖅᕼᐃᕚᓪᓕᒻᒥᒻᒪᑦ. ᐅᕗᖓ ᐅᑎᓪᓗᖓ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᔮᑕ ᐃᓚᖓ, ᐅᓇ 

ᑕᐃᒃᑯᐊ ᐱᖁᑎᓄᑦ ᐃᓕᓐᖓᒃᑎᒐᐅᖃᑦᑕᖅᑐᑦ 

ᓇᓐᓄᓄᑦ. ᑕᐃᒃᑯᐊᓪᓕ ᐃᒡᓗᔾᔪᐊᕋᓛᑦ 

ᐃᓕᓐᖓᒃᑕᐅᓚᐅᖅᐸᒻᒪᑕ ᖃᑯᑎᒃᑰᒐᓗᐊᖅ, ᑕᐃᓐᓇ 

ᐱᖁᑎᖃᖅᑐᖅ ᑐᑭᓕᐅᖅᕼᐃᓐᓇᓪᓗᒍ, 

ᐱᖁᑎᖃᖅᑐᖅ ᐃᒡᓗᒥᓂᒃ ᐃᓕᓐᖓᒃᑕᐅᔪᒥᒃ 

ᓇᓗᓇᐃᖅᕼᐃᓂᐊᕋᒥ ᐅᓐᓂᒃᑲᒥᐅᒃ, 

ᐱᖃᑎᖃᓐᖏᒃᑯᓂ, ᖃᓄᓪᓕ ᐅᖄᓪᓚᒐᔭᖅᐸ 

ᑖᒃᑯᓄᖓ ᐊᕙᑎᓕᕆᔨᒃᑯᓐᓄᑦ? 

ᑐᑭᕼᐃᖅᑐᓐᓂᐊᓪᓗ ᐅᑉᐱᓐᓇᕈᑎᒃᕼᐋᓂᒃ 

ᐱᕼᐃᒪᒋᐊᖃᖅᐹ? ᐊᔾᔨᓕᐅᖅᕼᐃᒪᔪᒥᒃ 

ᐱᕼᐃᒪᒋᐊᖃᖅᐸ ᐊᔾᔨᓕᐅᕼᐃᒪᔪᒥᓪᓘᓐᓃᑦ 

ᐅᕝᕙᓘᓐᓃᑦ ᖃᓄᖅ ᑖᓐᓇ ᐱᔭᕆᐊᖃᖅᐸ?  

ᑕᑉᕼᐅᒥᖓ ᑐᑭᕼᐃᕚᓪᓕᕈᒪᓪᓗᖓ 

ᐊᐱᖅᑯᑎᖃᖤᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 

ᐄ, ᐊᔾᔨᓕᐅᖅᕼᐃᓗᓂ ᐊᒻᒪ ᑖᓐᓇ ᐆᒪᔪᓕᕆᔩᑦ 

ᐱᓕᕆᔨ ᑕᐃᑯᓐᖓᓪᓗᓂ ᑕᑯᔭᖅᑐᒻᒫᓪᓗᓂᐅᒃ ᐊᒻᒪ 

ᑕᐃᓐᓇᑦᑕᐅᖅ ᐊᔾᔨᓕᐅᒻᒫᓪᓗᓂᐅᒃ ᐱᒐᔭᖅᑐᖅ. 

ᑖᒃᑯᐊ ᐃᒡᓗᔾᔪᐊᕋᓚᐃᑦ ᕼᐃᖁᑦᑎᖅᕼᐃᒪᔪᑦ. ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᒪᒥᐊᓇᖅ 

ᐃᒡᓚᕈᓱᑦᑐᐋᓘᑲᐃᓐᓇᕋᒪ. 

 

>>ᐃᓪᓚᖅᑐᑦ 

 

ᐊᐱᖅᑯᑎᓪᓚᕆᒻᒥᒃ ᐱᓯᒪᔪᖓᐅᒐᓗᐊᖅ.  

 

>>ᐃᒡᓚᖅᑐᑦ  

 

ᑲᑎᒪᔩᑦ ᐃᓚᖓᑦ: ᐊᑎᖃᖅᑎᑕᐅᒐᓗᐊᖅᐳᖓᕙ 

 

>>ᐃᓪᓚᖅᑐᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᐃᑦᓯᕙᐅᑕᕐᒧᑦ 

ᐃᓕᓴᕆᔭᐅᔪᒪᔪᐃᓐᓇᐅᔪᒍᑦ. 

 

ᒥᓂᔅᑕ ᐊᐱᕆᒍᒪᒋᒃᑭ, ᐱᓕᕆᕕᓯ ᖃᓄᐃᓕᐅᖅᑲ 

ᐊᐳᖅᑕᕈᑎᐅᖃᑦᑕᖅᑐᓂᒃ ᐲᔭᐃᒐᓱᐊᖅᑐᑎᑦ 

ᓇᑦᑎᕋᔭᒥᓂᕐᓂ ᓯᓚᕐᔪᐊᓕᒫᒥᑦ 

ᓂᐅᕕᐊᔅᓴᐅᒍᓐᓇᖏᓐᓂᖏᓐᓄᑦ ᐊᐳᖅᑕᕈᑏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᑲᔪᓰᓐᓇᖅᑑᒐᓗᐊᖅ ᑕᒪᓐᓇ, ᑕᐃᒪ 

ᐃᒪᕐᔪᐊᖅ ᐊᑭᐊᓂᑦ ᑲᑐᔾᔨᖃᑎᒌᖏᑦ  

ᐃᓛᒃᑰᕈᓐᓇᖅᑎᑎᓯᒪᒻᒪᑕ ᐃᓄᓐᓂᑦ, 

ᓄᓇᖃᖅᑳᖅᑐᒥᓂᕐᓄᓪᓗ ᓇᑦᑎᖅᑕᒥᓂᐅᔪᓂᑦ. 

ᒪᐅᓇ ᓴᓂᕌᒎᕈᑎᖃᕋᓗᐊᖅᑐᒍᑦ. ᑕᒪᓐᓇ 

ᑲᔪᓰᓐᓇᖅᑐᖅ, ᑕᐃᒃᑯᐊ 

ᓂᐅᕕᐊᔅᓴᖃᕐᓂᕆᒍᓐᓇᐸᑦᑕᕗᓂᓛᒃ ᒥᑭᔪᑯᓘᒻᒪᑦ 

ᑲᓇᑕᓕᒫᒥᑦ ᓂᐅᕕᐊᔅᓴᐅᔪᓐᓇᖅᑐᐃᑦ 

ᑕᑯᓐᓈᖅᑐᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᔾᔨᒍᓐᓇᖅᑲ ᐅᕙᑦᑎᓐᓂ ᖃᓄᖅ 

ᐃᓚᐅᕕᐅᖃᑦᑕᖅᑲ ᓇᑦᑎᕐᓂᑦ  

ᓂᐅᕕᐊᔅᓴᖃᕋᓱᑦᑎᓪᓗᒋᑦ? ᑭᒃᑯᑦ 

ᐱᖃᑕᐅᖃᑦᑕᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᐊᐱᖅᑯᑎᖓ 

ᓇᓗᓇᐃᑦᑎᐊᑲᓐᓂᕈᓐᓇᖅᑲᐅ? 

ᑐᑭᓯᑦᑎᐊᕋᑖᓐᖏᓐᓇᒃᑯ ᑭᒃᑯᑦ ᐃᓚᐅᒐᔭᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᑦᑎᐊᑲᐃᓐᓇᕈ 

ᐊᐱᖅᑯᑏᑦ ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᕕᐊᓱᑦᑐᖓ, 

ᐅᖃᕋᓱᕋᑖᖅᑐᖓ ᖃᓄᖅᑎᒋ ᓄᓇᕗᑦᒥᐅᑦ 

ᓂᐅᕕᐊᔅᓴᖃᖅᐸᑉᐸ ᓇᑦᑎᕋᔭᒥᓂᕐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎ ᖁᔭᓐᓇᒦᖅᑕᕋ 

ᓇᓗᓇᐃᖅᓯᑎᐊᕐᖓᑦ. ᐊᑕᖏᐸᓗᒃᑐᒋᑦ ᕿᓰᑦ 

ᓇᑦᑎᖅᑕᐅᕙᑦᑐᐃᑦ, ᓂᐅᕕᐊᔅᓴᐅᕙᑦᑐᐃᓪᓗ 

ᓄᓇᕗᑦᒥ ᓄᓇᕗᑦᒧ ᓂᐅᕕᐊᔅᓴᕆᔭᐅᕙᑦᑐᑦ 

ᒥᑭᔪᕕᔾᔪᐊᑯᓗᒃ ᐊᕗᖓ 

ᓯᓚᕐᔪᐊᕐᒥᐅᑕᐅᖃᑎᑦᑎᓐᓄᑦ ᓂᐅᕕᐊᔅᓴᕆᕙᑦᑕᕗᑦ.  

ᓄᓇᕗᒻᒥ ᓇᑦᑎᖅᑕᐅᕙᑦᑐᐃᑦ ᕿᓯᖏᑦ ᓄᓇᕗᑦᒧ 

ᐊᑕᖏᐸᓗᒃᑐᑎᒃ ᓂᐅᕕᐊᔅᓴᕆᔭᐅᕙᑦᑐᑦ. ᖁᔭᓐᓇᒦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᓯ ᑐᓴᒃᑲᓂᖅᓯᐅᖃᑦᑕᖅᑭᓰ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑕᖅ. ᐄ, ᕿᓃᓐᓇᕋᓗᐊᖅᑐᒍᑦ ᓄᑖᓂᑦ 

ᓂᐅᕕᖅᑐᔅᓴᓂᑦ ᕿᓯᒐᔭᑐᐃᓐᓇᐅᓐᖏᑦᑐᓄᑦ, 

ᑕᒪᒃᑯᓄᖓ ᒥᖅᑯᓕᒥᓂᕈᓘᔭᕐᓄᑦ, ᐊᒥᕈᓘᔭᕐᓄᓪᓗ 

ᓂᐅᕕᖅᑎᔅᓴᓂᑦ ᕿᓂᖃᑦᑕᖅᑐᒍᑦ 

ᖃᓄᐃᑦᑐᑐᐃᓐᓇᑦᑎᐊᓂᒃ ᓇᓄᐃᑦ ᑖᒃᑯᐊ 

ᓴᐃᓃᓯᒃᑯᓐᓄᑦ 

ᓂᐅᕕᐊᕆᔭᐅᑦᑎᐊᖅᑐᐊᓘᖃᑦᑕᖅᓯᒪᑦᑕᖅᑯᑦ 

ᑭᓯᐊᓂ ᓱᒃᑲᐃᓕᐅᒥᓯᒪᓕᕐᒥᔪᖅ. 

ᕿᓃᓐᓇᕋᓗᐊᖅᑐᒍᑦ ᓄᑖᓂᒃ ᒪᑐᐃᕋᔅᓴᓂᒃ 

ᓂᐅᕕᐊᔅᓴᖃᕐᕕᔅᓴᓂᒃ ᓄᓇᕗᑦᒦᖔᖅᑐᒥᓂᕐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᔾᔨᒍᓐᓇᖅᑳ ᖃᓄᐃᑦᑐᓂᒃ 

ᕿᒥᕐᕈᐊᕐᒪᖔᑕ ᓂᐅᕕᕈᓐᓇᕋᔭᖅᑐᓂᑦᑕᐅᖅ? ᐃᒫᒃ, 

ᕿᓂᖃᑦᑕᕐᓂᕋᕋᑖᕋᔅᓯ ᑎᒃᑯᐊᖅᑐᐃᒍᓐᓇᖅᑮ ᐃᕝᕕᑦ 

ᑕᑯᓐᓈᖅᑕᖏᓐᓂᑦ ᓂᐅᕕᕈᓐᓇᕋᔭᖅᑑᔮᖅᑐᓂᑦ 

ᒫᓐᓇ ᓂᐅᕕᖃᑦᑕᖏᑦᑐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᒫᓐᓇ ᓴᐃᓃᓯᒃᑯᑦ ᓄᓇᖓᓐᓂᑦ 

ᑕᑯᓐᓈᖅᑐᒍᑦ, ᐊᓯᖏᓐᓂᓪᓗ 

ᓴᖅᑭᔮᖅᑎᑦᑎᕈᓘᔭᕋᐃᒻᒪᓪᓗ ᐱᖃᑕᐅᒐᓱᐊᓲᖑᔪᒍᑦ 

ᓄᑖᓂᑦ ᒪᑐᐃᖅᑎᕆᕕᔅᓴᓂᑦ, 

ᓂᐅᕕᖃᑦᑕᖅᑐᓂᑦᑕᐅᖅ. ᑕᒪᒃᑯᐊ ᒥᖅᑭᓕᓐᓂ 

ᓂᐅᕕᕈᒪᔪᐃᑦ ᓂᐅᕕᖃᑦᑕᓲᑦ ᐊᓯᖔᖏᓐᓂᑦ 

ᒪᑐᐃᖅᓯᔪᐊᓗᑐᐃᓐᓇᐅᖃᑦᑕᕐᒥᔪᐃᑦᑕᐅᖅ 

ᓂᐅᕕᕐᕕᔅᓴᐅᒐᔭᖅᑐᓂᒃ. ᓂᐅᕕᕐᕕᐅᒐᐃᒻᒪᑕ 

ᑮᓇᐅᔭᓕᐅᖃᑦᑕᕐᖓᑕᑦᑕᐅᖅ, ᐊᒥᓲᓂᖅᓴᓂᑦ 

ᓂᐅᕕᐊᔅᓴᖃᖃᑦᑕᖅᑲᑕ ᐊᑭᖃᑦᑎᐊᕐᓗᑎᓪᓗ 

ᑎᒍᓯᓂᖅᓴᐅᓲᖑᒻᒪᑕ ᑕᐃᒃᑯᐊ ᒥᖅᑭᓕᓐᓂᑦ 

ᓂᐅᕕᖃᑦᑕᓲᑦ. ᑲᓇᑕᐅᓪᓗ ᒐᕙᒪᒃᑯᖏᑦ 

ᐱᓕᕆᖃᑦᑎᒋᓲᕆᒻᒥᔭᕗᑦ ᓂᐅᕕᕈᓐᓇᖅᑐᑲᓐᓂᕐᓂᑦ 

ᕿᓂᖅᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓂᖔᖅ ᐊᐱᖅᑯᑎᖃᕈᒪᒐᒪ, ᐊᕙᑎᓕᕆᓂᕐᒥ 

ᓱᕈᖅᓯᒪᔪᓂᑦ ᓄᓇᓂ ᐊᐱᖅᑯᑎᖃᕈᒪᔪᖓ. 

ᐅᖃᓕᒫᓚᐅᕐᒥᒐᒪ 164-ᒥ ᐃᓕᔅᓯ ᐱᓕᕆᐊᔅᓴᓄᑦ 

ᐸᕐᓇᐅᑎᖏᓐᓂ ᐊᕙᑎᓕᕆᓂᔅᓯᓐᓂ. ᒪᓕᒐᕐᓄ 

ᒪᓕᒃᑎᑦᑎᓂᖅ, ᓱᕈᖅᑕᐃᓕᒪᑎᑦᑎᓂᖅ, ᐊᒻᒪᓗ 

ᓱᕈᖅᓯᒪᔪᐃᑦ ᓄᓇᐃᑦ, ᖃᑦᑎᐅᕙᑦ ᓱᕈᖅᓯᒪᔪᐃᑦ? 

ᓱᕈᔪᖅᑕᓖᑦ ᓄᓇᐃ ᓄᓇᕗᑦᒥ ᓱᓕ 

ᓴᓗᒻᒪᓴᖅᑕᐅᔭᕆᐊᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖁᕝᕙᓯᒃᑐᐋᓗᒃ ᓇᐄᓴᐅᑎᖓ. 

ᐃᒻᒪᖄ ᑲᑎᒪᔨ ᐅᖃᐅᓯᖃᖅᑐᖃᐅᓇᐃ ᓄᓇᓕᐅᑉ 

ᓯᓚᑖᓃᑦᑐᖅ ᕼᐋᒻᓚᒃᑯᑦ ᐃᓚᒃ ᑲᑎᒪᔩᑦ ᓄᓇᖁᑖᑖ. 

ᐄ, ᓇᐄᓴᐅᓚᐅᖅᑐᑦ, ᑭᓯᐊᓂ ᐅᖃᐅᑎᔪᓐᓇᓐᖏᑕᕋ  

ᑲᑎᒪᔨ ᖃᔅᓯᓪᓚᑦᑖᖑᒻᒪᖔᑕ ᓇᐄᓴᐅᓯᒪᒐᑦᑕ 

ᖃᔅᓯᕌᕋᔭᒻᒪᖔᑦ ᓴᓗᒻᒪᖅᓴᐃᓗᓂ ᐊᒻᒪ ᒪᓕᒐᖅᑎᒍᑦ 

ᐊᑭᓕᕆᐊᓖᑦ ᒪᓕᓪᓗᒋᑦ. ᓇᐄᓴᐅᑎᓂᒃ 

ᑐᓂᔪᓐᓇᓐᓂᐊᖅᑕᕋ ᐅᐊᑦᑎᐊᕈ ᒫᓐᓇ 

ᐱᓯᒪᖏᓐᓇᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑲᐅᔭᕋᓗᐊᕋ, ᒪᓕᒐᖅᑎᒍᑦ 

ᐊᑭᓕᕆᐊᓖᑦ ᖃᔅᓯᕌᑎᑦᑎᕙᑦ ᒐᕙᒪᒃᑯᓐᓄᑦ 

ᐊᑭᖃᖅᐸ, ᐅᐊᑦᑎᐊᕈ ᑐᓴᓐᓂᐊᖅᑕᕗᑦ.  

 

ᓇᓃᒻᒪᖔᑕ ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ? 

ᖁᔭᓐᓇᒦᒃ, ᐃᒃᓯᕙ:ᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓂᕈᓘᔮᓗᒃ ᓄᓇᕗᒻᒥ, ᓲᓪᓗ 

ᐅᔭᕋᒃᓴᖅᓯᐅᖅᑐᕕᓃᑦ, ᓯᓚᓐᓂᐊᕝᕕᕕᓃᑦ, 

ᓈᓚᒡᕕᕕᓃᑦ, ᑕᒪᒃᑯᐊ ᓇᔪᒐᐅᖃᑦᑕᖅᑐᕕᓃᑦ 

ᑕᒪᒃᑯᓄᖓ ᐅᖅᓱᐊᓗᕋᔭᓐᓄᑦ ᓱᕈᓐᓇᖅᑐᖃᖅᑐᑦ 

ᐆᒻᒪᖅᑯᑎᓕᐅᕈᑎᖃᖅᑐᕕᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕈᓐᓇᖅᐹ ᐱᓕᕆᕕᖓ ᖃᓄᖅ 

ᓇᐅᑦᑎᖅᓱᐃᖃᑦᑕᒻᒪᖔᑦ ᓱᕈᖅᓯᒪᔪᓂᒃ ᐊᒻᒪ ᖃᓄ 

ᐊᑯᓚᐃᑎᒋᓪᓗᒍ ᓇᐅᑦᑎᖅᓱᐊᖃᑦᑕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓴᓇᕙᓪᓕᐊᓕᑕᐃᓐᓇᕋᑦᑎᒍᑦ  

ᐊᑐᐊᒐᖏᑦ ᖃᓄᖅ ᐱᓕᕆᔭᐅᓲᖑᓂᐊᒻᒪᖔᑕ 

ᓇᓗᓇᐃᖅᑕᐅᓗᑎᒃ ᑕᒪᒃᑯᐊ ᕿᒥᕐᕈᓇᒃᑕᐅᓗᑎᒃ 

ᖃᓄᓪᓗ ᒪᓕᒐᖅᑎᒍᑦ ᐊᑭᖃᖅᑎᒋᒐᔭᒻᒪᖔᑦ 

ᖃᐅᔨᓴᐃᓗᑕ. ᑭᓯᐊᓂ ᐃᖅᑲᓇᐃᔭᖅᑎᑭᔅᓴᕋᑦᑕ 

ᐊᑕᐅᑦᑎᒃᑯᑦ ᐱᓕᕆᔭᕆᐊᒃᓴᖅ 

ᐱᓕᕆᔾᔪᑎᑭᓗᐊᕋᑦᑕ ᓯᕕᑐᔪᒥᒃ ᑭᓯᐊᓂ 

ᐱᓕᕆᓂᐊᖅᑕᕗᑦ.  

 

ᓲᓪᓗ ᑯᕕᔪᖃᕈᓂ ᓄᖅᑲᖅᑎᑕᐅᓇᓱᓪᓗᓂ 

ᓯᐊᒻᒪᖁᖏᓪᓗᒍ ᑯᕕᔪᖅ, ᑭᓯᐊᓂ 

ᓇᐅᐅᑦᑎᖅᓱᐃᔪᒍᑦ ᒫᓐᓇ ᑕᒪᒃᑯᐊ ᖃᐅᔨᓴᐃᓪᓗᑕ 

ᓇᔪᒐᑐᖃᕕᓃᑦ ᓴᓗᒻᒪᖅᓴᖅᑕᐅᖁᓪᓗᒋᑦ. 

ᒪᓕᓪᓗᒋᓪᓗ ᓇᔪᒐᖃᓐᓂᓚᐅᖅᓯᒪᒻᒪᖔᑕ 

ᐊᑭᓖᑎᓐᓇᓱᒃᑲᔭᒻᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓱᕈᓐᓇᖅᑐᒧᑦ ᑐᕌᖓᒻᒪᑕ ᑭᓯᐊᓂ 

ᐊᔾᔨᒋᓐᖏᐊᔾᔪᑦᑕᖓᓄᑦ. ᐅᓪᓗᒥ ᓱᕈᓐᓄᑦ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᓄᖓ ᓄᓇᕗᒻᒥ ᐃᒥᒻᒧᑦ ᐃᕐᖓᓐᓂᓪᓗᑯᓂᒃ 

ᐃᓂᒃᓴᐅᔪᖅ ᑕᒪᓐᓇ ᐃᓱᒫᓘᑎᒋᔭᐅᖃᑦᑕᖅᓯᒪᒻᒪᑦ 

ᒪᓕᒐᓕᐅᕝᕕᒻᒥ. 

 

ᐅᖃᕈᓐᓇᖅᐲᑦ ᐱᓕᕆᕝᕕᓯ 

ᓇᐅᑦᑎᖅᓱᐊᖃᑦᑕᒻᒪᖔᑕ ᑭᓈᓗᒃᑯᕕᒻᒥ? ᑕᒪᒃᑯᐊ 

ᑕᒪᐅᖓᑐᐃᓐᓇᖅ ᐃᕐᖓᖁᓇᒌᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ ᑕᐃᒪᓐᓇᐅᓕᐅᓲᖑᖏᑦᑐᒍᑦ 

ᑕᐃᒃᑯᐊ ᑕᖏᓕᓐᓄᑦ ᐊᒃᓯᕖᑦ ᐊᒻᒪ ᑭᓈᓗᒃᑯᕖᑦ 

ᓄᓇᓕᓐᓄᑦ ᒐᕙᒪᐅᔪᓄᑦ ᑖᒃᑯᐊᓗ 

ᐃᓄᓕᕆᔨᑐᖃᒃᑯᓐᓄᑦ ᖃᐅᔨᓴᖅᑕᐅᖃᑦᑕᖅᖢᓂ  

ᓱᕈᓐᓇᖅᑐᖃᒻᒪᖔᑕ ᖃᐅᔨᓴᐃᕙᒃᖢᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐃᓄᓕᕆᔨᑐᖃᒃᑰᓐ ᐱᓕᕆᕕᔅᓯᓐᓄᑦ 

ᐅᑎᖃᑦᑕᖅᐹᓐ ᐅᖃᖃᑦᑕᖅᐸᓐ ᐅᑯᐊ ᓄᓇᓕᑦ 

ᐃᒪᒻᒧᑦ ᓚᐃᓴᖃᕈᓐᓃᒻᒪᑕ ᐃᒪᓐᓇ ᑭᓈᓗᒃᑯᕕᒻᒥᓂᒃ 

ᑲᒪᑦᑎᐊᕈᓐᓃᒻᒪᑕ ᑲᒪᑦᑎᐊᕆᐊᖃᖅᑑᒐᓗᐊᑦ. 

ᖃᓄᖅ ᑕᐃᒪᓐᓇᐃᓕᐅᖅᑕᐅᔭᕌᖓᔅᓯ 

ᖃᓄᐃᓕᐅᖃᑦᑕᖅᐱᓯ? ᐃᑲᔪᖃᑦᑕᖅᐱᓯᐅᒃ ᓄᓇᓖᑦ 

ᒪᓕᑦᑎᐊᖁᓪᓗᒋᑦ ᒪᓕᒐᕐᒦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᑦᑎᒃᑯᑦ ᒥᓂᒡᑕᖓᑦ ᑲᒪᒻᒪᑦ ᐃᓄᓕᕆᔨᑐᖃᒃᑯᑦ  

ᑐᓴᖅᑎᑦᑎᖃᑦᑕᒻᒪᑕ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᖦᑦᓯᖅᑎᒃᑯᓐᓄᑦ ᒪᓕᒐᓐᓂᒃ ᐃᒥᒻᒧᑦ 

ᓯᖁᒥᑦᑐᖃᓐᓂᖅᐸᑦ, ᓲᓪᓗ ᐅᖅᓱᐋᓗᒻᒧᑦ 

ᑯᕕᔪᖃᓐᓂᖅᐸᑦ ᐅᕝᕙᓘᓐᓃᑦ ᓱᕈᓐᓇᖅᑐᒥᒃ 

ᑯᕕᔪᖃᓐᓂᖅᐸᑦ ᐅᖃᐅᑕᐅᓐᓂᖅᐸᑦ ᐱᓕᕆᕕᕗᑦ 

ᐃᓚᐅᓕᕋᔭᖅᑐᖅ. ᒪᓕᒃᓯᒪᒐᔭᖅᑐᖅ ᓇᒧᑦ ᓄᓇᒧᑦ 

ᑯᕕᓐᓂᖅᐸᑦ ᐃᒫᓄᓘᓐᓃᑦ, ᑕᐃᒪᓐᓇ 

ᐊᖏᖃᑎᒌᒍᑎᖃᕋᑦᑕ ᐃᒪᕐᒥᐅᑕᓕᕆᔨᒃᑯᓐᓂᑦ, 

ᐊᒻᒪᓗ ᐃᓄᓕᕆᔨᑐᖃᒃᑯᓐᓂ. ᒪᓕᒃᓯᒪᒐᔭᖅᑐᖅ 

ᓇᒧᑦ ᑯᕕᓯᒻᒪᖔᑕ, ᑭᓇᒃᑯᓄᓪᓗ 

ᑲᒪᒋᔭᐅᔭᕆᐊᖃᕐᒪᖔᖅ ᓴᓗᒻᒪᖅᓴᐅᖅᑕᐅᔪᑎᐊ, 

ᐊᒻᒪ ᓴᓗᒻᒪᓴᖅᑕᐅᑦᑎᐊᕐᓗᓂ. 

ᐊᑭᓕᖃᑦᑕᓐᖏᑕᕋᓗᐊᕗᑦ ᑭᓯᐊᓂ 

ᖃᐅᔨᓴᐃᖃᑦᑕᖅᑐᒍᑦ ᑕᐃᒃᑯᐊ 

ᓴᓗᒻᒪᔅᓴᖅᑕᐅᔭᕆᐊᓖᑦ ᓴᓗᒻᒪᖅᑕᐅᑦᑎᐊᖁᓪᓗᒋᑦ 

ᓄᓇᐅᒐᓗᐊᖅᐸᑦ, ᐃᒪᐅᒐᓗᐊᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑕᖏᓕᓐᓄᑦ ᐊᒃᓯᕕᒃ ᐅᕝᕙᓘᓐᓃᑦ ᐃᒥᕐᒧᑦ  

ᐃᒋᑦᑎᕕᐅᖃᑦᑕᖅᑐᓂᑦ ᐱᓕᕆᕕᓯ 

ᐱᓕᕆᖃᑕᐅᓐᖏᑦᑎᐊᒻᒪᕆᑦᑑᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᑕᒻᒪᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᕈᒪᓪᓗᖓ ᐊᐱᖅᑯᑎᖃᕈᒪᓪᓗᖓ 

ᐊᓯᐊᓂᑦ, ᓄᓇᕗᒻᒥ 

ᒥᕐᖑᐃᖅᓯᕐᕕᔅᓴᓕᐊᕆᔭᐅᔪᒪᔪᖅ. ᐅᔭᕋᔅᓴᓂᓪᓗ 

ᖃᐅᔨᓴᐃᖃᑦᑕᕐᓂᐊᖅᑐᑦ ᑕᐃᒃᑯᐊ, ᑖᒃᑯᐊ ᒪᕐᕉᒃ 

ᐃᓛᒃᑰᖓᒻᒪᑎᒃ ᓲᕐᓗ ᐊᔾᔨᒌᓐᖏᑦᑎᐊᖅᑐᑎᒃ ᑖᒃᑯᐊ 

ᑕᕝᕙ ᐅᔭᕋᔅᓴᓂᒃ ᖃᐅᔨᓴᐃᔪᑎᓂᑦ ᐱᔪᒪᒐᐃᒐᔅᓯ, 

ᓄᓇᓕᓐᓂ ᓲᕐᓗ ᒥᕐᖑᐃᓯᕐᕕᓕᐅᕈᒪᑉᐸᑕ. 

ᖃᐅᔨᓴᐃᓚᐅᕐᓗᑎᑦ, ᖃᐅᔨᓴᐅᑎᑦ  

ᓴᓐᖏᔪᐊᓘᓪᓗᓂ ᓲᕐᓗ ᐅᔭᕋᔅᓴᖅᑕᖃᕐᓂᕋᐃᓗᓂ 

ᖃᐃᔨᓴᖅᑕᐅᓚᐅᖅᑐᖅ ᑕᐅᕙᓐᓇ ᓄᓇ 

ᒥᕐᖑᐃᓯᕐᕕᓕᐅᕐᕕᐅᖏᓐᓇᕋᔭᖅᐹ? ᐅᕝᕙᓘᓐᓃᑦ 

ᐱᓕᕆᕕᒃ ᐃᓱᒪᔅᓴᖅᓯᐅᕋᔭᖅᐸ ᓄᓇᐅᑉ ᒥᔅᓵᓄᑦ 

ᐊᓯᐊᓄᑦ ᐊᑐᖅᑕᐅᖁᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᐱᔾᔪᑎᒋᔭᖓᑦ ᑕᒪᑐᒧᖓ 

ᐊᐅᓚᑕᐅᓂᖓᓄᑦ, ᓄᓇᓖᑦ 

ᐃᓱᒪᔅᓴᖅᓯᐅᒃᑲᓐᓂᑐᐃᓐᓇᕆᐊᖃᕐᒪᑕ ᐃᓱᒪᖏᑦ 

ᐊᓯᔾᔨᕐᓗᒍ. ᕿᒥᕐᕈᓇᒃᑎᐊᕋᔭᕐᒥᔭᕗᑦ, ᐆᑦᑑᑎᒋᓗᒍ 

ᓄᓇᓕᒃ ᑖᓐᓇ ᒥᕐᖑᐃᓯᕐᕕᒃᑖᕈᒪᑉᐸᑕ ᓄᓇᓖᑦ 

ᖃᓂᒋᔭᑯᓗᐊᓂᑦ, ᓲᕐᓗ ᐅᔭᕋᔅᓴᓂᑦ ᓇᓂᓯᒃᐸᑕ 

ᑎᓯᔪᓂᒃ ᐊᓯᔾᔨᑐᐃᓐᓇᕆᐊᓕᒃ ᓄᓇᓕᒃ 

ᐃᖅᑲᓇᐃᔮᔅᓴᓂᑦ ᐅᓄᖅᑐᓂᑦ 

ᓴᖅᑭᖅᑐᖃᑐᐃᓐᓇᕆᐊᖃᕐᒪᑦ. ᐃᖏᕐᕋᓂᐅᑉ 

ᐃᓚᒋᑐᐃᓐᓇᖅᑕᖓ ᑕᒪᑐᒪ ᐱᓕᕆᔪᓯᒋᖃᑦᑕᖅᑖ  

ᒥᕐᖑᐃᓯᕐᕕᓕᐅᕋᓱᒃᑎᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᒻᒪᑦ ᐆᑦᑑᑎᒋᒍᔅᓯ ᓲᕐᓗ ᐅᔭᕋᓂᑦ ᑎᓯᔪᓂᑦ 

ᐊᓕᒎᔭᓂᑦ ᓇᓂᓯᒍᔅᓯ ᑮᓇᐅᔭᓕᕈᑎᔅᓴᕐᔪᐊᓂᑦ, 

ᓄᓇᓕᒃ ᐃᓱᒪᓕᐅᕈᓂ ᑕᐃᑲᓂ 

ᒥᕐᖑᐃᓯᕐᕕᖃᖔᕈᒪᒍᑎᒃ. ᖃᓄᕐᓕ 

ᐱᓕᕆᖃᑕᐅᖃᑦᑕᕋᔭᖅᐱᓯ? ᑖᓐᓇ 

ᒥᕐᖑᐃᓯᕐᕕᐅᓂᐊᖅᑐᖅ, ᐅᖃᑐᐃᓐᓇᕐᓗᓰ? ᐅᕝᕙᓗ 

ᐱᔪᒪᔭᐅᒻᒪᑦ. ᑭᓇᒃᑯᑦ ᐃᓚᐅᖃᑦᑕᖅᐸ 

ᐅᔭᕋᓐᓂᐊᕐᕖᑦ ᐃᓚᐅᓕᕋᔭᖅᐹ? ᓇᓂᓯᓐᓂᕈᑎᒃ 

ᖃᐅᔨᓴᖅᑕᐅᓂᑯᓂᑦ ᐅᔭᕋᔅᓴᓕᐊᓘᑉᐸᑦ ᐊᓕᒍᕐᓂᑦ 

ᑎᓯᔪᓂᒃ? ᑕᒪᒃᑯᐊ ᐅᔭᕋᓐᓂᐊᕐᕖᑦ ᑕᐃᒪᓐᓇ 

ᓂᓪᓕᕋᔭᖅᐹ, ᓂᓪᓕᕐᕕᔅᓴᖃᕐᕕᐅᒐᔭᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᑕᒪᒃᑯᐊ ᑕᕝᕙ ᓇᓃᓐᓂᖓᓂᑦ 

ᒥᕐᖑᐃᓯᕐᕕᒃ ᓄᓇᓕᓐᓄᑦ ᐊᐅᓚᑕᐅᔪᖅ. 

ᓄᓇᓕᐅᔪᓪᓗ ᑖᒃᑯᐊ ᐃᓱᒪᓕᐅᕋᔭᖅᑐᑦ, ᑕᐃᒃᑯᐊ 

ᑕᕝᕙ ᓂᕈᐊᖃᑦᑕᕐᒪᑕ. ᓄᓇᕗᑦ ᒐᕙᒪᒃᑯᖏᑕ 

ᒥᕐᖑᐃᓯᕐᕕᖏᑦ ᑲᒪᒋᔭᐅᑎᓪᓗᒋᑦ, ᓄᓇᓖᑦ 

ᐃᖅᑲᓇᐃᔭᖃᑎᒋᖃᑦᑕᕋᑦᑎᒍ ᑕᐃᒃᑯᐊ ᑕᕝᕙ 

ᒥᕐᖑᐃᓯᕐᕕᔅᓴᒥᓐᓂᒃ ᐋᖅᑭᔅᓱᐃᖃᑦᑕᖅᑐᑦ 

ᓂᕈᐊᖅᓯᓪᓗᑎ ᐅᔭᕋᔅᓴᖃᕐᒪᖔᕐᓗ 

ᖃᐅᔨᓴᖅᑕᐅᓪᓗᑎᒃ ᐃᓚᒋᑐᐃᓐᓇᖅᑐᓂᐅᒃ.  

 

ᑭᓯᐊᓂ ᐅᔭᕋᓐᓂᐊᕐᕕᖃᖅᑐᖅ ᐃᓚᐅᓕᖅᑐᓂᒃ 

ᑕᒪᒃᑯᓂᖓ ᑐᓴᓚᐅᖅᓯᒪᓐᖏᑦᑐᖓ 

ᒥᕐᖑᐃᓯᕐᕕᓕᕆᓂᕐᒥᑦ. ᓄᓇᕗᑦᒥ ᒥᕐᖑᐃᓯᕐᕖᑦ 

ᑕᒪᒃᑯᐊ ᖃᓂᒋᔭᑯᓗᐊᓃᒻᒪᑕ ᓄᓇᓖᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ. ᖃᓄᕐᓕ ᓄᓇᕗᑦᒥ ᓄᓇᓕᓐᓂ 

ᐃᒪᐃᑦ ᖃᐅᔨᓴᖅᑕᐅᓂᖓᓄᑦ ᑭᓲᒻᒪᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᑖᔅᓱᒧᖓ ᐱᓕᕆᐊᕈᑕᐅᔪᖅ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ ᓄᓇᓕᓐᓂ ᓲᕐᓗ 

ᖃᐅᔨᓴᐃᔪᑎᔅᓴᖅ, ᓲᕐᓗ ᐃᖃᓗᒻᒥ ᖃᐅᔨᓴᕋᔅᓴᒥᒃ 

ᐃᓚᓐᖔᑎᕆᖃᑦᑕᖅᑐᑦ, ᓯᐅᑎᖏᓐᓂᓪᓗ 

ᐲᖅᓯᓪᓗᑎᒃ ᑕᐃᒪᓐᓇ ᖃᐅᔨᓴᐃᖃᑦᑕᖅᑐᑦ 

ᓈᓴᐃᓂᐊᕈᑎᒃ ᐃᖃᓗᓂᑦ. ᐃᒪᕐᒥᐅᑕᓕᕆᔨᒃᑯᑦ 

ᐆᒪᔪᓕᕆᔨᕐᔪᐊᒃᑯᓘᓐᓃᑦ ᓈᓴᐃᑉᐸᑕ ᑕᐃᒪᓐᓇ 

ᐃᓕᓐᓂᐊᖅᑎᑕᐅᖅᑳᖃᑦᑕᖅᑐᑦ ᖃᓄᖅ 

ᐃᖃᓗᓕᕆᓂᕐᒧᑦ ᑕᐃᒪᓐᓇ 

ᐃᓕᓐᓂᐊᖅᑎᑕᐅᓪᓗᑎᒃ  

ᑎᑭᑎᑦᑎᒋᐊᑐᖃᑦᑕᖏᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ, 

ᑕᐃᒫᖅᐱᓐ? ᑕᐃᒫᖅᑐᑏᑦ? ᐃᓱᒪᓐᓂᒃ. ᑕᐃᒫᖅᐲᑦ? 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ, 

ᒪ’ᓇᓪᓗᐊᕕᓪᓗ ᖃᐅᔨᕼᐅᒻᒥᒃ 

ᑐᓂᔭᐅᒃᑲᓐᓂᒻᒫᑦᑐᐊᕋᒪ. ᑕ 

 

>>ᐃᓪᓚᖅᑐᑦ 

 

ᐅᓇ ᕼᐃᕗᓪᓕᖅᐹᖅ ᐊᐱᖅᑯᑎᒋᓂᐊᒐᕋ 

ᐸᓐᓇᐅᑎᒋᔭᖅᕼᐃᓐᓂ 163, ᑖᓐᓇ 

ᐊᓪᓕᖅᐹᑦᓯᐊᒥᐊᖅ, ᑭᖑᓪᓕᖅᐹᖅ ᑎᑎᖅᕼᐃᒪᔪᖅ. 

ᓇᐄᕼᐊᐃᕼᐅᐊᖅᕼᐃᒪᔪᒫᕋᖅᕼᐃ ᐊᕼᐃᐊᖅ 

ᑐᒃᑑᑕᐃᓂᒃ. ᑖᓐᓇᓕ ᕼᐆᖅ 

ᑭᖑᕙᕆᐊᖅᕼᐃᒪᑦᑎᐊᒥᐊᖅᐸ. ᕼᐆᖅ 

ᑭᖑᕙᕆᐊᖅᕼᐃᒪᔾᔪᐊᒥᐊᒻᒪᖔᑦ ᐊᐱᕆᕼᐅᐊᖅᑐᖓ 

ᐱᔾᔪᑎᒋᓗᐊᖅᖢᒍ ᐃᓚᖏᑦ ᑐᒃᑐᐃᑦ  

ᐊᒥᕼᐆᓐᖏᓕᖅᕼᐃᒪᑎᓪᓗᒋᑦ 

ᖃᐅᔨᒪᕙᒌᑦᓯᐊᓐᓂᖅᕼᐊᐅᒐᔭᖏᒃᑲᓗᐊᖅᐱᕼᐄ 

ᑐᒃᑐᖃᓐᓂᐅᔪᓂᒃ? ᒪ’ᓇ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᐃᓐᓂ ᑐᒃᑐᓕᒪᑦᑎᐊᖅ ᑕᐃᒃᑯᐊ 

ᐃᓘᓐᓇᑦᑎᐊᖏᑦ ᐅᓄᕈᓐᓃᖅᐸᓪᓕᐊᔪᑦ 

ᐊᑕᐅᑦᑎᒃᑯᓪᓗ ᓇᐄᓴᖅᑕᐅᔪᓐᓇᖏᒻᒪᑕ. ᑕᐃᒪᓕ 

ᐊᑕᐅᓯᒻᒥᒃ ᐊᕐᕌᒍᒧᑦ ᑐᒃᑐᓂᒃ 

ᒥᒃᓴᐅᓴᑐᐃᓐᓇᕈᓐᓇᕋᑦᑕ ᐅᓄᓐᓂᕆᔭᖏᓐᓂᒃ. 

ᑕᐃᒪᓕ ᑕᐅᕗᓐᖓ ᑎᑭᒃᑯᑦᑕ 

ᓇᐄᓴᐅᔪᓐᓇᖅᓯᓛᖅᑐᒍᑦ. 

ᐃᖅᑲᓇᐃᔭᖅᑎᒃᑭᒃᓴᓗᐊᕋᑦᑕ 

ᑮᓇᐅᔭᑭᒃᓴᓗᐊᖅᖢᑕᓗ. ᐊᑕᐅᓯᐅᖏᑦᑐᓂᒃ 

ᑐᒃᑐᖃᕝᕕᐅᔪᓂ ᓇᐄᓴᐅᔭᕆᐊᒃᓴᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐄ, ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᑕᐃᒪ ᑭᕙᓪᓕᒻᒥ ᓇᓗᓇᓐᖏᒻᒪᑦ ᑖᑉᑯᐊᑦᑕᐅᖅ 

ᐱᖃᑕᐃ ᐃᕼᐅᒪᒋᖃᕼᐃᐅᑎᔭᕆᐊᖃᓐᓂᐊᕋᑉᓯᐅᒃ,  

ᖃᒪᓂᔾᔪᐊᑉ ᑐᒃᑑᑕᐃ ᐊᒻᒪᓗ ᑎᑉᑎᓕᐅᑉ ᑐᒃᑐᑕᐃ, 

ᑖᑉᑯᐊᓕ ᖃᖓᒎᖅ 

ᐃᕼᐅᒪᒃᕼᐊᖅᕼᐅᕈᑎᒋᕼᐃᒪᕕᕼᐅᒃ? ᒪ’ᓇ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᒪᓂᔾᔪᐊᒻᒥ ᑕᐃᒃᑯᐊ ᑐᒃᑐᐃᓐ 

ᓇᐄᓴᖅᑕᐅᓂᖓ ᐊᕐᕌᒍᒋᔭᑦᑎᓐᓂ 

ᐱᔭᕇᖅᑕᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᑕᐃᑉᑯᐊᓕ ᑎᑉᔭᓕᐅᑉ ᑐᒃᑐᖁᑕᐃ? 

ᖃᖓᒎᔪᒪᖅᐹᓐ? ᒪ’ᓇ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑎᕝᕕᒋᔪᓐᓇᓐᓂᐊᖅᑕᕋ ᑖᓐᓇ 

ᑲᑎᒪᔨᐅᖃᑕᐅᔪᖅ ᒫᓐᓇ ᓇᐄᓴᐅᑎᒥᒃ 

ᐱᓯᒪᖏᓐᓇᑦᑕ ᑐᓴᒐᔅᓴᓂᒃ. ᖁᔭᓪᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᑖᒻᓇᓕ ᐱᖃᑖ 

ᐊᐱᖅᕼᐆᑎᒋᓂᐊᕋᑉᑯ. ᓄᓇᐃᓐᓇᒻᒥᐅᑕᐅᓪᓗᓂ 

ᐊᒻᒪᓗ ᑕᒪᒃᑯᐊ ᓂᔾᔪᑎᑦ ᐱᑕᕆᔭᐅᕙᑦᑐᑦᑕᐅᖅ 

ᐊᕼᐃᖏᑦ ᐊᕙᑎᓕᕆᔨᒃᑯᓐᓂᑦ 

ᐃᕼᐅᒪᒋᔭᐅᔾᔫᒥᑦᑕᕆᐊᖃᕋᓗᐊᒻᒪᑕ ᑕᒪᒃᑯᐊ 

ᑎᕆᒐᓂᐊᑦ, ᖃᕝᕖᑦ, ᐊᒪᖅᑯᑦ. ᖃᓄᓪᓕ ᑕᒪᑦᓱᒪᐅᑉ 

ᒥᒃᕼᐋᓄᑦ ᑭᐅᔪᓐᓇᖅᐸ? ᒪ’ᓇ, ᐃᒃᓯᕙᐅᑖᖅ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4059 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᖅᓯᓚᐅᓪᓕ ᖃᓄᕐᖑᓇ 

ᑲᑎᒪᔨ ᑭᓱᒥᒃ ᐱᖁᔨᕙ? ᐊᐱᖅᓱᖅᑰᒻᒪᑦ 

ᐃᓱᒫᓘᑎᒋᒻᒪᖔᒃᑭᑦ. ᓇᓗᓇᐃᖅᓯᒃᑲᓐᓂᑲᐃᓐᓇᓪᓕ 

ᐊᐱᖅᑯᑎᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ, 

ᓇᓗᓇᐃᕆᐊᓚᐅᕈᒃ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᓇᓗᓇᐃᑦᓯᐊᕆᐊᑲᐃᓐᓇᓐᓂᐊᖅᐸᕋ 

ᑐᑭᕼᐃᓐᓇᑦᓯᐊᕆᐊᑲᓐᓂᓪᓗᒍ. ᑕᐃᒪ ᐸᓐᓇᐅᑎᓂᒃ 

ᑖᑉᑯᓇᓂ ᑕᐅᒃᑐᒃᑕᓐᓂ ᓇᓗᓇᓐᖏᑦᑐᖅ ᐊᑐᖅᖢᖓ 

ᐊᒡᓛᑦ ᓄᓇᐃᓐᓇᒻᒥᐅᑕᐅᒐᓗᐊᖅᖢᖓ, ᓇᑦᓰᑦ 

ᒥᒃᕼᐋᓄᑦ 

ᐃᕼᐅᒪᖅᕼᐊᖅᕼᐃᐅᕈᑎᖃᐃᓐᓇᖅᑕᕋᑉᕼᐃ 

ᓂᐅᕕᐊᒃᓴᕆᔭᐅᓂᖏᓐᓂᒃ ᑕᕆᐅᔾᔫᑉ ᐊᑭᐊᓄᑦ 

ᐊᒻᒪᓗᑦᑕᐅᖅ ᓇᓄᐃ ᒥᒃᕼᐋᓄᑦ 

ᐸᓐᓇᐅᑎᖃᐃᓐᓇᖅᑕᕋᑉᓯ. ᑖᑉᑯᐊᓕᖅᑕᐅᖅ  

ᐃᕼᐅᒪᒋᔭᐅᑦᑕᖅᕼᐃᒪᒐᓗᐊᖅᐸᑦ ᖃᓄᖅ 

ᐱᕚᓪᓕᕈᑕᐅᓇᔭᖏᒃᑲᓪᓗᐊᖏᒻᒪᖔᑕ ᐃᓄᓐᓄᒃ 

ᑕᒪᒃᑯᓂᖓ ᒪᖃᐃᑉᐸᒃᑐᓄᑦ ᑕᒪᒃᑯᓂᖓ 

ᐊᖑᓇᕼᐆᐊᖅᐸᒃᑐᓄᑦ ᑎᕋᒐᓂᐊᓂᒃ, ᖃᕝᕕᓐᓂᒃ 

ᐊᒪᖅᑯᓂᒃ. ᒪ’ᓇ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖ (ᑐᓴᔨᑎᒍᑦ): ᖁᔭᓐᓇᒦᒃ 

ᖁᔭᓐᓇᒥᖅᐸᕋ ᑕᓐᓇ ᐊᐱᕆᖕᒪᑦ. ᐃ, 

ᐃᑲᔪᖅᑐᐃᖃᑦᑕᖅᑐᒍᑦ ᐊᖑᓇᓱᒃᑎᓂᒃ 

ᐃᑲᔪᖅᑎᐅᖃᑦᑕᖅᑐᓂᒃ ᐊᖑᓇᓱᒃᑐᓕᕆᔨᒃᑯᓐᓂᑦ 

ᐊᖑᓇᓱᖃᑦᑕᖅᑐᓂᒃ ᐃᓚᒃ ᐅᒃᑐᑎᒋᓗᒍ 

ᐅᒃᑐᕋᐅᑎᓂᒃ ᓴᖅᑭᑦᑎᕋᑕᓚᐅᕋᑦᑕ ᐊᒪᕈᕋᔭᕐᓂᒃ 

ᐸᓂᖏᑦᑐᓂᒃ ᐊᐅᓪᓚᖅᑎᑦᑎᖃᑦᑕᕐᓂᐊᕐᒥᔪᒍᑦ 

ᐃᑲᔪᖅᑐᐃᔾᔪᑎᓂᒃ. ᑎᕆᒐᓂᐊᑦ ᐊᒥᖏᑦ 

ᐱᔾᔪᑎᒋᓪᓗᒍ ᓂᐅᕕᖃᑦᑕᖅᑐᒍᑦ ᑕᐃᒃᑯᓂᖓ 

ᒪᓕᒃᖢᑎᒍᑦ ᐊᑭᓕᖅᓱᐃᔾᔪᑎᐅᖃᑦᑕᖅᑐᑦ.  

 

ᒪᒥᐊᓇᖅᑐᒐᓗᐊᖅ ᐅᓄᕈᓐᓂᖅᐸᓪᓕᕐᒪᑕ 

ᒥᑭᒋᐊᕐᓂᐊᖅᑎᐅᖃᑦᑕᖅᑐᑦ ᑕᒪᒃᑯᐊ 

ᒥᑭᒋᐊᕐᓂᐊᖅᐸᓚᐅᖅᑐᑦ 

ᐃᓐᓇᑐᖃᓐᖑᖅᐸᓪᓕᐊᓕᕐᒪᑕ ᒪᒃᑯᒃᑐᓪᓗ 

ᒥᑭᒋᐊᕐᓂᐊᕋᓱᓗᐊᕋᓗᒍᓐᓂᖅᖢᑎᒃ. ᑎᕆᒐᓂᐊᓪᓗ 

ᐊᓯᔾᔨᖅᐸᒃᖢᑎᒃ ᐅᓄᕐᓂᕆᔭᖏᑦ ᐅᑎᖅᐸᒃᖢᑎᒃ.  

 

ᑕᐃᒃᑯᐊ ᑎᕆᒐᓂᐊᑦ ᖃᑯᖅᑕᐃᑦ ᑕᐃᒪᓐᓇ 

ᐱᔭᐅᖃᑦᑕᖅᑐᑦ ᐊᕐᕋᒍᑕᒪᑦ ᑕᒪᒃᑯᐊ ᓂᐅᕕᕈᒪᒃᐸᑕ 

ᓂᐅᕕᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ 

 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓯᕆᐊᓂᕋᑕᖅᑕᖓᑦ ᐊᒪᖅᑯᒥ ᐱᑕᕆᔭᕈᓂ 

ᐊᒃᑐᐊᓚᒃᓯᕐᓗᓂᐅᒃ ᕿᕿᑎᓪᓗᒍ 

ᐊᐅᓪᓚᖅᑎᓪᓗᓂᐅᒃ, ᐃᑲᔪᖅᑐᓪᓗᐊᓕᕋᑉᓯ ᑕᐃᒪᓐᓇ  

ᐱᓇᔭᖅᐸᑕ ᑕᐃᒪ ᓂᐅᕕᕐᓂᐊᖅᑐᖅ ᑭᓇᐅᔭᓂᒃ 

ᑐᓂᓯᔪᒪᕐᒪᑦ ᓇᓗᓇᖏᑦᑐᖅ.  

 

ᑭᓯᐊᓂᓕ ᑕᐃᓐᓇ ᒪᖃᐃᑦᑐᖅ ᐱᓇᔭᖅᐸᑦ, 

ᑕᐃᓐᓇᓕ ᒪᓐᓇ ᐊᑐᖅᑕᐅᖃᑦᑕᖅᑐᑦ ᐊᒪᕈᖅᑲᖓᒥ 

ᒪᒥᖏᔭᓚᐅᖅᖢᒍ ᐃᓐᓂᕐᕕᖕᒧᑦ ᐸᓂᖅᓴᕆᓚᐅᖅᖢᒍ 

ᑕᒪᓐᓇ ᐱᓕᕆᐊᕆᐊᓂᒃᑲᖓᒥᐅᒃ ᑎᑎᕋᕐᕕᖕᒧᑦ 

ᐊᒃᓴᖅᓯᕙᖕᒪᑕ ᐅᑎᕐᕕᐅᔪᒪᓕᖅᐸᒃᖢᑎᒃ 

ᓂᐅᕕᐊᕆᔭᐅᓂᒃᑲᖓᑕ.  

ᑕᐃᒪᓐᓇᐅᓂᐊᖅᐸᑦ ᐅᕝᕙᓗᕝᕙ 

ᐊᔾᔨᐅᖏᒐᓚᖕᓂᐊᖅᐸ. ᒪ’ᓇ, ᐃᒃᓯᕙᐅᑕᖃᖅᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓐᓇ ᐅᒃᑐᑎᒋᓂᐊᖅᑕᕗᑦ. ᐊᒪᕈᐃᑦ 

ᐊᒥᖏᓐᓂᑦ ᐊᐅᓪᓚᖅᑎᑦᑎᓂᖅ  

ᖃᖓᑦᑕᐅᑎᑐᐃᓐᓇᑦᑎᐊᕐᓂᐊᖅᑕᕗᑦ. ᑕᐃᓐᓇ 

ᓂᐅᕐᕈᑎᖃᖅᑐᖅ ᐊᑭᓕᖅᑕᐅᒃᐸᑦ, ᖃᓪᓗᓇᑦ 

ᓄᓇᖓᓐᓂᑦ, ᓂᐅᕕᖅᑕᐅᒃᐸᑦ ᑕᐃᓐᓇ ᐊᒥᖅ, 

ᓇᓕᖅᑲᖏᓐᓂᑦ ᐱᓇᔭᖅᐸᐅᒃ ᐊᒻᒪᓗ ᑕᓐᓇ 

ᑐᓐᓂᖅᑯᑎᒋᖕᒪᒍ ᐊᑭᓕᖅᑕᐅᒃᑲᓐᓂᖅᐳᖅ. 

ᑕᐃᒪᑐᐃᓐᓇ ᑕᐃᒪᐃᓕᐅᖃᑦᑕᕋᑦᑕ ᐊᒪᕈᐃᑦ 

ᐊᒥᖏᑦ ᓂᐅᕐᕈᑕᐅᔭᕌᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪᓐᓇᓪᓗᐊᕕᒃ ᐃᒃᓯᕙᐅᑕᖃᖅᑐᖅ, 

ᐊᐅᔭᐅᓕᕋᖓᑦ ᑕᒃᑯᐊ ᑕᒪᒃᑯᓂᖓ ᐱᑕᖃᖅᐸᒃᑐᑦ 

ᐱᑕᕐᓇᓐᖏᓕᕋᖓᑦ ᐊᐅᔭᐅᓕᕋᖓᑦ 

ᐃᑲᔪᓯᐊᖅᑕᓐᓇᔪᖕᒪᑕ ᒐᕙᒪᒃᑯᓐᓂᑦ. ᑕᒪᓐᓇ 

ᑎᐊᓐᓇ ᐱᔭᐅᑐᐃᓐᓇᕋᔭᖅᐸᑦ ᑕᐃᒃᑯᓂᖓ  

ᐊᑭᓕᐅᓯᐊᒥᓂᒃ ᑐᓂᓯᓇᔭᖅᐸᑕ ᑕᒪᓐᓇ ᐅᕙᓗᕝᕙ 

ᖃᓄᓂᐊᖅᐸ, ᐃᒃᓯᕙᐅᑕᑲᖅᑐᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ: 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓂᒃᑲᖅᑲᐅᒐᒪ ᐃ ᑕᕝᕙ ᑕᐃᒪ 

ᓂᐅᕈᑎᖃᖅᑐᖅ ᑯᐊᕐᒥᒃ ᐊᒥᕐᒥᒃ 

ᓇᓕᖅᑲᑕᖅᑎᑕᐅᓂᐊᖅᑐᖅ ᓂᐅᕐᕈᑕᐅᒃᐸᑦ ᑕᓐᓇ. 

ᑕᐃᓐᓇ ᓇᓕᖅᑲᖓ ᐅᒪᔪᓕᕆᔨᒃᑯᓐᓄᑦ ᐊᒡᔭᖅᐸᐅ, 

ᓯᒃᑭᓕᐅᖅᑕᐅᓂᐊᖅᑐᖅ ᐊᒪᕈᐃᑦ ᖃᔅᓯᑦ ᐊᒥᖏᓐᓂᑦ 

ᓂᐅᕐᕈᑎᖃᓚᐅᕐᒃᓂᖓ ᒪᓕᒃᓗᒍ. ᑕᐃᒪᑐᐃᓐᓇᖅ 

ᐊᖅᑭᒃᓯᓱᖑᒐᑦᑕ ᐊᒪᕈᕐᓄᑦ. 

ᐃᓕᔭᐅᑲᐅᑎᒋᓇᔭᖏᑦᑐᖅ ᑕᓐᓇ ᓇᓕᖅᑲᖓ 

ᑭᓯᐊᓂ ᐅᒪᔪᓕᕆᔨᒃᑯᓐᓄᑦ ᐊᒡᔭᖅᐸᐅᑦ 

ᑎᑎᖅᑲᖁᑎᖏᑦ ᑕᒪᒃᑯᐊ ᒪᓕᒃᑕᐅᓗᑎᒃ 

ᐊᖅᑭᒃᑕᐅᕙᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒥᑭᓐᖑᐊᖅ 

 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᒪᒃᐱᖅᑐᒐ 166 ᑕᒃᑯᓇᓂ ᓯᕗᓪᓕᐅᔾᔪᑦ 2017-

2018 ᑐᒡᓕᐊ ᐊᖅᑭᒃᓱᐃᓗᑎᒃ ᑐᑭᒧᐊᕈᑎᓂᒃ 

ᐊᐅᓚᑦᑎᓂᐊᖅᑎᓪᓗᒋᑦ ᓱᕈᖅᓯᒪᔪᑦ 

ᐊᐅᓚᑕᐅᔾᔪᓯᖏᑦ, ᐃᓄᓪᓚᒥᒃ ᓄᓇᓕᓐᓂᓗ. 

ᓂᕈᐊᖅᑕᐅᓚᐅᖏᓐᓂᓐᓂ 

ᑕᐃᒪᐃᑦᑐᓕᕆᔨᐅᓚᐅᖅᑎᓪᓗᖓ ᖃᓄᖅ ᐅᑯᐊ 

ᐱᓕᕆᐊᕆᓂᐊᖅᐱᒋᑦ ᐃᓄᐃᑦ ᓄᓇᖏᓐᓂᓗ 

ᐊᒻᒪᓗ ᑯᐃᓐ ᓄᓇᖁᑎᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓇ ᐃᓚᒋᔭᐅᖃᑕᐅᑐᐃᓐᓇᖅᑐᖅ 

ᓇᓗᓇᐃᔭᐃᕙᓪᓕᐊᔪᒍᑦ ᑕᐃᒃᑯᓂᖓ ᓄᓇᓂᒃ ᓱᓕ  

ᓱᕈᖅᓯᒪᔪᓂᒃ ᓴᓗᒻᒪᖅᓴᖅᑕᐅᔭᕆᐊᓕᓐᓂᒃ. ᐃᓄᐃᑦ 

ᓄᓇᖁᑎᖏᓐᓂᒃ ᐊᐅᓚᔾᔭᐃᔪᓐᓇᖏᑦᑐᒍᑦ ᑭᓯᐊᓂ 

ᑯᕕᔪᖃᖅᐸᑦ ᐃᓄᐃᑦ ᓄᓇᖁᑎᖏᓐᓂ. 

ᐃᑲᔪᖅᑕᐅᔪᒪᓇᔭᖅᑐᒃᓴᐅᕗᑦ ᑕᐃᒃᑯᐊ ᐅᕝᕙᓘᓐᓃᑦ 

ᑭᓇᑐᐃᓐᓇᒻᒧᑦ ᐃᑲᔪᖅᑕᐅᔪᒪᓇᔭᖅᑐᒃᓴᐅᕗᑦ 

ᑯᕕᔪᖃᓐᓂᖅᐸᑦ ᓄᓇᒧᑦ ᑕᐃᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᑭᖑᓪᓕᖅᐹᕐᖑᓇ ᐅᓇ ᕿᓂᖅᑎᑦ ᒥᒃᓵᓄᑦ. 

ᕼᐋᒪᓚᒃᑯᑦ ᑭᒡᓕᓐᖑᐊᓕᐊᕆᓯᒪᔮᑕ ᐃᓗᐊᓂ, 

ᑕᐃᑲᓂ ᐱᔪᓐᓇᓐᓂᖅᓴᖃᖅᑰᕋᕕᑦ ᑕᐃᒃᑯᑎᒎᓇᖅ. 

ᖃᓄᖅ ᖃᐅᔨᒃᑲᐃᖃᑦᑕᖅᐱᑦ ᐊᒻᒪᓗ ᑯᕕᔪᖃᖅᐸᑦ 

ᕼᐋᒪᓚᒃᑯᑦ ᑭᒡᓕᓐᖑᐊᓕᐊᕆᓯᒪᔭᑕ ᐃᓗᐊᓂ, 

ᑎᓕᐅᕈᑦ ᑕᐃᓐᓇ ᑭᓇᒧᑦ ᑐᓐᓂᖅᑯᑎᒋᔭᐅᒐᔭᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐅᖄᓚᕕᐅᒍᓐᓇᖅᑐᖅ 

ᐊᑭᖃᓐᖏᑦᑐᖅ ᓇᓂᑐᐃᓐᓇᖅ ᑯᕕᔪᖃᖅᐸᑦ, 

ᖃᐅᔨᑐᐊᕈᑎᒃ ᑯᕕᓯᒪᔪᒥᒃ ᑕᑯᔪᖃᖅᐸᑦ 

ᐊᑭᖃᓐᖏᑦᑐᖅ ᐅᖄᓚᕕᒋᖤᖅᐸᐅᒃ, 

ᓂᐱᓕᐅᖅᑕᐅᖤᖅᐳᖅ, ᐊᒻᒪᓗ ᑕᕝᕙᐅᓚᐅᖅᖢᓂ 

ᑭᓇ ᑯᕕᓯᖅᑲᐅᒻᒪᖔᑦ ᑕᐃᒪ ᐊᑐᖅᑕᐅᓕᕋᔭᖅᐳᖅ 

ᐃᒪᒻᒦᒃᑲᓗᐊᖅᐸᑦ ᓄᓇᒦᒃᑲᓗᐊᖅᐸᑦ. ᑭᓯᐊᓂ 

ᑕᐃᓐᓇ ᐅᖄᓚᕕᐅᒍᓐᓇᖅᑐᖅ 

ᐅᓐᓄᐊᖑᒐᓗᐊᖅᑎᓪᓗᒍ ᖃᖓᓕᒫᖅ 

ᐅᖄᓚᕕᐅᒍᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐱᕕᖃᖅᑎᒃᑲᓐᓂᕋᕕᖓ, ᓇᐃᑦᑐᕈᓗᒻᒥ 

ᐊᐱᖅᑯᑎᒃᓴᖃᖅᑐᖓ ᑕᕝᕗᖓ ᓇᓄᓐᓄᑦ 

ᐅᑎᒃᑲᓐᓂᐊᔾᔪᒍᒪᒐᒪ. ᒥᓂᔅᑕ ᐊᐱᕆᒃᑲᓐᓂᕈᒪᒐᒃᑭᓐ 

ᑖᒃᑯᐊ ᓇᓄᐃᑦ ᒥᒃᓵᓄᑦ. ᑕᐃᒪ  

ᓇᐃᓴᐅᖃᑦᑕᓐᓂᕋᖅᓯᒪᒐᔅᓯ ᐊᕐᕌᒍᑦ ᑲᔅᓯ 

ᓈᔭᕌᖓᑕᑭᐊᖅ. ᖃᖓᓕ ᑕᒪᓐᓇ 

ᓇᐃᓴᐅᓂᕆᓯᒪᔭᓯ ᑕᒫᓂ ᕿᑭᖅᑖᓗᒻᒥ ᖃᖓ 

ᓇᐃᓴᐅᓚᐅᖅᐱᓯ ᐊᕐᕌᒎᔪᒥ. ᑕᒪᑐᒥᖓ 

ᑐᑭᓯᑎᒋᐊᓚᐅᓐᖓ ᓯᕗᓪᓕᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖ.ᖅ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. ᒥᔅᑐ 

ᓴᕕᑲᑖᖅ 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᒃᑯᐊ ᕿᑭᖅᑖᓗᒻᒥ ᓇᓄᐃᑦ ᐊᒥᕼᐆᒻᒪᑕ ᐃᓚᒃᑯᑦ, 

ᖃᐅᔨᕼᐊᖅᑕᐅᕼᐅᒻᒪᑕ ᒪᕐᕉᒃ ᐱᐊᓂᒃᑕᐅᓚᐅᑦ ᐊᒻᒪ 

ᐊᑕᐅᕼᐃᖅ ᐱᒋᐊᒃᑲᓐᓂᓐᓂᐊᖅᑐᖅᕼᐅᓕ ᑭᕼᐃᐊᓂ 

ᑖᒃᑯᐊ ᕼᐃᑕᒪᐅᖅᑯᖅ ᑕᓪᓕᒪᐅᖅᑰᒻᒪᑕ, ᐊᒡᓛᑦ 

ᓇᓄᐃᑦ ᐃᓛᒃᑰᖅᑐᑦ ᕿᑭᖅᑖᓗᒻᒥ, ᐊᕐᕌᒍᑕᒫᖅ 

ᖃᐅᔨᕼᐊᖅᑕᖅᑕᐅᔫᒐᓗᐃᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ. 

ᐃᓛᒃ, ᑖᓐᓇ ᓇᓄᓕᒻᒪᕆᐊᓘᓕᒻᒪᑦ ᑕᒪᒃᑯᐊ 

ᓄᓇᓖᑦ. ᓇᓄᖃᖅᐸᓚᐅᖏᑦᑐᓪᓗ ᓇᓄᖃᓕᖅᖢᑎᒃ.  

ᐊᑦᑕᓐᓇᖅᑐᒦᕈᔪᓕᕋᑦᑕ, ᑕᒪᑐᒧᖓ ᓇᓄᒻᒧᑦ 

ᐅᕙᒍᖔᖅ. ᓇᓄᐃᓪᓕ ᑕᐃᒃᑯᐊ ᐊᑦᑕᓐᓇᖏᒻᒪᑕ 

ᐅᕙᒍᖔᖅ ᐊᑦᑕᓐᓇᖅᑐᒦᖔᓕᕋᑦᑕ ᐱᖁᑎᕗᑦ 

ᓱᕋᒃᑕᐅᕙᒃᖢᑎᒃ ᐊᒻᒪᓗ 

ᐹᔭᐅᔪᖃᖃᑦᑕᖅᓯᒪᐱᓪᓚᓕᖅᖢᓂ.  

 

ᑕᐃᒪᐃᑦᑑᑎᓪᓗᒍ ᓇᐃᓴᐃᒃᑲᓐᓂᓚᐅᓪᓗᓯ ᑕᐅᕙᓂ 

ᓯᕗᓂᑦᑎᓐᓂ ᑖᒃᑯᐊ ᓇᐃᓴᖅᑕᐅᔭᕇᒻᒥᖅᐸᑕ, 

ᓱᖁᓯᖏᒻᒥᒃᐸᑕ ᐃᓅᓯᓪᓕᒋᐊᖏᑉᐸᑕ 

ᑕᒪᑐᒥᖓᖃᐃ ᓄᓇᓖᑦ ᑕᒪᒃᑯᐊᖏᓛᒃ 

ᐊᖑᓇᓱᒃᑐᓕᕆᔩᑦ ᓯᕗᓂᑦᑎᓐᓂ 

ᑐᒃᓯᕋᒃᑲᓐᓂᕈᓐᓇᕋᔭᖅᐳᓇᐃ? ᐅᕝᕙᓘᓐᓃᑦ ᑕᐃᒃᑯᐊ 

ᐆᒪᔪᓕᕆᔨᔾᔪᐊᒃᑯᑦ ᑕᐃᒃᑯᐊ 

ᐊᐅᓚᑦᑏᓐᓇᐅᔭᓐᓂᐊᖅᐸᑦ ᑕᐃᒃᑯᓂᖓ? ᑕᒪᑐᒥᖓ 

ᑐᑭᓯᑎᒋᐊᒃᑲᓐᓂᓚᐅᖓ. ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᒫᓐᓇ ᐱᕼᐃᒪᒐᑉᑯ ᑖᓐᓇ ᐃᑉᐱᐊᔾᔫᑉ ᓇᓅᑎᖏᑦ 

ᖃᑉᓗᓈᑐᑦ ᐅᖃᕈᒃᑯ ᐃᓄᒃᑐᑦ ᖃᐅᔨᒪᖏᓐᓇᒃᑯ  

Lancaster Sound, 2019-ᖑᖅᐸᑦ 

ᖃᐅᔨᕼᐊᖅᑕᐅᒋᐊᒃᑲᓐᓂᓐᓂᐊᖅ. 

 

ᐃᓛᒃ ᓇᐃᕼᐊᖅᑕᐅᒃᑲᓐᓂᓐᓂᐊᑦ, ᐊᒻᒪ ᑕᐃᓐᓇ 

ᒫᓐᓇ ᑭᐊᑭᐊᖅ ᐊᐱᕆᓚᐅᒻᒪᒍ ᑭᐅᓚᐅᕋᒪ, 

ᑕᐃᒃᑯᐊ ᐆᒪᔪᓕᕆᔨᔾᔪᐊᒃᑯᑦ ᒫᓐᓇ 

ᑐᕼᐋᑎᑦᑎᓂᐊᒻᒪᖔᑕ ᓇᓄᐃᑦ ᒥᒃᕼᐋᓄᑦ. ᑕᐃᑲᓂ 

ᓇᓄᐃᑦ ᖃᓄᖅ ᑲᒪᒋᔭᐅᑦᓯᐊᓐᓂᐊᒻᒪᖔᑕ, ᑕᐃᑲᓂ 

ᒫᓐᓇ ᑕᐃᒪ ᐅᖃᖅᑑᓪᓗᐊᓐᓂᐊᒻᒪᑕ ᑖᒃᑯᐊ 

ᓄᓇᓕᐅᔪᑦ ᐊᒻᒪ ᒪᖃᐃᑎᐅᔪᑦ ᑖᒃᑯᐊ ᐱᖓᕼᐆᒻᒪᑕ 

ᓇᓐᓄᒍᑎᒃᕼᐅᑦ, ᐃᓛᒃ ᓇᓐᓄᒍᑎᒃᕼᐅᓂᐊᑦ 

ᐊᒥᕼᐆᓂᖏᑦ ᐅᖃᖅᐸᑕ, ᐱᖓᕼᐆᖕᒪᑕ 

ᖃᓄᖅᑐᕐᖑᓇ, ᖃᓄᖅ ᑲᒪᒋᔭᐅᑦᓯᐊᕋᔭᒻᒪᖔᑕ 

ᑖᒃᑯᐊ ᓇᓄᐃᑦ.  

 

ᕼᐃᕗᓪᓕᖅᐹᖅ, ᑖᓐᓇ ᓇᓄᑦ 

ᐊᒥᕼᐅᓐᖑᕆᐊᖁᔭᕗᑦ, ᕿᑎᐊᓃᑦᑐᖅ ᑖᒃᑯᐊ 

ᓇᓄᐃᑦ ᐊᒥᕼᐆᓂᖏᑦ ᕼᐅᓐᓂᓐᖏᖁᔭᕗᑦ ᐊᒻᒪ  

ᑭᖑᓪᓕᖅᐹᖅ ᓇᓄᐃᑦ ᐊᒥᕼᐆᓗᐊᒻᒪᑕ 

ᒥᒃᖠᒋᐊᖁᔭᕗᑦ ᐊᒥᕼᐆᓂᖏᑦ.  

 

ᑕᐃᒪ ᐆᒪᔪᓕᕆᔨᔾᔪᐊᒃᑯᑦ ᑐᕼᐋᑎᑦᓯᓂᐊᒻᒪᑖ ᐊᒻᒪ 

ᑐᕼᐊᕈᐊᓐᓂᐊᖅᕼᐅᑎᒃ ᑖᒃᑯᐊ ᐃᓄᓐᓂᑦ ᖃᓄᖅ 

ᓇᓄᐃᑦ ᐊᐅᓚᑕᐅᑦᑎᐊᕋᔭᒻᒪᖔᑕ ᑕᕝᕙᓂ 

ᓄᓇᕘᑦᒥ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ ᑭᐅᑦᑎᐊᑲᑕᒻᒪᑦ. ᑕᐃᒪ ᑕᐃᒪᐃᑦᑑᑎᓪᓗᒍ, 

ᑖᒃᑯᐊ ᖃᐅᔨᓴᖅᑕᐅᓚᐅᖅᑎᓪᓗᒋᑦ 

ᓈᓚᓐᓂᖃᓚᐅᖅᑎᓪᓗᒍᓗ, ᑕᐃᒪ 

ᖃᓄᖅᑑᕆᐊᕈᒫᖅᐱᓰ ᑕᒪᓐᓇ 

ᓇᓐᓄᒍᓐᓇᓐᓂᕆᔭᕗᑦ ᑕᒫᓂ ᓄᓇᕘᒥ 

ᐅᓄᖅᓯᒋᐊᖅᑕᐅᓗᑎᒃ. ᑕᒪᑐᒥᖓᖃᐃ ᑕᐃᒪᓐᓇ 

ᓯᕗᓂᖃᖅᐱᓯ ᐋᒃᑲᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᒃᑯᐊ ᓇᓄᐃᑦ ᐃᓛᒃᑯᑦ ᑕᑯᓐᓇᖅᑕᐅᕼᐅᒻᒪᑕ 

ᑕᐃᒃᑯᐊ ᐃᓛᒃᑯᑦ ᑲᒪᒋᔭᐅᓂᐊᒻᒥᔪᑦ ᓇᓄᐃᑦ 

ᖃᓄᖅ ᑲᒪᒋᔭᐅᓂᐊᒻᒪᖔᑕ, ᐊᒥᕼᐅᓂᓐᖏᑦ 

ᒥᒃᖠᒋᐊᖁᔭᕗᑦ ᓇᓄᐃᑦ, ᕼᐅᓐᓂᖁᔨᖏᑕᕗᑦ, 

ᐊᒻᒪᓗ ᐊᒥᕼᐅᓐᖑᕆᐊᖃᑦ. ᑖᒃᑯᐊ ᐃᓛᒃᑰᓪᓗᑎᒃ 

ᑲᒪᒋᔭᐅᔪᒫᒻᒥᔪᑦ ᑖᓐᓇ ᐆᒪᔪᓕᕆᔨᔾᔪᐊᒃᑯᑦ 

ᑐᕼᐋᓐᓇᓂᖄᓂᑉᐸᑕ, ᐃᓛᒃ ᑐᕼᐋᑎᑦᓯᐊᓂᒃᐸᑕ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. ᑖᓐᓇᐃᓛᒃ ᐱᔾᔪᐊᖑᒻᒪᑦ ᓇᓄᐃᑦ 

ᒥᒃᓵᓄᐊᖓᔪᖅ ᑖᒃᑯᐊ ᖃᐅᔨᒪᒋᑦᑎ ᓇᓄᐃᑦ 

ᓇᒧᑐᐃᓐᓈᑦᑕᒻᒪᑕ ᓂᕿᔅᓴᒥᓐᓂᒃ ᒪᓕᒃᖢᑎᒃ. 

ᑕᕝᕙᓂᑦᑕᐃᓐᓇᖅ ᓄᓇᒦᑦᑐᓐᓇᖏᒻᒪᑕ ᐃᓚᖏᑦ 

ᓇᓄᖃᕈᓐᓃᔾᔫᒥᕙᒃᖢᑎᒃ ᐃᓚᖏᓪᓗ 

ᐱᑕᖃᓕᔾᔫᒥᕙᒃᖢᑎᒃ. ᑖᓐᓇᓕ ᐊᐱᖅᓲᑎᒋᕙᕋ 

ᑕᐃᒪᓐᓇ ᓄᓇᖃᖏᓐᓂᖏᓐᓂᒃ ᐅᖃᐅᑎᕙᒋᑦ ᓲᓪᓗ 

ᐃᑉᐱᐊᔾᔪᒃ ᓇᐃᓴᖅᑕᐅᓚᐅᓪᓗᓂ ᓇᓄᖁᑎᖏᒡᒎᖅ  

ᒥᒃᖠᕚᓪᓕᒻᒪᑕ ᑕᐃᒪ ᐅᖃᕋᔭᒻᒪᑕ ᐃᑉᐱᐊᔾᔫᒡᒎᖅ 

ᓇᓄᖏᑦ ᓄᖑᓕᖅᑐᑦ, ᑕᐃᒪ ᐊᓯᐊᓄᐊᔾᔫᒥᒻᒪᑕ 

ᑕᒪᓐᓇ ᖃᐅᔨᒪᔭᐅᔭᕆᐊᖃᒻᒪᑦ. ᑕᐃᒪᐃᑦᑑᑎᓪᓗᒍ 

ᑕᒪᓐᓇ ᓂᕆᐅᑦᑎᐊᓐᓂᐊᓕᖅᐳᖓ ᑕᒪᓐᓇ ᖃᓄᖅ 

ᐋᖅᑭᒃᑕᐅᔪᒫᒻᒪᖓᑦ ᐊᒻᒪᓗ ᖁᔭᓐᓇᒦᖅᖢᑎᑦ. 

ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐅᖃᐅᕼᐃᒃᕼᐅᑐᐃᓐᓇᐅᖅᑰᒻᒪᑦ. ᑕᕝᕙᓃᓐᓇᑦᑕ 

ᒪᑉᐱᒑᓂ (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ 

ᐱᓕᕆᐊᖏᑦ, ᐊᐅᓚᑕᐅᓂᖏᑦ, ᐊᐅᓚᔾᔪᑏᑦ 

ᒪᑭᒪᐅᑏᑦ, ᓂᕈᐊᕈᑕᐅᓂᐊᖅᑐᑦ, $21,862,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᓗᕼᐄ, (ᑐᓵᔨᑎᒍᑦ) 

ᐊᕙᑎᓕᕆᔨᒃᑯᑦ, ᐊᐅᓚᔾᔪᑏᑦ, ᒪᑭᒪᐅᑏᓪᓗ, 

ᓂᕈᐊᕈᑕᐅᓂᐊᖅᑐᑦ, $27,742,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᑖᒃᑯᐊ ᐊᕙᑎᓕᕆᔨᒃᑯᑦ ᐱᓕᕆᕝᕕᐊ ᐱᔭᕇᒻᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓴᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ, ᒪᑐᓯᔾᔪᑎᑎᑦ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒋᑦ ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᒫᓃᑦᑐᑦ ᑕᐃᒃᑯᐊᓗ 

ᐱᓕᕆᖃᑦᑕᓚᐅᖅᑐᑦ ᑖᒃᑯᓂᖓ 

ᐃᖅᑲᓇᐃᔭᑦᑎᐊᖅᑐᐊᓗᐃᑦ ᑖᒃᑯᐊ ᖁᔭᓇᒥᕈᔭᕙᔅᓯ 

ᐃᓗᓐᓇᓯ ᐃᓚᐅᓚᐅᖅᑐᓯ, ᑕᐃᒪᒃ 

ᐃᖏᕐᕋᑦᑎᐊᑦᑐᕐᔪᐊᒻᒪᕆᐊᓗᓕᕋᔅᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᖅᓱᖅᑏ. ᐅᑯᐊᑦ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑐᓪᓗᐊᕈᕕᒋᑦ. 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᐃᓕᖅᑯᓯᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᒪᓐᓇᓪᓗᐊᕕᒃ, ᑲᔪᓯᒋᐊᕐᓂᐊᓕᕋᑦᑕ, ᐊᐱᕆᕙᕋ 

ᒥᓂᔅᑐᔪᖅ ᐃᓕᖅᑯᓯᓕᕆᔨᒃᑯᓐᓄᑦ  

ᐃᖅᑲᓇᐃᔭᖅᑎᓂᒃ ᐃᑲᔪᖅᑎᖃᕈᐊᕐᒪᖓᑦ, ᒥᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᐊᖏᖅᐳᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑎᒪᔨᑦ ᐊᖏᖅᐸᑦ 

ᒥᓂᔅᑕ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᖕᒧᖁᓪᓗᒋᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  

ᐃᖅᑲᓇᐃᔭᖅᑎᑦ ᐃᖅᓯᖅᑎᓪᓗᐊᖅᑐᕈᕕᒋᑦ. 

 

ᒪ’ᓇᓪᓗᐊᕕᒃ. ᑲᔪᕼᐃᒋᐊᒃᑲᓐᓂᐊᓐᓂᐊᓕᕋᑉᑕ. 

ᒥᓂᔅᑑ, ᓇᓗᓇᐃᔭᐃᔪᓪᓗᐋᕋᕕᑦ 

ᐃᖅᑲᓇᐃᔭᖅᑎᒋᔭᓐᓂᒃ, ᓇᓗᓇᐃᑦᓯᐊᓐᓂᐊᕐᒪᑕ, 

ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ ᐊᒻᒪᓗ ᐅᓐᓄᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᑕᐅᑐᒃᑐᑦ 

ᓄᓇᕗᒥᐅᑦ. 

 

ᐅᓐᓄᒃ ᑕᕝᕙᓃᖃᑎᖃᓐᓂᐊᖅᐳᖓ ᐱᒋᐊᓪᓗᖓ 

ᑕᕝᕙᓐᖓᑦ ᕼᐊᐅᒥᒋᔭᒻᒥᑦ ᑕᓐᓇ Director of  

Corporate Services, ᕋᐃᒋᓕ ᐊᑦᓚ, 

ᕼᐊᐅᒥᓐᓃᑦᑐᖅ ᐊᒻᒪᓗ ᑖᒻᓇ ᑕᓕᖅᐱᓐᓃ 

ᑐᒡᓕᕆᔭᕋ, ᐸᐅᓗᓯ ᓱᕕᒐ. ᑖᒃᑯᐊᖑᕗᒍᑦ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑐᓐᖓᕼᐅᖕᓂᐊᖅᐳᕼᐃ. ᒥᔅᑐ ᓱᕕᒐᖅ ᐊᒻᒪ ᒥᔅ 

ᐊᑦᓚ. ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ 

ᐅᒃᑯᐃᕈᑎᓐᖑᓄᑦ, ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ ᖁᕕᐊᓱᒃᐳᖓ 

ᓵᔅᓯᓐᓃᑦᑐᓐᓇᕋᒪ ᑲᑎᒪᔩᑦ ᑖᒃᑯᐊ ᐱᖅᑯᓯᓕᕆᔨᒃᑯᑦ 

ᐃᑦᑕᓐᓂᓴᓕᕆᔨᒃᑯᓪᓗ 2017-18 

ᑮᓇᐅᔭᖅᑐᕈᑎᔅᓴᖏᑦ ᐸᓐᓇᐅᑎᖏᑦ. ᐱᓕᕆᕝᕕᐅᑉ 

ᑖᓐᓇ ᑮᓇᐅᔭᖅᑖᕆᔪᒪᔭᖏᑦ $25,697,000.  

 

ᐱᖅᑯᓯᓕᕆᔨᒃᑯᑦ ᑖᒃᑯᐊ ᓯᕗᓕᖅᑎᐅᒻᒪᑕ ᓄᓇᕗᑦ 

ᒐᕙᒪᒃᑯᖏᓐᓂ, ᐱᐅᖅᓱᐊᖅᑕᐅᓂᖏᓄᑦ  

ᓴᓇᔭᐅᓂᖏᓄᑦ ᐊᒻᒪᓗ ᐱᐅᓯᒋᐊᕈᑎᖏᓐᓄᑦ 

ᓄᓇᕘᑉ ᐱᖅᑯᓯᖏᓄᑦ ᐃᑦᑕᓐᓇᓴᓐᓄᑦ 

ᐅᖃᐅᓯᖏᓐᓄᓪᓗ ᓄᓇᕘᒥᐅᑦ. 

 

ᑖᓐᓇ ᐃᑦᑕᓐᓂᓴᓕᕆᔨᑦ ᐃᖅᑲᓇᐃᔭᕝᕕᖓ 

ᐱᒻᒪᕆᐅᑎᑦᑎᒻᒪᑦ ᑖᔅᓱᒥᖓ ᐃᑦᑕᓐᓂᓴᓕᕆᓂᒻᒥᒃ  

ᐱᖅᑯᓯᓕᕆᓂᒻᒥᓪᓗ ᐃᑦᑕᓐᓂᓴᒃᑯᕕᒻᒥ ᐊᒻᒪᓗ 

ᐃᑲᔫᑎᓂᒃ ᑐᓂᓯᖃᑦᑕᓐᓂᒻᒧᑦ ᐃᑦᑕᓐᓂᓴᓄᑦ.  

 

ᑕᐃᒪ ᐱᓕᕆᕝᕕᒃᐳᑦ ᐱᓕᕆᕙᓪᓕᐊᓇᓱᒻᒪᑕ 

ᑕᒪᒃᑯᐊ ᐸᖅᑭᔭᐅᑦᑎᐊᖁᓪᓗᒋᑦ ᓄᓇᕘᑦ ᒐᕙᒪᒃᑯᑦ 

ᓴᓇᐅᒐᖁᑎᖏᑦ ᐱᖅᑯᓯᓕᐅᕈᑎᖏᓪᓗ 

ᐃᑦᑕᓐᓂᓴᐃᑦ ᓄᐊᓯᒪᔭᖏᑦ. ᑕᐃᒪᓐᓇ ᓄᓇᕗᑦ 

ᓇᖕᒥᓂᖅ ᐃᑦᑕᓐᓂᓴᓕᕆᕕᒃᑖᕋᓱᓐᓂᖏᑦ ᑖᒃᑯᐊ 

ᓄᒃᑎᖅᑕᐅᓂᖏᑦ ᓄᓇᕘᒥ ᑕᑯᔭᒐᖃᕝᕕᒻᒧᑦ 

ᑎᑎᖅᑲᖁᑎᖏᓪᓗ ᑲᓇᑕᒥ ᑕᑯᔭᒐᖃᕝᕕᔾᔪᐊᒧᑦ 

ᐊᑐᐃᓐᓇᖃᕝᕕᐅᓂᐊᒻᒪᑕ ᐱᓕᕆᖃᑎᒌᓐᓂᒃᑯᑦ 

ᖃᐅᔨᓴᓐᓂᒻᒧᑦ ᐃᓕᓐᓂᐊᖅᑎᑦᑎᓂᒻᒧᑦ 

ᓴᖅᑭᔮᖅᑎᑦᑎᖃᑦᑕᓐᓂᒻᒧᓪᓗ. 

 

ᑖᒃᑯᐊ ᐊᒡᒍᖅᓯᒪᓂᖏᑦ ᐃᑦᑕᓐᓂᓴᓕᕆᔩᑦ 

ᐃᖅᑲᓇᐃᔭᕝᕕᖓ ᐱᒋᐊᖅᓯᒪᒻᒪᑕ 

ᐱᕙᒌᔭᖅᐸᓪᓕᐊᓪᓗᑎᒃ ᑖᒃᑯᐊ ᑕᕝᕙᓐᖓᑦ 

ᔭᓗᓇᐄᕝ ᐃᑦᑕᓐᓂᓴᒃᑯᕕᒻᒥ ᑕᕝᕗᖓ ᑲᓇᑕᒥ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4064 

ᑕᑯᔭᒐᖃᕝᕕᔾᔪᖓᓄᑦ ᐋᑐᕚᒥ. ᑖᒃᑯᐊ ᓄᒃᑎᕆᓂᖅ 

ᐊᐅᔭᖅ ᐱᔭᕇᓐᓂᐊᖅᑐᒃᓴᐅᔪᑦ ᐃᓱᓕᑎᓪᓗᒍ. 
 

ᐃᒃᓯᕙᐅᑖᖅ, ᐱᓕᕆᕝᕕᑉᐳᑦ 

ᑐᑭᒧᐊᒃᑎᑦᑎᕙᓪᓕᐊᕗᔅᓱᓕ ᑖᒃᑯᐊ 

ᐊᑐᓕᖅᑎᑕᐅᓂᖏᓂ ᐅᖃᐅᓯᒃᑯᑦ ᐱᓕᕆᐊᖑᔪ 

ᐱᔨᑦᑎᕋᓐᓂᒻᒥᓪᓗ ᒐᕙᒪᒃᑯᓐᓂ, ᐱᖃᐅᓯᔾᔨᓪᓗᑎᒃ 

ᓴᓇᓂᒻᒥᒃ ᑖᒃᑯᓂᖓ ᑕᓯᐅᖅᓯᔾᔪᑎᓂᒃ 

ᒪᓕᒐᕋᓛᑎᒍᑦ ᐊᑐᕆᐊᓕᑦ ᑐᓴᐅᒪᑎᑦᑎᓂᒻᒧᑦ 

ᑎᑎᕋᓐᓂᒻᒧᓪᓗ ᑖᒃᑯᓄᖓ ᐃᓕᓴᕆᔭᐅᓯᒪᔪᓄᑦ 

ᐅᖃᐅᓯᓐᓂᒃ ᐊᑐᓪᓗᑎᒃ ᑖᓐᓇ ᐊᑐᓕᕈᑕᐅᔪᖅ 

ᐃᓕᓴᕆᔭᐅᓯᒪᔪᓄᑦ ᐅᖃᐅᓯᓐᓄᑦ ᒪᓕᒐᖅ. 
 

ᐊᒻᒪᓗ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᓂᖏᓐᓄᑦ 

ᒪᓕᒐᒻᒥᑦ. ᐱᓕᕆᐊᖃᓐᒥᔪᒍᑦ ᑕᕝᕙᓂ ᐅᖃᐅᓯᕗᑦ 

2, ᑖᒃᑯᐊ ᓄᓇᓐᖑᐊᕆᔭᕗᑦ ᐃᓚᒃ 

ᐊᔪᕆᖅᓱᐃᔾᔪᑎᒋᔭᕗᑦ ᐊᑐᓕᖅᑎᑕᐅᓂᖏᑦ 

ᐅᖃᐅᓯᖅᑎᒍᑦ ᐱᔭᒃᓴᕆᔭᑦᑎᓐᓂᒃ. ᑖᒃᑯᐊ 

ᐱᓕᕆᕕᕗᑦ ᓴᓇᓯᒪᕗᑦ 

ᖃᖓᒃᑰᖃᑦᑕᓐᓂᐊᓐᓂᖏᓐᓂᒃ ᓴᓇᔭᐅᓂᖏᑦ 

ᐅᖃᐅᓯᕗᑦ 2 ᐊᒻᒪᓗ ᐊᑐᓕᖅᑎᑕᐅᓂᖏᓐᓄᑦ 

ᐅᖃᐅᓯᓕᕆᔨᓄᑦ. ᒪᓕᒐᖅ 2027-ᒧᑦ ᒪᓕᒐᖅᑎᒍᑦ  

ᐱᔭᕆᐊᖃᓐᓂᐊᖅᑐᖅ ᑖᓐᓇ ᐅᖃᐅᓯᕗᑦ 2 

ᓴᓇᔭᐅᓂᐊᒻᒪᑦ ᐃᓄᐃᑦ ᐃᓚᐅᓗᑎᒃ 

ᐱᓕᕆᖃᑕᐅᓗᑎᒃ ᐱᓗᐊᖅᑐᒥᒃ ᑲᑐᔾᔨᖃᑎᖃᓪᓗᑎᒃ 

ᑐᓐᖓᕕᒃᑯᓐᓂ, ᖃᓄᖅᑑᖃᑎᖃᓪᓗᑎᒃ 

ᐊᕕᒃᑐᖅᓯᒪᔪᓂᒃ ᐃᓄᐃᑦ ᑎᒥᖁᑎᖏᓐᓂᒃ 

ᐊᓯᖏᓐᓂᓪᓗ. 
 

ᐃᒃᓯᕙᐅᑖᖅ, ᐱᓕᕆᕝᕕᖓ ᐱᖅᑯᓯᓕᕆᔨᒃᑯᑦ 

ᑕᐅᑐᒍᓐᓇᖅᓯᑦᑎᐊᒻᒪᑕ ᑐᑭ1ᐊᒃᑎᑕᐅᓂᖓᓂ 

ᐊᑑᑎᖃᑦᑎᐊᖅᑐᒥᒃ ᐊᑐᓕᖅᑎᑕᐅᖁᓪᓗᒋᑦ 

ᐱᒋᐊᖅᑎᑕᐅᔪᑦ. ᑖᒃᑯᐊ ᐃᓚᓕᐅᔾᔨᖃᑦᑕᒻᒪᑕ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓄᓇᕘᑉ ᒐᕙᒪᒃᑯᖏᑕ 

ᐊᑐᐊᒐᖏᓐᓄᑦ ᐱᓕᕆᐊᔅᓴᖏᓐᓄᑦ 

ᐱᔨᑦᑎᕋᓐᓂᖏᓐᓄᓪᓗ. ᐱᖅᑯᓯᓕᕆᔨᒃᑯᑦ 

ᐃᓕᖅᑯᓯᓕᕆᔨᒃᑯᑦ ᐃᑲᔪᕐᓂᐊᖅᐳᑦ ᐱᓕᕆᕕᓐᓂ 

ᐋᖅᑭᔅᓱᐃᓂᕐᒥᒃ ᐊᑐᓕᖅᑎᑦᑎᓂᕐᒥᓪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑐᕌᒐᓂᒃ ᐱᒋᐊᖅᑎᑕᐅᔪᓂᓪᓗ 

ᓇᓗᓇᐃᔭᖅᓯᒪᔪᐃᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᑐᑭᑖᕈᑎᖏᓐᓂ ᐊᖅᑯᑎᒋᔭᐅᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᐊᒻᒪᓗ ᑐᑦᑕᕐᕕᒃ. 
 

ᐃᓐᓇᑐᖃᕐᓄᑦ ᒪᒃᑯᒃᑐᓄᓪᓗ ᐱᓕᕆᔩᑦ 

ᐸᕐᓇᐸᓪᓕᐊᒻᒥᔪᐃᑦᑕᐅᖅ ᓯᕗᓪᓕᖅᐹᖓᓐᓂᒃ 

ᐆᒪᔪᖅᓯᐅᕐᓂᕐᒧᑦ ᓴᓇᕐᕈᑎᓕᐅᕐᓂᕐᒧᓪᓗ 

ᐃᓕᓐᓂᐊᕈᑎᒥᓂᒃ ᑲᑎᒪᓯᓐᓈᑦ 

ᐃᓕᓐᓂᐊᕐᓂᐅᒐᔭᖅᑐᒥ ᕿᑎᕐᒥᐅᓂ ᑕᖅᑭᑦᑕ 

ᑭᖑᓂᐊᓂ, ᐃᓕᓐᓂᐊᖅᑐᖃᕐᓂᐊᕐᓗᓂ 

ᕿᑎᕐᒥᐅᑕᓂᒃ ᐃᖃᓗᑦᑑᑦᑎᐊᒥᒃ. 

ᐱᓕᕆᕕᒐ ᐊᔭᐅᕆᑦᑎᐊᐸᑉᐳᖅ ᑮᓇᐅᔭᓂᑦ 

ᐃᑲᔫᑎᑦᑕ ᑐᓂᔭᑦᑕᓗ ᐊᑐᐊᒐᖁᑎᑦᑎᓐᓂᒃ 

ᓄᓇᕗᒻᒥᐅᓄᑦ. ᑕᖅᑭᐅᔪᒥ ᐱᒋᐊᖃᑖᖅᑎᓪᓗᒍ 

ᒪᕐᕉᒃ ᐃᓕᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑏᒃ 

ᐊᐅᓪᓚᖅᓯᒪᓚᐅᖅᐴᒃ ᖃᐅᓱᐃᑦᑐᒧᑦ 

ᐊᐅᓱᐃᑦᑐᒧᓪᓗ. ᐱᓕᕆᐊᖑᖃᑦᑕᖅᑐᓂᑦᑕᐅ 

ᐊᖅᑯᑎᖃᕋᓱᑉᐸᒻᒥᔪᒍᑦ ᓄᓇᕗᓕᒫᒥ, ᓲᕐᓗ 

ᓄᓇᓕᓐᓂ ᑲᑎᒪᓂᕐᓂᒃ, ᐊᕐᕌᒍᑕᒫᖅᓯᐅᑎᓂ ᐊᒻᒪᓗ 

ᐃᓕᓐᓂᐊᓯᓐᓈᑦ ᑲᑎᒪᔨᐅᔪᓂ. 

 

ᑖᒃᑯᐊ ᑕᕝᕙ ᒪᑐᐃᕈᑎᒃᑲ, ᓂᕆᐅᑦᑎᐊᖅᐳᖓ 

ᑭᐅᓇᓱᒋᐊᔅᓴᕐᓂᒃ ᐊᐱᖅᑯᑕᐅᒍᒪᔪᓂᒃ 

ᑲᑎᒪᔨᐅᖃᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᒪᑐᐃᕈᑎᖃᕈᒪᕚ? ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓐᖓᓱᒋᑦ 

ᒥᓂᔅᑐ ᖁᒃᓱᒃ, ᒥᔅ ᐅᕋᐃᒡᒋᓕ ᐊᒻᒪᓗ ᒥᔅᑕ ᓱᕕᒐᖅ.  

 

ᐃᑦᓯᕙᐅᑖᖅ, ᖁᕕᐊᓱᒃᐳᖓ 

ᒪᑐᐃᖅᓯᔾᔪᑎᖃᕈᓐᓇᕋᒪ ᑲᑎᒪᔨᕋᓛᑦ ᒐᕙᒪᒃᑯᑦ 

ᑮᓇᐅᔭᖅᑑᑎᖏᓐᓂᒃ ᐊᒻᒪ ᐊᐅᓚᔾᔪᑎᖏᓐᓂᒃ 

ᕿᒥᕐᕈᔨᖏᓐᓂᒃ ᑭᒡᒐᖅᑐᕐᓗᒋᑦ ᐱᔾᔪᑎᒋᓪᓗᒋᑦ 

ᐃᓕᖅᑯᓯᓕᕆᔨᒃᑯᑦ, ᐱᖅᑯᓯᓕᕆᔨᒃᑯᓪᓗ 2017-

2018 ᑮᓇᐅᔭᖅᑑᑎᒃᓴᓂᒃ ᐊᒻᒪ 2017-2020 

ᐱᓕᕆᐊᒃᓴᓄᑦ ᐸᕐᓇᐅᑏᑦ ᐱᓕᕆᕕᐊᓄᑦ. 

 

ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᐃᓕᖅᑯᓯᓕᕆᔨᒃᑯᑦ 

ᐱᓕᕆᕕᐅᑉ ᑐᒃᓯᕋᖅᑕᖏᑦ 2017-2018 

ᐊᐅᓚᔾᔪᑎᓄᑦ, ᐋᖅᑭᐅᒪᔾᔪᑎᓄᓪᓗ 

ᑮᓇᐅᔭᖅᑑᑎᒃᓴᑦ ᐅᓄᕐᓂᖃᖅᑐᑦ $25.697 ᒥᓕᐊᓐ 

ᐊᓯᔾᔨᓚᐅᖅᓯᒪᓐᖏᑦᑐᑦ ᑕᐃᒪᓐᖓᓂᒃ 

ᓴᖅᑭᑎᑕᐅᓚᕐᒪᑕ 2016-2017-ᒥ 

ᑭᓇᐅᔭᖅᑑᑎᒃᓴᐅᓚᐅᖅᑐᑦ. ᖃᑦᓯᑲᓪᓚᐃᑦ ᐃᓂᐅᔪᑦ 

ᐱᓕᕆᕕᐊᓂ ᐃᓕᖅᑯᓯᓕᕆᔨᒃᑯᑦ ᐅᓄᕐᓂᖃᕐᒪᑕ 

90.8. ᑖᓐᓇ ᓈᓴᐅᑦ ᓱᕐᕋᓚᐅᖅᓯᒪᓐᖏᑦᑐᖅ 

ᐊᕐᕌᒎᓯᒪᔪᓂᒃ.  

 

ᑭᖑᓪᓕᖅᐹᒥ ᒥᓂᔅᑕ ᓯᕗᕋᑦᑎᓐᓃᔪᑎᓪᓗᒍ, 

ᑲᑎᒪᔨᕋᓛᑦ ᐱᕕᖃᖅᑎᑕᐅᓚᐅᕐᒪᑕ 

ᓴᖅᑭᑎᑦᓯᔪᓐᓇᖅᑎᑕᐅᓪᓗᑎᒃ ᖃᑦᓯᑲᓪᓚᖕᓂᑦ 

ᐅᖃᐅᓯᒃᓴᓂᒃ ᐊᒻᒪ ᐃᓱᒫᓘᑕᐅᔪᓂᒃ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᖅᑯᓯᓕᕆᔨᒃᑯᑦ ᐱᓕᕆᕕᐊᓂ 

ᐱᓕᕆᐊᒃᓴᖃᖅᑎᑕᐅᕗᑦ ᑲᒪᒋᔭᖃᕐᓗᑎᒃ ᒐᕙᒪᒃᑯᑦ 

ᐱᒋᐊᖅᑎᓯᒪᔭᖏᓐᓂᒃ ᒪᓕᒋᐊᖃᖅᑐᑎᒃ 

ᐱᓕᕆᐊᒃᓴᕆᔭᐅᔪᓂᒃ ᐊᑖᒍᑦ ᐃᓕᑕᕆᔭᐅᓯᒪᔪᑦ 

ᐅᖃᐅᓰᑦ ᐱᖁᔭᖓᑦ ᐊᒻᒪ ᐃᓄᐃᑦ ᐅᖃᐅᓯᖏᓐᓄᑦ 

ᓴᐳᔾᔭᐅᓯᒪᔾᔪᑏᑦ ᐱᖁᔭᑦ, ᐃᓚᐅᓪᓗᑎᒃ 

ᓴᖅᑭᑎᑦᓯᖃᑦᑕᕆᐊᖃᕐᓂᖅ ᐊᕐᕌᒍᑕᒫᑦ ᐅᓂᒃᑳᓂᒃ 

ᐱᓪᓗᒋᑦ ᒐᕙᒪᒃᑯᑦ ᐱᒋᐊᖅᑎᓯᒪᔭᖏᑦ, ᐱᓕᕆᐊᖏᑦ 

ᐊᒻᒪ ᐊᑐᐊᒐᖏᑦ ᑐᕌᖓᔪᑦ ᐅᖃᐅᓯᕐᓄᑦ 

ᐱᓕᕆᔾᔪᑕᐅᔪᓄᑦ, ᐊᕕᒃᑐᖅᓯᒪᓂᐅᔪᒥ ᐊᒻᒪ 

ᒐᕙᒪᑐᖃᒃᑯᑦ ᐅᖃᐅᓯᓕᕆᓂᕐᒧᑦ 

ᓴᖅᑭᔮᖅᑎᑦᓯᔾᔪᑎᖏᑦ ᑮᓇᐅᔭᑦ ᐊᒻᒪ ᒪᓕᒋᐊᓖᑦ 

ᐅᖃᐅᓯᓕᕆᓂᕐᒧᑦ ᐱᔨᑦᓯᕐᓗᓂ ᑕᖅᑲᒃᑯᓇᓂ. 

 

ᑲᑎᒪᔨᕋᓛᑦ ᐅᖃᕆᐊᒃᑲᓐᓂᖅᐳᑦ ᐱᒻᒪᕆᐅᓂᖓᓂᒃ 

ᐱᑕᖃᖅᑎᑦᓯᒋᐊᖃᕐᓂᖅ ᑕᒪᑐᒥᖓ 

ᑐᑭᓯᒋᐊᕈᑎᒃᓴᓂᒃ ᑕᖅᑲᒃᑯᓄᖓ ᐊᒻᒪ 

ᑎᓕᐅᕆᒻᒪᕆᒃᐳᑦ ᒥᓂᔅᑕᒥᒃ ᓴᖅᑮᖁᓪᓗᒍ ᒐᕙᒪᒃᑯᑦ 

ᒫᓐᓇᒫᖑᓂᖅᐹᒨᖓᔪᖅ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓂᑦ ᐱᓪᓗᒋᑦ ᐊᐅᓚᑕᐅᓂᖏᑦ ᑖᒃᑯᐊ 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᑦ ᐊᒻᒪ ᐃᓄᐃᑦ  

ᐅᖃᐅᓯᖏᓐᓄᑦ ᓴᐳᔾᔭᐅᓯᒪᔾᔪᑏᑦ ᐱᖁᔭᑦ 

ᑭᖑᕙᓗᐊᓐᖏᓪᓗᒋᑦ ᐊᔪᕐᓇᖏᓐᓂᓕᒫᖓᒍᑦ. 

 

ᐅᑐᐱᕆ 30, 2012-ᖑᑎᓪᓗᒍ, ᒥᓂᔅᑕᐅᔪᔪ 

ᑕᐃᑦᓱᒪᓂᐅᑎᓪᓗᒍ ᓴᖅᑭᑎᑦᓯᓚᐅᕐᒪᑦ ᒐᕙᒪᒃᑯᑦ 

ᓯᕗᓪᓕᖅᐹᒥ ᓈᒪᔪᓂᒃ ᐸᕐᓇᐅᑎᓂᒃ ᒪᓕᒃᑐᒋᑦ 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᑦ ᐊᒻᒪ ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᔾᔭᐅᓯᒪᔾᔪᑏᑦ ᐱᖁᔭᖏᑦ, 

ᑕᐃᔭᐅᓪᓗᓂ ᐅᖃᐅᓯᕗᑦ ᐸᕐᓇᐅᑏᑦ, ᐊᒻᒪ 

ᐋᖅᑭᒃᓯᓪᓗᑎᒃ ᒐᕙᒪᒃᑯᑦ ᑐᕌᒐᖏᓐᓂᒃ ᐊᕐᕌᒍᐊᓄᑦ 

2012-2016 ᐊᑐᖅᑎᓪᓗᒍ. ᖃᑦᓯᑲᓪᓚᖕᓄᑦ ᐊᕐᕌᒍᓄᑦ, 

ᒪᓕᒐᓕᐅᖅᑏᑦ ᓴᖅᑭᑎᑦᓯᖃᑦᑕᖅᓯᒪᓕᖅᑐᑦ 

ᐃᓱᒫᓘᑕᐅᓂᖏᓐᓂᒃ ᐱᔾᔪᑎᒋᓪᓗᒍ ᐅᓪᓗᒥᒧᑦ 

ᐊᓐᖑᑎᒋᐊᖅᑎᑕᐅᒋᐊᖃᕐᓂᖓ ᑖᓐᓇ ᐸᕐᓇᐅᑕᐅᔪᖅ. 
 

ᒪᓕᒃᑐᒍ ᑐᒃᓯᕋᐅᑎᖓᑦ 2017-2020ᒧᑦ 

ᐱᓕᕆᐊᒃᓴᓄᑦ ᐸᕐᓇᐅᑏᑦ, ᐃᓚᖓᑦ ᐱᓕᕆᕕᐅᑉ 

ᑐᕌᖅᑕᖓ ᖃᐃᔪᓄᑦ 2017-2018 ᐊᕐᕌᒍᐊᓄᑦ 

“ᐱᐅᓯᕚᓪᓕᖅᑎᑦᓯᒍᒪᓪᓗᑎᒃ 

ᖃᐅᔨᒪᔭᐅᒋᐊᕐᓂᖏᓐᓂᒃ ᐊᑐᓕᖅᑎᑕᐅᕙᓪᓕᐊᔪᑦ 

ᑖᒃᑯᓇᓂ 2017-2020 ᐅᖃᐅᓯᕗᑦ ᐸᕐᓇᐅᑏᑦ.” 

ᑲᑎᒪᔨᕋᓛᑦ ᕿᓚᓈᕈᑎᖃᖅᐳᑦ ᕿᒥᕐᕈᓂᐊᕐᓂᕐᒥᓂᒃ 

ᒐᕙᒪᒃᑯᑦ 2017-2020 ᐅᖃᐅᓯᕗᑦ ᐸᕐᓇᐅᑏᑦ 

ᐅᔾᔨᖅᑐᑦᓯᐊᕐᓗᒋᑦ. 
 

ᐅᑐᐱᕆ 18, 2016-ᖑᑎᓪᓗᒍ, ᒥᓂᔅᑕ ᓴᖅᑮᓚᐅᕐᒪᑦ 

ᒐᕙᒪᒃᑯᑦ ᑭᐅᔾᔪᑎᒻᒪᕆᐊᓂᒃ ᑖᒃᑯᓄᖓ ᑲᑎᒪᔨᕋᓛᓄᑦ 

ᐱᓪᓗᒋᑦ ᐅᔾᔨᖅᑐᐃᔩᑦ ᐊᒻᒪ ᒐᕙᒪᒃᑯᑦ ᐊᐅᓚᔾᔪᑎᖏᑦ  

ᐊᒻᒪ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓄᑦ ᐅᓂᒃᑳᑦ 

ᐱᓪᓗᒍ ᕿᒥᕐᕈᓚᐅᕐᓂᓂ ᒫᓐᓇᒫᖑᓂᖅᐹᖅ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖏᓐᓂᒃ ᐅᖃᐅᓯᓕᕆᓂᕐᒧᑦ 

ᑲᒥᓯᓇᐅᑉ ᐊᒻᒪ ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏᑦ. ᑕᒡᕙᓂ ᑭᐅᔾᔪᑎᒥ, ᒥᓂᔅᑕ 

ᐅᖃᓚᐅᕐᒪᑦ ᒐᕙᒪᒃᑯᑦ ᓂᕆᐅᖕᓂᖏᓐᓂᒃ ᓈᒪᔪᓂᒃ 

ᐊᑐᓕᖅᑎᑕᐅᓂᐊᕐᓂᖏᑦ ᐃᓄᐃᑦ ᐅᖃᐅᓯᖏᓐᓄᑦ 

ᐱᒋᐊᖅᑎᑕᐅᔪᑦ ᐱᓕᕆᐊᑦ 2017-2018 ᐊᕐᕌᒍᐊᓂ. 

ᑖᒃᑯᐊ ᑲᑎᒪᔨᕋᓛᑦ ᕿᓚᓈᕈᑎᖃᖅᐳᑦ 

ᑐᓂᔭᐅᓂᐊᕐᓂᒥᓂᒃ ᐅᓪᓗᒥᒧᑦ ᐊᓐᖑᑎᒋᐊᖅᓯᒪᔪᓂᒃ 

ᐊᑐᓕᖅᓯᑎᑦᓯᔾᔪᑕᐅᔪᓂᒃ ᑖᑦᓱᒧᖓ ᐱᓕᕆᐊᒧᑦ.  
 

ᐃᑦᓯᕙᐅᑖᖅ, ᑖᓐᓇ ᐱᓕᕆᕝᕕᐅᔪᖅ ᐱᓕᕆᐊᖃᕐᒪᑦ 

ᐱᕙᓪᓕᐊᑎᑕᐅᓂᖏᓐᓂᒃ ᐊᒻᒪ 

ᓴᖅᑭᐅᒪᑎᑕᐅᓂᖏᓐᓂᒃ ᒐᕙᒪᒃᑯᑦ 

ᐃᑦᑕᕐᓂᑕᓕᕆᔾᔪᑎᖏᑦ, ᑕᑯᔭᒐᖃᕐᕖᑦ ᐊᒻᒪ 

ᑎᑎᖅᑲᑐᖃᓕᕆᓂᕐᒧᑦ ᐊᑐᐊᒐᓂᑦ, ᐱᓕᕆᐊᓂᑦ 

ᐊᒻᒪ ᐱᔨᑦᓯᕋᐅᑎᓂᑦ.  
 

ᑎᑎᖅᑲᑐᖃᓕᕆᓂᕐᒧᑦ ᒪᓕᒐᑎᒍᑦ 

ᐱᔪᓐᓇᐅᑎᖃᖅᑎᑦᓯᓂᐊᑕ ᐊᑖᒍᑦ, ᑖᓐᓇ 

ᐱᓕᕆᕝᕕᐅᔫᑉ ᑎᑎᖅᑲᑐᖃᓕᕆᔾᔪᑎᖏᑦ ᐱᓕᕆᐊᑦ  

ᑲᑎᖅᓱᐃᕙᒃᑐᑦ ᑕᖅᑳᓐᖓᑦ ᐊᒻᒪ ᐃᖕᒥᒃᑰᖅᑐᑦ 

ᑎᑎᕋᖅᓯᒪᔪᖁᑎᖏᑦ, ᓂᐱᓕᐅᖅᓯᒪᔪᑦ ᐊᒻᒪ 

ᑕᕐᕆᔭᓕᐊᕆᓯᒪᔪᑦ, ᐊᔾᔨᓕᐅᖅᓯᒪᔪᑦ, 

ᑎᑎᕋᐅᔭᖅᓯᒪᔪᑦ ᐅᓂᒃᑳᖅᑐᑦ ᐊᒻᒪ ᖃᕋᓴᐅᔭᒃᑯᑦ 

ᑎᑎᖅᑲᖁᑏᑦ ᐱᐅᖅᓱᐊᕈᑎᒃᓴᑦ ᑕᒪᒃᑯᓄᖓ 

ᓄᓇᕗᒻᒥ ᑎᑎᖅᑲᑐᖃᖁᑕᐅᔪᓄᑦ. ᑭᓯᐊᓂ ᑖᑦᓱᒪ 

ᐱᓕᕆᕕᐅᑉ ᑎᑎᖅᑲᑐᖃᓕᕆᓂᕐᒧᑦ ᒪᓕᒐᖏᑦ 

ᐃᓱᓕᓚᐅᕐᒪᑕ ᒫᑦᓯ 31, 2010. ᑲᑎᒪᔨᕋᓛᑦ 

ᑎᓕᐅᕆᕗᑦ ᑖᓐᓇ ᐱᓕᕆᕕᐅᔪᖅ ᐅᓪᓗᒥᒨᖓᔪᓂᒃ 

ᐊᓐᖑᑎᒋᐊᖅᑎᑦᓯᖁᓪᓗᒍ ᑖᑦᓱᒥᖓ ᐊᑐᐊᒐᕐᒥᑦ 

ᐊᔪᕐᓇᕈᓐᓃᑐᐊᖅᐸᑦ. 

 

ᐃᑦᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᒪᔪᑦ 

ᐊᒥᓱᑲᓪᓛᓗᐃᑦ ᓄᓇᕗᒻᒥ ᐱᖅᑯᓯᑐᖃᖅᑎᒍᑦ 

ᐃᑦᑕᕐᓂᑕᑐᖃᖅᑕᓕᒃ ᓱᓕ ᑐᖅᑯᖅᑕᐅᓯᒪᔪᑦ 

ᐊᓯᖏᓐᓂ ᐊᕕᒃᑐᖅᓯᒪᓂᐅᔪᓂ ᑲᓇᑕᒥ. ᑖᒃᑯᐊ 

ᑲᑎᒪᔨᕋᓛᑦ ᐃᓕᑕᖅᓯᓯᒪᒐᓗᐊᖅᑎᓪᓗᒋᑦ ᑖᒃᑯᐊ 

ᑐᑭᓯᐅᒪᖃᑦᑕᐅᑎᓂᕐᒧᑦ ᑎᑎᖅᑲᐃᑦ 

ᐊᑎᓕᐅᑕᐅᕙᖕᒪᑕ ᑐᖅᑯᖅᓯᒪᔾᔪᑎᒃᓴᓂᒃ ᓄᓇᕗᒻᒥ 

ᐃᑦᑕᕐᓂᑕᑐᖃᕐᓂᒃ, ᐃᓕᑕᖅᓯᓯᒪᖕᒥᔪᑦ ᑖᒃᑯᐊ 

ᑮᓇᐅᔭᒐᓴᐃᑦ ᐊᑐᖅᑕᐅᕙᖕᒪᑕ ᐊᕐᕌᒍᑕᒫᑦ 

ᑮᓇᐅᔭᖃᕈᑕᐅᓪᓗᑎᒃ 

ᐋᖅᑭᒃᓯᒪᒍᑕᐅᑲᐃᓐᓇᕐᓂᐊᖅᑐᓄᑦ. 

 

ᓄᕕᐱᕆ 19, 2015-ᖑᑎᓪᓗᒍ, ᒫᓂᑑᕙᒃᑯᒃ ᐊᒻᒪ 

ᓄᓇᕗᑦ ᒐᕙᒪᖏᑦ ᓴᖅᑭᑎᑦᓯᓚᐅᕐᒪᑕ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖃᑎᒌᒃᑐᑎᒃ ᑐᓴᒐᒃᓴᓂᒃ ᐅᖃᐅᓯᖃᖅᑐᑎᒃ 

ᐅᖓᕝᕙᕆᐊᖅᑕᐅᓂᖏᓐᓂᒃ ᑕᓪᓕᒪᓄᑦ ᐊᕐᕌᒍᓄᑦ 

ᑐᑭᓯᐅᒪᖃᑎᒌᖕᓂᕐᒧᑦ ᑎᑎᖅᑲᓂᑦ. ᑖᒃᑯᐊ 

ᑐᑭᓯᐅᒪᖃᑎᒌᒍᑏᑦ ᐊᑖᒍᑦ, ᓄᓇᕗᑦ ᒐᕙᒪᖏᑦ 

ᐊᖏᖅᓯᒪᖕᒪᑕ ᐃᒡᓗᒦᑎᑕᐅᓂᐊᕐᓂᖏᓐᓂᒃ 

ᐊᒥᓱᕐᔪᐊᑦ ᓴᓇᓯᒪᔪᑦ ᓄᓇᕗᒦᓐᖔᖅᑐᑦ ᑕᐃᑲᓂ 

ᕖᓂᐲᒃ ᑕᑯᔭᒐᖃᕐᕕᐊᓂ, ᑖᓐᓇ 

ᐋᖅᑭᒃᓱᐃᓂᐊᕐᓗᓂ ᐊᔾᔨᐅᖏᑦᑐᓂᒃ ᐱᓕᕆᐊᒃᓴᓂᒃ 

ᐊᒻᒪ ᐃᓕᓐᓂᐊᕈᑕᐅᔪᓐᓇᖅᑐᓂᒃ ᐊᑐᕐᓗᒋᑦ 

ᑕᑯᒃᓴᐅᑎᑦᓯᓂᖅ ᓴᓇᔭᐅᓯᒪᔪᓂᒃ. 

 

ᑕᐃᑲᓂ ᓄᕕᐱᕆ 19, 2015-ᒥ 

ᑐᓴᒐᒃᓴᓕᐊᖑᓚᐅᖅᑐᓂᑦ ᓇᓗᓇᐃᖅᓯᕗᑦ, ᐊᑐᓂ 

ᒐᕙᒪᐅᔪᑦ ᑮᓇᐅᔭᖃᖅᑎᑦᓯᓂᐊᕐᒪᑕ ᑎᑭᓪᓗᒍ 

$500,000 ᐃᑲᔫᑕᐅᓂᐊᕐᓗᑎᒃ ᖃᐅᔨᓴᕐᓂᕐᒧᑦ, 

ᑎᑎᕋᖅᐸᓪᓕᐊᓂᕐᒧᑦ ᐊᒻᒪ ᑕᑯᒃᓴᐅᑎᑦᓯᓂᕐᒧᑦ 

ᑕᒪᒃᑯᓂᖓ ᓴᓇᔭᐅᓯᒪᕈᓘᔭᖅᑐᓂᒃ. ᑲᑎᒪᔨᕋᓛᑦ 

ᑎᓕᐅᕆᒻᒪᕆᒃᐳᑦ ᒥᓂᔅᑕ ᓴᖅᑮᒐᔪᖁᓪᓗᒋᑦ 

ᐅᓪᓗᒥᒧᑦ ᐊᓐᖑᑎᒋᐊᕈᑕᐅᓯᒪᔪᑦ  

ᒪᓕᒐᓕᐅᕐᕕᖕᒨᕆᓗᑎᒃ ᐱᓪᓗᒋᑦ ᐱᓕᕆᕕᐅᑉ 

ᐱᓕᕆᐊᖏᑦ ᐃᓕᓐᓂᐊᖅᑎᒐᓱᐊᖅᑎᕐᓗᒋᑦ 

ᓄᓇᕗᒻᒥᐅᓂᑦ ᓴᓇᕙᓪᓕᐊᓂᕐᒥᑦ,  

ᑎᑎᕋᖅᐸᓪᓕᐊᔪᓐᓇᕐᓂᕐᒥᑦ ᐊᒻᒪ 

ᐋᖅᑭᒃᓱᐃᕙᓪᓕᐊᔪᓐᓇᕐᓂᕐᒥᑦ ᑕᑯᒃᓴᐅᔪᒃᓴᓂᒃ 

ᑕᐃᑲᓂ ᕖᓂᐲᒃ ᑕᑯᔭᒐᖃᕐᕕᐊᓂ. 

 

ᐃᑦᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓱᐃᔪᑦ 

ᐱᓕᕆᕕᐅᑉ ᐱᓕᕆᐊᕆᒐᓱᐊᖅᑕᖏᓐᓂᒃ 

ᐃᑲᔪᖅᑎᖃᕐᓂᒃᑯᑦ ᐊᒻᒪ ᑎᒍᒥᐊᖅᑎᐅᔪᓂᒃ, 

ᐃᓚᐅᓗᑎᒃ ᓇᖕᒥᓂᕆᔭᐅᔪᑦ ᑎᒥᐅᔪᑦ, 

ᖃᓄᐃᓕᐅᕈᓘᔭᕈᓐᓇᖅᑐᓂᒃ, ᓯᕕᑐᔪᒧᑦ 

ᐋᖅᑭᒋᐊᕈᑎᒃᓴᑦ ᓴᐳᔾᔭᐅᓯᒪᔾᔪᑎᒃᓴᖏᑦ ᐊᒻᒪ 

ᑕᑯᒃᓴᐅᑎᑦᓯᓂᒃᑯᑦ ᐊᕕᒃᑐᖅᓯᒪᓂᑦᑕ ᐱᖅᑯᓯᑐᖃᒃᑯᑦ 

ᐃᑦᑕᕐᓂᑕᖁᑎᖏᓐᓂᑦ.  

 

ᐃᑦᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᔪᑦ 

ᑖᓐᓇ ᐱᓕᕆᕕᐅᔪᖅ ᖃᑦᓯᑲᓪᓚᖕᓂᑦ 

ᐱᓕᕆᐊᖃᕐᒪᑦ, ᐱᒋᐊᖅᑎᑕᐅᓯᒪᔪᑦ ᐊᒻᒪ 

ᐱᔨᑦᓯᕋᐅᑏᑦ ᐃᓐᓇᒻᒪᕆᖕᓄᑦ ᐊᒻᒪ ᐅᕕᒃᑲᕐᓄᑦ 

ᓄᓇᕗᒻᒥ. ᑲᑎᒪᔩᑦ ᑎᓕᐅᕆᔪᑦ ᑖᓐᓇ 

ᐱᓕᕆᕕᐅᔪᖅ ᑕᒪᒃᑯᓂᖓ ᐱᓕᕆᐊᒥᓂᒃ ᐊᒻᒪ 

ᐱᔨᑦᓯᕋᐅᑎᒥᓂᒃ ᑐᕌᖓᔪᓂᒃ ᐃᓐᓇᒻᒪᕆᖕᓄᑦ ᐊᒻᒪ 

ᐅᕕᒃᑲᕐᓄᑦ ᐱᕕᒃᓴᖃᕈᑕᐅᓗᑎᒃ ᑖᒃᑯᓄᖓ 

ᒪᕐᕉᖕᓄᑦ ᐱᒻᒪᕆᐅᔫᖕᓄᑦ ᐱᓕᕆᖃᑎᒌᖁᓪᓗᒋᑦ 

ᐊᒻᒪ ᐅᖃᐅᓯᖃᖁᓪᓗᒋᑦ ᐊᒃᓱᕈᕐᓇᖅᑐᓂᒃ 

ᐃᓅᓯᕐᓅᖓᔪᓂᒃ ᓲᕐᓗ ᐃᓅᓯᕐᒥᑦ ᑭᐱᓯᖃᑦᑕᕐᓂᖅ 

ᐊᒻᒪ ᐃᓐᓇᒻᒪᕇᑦ ᐱᓂᕐᓗᒃᑕᐅᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ. 

ᐃᑦᓯᕙᐅᑖᖅ, ᑖᓐᓇ ᐱᓕᕆᕕᐅᔪᖅ ᐱᓕᕆᐊᖃᕐᒪᑦ 

ᑲᒪᒋᔭᖃᖅᑎᑕᐅᓪᓗᑎᒃ ᐱᕙᓪᓕᐊᑎᑕᐅᓂᖏᓐᓂᒃ 

ᒐᕙᒪᒃᑯᓐᓂ ᐃᓄᐃᑦ ᖃᐅᔨᒪᔭᑐᖃᖏᑦᑕ 

ᐱᒋᐊᖅᑎᑦᓯᒪᔭᖏᑦ ᐊᒻᒪ ᐊᐅᓚᑕᐅᓂᖏᓐᓄᑦ 

ᐃᑲᔪᕆᐊᖃᖅᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᑲᑎᒪᔨᓂᑦ. ᑖᓐᓇ ᐱᓕᕆᕕᒃ 

ᐱᓕᕆᐊᒃᓴᖃᖅᑎᑕᐅᖕᒥᖕᒪᑦ ᑲᒪᒋᔭᖃᖅᑎᑕᐅᓪᓗᑎᒃ 

ᐱᓕᕆᕕᐅᖃᖅᑎᒌᑦ ᑐᑦᑕᕐᕖᑦ ᑲᑎᒪᔨᕋᓛᖏᓐᓂᒃ. 
 

ᐃᓚᖓᑦ ᑖᑦᓱᒪ ᐱᓕᕆᕕᐅᑉ ᑐᕌᒐᖓ 

ᖃᐃᕙᓪᓕᐊᔪᓄᑦ 2017-18 ᐊᕐᕌᒍᐊᓄᑦ 

“ᑲᔪᓯᓂᐊᕈᒪᓪᓗᑎᒃ ᐃᑲᔪᕐᓗᒋᑦ ᐱᓕᕆᕕᐅᔪᑦ ᐊᒻᒪ 

ᐅᓂᒃᑳᕈᑎᒋᓗᒋᑦ ᐊᑐᓕᖅᑎᑕᐅᕙᓪᓕᐊᓂᖏᑦ 

ᐱᓕᕆᐊᑦ ᓇᓗᓇᐃᖅᑕᐅᔪᑦ ᑕᒡᕙᓂ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᐱᓕᕆᔾᔪᑎᒃᓴᓂᑦ.” ᑖᒃᑯᐊ 

ᑲᑎᒪᔨᕋᓛᑦ ᑎᓕᐅᕆᔪᑦ ᑖᓐᓇ ᒥᓂᔅᑕ 

ᓴᖅᑭᑎᑦᓯᖁᓪᓗᒋᑦ ᒫᓐᓇ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᐱᓕᕆᔾᔪᑎᒃᓴᒥᒃ 

ᐊᔪᕐᓇᕈᓐᓃᑐᐊᖅᐸᑦ.  

 

ᑖᒃᑯᐊ ᑲᑎᒪᔨᕋᓛᑦ ᑲᔪᓯᓯᒪᔪᑦ ᑎᓕᐅᕆᓪᓗᑎᒃ 

ᒥᓂᔅᑕᒥᒃ ᓴᖅᑭᑎᑦᓯᖁᔨᓪᓗᑎᒃ ᑖᒃᑯᓂᖓ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖅᓯᒪᒋᐊᖃᖅᑐᓂᒃ 

ᑖᒃᑯᓂᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ 

ᑭᖑᕙᓗᐊᓐᖏᓪᓗᒋᑦ ᑕᒪᒃᑯᐊ ᐊᑐᓕᖁᔭᐅᔪᑦ 

ᑖᒃᑯᓄᖓ ᑲᑎᒪᔨᕋᓛᓄᑦ ᑐᓂᔭᐅᖃᑦᑕᖁᓪᓗᒋᑦ 

ᑐᕌᕐᕕᖏᓐᓄᑦ ᐱᓕᕆᕕᐅᔪᓄᑦ ᐊᒻᒪ 

ᑎᒥᖁᑎᒋᔭᐅᔪᑦ ᐊᔪᕐᓇᕈᓐᓃᑐᐊᖅᐸᑦ. 

 

ᐃᑦᓯᕙᐅᑖᖅ, ᑕᒡᕙ ᐱᒋᐊᕈᑎᒃᑲ ᒪᑐᐃᖅᓯᔾᔪᑎᒃᑲᓄᑦ 

ᐱᓪᓗᒋᑦ ᑐᒃᓯᕋᖅᑕᐅᔪᑦ 2017-18 ᑮᓇᐅᔭᖅᑑᑎᒃᓴᑦ 

ᐊᒻᒪ 2017-2020 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 

ᐱᓕᕆᕕᐊᑕ ᐃᓕᖅᑯᓯᓕᕆᔨᒃᑯᑦ, 

ᐱᖅᑯᓯᓕᕆᔨᒃᑯᓪᓗ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᖃᐅᓯᔅᓴᑐᐃᓐᓇᐃᑦ. 

ᐊᑎᖁᑎᖃᓐᖏᓐᓇᒪ ᑖᒃᑯᓄᖓ ᐊᕕᑦᑐᖅᓯᒪᔪᓄᑦ 

ᐱᓕᕆᐊᖃᖅᐸᓪᓕᐊᓂᐊᓕᕋᑉᑕ. ᓯᕗᓪᓕᖅᐹᖅ 

ᒪᑉᐱᒐᖅ, F-4. ᐃᓕᖅᑯᓯᓕᕆᔨᒃᑯᑦ. 

ᑎᓕᐅᕆᓂᖃᕐᕕᒃ. ᑲᑎᓪᓗᒋᑦ ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ ᓂᕈᐊᖅᑕᐅᔪᒃᓴᐃᑦ. 

$5,275,000. ᐊᖏᖅᐱᓰ? 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 

F-5-ᒧᑦ. ᐃᓕᖅᑯᓯᓕᕆᔨᒃᑯᑦ. ᐃᓕᓴᕆᔭᐅᓯᒪᔪᐃᑦ 

ᐅᖃᐅᓰᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑐ ᖁᒃᓱᒃ, 

ᑐᓐᖓᓱᒋᑦ ᐃᖅᑲᓇᐃᔭᖅᑎᑎᓪᓗ.  

 

ᑕᕝᕙᓂ ᐊᐱᖅᑯᑎᔅᓴᖃᕈᒪᓪᓗᖓ. ᑕᐃᒃᑯᐊ 

ᐅᖃᐅᓯᓕᕆᓂᕐᒧᑦ ᒪᓕᒐᖅ ᐊᒻᒪᓗ ᐃᓄᐃᑦ 

ᐅᖃᐅᓯᖏᑦ ᐸᖅᑭᔭᒃᑕᐅᓂᖏᓐᓄᑦ ᒪᓕᒐᖅ, 

ᐊᐃᑉᐸᖓ ᑎᑎᕋᖅᓯᒪᓂᖓ 15, ᐊᐃᑉᐸᖓ 

ᑎᑎᕋᖅᓯᒪᓂᖓ 27. ᑎᓕᐅᕆᒻᒪᑕ 

ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐅᖃᑦᑕᕆᐊᖃᖁᔨᓪᓗᑎᒃ. ᖃᓄᖅ ᑖᒃᑯᐊ 

ᒪᓕᒑᒃ ᑲᔪᓯᑎᑕᐅᓂᖃᓚᐅᕐᒪᖔᑎᒃ, ᑭᓯᐊᓂ 

ᐊᕐᕌᒍᑲᓪᓛᓘᓐᓂᒃ ᐅᓂᒃᑳᓕᐅᖅᓯᒪᔪᓂᒃ 

ᐱᑕᖃᕈᓐᓃᓚᐅᖅᓯᒪᒍᓐᓃᕐᒪᑦ.  

 

ᐊᒃᑑᐸ 18-ᒥ ᐊᕐᕌᓂ ᐅᖃᓚᐅᖅᓯᒪᒐᓗᐊᖅᖢᑎᒃ 

2012-13, 2013-14 ᐊᒻᒪ 2014-15 

ᐊᕐᕌᒍᓕᒫᖅᓯᐅᑎᑦ ᓴᖅᑭᓛᕐᓂᐊᕐᓇᕋᖅᑐᒋᑦ. ᑭᓯᐊᓂ 

ᐅᓪᓗᒥᒧᑦ ᑖᒃᑯᐊ ᓱᓕ ᓴᖅᑭᑦᑐᖃᓚᐅᖅᓯᒪᓐᖏᒻᒪᑕ. 

ᓄᑖᖑᓛᖑᔪᑦ ᐊᕐᕌᒍᓕᒫᖅᓯᐅᑎᑦ ᑖᒃᑯᑎᒎᓈᖓᔪᑦ 

ᐅᖃᐅᓯᖅᑎᒍᑦ ᐱᖁᔭᑎᒍᑦ ᐊᒻᒪ ᐃᓄᐃᑦ 

ᐅᖃᐅᓯᖏᓐᓂᒃ ᐸᖅᑭᔭᒃᑕᐅᓂᖏᓐᓄᑦ 

ᐱᖁᔭᑎᒎᖓᔪᑦ, ᓴᖅᑭᓐᓂᐊᖅᐱᒋᑦ ᓄᑖᖑᓛᖑᔪᑦ 

ᑕᒫᓂ ᐅᑭᐅᖑᔪᒥ ᑲᑎᒪᓂᕆᔭᑦᑕ ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑖᒃᑯᐊ ᐊᐱᖅᑯᑎᖏᑦ 

ᑕᐃᒃᑯᐊ ᐃᓄᑦᑎᑑᓕᐅᖅᑕᐅᒻᒪᑕ 

ᐱᓕᕆᐊᕆᐊᕆᔭᐅᑉᓗᑎᓪᓗ ᓱᓕ. ᑕᒪᕐᒥᒃ 

ᑐᑭᓕᐅᑎᔭᐅᓯᒪᓕᖅᐸᑕ ᐱᓕᕆᐊᓂᑉᐸᑕ ᑕᕝᕙᓂ 

ᐅᐱᕐᖔᒥ ᔫᓐᖑᔪᒥ ᖃᐃᔪᒥ 2017, ᑕᕝᕙᓂ ᑖᒃᑯᐊ 

ᓴᖅᑭᑎᑦᓱᒪᔭᒃᑲ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑐ, ᓴᖅᑭᑎᑦᑐᒪᔭᑎᑦ ᐊᕐᕌᒍᓕᒫᖅᓯᐅᑎᑦ 

ᓇᓕᐊᑦ ᓴᖅᑭᑎᓐᓂᐊᖅᐱᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᑦᓯᕙᐅᑖᖅ. 

ᐃᑦᓯᕙᐅᑕᓖᒃ, ᐊᑕᖏᕐᓗᒋᑦ ᑕᐃᒃᑯᐊ 

ᓴᖅᑭᑎᓯᒪᓐᖏᑕᕗᑦ ᐊᑕᐅᑦᓯᒃᑰᕐᓗᒋᑦ ᐱᔪᒪᒐᑉᑎᒍ 

ᑕᐃᑲᓂ ᔫᓐᒥ ᖃᐃᔪᒥ. ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᓕᖅᑯᓯᓕᕆᔨᒃᑯᑦ. ᐃᓕᓴᕆᔭᐅᓯᒪᔪᐃᑦ ᐅᖃᐅᓰᑦ. 

ᑲᑎᓪᓗᒋᑦ ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ  

ᓂᕈᐊᖅᑕᐅᔪᒃᓴᐃᑦ. $10,871,000. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᒥᓲᓗᐊᓐᖏᑦᑑᒐᓗᐊᓂᒃ ᑕᕝᕙᓂᑦᑕᐅᖅ 

ᐊᐱᖅᑯᑎᖃᕋᒪ. ᑕᐃᓐᓇ ᐅᖃᐅᓯᕗᑦ ᐸᕐᓇᐅᑎᐅᑉ 

ᒥᑦᓵᓄᑦ ᖃᐅᔨᒪᒐᑦᑎᒍ ᑕᐃᓐᓇ ᓯᕗᓪᓕᐅᓚᐅᖅᑐᖅ 

2012-ᒥᒃ 2016-ᒧᑦ ᐸᕐᓇᓚᐅᖅᓯᒪᔭᓯ ᑕᒪᒃᑯᐊ 

ᒐᕙᒪᐃᑦ ᐊᕕᑦᑐᖅᓯᒪᓂᖏᑦ ᐊᔾᔨᒌᓐᖏᑦᑐᐃᑦ 

ᐱᓕᕆᕕᖑᔪᑦ, ᖃᓄᖅ ᐃᓄᑦᑎᑑᕈᓐᓇᖅᑎᒋᒻᒪᖔᑕ, 

ᐅᕝᕙᓘᓐᓃᑦ ᐱᔨᑦᑎᕋᐅᑎᓂᒃ ᐊᓪᓚᕝᕕᒻᒥᓗ 

ᐊᑐᖅᑕᐅᓐᖏᑦᑎᒋᒻᒪᖔᑕ. ᑖᓐᓇ 

ᖃᐅᔨᓴᖅᑕᐅᑦᓯᐊᕆᐊᓪᓚᒃᑲᓐᓂᕋᖅᑲ ᑕᕝᕙᓂ 

2017-ᒥᒃ 2020-ᒨᖓᓂᐊᖅᑐᑦ ᓄᑖᖅ. 

 

ᓇᓗᓇᐃᔭᖃᑦᑕᕋᔭᕐᓗᑎᒃ ᖃᓄᑎᒋ ᑖᓐᓇ, 

ᐅᑦᑑᑎᒋᑐᐃᓐᓇᓕᖅᑲᕋ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᐃᒪᓐᓇᑎᒋ ᐃᓄᑦᑎᑑᖅᑎᒋᔪᐃᑦ 

ᐱᓕᕆᕕᖏᑦ ᐊᒻᒪᓗ ᐱᔨᑦᓯᕋᐅᑎᖏᑦ ᓈᒪᒻᒪᖔᑕ 

ᐃᓄᑦᑎᑑᖅᑑᑦ ᐅᕝᕙᓘᓐᓃᑦ ᐃᓄᐃᓐᓇᖅᑐᑦ 

ᑕᒪᒃᑯᐊ. ᓇᓗᓇᐃᑦᓯᐊᖅᓯᒪᒐᔭᖅᑳᑦ ᐊᑐᓂ 

ᐱᓕᕆᕝᕕᐅᔪᑦ ᑕᐃᒪᓐᓇ ᐸᕐᓇᐅᑎᐅᑉ ᐃᓗᐊᓂ? 

ᖁᔭᓐᓇᒦᒃ, ᐃᑦᓯᕙᐅᑖᖅ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑕᓖᑦ. ᑕᒪᒃᑯᐊ ᐊᐱᖅᑯᑎᒋᔭᖏᑦ 

ᐊᑕᖏᕐᓗᒋᑦ ᐸᕐᓇᒍᑎᒋᔭᐅᑦᓯᐊᖅᓯᒪᒋᐊᕐᓂᐊᖅᑐᑦ. 

ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᐊᒻᒪᑦᑕᐅᖅ ᐱᒋᐊᕈᑎᓃᕕᑦ 

ᐅᖃᖅᑲᐅᒐᕕᒃ ᑕᒪᓐᓇ ᑲᔪᓯᕙᓪᓕᐊᔪᖅ ᐊᒻᒪᓗ 

ᐊᑐᓕᖅᐸᓪᓕᐊᒍᑎᑦᓴᖏᓐᓄᑦ ᑕᒪᓐᓇᑦᑕᐅᖅ 

ᐱᒋᐊᖅᓯᒪᓕᕇᖅᑐᖃᐃ, ᐅᕝᕙᓗ ᓴᖅᑭᑕᐅᓛᕐᒪᑦ 

ᓂᕆᐅᑦᓱᑕᓘᓪᓗ ᐊᒻᒪᓗ ᐅᖃᖅᓯᒪᓪᓗᓯ ᐃᓄᐃᑦ 

ᑲᑐᔾᔨᖃᑎᒌᖏᑦᑕᐅᖅ ᐃᓚᐅᑎᑦᓯᒐᓱᐊᕐᒥᒐᑦᓯ  

ᑕᕝᕘᓇ. ᑕᒪᓐᓇ ᐊᑐᓕᖅᑎᑕᐅᕙᓪᓕᐊᓂᖓ ᖃᓄᖅ 

ᖃᐅᔨᓴᕋᔭᕐᒪᖔᑦᓯᐅᒃ ᐊᐱᕆᒐᓱᐊᖅᑐᖓ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ, ᒪ’ᓈᖅᖢᒍᓗ, ᐃᑦᓯᕙᐅᑖᖅ ᑕᐃᓐᓇ 

ᐊᐱᖅᑯᑎᖓᓄᑦ, ᒫᓐᓇ ᕿᒥᕐᕈᔭᐅᕙᓪᓕᐊᒻᒪᑦ 

ᕿᒥᕐᕈᔭᐅᓪᓗᓂ ᓱᓕ ᒫᓐᓇ ᑕᕝᕙᓃᑉᐳᒍᑦ 

ᑕᑯᔭᐅᕙᓪᓕᐊᓯᒻᒪᑦ ᒫᓐᓇ. ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᐊᒻᒪᓗ ᑭᓯᐊᓂ ᐋᖅᑭᑦᓯᒪᔪᓂᒃ 

ᖃᐅᔨᓴᕈᑎᖃᖃᑦᑕᓛᖅᑭᓰ, ᑕᐃᑲᓂᖃᐃ 

ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓃᖃᑦᑕᓛᖅᑐᖃᐃ 

ᑕᒪᓐᓇ ᓇᓪᓕᐊᑦ ᐱᓕᕆᕕᐅᔪᖅ ᐃᓄᐃᑦ 

ᐅᖃᐅᓯᖏᓐᓂᒃ ᐊᑐᖅᑐᐃᑦ 

ᑕᑯᑦᓴᕈᖅᑎᑕᐅᖃᑦᑕᓕᓛᖅᑲᐃᑦ ᑕᐃᒃᑯᑎᒎᓇ, 

ᑕᐃᒪᐃᓕᖓᒐᓱᐊᓛᖅᑭᓰ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐄᓪᓚᕆᒃ ᑕᐃᑦᓇᐃᒋᐊᕐᓂᐊᖅᑐᒍᑦ  

ᐊᒻᒪᓗ ᑖᒃᑯᐊ ᓇᒦᑉᐸᓪᓕᐊᓕᕐᒪᖔᑕ ᒐᕙᒪᐅᑉ 

ᐃᓗᐊᓂ ᐱᓕᕆᕕᖑᔪᖅ ᐊᒻᒪᓗ 

ᐱᓕᕆᖃᑎᒋᑦᑎᐊᕐᓗᒋᑦ ᑕᒪᑦᑐᒥᖓ 

ᖃᓄᐃᓕᖓᕙᓪᓕᐊᓕᕐᒪᖔᖅ ᐅᓂᒃᑳᕆᑦᑕᕐᓗᒍ 

ᑎᐊᑦᓇᐃᑉᐸᓪᓕᐊᔭᕐᒥᒫᖅᐳᒍᑦ ᑖᓐᓇ ᐊᐱᖅᑯᑎᖓ 

ᐱᔾᔪᑎᒋᓗᒍ. ᒪ’ᓇᓗᐊᕕᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᒡᓇᓪᓗᐊᕕᒃ. (ᑐᓵᔨᑎᒍᑦ) 

ᐃᑦᑕᕐᓂᓴᓕᕆᔨᒃᑯᑦ. ᐃᓕᓴᕆᔭᐅᓯᒪᔪᐃᑦ ᐅᖃᐅᓰᑦ. 

ᑲᑎᓪᓗᒋᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ, 

ᓂᕈᐊᖅᑕᐅᔪᒃᓴᐃᑦ. $10,871,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ F-

6-ᒧᑦ. ᐃᓕᖅᑯᓯᓕᕆᔨᒃᑯᑦ. ᑲᑎᓪᓗᖏᑦ  

ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ, 

ᓂᕈᐊᖅᑕᐅᔪᒃᓴᐃᑦ. $6,008,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ F-

7-ᒧᑦ. ᐃᓕᖅᑯᓯᓕᕆᔨᒃᑯᑦ. ᐃᓐᓇᑐᖃᐃᑦ 

ᒪᒃᑯᒃᑐᐃᓪᓗ. ᑲᑎᓪᓗᒋᑦ ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ. $2,208,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ F-

8-ᒧᑦ. ᐃᓕᖅᑯᓯᓕᕆᔨᒃᑯᑦ. (ᑐᓵᔨᑎᒎᕈᓐᓃᖅᑐᖅ) 

ᐃᓄᐃᑦ ᖃᐅᔨᒪᔭᑐᖃᖏᑦ. (ᑐᓵᔨᑎᒍᑦ) ᑲᑎᓪᓗᒋᑦ 

ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ, 

ᓂᕈᐊᖅᑕᐅᔪᒃᐃᑦ. $1,335,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ F-3. 

ᐱᓕᕆᕕᒻᒧᑦ ᓇᐃᓈᕈᑎᒃ. ᐃᓕᖅᑯᓯᓕᕆᔨᒃᑯᑦ. 

ᑲᑎᓪᓗᒋᑦ ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ, 

ᓂᕈᐊᖅᑕᐅᔪᒃᓴᐃᑦ. $25,697,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐱᔭᕇᕋᑦᑎᒍ ᐃᓕᖅᑯᓯᓕᕆᔨᒃᑯᓐᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ, 

ᒪᑐᒍᑎᒋᔪᒪᔭᕐᓂᒃ ᑲᔪᓯᒍᓐᓇᖅᓯᕗᑎᑦ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ. 

(ᑐᓵᔨᑎᒍᑦ) ᕿᓚᒥᐅᓂᖅᐹᖑᕗᖅ.  

 

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇᓪᓗᐊᕕᒃ, 

ᐊᐱᖅᑯᑎᒃᑲᓐᓂᕐᓂᒃ ᓂᕆᐅᑦᑎᐊᓚᐅᕋᓗᐊᕋᑉᑕ,  

ᑭᓯᐊᓂ ᓇᓗᓇᓐᖏᑦᑐᕐᓗ ᐅᕙᓂ 

ᐊᐱᖅᓱᑕᐅᔫᓪᓗᐊᖅᑕᕐᓂᐊᕋᒪ. 

 

ᒪ’ᓈᑐᒋᓪᓗ ᑖᒃᑯᐊ ᑕᕝᕙᓃᖃᑎᒋᔭᒃᑲ ᐅᓐᓄ ᐊᒻᒪ 

ᑕᕝᕙᓃᓐᖏᑦᑑᒐᓗᐃᑦ ᐱᓕᕆᔨᕗᑦ ᓈᓚᒻᒪᑕ 

ᑕᐅᑐᑦᑐᓪᓗ ᐊᒻᒪᓗ ᐃᓕᑉᓯ ᒪᓕᒐᓕᐅᖅᑎᐅᖃᑎᒃᑳ 

ᒪ’ᓇᓪᓗᐊᕕᒃ. 

 

ᓂᕆᐅᑐᐃᓐᓇᕐᓂᐊᕆᕗᖓ 

ᐱᓕᕆᖃᑎᒌᑐᐃᓐᓇᕐᓂᐊᕋᑦᑕ ᑲᔪᓯᓂᐊᕋᑉᑕ. 

ᑕᐃᑲᓂ ᐅᐱᕐᖔᖅ ᑲᑎᒪᓂᐅᑉ ᐃᓗᐊᓂ ᑕᒪᒃᑯᐊ 

ᐊᐱᖅᑯᑎᒋᒃᑲᓐᓂᖅᑑᓪᓗᐊᕈᒫᕐᒥᒐᑉᓯᐅᒃ. 

ᒪ’ᓈᑲᓐᓂᓕᖅᐳᖓ, ᐃᑦᓯᕙᐅᑖᖅ, ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ. 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᒪᓕᒐᓕᐅᕐᕕᐅᑉ ᑎᑎᕋᕐᕕᐊ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᒪ’ᓇᓪᓗᐊᕕᒃ. ᑲᔪᓯᒋᐊᓚᐅᕐᓂᐊᕐᒥᒐᑦᑕ. (ᑐᓵᔨᑎᒍᑦ) 

ᐊᐱᕆᔪᒪᓕᕐᒥᔭᕋ ᒪᓕᒐᓕᐅᕐᕕᐅᑦ ᐅᖃᖅᑎᖓ  

ᐃᖅᑲᓇᐃᔭᖅᑎᓂᒃ ᑕᕝᕙᓃᖃᑎᒋᔪᒪᔭᒥᓂᒃ. ᒥᔅᑕ 

ᖁᓚᐅᑦ. 

 

ᐅᖃᖅᑎ (ᑐᓵᔨᑎᒍᑦ): ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᒻᒧᐊᖃᑕᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐃᓯᖅᑎᓚᐅᕐᒥᒃᑭᑦ ᐃᖅᑲᓇᐃᔭᖅᑎᖏᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 

ᓇᓗᓇᐃᑦᑎᐊᕐᓂᐊᕐᒪᑕ ᑖᒃᑯᐊ ᐃᖅᑲᓇᐃᔭᖅᑎᑎᑦ 

ᓇᓗᓇᐃᔭᖅᑑᓪᓗᐊᕈᕕᒋᑦ. ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓕᖅᐱᓐᓃᑦᑐᖅ ᑎᑎᕋᖅᑎᕗᑦ, ᔮᓐ ᑯᐊᒃ, ᐊᒻᒪ 

ᓴᐅᒥᓐᓃᑦᑐᖅ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᑕᕝᕗᖓ ᐊᖏᔪᖅᑳᕆᔭᕗᑦ, ᒪᐃᒃ ᐅᖄᕝᑐ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑲᔪᓯᒋᐊᖅᑑᓪᓗᐊᓕᖅᐳᑎᑦ ᐅᒃᑯᐃᕈᑎᓐᓂᒃ. ᒥᔅᑐ 

ᖁᓚᐅᑦ. 

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓵᑦᑎᓐᓃᑦᑕᕆᐊᒃᓴᖓᓂᒃ ᖁᕕᐊᓱᑦᑎᐊᒻᒪᕆᑉᐳᖓ 

ᑕᒪᑐᒥᖓ ᐅᓂᒃᑳᕐᓂᐊᖅᑎᓪᓗᖓᖁᕕᐊᓱᒃᑐᖓ 

2017-18 ᑮᓇᐅᔭᖅᑑᑎᑦ ᐊᑐᒐᒃᓴᐅᓂᐊᖅᑐᓄᑦ, 

ᐊᒻᒪᓗ 2017-20 ᐱᔭᒃᓴᓄᑦ ᐸᓐᓇᐅᑏᑦ ᑕᕝᕗᖓ 

ᓄᓇᕗᑦ ᒪᓕᒐᓕᐅᕐᕕᖓᑦᑕ ᑎᑎᕋᕐᕕᖓᓄᑦ. 

(ᑐᓵᔨᑎᒍᑦ) ᒪᓕᒐᓕᐅᕐᕕᐅᑉ ᐊᐅᓚᔾᔪᑎᓄᑦ 

ᒪᑭᒪᐅᑎᓄᓪᓗ ᑐᒃᓯᕌᕆᔭᖏᑦ 2017-18 ᐊᕐᕌᒍᐊᓂ 

$26,868,000-ᖑᕗᑦ.  

 

ᒪᓕᒐᓕᐅᖅᑏᑦ ᐃᖅᑲᐅᒪᔪᒃᓴᐅᕗᑦ ᑕᐃᓐᓇ 

ᓯᕗᓪᓕᖅᐹᖅ ᒪᓕᒐᒃᓴᖅ ᐊᓂᒍᖅᑎᑕᐅᓚᐅᕐᒪᑦ 

ᐅᑯᓄᖓ ᒪᓕᒐᓕᐅᖅᑎᓄᑦ, ᓂᕈᐊᕐᓇᐅᑉ ᐅᓪᓗᐊ 

ᐋᖅᑭᒃᑕᐅᓯᒪᐃᓐᓇᖁᓕᕐᓗᒍ. ᑕᓪᓕᒪᖓᓐᓂ 

ᓂᕈᐊᕐᔪᐊᕐᓂᖅᑕᖃᕐᓂᐊᖅᑐᖅ ᐅᑐᐱᕆ 30, 

2017−ᒥ. ᑕᐃᒪᐃᓐᓂᖓᓄᑦ, ᐊᑕᐅᓯᐊᕐᓗᒍ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 11, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᑮᓇᐅᔭᖅᑖᒃᑲᓐᓂᕆᐊᖃᕐᓂᐊᖅᑐᑦ ᑕᒫᓂ $1.4 

ᒥᓕᐊᓂᒃ ᐊᐅᓚᑦᓯᔪᓐᓇᕐᓂᐊᕐᒪᑕ 

ᓂᕈᐊᕐᔪᐊᕐᓂᐅᓂᐊᖅᑐᒥ ᐊᒡᒋᖅᑐᒥ. 

ᒪᓕᒐᓕᐅᕐᕕᐅᑉ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᒃ 

ᐅᖃᖃᑎᖃᐃᓐᓇᖅᖅᑐᑦ 

ᐅᐸᓗᖓᐃᔭᖅᐸᓪᓕᐊᓕᕋᒥᒃ ᓂᕈᐊᕐᓂᐅᓂᐊᖅᑐᒧᑦ. 

ᖁᕕᐊᓱᒃᑐᖓ ᐊᑕᐅᓯᐅᓐᖏᑦᑐᓂᒃ 

ᓂᕈᐊᖅᑐᓕᕆᔨᓂᒃ ᑎᒃᑯᐊᖅᓯᓯᒪᓕᕋᑦᑕ. ᑕᐃᒃᑯᐊ 

ᑎᒃᑯᐊᖅᑕᐅᔪᑦ ᐊᑎᖏᑦ ᑎᑎᕋᖅᑕᐅᓯᒪᓕᖅᑐᑦ 

ᒐᕙᒪᒃᑯᑦ ᐱᕙᓪᓕᐊᔪᒃᑰᖅᑎᖃᑦᑕᖅᑕᖏᑦᑎᒍᑦ. 

 

ᓂᕈᐊᕐᓂᕐᔪᐊᖑᓂᐊᖅᑑᑉ ᐊᐅᓚᔾᔪᑎᒃᓴᖏᓐᓄᑦ 

ᑮᓇᐅᔭᖅᑖᒃᑲᓐᓂᕐᓂᐅᑉ ᐊᓯᐊᒍᑦ, 2017-18 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐃᓚᒃᑲᓐᓂᖅᓯᒪᓗᐊᓐᖏᑦᑐᑦ ᑕᑯᓐᓇᕈᑦᑎᒍᑦ  

ᐊᕐᕌᓂᐅᓚᐅᖅᑑᑉ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ. ᐅᒃᑐᑎᒋᓪᓗᒍ, 

ᑮᓇᐅᔭᖅᑖᒃᑲᓐᓂᕆᐊᖃᕐᓂᐊᖅᑐᒍᑦ 

ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑕ ᑮᓇᐅᔾᔭᒃᓵᓄᑦ 

ᐊᑐᖅᑐᒃᓴᑦ. ᑮᓇᐅᔾᔭᒃᓵᑦ ᐊᑭᑦᑐᕆᐊᕆᐊᖃᓚᐅᖅᑐᑦ 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

ᐊᑎᓕᐅᕆᓚᐅᖅᑎᓪᓗᒋᑦ. ᑕᒪᓐᓇ ᐊᑭᑦᑐᕆᐊᕐᓂᖅ 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᑦᑎᒍᑦ 

ᐊᑭᓕᖅᑕᐅᓚᐅᖅᑐᑦ. ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 

ᐊᖏᖅᓯᒪᑦᑎᐊᖅᐳᑦ ᑮᓇᐅᔭᖅᑐᓗᐊᖅᑕᐃᓕᒪᓂᕐᒧᑦ, 

ᐊᒻᒪ ᒪᓕᒐᓕᐅᖅᑏᑦ ᐅᖃᐅᑎᔪᒪᔭᒃᑲ 

ᑮᓇᐅᔭᖅᑐᓗᐊᖅᑕᐃᓕᒪᔾᔪᑎᒃᑲᓐᓂᕐᓂᖅ 

ᕿᓃᓐᓇᖃᑦᑕᕐᓂᑦᑎᓐᓂᒃ. 

 

ᒪᓕᒐᓕᐅᕐᕕᐅᑉ 2017-18 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐃᓗᓕᖃᖃᓯᐅᔾᔨᓯᒪᔪᑦ 

ᐃᒻᒥᒃᑰᖅᑐᑦ ᑲᒪᔨᐅᔪᑦ 

ᑮᓇᐅᔭᖁᑎᒋᔭᕆᐊᖃᖅᑕᖏᑦ ᐊᒻᒪ 

ᐃᖅᑲᓇᐃᔭᖅᑎᖏᓐᓄᑦ ᑮᓇᐅᔭᖅᑐᕈᑕᐅᓂᐊᖅᑐᓂᒃ, 

ᐃᓚᓕᐅᖢᒍ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ 

ᑎᑎᕋᕐᕕᐊ ᐊᒻᒪ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᑉ ᑎᑎᕋᕐᕕᐊ. 

 

ᖁᕕᐅᓱᑉᐳᖓ ᑕᒪᑐᒪᓂ ᐱᕕᖃᕐᓂᓐᓂ 

ᒪᓕᒐᓕᐅᖅᑏᑦ ᐅᖃᐅᑎᔪᒪᔭᒃᑲ ᒪᓕᒐᓕᐅᕐᕕᒃ 

ᑕᖅᑲᒃᑯᓄᖓ ᐊᒻᒪ ᐃᓚᒌᖕᓄᑦ 

ᑐᓐᖓᓇᕐᓂᖅᓴᐅᑎᒃᑲᓐᓂᕋᓱᒃᑕᕗᑦ. ᐱᖓᓱᑦ  

ᐊᓇᕐᕖᑦ ᐊᓪᓕᖅᐹᒦᑦᑐᑦ, ᐃᓚᖓᑦ ᐊᖑᑎᓄᑦ ᐊᒻᒪ 

ᐊᕐᓇᓄᑦ ᐃᓯᖅᑕᐅᔪᓐᓇᕐᓗᓂ, ᐃᓯᖅᑕᐅᔪᓐᓇᖅᓯᔪᑦ 

ᑲᐃᓪᓗᐊᕈᑎᓕᖕᓄᑦ ᐊᒻᒪ ᓄᑕᕋᓛᓄᑦ 

ᓇᖏᓕᖅᓯᕕᖃᓕᖅᖢᑎᒃ. 

 

ᓂᕆᐅᒃᐳᖓ ᓄᓇᓕᖕᓄᑦ ᐳᓚᕋᓛᕐᓂᐊᕐᓂᓐᓂᒃ. 

ᑕᒪᑐᒪᓂ ᐊᕐᕌᒍᒥ ᐊᐅᓱᐃᑦᑐᓕᐊᕐᓂᐊᖅᑐᖓ, 

ᒥᑦᑎᒪᑕᓕᖕᒧᑦ ᐊᒻᒪ ᖃᐅᓱᐃᑦᑐᕐᒧᑦ ᒪᐃᒥ 

ᐊᕐᕌᒍᑦᑎᓐᓂ, ᓄᓇᓕᖕᓄᑦ ᐳᓚᕋᕐᓂᖅ 

ᑎᑎᕋᕐᕕᑦᑎᓐᓄᑦ ᐊᑐᖅᑕᐅᖃᑦᑕᕐᒪᑦ ᐃᖅᓱᒐᖅ 

ᑕᑯᔭᐅᔭᖅᑐᖅᑎᖢᑎᒃᑯᑦ. ᐊᕐᕌᒎᒃ ᒪᕐᕉᒃ ᓈᔭᕌᖓᑦ 

ᐃᖅᓱᒐᖅ ᓄᓇᓕᖕᓄᑦ ᑕᑯᔭᐅᑎᑦᑕᖅᑐᖃᑦᑕᖅᑕᕗᑦ, 

ᐊᒻᒪ ᐃᓕᓐᓂᐊᕐᕕᖕᓂᒃ ᐊᓯᖏᓐᓂᒡᓗ 

ᑕᑯᔭᖅᑐᖃᑦᑕᖅᖢᑕ ᐅᖃᐅᓯᕆᔭᖅᑐᖅᖢᑎᒃᑯᑦ 

ᒪᓕᒐᓕᐅᕐᕕᐅᑉ ᐱᐅᓯᑐᖃᖏᑦ ᐊᒻᒪ 

ᐱᕙᓪᓕᐊᔾᔪᓯᕆᖃᑦᑕᖅᑕᖏᑦ. 

 

ᑖᒃᑯᐊ ᑕᒪᔾᔭ ᒪᑐᐃᖅᓯᔾᔪᑎᒃᑲ, ᐃᒃᓯᕙᐅᑖᖅ. 

ᖁᔭᓐᓇᒦᕈᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐃᑲᔪᖅᑐᖃᑦᑕᖅᓯᒪᓂᖏᓐᓂᒃ ᐊᒻᒪ 

ᑐᓐᖓᓱᒃᑎᑕᐃᓐᓇᕆᕙᔅᓯ ᐅᖃᐅᓯᒃᓴᖃᕐᓂᕈᔅᓯ, 

ᖃᓄᖅᑑᕈᑎᒃᓴᖃᕐᓂᕈᔅᓯ ᐊᒻᒪ 

ᐊᐱᖅᑯᑎᒃᓴᖃᕐᓂᕈᔅᓯ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑉᐱᖅᑐᒐᕐᒨᕐᓗᑕ A-4. ᒪᓕᒐᓕᐅᕐᕕᐅᑦ ᑎᑎᕋᕐᕕᐊ. 

ᒪᓕᒐᓕᐅᕐᕕᐅᑉ ᐊᐅᓚᓂᖏᑦ. ᑲᑎᓪᓗᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ, ᓂᕈᐊᖅᑕᐅᔪᒃᓴᐃᑦ. 

$7,898,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ A-

5-ᒧᑦ. ᒪᓕᒐᓕᐅᕐᕕᐅᑉ ᑎᑎᕋᕐᕕᐊ. ᐊᑭᓕᐅᑕᐅᔪᑦ 

ᒪᓕᒐᓕᐅᖅᑎᓄᐊᖓᔪᓂᒃ. ᑲᑎᓪᓗᒋᑦ ᐊᐅᓚᔾᔪᑎᓄᑦ 

ᒪᑭᒪᐅᑎᓄᓪᓗ ᓂᕈᐊᖅᑕᐅᔪᒃᓴᐃᑦ. $12,347,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ A-

6-ᒧᑦ. ᒪᓕᒐᓕᐅᕐᕕᐅᑉ ᑎᑎᕋᕐᕕᐊ. ᐃᓛᒃᑰᖅᑐᑦ 

ᐱᓕᕆᔨᓄᑦ ᒪᓕᒐᓕᐅᕐᕕᒻᒥ. ᑲᑎᓪᓗᒋᑦ 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᓂᕈᐊᖅᑕᐅᔪᒃᓴᐃᑦ.  

$6,623,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ 

ᒪᑉᐱᒐᖅ A-3-ᒧᑦ. ᐱᓕᕆᕕᒻᒧᑦ ᓇᐃᓈᕈᑎᒃ. 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊ.. ᑲᑎᓪᓗᒋᑦ 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᓂᕈᐊᖅᑕᐅᔪᒃᓴᐃᑦ. 

$26,868,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐱᔭᕇᕋᑦᑎᒍ ᒪᓕᒐᓕᐅᕐᕕᐅᑉ 

ᑎᑎᕋᕐᕕᐊᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐅᒃᑯᐊᕈᑎᓐᓂᒃ 

ᐅᖃᓗᑦᑑᓗᐊᓕᖅᐳᑎᑦ. ᒥᔅᑐ ᖁᓚᐅᑦ. 

 

ᐅᖃᖅᑎ: ᖁᔭᓐᓇᒦᑦᑎᐊᖅᐸᑦᑎ ᐊᒻᒪᓗ 

ᐊᕐᕌᒎᓂᐊᖅᑐᒥ ᑕᒪᑐᒪᓂ 

ᓂᕆᐅᒋᔭᖃᑦᑎᐊᓕᖅᐳᒍᑦ 

ᐃᖏᕐᕋᑦᑎᐊᕐᓂᐊᓕᕐᒥᒐᑦᑕ. ᑖᒃᑯᐊ 

ᖁᔭᓕᑦᑎᐊᖅᑐᐊᓐᓅᒐᔅᓯ ᖁᔭᓐᓇᒦᖅᐸᔅᓯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ. 

 

(ᑐᓵᔨᑎᒍᑦ) ᑲᑎᒪᔩᑦ, ᒪᓕᒐᒃᓴᖅ 34-ᒧᐊᓚᐅᕐᒥᒋᑦᑎ 

ᐸᐃᑉᐹᖁᑎᑦᑎᓐᓂ.  

 

(ᑐᓵᔨᑎᒎᕈᓐᓃᖅᑐᖅ) ᐊᑐᐃᓐᓇᐅᓕᖅᑐᑦ. 

(ᑐᓵᔨᑎᒍᑦ) ᒪᓕᒐᒃᓴᖅ 34, ᑮᓇᐅᔭᐃᑦ 

ᐊᑐᖅᑐᔅᓴᐃᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, 2017-2018, ᐅᖃᓕᒫᕐᕕᐊ 1. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᐊ 2. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᐊ 3. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓪᓗᖅᓯᐅᑎᒧᐊᓚᐅᕐᒥᑕ 

ᒪᑉᐱᒐᖅ 2. ᐅᓪᓗᖅᓯᐅᑦ. ᑮᓇᐅᔭᐃᑦ 

ᐃᓚᒋᐊᕈᑕᐅᔪᒪᔪᑦ ᑮᓇᐅᔭᑐᕐᓇᐅᑉ ᐊᕐᕌᒍᖓᓄᑦ 

ᐃᓱᓕᓐᓂᓕᒃ ᒫᑦᓯ 31, 2018. ᓂᕈᐊᕐᓂᖅ 1. 

ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ. ᑲᑎᓪᓗᒋᑦ 

ᑮᓇᐅᔭᐃᑦ ᐃᓚᒋᐊᖅᑕᐅᔪᒪᔪᑦ. $1,565,675,000. 

ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᐊ 4. 

ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᐊ 5. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᐊ 6. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᒐᒃᓴᖅ 34-ᒧᑦ ᐃᓗᐃᒃᑲᐅᑎᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹ 

ᒪᓕᒋᐊᓕᒃ 62(2) ᒪᓕᓪᓗᒍ, ᒪᓕᒐᒃᓴᖅ 34 

ᑲᑎᒪᔾᔪᑎᒃᓴᓄᐊᖅᑕᐅᑲᐅᑎᒋᔪᓐᓇᕐᒪᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᔅᓴᖓᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ 

ᖃᓄᐃᓘᕈᒪᓕᖅᐸᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᕈᒪᓕᖅᐳᖓ ᐅᖃᖅᑎᒧᑦ 

ᐅᓂᒃᑳᖁᓕᕐᓗᑎᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᒪᑦ ᐅᓂᒃᑳᖁᔭᐅᓕᖅᑐᖓ 

ᐅᖃᖅᑎᒧᑦ ᐊᒻᒪ ᓂᓪᓕᐅᑕᐅᔪᓐᓇᕋᓂ. 

ᓈᒻᒪᓴᖅᑐᓕᒫᑦ ᐱᖁᔨᕗᖔᕈᑎᒥᒃ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ 

ᐅᓂᒃᑳᕐᓂᐊᕐᓗᖓ ᐅᖃᖅᑎᒧᑦ. 

 

ᐅᖃᖅᑎ: 20. ᑲᑎᒪᑐᐃᓐᓇᓐᓂᒻᒧᑦ ᐅᓂᒃᑳᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᖃᑖᕐᒪᑕ ᒪᓕᒐᒃᓴᖅ  

34-ᒥᒃ, ᐊᒻᒪ ᐅᓂᒃᑳᕈᒪᓪᓗᑕ ᒪᓕᒐᒃᓴᖅ 34 

ᐱᔭᕇᕋᑦᑎᒍ ᐊᒻᒪ ᐱᖓᔪᐊᓐᓂᒃ 

ᐅᖃᓕᒫᖅᑕᐅᑲᐅᑎᒋᔪᓐᓇᖅᓯᓪᓗᓂ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᖅᑐᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 

ᓇᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑐ ᑮᑦ ᐲᑐᓴᓐ. 

ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᑦ. 

ᐊᑭᕋᖅᑐᖅᑐᑦ. (ᑐᓵᔨᑎᒍᑦ) ᐱᖁᔨᕗᖔᕈᑦ ᑲᔪᓯᕗᖅ. 

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 34, 

ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2017-2018, 

ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᓈᒻᒪᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): 22. ᑲᑎᒪᔾᔪᑎᒃᓴᐃᑦ. 

ᑎᑎᖃᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᓇᒡᒐᔾᔭᐅᒥ, ᒫᑦᓯ 13: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 19 

 ᒪᓕᒐᒃᓴᖅ 26 

 ᒪᓕᒐᒃᓴᖅ 27 

 ᒪᓕᒐᒃᓴᖅ 28 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒃᖢᒍ 

ᐅᓐᓄᓴᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ. 

